
MudgalapurAna Khanda 1 Vakratundacharitam

முத்³க³லபுராணம் க²ண்ட:³ 1 வக்ரதுண்ட³சரிதம்

॥ முத்³க³லபுராணம் க²ண்ட:³ 1॥
॥ அத²ஶ்ரீமுத்³க³லபுராணே ப்ரத²ம: க²ண்ட:³ ப்ராரப்⁴யதே ॥
(Page க²ம். 1அ. 1 பாந 1)

॥ ௐ நம:ஶ்ரீஸ்வாநந்தே³ஶக³ணேஶாய பூர்ணயோகா³த்மநே ॥

1.1 ஶௌநகஸூதஸம்வாதோ³ நாம ப்ரத²மோऽத்⁴யாய:
॥ ஶ்ரீக³ணேஶாய நம: ॥
அத²ஶ்ரீமந்மௌத்³க³லபுராணப்ராரம்ப:⁴ ।
த்⁴யாயே ஸ்தி²ரேண சித்தேந க³ணேஶம் ஸர்வஸித்³தி⁴த³ம் ।
பு³த்³தி⁴ப்ரகாஶகம் பூர்ணம் யோகி³நாம் ஹ்ரு’தி³ஸம்ஸ்தி²தம் ॥ 1॥
ஜிதம் தேநாகி²லம் நாநாப்³ரஹ்மவர்ணநவர்ணிதம் ।
நாநாஜக³த்ஸமூஹம் வை க³ணேஶேநோப⁴யம் க்ரு’தம் ॥ 2॥
ப⁴க்தஸம்ரக்ஷணார்தா²ய நிர்கு³ண:ஸகு³ணஸ்து ய: ।
நாநாவதாரவாந்ஸோऽபி நாநாபே⁴த³த⁴ரோ ப³பௌ⁴ ॥ 3॥
தஸ்மை நமோ க³ணேஶாய நரகுஞ்ஜரரூபிணே ।
ஸகு³ணோ நரரூபோ யோ நிர்கு³ணோ க³ஜவக்த்ரக: ॥ 4॥
நம: ஶிவாய ஶாந்தாய விஷ்ணவே ப்ரப⁴விஷ்ணவே ।
ஸூர்யாய ஶக்தயே சைவ சதுர்தா⁴ தே விபா⁴கி³நே ॥ 5॥
ப்³ரஹ்மாணம் ஶேஷநாக³ம் ச நரம் நாராயணம் ஸதா³ ।
நமாமி பா⁴வயுக்தோऽஹம் புராணபுருஷம் பரம் ॥ 6॥
தே³வாநாம் யோகி³நாம் சைவ மஹர்ஷீணாம் மஹாத்மநாம் ।
வ்ரஜாமி ஶரணம் நித்யம் புராணஜ்ஞாநஸித்³த⁴யே ॥ 7॥

புராகல்பேऽப⁴வந்விப்ரா: ஶௌநகாத்³யா:ஸுஸாத⁴நா: ।
கலிதோ³ஷப⁴யாத்ஸர்வே நைமிஷாரண்யமாஶ்ரிதா: ॥ 8॥
தஸ்மிந்கலியுகா³வாஸம் ஜ்ஞாத்வாதௌ³ ப்³ரஹ்மணோ முகா²த் ।
முநித⁴ர்மப்ரஸித்³த்⁴யர்த²ம் கர்மஜ்ஞாந ப்ரஸித்³த⁴யே ॥ 9॥
அந்யச்ச ப்³ரஹ்மணா ப்ரோக்தம் புராணஶ்ரவணம் ஸதா³ ।
கலிதோ³ஷஹரம் புண்யம் தத³ர்த²மப⁴வந்யதா: ॥ 10॥
கஸ்மிம்ஶ்சித்ஸமயே ஸூதோ லோமஹர்ஷண ஆயயௌ ।
முநீநாம் த³ர்ஶநார்தா²ய புராணஜ்ஞோ விசக்ஷண: ॥ 11॥
நைமிஷாரண்யஶோபா⁴ம் ச பஶ்யம்ஸ்தத்ர ஸுவிஸ்மித: ।
அஹோ த⁴ந்யம் மஹாரண்யம் கலிதோ³ஷவிவர்ஜிதம் ॥ 12॥
த்³ரு’ஷ்டா வை முநயஸ்தேந ஸுப்ரஸந்நாநநாம்பு³ஜா: ।
நித்யநைமித்திககரா:ஸ்வத⁴ர்மாசரணப்ரியா: ॥ 13॥
பஞ்சயஜ்ஞரதாஸ்தத்ர வேதா³த்⁴யயநகாரிண: ।
ப்³ரஹ்மதேஜ:ஸமாயுக்தா ஜ்வலந்த: பாவகா இவ ॥ 14॥
விநாऽஸ்தேந யதா²ஸூர்யோ யோகி³நோ வேத³வேதி³ந: ।
தாரகா:ஸர்வஜந்தூநாம் ஶௌநகாத்³யா மஹர்ஷய: ॥ 15॥
தத்ராக³த்ய மஹாபா⁴க:³ஸ ஸூதோ ரோமஹர்ஷண: ।
ஸாஷ்டாங்க³ம் ப்ரணத: பூர்வம் பரமாஹ்லாத³ஸம்யுத: ॥ 16॥
அபி⁴வாத்³ய முநீந்ஸர்வாந்ப⁴க்த்யா நம்ராத்மகந்த⁴ர: ।
ப்ராஞ்ஜலி: ப்ரயதோ பூ⁴த்வா ப்ரோவாச மது⁴ரம் வச: ॥ 17॥
ஸூத உவாச ।
வம்ஶோ த⁴ந்யோ மதீ³யோऽத்³ய பிதரௌ ச குலம் வய: ।
வித்³யா வ்ரதம் தபோ ஜ்ஞாநம் த⁴ந்யம் ஸர்வம் முநீஶ்வரா: ॥ 18॥
ப⁴வதாம் பாத³பத்³மம் ச ஸர்வாஶுப⁴விநாஶநம் ।
காங்க்ஷிதம் யத்ஸதா³ தே³வைர்மயா த்³ரு’ஷ்டம் ஸுபுண்யத: ॥ 19॥
ஸாக்ஷாத்³ ப்³ரஹ்மஸ்வரூபா வை ப்³ராஹ்மணா ப்³ரஹ்மவித்தமா: ।
யேஷாம் த³ர்ஶநமாத்ரேண க்ரு’தக்ரு’த்யாஶ்ச ஜந்தவ: ॥ 20॥
க்ரு’தார்தோ²ऽஹம் க்ரு’தார்தோ²ऽஹம் க்ரு’தார்தோ²ऽஹம் ந ஸம்ஶய: ।

ப⁴வதாம் த³ர்ஶநேநைவ முக்தோऽஹம் ப⁴வஸாக³ராத் ॥ 21॥
இதி ப்³ருவாணம் ஸாது⁴ம் தம் ஸூதம் வை ரோமஹர்ஷணம் ।
ப்ரத்யூசுர்ப்³ராஹ்மணா:ஸர்வே ப⁴க்தியுக்தம் தபோத⁴நா: ॥ 22॥
ப்³ராஹ்மணா ஊசு: ।
ஸூத ஸூத மஹாபா⁴க³ஸ்தீ²யதாம் புண்யவர்த⁴ந ।
தவ த³ர்ஶநமாத்ரேண ஸந்துஷ்டா:ஸ்மோ வயம் க²லு ॥ 23॥
இத்யுக்தஸ்தத்ர ஸூதஸ்து முநித³த்தே ஶுபா⁴ஸநே ।
ஸமாஸீநோ மஹாபு³த்³தி:⁴ ஸாஞ்ஜலி:ஸந்ப்ரதாபவாந் ॥ 24॥
ஸுகா²ஸீநம் ச ஸூதம் தம் த்³ரு’ஷ்ட்வா தத்ர மஹாமுநி: ।
ப்⁴ரு’கு³ப்ரேஷ்ட²ஶ்ச முக்²யோऽஸௌ முநீநாம் ப்ரத்யுவாச ஹ ॥ 25॥
ஶௌநக உவாச ।
ஸூத ஸூத மஹாபா⁴க³ஸர்வஜ்ஞ ஸுக²தா³யக ।
ஆராதி⁴தஸ்த்வயா ப்ராஜ்ஞ: க்ரு’ஷ்ணத்³வைபாயநோ மஹாந் ॥ 26॥
நாராயணாவதாரோ ய:ஸாக்ஷாந்நாராயண:ஸ்வயம் ।
வேத³ஸ்ய பா⁴க³காரீ ஸ புராணாநாம் விபா⁴க³க்ரு’த் ॥ 27॥
த்வம் வை தஸ்மாத்புராணாநி ஸேதிஹாஸாநி வேத்ஸி ச ।
தேந ஸர்வஜ்ஞதா ஜாதா தவேயம் புண்யவர்த⁴ந ॥ 28॥
வயம் பீ⁴தாஶ்ச காலேந கலிகல்மஷரூபிணா ।
நைமிஷாரண்யமாஸ்தா²ய ஸ்தி²தாஜ்ஞப்தா:ஸ்வயம்பு⁴வா ॥ 29॥
தத்ர விஶ்ராந்திதா³தா வை த்வம் ப்ராப்தோऽஸி மஹாத்³யுதி: ।
புராணாநாம் ப்ரவக்தா ச புண்யவாந்புண்யவர்த⁴ந: ॥ 30॥
யத்ர பௌராணிகீ கா³தா² கலிஸ்தத்ர ந திஷ்ட²தி ।
தஸ்மாத்காருண்யபா⁴வேந புராணம் ப்³ருஹி ந: ப்ரபோ⁴ ॥ 31॥
தவ யத்³த³ர்ஶநம் ஜாதம் மஹாபுண்யேந ஸத்தம ।
த⁴ந்யம் த⁴ந்யம் மஹாபா⁴க³ஸாக்ஷாத்ஸம்ஶயசி²த்ஸ்வயம் ॥ 32॥
சே²தே³ந ஸம்ஶயாநாம் வை ஸதாம் த்வம் ரோமஹர்ஷணம் ।
கரோஷி தேந தே நாம ரோமஹர்ஷண இத்யஹோ ॥ 33॥

இதி ப்ரு’ஷ்டோ மஹாத்மா ஸ ஶௌநகேந மஹர்ஷிணா ।
ஸம்ஹ்ரு’ஷ்ட:ஸந்நுவாசேத³ம் வசநம் த⁴ர்மஸம்ஸ்க்ரு’தம் ॥ 34॥
ஸூத உவாச ।
அத்³யாऽஹம் க்ரு’தக்ரு’த்யோ வை க்ரு’தோऽநுக்³ரஹகாரிணா ।
ஸகலம் கத²யிஷ்யாமி வ்யாஸேந கதி²தம் ச யத் ॥ 35॥
இத்யுக்த்வா கத²யாமாஸ புராணாநி ஸ க்ரு’த்ஸ்நஶ: ।
நாநாக்²யாநவிப⁴க்தாநி நாநாத⁴ர்மயுதாநி ச ॥ 36॥
ஸர்வார்த²ஸாத⁴நாந்யேவ து:³க²நாஶகராணி ச ।
ப்³ரஹ்மபூ⁴தப்ரதா³ந்யேவ நாநாமதயுதாநி ச ॥ 37॥
புராணோபபுராணாநி ஸேதிஹாஸாநி பா⁴க³ஶ: ।
த⁴ர்மார்த²காமமோக்ஷாணாம் தா³த்ரு’த்வாத்புண்யதா³நி ச ॥ 38॥
ஶ்ருத்வா ஶ்ருத்வா முநீந்த்³ராஸ்தே ஹர்ஷயுக்தா ப³பூ⁴விரே ।
நித்யம் ப்ரமுதி³தாஸ்தேந ப்ரீதா:ஸம்பூர்ணபா⁴வத: ॥ 39॥
யுக³ஸ்யோத்க்ரமணம் தஸ்ய சக்ருஸ்தே முநயோऽகி²லா: ॥ 40॥
புராணேஷு ச ஸர்வேஷு ஸேதிஹாஸேஷு ஸர்வத: ।
நாநாபே⁴த³மதாதீ³நி ஶ்ருத்வா ப்⁴ராந்தா முநீஶ்வரா: ॥ 41॥
நிஶ்சயம் நாதி⁴க³ச்ச²ந்தி பரம் கிம் ஸர்வஸம்மதம் ।
தத³ர்த²ம்ம் முநிவர்யஸ்தம் பர்யப்ரு’ச்ச²த்ஸ ஶௌநக: ॥ 42॥
ஶௌநக உவாச ।
போ⁴ போ⁴ ஸூத மஹாபா⁴க³ ஶ‍்ரு’ணு மே வசநம் லகு⁴ ।
புராணாநி ச ஸம்ஶ்ருத்ய ப்⁴ராந்தா:ஸ்மோ வை மஹாத்³யுதே ॥ 43॥
இத³ம் பரமித³ம் நேதி த்வயா ஸர்வத்ர வர்ணிதம் ।
பி⁴ந்நம் பி⁴ந்நம் மஹாபு³த்³தே⁴ தேந நோ நிஶ்சய: கத²ம் ॥ 44॥
குத்ராபி ஶங்கர: ஶ்ரேஷ்ட:²குத்ர விஷ்ணுஸ்ததா² ரவி: ।
ஶக்திஶ்சைவ க³ணேஶஶ்ச விராஜ:குத்ர ரூபகம் ॥ 45॥
குத்ர ப்³ரஹ்ம ச யோக³ஶ்ச ஜ்ஞாநம் கர்ம ச குத்ர வை ।
ஆத்மா ப்ராணோऽந்நமித்யுக்தம் மநோ வை பரத: பரம் ॥ 46॥
குத்ர பு³த்³தி⁴ர்மஹாபா⁴க³ஸாங்க்²யம் ஸ்வாநந்த³ ஏவ ச ।

இத்யாதி³மதபே⁴தே³ந நிஶ்சயோ நைவ ஜாயதே ॥ 47॥
அதஸ்த்வம் க்ரு’பயா ப்³ரூஹி வேத³ஶாஸ்த்ரார்த²ஸம்மதம் ।
ஸர்வேஷாம் மாந்யமேகம் ச ஸர்வஸம்ஶயநாஶநம் ॥ 48॥
இதி ப்ரு’ஷ்டோ மஹாதேஜா: ஶிஷ்யோ வ்யாஸஸ்ய ஸத்தம: ।
ஏகம் ஶ்ருதிஸ்ம்ரு’தீநாம் யத் ஸாரம் கதி²துமாரப⁴த் ॥ 49॥
ஸூத உவாச ।
ஶ‍்ரு’ணுத்⁴வம் முநய:ஸர்வே ஸாரம் முத்³க³லபா⁴ஷிதம் ।
ஸர்வஶ்ருதிஸ்ம்ரு’தீநாம் ச ஸர்வமாந்யம் விஶேஷத: ॥ 50॥
புரா த³க்ஷாத்⁴வரே ஜாதம் யஜ்ஞவித்⁴வம்ஸநம் மஹத் ।
ருத்³ரேணாக³த்ய ஸஹஸா க்ரு’தோ விக்⁴நோ மஹத்தர: ॥ 51॥
தே³வா: பராஜிதா:ஸர்வே ருத்³ரை: பரமதா³ருணை: ।
த³க்ஷமஸ்தகஸஞ்சே²தோ³ வீரப⁴த்³ரேண வை க்ரு’த: ॥ 52॥
ப்³ரஹ்மணாக³த்ய தத்ராஸௌ ஸாந்த்விதோ ப³ஹுலோக்திபி: ⁴ ।
ஶங்கரோ ஜீவயாமாஸ த³க்ஷம் யோகே³ந தத்த்வத: ॥ 53॥
யஜ்ஞவித்⁴வம்ஸஶோகார்தோ த³க்ஷ: ஶாபேந மோஹித: ।
அஜ்ஞாநாவரணேநாபி ந கிஞ்சிந்நிஶ்சயம் யயௌ ॥ 54॥
தத்ராஜகா³ம ப⁴க³வாந் ஸாக்ஷாத்ஸூர்ய இவோதி³த: ।
வேத³ஶாஸ்த்ரார்த²தத்த்வஜ்ஞோ யோகீ³ந்த்³ரோ முத்³க³லோ முநி: ॥ 55॥
க³ணேஶப⁴க்தப்ரவர:ஸர்வவந்த்³யோ மஹாயஶா: ।
தபஸாம் கர்மணாம் ஸாக்ஷாந்நிதி⁴ரேஷ ஸநாதந: ॥ 56॥
தம் த்³ரு’ஷ்ட்வோத்தா²ய த³க்ஷோऽஸௌ ப்ரணநாம மஹாமுநிம் ।
ஆஸநாத்³யை:ஸுஸம்பூஜ்ய வக்தும் ஸமுபசக்ரமே ॥ 57॥
த³க்ஷ உவாச ।
போ⁴ போ⁴ முநீந்த்³ர வந்த்³யஸ்த்வமாங்கி³ரஸ மஹாத்³யுதே ।
யஜ்ஞவித்⁴வம்ஸஶோகார்தம் மாம் பாலய ஜடீ³க்ரு’தம் ॥ 58॥
முத்³க³ல உவாச ।
மா சிந்தாம் குரு போ⁴ த³க்ஷ ப்ரஜாபாலேந்த்³ரஸத்தம ।

விக்⁴நராஜம் ஸ்மர த்வம் வை தேந ஸர்வம் ந து³ர்லப⁴ம் ॥ 59॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே ஶௌநகஸூதஸம்வாதோ³நாம ப்ரத²மோऽத்⁴யாய:
॥ 1.1

1.2 த³க்ஷநந்தி³விவாதோ³ நாம த்³விதீயோऽத்⁴யாய:
॥ ஶ்ரீக³ணேஶாய நம: ॥
ஸூத உவாச ।
த³க்ஷேண முநிஶார்தூ³லா: ஶ்ருதம் முத்³க³லபா⁴ஷிதம் ।
ப்ரணிபத்ய புந: ஸோऽபி பப்ரச்ச²ஹிதகாரகம் ॥ 1॥
ஶௌநக உவாச ।
த³க்ஷமுத்³க³லஸம்வாத³ம் ஶ்ரோதுமிச்சா²மஹே வயம் ।
விஸ்தரேண ஸமாசக்ஷ்வ ஸூத ஸந்தோஷகாரக ॥ 2॥
ஸூத உவாச ।
ஶ‍்ரு’ணுத்⁴வம் முநய:ஸர்வே கதா²ம் லோகைகபாவநீம் ।
யாம் ஶ்ருத்வா புருஷஸ்யேஹ நாந்யத்க்ரு’த்யம் ப்ரவித்³யதே ॥ 3॥
த³க்ஷமுத்³க³லஸம்வாத³ம் ஸமாஸேந விவர்ணயே ।
ஸாரம் ஸர்வத்ர ஸம்பூர்ணம் ப⁴வரோக³விமோசநம் ॥ 4॥
முத்³க³லோக்தம் வச: ஶ்ருத்வா த³க்ஷ: ப்ரோவாச த⁴ர்மவித் ।
ப்ராஞ்ஜலி: ப்ரயதோ பூ⁴த்வா ஹ்ரு’ஷ்டரோமா மஹாயஶா: ॥ 5॥
த³க்ஷ உவாச ।
புண்யம் மஹந்மேऽஸ்தி புராதநம் யத்தேநைவ ஜாதம் தவ த³ர்ஶநம் போ:⁴ ।
மோக்ஷப்ரத³ம் தத்பரலோகத³ம் ச போ⁴க³ப்ரத³ம் த⁴ர்ம்யமநந்தபுண்யம் ॥ 6॥
ஶாபேந நஷ்டோ மம ஸர்வபோ³த: ⁴ ப்ரஜாபதித்வம் ப்ரக³தம் மதீ³யம் ।
யஜ்ஞஸ்ய ப⁴ங்கோ³ விவித⁴ம் ஹி கஷ்டம் தத்ரைவ தே த³ர்ஶநமத்ர சித்ரம் ॥ 7॥
(Page க²ம். 1அ. 2 பாந 4)

தவ த³ர்ஶநமாத்ரேண கிஞ்சித் ஸ்பூ²ர்தி:ஸமாக³தா ।
த⁴ந்யோऽஸி யோகி³நாம் மத்⁴யே பூதத்வம் த்வீத்³ரு’ஶம் த்வயி ॥ 8॥

கோऽஸௌ விக்⁴நபதி: பூர்ண: கீத்³ரு’ஶ: கிம்ஸ்வபா⁴வவாந் ।
கதி தஸ்யாவதாராஶ்ச கஸ்யாம்ஶோ வாऽபி கிம்ஸ்தவ: ॥ 9॥
பூஜிதோ விதி⁴வத்கைஶ்ச கிம் ப²லம் த³த்தவாந் பரம் ।
கிம்விஹாரஶ்ச கஸ்மிந்வை லோகே வஸதி ஸ ப்ரபு:⁴ ॥ 10॥
ஏதத்ஸர்வம் ஸுவிஸ்தார்ய ப்ரு’ச்ச²தே ப்³ரூஹி ஸாத³ரம் ।
ஜ்ஞாத்வா தம் தே³வதே³வேஶம் ப⁴விஷ்யாமி ஹிதாவஹம் ॥ 11॥
இத்யேவம் கத²யந்தம் தம் முநயோ விஸ்மயாந்விதா: ।
பப்ரச்சு:²ஸகலம் தத்³வை த³க்ஷசேஷ்டிதமாத³ராத் ॥ 12॥
ஶௌநகாத்³யா ஊசு: ।
த³க்ஷ: ப்ரஜாபதி:ஸாக்ஷாத்கத²ம் மூட⁴த்வமாக³த: ।
ப்ரஜாபதித்வம் தஸ்யாபி கத²ம் நஷ்டம் மஹாத்மந: ॥ 13॥
யஜ்ஞத்⁴வம்ஸ: கத²ம் ப்ராப்த: ஶம்பு: ⁴ ப்ரகுபித: கத²ம் ।
ஏதத்ஸர்வம் ஸுவிஸ்தார்ய ப்³ரூஹி ஸூத மஹாமதே ॥ 14॥
ஶ்ருத்வா முநிவசோ ரம்யம் க்ரு’ஷ்ணத்³வைபாயநஸ்ய ச ।
ஶிஷ்ய: ப்ரோவாச மது⁴ரம் வசநம் ஸம்ப்ரஹர்ஷயந் ॥ 15॥
ஸூத உவாச ।
ஶ‍்ரு’ணு ஶௌநக யத்நேந கதா²ம் பு⁴வநபாவநீம் ।
கத²யாமி யதா²தத்²யம் ஶ்ருதாம் வ்யாஸமுகே²ந யாம் ॥ 16॥
ப்³ரஹ்மணோ த³ஶ புத்ரா யே தத்ர த³க்ஷோ மஹாந்ப்ரபு: ⁴ ।
அத: ப்ரஜாபதிஸ்த்ராதா க்ரு’தஸ்தேந ஸ வேத⁴ஸா ॥ 17॥
ஸ ராஜ்யம் ப்ராப்ய மத்தோऽபூ⁴த்³ க³ர்வேணைவ பரிப்லுத: ।
அஹம் ப்ரஜாபதீநாம் ச ஶ்ரேஷ்டோ² ராஜா ந மத்ஸம: ॥ 18॥
ஏகதா³ கி³ரிவர்யே து கைலாஸே ஶங்கரஸ்ய ச ।
த³ர்ஶநார்த²ம் க³தா தே³வா முநய:ஸித்³த⁴கிந்நரா: ॥ 19॥
க³ந்த⁴ர்வா நாக³முக்²யாஶ்ச வித்³யாத⁴ர்யப்ஸரோக³ணா: ।
ப்³ரஹ்மா விஷ்ணுர்மஹேந்த்³ரஶ்ச ஸர்வே தேந ஸுஸத்க்ரு’தா: ॥ 20॥
ஸபா⁴மத்⁴யே ஸமாஸீநா: ஶங்கரேண ச பூஜிதா: ।
வாமபா⁴கே³ஸ்தி²தோ விஷ்ணுத³க்ஷிணாங்கே³ பிதாமஹ: ॥ 21॥

க்ரமேண ஸர்வே தே³வாஶ்ச யதா²யோக்³யம் ஸ்தி²தா முநே ।
க³ணா நந்தி³முகா²ஸ்தத்ர ஸமீபே ஸம்ஸ்தி²தா ப³பு: ⁴ ॥ 22॥
தத்ர தே முநயோ ஹ்ரு’ஷ்டா வஸிஷ்டா²த்³யா: ப்ரதுஷ்டுவு: ।
நாரத³ப்ரமுகா:²ஸர்வே க³ந்த⁴ர்வா லலிதம் ஜகு:³ ॥ 23॥
ந்ரு’த்யமப்ஸரஸஶ்சக்ருரேவம் ஸர்வே புபூஜிரே ।
ஶங்கரம் பரிவாராட்⁴யமாநந்த³ந ஸமந்விதம் ॥ 24॥
கதா² நாநாவிதா⁴ஸ்தத்ர தேऽகுர்வந் பா⁴வபூர்வகம் ।
தத்ராஜகா³ம த³க்ஷ:ஸ ப்ரஜாபதிபதி:ஸ்வயம் ॥ 25॥
ஶிவேந மாநிதஸ்தத்ர வசஸா சைவ ஸத்க்ரு’த: ।
நமநம் ந க்ரு’தம் தஸ்மா ஈஶ்வரேண ப்ரபா⁴வத: ॥ 26॥
தேந ஸங்குபிதோऽத்யந்தம்ரு’சிவாந் க³ர்வமோஹித: ।
ஶ‍்ரு’ணுத்⁴வம் யே ஸபா⁴ஶ்ரேஷ்டா² யாதா²தத்²யாநுவர்திந: ॥ 27॥
ருத்³ரஸ்ய ஶ்வஶுரோऽஹம் வை புத்ரதுல்யோ மமாப்யயம் ।
நமநம் ந க்ரு’தம் கஸ்மாத் தஸ்மாத்த்யாஜ்யோ மஹேஶ்வர: ॥ 28॥
ஐஶ்வர்யக³ர்வயுக்தோऽயம் ஸ்வத⁴ர்மந்யூநதாம் க³த: ।
தே³வபங்க்தோ கத²ம் யோக்³ய: பிஶாசாநாமதீ⁴ஶ்வர: ॥ 29॥
வர்ணாஶ்ரமவிஹீநோऽயம் நக்³நோ பி⁴க்ஷாஶநே ரத: ।
ஸர்பபூ⁴ஷணஸக்தஶ்ச சிதாப⁴ஸ்மாங்க³லேபந: ॥ 30॥
வ்யாக்⁴ராஜிநபரீதஶ்ச முண்ட³மாலாத⁴ர:ஸதா³ ।
இத்யாதி³தோ³ஷயுக்தத்வாந்ந ஸ்ப்ரு’ஶ்யோऽயம் மஹாத்மபி: ⁴ ॥ 31॥
அஶிவ: ஶிவநாமா வை வ்ரு’தே²ஶித்வாபி⁴மாநவாந் ।
அதோ ந பா⁴ஷணீயோऽயம் தோ³ஷகாரீ பிஶாசராட் ॥ 32॥
இதி ப்³ருவந்தமத்யந்தம் ஸ்வயம்பூ⁴ஸ்தம் நிராகரோத் ।
(Page க²ம். 1அ. 3 பாந 5)

ந க்³ரு’ஹீதம் பிதுர்வாக்யம் க்ரோதா⁴வேஶேந தேந தத் ॥ 33॥
நாநாநிந்தா³யுதம் வீக்ஷ்ய ப⁴க³வாந்நந்தி³கேஶ்வர: ।
உவாச ஸர்வஸாந்நித்⁴யே க்ரோதே⁴நாரக்தலோசந: ॥ 34॥
நந்தி³கேஶ்வர உவாச ।

தி⁴க்த்வாம் வ்யர்த²ம் ப்ரஜாபால ஶிவநிந்தா³பராயண ।
ஶிவதத்த்வம் ந ஜாநாஸி மதே³நாஸிக்த து³ர்மதே ॥ 35॥
மாயாகே²லநவாநேஷ ததா² தத்³தோ³ஷவர்ஜித: ।
தேநாயம் ஶிவதாம் ப்ராப்த: கத²ம் நிந்தா³ கரோஷி ரே ॥ 36॥
ஶிவநிந்தா³கரா: ஶாஸ்த்ரே நாரகா ஜ்ஞாநவர்ஜிதா: ।
அதஸ்த்வம் ஜ்ஞாநஹீநஸ்து ப⁴விதாஸ்யபவாக்யத: ॥ 37॥
நிந்தா³ யேநைவ வக்த்ரேண க்ரு’தா ஶம்போ⁴ர்மஹாத்மந: ।
அஜாஸ்யோ ப⁴விதாஸி த்வம் ப்⁴ரஷ்டராஜ்யோ ப⁴விஷ்யஸி ॥ 38॥
இதி ஶ்ருத்வா வச: ஸோऽபி தம் புந: ப்ரத்யுவாச ஹ ।
ந த்வம் ஜாநாஸி து³ர்பு³த்³தே⁴ ஶங்கரம் கர்மதூ³ஷிதம் ॥ 39॥
வர்ணாஶ்ரமவிஹீநஶ்ச யஸ்திஷ்டே²த்புருஷ: கதா³ ।
பதே³ பதே³ மஹாபாபோ நாரகீ மரணே ப⁴வேத் ॥ 40॥
தஸ்மாத்³யூயம் மஹாபாபா:ஶைவா:ஸ்ப்ரு’ஶ்யா ந குத்ரசித் ।
பு⁴வி யே ஶாங்கரா நித்யம் ஜ்ஞாநஹீநா ப⁴வந்து தே ॥ 41॥
கலௌ ப்ராப்தே ச பாக²ண்டா³ ப⁴விஷ்யந்தி ஜடாத⁴ரா: ।
ஶூத்³ரா நேத³ம் படி²ஷ்யந்தி நக்³நா ப⁴ஸ்மாங்க³லேபநா: ॥ 42॥
ஸ்த்ரீமாம்ஸமதி³ராஸக்தா நாநாபோ⁴க³கராஸ்ததா² ।
நரகே வை பதிஷ்யந்தி ஶம்பு⁴மார்க³பராயணா: ॥ 43॥
ப்ரஜாபதிம் ப்ரபு:⁴ ஸாக்ஷாத்³ ப்³ரஹ்மா தம் நிரப⁴த்ஸர்யத் ।
ததோ ஜகா³ம ஸ்வக்³ரு’ஹம் த³க்ஷ: க்ரோத⁴பரிப்லுத: ॥ 44॥
ஸர்வே தே ஸ்வஸ்த²லம் ஜக்³முது:³கி²தாஸ்தேந வை க்ரு’தா: ।
ஶிவோऽபி து:³க²ஸம்யுக்தோ ம்லாநதாம் பரமாம் க³த: ॥ 45॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே த³க்ஷநந்தி³விவாதோ³ நாம த்³விதீயோऽத்⁴யாய:
॥ 1.2

1.3 பார்வதீதே³ஹத்யாகோ³ நாம த்ரு’தீயோऽத்⁴யாய:
॥ ஶ்ரீக³ணேஶாய நம: ॥
ஸூத உவாச ।
ஶ‍்ரு’ணுத்⁴வம் முநய:ஸர்வே ஸ்தி²ரீக்ரு’த்ய மநஶ்சலம் ।
விக்⁴நேஶப⁴க்திஹீநா யே விக்⁴நாக்ராந்தா ப⁴வந்தி தே ॥ 1॥
த³க்ஷோऽபூ⁴த் ஸ்வக்³ரு’ஹம் க³த்வா க்ரோதா⁴மர்ஷஸமந்வித: ।
ந கிஞ்சித் ஸுக²வாந் விப்ரா: ஶூலயுக்தோ யதா² நர: ॥ 2॥
ஶிக்ஷாம் ஶிவஸ்ய கர்தும் ஸ ஹ்ரு’தி³ வ்யவஸிதோऽப⁴வத் ।
ந கிஞ்சித்ப்ராப்தவாம்ஸ்தத்ர விசாரம் ப்⁴ரு’ஶது:³கி²த: ॥ 3॥
ஏதஸ்மிந்நந்தரே தத்ர நாரதோ³ தி³வ்யத³ர்ஶந: ।
ஆஜகா³ம மஹாதேஜா த³க்ஷேணைவ ஸுஸத்க்ரு’த: ॥ 4॥
ஆஸநம் பாத்³யமர்க்⁴யம் ச த³த்வா ஸம்யக் ப்ரபூஜித: ।
ப்ரு’ஷ்ட:ஸ குஶலம் ப்ரஶ்நை:ப்ரஸந்நோ நாரதோ³ऽப்³ரவீத் ॥ 5॥
நாரத³ உவாச ।
த³க்ஷ கிம் து:³கி²தஸ்த்வம் தே முக²ம் ம்லாநதயா யுதம் ।
கத²யஸ்வ மஹாதேஜா: ப்ரஜாபதிபதிர்ப⁴வாந் ॥ 6॥
த³க்ஷ உவாச ।
ஶ‍்ரு’ணு நாரத³ யேநாஹம் து:³கி²தோ ம்லாநதாம் க³த: ।
(Page க²ம். 1அ. 3 பாந 6)

ஶிவேநாஸத்க்ரு’தஸ்தத்ர ஸபா⁴யாம் ஸர்வஸந்நிதௌ⁴ ॥ 7॥
த³ர்பணைவாவ்ரு’த: ஶம்பு⁴ஸ்தஸ்ய த³ர்பஹ்ரு’தி: கத²ம் ।
தாத்³ரு’ஶம் ப்³ரூஹி மே ஶீக்⁴ரம் ஸர்வார்த²ஜ்ஞ விசக்ஷண ॥ 8॥
நாரத³ உவாச ।
ப்³ரு’ஹஸ்பதிஸவம் த³க்ஷ குரு த்வம் ஸர்வபா⁴வந: ।
யஜ்ஞபா⁴க³விஹீநம் தம் தத்ர ஶம்பு⁴ம் குருஷ்வ போ: ⁴ ॥ 9॥
யஜ்ஞபா⁴கே³ந ஹீநோऽயம் தே³வபங்க்திப³ஹிஷ்க்ரு’த: ।
பிஶாசேஶோ ப⁴வேச்ச²ம்பு⁴ர்தே³வத்வம் தத்ர ஸம்ஹ்ரு’தம் ॥ 10॥
ப்ரஜாபதிபதி:ஸாக்ஷாத்³ப⁴வாந்ஸர்வத்ர ஸம்மத: ।

கரிஷ்யஸி யதா² பூர்வம் பஶ்சாத்³வை தாத்³ரு’ஶம் ப⁴வேத் ॥ 11॥
ஏவம் பரம்பராப்ராப்தம் தஸ்யைஶ்வர்ய ப்ரகாஶிதம் ।
இதி மே மநஸி ப்ராப்தம் யதே²ச்ச²ஸி ததா²குரு ॥ 12॥
இத்யுக்த்வா நாரத³ஸ்தஸ்மாத்³ க³தோ ப்³ரஹ்மாண்ட³மண்ட³லே ।
வீணாகா³நரதோ பூ⁴த்வா யோகீ³ ப்³ரஹ்மணி தத்பர: ॥ 13॥
த³க்ஷோऽபி ஹர்ஷிதோ ஜாத:ஸத்யம் மாநிதவாநபூ⁴த் ।
ப்³ரு’ஹஸ்பதிஸவம் கர்தும் ஸமாரேபே⁴ ஸ தத்க்ஷணாத் ॥ 14॥
தத்ராஜகா³ம ப⁴க³வாந் விஷ்ணுர்தே³வவர: ப்ரபு: ⁴ ।
ஆஜக்³முர்தே³வக³ந்த⁴ர்வா நாநாவாஹநஶோபி⁴தா: ॥ 15॥
தத்ராஜக்³முர்த்³விஜா:ஸர்வே நாநாதத்த்வார்த²கோவிதா:³ ।
ஜாமாதர:ஸபத்நீகா: கஶ்யபப்ரமுகா²ஸ்ததா² ॥ 16॥
யதோ²த்³தி³ஷ்டம் சகாராஸௌ த³க்ஷ: பரமஹர்ஷித: ।
க³ணநாத²விஹீநம் தம் யஜ்ஞம் ஶங்கரவர்ஜிதம் ॥ 17॥
க³ணேஶஸ்யாஸ்ம்ரு’திர்ஜாதா ஸர்வேஷாம் பா⁴விகௌ³ரவாத் ।
த³தீ⁴சிப்ரமுகா²ஸ்தத்ர ஶைவா: க்ரோதே⁴ந பூரிதா: ॥ 18॥
த³தீ⁴சிஸ்தத்ர தூவாச க்ரோதா⁴வேஶஸமந்வித: ।
ஶ‍்ரு’ணு த³க்ஷ மஹாப்ராஜ்ஞ ஹிதம் வசநமுத்தமம் ॥ 19॥
ஶங்கரேண விஹீநோऽயம் யஜ்ஞோ நைவ ப்ரஶோப⁴தே ।
ப்ராணஹீநோ யதா² தே³ஹஸ்ததை²வாஸௌ ந ராஜதே ॥ 20॥
இதி ஶ்ருத்வா வசஸ்தஸ்ய த³க்ஷோ ரோஷஸமந்வித: ।
உவாச க³ர்வமோஹேந ஶாபேநைவ விமோஹித: ॥ 21॥
ஶிவோऽஶிவரூபஶ்ச பிஶாசாநாமதீ⁴ஶ்வர: ।
வர்ணாஶ்ரமவிஹீநத்வாந்ந யோக்³யோ யஜ்ஞ கர்மணி ॥ 22॥
யத்ர லக்ஷ்மீபதி:ஸாக்ஷாத்³ ப⁴க³வாந்மங்க³ளாலய: ।
தத்ர கிம் ந்யூநதாம் யாதி மித்²யாவாசம் து மா வத³ ॥ 23॥
ஶ்ருத்வா தஸ்ய வச: க்ரூரம் த³தீ⁴சி: புநரப்³ரவீத் ।
ஶிவநிந்தா³ம் கரோஷி த்வமஜ்ஞாநேந விமோஹித: ॥ 24॥

யஜ்ஞநாஶோ ப⁴வேத்³ த³க்ஷ ஶங்கரத்³வேஷதஸ்தவ ।
ந ஸித்³தி⁴ம் லப⁴ஸே த்வம் து நஷ்டபா⁴க்³யோ ந ஸம்ஶய: ॥ 25॥
அத்ர யே ப்³ராஹ்மணாத்³யா வை வர்ணா நாநா ஸமாக³தா: ।
ஸர்வே கலியுகே³ பாபா: பாக²ண்டா³ஶ்ச ப⁴வந்து தே ॥ 26॥
ஸ்வத⁴ர்மஹீநதாம் ப்ராப்ய நரகேऽந்தே பசந்து வை ।
விஷ்ணு: ப்ரமோத³யுக்தோऽத்ர ஸ வை பாக²ண்ட³ காரக: ॥ 27॥
கலௌ தே³வோ ப⁴வேந்நித்யம் பாக²ண்டா³நாம் ஸஹாயவாந் ।
பாக²ண்ட³ப்ரியவஜ்ஜந்து: கலௌ மலகர:ஸதா³ ॥ 28॥
ஶிவஹீநே ததா² யஜ்ஞே முக்²யோ ஜாதோ ஹி கேஶவ: ।
வேத³பா³ஹ்யம் ஸ்வயம் கர்ம குருதே தேந ஶாபித: ॥ 29॥
ஸர்வே தே³வாஶ்ச ஶீக்⁴ரம் ஹி ப⁴விதார: பராஜிதா: ।
முநயோ து:³க²ஸம்யுக்தா ஏவம் ஶப்த்வா க³தோ முநி: ॥ 30॥
தமநுப்ரயயு:ஸர்வே ஶைவா: பரமதா⁴ர்மிகா: ।
கௌ³தமோ கா³லவஶ்சைவ வாமதே³வோ த்³விதஸ்த்ரித: ॥ 31॥
மார்கண்டே³யோ ஹ்யக³ஸ்த்யாத்³யா: க்ரோத⁴யுக்தா மஹர்ஷய: ।
யஜ்ஞோऽயம் நாவலோக்யோ வை வேத³பா³ஹ்யக்ரியாத்மக: ॥ 32॥
(Page க²ம். 1அ. 3 பாந 7)

விஷ்ணுநாந்யே தத:ஸர்வே ஸாந்த்விதா:ஸம்ஸ்தி²தா: பதே³ ।
தே³வதா முநயோ வர்ணா த்³ரஷ்டும் யஜ்ஞம் ப்ரஹர்ஷிதா: ॥ 33॥
ப்⁴ரு’க்³வாதி³முநிபி⁴ஸ்தத்ர யஜ்ஞாரம்ப:⁴ க்ரு’தோऽப⁴வத் ।
யதா²விதி⁴ யதா²பா⁴க³ம் தே³வாஸ்தத்ராஶ்ரிதா மகே² ॥ 34॥
த³க்ஷோ ஹ்ரு’ஷ்டோऽப⁴வத் தத்ர யஜமாந:ஸுமந்த³தீ: ⁴ ।
வேத³கல்பாநுஸாரேண முநயஸ்தந்விரே மக²ம் ॥ 35॥
ஏதஸ்மிந்நந்தரே தத்ர கைலாஸே நாரதோ³ க³த: ।
ஶிவயா ஸஹ ஶம்பு⁴ம் ச ப்ரணதோऽபூ⁴த்ஸ பா⁴விக: ॥ 36॥
ஸதீம் ப்ரதி ப்ரஹஸ்யாஹ நாரத:³ கலஹப்ரிய: ।
தே³வி த³க்ஷாத்⁴வரே கஸ்மாத்³ க³மநம் ந க்ரு’தம் த்வயா ॥ 37॥
ஹ்ரு’ஷ்டபுஷ்டஜநா:ஸர்வே மஹோத்ஸவஸுமோதி³தா: ।

ப⁴கி³ந்யஸ்தத்ர தே ரேஜு: பதிபி:⁴ ஸஹ மோதி³தா: ॥ 38॥
பித்ரு’ப⁴ர்த்ரு’க்³ரு’ஹே ஸ்த்ரீணாம் மாநாமாநம் ந வித்³யதே ।
இத்யுக்த்வா நாரத³ஸ்தஸ்மாத்ப்ரயயௌ கௌதுகீ முநி: ॥ 39॥
க³தே முநௌ ஸதீ தத்ர மாநஸே து:³கி²தா ப்⁴ரு’ஶம் ।
ஶங்கரம் ப்ரணிபத்யாஹ ஹ்ரு’த³யேந விதூ³யதா ॥ 40॥
நீலகண்ட² நமஸ்துப்⁴யம் ஶங்கராய ஶிவாய ச ।
ஸகு³ணாய ம்ரு’டா³யைவ நிர்கு³ணாய நமோ நம: ॥ 41॥
க³ந்துமிச்சா² த்வயா ஸார்த⁴மஸ்தி மே த³க்ஷமந்தி³ரே ।
தத்ர யஜ்ஞோத்ஸவோ நாத² ப்ரஸீத³ ப்ரார்த²யே விபோ⁴ ॥ 42॥
ஏவம் ஶ்ருத்வா பா⁴ரதீம் தாம் ஸதீ ஶம்பு: ⁴ ஸுபோ³த⁴யந் ।
ஸ்மயமாநஶ்ச தாமூசே கிமித³ம் பா⁴ஷஸே ப்ரியே ॥ 43॥
மத்³த்³வேஷீ ஜநகோ த³க்ஷஸ்தவ தேந நிமந்த்ரித: ।
நாஹம் தஸ்மாந்ந க³ந்தவ்யம் விபரீதம் ப⁴விஷ்யதி ॥ 44॥
ப⁴வதீ ச மஹாமாயா மாயிகோऽஹம் ந ஸம்ஶய: ।
ஸ்ரு’ஜ த்வம் முநிதே³வாதீ³நத்ர யஜ்ஞம் கரோம்யஹம் ॥ 45॥
ஶ்ருத்வா ஶம்பு⁴வசோ ரம்யம் ஹ்ரு’த³யேந விதூ³யதா ।
உவாச து:³கி²தா தே³வீ மமாஜ்ஞாம் தே³ஹி ஶங்கர ॥ 46॥
ந கிஞ்சிது³க்தவாந் ஶம்பு⁴ஸ்ததா³ தே³வீ பிதுர்க்³ரு’ஹே ।
ந ப்ரயோஜநமாஜ்ஞாயா விசார்யைவம் ஜகா³ம ச ॥ 47॥
ஏதஜ்ஜ்ஞாத்வா மஹாऽऽஶ்சர்யம் விஸ்மிதேந ஶிவேந ச ।
பா⁴வி யத்³ப⁴விதா தத்³வை விமாநம் ப்ரேஷிதம் வரம் ॥ 48॥
விமாநமாஸ்தா²ய ஶக்திராஜகா³ம விஹாயஸா ।
பிதுர்க்³ரு’ஹம் மஹாபா⁴கா³ மாநிதா ஸர்வப³ந்து⁴பி:⁴ ॥ 49॥
மாத்ரா பித்ரா ஸ்வஸ்ரு’பி⁴ஸ்து ஸத்க்ரு’தா ஹர்ஷிதாத்மபி:⁴ ।
த³க்ஷஸ்தத்ர ப்ரமோதே³ந ஜகா³த³ தநயாம் ப்ரதி ॥ 50॥
ஆக³தா த்வம் மஹாபா⁴கே³ யஜ்ஞோऽயம் ஶோபி⁴தஸ்த்வயா ।
ஶ்ருத்வா பித்ரு’வசோ ரம்யம் தம் ஸா ப்ரோவாச து:³கி²தா ॥ 51॥

ஸத்யுவாச ।
ஶோப⁴யாமி கத²ம் யஜ்ஞம் நாஹூதா ப⁴வதாத்ர போ: ⁴ ।
அநாஹூதாऽக³தா சாஹம் த்வதீ³யே யஜநாலயே ॥ 52॥
தத:ஸ குபிதோ த³க்ஷ உவாச ஶ‍்ரு’ணு புத்ரிகே ।
மதீ³யோ ப³ஹுலோ தோ³ஷஸ்தேந த்வாம் த³த்தவாந்ப்⁴ரமாத் ॥ 53॥
பிஶாசபூ⁴தராஜாய பித்ரா மே கதி²தம் க்ரு’தம் ।
வர்ணாஶ்ரமவிஹீநாய வ்ரு’தே²ஶ்வரபதா³ய ச ॥ 54॥
தஸ்ய தோ³ஷேண தே³வி த்வம் நாஹூதா யஜ்ஞகர்மணி ।
ஸ்வாக³தம் தே ததா²ப்யத்³ய திஷ்ட² த்வம் மத்ஸமீபகா³ ॥ 55॥
ஸூத உவாச ।
பிதுர்வசநமாகர்ண்ய ஶிவநிந்தா³யுதம் மஹத் ।
க்ரோத⁴ஸந்தப்தகா³த்ரா ஸா பஶ்யந்தீ யஜ்ஞமந்தி³ரம் ॥ 56॥
அருத்³ரபா⁴க³ஸம்யுக்தம் யஜ்ஞம் த்³ரு’ஷ்ட்வா சுகோப ஹ ।
உவாச கிம் க்ரு’தம் தாத வேத³பா³ஹ்யக்ரியாத்மக: ॥ 57॥
ருத்³ரபா⁴க³விஹீநோऽயம் யஜ்ஞோ நைவ ப²லப்ரத:³ ।
ஶிவநிந்தா³ம் கரோஷி த்வம் ஹ்யஶிவோऽஸி ந ஸம்ஶய: ॥ 58॥
(Page க²ம். 1அ. 4 பாந 8)

ஶிவேதி த்³வ்யக்ஷரம் ப்³ரஹ்ம நிகு³ர்ணம் கு³ணதா⁴ரணம் ।
ந ஜாநாஸி யதஸ்த்வம் போ⁴ஸ்தேநாஹம் து:³கி²தா ப்⁴ரு’ஶம் ॥ 59॥
தவ தே³ஹாத ஸமுத்³பூ⁴தோ மம தே³ஹஸ்த்வயம் பித: ।
ந யோக்³ய: ஶிவநிந்தா³யா: காரணாத் தம் த்யஜாம்யஹம் ॥ 60॥
இத்யுக்த்வா ஸா ஹ்ரு’தி³ த்⁴யாநே நீத்வா தம் ஶங்கரம் ப்ரபு⁴ம் ।
யோகா³க்³நிநா ஸமுஜ்ஜ்வால்ய தே³ஹம் தா⁴ம்நி க³தாऽப⁴வத் ॥ 61॥
புந:ஸ்வமாயயா தே³வீ ஹிமாசலஸுதாऽப⁴வத் ।
ஶிவத்⁴யாநபரா ஸாக்ஷாத்தம் லேபே⁴ ஸா புந: பதிம் ॥ 62॥
தபஸ்தப்தம் ஸுதீவ்ரம் யத்தேந சாத்மவஶேந ஸா ।
லேபே⁴ முத³ம் ஶிவேநாபி பார்வதீ ப்ரேமவிஹ்வலா ॥ 63॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே

ப்ரத²மே க²ண்டே³வக்ரதுண்ட³சரிதே பார்வதீதே³ஹத்யாகோ³நாம த்ரு’தீயோऽத்⁴யாய:
॥ 1.3

1.4 த³க்ஷசரிதம் நாம சதுர்தோ²ऽத்⁴யாய:
॥ ஶ்ரீக³ணேஶாய நம: ॥
ஸூத உவாச ।
கைலாஸஶிக²ரே ரம்யே ஶிவஶ்சிந்தாபரோऽப⁴வத் ।
அநாஹூதா க³தா தே³வீ த்³விட்க்³ரு’ஹே கிம் ப⁴விஷ்யதி ॥ 1॥
வடமூலே ஸமாஸீநோ நந்தி³கேஶாதி³பி⁴ர்வ்ரு’த: ।
யோகி³பி: ⁴ ஸேவிதஸ்தத்ர கதா² நாநா ப்ரவர்தயந் ॥ 2॥
நாநாऽபஶகுநம் தத்ர ப³பூ⁴வாதிப⁴யாநகம் ।
ஸ்துதிபி⁴ஸ்தேந ஸர்வே தே உத்பாதாஶங்கயா ப்⁴ரு’ஶம் ॥ 3॥
ஏதஸ்மிந்நதரே தத்ர நாரதோ³முநிராயயௌ ।
தம் ப்ரணம்ய ஸ்தி²தோ யோகீ³ ஶிவம் கல்யாணத³ம் பரம் ॥ 4॥
கதா²வஸரமாஸாத்³ய ப்ரோவாச கடி²நம் வச: ।
த⁴ந்யா ஸதீ த்ரிபு⁴வநே ந ஸமா காமிநீ தயா ॥ 5॥
ஸதீத்யேவ ச யந்நாம க்ரு’தம் தத்ஸார்த²கம் பரம் ।
ஶிவநிந்தா³ம் ஸமாகர்ண்ய த்ரு’ணவஜ்ஜ்வலிதம் வபு: ॥ 6॥
நாரத³ஸ்ய வச: ஶ்ருத்வா வஜ்ரஸாரமயோபமம் ।
உவாச தம்ரு’ஷிம் ஶம்பு: ⁴ கிம் நு தே³வீ ம்ரு’தா முநே ॥ 7॥
ந கிஞ்சிது³க்தவாம்ஸ்தத்ர ஶம்பு⁴க்ரோத⁴ப⁴யாகுல: ।
ஶோகாக்³நிர்மாம் த³ஹேத்கிம் வா ததோ தே³வோऽந்வபு³த்⁴யத ॥ 8॥
ஶோகஸாக³ரமக்³நோऽபூ⁴த்கிம் மாம் த்யக்த்வா க³தா ஶிவா ।
ஶக்திஹீந: க்ரு’தோऽஹம் வை ஹ்யஶக்த ஸர்வகர்மணி ॥ 9॥
நி:ஶ்வாஸபரமோப்யாஸீத³ர்த⁴மங்க³ம் க³தம் த்விதி ।
ஜீவிதேந ச கிம் கார்யம் தே³ஹத்யாக³ம் கரோம்யஹம் ॥ 10॥
யோகி³பி⁴ ஸாந்த்விதோ தே³வோ ந கிஞ்சித்ஸுக²வாநபூ⁴த் ।
ஶிவஶ்சிந்தாபரோ பூ⁴த்வா விசாரம் க்ரு’தவாந் ஹ்ரு’தி³ ॥ 11॥

அஹோ விக்⁴நாகுலோऽஹம் வை க்ரு’தோ விக்⁴நகரேண ச ।
க³ர்வித: பரமைஶ்வர்யாத்க்ரு’தம் க³ர்வஸ்ய க²ண்ட³நம் ॥ 12॥
அதுலா ஶக்திரர்தா⁴ங்கே³ ஜக³ந்மாதாऽஸ்தி மே ஸதா³ ।
அர்த⁴நாரீஶ்வரோऽஹம் ச ந வியோகோ³ மம க்வசித் ॥ 13॥
ஶக்தியுக்ததயா நித்யம் ஶக்தோऽஹம் ப்ரபு⁴ரீஶ்வர: ।
அக²ண்டை³ஶ்வர்யமோஹேந விக்⁴நராஜம் ச நாமஸ்மரம் ॥ 14॥
(Page க²ம். 1அ. 4 பாந 9)

இதி க³த்வா ஸ்வயம் ஶம்பு⁴ர்மநஸா க³ணபம் ப⁴ஜந் ।
ப⁴க்த்யைகசேதஸா சைவ த்⁴யாத்வா ரூபமநுத்தமம் ॥ 15॥
சதுர்பு⁴ஜம் மஹாகாயம் க³ஜவக்த்ரம் மஹோத³ரம் ।
முகுடேந விராஜந்தம் கர்ணகுண்ட³லதா⁴ரிணம் ॥ 16॥
ரத்நமாலாத⁴ரம் பூர்ணம் நாபி⁴ஶேஷவிபூ⁴ஷிதம் ।
கிங்கிணீகாயுக்தபாத³ம் க்வணச்சரணநூபுரம் ॥ 17॥
ஸித்³தி⁴பு³த்³தி⁴யுதம் சிந்தாமணிபூ⁴ஷிதவக்ஷஸம் ।
ஏகசித்தேந ச த்⁴யாத்வாऽஸாத⁴யத்தம் ஸமாதி⁴நா ॥ 18॥
துஷ்டாவ விவிதை⁴ர்வாக்யைர்க³ணேஶம் ப்³ரஹ்மரூபிணம் ।
நிராகாரம் ச ஸாகாரம் விக்⁴நராஜம் ஹ்ரு’தி³ஸ்தி²தம் ॥ 19॥
ஶிவ உவாச ।
நமஸ்தே விக்⁴நராஜாய நமஸ்தே விக்⁴நஹாரிணே ।
விக்⁴நகர்த்ரே க³ணேஶாய விக்⁴நாநாம் பதயே நம: ॥ 20॥
லம்போ³த³ராய ஸர்வாய வக்ரதுண்ட³ஸ்வரூபிணே ।
த்ரைகு³ண்யேந ஜக³த்³ரூபநாநாபே⁴த³ப்ரதா⁴ரிணே ॥ 21॥
நைர்கு³ண்யேந ச வை ஸாக்ஷாத்³ ப்³ரஹ்மரூபத⁴ராய ச ।
நமோ நமோ ப³ந்த⁴ஹந்த்ரே ப⁴க்தாநாம் பாலகாய தே ॥ 22॥
அப⁴க்தேப்⁴யஸ்தமோதா³ய நாநாப⁴யகராய ச ।
ஹேரம்பா³ய நமஸ்துப்⁴யம் வேத³வேத்³யாய ஶாஶ்வதே ॥ 23॥
அநந்தாநநரூபாயாநந்தபா³ஹ்வங்க்⁴ரிகாய தே ।
அநந்தகரகர்ணாயாநந்தோத³ரத⁴ராய தே ॥ 24॥

நமோ நமஸ்தே க³ணநாயகாய தே அநாதி³பூஜ்யாய ச ஸர்வரூபிணே ।
அக²ண்ட³லீலாகரபூர்ணமூர்தயே மஹோத்கடாயாஸ்து நமோ மஹாத்மநே ॥ 25॥
ஆதௌ³ ச நிர்மாய விதி⁴ம் ரஜோமயம் தேநைவ ஸ்ரு’ஷ்டிம் வித³தா⁴ஸி தே³வ ।
ஸத்த்வாத்மகம் விஷ்ணுமதோ² ஹி மத்⁴யே நிர்மாய பாஸி த்வமக²ண்ட³விக்ரம ॥
26॥
அந்தே தமோரூபிணமேவ ஸ்ரு’ஷ்ட்வா ஶம்பு⁴ ஸ்வஶக்த்யா ஹரஸி த்வமாத்³ய ।
ஏவம்வித⁴ம் த்வாம் ப்ரவத³ந்தி வேதா:³ தம் வை க³ணேஶம் ஶரணம் ப்ரபத்³யே ॥ 27॥
மாயாமயம் வை கு³ணபம் து ஸ்ரு’ஷ்ட்வா தஸ்மாத்புரஸ்த்வம் க³ணராஜ சாதௌ³ ।
ஸ்வாநந்த³ஸம்ஜ்ஞே நக³ரே விபா⁴ஸி ஸித்³த்⁴யா ச பு³த்³த்⁴யா ஸஹித: பரேஶ ॥ 28॥
தம் த்வாம் க³ணேஶம் ஶரணம் ப்ரபத்³யே ஸ்தி²தம் ஸதா³ஹ்ரு’த்ஸு ச யோகி³நாம்
வை ।
வேதை³ர்ந வேத்³யம் மநஸா ந லப்⁴யம் தம் வக்ரதுண்ட³ம் ஹ்ரு’தி³ சிந்தயாமி ॥ 29॥
அர்த⁴நாரீஶ்வரத்வம் யத்தத்³க³தம் மேऽது⁴நா ப்ரபோ⁴ ।
ஶக்திஹீநத்வமாபந்நோ நஷ்டவத்கர்மணா க்ரு’த: ॥ 30॥
நாநைஶ்வர்யயுதா தே³வீ ஸா க³தா க³ணப ப்ரபோ⁴ ।
அநீஶ்வரபத³ம் ப்ராப்தம் மம வை தே³வதே³வ போ: ⁴ ॥ 31॥
நிர்கு³ணோऽஹம் ஸதா³ ஶம்பு: ⁴ ஸகு³ண:ஸர்வபா⁴வவித் ।
ஶக்த்யா யுக்தோ யதா³ஸ்வாமிந்நது⁴நா கிம் கரோம்யஹம் ॥ 32॥
ஶக்திஹீந: பதா³ க³ந்தும் ந ஶக்நோமி க³ணேஶ்வர ।
அதஸ்த்வம் க்ரு’பயா தே³வ ஶக்தம் மாம் குரு கர்மணி ॥ 33॥
தத: ப்ராது³ரபூ⁴த்தஸ்ய புரத:ஸ க³ணாதி⁴ப: ।
உவாச ஶங்கரம் தத்ர ஹர்ஷயந் ஶ்லக்ஷ்ணயா கி³ரா ॥ 34॥
அஹோ பஶ்ய ச மாம் ஶம்போ⁴ கிம் ஶோசஸி மஹேஶ்வர ।
ப⁴விதாஸி ஸஶக்திஸ்த்வம் மத்³வாக்யாந்நாத்ர ஸம்ஶய: ॥ 35॥
அஹமேவேஶ்வரோ தே³வோ ஹ்யேகோ ப்³ரஹ்மாண்ட³மண்ட³லே ।
தேந க³ர்வேண யுக்தஸ்த்வம் ஸ விக்⁴ந:ஸஹஸா க்ரு’த: ॥ 36॥
அது⁴நா தே க³தோ மோஹோ மதீ³யா ஸ்ம்ரு’திராக³தா ।
த்⁴யாதஸ்துதஶ்ச தேநாऽஹம் ப்ரஸந்நோऽஸ்மி ந ஸம்ஶய: ॥ 37॥

ஹிமாசலஸுதா தே³வீ ப⁴விஷ்யதி ந ஸம்ஶய: ।
வ்ரு’ணோஷி த்வம் ஸதீம் தாம் வை பார்வதீம் ச புந: ஶிவ ॥ 38॥
(Page க²ம். 1அ. 4 பாந 10)

ரமஸே ச தயா ஸார்த⁴ம் மத்³ப⁴க்த்யா பா⁴விதோ த்³ரு’ட⁴ம் ।
ஈஶ்வர:ஸஹஶக்திஸ்த்வம் மத்ப்ரஸாதா³த்ஸதா³ ப⁴வ ॥ 39॥
ஸ்ம்ரு’தமாத்ரஸ்தவாக்³ரேऽஹம் ப்ரத்யக்ஷ:ஸ்யாம் ஸதா³ஶிவ ।
இதி த³த்த்வா வரம் தே³வஸ்தத்ரைவாந்தரதீ⁴யத ॥ 40॥
ததஶ்ச ஶங்கர:க்ஷுப்³த:⁴ ஶக்தோ ஜாத:ஸ்வகர்மணி ।
ஜடாமாஸ்பா²லயாமாஸ க³ணேஶம் மநஸா ஸ்மரந் ॥ 41॥
தஸ்மாஜ்ஜாதோ மஹாபா³ஹுர்வீரப⁴த்³ரஸ்த்ரிமஸ்தக: ।
த்ரிபத:³ ஶூலவாந் ஸாக்ஷாந்ம்ரு’த்யுரூபோ மஹாத்³யுதி: ॥ 42॥
ஶங்கர ப்ரணநாமாத² ப்ராஞ்ஜலி:ஸந்புர:ஸ்தி²த: ।
ஆஜ்ஞாம் குரு மஹாதே³வ தா³ஸோऽஹம் தே வஶே ஸ்தி²த: ॥ 43॥
வசநம் தஸ்ய ஸம்ஶ்ருத்ய ப்ரஹ்ரு’ஷ்ட: ஶங்கரோऽப்³ரவீத் ।
ஸயஜ்ஞஸ்ய ச த³க்ஷஸ்ய ஹரணம் குரு ஸாம்ப்ரதம் ॥ 44॥
ததா³ஜ்ஞாம் ஶிரஸா த்⁴ரு’த்வா அட்டஹாஸமதா²கரோத் ।
தேந த்ரிபு⁴வநம் ஸர்வம் கம்பிதம் ப⁴யவிஹ்வலம் ॥ 45॥
ததோ நிர்க³ம்ய வேகே³ந ஶரீராந்நிர்மமே மஹாந் ।
நாநாருத்³ராநபாராம்ஶ்ச தைர்வ்ரு’த:ஸ க³தோ மக²ம் ॥ 46॥
தமந்வயுர்க³ணா: ஶம்போ⁴ர்நந்தி³கேஶாத³யோऽபரே ।
க்ஷுபி⁴தா: க்ரோத⁴ஸம்யுக்தா ப்³ரஹ்மாண்டா³ஶநஸந்நிபா:⁴ ॥ 47॥
து³ர்நிமித்தாநி ஸர்வாணி த³க்ஷகே³ஹேऽப⁴வம்ஸ்ததா³ ।
ஶங்கிதா முநயோ தே³வா: கிம் ப⁴வேதி³தி விஹ்வலா: ॥ 48॥
ஏதஸ்மிந்நந்தரே தத்ர த³க்ஷயஜ்ஞே மஹாப³ல: ।
ஆஜகா³மாவ்ரு’தோ ருத்³ரைர்வீரப⁴த்³ரோ ப⁴யாநக: ॥ 49॥
நந்தீ³ ப்⁴ரு’ங்க³ரிடிர்ப்⁴ரு’ங்கீ³ புஷ்பத³ந்தமுகா²ஸ்ததா² ।
ஆக³தா: க்ரோத⁴தீ³ப்தாஸ்யா ப⁴க்ஷயந்தோ யதா²ந்தகா: ॥ 50॥
ஸஹஸா வேக³த:ஸர்வே மாரயந்த இதஸ்தத: ।

பலாயந்த ச தி³க்ப்ராந்தே த³க்ஷஸ்யாநுசராஸ்ததா³ ॥ 51॥
யஜ்ஞமண்ட³பமாஸாத்³ய ப³ப⁴ஞ்ஜுஸ்தத்க்ஷணேந ச ।
தே³வாந் ஸர்வாந் முநீம்ஶ்சைவ பீட³யந்த:ஸுதா³ருணா: ॥ 52॥
ரு’ஷிபத்நீர்த³து⁴ஸ்தத்ர தே³வபத்நீ:ஸஹஸ்ரஶ: ।
அதாட³யந்மஹாவீர்யா ஹாஹாகாரா: ப்ரவர்திதா: ॥ 53॥
கத²ம் த்வஸாது⁴பதயோ ப⁴வதீபி⁴ர்வ்ரு’தா: க²லு ।
ஶிவத்³வேஷகரா து³ஷ்டாஸ்தஸ்ய ப்ராப்தம் மஹத்ப²லம் ॥ 54॥
ஏவமூசுர்ஹவித்³ரவ்யம் ப³ப⁴க்ஷுஸ்தே ப்ரஹர்ஷிதா: ।
வேதி³காயாம் ப்ரசக்ருஸ்தே விட்ஸர்க³ம் மூத்ரணம் ததா² ॥ 55॥
ஜகா³ம ப⁴க³வாம்ஸ்தத்ர ஶங்கர: க்ரோத⁴ஸம்யுத: ।
த⁴நுர்பா³ணத⁴ர:ஸாக்ஷாத்ப்ரலயாக்³நிரிவோத்தி²த: ॥ 56॥
தத்ர யுத்³த⁴மபூ⁴த்³ கோ⁴ரம் தே³வாநாம் ருத்³ரசாரிணாம் ।
ஸ்வயம் ச யுயுதே⁴ ஶம்பு: ⁴ ஶஸ்த்ராஸ்த்ரைர்மர்மபே⁴தி³பி: ⁴ ॥ 57॥
பூஷ்ணோ த³ந்தாம்ஶ்ச நாராசைர்பே⁴த³யாமாஸ ஶங்கர: ।
ப⁴க³ஸ்ய நேத்ரமுந்மூல்ய பாடயாமாஸ ஸம்யுகே³ ॥ 58॥
த⁴ர்மம் த்⁴ரு’த்வா மஹாவீரோ நந்தி³கேஶோऽப்³ரவீத்ததா³ ।
கோ த⁴ர்மோ வத³ ரே து³ஷ்ட ஶிவஹீநே மகே² க²ல ॥ 59॥
கஶ்யபம் த்⁴ரு’தவாம்ஸ்தத்ர ப்⁴ரு’ங்கீ³ தேஜஸ்விநாம் வர: ।
வருணம் தாட³யாமாஸ புஷ்பத³ந்தஶ்ச வீர்யவாந் ॥ 60॥
பை⁴ரவேண த்⁴ரு’தஸ்தத்ர தே³வேந்த்³ரோ மூர்சி²த: க்ரு’த: ।
வீரப⁴த்³ரோ ப³லாத்³த³க்ஷம் பாதயாமாஸ பூ⁴தலே ॥ 61॥
ஏவம் ப்ரமதி²தே யஜ்ஞே ஶங்க²சக்ரக³தா³த⁴ர: ।
யுயுதே⁴ விஷ்ணுரவ்யக்³ரோ மஹாப³லஸமந்வித: ॥ 62॥
ஶஸ்த்ராஸ்த்ரைர்ப³ஹுபி⁴ஸ்தேந மர்தி³தா ப³லவத்தரா: ।
ருத்³ரா பூ⁴தபிஶாசாத்³யா ஹாஹாகாரம் ப்ரசக்ரிரே ॥ 63॥
தம் த்³ரு’ஷ்ட்வா ஸஹஸா ஶம்பு⁴ர்ஹ்ரு’தி³ த்⁴யாத்வா க³ணாதி⁴பம் ।
பா³ணைஸ்தம் ஹ்ரு’தி³ஸம்வித்⁴ய பாதயாமாஸ பூ⁴தலே ॥ 64॥

புந:ஸம்ஜ்ஞாம் ஸமாஸாத்³ய ஸ்வாஸ்த்ரம் நாராயணாத்மகம் ।
(Page க²ம். 1அ. 4 பாந 11)

மோசயாமாஸ கோ³விந்தோ³ ஜக³த்ஸம்ஹாரகாரகம் ॥ 65॥
தத: ஶம்பு⁴ர்முமோசாபி ஸ்வாஸ்த்ரம் பாஶுபதம் மஹத் ।
தே உபே⁴ வ்யோம்நி சாத்யந்தம் யுயுதா⁴தே பரஸ்பரம் ॥ 66॥
தஸ்மாஜ்ஜாதோ மஹாநக்³நிர்த³தா³ஹ ப்ரு’தி²வீமிமாம் ।
ப⁴யக்ராந்தம் த்ரிபு⁴வநம் ஜாதம் தத்ர ம்ரு’தோபமம் ॥ 67॥
ஏதஸ்மிந்ஸமயே தத்ர வீரப⁴த்³ரேண கல்பிதம் ।
பஶுரூபம் ஶிரஶ்சி²த்வா த³க்ஷஸ்யாக்³நௌ ஹுதம் தத: ॥ 68॥
ருத்³ரைர்நாநாவிதை: ⁴ கோலாஹலஸ்தத்ர ப்ரவர்தித: ।
சி²ந்நபி⁴ந்நா:ஸுரா ஜாதாஸ்த்ராதாரம் லேபி⁴ரே ந தே ॥ 69॥
முநயோऽபிப⁴யோத்³விக்³நா வ்யத்³ரவம்ஸ்து தி³ஶோ த³ஶ ।
பிஶாசாதி³பி⁴ராக்ரு’ஷ்டாஶ்சக்ருஶுஶ்சாதிதா³ருணம் ॥ 70॥
விஷ்ணுநா தத்ர சக்ரம் வை ப்⁴ராமிதம் க்ரோத⁴தா⁴ரிணா ।
க்ரு’தாந்தஸத்³ரு’ஶம் முக்தம் ஶம்போ: ⁴ ஸந்நிதி⁴மாக³தம் ॥ 71॥
சக்ரம் தச்ச²ங்கரம் த்³ரு’ஷ்ட்வா தம் நத்வா தத்ர ஸம்ஸ்தி²தம் ।
தேந க்ரோத⁴பரீதாங்க:³ ஶிவ: ஶூலம் ஸமாத³தே³ ॥ 72॥
ஶூலமுத்³யம்ய தம் விஷ்ணும் ஹந்தும் யாவத்ப்ரவர்ததே ।
தத்ராகாஶோத்³ப⁴வா வாணீ வாரயாமாஸ ஶங்கரம் ॥ 73॥
ந ஹந்தவ்யோ ஹரி: ஶம்போ⁴ த்வயா பால்யோऽயமப்யுத ।
ஜஹி கோபம் மஹாதே³வ ஶிவாய ஸததம் நம: ॥ 74॥
தத்ராஜகா³ம ஸஹஸா ஸ்வயம்பூ⁴ஸ்தம் ந்யஷேத⁴யத் ।
மா குருஷ்வ வத⁴ம் ஶம்போ⁴ விஷ்ணோ:ஸம்ஹாரகாரக ॥ 75॥
நம: ஶிவாய ஶாந்தாய ஶூலிநே ஶம்ப⁴வே நம: ।
மஹாதே³வாய ருத்³ராய பஶூநாம் பதயே நம: ॥ 76॥
ஸம்ஹாரரூபீ த்வம் ஸாக்ஷாத³காலே கிம் ப்ரவர்தஸே ।
ஜஹி கோபம் மஹாபா³ஹோ நமஸ்தே பரமேஶ்வர ॥ 77॥
ப்³ரஹ்மணா ஸம்ஸ்துதோ தே³வ: ப்ரஶாந்தோऽபூ⁴ந்மஹாமுநே ।

தஸ்மிந்காலே ஸ்வயம் விஷ்ணுர்ப்³ரஹ்மணா ஜ்ஞாபித: ப்ரபு:⁴ ॥ 78॥
ஶிவாய நமநம் க்ரு’த்வா ஸ்தி²த:ஸம்லஜ்ஜிதோ ப்⁴ரு’ஶம் ।
ப்ரோவாச மது⁴ரம் ப்³ரஹ்மா ஶங்கரம் வ்ரு’ஷப⁴த்⁴வஜம் ॥ 79॥
ஶாந்த உர்வரிதம் யஜ்ஞே ஹவிர்த்³ரவ்யம் ச யத்ப்ரபோ⁴ ।
ருத்³ரபா⁴க:³ஸ விஜ்ஞேயோ க்³ரு’ஹாண த்வம் ஸதா³ஶிவ ॥ 80॥
விக்⁴நேஶமாயயா ப்⁴ராந்தா த³க்ஷாத்³யா:ஸததம் ஶிவ ।
மோஹிதாநாம் விஶேஷேண த்³ரஷ்டவ்யம் ந ப்ரசேஷ்டிதம் ॥ 81॥
அதஸ்த்வம் க்ரு’பயா தே³வ ப்ரஸந்நோ ப⁴வ ஶங்கர ।
ஸர்வேப்⁴ய:ஸுக²தா³தா வை யஜ்ஞம் தம் புநராரப⁴ ॥ 82॥
தே³வாநாம் ச முநீநாம் ச ஸ்த்ரீணாம் தா³ஸாதி³ஜீவிநாம் ।
யதா²பூர்வம் ஸ்தி²தம் ரூபம் தாத்³ரு’ஶம் குரு ஶங்கர ॥ 83॥
ப⁴க:³ஸ நேத்ரஸம்யுக்த: பூஷா வை பிஷ்டபு⁴க் க்ரு’த: ।
தே³வாஶ்ச முநய:ஸர்வே ஸ்த்ரியோ தா³ஸாத³யஸ்ததா² ॥ 84॥
யதா²பூர்வம் க்ரு’தாஸ்தேந யுக்தா ரூபேண தேஜஸா ।
க³தது:³கா²ஶ்ச ஸர்வே தே வவந்து:³ ஶங்கரம் புந: ॥ 85॥
த³க்ஷஸ்ய மஸ்தகம் தத்ர த³க்³த⁴ம் வை ஜாதவேத³ஸி ।
தஜ்ஜ்ஞாத்வா ஶங்கரோ தே³வோ ப்⁴ரு’ங்கி³ணம் ப்ரத்யுவாச ஹ ॥ 86॥
க³ச்ச² சாநய தம் ஹத்வா ய ஆதௌ³ த்³ரு’ஶ்யதே த்வயா ।
தஸ்ய மஸ்தகமேதத்து ப⁴வேத்³ த³க்ஷஸ்ய மஸ்தகம் ॥ 87॥
ததா³ தேந புரோ த்³ரு’ஷ்டோ ஹ்யஜ: பரமஶோபி⁴த: ।
தம் ஹத்வா தச்சி²ரஸ்தத்ர ஸமாநீதம் ச ப்⁴ரு’ங்கி³ணா ॥ 88॥
ததே³வ யோஜயித்வா தமஜீவயத ஶங்கர: ।
ஸ ஸத்³ய உத்தி²தஸ்தத்ர த³க்ஷோऽஜமுக²தாம் க³த: ॥ 89॥
ப்³ரஹ்மணா ப்ரேரிதோ த³க்ஷ: புநஸ்துஷ்டாவ ஶங்கரம் ।
க³தமாநோ மஹாபா³ஹு: ப⁴க்த்யா ஸர்வேஶ்வரம் தத: ॥ 90॥
(Page க²ம். 1அ. 4 பாந 12)

த³க்ஷ உவாச ।
நமாமி ஶங்கர ஸாக்ஷாத்³யதா³தா⁴ரமித³ம் ஜக³த் ।

காலரூபம் யதா²காலம் போ³த⁴யாமாஸ தம் ஶிவம் ॥ 91॥
காலேந ப²லமூலாநி ஜாயந்தேऽந்நாதி³காநி ச ।
ஶீதோஷ்ணஸமபா⁴வஶ்ச ஸதா³ காலேந ஜாயதே ॥ 92॥
ஸூர்யஸ்தபதி காலேந ஜ்யோதிஷாம் க³ண ஏவ ச ।
காலேந ஜாயதே வ்ரு’ஷ்டிரநாவ்ரு’ஷ்டிஸ்ததா² விபோ⁴ ॥ 93॥
காலேந ஸ்ரு’ஜ்யதே ஸ்ரு’ஷ்டிர்ப்³ரஹ்மணா வை புந: புந: ।
காலேந பாலநம் தத்ர குருதே விஷ்ணுரவ்யய: ॥ 94॥
காலேந ஸ்வேச்ச²யா ஶம்பு: ⁴ ஸம்ஹாரம் ப்ரகரோதி ச ।
யத்கிஞ்சிதி³ஹ தத்ஸர்வம் காலாதீ⁴நம் ந ஸம்ஶய: ॥ 95॥
ஸ ஏவ காலோ ப⁴க³வாநீஶ்வரோ ப்³ரஹ்மஸம்ஜ்ஞித: ।
ஶிவ:ஸாக்ஷாச்ச வேதே³ஷு கத்²யதே வேத³வாதி³பி: ⁴ ॥ 96॥
க்ஷமஸ்வ மேऽபராத⁴ம் த்வம் த்வந்மாயாக³ர்விதஸ்ய ச ।
யத்க்ரு’தம் தத்³த³யாஸிந்தோ⁴ நமஸ்தே பரமேஶ்வர ॥ 97॥
ஸகு³ணாய நமஸ்துப்⁴யம் நிர்கு³ணாய நமோ நம: ।
ஸ்ரு’ஷ்டிகர்த்ரே ச ஸம்ஹர்த்ரே பாத்ரே நாநாஸ்வரூபிணே ॥ 98॥
அநந்தகு³ணராஶிஸ்த்வம் வர்ணநீயம் கிமப்யஹோ ।
நாந்தம் ப்³ரஹ்மாத³யோ ஜக்³முர்மாத்³ரு’ஶாநாம் ச கா கதா² ॥ 99॥
நமோ நமோ ப்³ரஹ்மமயாய தே³வாத³யே ஶிவாயாத² ச பூர்ணமூர்தே ।
அநாதி³மத்⁴யாந்தவிஹீந பூ⁴ம்நே நமோ நமோ ப⁴க்தப⁴யாபஹந்த்ரே ॥ 100॥
இத்யேவம் ஸ்துவதஸ்தத்ர ப்ரேமக³த்³க³த³யா கி³ரா ।
அஜவத்தஸ்ய ஸஞ்ஜாதம் பா⁴ஷணம் லலலல்லலம் ॥ 101॥
தேந ஹ்ரு’ஷ்டோ மஹாதே³வஸ்தம் புநர்நரமஸ்தகம் ।
ப⁴க³வாந் காரயாமாஸ யதா²பூர்வம் முநீஶ்வரா: ॥ 102॥
ப்ரோவாச மது⁴ரம் வாக்யம் ஶிவஸ்தம் ஸர்வஸந்நிதௌ⁴ ।
ப்ரஜாபதிபதிர்த³க்ஷஸர்வமாந்யோ ப⁴விஷ்யஸி ॥ 103॥
த்வயா யத்³ரசிதம் ஸ்தோத்ரம் மதீ³யம் மத்ப்ரியம் ப⁴வேத் ।
யஸ்தோஷ்யதி ப்ரதா³ஸ்யாமி தஸ்மை காமமநேந மாம் ॥ 104॥

இஹ பு⁴க்த்வாऽகி²லாந்போ⁴கா³நந்தே மல்லோகமாப்நுயாத் ।
மம ப்ரீதிகரஶ்சாஸௌ ப⁴விஷ்யதி ந ஸம்ஶய: ॥ 105॥
த்வயா யத³ஜவத்³வாக்யம் க்ரு’தம் மே க²லு ஸந்நிதௌ⁴ ।
தத்³வத்³யோ மத்ஸமீபே வை கரிஷ்யதி நர:ஸக்ரு’த் ॥ 106॥
தேந ஹ்ரு’ஷ்டோ ப⁴விஷ்யாமி வாஞ்சி²தம் பூரயாமி ச ।
ஏவம் த³த்த்வா வரம் ஶம்பு⁴ஸ்தத்ரைவாந்தரதீ⁴யத ॥ 107॥
ஸர்வே ஸ்வஸ்வஸ்த²லம் ஜக்³முர்ஹர்ஷிதா த⁴ர்ஷிதாஸ்ததா² ।
த³க்ஷஶ்ச ஸ்வக்³ரு’ஹே விப்ரா து:³கி²த:ஸ்தி²தவாந் ஸ்வயம் ॥ 108॥
ததா³தி³ ஶிவப⁴க்தா யே தே குர்வந்தி ஶிவாலயே ।
அஜவந்நிநத³ம் தேந ஹ்ரு’ஷ்டோ ப⁴வதி ஶங்கர: ॥ 109॥
இதி ஸர்வம் ஸமாக்²யாதம் த³க்ஷஶாபாதி³கம் ச யத் ।
யஜ்ஞப⁴ங்க³ஸ்ய ஹேதும் ச புந: கிம் ஶ்ரோதுமிச்ச²த² ॥ 110॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே த³க்ஷசரிதம் நாம சதுர்தோ²ऽத்⁴யாய: ॥ 1.4

(Page க²ம். 1அ. 5 பாந 13)

1.5 பார்வதீப்ரஶ்நவிசாரோ நாம பஞ்சமோऽத்⁴யாய:
॥ ஶ்ரீக³ணேஶாய நம: ।
ஶௌநக உவாச ।
ஶ்ருதம் த³க்ஷஸ்ய சரிதம் யஜ்ஞத்⁴வம்ஸாதி³கம் மஹத் ।
முத்³க³லஸ்ய ச த³க்ஷஸ்ய ஸம்வாத³ம் கத²யஸ்வ போ:⁴ ॥ 1॥
ஸூத உவாச ।
ஶ‍்ரு’ணு ஶௌநக ஸம்வாத³ம் த³க்ஷமுத்³க³லஸம்ப⁴வம் ।
ப்³ரஹ்மபூ⁴யகரம் பூர்ணம் பா⁴வேந ச ஶ்ருதம் ஹ்ரு’தி³ ॥ 2॥
த³க்ஷப்ரஶ்நம் பரம் த்⁴ரு’த்வா முத்³க³லோ க³ணபப்ரிய: ।
தம் ப்ரத்யுவாச பா⁴வேந மஹர்ஷிர்யோகி³நாம் வர: ॥ 3॥
முத்³க³ல உவாச ।
ஸர்வேஷாம் க³ணபோ மாதா பிதா சைவ ந ஸம்ஶய: ।
தேந ஸர்வாதி³பூஜ்யோऽயம் ஸர்வபூஜ்ய:ஸ தே³வராட் ॥ 4॥

ஜ்யேஷ்ட²ராஜேதி யத்³வாக்யம் வேதே³ந ப்ரதிபாதி³தம் ।
ஜ்யேஷ்ட²ம் பா⁴வாச்ச தஸ்யாபி ஜ்ஞாதவ்யம் ஸர்வஸம்மதம் ॥ 5॥
தஸ்ய ஸர்வே கலாம்ஶா வை கலாம்ஶாம்ஶாஶ்ச கேசந ।
ந கலா தஸ்ய ஸம்பூர்ணா ஜக³த்யாம் குத்ர த்³ரு’ஶ்யதே ॥ 6॥
விநாயகோ நாம தேந ஜாதோऽஸௌ ப⁴க³வாந் க²லு ।
விஶேஷேண ச ஸர்வேஷாம் நாயகோऽயம் க³ணாதி⁴ப: ॥ 7॥
விக³தோ நாயகோ யஸ்ய ஸ்வேச்சா²சாரீ விநாயக: ।
ஸ்வாநந்த³லோகவாஸீ ச ஸ்வஸுகே²ந ப்ரபா⁴வத: ॥ 8॥
ப்³ரஹ்மவிஷ்ணுஶிவாத்³யைஶ்ச வேதை³ர்யோகி³பி⁴ரேவ ச ।
ஸர்வை:ஸம்பூஜிதோ தே³வோ த⁴ர்மகாமார்த²முக்தயே ॥ 9॥
அஹம் ப்³ரஹ்மேதி மாஹாத்ம்யாத்³ க³ர்வோ ப⁴வதி ஶாஶ்வத: ।
ஶிவாதீ³நாம் யதா³தா⁴ராதி³த³ம் ஸர்வம் ப்ரவர்ததே ॥ 10॥
ததா³ மத³ஹரோऽயம் வை தேஷாம் ஜ்ஞாநார்த²ஸித்³த⁴யே ।
விக்⁴நகர்தா மஹாராஜ:ஸ்வயம் ப⁴வதி விக்⁴நப: ॥ 11॥
பத³ப்⁴ரஷ்டா: க்ரு’தாஸ்தேந ஸர்வே தே³வாத³யோ த்³விஜா: ।
கிமாதா⁴ரமித³ம் ஸர்வம் விசிந்வந்தி ஸமாதி⁴நா ॥ 12॥
தேந பஶ்யந்தி யோகே³ந சேதஸ: பஞ்சவ்ரு’த்திபி: ⁴ ।
தாஸாம் ப்ரகாஶகோऽயம் வை சிந்தாமணிரிதி ஸ்ம்ரு’த: ॥ 13॥
வேதை:³ஸம்பாதி³தம் ஜ்ஞாத்வா ஶரணம் தம் வ்ரஜந்தி தே ।
ததோ விக்⁴நஹரோ ஜாதஸ்தேஷாம் ஸர்வார்த²த:³ஸ்ம்ரு’த: ॥ 14॥
ஸர்வஸத்தாத்மகோऽயம் வை விக்⁴நராஜ: ப்ரகீர்தித: ।
அத ஏவ க³ணேஶாத்³தி⁴ பரம் கிசிந்ந வித்³யதே ॥ 15॥
ஸவிக்⁴நஸ்த்வம் ப்ரஜாதோऽஸி தமேவ ஶரணம் வ்ரஜ ।
சிந்தாமணிம் விக்⁴நஹரம் க³ணேஶம் ச விநாயகம் ॥ 16॥
ஸூத உவாச ।
ப்ரஜாபதிரிதி ஶ்ருத்வா த³க்ஷோ ஹ்ரு’ஷ்டமநா: புந: ।
பப்ரச்ச² விநயேநைவ கதா²ம் பாபப்ரணாஶிநீம் ॥ 17॥

த³க்ஷ உவாச ।
கோऽயம் ஸ்வாநந்த³வாஸீ வை கத²ம் ஜ்ஞேயோ ப⁴வேந்மயா ।
வத³ தத்ர விபோ⁴ மார்க³ம் தேந தம் ஸததம் ப⁴ஜே ॥ 18॥
முத்³க³ல உவாச ।
அத்ர தே கத²யிஷ்யாமி இதிஹாஸம் புராதநம் ।
பார்வதீஶிவஸம்வாத³ம் யதா² ஜாதம் ஶ‍்ரு’ணுஷ்வ போ: ⁴ ॥ 19॥
கைலாஸே கி³ரிவர்யே து ஸுகா²ஸீநம் மஹேஶ்வரம் ।
பார்வதீ ப்ரணதா பூ⁴த்வா ப்ரு’ச்ச²தி ஸ்ம முதா³யுதா ॥ 20॥
பார்வத்யுவாச ।
ஶிவ த்வம் ஸர்வதே³வாநாம் நாகா³நாம் ரக்ஷஸாம் ததா² ।
மாநவாநாம் ச ஸர்வேஷாம் பூஜ்ய:ஸ்வாமீ ந ஸம்ஶய: ॥ 21॥
தேப்⁴ய: பத³ப்ரதா³தா த்வம் ஸர்வாதீ⁴ஶ: புராதந: ।
மாயாவிகாரஹீநஶ்ச ஶிவஸ்தேந ப்ரகீர்தித: ॥ 22॥
த்வம் கிம் ஸமாதி⁴நா தே³வ த்⁴யாயஸே மாம் வத³ ப்ரபோ⁴ ।
த்வத்த: பரதரம் கிஞ்சிந்ந த்³ரு’ஷ்டம் நைவ ஸம்ஶ்ருதம் ॥ 23॥
இதி ப்ரு’ஷ்டோ மஹாதே³வஸ்தாம் ப்ரத்யூசே ச ஸாத³ரம் ।
ஸாரம் வேதா³தி³மாந்யம் ச ப்³ரஹ்மபூ⁴யகரம் பரம் ॥ 24॥
ஶ்ரீமஹாதே³வ உவாச ।
ஶ‍்ரு’ணு ப்ரியே ப்ரவக்ஷ்யாமி யம் த்⁴யாயாமி தி³வாநிஶம் ।
(Page க²ம். 1அ. 5 பாந 14)

க³ணேஶம் ஹ்ரு’தி³ஸம்ஸ்த²ம் மே ஸ்வாநந்தா³வாஸிநம் பரம் ॥ 25॥
ஸாகாரம் ச நிராகாரம் தஸ்மிந்தே³வி ந வித்³யதே ।
மநோவாணீவிஹீநம் ந மநோவாணீமயம் ந வை ॥ 26॥
ஶிவஸ்ய வசநம் ஶ்ருத்வா பார்வதீ ப்ரேமஸம்யுதா ।
உவாச மது⁴ரம் வாக்யம் வாக்யஜ்ஞா பா⁴வபூர்வகம் ॥ 27॥
பார்வத்யுவாச ।
கோऽஸௌ க³ணேஶநாமா வை கத²ம் ஸ ஹ்ரு’தி³ திஷ்ட²தி ।
ஸ்வாநந்த³வஸதி: கா ச யத்ர திஷ்ட²தி ஸ ப்ரபு: ⁴ ॥ 28॥

ஸாகாரோ ந நிராகாரோ கத²ம் ஸ ஜ்ஞாயதே ஜநை: ।
மநோவாணீமயோ நைவ ஹீநஸ்தாப்⁴யாம் ந ச க்வசித் ॥ 29॥
தஸ்ய த்⁴யாநம் மஹேஶாபி கர்தும் நைவ ப்ரஶக்யதே ।
த்⁴யாயஸே கேந மார்கே³ண ப⁴வ மே கத²ய ப்ரபோ⁴ ॥ 30॥
அஹம் தா³ஸீ த்வதீ³யா வை ஶிஷ்யபா⁴வேந ஸம்ஸ்தி²தா ।
கத²யஸ்வ மஹாதே³வ த்⁴யாநம் கா³ணேஶகம் மம ॥ 31॥
தமஹம் ஸாத⁴யிஷ்யாமி ஸாக்ஷாத்காரேண வை யதா² ।
க்ரு’தக்ரு’த்யா ப⁴விஷ்யாமி ப்ரஸாதா³த்தே ந ஸம்ஶய: ॥ 32॥
முத்³க³ல உவாச ।
இதி ப்ரு’ஷ்டோ மஹாதே³வோ தே³வ்யா ப⁴க்த்யாத³ரேண ச ।
பாத்ரம் க³ணேஶமார்க³ஸ்ய த்³ரு’ஷ்ட்வா ப்ரேமயுதோऽப்³ரவீத் ॥ 33॥
தத்தேऽஹம் ஶ‍்ரு’ணு வக்ஷ்யாமி கு³ஹ்யாத்³கு³ஹ்யதமம் மஹத் ।
ரஹஸ்யம் வேத³ஶாஸ்த்ராணாம் யஸ்மாத்பரதரம் ந ச ॥ 34॥
த³க்ஷ உவாச ।
தவ வாக்யாம்ரு’தேநாऽஹம் ப்ரீதோ முத்³க³ல ஸாம்ப்ரதம் ।
உமாமஹேஶஸம்வாத³ம் யோகீ³ந்த்³ர கத²யஸ்வ மே ॥ 35॥
ஸூத உவாச ।
த³க்ஷஸ்ய பா⁴வயுக்தம் தத்³வசநம் முத்³க³லேந வை ।
ஶ்ருதம் தேந ஸுஸந்துஷ்டோ வக்தும் ஸமுபசக்ரமே ॥ 36॥
முத்³க³ல உவாச ।
ஶம்பு: ⁴ ஸ்ம்ரு’த்வா க³ணேஶாநம் ஹ்ரு’தி³ த்⁴யாத்வா மஹாயஶா: ।
ப்ரத்யுவாச மஹாதே³வீம் கா³ணபத்ய: ப்ரதாபவாந் ॥ 37॥
ஶ்ரீஶிவ உவாச ।
ஸர்வ மாயாமயம் வித்³தி⁴ ஜாயதே யச்ச சேதஸா ।
சித்தப்ரவேஶஹீநம் ச மாயாதீதம் நிக³த்³யதே ॥ 38॥
ரசிதம் த்³விவித⁴ம் யேந ஸ ஏவ க³ணநாயக: ।
ஸ்வஸம்வேத³ம் மஹ: ப்ரோக்தம் வேத³யேத்தத்³விஶேஷத: ॥ 39॥
தத்ரைவ த்³ரு’ஶ்யதே தே³வோ யோகி³பி⁴ர்யாக³பாரகை:³ ।

தேந ஸ்வாநந்த³வாஸீ ஸ கத்²யதே வேத³வாதி³பி: ⁴ ॥ 40॥
சித்தஸ்ய பஞ்சபூ⁴மீநாம் ப்ரகாஶநகர:ஸ்ம்ரு’த: ।
சிந்தாமணிரிதி க்²யாதோ ஹ்ரு’தி³ஸந்திஷ்ட²தி ப்ரபு: ⁴ ॥ 41॥
ஸமூஹே க³ணதா⁴துஶ்ச தேஷாம் ஸ்வாமீ க³ணேஶ்வர: ।
அபே⁴த³யோக³மார்கே³ண ஸதா³ த்⁴யாதும் ஸ ஶக்யதே ॥ 42॥
முத்³க³ல உவாச ।
ஶ்ருத்வா ஶிவவசோ ரம்யம் பார்வதீ விநயாந்விதா ।
சகிதா ப்ரத்யுவாசேத³ம் வசநம் ஹிதகாரகம் ॥ 43॥
பார்வத்யுவாச ।
ப⁴க³வந்கதி²தம் கூடவசநம் யோக³பா⁴விதம் ।
ந பு³த்³த⁴ம் தந்மயா ஸ்வாமிம்ஸ்தஸ்மாச்ச ஸுலப⁴ம் வத³ ॥ 44॥
ப்³ரஹ்ம மாயாமயம் ப்ரோக்தம் கீத்³ரு’ஶம் கத²ய ப்ரபோ⁴ ।
மாயாஹீநம் கத²ம் ஜ்ஞேயம் விஸ்தரேண வத³ஸ்வ மே ॥ 45॥
முத்³க³ல உவாச ।
ஶக்திப்ரஶ்நம் ச ஸம்ஶ்ருத்ய ஹ்ரு’ஷ்ட: ஶம்பு: ⁴ ஸுயோக³வித் ।
ஸாஶ்ருநேத்ர:ஸரோமாஞ்சோ ப⁴க்த்யா ஜாதோ மஹாயஶா: ॥ 46॥
ஆதி³மாயாம் ப்ரஶம்ஸந் ஸந் வக்தும் தாமுபசக்ரமே ।
யோக³மார்க³ஸ்ய ஸித்³த⁴யர்த²ம் விஸ்தரேண மஹேஶ்வர: ॥ 47॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே பார்வதீப்ரஶ்நவிசாரோ நாம பஞ்சமோऽத்⁴யாய:
॥ 1.5

(Page க²ம். 1அ. 6 பாந 15)

1.6 ப்ரக்ரு’திபுருஷவரப்ரதா³நம் நாம ஷஷ்டோ²ऽத்⁴யாய:
॥ ஶ்ரீக³ணேஶாய நம: ॥
ஶௌநக உவாச ।
பார்வதீஶிவஸம்வாத³ம் கத²யஸ்வ மஹாமதே ।
பாராஶர்யஸ்ய ஸர்வஜ்ஞ ஶிஷ்ய ஸர்வார்த²தத்த்வவித் ॥ 1॥

ஸூத உவாச ।
முத்³க³லேந யதா² ப்ரோக்தம் த³க்ஷே வை ஶாந்திகாரகம் ।
ஶிவயோஸ்தம் ச ஸஞ்ஜாதம் ஸம்வாத³ம் கத²யாமி போ: ⁴ ॥ 2॥
ஶ்ரீஶிவ உவாச ।
த⁴ந்யா தே³வி மஹாபா⁴கே³ த்வத்ஸமாந்யா ந வித்³யதே ।
மஹாபுண்யேந தே பு³த்³தி⁴க³ணேஶஜ்ஞாநலாலஸா ॥ 3॥
காரிதோऽஹம் த்வயா ஶக்தே ஸத் ஸ்த்ரியா நாத்ர ஸம்ஶய: ।
மமைவேத³ம் மஹத்³பா⁴க்³யம் கா³ணபத்யப்ரியா க்³ரு’ஹே ॥ 4॥
க³ணேஶாய நம: க்ரு’த்வா கத²யாமி கதா²நகம் ।
ஆதௌ³ மாயாமயம் வித்³தி⁴ மாயாதீதம் தத: பரம் ॥ 5॥
ஸ்வஸ்வரூபமயம் ஸர்வம் ஜ்ஞாதவ்யம் யோகி³நா ஸதா³ ।
த்³விவித⁴ம் யோக³மார்கே³ண ஸாத⁴நேந விஶேஷத: ॥ 6॥
ஆதௌ³ ப்³ரஹ்ம ஸ்தி²தம் தே³வி ஏகாநேகாதி³வர்ஜிதம் ।
ஸ்வத: பரத உத்தா²நாத்ததே³வ த்³விவித⁴ம் ப³பௌ⁴ ॥ 7॥
ஸ்வத உத்தா²நகே நைவ விகல்ப:ஸத்³ரு’ஶ: க்ரு’த: ।
அஹமஸ்மீதி பா⁴வேந பி³ம்ப³ம் பி⁴ந்நம் விநி:ஸ்ரு’தம் ॥ 8॥
ஸகலாபே⁴த³ரூபம் யந்நிராகாரம் ஸ்வபா⁴வத: ।
அஹமஸ்மி ஸதா³ ப்ரோக்தம் ப்³ரஹ்மரூபம் ச ஶாஶ்வதம் ॥ 9॥
தேநாபி ஸ்வஸ்வரூபம் தத்³ த்³ரு’ஷ்டமாத்மாத்மகம் பரம் ।
கீத்³ரு’ஶோऽஹம் விகல்பஶ்ச க்ரு’தோ மோஹேந தத்க்ஷணாத் ॥ 10॥
சதுஶ்சது: பதா³ர்தா² யே யோக³ரூபேண ஸம்ஸ்தி²தா: ।
தேஷாமபே⁴த³ரூபம் ச த்³ரு’ஷ்டம் ஸர்வாத்மகம் பரம் ॥ 11॥
மாயயா பி³ம்ப³ரூபோऽயம் ஜாத:ஸத்³யஶ்ச நாமத: ।
மாயா பி³ம்ப³ம் த்³விதீயம் தத்தத்ர மோஹப்ரதா⁴ரணாத் ॥ 12॥
மோஹதா⁴ரணமாத்ரேண விஸ்ம்ரு’தம் ஸ்வஸ்வரூபகம் ।
மாயாஸுகே²ப்ஸுநா ஜாதா தஸ்ய தே³வஸ்ய தத்க்ஷணாத் ॥ 13॥
ஸர்வாகாரா நிராகாரா மாயா ஜாதா த்³விதா⁴பரா ।
பு³த்³தி⁴ரூபா மஹாபா⁴கா³ தயா ஸர்வம் ப்ரபு³த்⁴யதே ॥ 14॥

நிராகாரம் ச ஸாகாரம் பு³த்³த⁴யா ஸம்பு³த்⁴யதே ஜநை: ।
பு³த்³த⁴யா யத்³பு³த்⁴யதே க்ஷேத்ர பு³த்³தி⁴ரூபம் ததே³வ ச ॥ 15॥
தத்ர மோஹோ ச ஸாகாரோ நிராகார:ஸ்வயம் ப்ரபு: ⁴ ।
மோஹஹீந இதி ப்⁴ராந்திர்த்³விதா⁴ கு³ணஸமுத்தி²தா ॥ 16॥
ஸா ஸித்³தி⁴ர்மோஹகர்த்ரீ வை நாநாப்⁴ராந்திப்ரகாஶிகா ।
ஏகா பு³த்³தி⁴ஶ்ச ஸர்வத்ர ததா² த்³வைதே⁴ ப்ரவர்திதா ॥ 17॥
ஸித்⁴யா ஸம்மோஹிதா பு³த்³தி⁴ர்ப்⁴ராந்தா ஜாதா ச பார்வதீ ।
ஸாகாரமோஹஸம்யுக்தா நிராகாரவிமோஹிதா ॥ 18॥
மோஹதா⁴ரகபு³த்³தி⁴ஶ்ச ஸித்³தி⁴ர்மோஹப்ரதா³யிநீ ।
தயோ: ப்ரகாஶதா³தா ஸ க³ணேஶாநோऽப⁴வத் ஸ்வயம் ॥ 19॥
ஸ ஏவ நாமதஸ்தத்ர ந க³தோ நிஜரூபத்⁴ரு’க் ।
பி³ம்ப³பி³ம்பி³ப்ரபா⁴வத்வாத்³பா⁴ஸதே தாத்³ரு’ஶோ வ்ரு’தா² ॥ 20॥
ஸர்வாத்மகம் ச பி³ம்ப³ம் யத்பரம் தத்ரைவ பி³ம்பி³தம் ।
ஆத்மரூபம் நிராகாரம் தயோ:ஸம்யோகி³தாம் க³த: ॥ 21॥
ஸ ஏவ க³ணராஜோऽயம் மாயாகே²லகர: ப்ரபு: ⁴ ।
தஸ்யேச்ச²யா தத்³ த்³விவித⁴ம் சலதி ப்ரதிஸூத்ரவத் ॥ 22॥
த்ரிவித⁴ம் சைகபா⁴வம் ச ஜாதம் மோஹேந பார்வதீ ।
விகல்ப: ப்ரக்ரு’தஸ்தேந ஏகோऽஹம் ஸ்யாம் ப³ஹுஸ்த்விதி ॥ 23॥
விகல்பேந த்³விதா⁴ பூ⁴தம் தே³ஹதே³ஹிஸ்வரூபகம் ।
ஸோऽஹம் ப்³ரஹ்மேதி யத்ப்ரோக்தம் வேத³வை வேத³வாதி³பி: ⁴ ॥ 24॥
ததே³வ தே³ஹி ரூபம் ச தே³ஹமோஹப்ரவாரணாத் ।
தே³ஹரூபம் ததா² தத்ர பி³ந்து³மாத்ரம் ப்ரகீர்திதம் ॥ 25॥
சதுர்விதா⁴நாம் தே³ஹாநாம் ப்³ரஹ்மரூபம் புராதநம் ।
(Page க²ம். 1அ. 6 பாந 16)

ப³ஹுரூபம் ச தத்³வித்³தி⁴ தே³ஹகைவல்யஸம்ஜ்ஞிதம் ॥ 26॥
ஸோऽஹம் ப்³ரஹ்மைகரூபம் யத்³ப³ஹுரூபம் ச பி³ந்து³மத் ।
ஸ்வஸ்வகார்யேஷு நோ ஶக்தம் ஸத்தாஹீநதயா ஶிவே ॥ 27॥
தாப்⁴யாம் தப: க்ரு’தம் கோ⁴ரம் ஸ்வஸ்வரூபஸ்ய ஸுந்த³ரி ।

தி³வ்யவர்ஷஸஹஸ்ராந்தே ப்ரஸந்நோऽபூ⁴த்³ க³ஜாநந: ॥ 28॥
ப்ரத்யக்ஷதாம் யயௌ தத்ர ஶுண்டா³த³ண்ட³விராஜித: ।
லம்போ³த³ரோ மஹாகர்ணஶ்சதுர்பா³ஹுஸ்த்ரிநேத்ரப்⁴ரு’த் ॥ 29॥
தஸ்ய த³ர்ஶநமாத்ரேண ஸ்பூ²ர்திர்ஜாதா தயோஸ்ததா³ ।
தயா தம் தௌ ஸமாபு³த்⁴ய நதௌ ஸ்தோத்ரம் ப்ரசக்ரது: ॥ 30॥
ப்ரக்ரு’திபுருஷாவூசது: ।
நமஸ்தே க³ணநாதா²ய ஸ்வஸம்வேத்³யமயாய தே ।
நிராகாரஸ்வரூபா வை ஶுண்டா³ யஸ்ய விராஜதே ॥ 31॥
யஸ்ய தே³ஹஶ்ச ஸாகார: கண்டா²த:⁴ பரிகத்²யதே ।
அபே⁴த³ ஏதயோர்ஜாதஸ்தேந த்வம் வை க³ஜாநந ॥ 32॥
சதுர்வித⁴ம் நிஜாநந்தா³த்³வேதே³ஷு கதி²தம் ப⁴வேத் ।
ஏகமவ்யக்தரூபம் ச த்³விதீய ஸமரூபகம் ॥ 33॥
த்ரு’தீயம் ஸத்ஸ்வரூபம் ச சதுர்த²ம் யத்ஸதா³ஹ்யஸத் ।
சதுர்ஹஸ்தஸ்வரூபம் தே தேந த்வம் வை சதுர்பு⁴ஜ: ॥ 34॥
தவோத³ரே ஸ்தி²தம் ஸர்வம் தேந லம்போ³த³ர:ஸ்ம்ரு’த: ।
மாயாமாயிகரூபம் ச த்³வௌ பாதௌ³ த்³விவித⁴ம் ச தே ॥ 35॥
ஏதே ஸர்வே க³ணா டு⁴ண்டே⁴ த்வதீ³யா நாத்ர ஸம்ஶய: ।
க³ணநாதோ²ऽஸி தேந த்வம் நாம்நா க்²யாதஶ்ச ஸர்வதா³ ॥ 36॥
ஏதாத்³ரு’ஶோ நிஜாத்மாஸாவாவயோர்த்⁴யாந ஆப³பௌ⁴ ।
ஸ்வஸம்வேத்³யதயா த்⁴யாதோ ப⁴க்தாநுக்³ரஹகாரக: ॥ 37॥
ப⁴க்தாபி⁴மாநபா⁴வேந தே³ஹதா⁴ரீ ஸ்வயம் ஹ்யபூ⁴த் ।
ஏதைஶ்ச லக்ஷணைர்யுக்தோ க³ணேஶோ நாமதா⁴ரக: ॥ 38॥
த⁴ந்யம் ஸர்வம் க்ரு’தம் ஸ்வாமிந் யேந த்வம் தே³ஹவாநபூ: ⁴ ।
ஸ்வாநந்த³வாஸப்⁴ரு’த் ஸாக்ஷாத்³ஹ்ரு’தி³ நித்யம் ஸ்தி²ரோ ப⁴வ ॥ 39॥
நமஸ்தே விக்⁴நராஜாய நமஸ்தே விக்⁴நஹாரிணே ।
ப⁴க்தாநாம் வை ஹ்யப⁴க்தாநாம் விக்⁴நகர்த்ரே நமோऽஸ்து தே ॥ 40॥
கர்மணாம் ப²லதா³த்ரே ச ஜ்ஞாநாநாம் ஸித்³தி⁴தா³யிநே ।
அமேயஶக்தயே துப்⁴யம் ஸர்வாதா⁴ராய தே நம: ॥ 41॥

கிம் கர்தவ்யம் த³யாஸிந்தோ⁴ ததே³வாஜ்ஞாபய ப்ரபோ⁴ ।
தவ ப⁴க்திம் மஹாதீவ்ராம் தே³ஹி நௌ க³ணநாயக ॥ 42॥
ஏவம் ஸ்துதிம் ஸமாகர்ண்ய பரிதுஷ்டோ க³ணாதி⁴ப: ।
மேக⁴க³ம்பீ⁴ரயா வாசா ஹர்ஷயந்நப்³ரவீத்ததா³ ॥ 43॥
ஶ்ரீக³ணேஶ உவாச ।
ஸாது⁴ ஸாது⁴ மஹாபா⁴கௌ³ யது³க்தம் ஸ்தோத்ரமுத்தமம் ।
மம ப்ரீதிகரம் ஸர்வகாமத³ம் ப்ரப⁴விஷ்யதி ॥ 44॥
த⁴மார்த²காமமோக்ஷாணா தா³யகம் புஷ்டிவர்த⁴நம் ।
காராக்³ரு’ஹஸ்தி²தாநாம் ச மோசகம் லக்ஷபாட²த: ॥ 45॥
மாரணோச்சாடநாதீ³நாம் நாஶகம் தத்ததை²வ ச ।
ஏகவிம்ஶதிவாரம் ய: ஏகவிம்ஶத்³தி³நாவதி⁴ ॥ 46॥
படே²த்து யதி³வை ப⁴த்த்யா ஸ ஈப்ஸிதப²லம் லபே⁴த் ।
ப்³ரஹ்மபூ⁴யகரம் சைதந்நிஷ்காமபட²நாத்³ப⁴வேத் ॥ 47॥
ப⁴வதோஸ்தபஸா துஷ்ட:ஸ்தோத்ரேணாநேந பா⁴வத: ।
ப்ரீதோ தா³ஸ்யாமி ஸம்பூர்ணம் ப⁴வத்³ப்⁴யாமீப்ஸிதம் ச யத் ॥ 48॥
பி³ந்து³மாத்ரஸ்வரூபேண யத்ஸ்தி²தம் ப்³ரஹ்ம ஶாஶ்வதம் ।
தஸ்மாச்சதுர்வித⁴ம் விஶ்வம் ப்ரகடம் ஸம்ப⁴விஷ்யதி ॥ 49॥
ப்ரகர்ஷேண ச ஸர்வேஷாம் க்ரு’திஸ்தஸ்மாத்³விநி:ஸ்ரு’தா ।
ப்ரக்ரு’திஸ்தேந தே நாம ப⁴விஷ்யதி ஜநேஷ்வித³ம் ॥ 50॥
ஸ்ரு’ஷ்ட்வா சதுர்வித⁴ம் விஶ்வம் ப³ந்த⁴ஹீநா ப⁴விஷ்யஸி ।
மதீ³யாம் ப⁴க்திமசலாம் ப்ரக்ரு’தே ப்ராப்ஸ்யஸி த்⁴ருவம் ॥ 51॥
ஜநாஸ்த்வதீ³யப⁴க்திம் யே கரிஷ்யந்தி ஸகாமத: ।
(Page க²ம். 1அ. 6 பாந 17)

நிஷ்காமதஶ்ச தேப்⁴யஸ்த்வம் ஸர்வம் தா³ஸ்யஸி ஶோப⁴நே ॥ 52॥
சதுர்விதே⁴ப்யயம் ஶேதே புரே தேநைவ பூருஷ: ।
ஸோऽஹம்மாத்ராத்மகோ பா⁴வீ நாம்நா ஸர்வத்ர திஷ்ட²து ॥ 53॥
ஸர்வாகாரவிஹீநோऽயம் தத்ர ப்⁴ராந்தோ ப⁴விஷ்யதி ।

பி³ம்ப³பி³ம்பி³த பா⁴வேந ப்ரக்ரு’தௌ மோஹித:ஸதா³ ॥ 54॥
ஸ்வயம் மோஹவிஹீந:ஸ ஸோऽஹம்மாத்ராத்மக:ஸதா³ ।
மத்ப்ரஸாதா³த்³ப⁴வேந்நித்யம் ப்³ரஹ்ம ஸோऽஹம் ஸுகா²த்மக: ॥ 55॥
மதீ³யா ப⁴க்திரசலா ப⁴விஷ்யதி தவாபி ச ।
தயா ப³ந்த⁴விஹீநஸ்த்வம் ததா² மாந்யோ ப⁴விஷ்யஸி ॥ 56॥
தவ ப⁴க்திம் கரிஷ்யந்தி ஜநா பா⁴வேந ஸம்யுதா: ।
தேப்⁴யஸ்ததீ³ப்ஸிதம் ஸர்வம் தா³ஸ்யஸி த்வம் ந ஸம்ஶய: ॥ 57॥
ப்³ரஹ்மபூ⁴யபத³ம் சைவ தா³ஸ்யஸே யோக³ஸேவயா ।
ஸாக்ஷாத்புருஷரூபஸ்த்வம் ஸர்வஸத்தாத்மகோ ப⁴வ ॥ 58॥
ப்ரக்ரு’தௌ வீர்யமாத⁴த்ஸ்வ ஸர்வஸத்தாத்மகம் விபோ⁴ ।
தேநேயம் ஸர்வஸூர்விஶ்வம் ஸ்ரு’ஜிஷ்யதி ந ஸம்ஶய: ॥ 59॥
ஸ்ரு’ஷ்ட்வா சதுர்வித⁴ம் ஸர்வம் பாலநம் ஹரணம் ததா² ।
கர்தவ்யம் காலயோகே³ந கரணீயமித³ம் ஸ்ம்ரு’தம் ॥ 60॥
ஸர்வேஷாம் ப்ரக்ரு’திர்மாதா பிதா புருஷ உச்யதே ।
நாநாரூபாணி நாமாநி கல்பயிஷ்யந்தி வை ஜநா: ॥ 61॥
இத்யுக்த்வா க³ணராஜஸ்து தத்ரைவாந்தரதீ⁴யத ।
ப்ரக்ரு’தி: புருஷஶ்சைவ யதா²ஜ்ஞப்தௌ ப்ரசக்ரது: ॥ 62॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே ப்ரக்ரு’திபுருஷவரப்ரதா³நம் நாமஷஷ்டோ²ऽத்⁴யாய:
॥ 1.6

1.7 தத்த்வக்ரு’தஸ்துதிவர்ணநம் நாம ஸப்தமோऽத்⁴யாய:
॥ ஶ்ரீக³ணேஶாய நம: ॥
பார்வத்யுவாச ।
ஶ்ருத்வேத³ம் த்வந்முகா²ம்போ⁴ஜாத்³த⁴ர்ஷஶ்சேதஸ்யஜாயத ।
புநர்வத³ஸ்வ மே ஸ்வாமிந் க³ணராஜகதா²ம்ரு’தம் ॥ 1॥
கதா²நாம் ச ரஹஸ்யம் யத்ததே³வைதந்ந ஸம்ஶய: ।
புநாதி ப்ராஶ்நிகம் ஶ்ரோத்ரூ’ந் வக்தாரம் ப⁴க்தித: ஶ்ருதம் ॥ 2॥

ப்ரக்ரு’தி: புருஷஶ்சோபௌ⁴ கத²ம் ஸ்ரு’ஷ்டிம் ப்ரசக்ரது: ।
அந்தர்ஹிதே நிஜாநந்தே³ க³ணேஶே ஸ்வேச்ச²யா விபௌ⁴ ॥ 3॥
முத்³க³ல உவாச ।
பார்வதீவசநம் ஶ்ருத்வா ப்ரஹ்ரு’ஷ்ட: ஶங்கரோऽப்³ரவீத் ।
கதா²ம் ரஸயுதாம் ரம்யாம் பாவநாநாம் ச பாவநீம் ॥ 4॥
ஶங்கர உவாச ।
ஶ‍்ரு’ணு தே³வி ப்ரவக்ஷ்யாமி க³ணநாத²கதா²ம் ஶுபா⁴ம் ।
த⁴ந்யாஸி ஸாத³ரா ஜாதா ஸப்ரேமா விக்⁴நநாஶிநீ ॥ 5॥
அந்தர்ஹிதே க³ணேஶே ச ப்ரக்ரு’தி: புருஷஸ்ததா² ।
ஸாமர்த்²யேந யுதௌ ஜாதௌ பரஸ்பரமநோநுகௌ³ ॥ 6॥
தபஸா வரதா³நேந மோஹயாமாஸ தத்க்ஷணாத் ।
புருஷம் ப்ரக்ரு’தி:ஸா வை நாநாபா⁴வார்த²த³ர்ஶிநீ ॥ 7॥
நாநாவிப⁴வயுக்தாம் தாம் த்³ரு’ஷ்ட்வா புருஷஸத்தம: ।
(Page க²ம். 1அ. 7 பாந 18)

மோஹித: பூர்ணபா⁴வேந தத³தீ⁴நோऽப⁴வத்ஸதா³ ॥ 8॥
ஸம்வீக்ஷிதா மஹாமாயா புருஷேண மஹாத்மநா ।
ஹாவபா⁴வயுதா தத்ர ஸம்ஸ்தி²தா ப⁴க்திபா⁴வத: ॥ 9॥
தஸ்யாம் ஸத்தாத்மகம் வீர்யம் புருஷேண ப்ரகாஶகம் ।
நிக்ஷிப்தம் ஸஹஸா தே³வி தேந ஸா க³ர்ப⁴வத்யபூ⁴த் ॥ 10॥
ஸ க³ர்போ⁴ வவ்ரு’தே⁴ தத்ர தேஜஸா ஸ்வேந ஸம்வ்ரு’த: ।
மஹதா காலயோகே³ந பூர்ணோ ஜாத: ப்ரதாபவாந் ॥ 11॥
ஸமயே ஸுஷுவே ஸா தம் புத்ரம் தேஜோமயம் பரம் ।
தஸ்ய நாமாऽப⁴வல்லோகே மஹாநித்யபி⁴விஶ்ருதம் ॥ 12॥
அந்தஸ்து யத்ஸ்தி²தம் தே³வி ஸர்வாந்தர்யாமி தத்பரம் ।
லோகேஷு ச மஹத்தத்வம் ஜ்ஞாதவ்யம் தத்ஸமாதி⁴நா ॥ 13॥
ஸர்வேஷாமாதி³பூ⁴தோऽயம் மஹாநாத்மாऽப⁴வத்ப்ரபு: ⁴ ।
ஜ்யேஷ்டோ²ऽயம் தத்த்வஜாதீநாம் ஹ்ரு’தி³ தேஷாம் ஸமாஸ்தி²த: ॥ 14॥
மஹதா ச தத:ஸ்ரு’ஷ்டம் யத³ஹங்காரரூபகம் ।

mudgalapurANam1.pdf 33



முத்³க³லபுராணம் க²ண்ட:³ 1 வக்ரதுண்ட³சரிதம்

ஸ ஏவ த்ரிவிதோ⁴ ஜாதோ பி⁴ந்நமூர்தி: ப்ரதாபவாந் ॥ 15॥
அஹம் ஸர்வத்ர திஷ்டா²மி மதா³தா⁴ரமித³ம் ஸ்ம்ரு’தம் ।
தேநாஹங்காரநாமா ஸ ஸதா³ஹங்கரணாத் ஶிவே ॥ 16॥
ஸ ஏவ பா³ஹ்யபா⁴வேந ஸ்தி²த:ஸர்வத்ர ஸர்வராட் ।
இச்சி²தம் மஹதா யத்³வை தத் கர்தும் ஸுஸமாஹித: ॥ 17॥
த்ரிவிதோ⁴ऽஸௌ கு³ணைஸ்தத்ர தந்நிபோ³த⁴ ஜக³ந்மயி ।
ஸாத்த்விகோ ராஜஸஶ்சைவ தாமஸ: கத்²யதே பு³தை: ⁴ ॥ 18॥
தேநாஹங்கரணஸ்யாபி த்ரிஶக்தித்வம் ஸமாக³தம் ।
ஸாத்த்விகீ ஜ்ஞாநஶக்திஶ்ச தயா பா⁴வ: ப்ரபு³த்⁴யதே ॥ 19॥
ராஜஸீ யா க்ரியாஶக்திஸ்தயா கார்யம் ப்ரவர்ததே ।
தாமஸீ த்³ரவ்யஶக்திர்யா தே³ஹரூபா ப்ரகத்²யதே ॥ 20॥
தத்ராதௌ³ தாமஸீ ஶக்தி: ப்ரேரிதா விஶ்வயோநிநா ।
நிர்மமே ஶப்³த³ரூபம் ஸா தேநாகாஶம் விநிர்மிதம் ॥ 21॥
ஆகாஶேந ஸ்பர்ஶ ஏவம் நிர்மித:ஸர்வஸித்³த⁴யே ।
ஸ்பர்ஶேந நிர்மிதோ வாயுர்மஹாப³லயுத: ப்ரபு: ⁴ ॥ 22॥
வாயுநா நிர்மிதம் ரூபம் தேஜோரூபேண நிர்மிதம் ।
தேஜஸஶ்ச ரஸோத்பத்தீ ரஸாதா³போ விநி:ஸ்ரு’தா: ॥ 23॥
அத்³பி⁴ஶ்ச நிர்மிதோ க³ந்தோ⁴ க³ந்தா⁴த்³பூ⁴மிரஜாயத ।
தமோகு³ணமயீ ஸ்ரு’ஷ்டிரேஷா ஜாதா மஹாத்³பு⁴தா ॥ 24॥
தந்மாத்ரா பூ⁴தஸர்க³ஶ்ச பஞ்சபஞ்சாத்மக:ஸ்வராட் ।
பஞ்சபூ⁴தாத்மகோ தே³ஹ:ஸர்வத்ரைவ ப்ரத்³ரு’ஶ்யதே ॥ 25॥
ததோ ராஜஸஶக்த்யா ச பஞ்சபூ⁴தமயாநி வை ।
இந்த்³ரியாணி ப்ரஸ்ரு’ஷ்டாநி க்ரியாரூபாணி தாநி வை ॥ 26॥
பஞ்ச ஜ்ஞாநேந்த்³ரியாண்யாஹுர்ஜ்ஞாநரூபத⁴ராணி ச ।
ஜிஹ்வா சக்ஷுஸ்த்வசா நாஸா கர்ணஶ்சைவாऽத்ர பஞ்சம: ॥ 27॥
கர்மேந்த்³ரியாணி பஞ்சைவ ஹஸ்தௌ பாதௌ³கு³த³ம் ச வாக் ।
லிங்க³ம் பஞ்சமமத்ரைவ ஏபி:⁴ ஸஞ்ஜாயதே க்ரியா ॥ 28॥

34 sanskritdocuments.org



முத்³க³லபுராணம் க²ண்ட:³ 1 வக்ரதுண்ட³சரிதம்

பஞ்ச ப்ராணாஸ்ததா² ஜ்ஞேயா: ப்ராணோ வ்யாநஸ்த்வபாநக: ।
உதா³நஶ்ச ஸமாநோ வை ராஜஸா: பஞ்ச வாயவ: ॥ 29॥
ஸப்ததா⁴துவிபா⁴கா³ர்த²ம் க்ரியாரூபா உதா³ஹ்ரு’தா: ।
ஏஷாம் க்ரியாத்மிகா ஸ்ரு’ஷ்டீ ராஜஸீ கதி²தா ப்ரியே ॥ 30॥
ஸாத்த்விக்யா மாயயா தே³வா இந்த்³ரியாணாம் விநிர்மிதா: ।
தி³ஶோ வாயுஶ்ச வருணோऽஶ்விநௌ ஸூர்ய: ப்ரகீர்தித: ॥ 31॥
ஏதா ஜ்ஞாநேந்த்³ரியாணாம் ச தே³வதா: பரிகீர்திதா: ।
அக்³நிர்விஷ்ணு: ப்ரஜாபால இந்த்³ரோ மித்ரஶ்ச பஞ்சம: ॥ 32॥
ஏதா: கர்மேந்த்³ரியாணாம் வை தே³வதா: பரிகீர்திதா: ।
ஸாத்த்விகீ ஸ்ரு’ஷ்டிரித்யுக்தா த³ஶதே³வஸ்வரூபிணீ ॥ 33॥

ஏதே தத்த்வஸ்வரூபாக்²யா ஆதி³தே³வா: ப்ரகீர்திதா: ।
யதா²விதி⁴ ததா² ஜாதா ஜ்ஞாநஹீநா ப³பூ⁴விரே ॥ 34॥
ஜ்ஞாநஹீநத்வதோ³ஷேண ஸ்ரு’ஷ்டிம் கர்தும் ந ச க்ஷமா: ।
தேப்⁴யோ ஜ்ஞாநப்ரதா³நார்த²முபதே³ஶம் ப்ரசக்ரது: ॥ 35॥
ப்ரக்ரு’தி: புருஷஶ்சோபௌ⁴ மந்த்ரமேகாக்ஷரம் பரம் ।
அநுஷ்டா²நவிதா⁴யுக்தம் த³த³துர்க³ணபஸ்ய தௌ ॥ 36॥
தே தத்ரைவ ஸ்தி²தா:ஸர்வே தபஶ்சக்ருர்மஹத்³ ப்⁴ரு’ஶம் ।
தேந ஸந்துஷ்டதாம் யாதோ க³ணேஶோ க³ணவல்லப: ⁴ ॥ 37॥
ப்ரத்யக்ஷதாம் யயௌ தேஷாம் ஸமீபே ஸம்ஸ்தி²தோ மஹாந் ।
தம் த்³ரு’ஷ்ட்வா ஹர்ஷிதா:ஸர்வே தே³வா:ஸ்தோத்ரம் ப்ரசக்ரிரே ॥ 38॥
தத்த்வாந்யூசு: ।
நமஸ்தே வக்ரதுண்டா³ய ப⁴க்தஸம்ரக்ஷகாய ச ।
ஸர்வாதீ⁴ஶாய ஸர்வாய க³ணாநாம் பதயே நம: ॥ 39॥
அவ்யக்தாவ்யக்தரூபாய ஸத்யாஸத்யாய தே நம: ।
ஸமாய விஷமாயைவ விக்⁴நேஶாய நமோ நம: ॥ 40॥
ஆத்மநேऽநாத்மநே துப்⁴யம் நிர்கு³ணாய கு³ணாத்மநே ।
நாமரூபத⁴ராயைவ த்³வாப்⁴யாம் ஹீநாய தே நம: ॥ 41॥

அநந்தோத³ரஸம்ஸ்தா²ய நாநாபோ⁴க³கராய ச ।
போ⁴க³ஹீநாய ஸர்வத்ர ஸ்வாநந்த³பதயே நம: ॥ 42॥
மாயாதா⁴ராய வை துப்⁴யம் மாயாஹீநாய தே நம: ।
மாயிநாம் மோஹகாராய ஸர்வஜ்ஞாய ச தே நம: ॥ 43॥
ஸர்வஸித்³தி⁴த⁴ராயைவ ஸித்³தீ⁴நாம் பதயே நம: ।
ஸித்³தி⁴ஹீநாய ஸித்³தா⁴ய ஸித்³தா⁴நாம் பதயே நம: ॥ 44॥
ஜக³ந்மயாய வை துப்⁴யம் ஜக³த்³தீ⁴நாய தே நம: ।
கர்மணாம் ப²லதா³த்ரே ச கர்மரூபாய தே நம: ॥ 45॥
கர்மஹீநாய தேऽஜ்ஞாநஜ்ஞாநதா³த்ரே நமோ நம: ।
ஜ்ஞாநிநாம் ஜ்ஞாநகர்த்ரே ச ஜ்ஞாநஹீநாய தே நம: ॥ 46॥
சதுர்வித⁴த⁴ராயைவ சதுர்வித⁴மயாய ச ।
சதுர்வித⁴விஹீநாய ஸ்வஸம்வேத்³யாய தே நம: ॥ 47॥
பாஶாங்குஶத⁴ராயைவ த³ந்தாப⁴யத⁴ராய ச ।
சதுர்பு⁴ஜாய வை ஶூர்பஶ்ருதயே துந்தி³லாய ச ॥ 48॥
மஹதே சைகத³ந்தாய மஹதாம் ச மஹீயஸே ।
லக⁴வே லகு⁴ரூபாய லகூ⁴நாம் லாக⁴வே நம: ॥ 49॥
க³ஜவக்த்ராய தே³வாய ப்³ரஹ்மணே ப்³ரஹ்மரூபிணே ।
ப்³ரஹ்மணஸ்பதயே சைவ ப்³ரஹ்மதா³த்ரே நமோ நம: ॥ 50॥
கிமஸ்மாபி: ⁴ ஸ்துதி: கார்யா ஹ்யபாரகு³ணராஶயே ।
நமோ நமோ க³ணேஶாய த்வம் துஷ்டோ ப⁴வ ஸர்வதா³ ॥ 51॥
க்ரு’தாஞ்ஜலிபுடா:ஸர்வே ரு’ஷயஶ்ச ஸ்தி²தா: புர: ।
தாந் த்³ரு’ஷ்ட்வா க³ணராஜஸ்து ஹ்ரு’ஷ்ட:ஸந் ப்ரத்யுவாச ஹ ॥ 52॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே தத்த்வக்ரு’தஸ்துதிவர்ணநம் நாம
ஸப்தமோऽத்⁴யாய: ॥ 1.7

1.8கு³ணேஶவரப்ரதா³நம் நாமாஷ்டமோऽத்⁴யாய:
॥ ஶ்ரீக³ணேஶாய நம: ॥
ஶ்ரீஶிவ உவாச ।
ஶ‍்ரு’ணு தே³வி க³ணேஶஸ்ய சரிதம் பாபநாஶநம் ।
பு⁴க்திமுக்திப்ரத³ம் சைவ ஸ்மரணேந ஸுஸித்³தி⁴த³ம் ॥ 1॥
க³ஜாநந: ப்ரஸந்நாத்மா பரமாத்மா பராத்பர: ।
ப⁴க்தாநந்த³கர:ஸாக்ஷாதூ³சிவாந் ப⁴க்திபா⁴வித: ॥ 2॥
ஶ்ரீக³ஜாநந உவாச ।
போ⁴ போ⁴ஸ்தத்த்வாநி ஸர்வாணி வரம் ப்³ரூத ஹ்ரு’தீ³ப்ஸிதம் ।
தபஸாऽஹம் ப்ரஸந்துஷ்டோ ப⁴க்த்யா ஸ்தோத்ரேண பா⁴வத: ॥ 3॥
ப⁴வத்க்ரு’தமித³ம் ஸ்தோத்ரமதிப்ரீதிகரம் மம ।
ஸர்வஸித்³தி⁴ப்ரத³ம் சைவ பட²தே ஶ‍்ரு’ண்வதே ப⁴வேத் ॥ 4॥
வித்³யாகாமோ லபே⁴த்³வித³யாம் த⁴நகாமோ த⁴நம் லபே⁴த் ।
ஸ்த்ரீகாம:ஸ்த்ரியமாப்நோதி புத்ரகாம:ஸுபுத்ரகாந் ॥ 5॥
முக்திகாமோ லபே⁴ந்முக்திம் ஜயகாமோ ஜயம் லபே⁴த் ।
அஸ்ய ஸ்தோத்ரஸ்ய பட²நாத் வாஞ்சி²தம் லப⁴தே பரம் ॥ 6॥
ஶ்ரீஶிவ உவாச ।
க³ணேஶவசநம் ஶ்ருத்வா ப⁴க்திநம்ராத்மகந்த⁴ரா: ।
ரு’ஷயஸ்தம் ப்ரணம்யாதா³வூசுஸ்தே ஹ்ரு’ஷ்டமாநஸா: ॥ 7॥
ஆதி³ரு’ஷய ஊசு: ।
ப்ரஸந்நோ ப⁴க³வந்நத்³ய யதி³ தே³யோ வரோ மஹாந் ।
த்வதீ³யாமசலாம் ப⁴க்திம் தே³ஹி நோ க³ணநாயக ॥ 8॥
ஸ்ரு’ஷ்டிஸாமர்த்²யமத்யந்தமஸ்மாகம் த்வத்ப்ரஸாத³த: ।
அஸ்து வை ப⁴ஜதாம் ஸர்வஸித்³தி⁴தா³ஶ்ச வயம் ததா² ॥ 9॥
யத்³யத் ஹ்ரு’தீ³ப்ஸிதம் தே³வ தத்தத் ஸித்⁴யது ஸர்வதா³ ।
ப³ந்த⁴ஹீநத்வமநிஶம் தே³ஹி த்வம் விக்⁴நநாஶந ॥ 10॥
தத்த்வாநாம் வசநம் ஸர்வே ஶ்ருத்வா க³ணபதி:ஸ்வயம் ।
த³தௌ³ தேஷாமபீ⁴ஷ்டம் ஸ மஹாதே³வி மஹப்ரத:³ ॥ 11॥

ஶ்ரீக³ஜாநந உவாச ।
த³த்தா வரா மயா தே³வா யே ப⁴வத்³பி⁴ர்வ்ரு’தா: பரா: ।
இத்யுக்த்வாந்தர்த³தே⁴ டு⁴ண்டி:⁴ ரு’ஷீணாம் பஶ்யதாம் க²லு ॥ 12॥
ஸ்வாநந்தே³ ச க³தே தே³வே க³ணேஶே பரமாத்மநி ।
கி²ந்நா இவாऽப⁴வந் தே³வா: பரஸ்பரமுகே²க்ஷணா: ॥ 13॥
க³ணேஶவரதா³நேந ஜ்ஞாநம் ப்ராப்ய மஹாத்³பு⁴தம் ।
பு³த்³தி⁴யுக்தா மஹாதே³வா:ஸ்ரு’ஷ்டிம் சக்ரு: ப்ரபா⁴வத: ॥ 14॥
பரஸ்பரப்ரவேஶம் ச சக்ருஸ்த ரு’ஷயஸ்ததா³ ।
தேநைகபா⁴வதாம் ப்ராப்தாஸ்தஸ்மாத³ண்ட³ம் ப³பூ⁴வ வை ॥ 15॥
தஸ்மிந்நண்டே³ புமாநாதி³ரேக:ஸர்வாத்மஶக்திமாந் ।
ஜாதோ வை ப⁴க³வாந் ஸாக்ஷாத்³கு³ணேஶோ கு³ணவல்லப:⁴ ॥ 16॥
மஹதா காலயோகே³ந தே³ஹாத்தஸ்ய விநி:ஸ்ரு’தா: ।
ஆபஸ்தத்ர ஸ்தி²தம் ஹ்யண்ட³ம் தத்ர வ்ரு’த்³தி⁴ம் யயௌ ச ஸ: ॥ 17॥
காலேநாவயவீ ஜாதஸ்தத:ஸம்பூர்ணதே³ஹவாந் ।
தஸ்ய தேஜ:ப்ரபா⁴வேண தத³ண்ட³ம் ஸ்பு²டிதம் மஹத் ॥ 18॥
ஸ ஏவ நி:ஸ்ரு’த:ஸாக்ஷாத³ஸங்க்²யாதார்கஸந்நிப:⁴ ।
அபாரமஹிமா யஸ்ய ஸர்வாதி:³ஸர்வபா⁴வந: ॥ 19॥
ஸர்வதோ ஹஸ்தபாதோ³வை ஸர்வதோ நாஸிகோத³ர: ।
ஸர்வதோऽக்ஷிமுகோ²ऽநந்த:ஸர்வத: ஶ்ருதிமாந் ப³பௌ⁴ ॥ 20॥
அஸங்க்²யாவயவோ தே³வோ ஹ்யஸங்க்²யோதா³ரவிக்ரம: ।
அஸங்க்²யலீலயா யுக்த: பரமாத்மஸ்வபா⁴வவாந் ॥ 21॥
ஆதி³மத்⁴யாந்தஹீந:ஸ ஸர்வத்ர வ்யாப்ய ஸம்ஸ்தி²த: ।
மஹதாம் ச மஹீயாந் யோ யஸ்ய பாரோ ந த்³ரு’ஶ்யதே ॥ 22॥
அணுப்⁴யோऽணுதரோ தே³வோ ரோமரந்த்⁴ரேஷு யஸ்ய வை ।
ப்³ரஹ்மாண்டா³நி ப்⁴ரமந்தி ஸ்ம பராகா³இவ சாம்ப³ரே ॥ 23॥
மஹாகாரணநாமா வை துரீயோ தே³ஹதா⁴ரக: ।
ஆத்மப்ரதீதிரூபம் யத்கத்²யதேऽஸௌ மஹாத்³யுதி: ॥ 24॥
கு³ணாநாமதி⁴போऽயம் வை கு³ணேஶஸ்தேந கத்²யதே ।

ஸர்வாத்மா ஸர்வரூபஶ்ச நாத³தே³ஹத⁴ர: ப்ரபு: ⁴ ॥ 25॥
(Page க²ம். 1அ. 8 பாந 21)

கு³ணேஶேந க்ரு’தம் கர்ம நாநாசேஷ்டாத்மகம் தத: ।
தேந நாமாநி ஜாதாநி பஶ்சாத்தஸ்ய மஹாத்மந: ॥ 26॥
ஆப: ஶரீரஸம்ஸ்ரு’ஷ்டாஸ்தத்ர ஸுப்தோऽயமீஶ்வர: ।
நாராயண இதி ப்ராப்தம் நாம தஸ்ய மஹாத்மந: ॥ 27॥
ஆபோ நரப்ரஸூதாஶ்ச தேந நாரா: ப்ரகீர்திதா: ।
தா ஏவாயதநம் தஸ்ய கர்மணா தேந ஸ ப்ரபு: ⁴ ॥ 28॥
பி⁴ந்நம் பி⁴ந்நம் ஸ்ரு’ஜதி ச த்ரிவித⁴ம் த்ரிவித⁴ம் ப்ரு’த²க் ।
ப்³ரஹ்மேதி தேந ஸம்ப்ராப்தம் நாம தஸ்ய ப்ரபா⁴வத: ॥ 29॥
வேதோ³பநிஷதி³ ப்ரோக்தோ ப்³ரஹ்மலோக:ஸநாதந: ।
ஸர்வேப்⁴யோ ய: பர: ஶ்ரேஷ்ட²மேநம் வித்³தி⁴ ஸுநிஶ்சிதம் ॥ 30॥
ஸர்வேஷாம் யத்நதா³தா ஸ காலரூபேண வர்ததே ।
சாலகஸ்தேந நாமாபூ⁴ந் மஹாதே³வ இதி ப்ரபோ: ⁴ ॥ 31॥
கர்மணாமயமாதா⁴ரோ ஜாத:ஸூர்ய இதி ஸ்ம்ரு’த: ।
மோஹகோ வஸ்துஜாதாநாமாதி³ஶக்திஶ்ச தேந ஸ: ॥ 32॥
இத்யாதி³நாமதாம் ப்ராப்தோ நாநாபா⁴வேந கர்மணா ।
கு³ணேஶஸ்து துரீயாத்மா ஸர்வத்ராऽஸௌ மஹாந் ப்ரபு: ⁴ ॥ 33॥
காரணாநாம் ச ஸர்வேஷாம் காரணம் ச ந ஸம்ஶய: ।
மஹாகாரணமேதச்ச புராணேஷு ப்ரபட்²யதே ॥ 34॥
கர்து: கர்தா ஸ்வயம் ஸாக்ஷாத்³த⁴ர்துர்ஹர்தா ந ஸம்ஶய: ।
பாது: பாதா ப்ரகாஶஸ்ய ப்ரகாஶோऽயம் கு³ணேஶ்வர: ॥ 35॥
த்ரிதே³ஹோ கு³ணதஶ்சாயம் வாமே ராஜஸதாம் க³த: ।
ஸாத்த்விகோ மத்⁴யபா⁴கே³ஸ த³க்ஷிணே தாமஸோ ப³பௌ⁴ ॥ 36॥
ஏதாத்³ரு’ஶோ மஹாத்மாஸாவாதி³தே³வோ கு³ணேஶ்வர: ।
அஜ்ஞாநேநாவ்ரு’தோ யஸ்மாத்தேந வை தபஸி ஸ்தி²த: ॥ 37॥
ஸோऽதபத்தப உக்³ரம் து ஹ்ரு’தி³ த்⁴யாத்வா க³ஜாநநம் ।
ப³ஹுகாலே வ்யதிக்ராந்தே ப்ரஸந்நோபூ⁴த்³க³ஜாநந: ॥ 38॥

ஆக³தோ தே³வதே³வேஶோ தே⁴நுர்வத்ஸமிவாத³ராத் ।
போ³த⁴யாமாஸ தம் ஶீக்⁴ரம் கு³ணேஶம் ப⁴க்தவத்ஸல: ॥ 39॥
ஶ்ரீக³ணேஶ உவாச ।
ஏகாக்ஷரஸ்ய மந்த்ரஸ்ய ஜபேந தபஸாऽபி தே ।
ப்ரஸந்நோऽஹம் மஹாபா³ஹோ கு³ணேஶ வ்ரு’ணு வாஞ்சி²தம் ॥ 40॥
இத்யேவம் போ³தி⁴தோ தே³வி க³ணேஶேந க்ரு’பாவதா ।
கு³ணேஶ்வர:ப்ரதுஷ்டாவ ப⁴க்திபா⁴வஸமந்வித: ॥ 41॥
கு³ணேஶ உவாச ।
நமாமி தே³வம் க³ணநாத²மீஶம் ஸதா³ஸுஶாந்தம் ஹ்ரு’தி³ யோகி³நாம் வை ।
அபாரயோக³ம் த்³ரு’ட⁴யோக³நாத²ம் ஸுஶாந்தயோகே³ஶ்வரமாநதோऽஸ்மி ॥ 42॥
அயோக³ரூபம் கதி²தும் த்வஶக்யம் நிவ்ரு’த்திமாத்ரம் ஹ்யஸமாதி⁴ஸம்ஸ்த²ம் ।
அபே⁴த³பே⁴தா³த்மகமூலஹீநம் ஸுஶாந்தயோகே³ஶ்வரமாநதோऽஸ்மி ॥ 43॥
ஸதா³ஸமாதி⁴ஸ்த²மநந்தபாரம் ப்ரபு⁴ம் ஸ்வஸம்வேத்³யமயம் விபா⁴ந்தம் ।
நிஜாத்மயோகே³ந ச லப்⁴யமேவம் ஸுஶாந்தயோகே³ஶ்வரமாநதோऽஸ்மி ॥ 44॥
விதே³ஹயோகே³ந ச ஸாங்க்²யரூபம் ஜநேந லப்⁴யம் க³ணராஜமீட்³யம் ।
ஸதா³ ஹ்யுபாதௌ⁴ ந ஹிதம் க³ணேஶம் ஸுஶாந்தயோகே³ஶ்வரமாநதோऽஸ்மி ॥
45॥
ஸுஸம்ஸ்தி²தம் ஸர்வவிலாஸயுக்தம் ஹ்ரு’த்³விஜ்ஞபோ³தா⁴த்மகமாதி³தே³வம் ।
அபே⁴த³மாத்ரம் பரமார்த²ரூபம் ஸுஶாந்தயோகே³ஶ்வரமாநதோऽஸ்மி ॥ 46॥
அநாதி³மத்⁴யாந்தமநந்தபாரம் ஸுஸம்வ்ரு’தம் ஸந்ததமாத்மரூபம் ।
க³ணேஶமாத்³யம் புருஷம் புராணம் ஸுஶாந்தயோகே³ஶ்வரமாநதோऽஸ்மி ॥ 47॥
அநாதி³ரூபம் ப்ரக்ரு’திப்ரபே⁴த³ம் ஸதா³ஸுபி³ந்த்³வாத்மகமப்ரமேயம் ।
அமாயிகம் மோஹகரம் ப்ரஸித்³த⁴ம் ஸுஶாந்தயோகே³ஶ்வரமாநதோऽஸ்மி ॥ 48॥
கு³ணேஷு ரூபேண விராஜமாநமபாரமவ்யக்தமயம் க³ணேஶம் ।
(Page க²ம். 1அ. 8 பாந 22)

கு³ணைர்விஹீநம் கு³ணசாலகம் ச ஸுஶாந்தயோகே³ஶ்வரமாநதோऽஸ்மி ॥ 49॥
ஸமஸ்வரூபம் ஜக³தீ³ஶமேகம் ஸுஷுப்திரூபம் ஸகலாவபா⁴ஸம் ।

அநாதி³மாயாமயமோஹதா⁴ரம் ஸுஶாந்தயோகே³ஶ்வரமாநதோऽஸ்மி ॥ 50॥
ஜக³ந்மயம் ஸூக்ஷ்மவிபூ⁴திதா⁴ரம் ஹிரண்மயம் ஸ்வப்நக³தம் க³ணேஶம் ।
ஜநஸ்ய விஜ்ஞாநகர புராணம் ஸுஶாந்தயோகே³ஶ்வரமாநதோऽஸ்மி ॥ 51॥
ஸ்துதம் ஸதா³ தே³வமுநீந்த்³ரஸித்³வை:ஸ்தி²தம் ஜக³ந்மோஹமயம் ப்ரஸித்³த⁴ம் ।
ஸதா³ பரம் ஸ்தூ²லவிஹாரயுக்தம் ஸுஶாந்தயோகே³ஶ்வரமாநதோऽஸ்மி ॥ 52॥
அஸத்ஸ்வரூபம் விவிதே⁴ஷ்வபே⁴த³ம் க³ணேஶமாயாமயஶக்திரூபம் ।
மநோவசோஹீநமஹாநுபா⁴வம் ஸுஶாந்தயோகே³ஶ்வரமாநதோऽஸ்மி ॥ 53॥
ரவிஸ்வரூபம் ஹ்யம்ரு’தம் புராணமபே⁴தோ³காத்மகமாத்மரூபம் ।
அக²ண்ட³மாநந்த³க⁴நம் க³ணேஶம் ஸுஶாந்தயோகே³ஶ்வரமாநதோऽஸ்மி ॥ 54॥
ஸமம் ஸதா³ விஷ்ணுமசிந்த்யபா⁴வமபே⁴த³பே⁴தா³தி³விவர்ஜிதம் ச ।
ஸதா³ஸுகா²நந்த³மயம் க³ணேஶம் ஸுஶாந்தயோகே³ஶ்வரமாநதோऽஸ்மி ॥ 55॥
அசிந்த்யரூபம் ஸகலைர்விஹீநம் ஸதா³ஶிவம் மோஹவிஹீநமாத்³யம் ।
அபாரவேஶம் ஸ்வஸுகா²வபா⁴ஸம் ஸுஶாந்தயோகே³ஶ்வரமாநதோऽஸ்மி ॥ 56॥
பதா³ர்த²ரூபம் விவித⁴ப்ரபே⁴த³ம் விகாரயுக்தம் பரமப்ரமேயம் ।
போ³தா⁴த்மகம் த்வம்பத³ரூபமேவ ஸுஶாந்தயோகே³ஶ்வரமாநதோऽஸ்மி ॥ 57॥
அக²ண்ட³மேகாத்மகவிஶ்வரூபம் விகாரஹீநம் மஹத³ப்ரமேயம் ।
க³ணேஶமேகம் ஹ்ரு’தி³ தத்பத³ஸ்த²ம் ஸுஶாந்தயோகே³ஶ்வரமாநதோऽஸ்மி ॥ 58॥
க³ணேஶ சைதே விவித⁴ஸ்வரூபா: கலாவதாரா ப⁴வதோ ஹி ப⁴வ்யா: ।
ஸுஶாந்தமேகம் ப⁴வதீ³யரூபம் கத²ம் விபா⁴வ்யம் மநஸா ந லப்⁴யம் ॥ 59॥
யதா³ ச ஸர்வாத்மமயம் வதா³மி ததா³ து ஸோऽஹம் ப்ரக்ரு’திஸ்வரூபம் ।
க³காரரூபம் ஜக³தீ³ஶபே⁴த³ம் க³காரமேகம் ஶரணம் ப்ரபத³யே ॥ 60॥
மநோவசோஹீநமதோ² வதா³மி ஹ்யயோக³ஸம்யோக³மயம் ணகாரம் ।
நிவ்ரு’த்திரூபம் ஶரணம் ஸதா³வை நமாமி தம் ஸர்வவரிஷ்ட²மாத்³யம் ॥ 61॥
ந ஶக்யஸே வக்துமவக்துமேவமதோ ப⁴வந்தம் ப்ரணமாமி டு⁴ண்டே⁴ ।
க³ணேஶ விக்⁴நேஶ மஹாநுபா⁴வ ப்ரஸீத³ போ⁴ ப்³ரஹ்மபதே மஹாத்மந் ॥ 62॥
ஜந்ம த⁴ந்யம் த⁴ந்யமக்ஷி வித்³யா ஜ்ஞாநம் தப: ப²லம் ।
யேந த்³ரு’ஷ்டோ க³ணாதீ⁴ஶ: க்ரு’தக்ரு’த்யோऽஸ்மி ஸாம்ப்ரதம் ॥ 63॥

மஹ்யம் யதி³ வரோ தே³யஸ்ததா³ ப⁴க்திம் த்³ரு’டா⁴ம் த்வயி ।
தே³ஹி மே பரமேஶாந யயா மோஹோ விநஶ்யதி ॥ 64॥
ஸ்ரு’ஷ்டிஸர்ஜநஸாமர்த்²யம் ப⁴ஜதாம் காமபூரணம் ।
நிர்விக்⁴நம் ஸர்வகார்யேஷு தே³ஹி விக்⁴நவிநாஶந ॥ 65॥
கு³ணேஶவசநம் ஶ்ருத்வா ஸுப்ரஸந்நோ க³ஜாநந: ।
மேக⁴கா³ம்பீ⁴ர்யஸாத்³ரு’ஶ்யம் வசநம் த்வித³மப்³ரவீத் ॥ 66॥
ஶ்ரீக³ணேஶ உவாச ।
ப⁴விதா மே மஹாப⁴க்தி:ஸ்ரு’ஷ்டீநாம் ரசநாஸ்ததா² ।
நாநாவிதா⁴ ப⁴விஷ்யந்தி நிர்விக்⁴நம் ஸர்வதா³ ப⁴வேத் ॥ 67॥
ப⁴வத்³ப்⁴ய:ஸர்வதா³த்ரு’த்வம் ப⁴விஷ்யதி ததா²ऽநக⁴ ।
மஹாகார்யே ஸமுத்பந்நே தா³ஸ்யேऽஹம் த³ர்ஶநம் ச தே ॥ 68॥
ஸ்தோத்ரம் த்வயா க்ரு’தம் யச்ச ஸர்வமாந்யம் ப⁴விஷ்யதி ।
பட²தாம் ஶ‍்ரு’ண்வதாம் சைவ ப்³ரஹ்மபூ⁴தகரம் மஹத் ॥ 69॥
(Page க²ம். 1அ. 9 பாந 23)

ஸ்தோத்ரம் ப்³ரஹ்மபதே:ஸாக்ஷாந்நாம்நா வை ஸ்துதிஸாரகம் ।
ப⁴விஷ்யதி மஹாபா⁴க³ஸர்வஸித்³தி⁴கரம் பரம் ॥ 70॥
ஸகாமேப்⁴யோ ஜநேப்⁴யோऽபி காமத³ம் சிந்திதப்ரத³ம் ।
நிஷ்காமேப்⁴ய:ஸ்வப⁴க்தேப்⁴யோ முக்தித³ம் ப்ரப⁴விஷ்யதி ॥ 71॥
மம ப்ரீதிகரம் பூர்ணம் ஸாரம் ஸர்வத்ர பா⁴ஷிதம் ।
த்ரிகாலபட²நாத³ஸ்ய ஸாத்⁴யோऽஹம் நாத்ர ஸம்ஶய: ॥ 72॥
ஶ்ரீஶிவ உவாச ।
இத்யுக்த்வாந்தர்ஹித:ஸாக்ஷாத்³க³ணேஶோ ப⁴க்தவத்ஸல: ।
தே³வஸ்யாபி வியோகே³ந கு³ணேஶோ விமநா ஹ்யபூ⁴த் ॥ 73॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²ம க²ண்டே³ வக்ரதுண்ட³சரிதே கு³ணேஶவரப்ரதா³நம் நாமாஷ்டமோऽத்⁴யாய: ॥
1.8

1.9அஷ்டதா⁴ ப்ரக்ரு’திவர்ணநம் நாம நவமோऽத்⁴யாய:
॥ ஶ்ரீக³ணேஶாய நம: ।
ஶ்ரீஶிவ உவாச ।
வரதா³நப்ரபா⁴வேண கு³ணேஶோ ஜ்ஞாநவாநபூ⁴த் ।
ஸமர்தோ² ப⁴க³வாந் ஸாக்ஷாத் ஸ்ரஷ்டும் தத்ர மநோ த³தே⁴ ॥ 1॥
தஸ்ய நி:ஶ்வாஸதோ வேதா³ நி:ம்ரு’தா ரூபதா⁴ரிண: ।
ஸர்வஜ்ஞாநகரா:ஸாக்ஷாத்³பா⁴ஸ்வந்தோ கு³ரவ:ஸதாம் ॥ 2॥
பஶ்சாத்தேந கு³ணேஶேந ஸமபூ⁴தாத்மகம் ஜக³த் ।
ஸ்ரு’ஷ்டம் ஸுஷுப்திஸம்ஜ்ஞம் ச மஹத்தத்த்வாதி³பி: ⁴ ஸமை: ॥ 3॥
ஆநந்த³வ்யவஹாரத்வாத் ப்ரதா⁴நமிதி கத்²யதே ।
காரண த்³வந்த்³வபா⁴வாநாம் தேந காரணகம் ஸ்ம்ரு’தம் ॥ 4॥
மாயா தம:கரீ யஸ்மாத்தேந தாமஸதாம் க³தம் ।
ஸமாநவ்யவஹாரம் ச ப்ரதா⁴நம் மோஹத³ம் ப³பௌ⁴ ॥ 5॥
ஸ்வஸ்யாபி ஜட³பா⁴வஶ்ச தேந ந ஜ்ஞாயதே ஸதா³ ।
கிம் கர்தவ்யமகர்தவ்யமிதி தேந ததோ மஹத் ॥ 6॥
தப: க்ரு’தம் மஹோக்³ரம் ச தி³வ்யம் வர்ஷஸஹஸ்ரகம் ।
தேந ப்ரத்யக்ஷதாம் யாதோ க³ணேஶோ ப⁴க்தவத்ஸல: ॥ 7॥
ஸ்துத: ப்ரபூஜிதஸ்தேந காரணேந மஹாயஶா: ।
ஸாமர்த்²யம் யோக³ரூபம் ச த³தௌ³ பரமபா⁴வித: ॥ 8॥
வேதை³ஶ்சாபி க்ரு’தம் கோ⁴ரம் தப: பரமதா³ருணம் ।
தேஷாம் ப்ரத்யக்ஷதாம் யாதோ விக்⁴நேஶோ விக்⁴நவாரண: ॥ 9॥
வேதை³ஶ்ச ஸம்ஸ்துதோ தே³வ:ஸ்தோத்ரை:ஸ்வஸ்வஸமுத்³ப⁴வை: ।
ப்³ராஹ்மணஸ்பத்யஸூக்தேந ப³ஹ்வ்ரு’ச:ஸ்துதவாந் ப்ரபு⁴ம் ॥ 10॥
க³ணேஶஶாந்திகேநைவ யஜுஸ்தம் ஸ்துதவத்ததா² ।
நாமாஷ்டகார்த²க்ரு’த்ஸ்தோத்ரம் தேந ஸாம்நா ச ஸம்ஸ்துத: ॥ 11॥
அத²ர்வஶீர்ஷகம் நாம தேநைவாத²ர்வணாஸ்துத: ।
இத்யாதி³ கா³ணபத்யஶ்ச ஸ்தோத்ரைர்நாநாவிதை: ⁴ ஸ்துத: ॥ 12॥
பூஜிதோ மூலமந்த்ரேண ஸந்துஷ்டஸ்தேந விக்⁴நஹா ।

ஸர்வேஷாம் கு³ருரூபா வை ப⁴விஷ்யத² வரம் த³தௌ³ ॥ 13॥
ஸர்வமாந்யா ஜக³த்பூஜ்யா வேதா³ஸ்தேந க்ரு’தாஸ்ததா³ ।
ஸாங்கோ³பாங்க³ஸமாசாரா கு³ரவஸ்தே மதா: க²லு ॥ 14॥
பார்வத்யுவாச ।
தமோகு³ணமயம் ஸ்வாமிந் ப்ரதா⁴நம் ஸமரூபகம் ।
(Page க²ம். 1அ. 9 பாந 24)

வரம் ப்ராப்ய க³ணேஶாத்து கிம் க்ரு’தம் தேந தத்³வத³ ॥ 15॥
முத்³க³ல உவாச ।
ப்ரியோக்தம் வசநம் ஶ்ருத்வா ஹ்ரு’ஷ்டரோமா மஹேஶ்வர: ।
தாம் ப்ரத்யுவாச ப⁴க³வாந் ஸ்மயந்நிவ ஸுஶாந்ததீ: ⁴ ॥ 16॥
ஶ்ரீஶிவ உவாச ।
ஶ‍்ரு’ணு ப்ரியே ப்ரவக்ஷ்யாமி க³ணேஶப்ரீதிவர்த⁴நே ।
விபூ⁴திம் தஸ்ய தே³வஸ்ய த்வம் வை பா⁴க்³யவதீ ஶிவே ॥ 17॥
க³ணேஶவரதா³நேந ஸ்ரு’ஷ்டம் தேநாபி ஸூக்ஷ்மகம் ।
ஹிரண்யக³ர்ப⁴மாந்தர்யம் ஸாத்த்விகம் ஸ்வப்நரூபகம் ॥ 18॥
மஹதா³தி³மஹாதத்த்வை:ஸூக்ஷ்மபூ⁴தைஶ்ச ஸம்வ்ரு’தம் ।
த்³வந்த்³வவிஜ்ஞாநமூலம் தத³ந்தரிக்ஷஸ்தி²தம் ப³பௌ⁴ ॥ 19॥
போ³த⁴ஹீநேந தேநைவ தபஸ்தப்தம் ஸுது³ஷ்கரம் ।
தேந துஷ்டோ க³ணேஶாநோ வாஞ்சி²தம் ப்ரத³தௌ³ வரம் ॥ 20॥
வரதா³நப்ரபா⁴வேண நாநாஸாமர்த்²யவாநபூ⁴த் ।
ஹிரண்யக³ர்போ⁴ ப⁴க³வாந் ஸ்வப்நமாயாத⁴ர: ப்ரபு:⁴ ॥ 21॥
தேந ஸ்தூ²லஸ்வரூபம் யத்ஸ்ரு’ஷ்டம் ராஜஸஸம்ஜ்ஞகம் ।
ஜாக்³ரத்³போ⁴க³கரம் பூர்ணம் தத்த்வைஶ்ச ஸ்தூ²லரூபிபி:⁴ ॥ 22॥
ஜ்ஞாநஹீநேந தேநாத² தபஸ்தப்தம் ஸுதா³ருணம் ।
தபஸா சைவ ஸந்துஷ்டோ க³ணேஶ: கருணாநிதி:⁴ ॥ 23॥
ப்ரத்யக்ஷதாம் யயௌ தஸ்ய ஜாக்³ரத³ந்நமயஸ்ய ச ।
தேநாபி பூஜிதோ தே³வ:ஸ்துதஸ்தஸ்மை வரம் த³தௌ³ ॥ 24॥
வரதா³நப்ரபா⁴வேண நாநாஸாமர்த்²யவாநபூ⁴த் ।

ஈஶ்வரோந்நமயஶ்சாஸாவேகோநேகமகல்பயத் ॥ 25॥
ஜாக்³ரத்ஸ்வப்நஸுஷுப்த்யாக்²யத்ர்யவஸ்தா²ப்ரசுராணி ச ।
பி⁴ந்நபி⁴ந்நாநி ஜாதாநி கோடிஶ: கோடிஶ: க²லு ॥ 26॥
கு³ணேஶரோமகூபேப்⁴யோ நி:ஸ்ரு’தாநி மஹந்தி ச ।
அண்டா³நி பி⁴ந்நபி⁴ந்நாநி ஸர்வத:ஸம்ஸ்தி²தாநி வை ॥ 27॥
வ்யாப்யரூபாணி சாண்டா³நி வ்யாபகஶ்ச கு³ணேஶ்வர: ।
தயோரபே⁴த³பா⁴வே ஸா ப்ரக்ரு’திர்ப்³ரஹ்மபி³ந்து³கம் ॥ 28॥
ஜாக்³ரதா ஸ்ரு’ஷ்டமாகாஶம் ப்³ரஹ்ம ஸர்வப்ரகாஶம் ।
ஶப்³த³மாத்ரமயம் பூ⁴தமாதி³ரூபம் ஸநாதநம் ॥ 29॥
ஆகாஶேந ச ஸம்ஸ்ரு’ஷ்டோ வாயு:ஸ்பர்ஶகு³ணாத்மவாந் ।
வாயுநா ரூபதந்மாத்ரம் தேஜ:ஸ்ரு’ஷ்டம் ப்ரகாஶவத் ॥ 30॥
தேஜஸா ரஸஸம்யுக்தா ஆப:ஸ்ரு’ஷ்டா: ப்ரஸாரிணா ।
அத்³பி⁴ர்க³ந்த⁴கு³ணா ப்ரு’த்²வீ ஸ்ரு’ஷ்டா தா⁴ரணத⁴ர்மிகா ॥ 31॥
தத்ரைகைகப்ரவேஶேந பஞ்சீகரணபா⁴க³த: ।
ப்ரு’த்²வீ பஞ்சகு³ணா ஜாதா சதுர்பூ⁴தப்ரவேஶநாத் ॥ 32॥
ஆபஶ்சதுர்கு³ணா ஜாதாஸ்த்ரயாணாம் ஸம்ப்ரவேஶநாத் ।
தேஜஸ்த்ரிகு³ணதாம் ப்ராப்தம் பூ⁴தயோஶ்ச ப்ரவேஶநாத் ॥ 33॥
வாயுர்த்³விகு³ணவாந் ஜாத ஆகாஶஸ்ய ப்ரவேஶநாத் ।
ஆகாஶமேககு³ணப்⁴ரு’த்³பூ⁴தாநாம் ப்³ரஹ்மஸம்ஜ்ஞிதம் ॥ 34॥
பஞ்ச பூ⁴தாநி ஜாதாநி வ்யவஸ்தா²ஸம்யுதாநி ச ।
அஷ்டதா⁴ ப்ரக்ரு’தி: ப்ரோக்தா கோஶரூபா ஸுஶோப⁴நா ॥ 35॥
தத்ர கோஶீஸ்வரூபேண கு³ணேஶோ பி³ம்பி³தோ யத: ।
தேந ஸாமர்த்²யமாப்ராப்தா ப்ரக்ரு’திஶ்சாஷ்டரூபிணீ ॥ 36॥
அஷ்டாவரணஸம்யுக்தமண்ட³ம் ஸ்ரு’ஷ்டம் ஸ்வபா⁴வத: ।
தத்ரைவ புருஷோ ஜஜ்ஞே விராட் ஸ ப⁴க³வாந் ஶிவே ॥ 37॥
பஞ்சாஶத்கோடிவிஸ்தார: ப்ரு’த்²வ்யா: ப்ரோக்தோ மயா ச தே ।
ஆபோ த³ஶாதி⁴காஸ்தஸ்யாஸ்தேஜஸ்தாப்⁴யோ த³ஶாதி⁴கம் ॥ 38॥

தஸ்மாத்³த³ஶாதி⁴கோ வாயுஸ்தஸ்மாத்ஸ்வம் வை த³ஶாதி⁴கம் ।
தஸ்மாத்³த³ஶாதி⁴கம் ஜாக்³ரத³பி⁴மாநம் ப்ரகத்²யதே ॥ 39॥
தஸ்மாத்³த³ஶாதி⁴கம் ஸ்வாப்நம் மஹத்தத்வமிதி ஸ்ம்ரு’தம் ।
த்³விதீயம் நாம தஸ்யாபி கத்²யதே முநிபி:⁴ ஸதா³ ॥ 40॥
(Page க²ம். 1அ. 10 பாந 25)

தஸ்மாத்³த³ஶகு³ணா மாயா ஜ்ஞேயா ஸௌஷுப்திகாऽதி⁴கா ।
கு³ணேஶ: புருஷோ ஜ்ஞேயோऽநந்தோऽபாரஶ்சதுர்த²க: ॥ 41॥
விராடா³வரணம் க்ரு’த்வா ஸ்தி²தா ப்ரு’த்²வீ ஸநாதநா ।
அத்³பி: ⁴ ஸமாவ்ரு’தா ப்ரு’த்²வீ தேஜஸாப:ஸமாவ்ரு’தா: ॥ 42॥
வாயுநா சாவ்ரு’தம் தேஜ: கே²ந வாயு:ஸமாவ்ரு’த: ।
அஹங்காரேண ஸம்வ்ரு’த்தமாகாஶம் தே³வி ஸர்வத: ॥ 43॥
அஹங்காரஶ்ச மஹதா ஸம்வ்ரு’தோ ராஜஸ:ஸ்வயம் ।
மாயயா ச மஹத்தத்த்வம் ஸம்வ்ரு’தம் ஸ்வப்நஸம்ஜ்ஞிதம் ॥ 44॥
மாயாவரணமாந்த்யம் ச ஜ்ஞாதவ்யம் விபு³தை:⁴ பரம் ।
அஷ்டாவரணஸம்யுக்தமண்ட³ம் தே கதி²தம் மயா ॥ 45॥
அண்டா³ந்யேதாத்³ரு’ஶாந்யேவாஸங்க்²யாதாநி ப்ரியே ப³பு:⁴ ।
திர்யகூ³ர்த்⁴வமத⁴ஸ்தத்³வத்³கு³ணேஶேந த்⁴ரு’தாநி ச ॥ 46॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே அஷ்டதா⁴ ப்ரக்ரு’திவர்ணநம் நாம
நவமோऽத்⁴யாய: ॥ 1.9

1.10 நாநாப்³ரஹ்மாண்ட³வர்ணநம் நாம த³ஶமோऽத்⁴யாய:
॥ ஶ்ரீக³ணேஶாய நம: ॥
பார்வத்யுவாச ।
ஶ்ரோதுமிச்சா²மி ஸர்வேஶ விராஜஶ்ச ஸ்வரூபகம் ।
கீத்³ரு’ஶோऽயம் மஹாபா⁴க³ தந்மே கத²ய ஶங்கர ॥ 1॥
ஶிவ உவாச ।
பஞ்சகோடிப்ரவிஸ்தாரே யோஜநாநாம் ஸமந்தத: ।

தஸ்ய தே³ஹே ச பூ⁴தாநி ஸ்தா²வராணி சராணி ச ॥ 2॥
ஸம்ஸ்தி²தாநி ச ஸர்வாணி பு⁴வநாநி சதுர்த³ஶ ।
தத்தேऽஹம் ஸம்ப்ரவக்ஷ்யாமி ஸமாஹிதமநா: ஶ‍்ரு’ணு ॥ 3॥
பாத³யோஸ்தஸ்ய பாதாலம் கு³ல்பே² தஸ்ய ரஸாதலம் ।
பார்ஷ்ண்யோர்மஹாதலம் தஸ்ய ஜங்க⁴யோஶ்ச தலாதலம் ॥ 4॥
ஸுதலம் ஜாநுபா⁴கே³ऽஸ்ய விதலம் தூருமண்ட³லே ।
அதலம் கடிஸந்தௌ⁴ ச கட்யாம் பூ⁴லோகஸம்ஸ்தி²தி: ॥ 5॥
நாபௌ⁴ தஸ்ய பு⁴வர்லோக:ஸ்வர்லோகஶ்ச ஹ்ரு’தி³ஸ்தி²த: ।
மஹர்லோகஶ்வ கண்டே²வை ஜநோ லோகோ முகே²ஸ்தி²த: ॥ 6॥
தபோ லோகோ லலாடே ச ஸத்யலோக: ஶிர:ஸ்தி²த: ।
ஏதாவத்³தே³ஹரூபோ வை விராட் ஸ புருஷோ மஹாந் ॥ 7॥
ஸஹஸ்ரஶீர்ஷஶோபா⁴ட்⁴ய:ஸஹஸ்ராநநபாத³வாந் ।
ஸஹஸ்ரஹஸ்தகர்ண:ஸ ஸஹஸ்ரோத³ரவாந் ப்ரபு: ⁴ ॥ 8॥
ஸர்வத்ர வ்யாப்யபா⁴வேந ஸ்தி²தோऽஸௌ பரமேஶ்வர: ।
மர்த்யேஷ்வம்ரு’தபோ⁴க்தா ச ஸ்வப்ரகாஶேந வர்ததே ॥ 9॥
தஸ்யாந்தரே ஸ்தி²தம் ரூபம் நாம்நா ஹைரண்யக³ர்ப⁴கம் ।
ஏதாத்³ரு’ஶம் ததா²ஸ்வப்நம் விஶ்வரூபம் விராஜதி ॥ 10॥
ப³ஹிர்வைஶ்வாநரஶ்சாயம் ஜாக்³ரத்³வைராடஸம்ஜ்ஞித: ।
ஹிரண்யக³ர்ப⁴கோஶஸ்த:²ஸ்வப்நவைராடதா⁴ரக: ॥ 11॥
உப⁴யோ:ஸமபா⁴வேந பா³ஹ்யாந்தரஸரூபத: ।
ஈஶ்வரோ நாம வைராட:ஸுஷுப்தேர்தா⁴ரகோ ப³பௌ⁴ ॥ 12॥
த்ரிவித⁴ம் யத்³விராட்³ரூபம் கதி²தம் தே து பார்வதி ।
(Page க²ம். 1அ. 10 பாந 26)

துரீயமாத்மரூபம் யத் த்ரிவிதே⁴ஷு ப்ரவர்ததே ॥ 13॥
அத² ஶ‍்ரு’ணு விபி⁴ந்நாநாமுத்பத்திம் த்வல்பபா⁴வநாம் ।
நாநாபா⁴வத⁴ராம் தாம் வை சராசரமயீம் பராம் ॥ 14॥
விராட³ஜ்ஞாநபா⁴வேநாவ்ரு’தஸ்தேந தப: க்ரு’தம் ।
ஏகாக்ஷரவிதா⁴நேந க³ணேஶம் ஸந்த³தௌ⁴ ஹ்ரு’தி³ ॥ 15॥

ஸோऽதபத்தப உக்³ரம் ச தி³வ்யவர்ஷஸஹஸ்ரகம் ।
தபஸா த்⁴யாநபா⁴வேந ப்ரத்யக்ஷோ க³ணபோऽப⁴வத் ॥ 16॥
போ³த⁴யாமாஸ தம் தே³வோ வரம் ப்³ரூஹீதி ஸோऽப்³ரவீத் ।
க³ணேஶம் ஸஹஸா த்³ரு’ஷ்ட்வா பாத³யோ: ப்ரணநாம தம் ॥ 17॥
த⁴ந்யம் ஜந்ம தபோ மேऽத்³ய த⁴ந்யம் ஜ்ஞாநம் வபுஶ்ச த்³ரு’க் ।
த⁴ந்யா மே ஸம்பதோ³ தே³வ த்வத³ங்க்⁴ரியுக³த³ர்ஶநாத் ॥ 18॥
இத்யுக்த்வா ஸ்தோதுமாரேபே⁴ க³ணேஶம் ப்³ரஹ்மநாயகம் ।
வாசா ஸம்ஸ்பஷ்டயா ஹ்ரு’ஷ்டோ ப⁴க³வாந் விஶ்வதா⁴ரக: ॥ 19॥
விராடு³வாச ।
நமஸ்தே க³ணநாதா²ய க³ணாநாம் பதயே நம: ।
விக்⁴நேஶாய பரேஶாய விக்⁴நஹர்த்ரே நமோ நம: ॥ 20॥
ஸித்³தி⁴பு³த்³தி⁴பதே துப்⁴யம் நாநாஸித்³தி⁴ப்ரதா³யிநே ।
நாநாஜ்ஞாநப்ரதா³த்ரே ச ப்³ரஹ்மணே ப்³ரஹ்மரூபிணே ॥ 21॥
மநோவாக³திபூ⁴தாய யோகி³நாம் ஹ்ரு’தி³ வாஸிநே ।
நாநாவதாரகர்த்ரே ச ப⁴க்தஸம்ரக்ஷகாய தே ॥ 22॥
நமோ நமோ மஹேஶாய ஶிவாய ஶிவதா³யிநே ।
ஸர்வத்ர ஸமபா⁴வாய விஷ்ணவே ப்ரப⁴விஷ்ணவே ॥ 23॥
தேஜோராஶிபதே துப்⁴யம் பா⁴நவே தே நமோ நம: ।
நாநாமாயாப்ரபே⁴தா³த்மஶக்தயே ஶக்திரூபிணே ॥ 24॥
ஸ்ரஷ்ட்ரே பாத்ரே ச ஸம்ஹர்த்ரே சராசரமயாய ச ।
ஸர்வேப்⁴யோ ஜ்ஞாநதா³த்ரே ச நிர்மலாய நமோ நம: ॥ 25॥
ஸர்வேப்⁴யோ பி⁴ந்நரூபாய மாயாஹீநாய தே நம: ।
மாயிப்⁴யோ மோஹதா³த்ரே ச மாயாதா⁴ராய தே நம: ॥ 26॥
கு³ணாந்தம் ந யயுர்யஸ்ய நாநாப்³ரஹ்மாணி தே நம: ।
அதோ மயி க³ணேஶாந க்ரு’பயாऽநுக்³ரஹம் குரு ॥ 27॥
இதி ஸ்துத்வா க³ணேஶாநம் மௌநவாநப⁴வத்ஸ்வயம் ।
வைராட: புருஷஸ்தத்ர க்ரு’தாஞ்ஜலிபுட:ஸ்தி²த: ॥ 28॥

ப⁴க³வாம்ஸ்தம் க³ணேஶாந ஊசிவாந் ப⁴க்திபா⁴வித: ।
வரம் வரய தா³ஸ்யாமி ஶங்காம் மா குரு விஶ்வப ॥ 29॥
இத³ம் த்வயா க்ரு’தம் ஸ்தோத்ரம் மம ப்ரீதிகரம் ப⁴வேத் ।
ய: படே²த்³பா⁴வபூர்வம் து ஸித்³தி⁴ஸ்தஸ்ய ப⁴விஷ்யதி ॥ 30॥
யம் யம் சிந்தயதே காமம் தம் தம் தா³ஸ்யாமி வாஞ்சி²தம் ।
பு⁴க்திமுக்திப்ரத³ம் பா⁴வி பட²நாச்ச்²ரவணாத³பி ॥ 31॥
இத்யுக்தவந்தம் க³ணநாத²மாத்³யம் வைராடதே³வ: ப்ரணநாம தம் வை ।
பா⁴வேந யுக்தோ வசநம் ஜகா³த³ஹ்ரு’ஷ்ட:ஸ்வயம் விக்⁴நஹரம் ப்ரபு⁴ம் ச ॥ 32॥
வைராட உவாச ।
யதி³ துஷ்டோऽஸி தே³வேஶ யதி³ தே³யோ வரோ மஹாந் ।
தவ ப⁴க்திம் த்³ரு’டா⁴ம் தே³ஹி யயா மோஹோ விநஶ்யதி ॥ 33॥
அதுலம் ஸர்ஜநம் ஸ்ரு’ஷ்டே: பாலநம் ஹரணம் ததா² ।
கரோமி த்வத்ப்ரஸாதே³ந ப⁴க்தேப்⁴யோ பு⁴க்திமுக்தித³ ॥ 34॥
ஐஶ்வர்யமதுலம் தே³ஹி க³ஜாநந மஹாப்ரபோ⁴ ।
யம் யமிச்சா²மி தத்ஸர்வம் ஸித்⁴யது த்வத்ப்ரஸாத³த: ॥ 35॥
ஶிவ உவாச ।
ததே²தி வசநம் சோக்த்வா க³ணேஶோந்தரதீ⁴யத ।
விராட் ஹர்ஷேண ஸம்யுக்தோ க³ணேஶம் ஹ்ரு’த்³யபா⁴வயத் ॥ 36॥
ஏவம் தே³வி ச ஸர்வத்ர நாநாண்டே³ஷு ஸ்தி²தை: பரை: ।
வைராடைஸ்தை: க்ரு’தம் பூர்ணம் க³ணேஶதப உத்தமம் ॥ 37॥
தேந ஸர்வே மஹாத்மாந:ஸ்வஸ்வகர்மணி ஸம்ஸ்தி²தா: ।
நிர்விக்⁴நா வரதா³நேந ப⁴க³வந்த:ஸநாதநா: ॥ 38॥
அநந்தாநி ப்ரஜாநீஹி ப்³ரஹ்மாண்டா³நி ந ஶக்யதே ।
வக்தும் கேநாபி ஹேரம்ப³ம் விநா தாநி யதா²யத²ம் ॥ 39॥
ஸததம் க³ணநாதோ²ऽபி ந ஸங்க்²யாதும் ப்ரவர்ததே ।
க³ணநா ஶப்³த³ஶாஸ்த்ரேஷு யாவதீ ஹ்யதி⁴கம் தத: ॥ 40॥
அத: கேநாபி ஸங்க்²யாநம் ந க்ரு’தம் வேத³வாதி³நா ।
அநந்தாநி மஹாண்டா³நி ஜ்ஞாதவ்யாநி ஜக³ந்மயி ॥ 41॥

ஏவம் ப்ரபா⁴வயுக்தோऽஸௌ ஹ்ரு’த³யே மே ப்ரவர்ததே ।
க³ணேஶோ த்⁴யாநலோபீ⁴ ச ப⁴க்தேஶோ ப⁴க்தவத்ஸல: ॥ 42॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே நாநாப்³ரஹ்மாண்ட³வர்ணநம் நாம
த³ஶமோऽத்⁴யாய: ॥ 1.10

1.11 பஞ்சதே³வவரப்ரதா³நம் நாமைகாத³ஶோऽத்⁴யாய:
॥ ஶ்ரீக³ணேஶாய நம: ॥
பார்வத்யுவாச ।
ப⁴க³வந் தே³வதே³வேஶ க்ரு’பாம் க்ரு’த்வா வத³ஸ்வ மே ।
வைராடேந கத²ம் ஸ்ரு’ஷ்டம் ஜக³த்ஸ்தா²வரஜங்க³மம் ॥ 1॥
அந்யச்ச ப்³ருஹி மே நாத² த்⁴யாநமார்க³ம் புராதநம் ।
யேந ஸாக்ஷாத்கரிஷ்யாமி க³ணேஶம் நாऽத்ர ஸம்ஶய: ॥ 2॥
முத்³க³ல உவாச ।
இதி ப்ரு’ஷ்டோ மஹாதே³வ்யா மஹாதே³வ: ப்ரஹ்ரு’ஷ்டவாந் ।
கதா²ம் பரமபுண்யாம் ச கத²யாமாஸ தாம் ஶ‍்ரு’ணு ॥ 3॥
த³க்ஷ உவாச ।
க³ணேஶஸ்ய கதா²ம் ஶ்ருத்வா ஹர்ஷஶ்சேதஸி ஜாயதே ।
கத²யஸ்வ மஹாபா⁴க³ ஶிவேந கதி²தம் து யத் ॥ 4॥
முத்³க³ல உவாச ।
த⁴ந்யோऽஸி த³க்ஷ லோகேஷு யேந ஸாத³ரதா ச தே ।
க³ணேஶேऽம்ரு’ததா⁴ராயாம் கதா²யாம் நாऽத்ர ஸம்ஶய: ॥ 5॥
ப்ரஹ்ரு’ஷ்டாம் கி³ரிஜாம் த்³ரு’ஷ்ட்வா ஶிவோ வசநமப்³ரவீத் ।
த⁴ந்யா த⁴ந்யா மஹாபா⁴கே³ ஶ‍்ரு’ணுஸாத³ரமாதி³த: ॥ 6॥
ஶிவ உவாச ।
க³ணேஶம் மநஸா த்⁴யாத்வா வைராட:ஸ்ரஷ்டுமாரப⁴த் ।
தஸ்ய நாபே: ⁴ ஸமுத்பந்நோ ப்³ரஹ்மா லோகபிதாமஹ: ॥ 7॥
முகா²த்³விஷ்ணுர்ஜக³த்பாதா நேத்ராச்சாऽஹம் ஹரோऽப⁴வம் ।
ஸ்ரு’ஷ்டிஸ்தி²திலயாதா⁴ராஸ்த்ரிரூபகு³ணதா⁴ரகா: ॥ 8॥

வாமாங்கா³ச்ச²க்திருத்பந்நா த்வம் வை பார்வதி மோஹிநீ ।
த³க்ஷிணாங்கா³த்³ரவி:ஸாக்ஷாத்கர்மாதா⁴ர:ஸமாப⁴வத் ॥ 9॥
பஞ்ச தே³வா:ஸமுத்பந்நா பி⁴ந்நா ஜாதா:ஸ்வபா⁴வத: ।
ந விது:³ கிஞ்சிதா³த்மாநம் வைராடம் சாபி ஶோப⁴நே ॥ 10॥
அந்தே⁴ தமஸி ஸர்வத்ர ப³ப்⁴ரமுர்ப³ஹுகாலத: ।
ந கிஞ்சித்ப்ராபுராயாஸாத் ஸ்தி²தா: பரமது:³கி²தா: ॥ 11॥
கிம் கர்தவ்யம் க்வ க³ந்தவ்யமஜ்ஞாநேநாவ்ரு’தா ப்⁴ரு’ஶம் ।
கஸ்மாத்³வயம் ஸமுத்பந்நா ந ஜாநீமோ மஹாப்ரபு⁴ம் ॥ 12॥
அத² சிந்தயதாம் தேஷாம் பு³த்³தி⁴ர்ஜாதா ஸுநிஶ்சிதா ।
தப: கர்தும் ஸமாரப்³த⁴ம் யஸ்மை கஸ்மை நமோஸ்த்விதி ॥ 13॥
ஸர்வேஷாம் மூலபூ⁴தம் யத்³யாத்³ரு’ஶம் தாத்³ரு’ஶம் க²லு ।

ஸ்வதீ⁴ஸ்த²ம் தத்ஸமாசிந்த்ய தபஸ்தப்தம் ஸுதா³ருணம் ॥ 14॥
தபஸா க³ணநாத²ஸ்து ப்ரஸந்நோம்ऽதரமாஶ்ரித: ।
தத்ர த்³ரு’ஷ்டி:ஸமுத்பந்நா தேஷாம் வை பா⁴விதாத்மநாம் ॥ 15॥
ஹ்ரு’த³யே பீ³ஜரூபம் யத்ஸ்பு²ரத்தத்³ த்³ரு’ஷ்டமத்³பு⁴தம் ।
ஏகாக்ஷரம் மஹாமந்த்ரம் ப்ராப்ய தம் ஹர்ஷமாயயு: ॥ 16॥
தம் மந்த்ரம் ஜபமாநைஸ்தைஸ்ததா³ரப்⁴ய ஜக³ந்மயி ।
தேந மந்த்ரப்ரபா⁴வேண ஜ்ஞாநம் ப்ராப்தம் ஸுநிர்மலம் ॥ 17॥
தி³வ்யவர்ஷஸஹஸ்ரேண ப்ரத்யக்ஷ:ஸமஜாயத ।
க³ணேஶோ ப⁴க்திபா⁴வேந புரஸ்தேஷாம் ஸமுத்தி²த: ॥ 18॥
அநந்தகோடிஸூர்யௌஜா: ஶுண்டா³த³ண்ட³விராஜித: ।
சதுர்பா³ஹுத⁴ரோ லம்போ³த³ர:ஸாக்ஷாத் விபூ⁴ஷித: ॥ 19॥
பூ⁴ஷணைராயுதை⁴ஶ்சைவ ஸித்³தி⁴பு³த்³தி⁴ஸமந்வித: ।
ப⁴க்தாநந்த³கர:ஶ்ரீமாநாகு²வாஹோ மஹாத்³யுதி: ॥ 20॥
தம் த்³ரு’ஷ்ட்வா ப⁴யபீ⁴தாஸ்தே தே³வா: ஶம்பு⁴புரோக³மா: ।
கிமித³ம் தேஜ ஆயாதி ப்ரலயாக்³நிஸமம் மஹத் ॥ 21॥

அஸ்மாந் த⁴க்ஷ்யதி கிம் தே³வ: விக்⁴நேஶ கருணாநிதே⁴ ।
தவ ப⁴க்தா வயம் ஸ்வாமிந் கத²ம் விக்⁴நேந பா⁴விதா: ॥ 22॥
இதி தேஷாம் வச: ஶ்ருத்வா த்வப⁴வத்ஸௌம்யரூபவாந் ।
தம் த்³ரு’ஷ்ட்வா ஹர்ஷிதா:ஸர்வே ப்ரணேமுர்பா⁴வபூர்வகம் ॥ 23॥
க³ணேஶத³ர்ஶநேநைவ ஸ்பூ²ர்தி: ப்ராப்தா மஹாத்³பு⁴தா ।
தயா ஸர்வே யதா²தத்²யம் ஜ்ஞாதம் தை: பஞ்சபி: ⁴ புர: ॥ 24॥
ததஸ்தம் துஷ்டுவு:ஸர்வே ப⁴க்திநம்ராத்மகந்த⁴ரா: ।
ஹ்ரு’ஷ்டரோமாண ஏவம் தே ஸ்ரவத³ஶ்ருஜலாவிலா: ॥ 25॥
பஞ்சதே³வா ஊசு: ।
நமஸ்தே விக்⁴நராஜாய ப⁴க்தாநாம் விக்⁴நஹாரிணே ।
விக்⁴நகர்த்ரே ஹ்யப⁴க்தாநாம் க³ணேஶாய நமோ நம: ॥ 26॥
ஹேரம்பா³ய நமஸ்துப்⁴யம் து³டி⁴ராஜாய தே நம: ।
விநாயகாய தே³வாய ப்³ரஹ்மணாம் நாயகாய ச ॥ 27॥
லம்போ³த³ராய ஸித்³தே⁴ஶ க³ஜாநநத⁴ராய ச ।
ஶூர்பகர்ணாய கூ³டா⁴ய சதுர்ஹஸ்த நமோऽஸ்து தே ॥ 28॥
லம்போ³ஷ்டா²யைகத³ந்தாய ஸர்வேஶாய க³ணாதி⁴ப ।
அநந்தமஹிமாதா⁴ர த⁴ரணீத⁴ர தே நம: ॥ 29॥
நமோ மாயாமயாயைவ மாயாஹீநாய தே நம: ।
மோஹதா³ய நமஸ்துப்⁴யம் மோஹஹந்த்ரே நமோ நம: ॥ 30॥
பஞ்சபூ⁴தமயாயைவ பஞ்சபூ⁴தத⁴ராய ச ।
இந்த்³ரியாணாம் சாதி⁴பாயேந்த்³ரியஜ்ஞாநப்ரகாரிணே ॥ 31॥
அத்⁴யாத்மநேऽதி⁴பூ⁴தாயாதி⁴தை³வாய ச தே நம: ।
அந்நாயாந்நபதே துப்⁴யமந்நாந்நாய நமோ நம: ॥ 32॥
ப்ராணாய ப்ராணநாதா²ய ப்ராணாநாம் ப்ராணரூபிணே ।
சித்தாய சித்தஹீநாய சித்தேப்⁴யஶ்சித்ததா³யிநே ॥ 32॥
விஜ்ஞாநாய ச விஜ்ஞாநபதயே த்³வந்த்³வதா⁴ரிணே ।
விஜ்ஞாநேப்⁴ய:ஸ்வவிஜ்ஞாநதா³யிநே தே நமோ நம: ॥ 34॥
ஆநந்தா³ய நமஸ்துப்⁴யமாநந்த³பதயே நம: ।

ஆநந்தா³நந்த³தா³த்ரே ச காரணாய நமோ நம: ॥ 35॥
சைதந்யாய ச யத்நாய சேதநாதா⁴ரிணே நம: ।
சைதந்யேப்⁴ய:ஸ்வசைதந்யதா³யிநே நாத³ரூபிணே ॥ 36॥
பி³ந்து³மாத்ராய பி³ந்தூ³நாம் பதயே ப்ராக்ரு’தாய ச ।
பே⁴தா³பே⁴த³மயாயைவ ஜ்யோதீரூபாய தே நம: ॥ 37॥
ஸோऽஹம்மாத்ராய ஶூந்யாய ஶூந்யாதா⁴ராய தே³ஹிநே ।
ஶூந்யாநாம் ஶூந்யரூபாய புருஷாய நமோ நம: ॥ 38॥
ஜ்ஞாநாய போ³த⁴நாதா²ய போ³தா⁴நாம் போ³த⁴காரிணே ।
மநோவாணீவிஹீநாய ஸர்வாத்மக நமோ நம: ॥ 39॥
விதே³ஹாய நமஸ்துப்⁴யம் விதே³ஹாதா⁴ரகாய ச ।
விதே³ஹாநாம் விதே³ஹாய ஸாங்க்²யரூபாய தே நம: ॥ 40॥

நாநாபே⁴த³த⁴ராயைவ சைகாநேகாதி³மூர்தயே ।
அஸத்ஸ்வாநந்த³ரூபாய ஶக்திரூபாய தே நம: ॥ 41॥
அம்ரு’தாய ஸதா³க²ண்ட³பே⁴தா³பே⁴த³விவர்ஜித ।
ஸதா³த்மரூபிணே ஸூர்யரூபாதா⁴ராய தே நம: ॥ 42॥
ஸத்யாஸத்யவிஹீநாய ஸமஸ்வாநந்த³மூர்தயே ।
ஆநந்தா³நந்த³கந்தா³ய விஷ்ணவே தே நமோ நம: ॥ 43॥
அவ்யக்தாய பரேஶாய நேதிநேதிமயாய ச ।
ஶிவாய ஶாஶ்வதாயைவ மோஹஹீநாய தே நம: ॥ 44॥
ஸம்யோகே³ந ச ஸர்வத்ர ஸமாதௌ⁴ ரூபதா⁴ரிணே ।
ஸ்வாநந்தா³ய நமஸ்துப்⁴யம் மௌநபா⁴வப்ரதா³யிநே ॥ 45॥
அயோகா³ய நமஸ்துப்⁴யம் நிராலம்ப³ஸ்வரூபிணே ।
மாயாஹீநாய தே³வாய நமஸ்தே ஹ்யஸமாத⁴யே ॥ 46॥
ஶாந்திதா³ய நமஸ்துப்⁴யம் பூர்ணஶாந்திப்ரதா³ய தே ।
யோகா³நாம் பதயே சைவ யோக³ரூபாய தே நம: ॥ 47॥
க³ணேஶாய பரேஶாய ஹ்யபாரகு³ணகீர்தயே ।
யோக³ஶாந்திப்ரதா³த்ரே ச மஹாயோகா³ய தே நம: ॥ 48॥

கு³ணாந்தம் ந யயுர்யஸ்ய வேதா³த்³யா வேத³காரகா: ।
ஸ கஸ்ய ஸ்தவநீய:ஸ்யாத்³யதா²மதி ததா²ஸ்துத: ॥ 49॥
தேந வை ப⁴க³வாந் ஸாக்ஷாச்சிந்தாமணிக³ஜாநந: ।
ப்ரஸந்நோ ப⁴வது த்ராதாऽஸ்மாகம் த்வம் பரமா க³தி: ॥ 50॥
இத்யேவமுக்த்வா தே³வேஶாஸ்தூஷ்ணீம் பூ⁴தாஸ்ததா² ஶிவே ।
க³ணேஶோऽபி ப்ரஸந்நாத்மா ஹ்ரு’ஷ்ட:ஸந் ப்ரத்யுவாச தாந் ॥ 51॥
ஶ்ரீக³ணேஶ உவாச ।
பஞ்சதே³வா மஹாபா⁴கா:³ ப்ரஸந்நோ ப⁴வதாம் ஸ்தவை: ।
தபஸா ச ததா² ப⁴க்த்யா வாஞ்சி²தம் ப்³ரூத வை வரம் ॥ 52॥
ப⁴வத்க்ரு’தமித³ம் ஸ்தோத்ரம் பரமால்ஹாத³வர்த⁴நம் ।
மம ப்ரீதிகரம் ப⁴க்த்யா ஸர்வத³ம் ப்ரப⁴விஷ்யதி ॥ 53॥
ய: படே²த்³பா⁴வபூர்வம் ஸ த⁴ர்மகாமார்த²மோக்ஷபா⁴க் ।
புத்ரபௌத்ரயுத:ஶ்ரீமாநந்தே ஸ்வாநந்த³மாப்நுயாத் ॥ 54॥
ஸப்தவாரம் படே²ந்நித்யமேகவிம்ஶதிவாஸரம் ।
காராக்³ரு’ஹக³தோ வாऽபி முச்யதே ப³ந்த⁴நாத் ஸ்வயம் ॥ 55॥
ஏககாலம் த்³விகாலம் வா த்ரிகாலமபி ய: படே²த் ।
ஸ வை தே³வாதி³கைர்வந்த்³யோ ப⁴விஷ்யதி ந ஸம்ஶய: ॥ 56॥
மாரணோச்சாடநாதி³ப்⁴ய ஏகவிம்ஶதிவாரத: ।
தாவத்³தி³நாநி பாடே²ந தஸ்ய நைவ ப⁴யம் ப⁴வேத் ॥ 57॥
த⁴நதா⁴ந்யாதி³கம் ஸர்வம்மாரோக்³யம் பஶுவர்த⁴நம் ।
யம் யம் சிந்தயதே காமம் தம் தம் ப்ராப்நோதி நிஶ்சிதம் ॥ 58॥
ஶிவ உவாச ।
க³ணேஶவசநம் ஶ்ருத்வா ஹ்ரு’ஷ்டா விஷ்ண்வாத³ய:ஸுரா: ।
ப்ரணிபத்ய க³ணாதீ⁴ஶம் க்ரு’தாஞ்ஜலிபுடா ஜகு:³ ॥ 59॥
பஞ்சதே³வா ஊசு: ।
ஸநாதா²ஹி வயம் ஜாதா:ஸர்வே த்வய்யாக³தே ப்ரபோ⁴ ।
வரம் தே³ஹி க³ணாதீ⁴ஶ தவ ப⁴க்திம் த்³ரு’டா⁴ம் ததா² ॥ 60॥

தேந மாயா ந பா³தே⁴த நராந் தே³வாநபி ப்ரபோ⁴ ।
கிமஸ்மாபி: ⁴ ப்ரகர்தவ்யம் ததா³ஜ்ஞாபய ஸர்வதா³ ॥ 61॥
ஸாமர்த்²யம் விவித⁴ம் தே³ஹி ப⁴ஜதாம் காமபூரணம் ।
ஸ்தா²நம் ஸதா³நந்த³நாம தே³ஹி நாத² நமோऽஸ்து தே ॥ 62॥
க³ணேஶ உவாச ।
சதுர்முக² மஹாபா³ஹோ ரஜோகு³ணஸமுத்³ப⁴வ ।
ஸ்ரு’ஷ்டிகர்தா ப⁴வ த்வம் வை ப்³ரஹ்மா நாம்நா மஹாத்³யுதே ॥ 63॥
ஸத்யலோகநிவாஸீ து ஹம்ஸவாஹநவாந் ப⁴வ ।
வேதா³தி³ஜ்ஞாநயுக்தஶ்ச ஸர்வேஷாம் த்வம் பிதாமஹ: ॥ 64॥
சதுர்பு⁴ஜோऽஸி தே³வேஶ த்வம் வை ஸத்த்வஸமுத்³ப⁴வ: ।
பாலக:ஸர்வலோகாநாம் விஷ்ணுநாமா ப⁴விஷ்யஸி ॥ 65॥
வைகுண்டே² வஸதிஸ்தே ஸ்யாத் வாஹநம் க³ருட³ஸ்தவ ।

நாநாவதாரவாம்ஶ்சாபி ப⁴விஷ்யஸி மஹாப³ல: ॥ 66॥
பஞ்சவக்த்ர மஹாதேஜஸ்தமோகு³ணஸமுத்³ப⁴வ ।
ஸம்ஹாரகாரகோ நித்யம் ஹரநாமா ப⁴விஷ்யஸி ॥ 67॥
கைலாஸே வஸதிஸ்தேऽஸ்து வாஹநம் வ்ரு’ஷப⁴ஸ்ததா² ।
த்ரு’தீயேந ஸ்வநேத்ரேண ஸர்வம் ப⁴ஸ்மீகரிஷ்யஸி ॥ 68॥
ஸஹஸ்ரகிரண த்வம் வை ஸூர்யநாமா ப⁴விஷ்யஸி ।
கர்மணாம் சாலகத்வாத் ஷட்³ரு’துத⁴ர்மப்ரகாஶக: ॥ 69॥
த்ரிகு³ணாநாமஹம்பா⁴வாத்த்வம் ஜாதோऽஸி ப்ரகாஶக: ।
ரதோ²ஶ்வாலங்க்ரு’தஶ்சாபி வாஹநம் தே ப⁴விஷ்யதி ॥ 70॥
ஸௌரலோகே நிவாஸஶ்ச க்³ரஹராஜோ ப⁴விஷ்யஸி ।
வ்ரு’ஷ்டிமூலம் த்வமேऽவாஸி தேஜோராஶி: ப்ரதாபவாந் ॥ 71॥
சதுர்பு⁴ஜே மஹாஶக்தே த்வம் ஜாதாऽஸி த்ரிதே³ஹத: ।
நாநாவிஷயபோ⁴கா³ர்த²ம் ஸதே³ஹா மோஹகாரிணீ ॥ 72॥
ஶக்திநாம்நீ மஹாமாயா ப⁴விஷ்யஸி ந ஸம்ஶய: ।
த்³விதா⁴ மோஹப்ரதா³த்ரீ த்வம் பு⁴க்திமுக்திப்⁴ரமாத்மிகா ॥ 73॥

ஸிம்ஹவாஹநகா³ நித்யம் ஶக்திலோகநிவாஸிநீ ।
நாநாபோ⁴க³விமோஹேந ஜக³த்த்வம் மோஹயிஷ்யஸி ॥ 74॥
மஹாகார்யே ஸமுத்பந்நே ப்ரத்யக்ஷோऽஹம் ப⁴வாமி வை ।
மத்துல்யா:ஸர்வபா⁴வேந க்ரு’தா தே³வா ந ஸம்ஶய: ॥ 75॥
ஆயுத⁴ம் பூ⁴ஷணம் ஶ்ரேஷ்ட²ம் நாநாஸாமர்த்²யமத்³பு⁴தம் ।
ஸங்கல்பஸித்³த⁴தாம் சைவ த³தௌ³ தேப்⁴யோ க³ணாதி⁴ப: ॥ 76॥
ஶிவ உவாச ।
இதி த³த்த்வா வராந் தே³வோ க³ணேஶோம்ऽதர்த³தே⁴ ஸ்வயம் ।
தேऽபி ஹ்ரு’ஷ்டா நிஜாத்மாநம் க்ரு’தக்ரு’த்யம் ச மேநிரே ॥ 77॥
ப⁴ஜதாம் ப⁴க்திபா⁴வேந காமபூரா: க்ரு’தா வயம் ।
பரமேஶ்வரதாம் ப்ராப்தா: ப்ரஸாதா³த்³க³ணபஸ்ய ச ॥ 78॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே பஞ்சதே³வவரப்ரதா³நம் நாமைகாத³ஶோऽத்⁴யாய:
॥ 1.11

1.12 ப்³ரஹ்மவிஷ்ணுவிவாதோ³ நாம த்³வாத³ஶோऽத்⁴யாய:
॥ ஶ்ரீக³ணேஶாய நம: ॥
ஶௌநக உவாச ।
ஸூத ஸூத மஹாப்ராஜ்ஞ பரமாநந்த³தா³யக ।
கதா²மம்ரு’தரூபாம் ச கத²யஸ்வ மஹாத்³யுதே ॥ 1॥
வயம் ப்ரஸந்நதாம் யாதா: க்ரு’தக்ரு’த்யா யதா² ததா² ।
ஸுகதா²ம்ரு’தபாநேந ஸ்வாநந்தே³ந பரிப்லுதா: ॥ 2॥
கத²யஸ்வ கதா²ம் தி³வ்யாம் பஞ்சதே³வைஶ்ச கிம் க்ரு’தம் ।
விஸ்தாரேண யதா²ந்யாயம் யேந முக்தா ப⁴வாம ச ॥ 3॥
ஶ்ருத்வா தேஷாம் முநீநாம் ச வசநம் ப⁴க்திபா⁴விதம் ।
ஹ்ரு’ஷ்ட:ஸூத: புந: ப்ராஹ கதா²ம் பாபப்ரணாஶிநீம் ॥ 4॥
ஸூத உவாச ।
ஏவமேவ ஸ த³க்ஷேண ப்ரு’ஷ்டோ யோகீ³ஶ்வரோ மஹாந் ।

56 sanskritdocuments.org



முத்³க³லபுராணம் க²ண்ட:³ 1 வக்ரதுண்ட³சரிதம்

முத்³க³லஸ்தம் யதோ²வாச ததா² வச்மி மஹாமுநே ॥ 5॥
முத்³க³ல உவாச ।
ஶ‍்ரு’ணு த³க்ஷ மஹாபா⁴க³ பார்வத்யா ஶிவஸந்நிதௌ⁴ ।
யத்ப்ரு’ஷ்டம் யச்²ருச்தம் ஸர்வம் கத²யாமி ஸவிஸ்தரம் ॥ 6॥
(Page க²ம். 1அ. 12 பாந 31)

பார்வத்யுவாச ।
ப⁴க³வந் தே³வதே³வேஶ தாரிதாऽஹம் த்வயா ப்ரபோ⁴ ।
ஸுகதா²ம்ரு’தபாநேந க்ரு’தக்ரு’த்யாऽஸ்மி ஸாம்ப்ரதம் ॥ 7॥
பஞ்ச தே³வா:ஸமர்தா²ஶ்ச ப்ராப⁴வந் வரதா³நத: ।
கிம் சக்ருஸ்தே மஹாத்மாந: கத²யஸ்வ விதா⁴நத: ॥ 8॥
க³ணேஶப⁴க்தியுக்தம் சேச்சரிதம் கத²யஸ்வ மே ।
அத²வா கா³ணபத்யாநாம் சரிதம் ப்³ரஹ்மதா³யகம் ॥ 9॥
வ்யர்த²ஸம்லபநேநாயுர்நாஶ: கார்யோ ந ஶோப⁴நை: ।
த⁴ந்யாஸ்தே ஸாத⁴வோ லோகா க³ணராட்³ப⁴க்திபா⁴விதா: ॥ 10॥
முத்³க³ல உவாச ।
ப்ரியாயா வசநம் ஶ்ருத்வாऽதிஹ்ரு’ஷ்ட:ஸ மஹேஶ்வர: ।
உவாச ஸ்மயமாநஶ்சாலிங்க்³ய தே³வீம் மஹாயஶா: ॥ 11॥
ஶிவ உவாச ।
த⁴ந்யாऽஸி பார்வதி த்வம் ச ஸார்த²கம் ஜந்ம தே பரம் ।
ப⁴க்த்யா த்⁴ரு’தோ க³ணேஶோऽயம் ஹ்ரு’தி³ தேந வராநநே ॥ 12॥
க³ணேஶப⁴க்தியுக்தா யே நராஸ்தே ப்³ரஹ்மரூபிண: ।
த³ர்ஶநாந்முக்திதா³தார:ஸர்வேப்⁴யோ நாத்ர ஸம்ஶய: ॥ 13॥
க³ணேஶம் ய: பரித்யஜ்ய ஸித்³தி⁴மிச்ச²தி ஶாஶ்வதீம் ।
ஸ மூடா⁴த்மா து விஜ்ஞேயோ நாரகீ நாத்ர ஸம்ஶய: ॥ 14॥
அந்யதே³வஸ்ய யே ப⁴க்தா க³ணேஶம் நார்சயந்தி சேத் ।
தேஷாம் ந ப⁴விதா ஸித்³தி⁴ர்நரகேஷு பதந்தி தே ॥ 15॥
ஸுதா⁴ம் ஸந்த்யஜ்ய ரூக்ஷாந்நம் ஸேவதே து³ர்மதிர்யதா² ।
க³ணேஶாநம் ததா² த்யக்த்வாऽந்யஸ்ய தே³வஸ்ய ஸேவக: ॥ 16॥

அஸ்மாகம் ஜநகோ மாதா ஸர்வேஷாம் நாத்ர ஸம்ஶய: ।
ஜ்யேஷ்ட²ராஜ இதி க்²யாதஸ்தேநாதௌ³ பூஜ்யகோऽப⁴வத் ॥ 17॥
த்யக்த்வா க³ணேஶம் மூடா⁴த்மா தே³வாதீ³நபி பூஜயேத் ।
க³ணேஶோல்லங்க⁴நாத்தம் வைக்ஷிபாமோ நரகே வயம் ॥ 18॥
க³ணேஶநிந்த³கோ ஜந்துரஸ்மாகம் ப⁴க்திகாரக: ।
நாரகீ ப⁴விதா ஸத்³யோஸ்மத்³கு³ருத்³வேஷகாரக: ॥ 19॥
அதஸ்த்வம் த⁴ந்யரூபாऽஸிஸர்வேஷாம் மூலபீ³ஜகம் ।
ப⁴ஜஸி த்வம் க³ணேஶாநம் ப⁴க்திபா⁴வஸமந்விதா ॥ 20॥
ஸத்யம் தே³வி த்வயா ப்ரோக்தம் கா³ணேஶாநாம் ப்ரகீர்தநம் ।
க³ணேஶஸ்ய ச வா கார்யே தேந ஜந்ம க்ரு’தார்த²கம் ॥ 21॥
க³ணேஶம் ப்ரார்த²யாமீதி ஶ‍்ரு’ணு சிந்தாமணே ப்ரபோ⁴ ।
சித்த நிவாஸகாரிந் வை க³ஜாநந மஹோத³ர ॥ 22॥
கா³ணபத்யா மஹாபா⁴கா³ஸ்தேஷாம் ஸங்க:³ஸதா³ஸ்து மே ।
தேஷாம் மத்⁴யே ததா² வாஸம் தே³ஹி த்வம் த்³விரதா³நந ॥ 23॥
அக்³ரே மே கா³ணபத்யாஸ்தே ப்ரு’ஷ்டே² வாமே ச த³க்ஷிணே ।
ஸர்வத்ர ஸஹ தைர்வாஸோ கா³ணபத்யைர்ப⁴வத்விதி ॥ 24॥
யேஷாம் முகா²ரவிந்தே³ஷு க³ணேஶசரிதம் ப³பௌ⁴ ।
ப⁴வப³ந்த⁴ஹரம் பூர்ணமிஹாऽமுத்ர ஸுக²ப்ரத³ம் ॥ 25॥
சரிதம் கா³ணபத்யாநாம் க³ணராட்ஸேவநாத்மகம் ।
அஹர்நிஶம் ப்ரப⁴வதி சேஷ்டத³ம் டு⁴ண்டி⁴ப⁴க்தித³ம் ॥ 26॥
தாரிதோऽஹம் த்வயா தே³வி கதா²ம் ப்ரு’ச்ச²ஸி மாம் புந: ।
க³ணேஶப⁴க்திபூதாம் வா ப⁴க்தாநாம் தஸ்ய பா⁴வத: ॥ 27॥
ப்ரஷ்டு: ஶ்ரோதுஶ்ச வக்துர்யா ப்³ரஹ்மபூ⁴யபத³ப்ரதா³ ।
இஹ தாம் து வதா³மி த்வாம் கா³ணேஶீம் ஸுக²தா³யிநீம் ॥ 28॥
பஞ்சதே³வாஸ்ததா² ஜாதா யதா² க³ணபதி:ஸ்வயம் ।
வரத:³ கத²யாமாஸ ஈஶ்வராஜ்ஞாநபா⁴விதா: ॥ 29॥
பஞ்சலோகா:ஸமுத்³ப⁴தா வரதா³நப்ரபா⁴வத: ।
நிராதா⁴ரா அக²ண்டா³ஶ்சாவஸம்ஸ்தேஷு விபா⁴க³ஶ: ॥ 30॥

கைலாஸே ஶங்கரஶ்சைவ வைகுண்டே² விஷ்ணுரேவ ச ।
ஸௌரலோகே ரவி: ஶக்திலோகே சைவ ஜக³ந்மயி ॥ 31॥
ஸத்யலோகே ததா² ப்³ரஹ்மா வஸதி ஸ்ம முதா³ந்வித: ।
(Page க²ம். 1அ. 12 பாந 32)

ஐஶ்வர்யபோ⁴க³போ⁴க்தார: பரஸ்பரஹிதே ரதா: ॥ 32॥
ஸத்யஸங்கல்பவந்தஸ்த ஈஶ்வரா ப்³ரஹ்மமாநிந: ।
ப³ஹுகாலேந தேஷாம் வை மத்ஸர:ஸமஜாயத ॥ 33॥
அஹம் ஶ்ரேஷ்ட²தமஶ்சைவ ஸர்வேஷாம் ப்ரபு⁴ரீஶ்வர: ।
ஹ்ரு’த³யே மந்யமாநாஸ்தே விவாத³ம் சக்ருரஞ்ஜஸா ॥ 34॥
ஆபஶ்ச தத்ர ஸம்ஸ்ரு’ஷ்டா விஷ்ணுநா ஸ்வஶரீரத: ।
தாஸு ஸம்ஸுப்தவாந் தே³வோ ப³ஹுகாலம் யதா²ஸுக²ம் ॥ 35॥
ஜலே ஶைவாலவல்லீ ச ஸமுத்பந்நா க்ரமேண வை ।
ப³ஹுகாலேந தந்மத்⁴யே ப்ரு’த்²வீ ஜாதா ஸ்வபா⁴வத: ॥ 36॥
லீலார்தே² விஷ்ணுநா ஸ்ரு’ஷ்டம் நாப்⁴யாம் கமலமுஜ்ஜ்வலம் ।
ஶதயோஜநவிஸ்தாரம் கர்ணிகாபத்ரஶோபி⁴தம் ॥ 37॥
ஸுவாஸப³ஹுலம் வீக்ஷ்ய தேந ரேமே ஜநார்த³ந: ।
ஏககாலே ஜகா³ம ஸ்ம தத்ர ப்³ரஹ்மா பிதாமஹ: ॥ 38॥
கமலம் தேந ஸந்த்³ரு’ஷ்டம் விஸ்மிதோ ஹ்ரு’த³யே ப்⁴ரு’ஶம் ।
கேந ஸ்ரு’ஷ்டமித³ம் தி³வ்யம் பத்³ம பரமஶோப⁴நம் ॥ 39॥
தத்ர நாராயணம் த்³ரு’ஷ்ட்வா ப்ரஸுப்தம் ஸ மஹார்ணவ ।
ப்ரபு⁴முத்தா²பயாமாஸ ப்³ரஹ்மா தம் ஸ்நேஹபா⁴வத: ॥ 40॥
ப்³ரஹ்மணோ வசநேநைவ ஸமுத்தஸ்தௌ² ஜநார்த³ந: ।
ப்³ரஹ்மாணம் மாநயாமாஸ ஸ்வாக³தம் போ⁴ பிதாமஹ ॥ 41॥
தத்ர ப்³ரஹ்மா மஹாவிஷ்ணும் ப்ரத்யுவாச ஸமத்ஸர: ।
கிம் மோஹார்த²ம் த்வயா ஸ்ம்ரு’ஷ்டம் பத்³மம் பரமஶோப⁴நம் ॥ 42॥
அஹம் ப்³ரஹ்மா ஜக³த்ஸ்ரஷ்டா ஸர்வாதி:³ஸர்வபா⁴வந: ।
மயா ப்ரக்ரியதே ஸ்ரு’ஷ்டி: பஶ்சாத்த்வம் பாலயிஷ்யஸி ॥ 43॥

ஸ்ரு’ஜாமி யதி³ நோ தாம் சேத்கிம் பாஸி த்வம் ஜநார்த³ந ।
மத³தீ⁴நஶ்ச ஸர்வேஷாம் பா⁴வஸ்தேநாஹமீஶ்வர: ॥ 44॥
ப்³ரஹ்மணோ வசநம் ஶ்ருத்வா விஸ்மித:ஸ ஜநார்த³ந: ।
உவாச மது⁴ரம் வாக்யம் ப்³ரஹ்மாணம் ஸாந்த்வயந்நிவ ॥ 45॥
விஷ்ணுருவாச ।
ஸ்ரு’ஷ்டவாந் கமலம் நாஹம் மோஹிதும் த்வாம் பிதாமஹ ।
லீலார்த²ம் பத்³மமேவேத³ம் பஶ்ய த்வம் நாத்ர ஸம்ஶய: ॥ 46॥
ஸமத்ஸரமித³ம் வாக்யம் த்வயோக்தம் யத் பிதாமஹ ।
அஹம் த்வாம் பாலயாமீத³ம் தேந ஸ்ரஷ்டா ப⁴வாந் கில ॥ 47॥
நாந்யோ பாதாஸ்தி மத்தஸ்தே ஸர்வேஷாம் பாத்ரு’பா⁴வத: ।
அஹம் ஸ்தி²தோ மஹாவிஷ்ணுர்மத்ஸமோ நைவ வித்³யதே ॥ 48॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே ப்³ரஹ்மவிஷ்ணுவிவாதோ³நாம த்³வாத³ஶோऽத்⁴யாய:
॥ 1.12

1.13 பஞ்சதே³வவிவாதோ³ நாம த்ரயோத³ஶோऽத்⁴யாய:
॥ ஶ்ரீக³ணேஶாய நம: ॥
ஶிவ உவாச ।
ஶ‍்ரு’ணு தே³வி கதா²ம் புண்யாம் க³ணேஶப்ரீதிவர்தி⁴நீம் ।
யஜ்ஜாதமாதி³காலே வை தத்தேऽஹம் கத²யாமி ச ॥ 1॥
விஷ்ணோர்வசநமாகர்ண்ய க³ர்வயுக்தம் ப்ரபா⁴வத: ।
ப⁴க³வாம்ஸ்தமுவாசேத³ம் வேத³கர்தா பிதாமஹ: ॥ 2॥
ப்³ரஹ்மோவாச ।
விஷ்ணோ த்வம் யதி³ மாம் பாதா ஸர்வேஶஶ்ச மஹாந் ப்ரபு: ⁴ ।
பஶ்யோத³ரக³தோ பூ⁴த்வா ப்ரபா⁴வம் மே ஜக³த்³கு³ரோ ॥ 3॥
ப்³ரஹ்மணோ கி³ரமாகர்ண்ய ப்ரவிஷ்டோऽஸௌ ஜநார்த³ந: ।
யோக³மாயாப³லேநைவ யோகீ³ஶோ ஜட²ரே விதே:⁴ ॥ 4॥

ப்³ரஹ்மாண்ட³ரசநாம் தத்ர த்³ரு’ஷ்ட்வா நாநாவிதா⁴ம் பராம் ।
நாபி⁴பத்³மயுதம் விஷ்ணும் த³த³ர்ஶ புருஷோத்தம: ॥ 5॥
விஸ்மிதோ ஹ்ரு’தி³ மோஹேந கிமத்³பு⁴தமித³ம் மஹத் ।
பஶ்யந்நாந்தம் ஜகா³மாऽஸௌ நி:ஸ்ரு’தோ தே³ஹமத்⁴யத: ॥ 6॥
நி:ஸ்ரு’த: ப்ரணிபத்யாऽऽதௌ³ தம் விதி⁴ம் த்வவத³த்ப்ரபு: ⁴ ।
ப்³ரஹ்மந்நாந்தம் ப்ரஜாநாமி த்வதீ³யம் வை ந ஸம்ஶய: ॥ 7॥
த்வதீ³யஜட²ரேऽஹம் வை ஸ்தி²தஸ்தேந ப⁴வாந் கு³ரு: ।
ஸர்வேஶோ நாத்ர ஸந்தே³ஹ:ஸ்ரஷ்டா த்வம் ஸ்வப்ரபா⁴வத: ॥ 8॥
த்வமேவ ப⁴க³வந் பஶ்ய மதீ³யே ஜட²ரே பரம் ।
ப்ரபா⁴வம் பூர்ணபா⁴வேந மதீ³யம் கீத்³ரு’ஶம் ப்ரபோ⁴ ॥ 9॥
நாராயணவச: ஶ்ருத்வா ப்³ரஹ்மா விஸ்மிதமாநஸ: ।
யோக³ஸ்யைவ ப்ரபா⁴வேண க³தஸ்தத்ர யதா²ருசி ॥ 10॥
விஷ்ணோஶ்ச ஜட²ரே ப்³ரஹ்மா ப்³ரஹ்மாண்ட³ம் லோகஸங்குலம் ।
ப்³ரஹ்மாணமபரம் தத்ர ஸ்தி²தம் பஶ்யந் விமோஹித: ॥ 11॥
ப்³ரஹ்மா நாந்தம் ஜகா³மாऽஸௌ பஶ்யந் பஶ்யந் மஹாத்மந: ।
ப³ஹிர்க³ந்தும் மநஶ்சக்ரே விஷ்ணுநா மார்க³ஆவ்ரு’த: ॥ 12॥
த்³வாராணி யோக³பா⁴வேந பிஹிதாநி ஸ்வமாயயா ।
ப்⁴ரமந் ப்⁴ரமந் ஸ்வயம் ப்³ரஹ்மா ப்ராப நோ மார்க³முத்தமம் ॥ 13॥
தத்ர யோக³ப³லேநாऽபி ப்³ரஹ்மா வை பத்³மநாலத: ।
நிர்பி⁴த்³ய ஸஹஸா த்³வாரம் யயௌ தேந ப³ஹிர்விதி: ⁴ ॥ 14॥
ப³ஹிராக³த்ய விஷ்ணு தம் க்ரோதே⁴ந ஸ ஜகா³த³ஹ ।
வஶமாநீய மாம் கிம் த்வம் ஸ்வச்ச²ந்தோ³ ப⁴வஸி ப்ரபோ⁴ ॥ 15॥
அஹம் ஸ்வேந ப்ரபா⁴வேண நி:ஸ்ரு’தோ யோக³மாயயா ।
த்³வாராணி பிஹிதாந்யேவ கிமர்த²ம் வத³ மாத⁴வ ॥ 16॥
வசநம் ப்ராஹ தே³வஸ்ய ஶ்ருத்வா விஷ்ணுமஹாயஶா: ।
ப்ரஹஸ்ய தமுவாசேத்த²ம் ஸ்நேஹயுக்தம் ஸமாஹித: ॥ 17॥
விஷ்ணுருவாச ।
வஶீகர்தும் விதே⁴ த்வாஹமிச்சா²மி ந ஜக³த்³கு³ரோ ।

த்³வாராணி பிஹிதாந்யேவ மயா க்ரீடா³ர்த²மாத³ராத் ॥ 18॥
பரஸ்பரம் து லீலார்த²ம் க்ரு’தம் யத்ப்ரபிதாமஹ ।
ப்ரபா⁴வம் ஜ்ஞாதுகாமஸ்ய த்வபராத⁴ம் க்ஷமஸ்வ மே ॥ 19॥
இதி ப்ரஸாதி³தோ ப்³ரஹ்மா ப்ரஸந்ந: ப்ராஹ தம் புந: ।
க்ரீடா³ர்த²ம் யத்த்வயா விஷ்ணோ க்ரு’தம் ஜ்ஞாதம் ந வை மயா ॥ 20॥
அஹம் க்ரோத⁴ஸமாயுக்த:ஸஞ்ஜாதோऽஜ்ஞாநத: ப்ரபோ⁴ ।
அப்ரியம் பா⁴ஷணம் விஷ்ணோ யத் க்ஷமஸ்வ க்ரு’தம் மயா ॥ 21॥
தவாந்தம் நைவ ஜாநாமி ஜட²ரேऽஹம் ஸமாஸ்தி²த: ।
த்வம் ஶ்ரேஷ்டோ² மே கு³ரு:ஸாக்ஷாந்நாத்ர ஸம்ஶயவாந் ஹரே ॥ 22॥
ப⁴வாநஹமத: ப்ராஜ்ஞௌ ஶ்ரேஷ்டௌ²ஸர்வேஶ்வரௌ பரௌ ।
ஶம்பு: ⁴ ஶக்திஶ்ச ஸூர்யஶ்ச க³ர்வயுக்தா ப³பூ⁴விரே ॥ 23॥
தேஷாம் ப்ரமாணம் தஜ் ஜ்ஞேயமிதி ஸஸ்மரது: ப்ரபூ⁴ ।
தயோ:ஸ்மரணமாத்ரேண ஸம்யயுஸ்தத்ர தே த்ரய: ॥ 24॥
ப்ரத²மம் ப்ராப்தவாம்ஸ்தத்ர ஶங்கர: ஶூலத்⁴ரு’க் ப்ரபு:⁴ ।
உக்தவாம்ஸ்தௌ கிமர்த²ம் மே ஸ்மரணம் வத³தம் க்ரு’தம் ॥ 25॥

தத்ரோசதுர்ஹரிர்ப்³ரஹ்மா ஶ‍்ரு’ணு ஶங்கர மே வச: ।
தவைஶ்வர்யம் கியந்மாநம் த³ர்ஶயஸ்வ ஸதா³ஶிவ ॥ 26॥
தயோர்வசநமாகர்ண்ய க³ர்வயுக்த:ஸதா³ஶிவ: ।
உவாச க்ரோத⁴ஸம்யுக்தோ வசநம் விஸ்மயந்நிவ ॥ 27॥
ஶிவ உவாச ।
அஹம் ஹர்தா ச ஸர்வேஷாம் யுவயோர்நாத்ர ஸம்ஶய: ।
மத்த: பரம் ந கிஞ்சித்³வை ஜ்ஞாதவ்யம் ஸர்வபா⁴வத: ॥ 28॥
இத்யுக்த்வா ஸ ஸ்வயம் ஶம்பு⁴ர்த³ர்ஶயாமாஸ தௌ வபு: ।
ஜ்யோதீரூபம் மஹாலிங்க³ம் பரம் ஸர்வத்ர ஸம்ஸ்தி²தம் ॥ 29॥
தத்தௌ த்³ரு’ஷ்ட்வா மஹாஶ்சர்யம் விஸ்மிதௌ விதி⁴மாத⁴வௌ ।
அத⁴ ஊர்த்⁴வம் புர: பஶ்சாத்³வாமத³க்ஷிணஸந்ததம் ॥ 30॥
தத்ர ப்³ரஹ்மா ஸ்வயம் விஷ்ணுமுவாச மது⁴ரம் வச: ।

அத⁴ஸ்த்வம் க³ச்ச² தே³வேஶ ஊர்த்⁴வம் க³ச்சா²மி பா⁴வத: ॥ 31॥
ஶிவஸ்யாந்தம் ப்ரபஶ்யாவ: கீத்³ரு’ஶோऽயம் மஹேஶ்வர: ।
அதஸ்த்வம் த்வரிதோ பூ⁴த்வா குரு ஶீக்⁴ரமித³ம் வச: ॥ 32॥
இத்யுக்தோ ப்³ரஹ்மணா விஷ்ணுஸ்தம் ப்ரத்யூசே ப்ரபா⁴வத: ।
ப்³ரஹ்மந்மஹ்யம் வரம் தே³ஹி பஶ்சாத்³க³ந்தும் ஸமுத்ஸஹே ॥ 33॥
ப்⁴ராந்தோ ப்³ரஹ்மாऽப⁴வத்தத்ர வரம் ப்³ரூஹீதி ஸோऽப்³ரவீத் ।
தா³ஸ்யாமி நாத்ர ஸந்தே³ஹ: ப்ரீதஸ்த்வம் வரயாஶு ச ॥ 34॥
விஷ்ணுருவாச ।
த்வம் மே புத்ரோ ப⁴வ ப்³ரஹ்மந்நேஷ ஏவ வரோ மத: ।
தஸ்ய தத்³வசநம் ஶ்ருத்வா விஸ்மிதோ விதி⁴ரப்³ரவீத் ॥ 35॥
வஞ்சிதோऽஹம் த்வயா நூநம் ஸம்ப்⁴ரமேऽஸ்மிந் ஸமுத்தி²தே ।
த³த்தோ வரோ யதஸ்தேந தவ புத்ரோ ப⁴வாம்யஹம் ॥ 36॥
ஸ்ரு’ஷ்டிகாலே ச ஸம்ப்ராப்தே த்வந்நாபி⁴கமலாத் ஸ்வயம் ।
தே³ஹம் ஸ்ரு’ஜாமி யோகே³ந பத்³மஜோऽஹம் தவாத்மஜ: ॥ 37॥
இத்யுக்த:ஸ ஹரிஸ்தத்ர தம் ப்ரணம்ய ததே²தி ச ।
ப்ரவிஷ்டோத: ⁴ ஶிவஸ்யாபி த்³ரஷ்டும் பாரம் மஹாத்மந: ॥ 38॥
ப்³ரஹ்மாऽபி த்வரிதோ பூ⁴த்வோர்த்⁴வம் யயௌ பாரலிப்ஸயா ।
ந தத்ர பாரமீஶஸ்ய ப்ராப்தவாந் ஸ பிதாமஹ: ॥ 39॥
விஷ்ணுஶ்ச ஶங்கரஸ்யாதோ⁴ ந பாரம் த்³ரு’ஷ்டவாந் தத: ।
ப³ஹுகாலேந தோ தத்ராऽऽக³தௌ தௌ கி²ந்நமாநஸௌ ॥ 40॥
பரஸ்பரவிசாரேண ஶங்கரம் ஸ்தோதுமுத்³யதௌ ।
ப³த்³தா⁴ஞ்ஜலிபுடாவேதௌ ஸ்தோத்ரம் சக்ரதுருத்தமம் ॥ 41॥
ப்³ரஹ்மவிஷ்ணூ ஊசது: ।
நமஸ்தே ஶங்கராயைவ நமஸ்தே ஶூலபாணயே ।
ருத்³ராய காலரூபாய த்ர்யம்ப³காய நமோ நம: ॥ 42॥
உமாபதே நமஸ்துப்⁴யம் வ்ரு’ஷபே⁴ஶ்வரவாஹந ।
ஆதி³தே³வாய தே³வாய மஹாதே³வாய தே நம: ॥ 43॥
ப்ரஸீத³ ப⁴க³வந் ஶம்போ⁴ நாந்தம் பஶ்யாவஹே விபோ⁴ ।

கிம்ரூபம் கிம்ஸ்வபா⁴வம் த்வாம் ந ஜாநீவ: கத²ஞ்சந ॥ 44॥
த³ர்ஶய ஸ்வாத்மரூபம் போ⁴ மஹேஶ்வர நமோऽஸ்து தே ।
யேந தே ப⁴ஜநம் தே³வ ஜநா:குர்வந்தி நிர்ப⁴யா: ॥ 45॥
தயோர்வசநமாகர்ண்ய ஶம்பு: ⁴ ப்ராகட்யமாஸ்தி²த: ।
ததஸ்தம் தௌ த³த்³ரு’ஶதுர்ஹரிஶ்ச ப⁴க³வாந் விதி: ⁴ ॥ 46॥
வாமபா⁴கே³ஸ்தி²தம் விஷ்ணும் த³க்ஷிணாங்கே³ பிதாமஹம் ।
விஶ்வம் சராசரம் ஸர்வம் லிங்கே³ தத்ராஸ்ய ஸம்ஸ்தி²தம் ॥ 47॥
அபாரமஹிமாநம் தம் த்³ரு’ஷ்ட்வா நேமதுராத³ராத் ।
உபஸம்ஹர ரூபம் தத்த்வமேவ பரமேஶ்வர: ॥ 48॥
தயோர்வசநமாகர்ண்ய ஹ்ரு’ஷ்ட:ஸந் ஶங்கர: ப்ரபு: ⁴ ।
ப⁴க³வாந் பூர்வரூபேண ஸந்தஸ்தௌ² வ்ரு’ஷப⁴த்⁴வஜ: ॥ 49॥
உவாச தௌ மஹாதே³வோ வ்ரு’ணுதம் வரமீப்ஸிதம் ।
தா³ஸ்யாமி ப⁴வதோபா⁴வாத் ஸ்தோத்ரஸந்துஷ்டமாநஸ: ॥ 50॥
(Page க²ம். 1அ. 14 பாந 35)

ய ஏதத்பட²தி ஸ்தோத்ரம் ஸ காமாந் லப⁴தேऽகி²லாந் ।
மத்ப்ரிய: ஸோऽபி ப⁴வதி மல்லோகேம்ऽதே ப்ரக³ச்ச²தி ॥ 51॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே பஞ்சதே³வவிவாதோ³நாம த்ரயோத³ஶோऽத்⁴யாய:
॥ 1.13

1.14 க³ணேஶப்ராது³ர்பா⁴வோ நாம சதுர்த³ஶோऽத்⁴யாய:
॥ ஶ்ரீக³ணேஶாய நம: ॥
ஶிவ உவாச ।
ஶ‍்ரு’ணு தே³வி ப்ரவக்ஷ்யாமி யஜ்ஜாதம் சாத்³பு⁴தம் தத: ।
க³ணேஶமாயாமோஹேந மோஹிதாநாம் சரித்ரகம் ॥ 1॥
ஶிவஸ்ய வசநம் ஶ்ருத்வா விஷ்ணுப்³ரஹ்மாணமப்³ரவீத் ।
வரம் வ்ரு’ணு விரிஞ்ச த்வாம் ஶிவாத்புத்ரோ ப⁴வேதி மே ॥ 2॥
தவ புத்ர: ஶிவோ ஜாதஸ்தேந மே பௌத்ரதாம் க³த: ।

உப⁴யோ:ஸப²லம் பூர்ணம் வாஞ்சி²தம் ஜாதமத்³பு⁴தம் ॥ 3॥
விஷ்ணோர்வசநமாகர்ண்ய விதி: ⁴ ஶங்கரமப்³ரவீத் ।
மம புத்ரோ ப⁴வ த்வம் வை வர ஏஷ வ்ரு’தோ மயா ॥ 4॥
விஷ்ணுநாऽபி ததே³வோக்தம் ததா²வை ஶங்கரோऽப்³ரவீத் ।
தவ பா⁴லாத்³ப⁴விஷ்யாமி ருத்³ரோऽஹம் த்வம்ஶதோ விதே⁴ ॥ 5॥
ஶிவஸ்ய வசநம் ஶ்ருத்வா ஸந்துஷ்டௌ விதி⁴மாத⁴வௌ ।
ஊசது: ஶங்கரம் தத்ர ஸ்நேஹாத்தம் பா⁴வபூர்வகம் ॥ 6॥
விதி⁴வச்சி²வ பஶ்ய த்வமைஶ்வர்யம் சாவயோ: ப்ரு’த²க் ।
தேந துஷ்டௌ மஹாதே³வ ப⁴விஷ்யாவோ ந ஸம்ஶய: ॥ 7॥
தயோர்யதை³ஶ்வரம் பா⁴வம் ஶிவோऽபி ஜ்ஞாநசக்ஷுஷா ।
த்³ரு’ஷ்ட்வா நாந்தம் ஜகா³மாऽஸௌ தௌ புந: ப்ரத்யுவாச ஹ ॥ 8॥
ப⁴வதோர்மஹிமாநம் சாபாரம் பஶ்யாமி ஶாஶ்வதம் ।
வயம் த்ரய:ஸமாக்²யாதா ஈஶ்வரா:ஸர்வத: பரா: ॥ 9॥
ஏதஸ்மிந்நந்தரே தத்ராऽஜகா³ம ஸ தி³வாகர: ।
தேஜோராஶி:ஸதா³த்மா ச ப்ரு’ச்ச²தி ஸ்ம ஸமாஹித: ॥ 10॥
கிமர்த²ம் ஸ்மரணம் தே³வா மதீ³யம் க்ரு’தமாத³ராத் ।
தந்மே கத²யதாத்³ய த்வாக³தோऽஹம் ஸ்நேஹத: பரம் ॥ 11॥
பா⁴நோர்வசநமாகண்யே ப்ரஹ்ரு’ஷ்டாஸ்தே த்ரயோ ப்⁴ரு’ஶம் ।
ஊசு: ப்ரஸந்நபா⁴வேநைஶ்வர்யம் தே த³ர்ஶய ப்ரபோ⁴ ॥ 12॥
தேஷாம் ஶ்ருத்வா கி³ரம் ஸௌம்யாம் த³ர்ஶயாமாஸ ரூபகம் ।
தேஜோமயமபாரம் யச்சராசரமயம் மஹத் ॥ 13॥
ஸூர்யஸ்ய தேஜஸா ஸர்வே நிஷ்ப்ரபா⁴ஸ்தே த்ரய: க்ரு’தா: ।
ப்ரணஷ்டத்³ரு’ஷ்டயோ ஜாதா ந ஶேகுர்த்³ரஷ்டுமஞ்ஜஸா ॥ 14॥
ஜ்ஞாநத்³ரு’ஷ்ட்யா ச தம் த்³ரு’ஷ்ட்வா சராசரதநும் ப்ரபு⁴ம் ।
அபாரரூபம் பா⁴ஸ்வந்தம் நதாஸ்தம் ஸ்நேஹபா⁴வத: ॥ 15॥
த³ர்ஶயித்வா ததா²த்மாநம் ஸௌம்யரூபோர்யமாऽப⁴வத் ।
தமூசுஸ்தே த்ரயோ தே³வா நாந்தம் த³த்³ரு’ஶிம ப்ரபோ⁴ ॥ 16॥

அஸ்மாகமபி பஶ்ய த்வமைஶ்வர்யம் ஸ்நேஹபா⁴வத: ।
தேஷாம் தத்³வசநம் ஶ்ருத்வா ரவிஹ்ரு’ஷ்டோ ப³பூ⁴வ ஹ ॥ 17॥
ஜ்ஞாநத்³ரு’ஷ்ட்யா ரவிஸ்தேஷாமைஶ்வர்யம் த்³ரு’ஷ்டவாந் பரம் ।
உவாச ப்ரணதோ பூ⁴த்வா விஸ்மிதஶ்சேதஸா ப்⁴ரு’ஶம் ॥ 18॥
ப⁴வந்தோऽபி மஹாத்மாநோ நாந்தம் பஶ்யாமி ஸர்வத: ।
யுஷ்மாகமைஶ்வரம் பா⁴வமத்³பு⁴தம் த்³ரு’ஷ்டவாநஹம் ॥ 19॥
(Page க²ம். 1அ. 14 பாந 36)

வயம் ஸர்வேஶ்வரா:ஸர்வே ப⁴க³வந்த:ஸநாதநா: ।
ந்யூநாதி⁴கம் கலாமாத்ரம் வித்³யதே நைவ நிஶ்சிதம் ॥ 20॥
தஸ்மிந் க்ஷணே ஸ்வயம் ஶக்திராக³தா மோஹிநீ பரா ।
உவாச தாந் ப்ரஸந்நா மே கிமர்த²ம் ஸ்மரணம் க்ரு’தம் ॥ 21॥
தாமூசுஸ்தே ச சத்வாரோ தே³வா:ஸ்நேஹேந பா⁴விதா: ।
த³ர்ஶயஸ்வ மஹாதே³வி ஐஶ்வர்யம் கீத்³ரு’ஶம் தவ ॥ 22॥
இத்யுக்தா ஸா ஸ்வரூபம் தத்³த³ர்ஶயாமாஸ ஸுந்த³ரம் ।
சராசரமயம் பூர்ணம் ஸ்தூ²லஸூக்ஷ்மாதி³பி⁴ர்யுதம் ॥ 23॥
த்³ரு’ஷ்ட்வா ரூபம் ததீ³யம் வை ப்⁴ராந்தாஸ்தே ஶரணம் யயு: ।
நாந்தம் த³த்³ரு’ஶிமார்யே தே ரூபஸ்ய மஹத: கில ॥ 24॥
ஸௌம்யரூபா ததா³ ஜாதா தாமூசு: பஶ்ய பா⁴வத: ।
அஸ்மாகம் தே³வி சைஶ்வர்யம் கீத்³ரு’ஶா வயமேவ ச ॥ 25॥
தேஷாம் வசநமாகர்ண்ய ஜ்ஞாநத்³ரு’ஷ்ட்யா ஸ்ம பஶ்யதி ।
நாந்தம் ஜகா³ம தேஷாம் வை நதா ஸா தாந்விஶேஷத: ॥ 26॥
உவாச ஸ்நேஹபா⁴வேந நாந்தம் பஶ்யாமி குத்ரசித் ।
ப⁴வந்தோऽபி மஹாத்மாந ஈஶ்வரா: பூர்ணபா⁴வத: ॥ 27॥
வயம் பஞ்ச ஸமா நாதா² நாந்தரம் த்³ரு’ஶ்யதே க்வசித் ।
க:ஸமர்தோ² ப⁴வேத்³தே³வோ நிஶ்சயோ நைவ த்³ரு’ஶ்யதே ॥ 28॥
க³ணேஶமாயயா ப்⁴ராந்தா அவத³ம்ஸ்தே பரஸ்பரம் ।
ப்ரபு⁴ரேகஶ்ச ஸர்வத்ர வேதே³வை பட்²யதே பு³தை: ⁴ ॥ 29॥
ப்ரப⁴வ: பஞ்ச குத்ராபி நோக்தா: ஶாஸ்த்ரேஷு ஸம்மதா: ।

அத: கோऽபி ப்ரபு⁴ர்பா⁴வ்ய:ஸ ச வை குத்ர வர்ததே ॥ 30॥
ஏவம் விவாதே³ஸம்ப்ராப்தே விஸ்ம்ரு’தம் ஜ்ஞாநமாத்³யகம் ।
கா³ணேஶம் சித்தசாஞ்சல்யாதூ³ர்த்⁴வம் ஜக்³மு: ப்ரபா⁴வத: ॥ 31॥
ந கிஞ்சித்³த³த்³ரு’ஶுஸ்தத்ராதோ⁴ பா⁴கே³ ப்ரயயுஸ்தத: ।
ஏவம் த³ஶ தி³ஶோ ப்⁴ராந்தா: பஶ்யந்தஸ்தே பரஸ்பரம் ॥ 32॥
ந கிஞ்சித்³த³த்³ரு’ஶுஸ்தத்ர ஸ்தி²தா ஏகத்ர தே புந: ।
யோக³மார்கே³ண சித்தே ஸ்வே த்⁴யாநம் சக்ரு: க்ரமேண ச ॥ 33॥
ப்³ரஹ்மாऽபே⁴த³ஸ்வரூபம் தே ரேமிரே யோக³பா⁴வத: ।
ஏகீபூ⁴தா இவாத்மாந: ஶாந்திம் ப்ராப்தா:ஸ்வபா⁴வத: ॥ 34॥
ததஸ்தாந் த³ர்ஶயாமாஸ யோகி³த்⁴யேயமநுத்தமம் ।
ஸ்வரூபம் க³ணராஜஸ்து ஹ்ரு’த³யே ஸம்ஸ்தி²தம் பரம் ॥ 35॥
சதுர்பு⁴ஜ த்ரிநேத்ரம் தச்சு²ண்டா³த³ண்ட³விராஜிதம் ।
ஏகத³ந்தம் ஶூர்பகர்ணம் வக்ரதுண்ட³ மஹோத³ரம் ॥ 36॥
ரக்தவர்ணம் மஹாகாயம் ஸிந்தூ³ராலிப்தமேவ ச ।
நாபி⁴ஶேஷம் கிரீடாதி³நாநாபூ⁴ஷணஶோபி⁴தம் ॥ 37॥
ஸித்³தி⁴பு³த்³தி⁴யுதம் பூர்ணம் விபூ⁴திபி⁴ரூபாஸிதம் ।
சிந்தாமணிம் மணிம் சைவ த³த⁴த்து ஹ்ரு’த³யே ஶுப⁴ம் ॥ 38॥
ப்ரஸந்நவத³நம் ப⁴க்தாநுக்³ரஹாணாம் ப்ரகாரகம் ।
ஹ்ரு’தி³ த்³ரு’ஷ்டாऽப⁴வந்நேவ விஸ்மிதாஸ்தே ஸுரா: ப்ரியே ॥ 39॥
தமாதௌ³ ஶங்கரஸ்யைவ ஹ்ரு’தி³ ப்ரகடதாம் க³த: ।
தம் பப்ரச்ச²ஸ்வயம் ஶபு: ⁴ கோ ப⁴வாந் வத³ மே ப்ரபோ⁴ ॥ 40॥
ஶாந்தியோகே³ந ஸம்ப்ராப்த: கிம் ந ப்³ரஹ்மபதி: பர: ।
கத²யஸ்வ மஹாபா⁴க³ த்வாம் ந ஜாநாமி தத்த்வத: ॥ 41॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே க³ணேஶப்ராது³ர்பா⁴வோ நாம சதுர்த³ஶோऽத்⁴யாய:
॥ 1.14

(Page க²ம். 1அ. 15 பாந 37)

1.15 க³ணேஶப்ரஸந்நபா⁴வோ நாம பஞ்சத³ஶோऽத்⁴யாய:
॥ ஶ்ரீக³ணேஶாய நம: ॥
ஸூத உவாச ।
ஶிவஸ்ய வசநம் ஶ்ருத்வா ப⁴க்திபா⁴வேந தோஷித: ।
உவாச மது⁴ரம் வாக்யம் விக்⁴நேஶஸ்தம் ப்ரஹர்ஷயந் ॥ 1॥
வக்ரதுண்ட³ உவாச ।
ஶ‍்ரு’ணு ஶம்போ⁴ மஹாபா⁴க³ மம மாயாவிமோஹித ।
க³ணேஶோऽஹம் புநர்த்³ரு’ஷ்டஸ்தபஸா பா⁴விதாத்மநா ॥ 2॥
ய: புரா ப⁴வதோ தே³வ வரதா³தாऽப⁴வம் பர: ।
உக்³ரேண தபஸா துஷ்டோऽகரவம் ஜ்ஞாநஸம்யுதம் ॥ 3॥
மமைஷா ஸததம் மாயா ப்ரமோஹயதி மாநவாந் ।
தேந விஸ்மரணம் ப்ராப்தம் தவாऽபி ந ச ஸம்ஶய: ॥ 4॥
ஏவமுக்த்வா ஶிவம் மாயாமோஹஜாலம் நிராகரோத் ।
ஸர்வம் ச ஸ்மரணம் தேந புந: ப்ராப்தம் ஶிவஸ்ய ச ॥ 5॥
ஸர்வம் ஸ்ம்ரு’த்வா ஶிவஸ்தத்ர ஸ்தோதும் ஸமுபசக்ரமே ।
தாவத³ந்தர்ஹிதம் ஜாதம் ரூபம் க³ணபதே: ஶுப⁴ம் ॥ 6॥
புநர்த்⁴யாநேந ஶம்பு:⁴ ஸ தமேவாசிந்தயந் ஸ்தி²த: ।
நாபஶ்யத்³ஹ்ரு’தி³ தத்³ரூபம் தேநாகுல இவாऽப⁴வத் ॥ 7॥
ஆயயௌ விஷ்ணுரப்⁴யாஶே ஸர்வம் த்வகத²யச்சி²வம் ।
அத்³ரு’ஷ்டம் தாத்³ரு’ஶம் ரூபம் கத²யாமாஸ ஸோऽபி தம் ॥ 8॥
ஏவம் பஞ்சாப்யத்³ரு’ஷ்ட்வா தத் விஸ்மிதா அப⁴வந் பரம் ।
ஏகத்ர மிலிதா ஜாதாஸ்துஷ்டுவுஸ்தம் க³தஸ்மயா: ॥ 9॥
பஞ்ச தே³வா ஊசு: ।
நமஸ்தே வக்ரதுண்டா³ய த்ரிநேத்ரம் த³த⁴தே நம: ।
சதுர்பு⁴ஜாய தே³வாய பாஶாங்குஶத⁴ராய ச ॥ 10॥
லம்போ³த³ர நமஸ்துப்⁴யம் நாபி⁴ஶேஷாய தே நம: ।
மஹதே சைகத³ந்தாய ஶூர்பகர்ணாய தே நம: ॥ 11॥
ஸிந்தூ³ராருணதே³ஹாய ரக்தவர்ணத⁴ராய ச ।

மஹாகாயாய ஸூக்ஷ்மாய க³ணேஶாய நமோ நம: ॥ 12॥
ஸித்³தி⁴பு³த்³தி⁴யுதாயைவ விபூ⁴திஸஹிதாய ச ।
சிந்தாமணித⁴ராயைவ ததா² சிந்தாமணே நம: ॥ 13॥
அவ்யக்தாய பரேஶாய பரேஷாம் ச பராய தே ।
மநோவாணீவிஹீநாய விக்⁴நேஶாய நமோ நம: ॥ 14॥
நாநாமாயாத⁴ராயைவ மாயிநாம் மோஹகாரிணே ।
ஹேரம்பா³ய நமஸ்துப்⁴யம் ப்³ரஹ்மணாம் பதயே நம: ॥ 15॥
த³ர்ஶயஸ்வ நிஜம் ரூபம் ப⁴க்தேப்⁴ய: ப்ரீதிதா³யகம் ।
ஸநாதா²ஹி வயம் தேந ஸர்வநாதா²ய தே நம: ॥ 16॥
ஸ்துவதாம் து புர: ப்ராது³ராஸீத்³தே³வோ க³ஜாநந: ।
தம் த்³ரு’ஷ்ட்வா த³ண்ட³வத் ஸர்வே ப்ரணதா ப⁴க்திபா⁴வத: ॥ 17॥
தாநுத்தா²ப்ய ஸ்வயம் டு⁴ண்டி⁴ர்வசநம் சேத³மப்³ரவீத் ।
ஸ்தோத்ரேண பா⁴விதோ தே³வா: ப்ரீதோ வோ நாத்ர ஸம்ஶய: ॥ 18॥
ய: படே²த் ஸ்தோத்ரமேதத்³வை ஸ மே மாந்யோ ப⁴வேத் ஸுரா: ।
வாஞ்சி²தம் பூரயிஷ்யாம்யந்தே மே ஸாயுஜ்யமாப்நுயாத் ॥ 19॥
ஶ‍்ரு’ணுத்⁴வம் மே வசோ ரம்யம் மா க³ர்வம் குருத ப்ரியா: ।
ப⁴வந்தோ மத³தீ⁴நாஶ்ச கலாம்ஶா நாத்ர ஸம்ஶய: ॥ 20॥
க்ரீடா³ர்த²ம் நிர்மிதா:ஸர்வே ஸ்பர்த⁴மாநா: பரஸ்பரம் ।
கிமர்த²ம் மநஸி ப்⁴ராந்தா ஜாதா: பூர்ணாத்மகா அபி ॥ 21॥
ஶ்ராவ்யம் ஜ்ஞாநம் ரஹஸ்யம் யந் மதீ³யம் தேந பா⁴விதா: ।
ஸதா³ மோஹவிநிர்முக்தா ப⁴விதாரஶ்ச மத்ஸமா: ॥ 22॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே க³ணேஶப்ரஸந்நபா⁴வோ நாம பஞ்சத³ஶோऽத்⁴யாய:
॥ 1.15

1.16 க³ணேஶகீ³தாஸாரகத²நம் நாம ஷோட³ஶோऽத்⁴யாய:
॥ ஶ்ரீக³ணேஶாய நம: ॥
ஶிவ உவாச ।
க³ணேஶவசநம் ஶ்ருத்வா ப்ரணதா ப⁴க்திபா⁴வத: ।
பப்ரச்சு²ஸ்தம் புந: ஶாந்தா ஜ்ஞாநம் ப்³ரூஹி க³ஜாநந ॥ 1॥
க³ணேஶ உவாச ।
தே³ஹஶ்சதுர்வித: ⁴ ப்ரோக்தஸ்த்வம் பத³ம் ப்³ரஹ்மபே⁴த³த: ।
ஸோऽஹம் தே³ஹீ சதுர்தா⁴ தத்பத³ம் ப்³ரஹ்ம ஸதை³க்யத: ॥ 2॥
ஸம்யோக³ உப⁴யோர்யஶ்சாऽஸி பத³ம் ப்³ரஹ்ம கத்²யதே ।
ஸ்வத உத்தா²நகம் தே³வா விகல்பகரணாத்³ த்³விதா⁴ ॥ 3॥
ஸதா³ஸ்வஸுக²நிஷ்ட²ம் யத்³ப்³ரஹ்ம ஸாங்க்²யம் ப்ரகீர்திதம் ।
பரதஶ்சோத்தா²நகம் தத் க்ரீடா³ஹீநதயா பரம் ॥ 4॥
ஸ்வத: பரத உத்தா²நஹீநம் யத்³ப்³ரஹ்ம கத்²யதே ।
ஸ்வாநந்த:³ஸகலாபே⁴த³ரூப:ஸம்யோக³காரக: ॥ 5॥
ததே³வ பஞ்சதா⁴ ஜாதமீஶ்வராஸ்தந்நிபோ³த⁴த ।
ஸ்வதஶ்ச பரதோ ப்³ரஹ்மோத்தா²நம் யத்³ த்³விவித⁴ம் ஸ்ம்ரு’தம் ॥ 6॥
ப்³ரஹ்மணோ நாம தத்³வேதே³ கத்²யதே பி⁴ந்நபா⁴வத: ।
தயோரநுப⁴வோ யஶ்ச யோகி³நாம் ஹ்ரு’தி³ ஜாயதே ॥ 7॥
ரூபம் ததே³வ ஜ்ஞாதவ்யமஸத்³வேதே³ஷு கத்²யதே ।
ஸா ஶக்திரியமாக்²யாதா ப்³ரஹ்மரூபா ஹ்யஸந்மயீ ॥ 8॥
தத்ராம்ரு’தமயாதா⁴ர:ஸூர்ய ஆத்மா ப்ரகத்²யதே ।
ஶக்திஸூர்யமயோ விஷ்ணுராநந்தோ³ நந்த³நாத்தயோ: ॥ 9॥
த்ரிவிதே⁴ஷு ததா³காரஸ்தத் க்ரியாஹீநரூபக: ।
ஶிவோ நேதி சதுர்தோ²ऽயம் த்ரிநேதி கரணாத்பர: ॥ 10॥
த்ரிவித⁴ம் மோஹமாத்ரம் யந்நிர்மோஹஸ்து ஸதா³ஶிவ: ।
தேஷாமபே⁴தே³ யத்³ப்³ரஹ்ம ஸ்வாநந்த:³ஸர்வயோக³த: ॥ 11॥
பஞ்சாநாம் ப்³ரஹ்மணாம் யச்ச பி³ம்ப³ம் மாயாமயம் ஸ்ம்ரு’தம் ।
ப்³ரஹ்மா ஸ ஏவ விஜ்ஞேய:ஸர்வாதி:³ஸர்வபா⁴வந: ॥ 12॥

பி³ம்பே³ந ஸகலம் ஸ்ரு’ஷ்டம் தேநாயம் ப்ரபிதாமஹ: ।
அஸத் ஸத் ஸமநேதி ஸ்வாநந்த³ரூபா வயம் ஸ்ம்ரு’தா: ॥ 13॥
ஸ்வாநந்தா³த்³யத் பரம் ப்³ரஹ்மாயோகா³க்²யம் ப்³ரஹ்மணாம் ப⁴வேத் ।
கேஷாமபி ப்ரவேஶோ ந தத்ர தஸ்யாऽபி குத்ரசித் ॥ 14॥
மதீ³யம் த³ர்ஶநம் தத்ராயோகே³ நோ யோகி³நாம் ப⁴வேத் ।
ஸ்வாநந்தே³ த³ர்ஶநம் ப்ராப்தம் ஸ்வஸம்வேத்³யாத்மகம் ச மே ॥ 15॥
ஸ்வாநந்த³வாஸிநம் தேந வேதே³ஷு ப்ரவத³ந்தி மாம் ।
சதுர்ணாம் ப்³ரஹ்மணாம் போ⁴கா³ஸ்தம் யோகா³பே⁴த³யோக³த: ॥ 16॥
ஸம்யோக³ஶ்ச ஹ்யயோக³ஶ்ச தயோ: பரதரோ மத: ।
பூர்ணஶாந்திப்ரதோ³ யோக³ஶ்சித்தவ்ரு’த்திநிரோத⁴த: ॥ 17॥
க்ஷிப்தம் மூட⁴ம் ச விக்ஷிப்தமேகாக்³ரம் ச நிரோத⁴கம் ।
பஞ்சபூ⁴மிமயம் சித்தம் தத்ர சிந்தாமணி:ஸ்தி²த: ॥ 18॥
பஞ்சபூ⁴மிநிரோதே⁴ந ப்ராப்யதே யோகி³பி⁴ர்ஹ்ரு’தி³ ।
ஶாந்திரூபாத்மயோகே³ந தத: ஶாந்திர்மதா³த்மிகா ॥ 19॥
ஏதத்³யோகா³த்மகம் ஜ்ஞாநம் கா³ணேஶம் கதி²தம் மயா ।
நித்யம் யுக்தம் ச யோகே³ந நைவ மோஹம் ப்ரக³ச்ச²த² ॥ 20॥
சித்தரூபா ஸ்வயம் பு³த்³தி:⁴ ஸித்³தி⁴ர்மோஹமயீ ஸ்ம்ரு’தா ।
நாநாப்³ரஹ்மவிபே⁴தே³ந தாப்⁴யாம் க்ரீட³தி தத்பதி: ॥ 21॥
த்யக்வா சிந்தாபி⁴மாநம் ச க³ணேஶோஹம் ஸமாதி⁴நா ।
ப⁴விஷ்யந்தி ப⁴வந்தோऽபி மத்³ரூபா மோஹவர்ஜிதா: ॥ 22॥
ஶிவ உவாச ।
இத்யுக்த்வா விரராமாऽத² க³ணேஶோ ப⁴க்தவத்ஸல: ।
தேऽபி பே⁴த³ம் பரித்யஜ்ய ஶாந்திம் ப்ராப்தாஶ்ச தத்க்ஷணாத் ॥ 23॥
ஏகவிம்ஶதிஸுஶ்லோகைர்க³ணேஶேந ப்ரகீர்திதம் ।
கீ³தாஸாரம் ஸுஶாந்தேப்⁴ய: ஶாந்தித³ம் யோக³ஸாத⁴நை: ॥ 24॥
க³ணேஶகீ³தாஸாரம் ச ய: படி²ஷ்யதி பா⁴வத: ।
ஶ்ரோஷ்யதி ஶ்ரத்³த⁴தா⁴நஶ்சேத்³ப்³ரஹ்மபூ⁴தஸமோ ப⁴வேத் ॥ 25॥

இஹ பு⁴க்த்வாऽகி²லாந் போ⁴கா³நந்தே யோக³மயோ ப⁴வேத் ।
(Page க²ம். 1அ. 17 பாந 39)

த³ர்ஶநாத்தஸ்ய லோகாநாம் ஸர்வபாபம் லயம் வ்ரஜேத் ॥ 26॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²ம க²ண்டே³வக்ரதுண்ட³சரிதே க³ணேஶகீ³தாஸாரகத²நம் நாம ஷோட³ஶோऽத்⁴யாய:
॥ 1.16

1.17 ஶிவபார்வதீஸம்வாத³ஸமாப்திர்நாம ஸப்தத³ஶோऽத்⁴யாய:
॥ ஶ்ரீக³ணேஶாய நம: ॥
ஶிவ உவாச ।
க³ணேஶகீ³தாஸாரம் தே ஶ்ருத்வா பஞ்ச ஸுரேஶ்வரா: ।
ஊசுஸ்தம் விஸ்மிதா:ஸர்வே ப்ரணம்ய க³ணநாயகம் ॥ 1॥
பஞ்ச தே³வா ஊசு: ।
ப⁴க³வந் ப⁴வதா ஸர்வம் கதி²தம் தத்²யமேவ ச ।
தேந த்ரு’ப்தா வயம் ஸ்வாமிந் மோஹஶூந்யா: க்ரு’தாஸ்த்வயா ॥ 2॥
தவ த³ர்ஶநமாத்ரேண ஸ்மரணம் பூர்வகம் க்ரு’தம் ।
கு³ணரூபா வயம் டு⁴ண்டே⁴ கத²ம் ப்³ரஹ்மமயா வத³ ॥ 3॥
தேஷாம் வசநமாகர்ண்ய தாநுவாச க³ஜாநந: ।
ப⁴க்தவத்ஸலபா⁴வேந தோஷிதோऽஸௌ மஹாப்ரபு: ⁴ ॥ 4॥
க³ணேஶ உவாச ।
ஸ்வபதே³ ஜக³தி ப்³ரஹ்மரூபா வை ஜக³தீ³ஶ்வரா: ।
பி⁴ந்நபா⁴வே கு³ணாத்மாநோ ப⁴வந்தோऽபி மயா க்ரு’தா: ॥ 5॥
சதுர்விதே⁴ந பா⁴வேந க்ரீடா³மி நநு தத்ர ச ।
க்ரீட³யா பதிதம் பி³ம்ப³ம் தேந பஞ்சவிதோ⁴ऽப⁴வம் ॥ 6॥
ப³ஹலேஷு விலாஸேஷு தேஷு பா⁴வேஷு தே³வபா: ।
ப⁴வந்தோ மத³தீ⁴நாஶ்ச ஸம்ஸ்தி²தா நாத்ர ஸம்ஶய: ॥ 7॥
ஏஷு பி⁴ந்நவிஹாரேஷு ரஜ:ஸத்த்வதமோமயா: ।
மயா ப்³ரஹ்மா ஹரி: ஶம்பு⁴ர்பி⁴ந்நா ஜாதா ஹி மாயயா ॥ 8॥

அஹங்காரஸ்த்ரிதே³வாநாம் ஸூர்யோ மோஹமயீ ததா² ।
ஶக்திஸ்த்ரிகு³ணஸித்⁴யர்த²மேதே பஞ்ச மயா க்ரு’தா: ॥ 9॥
அஹமத்ர ஸ்தி²தோம்ऽஶேந வக்ரதுண்ட³இதி ஸ்ம்ரு’த: ।
பி³ந்து³ப்³ரஹ்மமய:ஸாக்ஷாத்³பி⁴ந்நபா⁴வப்ரகாஶக: ॥ 10॥
துரீயம் மே மயா ரூபம் க்ரு’தம் யத்³கு³ணபம் ஸுரா: ।
ஜ்ஞாதவ்யம் பு³த்³தி⁴ரூபம் தத்³த³க்ஷிணாங்க³ம் ப்ரகத்²யதே ॥ 11॥
பஞ்சதே³வவிஹாராக்²யம் வாமாங்க³ம் ஸித்³தி⁴ரூபகம் ।
ஸித்³தி⁴பு³த்³தி⁴யுதோऽஹம் வை பி³ந்து³மாத்ராத்மகோऽப⁴வம் ॥ 12॥
ப⁴க்தாநாம் விக்⁴நரூபா யே வக்ராஸ்தே கதி²தா:ஸுரை: ।
தாம்ஸ்துண்டே³ந ஹநிஷ்யாமி வக்ரதுண்ட³ஸ்தத:ஸ்ம்ரு’த: ॥ 13॥
மம மாயா மயாஜ்ஜீவாத்³வக்ரம் ப்³ரஹ்மமுக²ம் யத: ।
தேநாऽஹம் வக்ரதுண்ட³ஸ்து லப்⁴ய உந்மநஸா ப⁴வே: ॥ 14॥
ப⁴வதாம் கார்யஸித்³த⁴யர்த²ம் விஹாரார்த²ம் து மாயயா ।
பி³ந்து³ரூபத⁴ரோ பூ⁴த்வா ஸ்தி²தோऽஹம் பா⁴வபூர்வகம் ॥ 15॥
யதி³ மே ஸ்மரணம் யூயம் விஸ்மரிஷ்யத²வை ததா³ ।
மாயாமோஹேந ஸம்ப்⁴ராந்தா ப⁴விஷ்யத² மஹேஶ்வரா: ॥ 16॥
ப⁴வத்³பி: ⁴ ஸததம் தஸ்மாத் கர்தவ்யம் ஸ்மரணம் ஹ்ரு’தி³ ।
ஆதௌ³ பூஜ்யோ ப⁴விஷ்யாமி தை³வே பித்ர்யே ச கர்மணி ॥ 17॥
தேந ஸித்³தி⁴யுதா:ஸர்வே ப⁴விஷ்யந்தி ந ஸம்ஶய: ।
இத்யுக்த்வாந்தர்த³தே⁴ தே³வோ க³ணேஶோ க³ணபாலக: ॥ 18॥
(Page க²ம். 1அ. 17 பாந 40)

ஶிவ உவாச ।
இதி தே கதி²தோ தே³வி த்⁴யாநமார்க:³ புராதந: ।
தம் த்⁴யாயாமி ஹ்ரு’தி³ஸ்த²ம் மே க³ணேஶம் ப்³ரஹ்மநாயகம் ॥ 19॥
அகி²லம் ப்³ரஹ்மணா ஸ்ரு’ஷ்டம் சராசரமயம் ஶிவே ।
நாநாவதாரவாந் விஷ்ணு:ஸ பாதி க³ணபாஜ்ஞயா ॥ 20॥
அஹம் ஸம்ஹாரகாரீ ச த்வம் ப்ரமோத³ப்ரதா³ ஶிவே ।
கர்மணாம் சாலக: காலைர்பா⁴நுர்ஜாதோ ந ஸம்ஶய: ॥ 21॥

mudgalapurANam1.pdf 73



முத்³க³லபுராணம் க²ண்ட:³ 1 வக்ரதுண்ட³சரிதம்

ஹிமாசலஸுதா த்வம் வை ஜாதா தேந ஸுவிஸ்ம்ரு’தம் ।
த்வயாऽகி²லம் ஹ்ரு’தி³ஸ்த²ம் ச ஜ்ஞாநம் க³ணபபோ³த⁴கம் ॥ 22॥
மயா ஸுஸ்மாரிதம் துப்⁴யம் ஸ்மர ஸர்வம் ஶுசிஸ்மிதே ।
ப⁴வதீ ச மஹாமாயா பஶ்ய த்வம் க³ணபம் ஹ்ரு’தி³ ॥ 23॥
அஷ்டௌ தஸ்யாऽவதாராம்ஶ்ச கத²யாமி ஸமாஸத: ।
ப⁴ஜதா தேந மார்கே³ண ப⁴வேத்³யோகோ³ ந து³ர்லப: ⁴ ॥ 24॥
ப்ரத²மோ வக்ரதுண்ட³ஶ்ச த்வம்பத³ப்³ரஹ்ம கத்²யதே ।
த்³விதீயம் ஏகத³ந்தஶ்ச தத்பத³ப்³ரஹ்மபோ³த⁴க: ॥ 25॥
மஹோத³ரஸ்த்ரு’தீயஸ்து ப்³ரஹ்மாஸி பத³தா⁴ரகம் ।
க³ஜாநநஶ்சதுர்த²ஶ்ச ஸாங்க்²யரூபோ மஹேஶ்வரி ॥ 26॥
லம்போ³த³ர இதி க்²யாதோ ஹ்யேதத்³ப்³ரஹ்ம த்வயி ஸ்தி²தம் ।
ஷஷ்டோ² விகடநாமா ச ஸத்³ப்³ரஹ்மாத்மரவி: பர: ॥ 27॥
விக்⁴நராஜ:ஸ்வயம் விஷ்ணு:ஸப்தம:ஸமதாங்க³த: ।
தூ⁴ம்ரவர்ணோऽஷ்டம: ஶம்பு⁴ரவ்யக்தோ நேதி கத்²யதே ॥ 28॥
அஷ்டப்³ரஹ்மஸு தத்பாலா: கலாரூபத⁴ரா:ஸ்ம்ரு’தா: ।
க³ணபா க³ணராஜஸ்ய ஹ்யவதாரா: ப்ரகீர்திதா: ॥ 29॥
ஸ்வஸம்வேத்³யமயம் ப்³ரஹ்ம தேந வை ப்ரத்⁴ரு’தா: ப்ரியே ।
ஸர்வேஷாம் ப்³ரஹ்மணாம் தே³வி கே²லகஸ்தேந ஸ ஸ்ம்ரு’த: ॥ 30॥
அயோக³ஸ்யாவதாரஶ்ச கே²லநாதி³ ந வித்³யதே ।
ஸ்வாநந்த³வாஸிநம் வித்³தி⁴ கே²லகம் ஸததம் ப்ரியே ॥ 31॥
பூர்ணயோகோ³ க³ணாதீ⁴ஶ:ஸ்வாநந்தா³யோக³வர்ஜித: ।
யோகி³நாம் தத்ர ஶாந்திஶ்ச ஹ்யப⁴வத்³யோக³ஸேவயா ॥ 32॥
இதி ஸர்வம் ஸமாக்²யாதம் யத்ப்ரு’ஷ்டம் தே³வி ஶோப⁴நம் ।
அநேந விதி⁴நா நித்யம் க³ணேஶம் ப⁴ஜ ஸர்வதா³ ॥ 33॥
அஸ்மாகம் குலதே³வஶ்ச க³ணேஶோ நாத்ர ஸம்ஶய: ।
பூஜ்யதே ஸ மயா நித்யம் சிந்தாமணிவிநாயக: ॥ 34॥
பஞ்சாநாம் சித்தவ்ரு’த்தீநாம் ப்ரகாஶகதயா ஸ்தி²த: ।
தேந சிந்தாமணிர்நாம கத்²யதே ஸ க³ஜாநந: ॥ 35॥

க³ஜவக்த்ராத்மிகாம் மூர்திம் பஶ்ய தே³வி க்³ரு’ஹே ஸ்தி²தாம் ।
மணிரத்நமயீம் ஸாக்ஷாத் பூஜயாமி ஸுப⁴க்தித: ॥ 36॥
முத்³க³ல உவாச ।
இத்யுக்த்வா த³ர்ஶயாமாஸ த்⁴யாநஸ்தா²நம் ஸதா³ஶிவ: ।
ஏகாந்தே வீக்ஷ்ய வை தே³வீ விஸ்மிதா ஸாऽப⁴வத்பரம் ॥ 37॥
இத்யுக்த்வா விரராமாத² ஶங்கர: கருணாநிதி: ⁴ ।
தம் புந: ப்ரத்யுவாசேத³ம் மஹாதே³வீ ஜக³ந்மயீ ॥ 38॥
ஶக்திருவாச ।
ஸர்வேஷாம் மோஹஸந்தா³த்ரீ தாமஸஸ்ய ஸதா³ஶிவ ।
தவ பத்நீ கத²ம் ஜாதா ஹ்யேகபா⁴க³ஸ்தி²தஸ்ய வை ॥ 39॥
அமும் மே ஸம்ஶயம் தே³வ சே²த்துமர்ஹஸி ஸாம்ப்ரதம் ।
த்வத³ந்ய:ஸம்ஶயச்சே²த்தா ஸர்வஜ்ஞோ நாஸ்தி குத்ரசித் ॥ 40॥
பார்வதீவசநம் ஶ்ருத்வா ஶிவோ ஹர்ஷஸமந்வித: ।
உவாச மது⁴ரம் வாக்யம் போ³த⁴யம்ஸ்தாம் ஸஹேதுகம் ॥ 41॥
ஶிவ உவாச ।
ஶ‍்ரு’ணு தே³வி புரா வ்ரு’த்தம் யேந த்வம் மத்ப்ரியாऽப⁴வ: ।
தத்தேऽஹம் கத²யிஷ்யாமி கதா²ஸாரம் ஸுக²ப்ரத³ம் ॥ 42॥
விவாத:³ பஞ்சதே³வாநாம் ஸ்பர்த⁴யா ஸமபூ⁴ச்ச ய: ।
தத்ரைஶ்வர்யம் மயா த்³ரு’ஷ்டம் த்வதீ³யம் மஹத³த்³பு⁴தம் ॥ 43॥
(Page க²ம். 1அ. 17-18 பாந 41)

பஞ்சாநாம் போ³த⁴கோ தே³வோ க³ணேஶோம்ऽதர்த³தே⁴ யதா³ ।
போ³த⁴யித்வா யதா²ந்யாயமஸ்மாந் ப்³ரஹ்மமய: ப்ரபு:⁴ ॥ 44॥
ததோ மயா தபஸ்தப்தம் தவ ப்ராப்தௌ ப்ரியே மஹத் ।
ப⁴க்திபா⁴வேந ஸந்துஷ்டா த்வம் ஜாதா ஶதவர்ஷத: ॥ 45॥
மத்ஸமீபே ஸமாக³ம்ய வ்ரு’ணுஷ்வ வரமீப்ஸிதம் ।
ப்ரஸந்நாऽஹம் மஹாதே³வ தா³ஸ்யேऽஹமிதி சாப்³ரவீ: ॥ 46॥
த்வாம் நத்வா ஸ்துதவாந்நாநாசேஷ்டிதைஸ்த்வத்ஸ்வரூபகை: ।

தேந தஷ்டி: பரா ஜாதா தவாபி ஜக³தீ³ஶ்வரி ॥ 47॥
மயா ப்ரயாசிதம் தே³வி த்வம் மே பத்நீ ப⁴வ ப்ரியே ।
ஏஷ ஏவ வரோ மஹ்யம் தா³தவ்யோ ஜக³தீ³ஶ்சரி ॥ 48॥
மதீ³யம் வசநம் ஶ்ருத்வா ஸஸ்மிதா பா⁴வபூர்வகம் ।
ஜாதா த்வம் மே வரம் த³த்த்வாம்ऽதர்தா⁴நம் ச க்ரு’தம் த்வயா ॥ 49॥
அதஸ்த்வம் மே ப்ரியா ஜாதா வரதா³நப்ரபா⁴வத: ।
தவ வாமாங்க³ஸம்பூ⁴தா லக்ஷ்மீநாராயணப்ரியா ॥ 50॥
த³க்ஷிணாங்கா³த் ஸமுத்³த⁴தா ஸாவித்ரீ ப்³ரஹ்மண: ப்ரியா ।
ஹ்ரு’த³யாத்தே ச ஸம்பூ⁴தா ஸம்ஜ்ஞா பத்நீ ரவேரபி ॥ 51॥
இதி ஸர்வம் ஸமாக்²யாதம் ஸ்மர ஸர்வம் ஶுசிஸ்மிதே ।
ஸாத⁴ய த்வம் புநர்யோக³ம் கா³ணேஶம் ஶாந்தித³ம் பரம் ॥ 52॥
முத்³க³ல உவாச ।
ஶிவேந கதி²தம் ஸர்வம் ஶ்ருத்வா தே³வீ நகா³த்மஜா ।
ஏகாந்தே ஸாத⁴யாமாஸ யோக³ம் க³ணபதே: பரம் ॥ 53॥
பூர்வஸம்ஸ்காரபா⁴வேந ஸ்வல்பகாலேந ஸா ஶிவா ।
ஶாந்திம் ப்ராப்தா மஹாபா⁴கா³ ப்ரயயௌ ஶிவஸந்நிதௌ⁴ ॥ 54॥
முத³ல உவாச ।
இதி தே கதி²தம் த³க்ஷ சேஷ்டிதம் க³ணபஸ்ய ச ।
ப⁴ஜ த்வம் ஸர்வபா⁴வேந க³ணேஶம் ப்³ரஹ்மநாயகம் ॥ 55॥
தேந த்வம் விக்⁴நஹீநோऽபி ப⁴விதாஸி ந ஸம்ஶய: ।
ஸர்வமாந்யோ மஹாயோகீ³ ஶோகஹீநோ ஜக³த்³கு³ரு: ॥ 56॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே ஶிவபார்வதீஸம்வாத³ஸமாப்திர்நாம
ஸப்தத³ஶோऽத்⁴யாய: ॥ 1.17

1.18முத்³க³லதே³வதூ³தஸம்வாதோ³ நாமாஷ்டாத³ஶோऽத்⁴யாய:
॥ ஶ்ரீக³ணேஶாய நம: ॥
ஶௌநக உவாச ।

ஶ்ருதம் ஸூத மஹாபா⁴க³ கதி²தம் பரமாத்³பு⁴தம் ।
சரிதம் க³ணநாத²ஸ்ய தேந த்ரு’ப்தா வயம் ப்ரபோ⁴ ॥ 1॥
ஶிவஶக்திமஹாவாத³ம் ஶ்ருத்வா த்ரு’ஷ்ணா விவர்த⁴தே ।
புநஶ்ச வத³ஸூத த்வம் க³ணேஶஸ்ய விசேஷ்டிதம் ॥ 2॥
ஸூத உவாச ।
ஶ‍்ரு’ணு ஶௌநக யத்நேந த³க்ஷேணைவம் மஹாமுநி: ।
ஸத்கதா²ம்ரு’தபாநம் ச க்ரு’த்வா ப்ரு’ஷ்ட: புநஶ்ச யத் ॥ 3॥
ஶக்திஶங்கரஸம்வாத³ம் ப்³ரஹ்மபூ⁴யபத³ப்ரத³ம் ।
ஶ்ருத்வா த³க்ஷோ மஹாபா⁴க:³ பப்ரச்ச²முநிஸத்தம: ॥ 4॥
(Page க²ம். 1அ. 18 பாந 42)

த³க்ஷ உவாச ।
கிஞ்சித்புராதநம் புண்யம் ப²லிதம் மே மஹாத்³பு⁴தம் ।
பீதம் முத்³க³ல தே வக்த்ராத் கதா²ம்ரு’தமித³ம் மயா ॥ 5॥
த⁴ந்யோऽஸி க்ரு’தக்ரு’த்யோऽஸி க³ணேஶே ப⁴க்திமாநஸி ।
க³ணேஶாச்ச பரம் நாஸ்தி ஜ்ஞாதம் த்வத்³வாக்யதோ மயா ॥ 6॥
வத³முத்³க³ல மாஹாத்ம்யம் புநர்க³ணபதே: ஶுப⁴ம் ।
ந த்ரு’ப்தோஹம் மஹாயோகி³ந் பீத்வா ப்³ரஹ்மாம்ரு’தம் மஹத் ॥ 7॥
ஶிவஶைலஸுதாவாதோ³ மஹாநந்த³ப்ரதா³யக: ।
தத்ராஷ்டௌ க³ணராஜஸ்ய ஹ்யவதாரா: ஶ்ருதா மயா ॥ 8॥
தேஷாம் தச்சரிதம் சாऽபி மாஹாத்ம்யம் தேऽபி யந் மஹத் ।
ஶ்ரோதுமிச்சா²மி யோகீ³ஶ த³யாம் க்ரு’த்வா வத³ஸ்வ மே ॥ 9॥
கிமர்த²ம் க³ணராஜோऽயமவதாரம் கரோதி வை ।
ப்³ரஹ்மபூ⁴யமயோ தே³வஸ்தத்³வத³ஸ்வ மஹாமுநே ॥ 10॥
பரோபகரணார்தா²ய த்வாத்³ரு’ஶா முநிஸத்தமா: ।
ப்⁴ரமந்தி த⁴ரணீம் ப்³ரஹ்மந் பதிதேப்⁴ய:ஸுக²ப்ரதா:³ ॥ 11॥
த³ர்ஶநஸ்பர்ஶநேநைவ பா⁴ஷணேந விஶேஷத: ।
பாவயந்தி ஜநாந் ஸர்வாந் ஸாத⁴வ:ஸமத³ர்ஶிந: ॥ 12॥
ஸூத உவாச ।

ஶ்ருத்வா த³க்ஷவசோ ரம்யம் ப்ரத்யுவாச ஸ முத்³க³ல: ।
ப்ரஹ்ரு’ஷ்டோ பா⁴வயுக்தஸ்ய த³க்ஷஸ்ய ச மஹாத்மந: ॥ 13॥
முத்³க³ல உவாச ।
ஶ‍்ரு’ணு த³க்ஷ மஹாபா⁴க³ த⁴ந்யோऽஸி ந ச ஸம்ஶய: ।
யேந த்வம் க³ணநாத²ஸ்ய கதா²ம் ப்ரு’ச்ச²ஸி மாம் ப்ரபோ⁴ ॥ 14॥
பாபிநாம் நாஸ்திகாநாம் வை தா³ம்பி⁴காநாம் கதா³சந ।
ஸத்கதா²ऽம்ரு’தபாநஸ்ய சேச்சா² நோத்பத்³யதே க்வசித் ॥ 15॥
த்³வந்த்³வபா⁴வவிசாரஜ்ஞாஸ்ததா²ஸஹநகாரகா: ।
பூ⁴தேஷு ஸமபா⁴வாஶ்ச ஸம்ஸாரதரணே ரதா: ॥ 16॥
பரோபகாரகார்யேஷு மதிஸ்தேஷாம் ப்ரவர்ததே ।
ஏதாத்³ரு’ஶா மஹாபா⁴கா³ க³ணேஶே ஸாத³ரா: ப்ரபோ⁴ ॥ 17॥
கதா²ம் க³ணபதேர்நித்யம் ஶ‍்ரு’ண்வந்தி ச பட²ந்தி தே ।
ஶ்ராவயந்தி ஜநாநந்யாந் ப⁴க்திபா⁴வஸமந்விதா: ॥ 18॥
அதஸ்த்வம் ஸாத³ரோ பூ⁴த்வா ஶ‍்ரு’ணுஷே பாபநாஶிநீம் ।
க்ரு’த்வா வர்த⁴யஸி ப்ரஶ்நம் கதா²ம் க³ணபதே: ஶுபா⁴ம் ॥ 19॥
ஶ‍்ரு’ணு யச்ச புராவ்ரு’த்தம் மதீ³யம் பா⁴வபூர்வகம் ।
தவாऽக்³ரே கத²யிஷ்யாமி ஸம்ஶயோ யேந நஶ்யதி ॥ 20॥
அவதாரகதா²மக்³ரே ஜ்ஞாஸ்யஸி த்வம் யதா²ர்த²த: ।
க³ணராஜபத³ம் ஸர்வம் ப்ராப்ஸ்யஸி த்வம் ச ப⁴க்திமாந் ॥ 21॥
அஹம் தபஸி ஸம்விஷ்ட: ஶிலோஞ்சா²ஜீவமாஶ்ரித: ।
த³ஶ பஞ்ச தி³நேஷ்வேவ த்³வாத³ஶ்யாம் மம பாரணம் ॥ 22॥
த்³ரோணமாத்ரம் சிநோம்யந்நமுபோஷணஸமந்வித: ।
தேநாந்நேந யதா²ந்யாயம் பஞ்சயாகா³நக்ரு’ஷ்யஹம் ॥ 23॥
ஏவம் ப³ஹுக³தே காலே தபஸே மயி ஸம்ஸ்தி²தே ।
தே³வா:ஸர்வே ப⁴யோத்³விக்³நா: கிமயம் ஸாத⁴யிஷ்யதி ॥ 24॥
ஐத்³ரம் பத³ம் விதா⁴துர்வா வைஷ்ணவம் ஶைவமேவ ச ।
கிம் வாஞ்ச²தி மஹாபா⁴கோ³முநிஸ்தபஸி ஸம்ஸ்தி²த: ॥ 25॥
இதி தே³வை: ப்ரேஷிதஸ்து முநி:ஸர்வார்த²கோவித:³ ।

மமாஶ்ரமே பரீக்ஷார்த²ம் து³ர்வாஸா: கோபவாந் யயௌ ॥ 26॥
நக்³ந உந்மத்ததுல்ய:ஸந்நாக³த: பாரணே மம ।
மஹ்யம் பி⁴க்ஷாம் முநே தே³ஹி யயா த்ரு’ப்தோ ப⁴வாம்யஹம் ॥ 27॥
இத்யூசே து மயா த³த்தமந்நம் தஸ்மை மஹாத்மநே ।
ந ஜ்ஞாதோ முநிமுக்²யோऽயம் து³ர்வாஸா ஆக³தோ க்³ரு’ஹம் ॥ 28॥
தத³ந்நம் ஸகலம் பு⁴க்த்வா த்³ரோணமாத்ரம் மஹாமுநி: ।
(Page க²ம். 1அ. 18 பாந 43)

உச்சி²ஷ்டம் லிப்தவாந் தே³ஹே க³தோ விகலமாநஸ: ॥ 29॥
மாநஸே மே மஹாநந்த:³ ப்ராப்தோ த³க்ஷ ப்ரஜாபதே ।
த⁴ந்யம் தபோ மதீ³யம் வை த்ரு’ப்த:ஸர்வாந்நபு⁴க் ஜந: ॥ 30॥
உபோஷணே ஸமாயுக்தோऽஹம் தத்ர தபஸி ஸ்தி²த: ।
புந:ஸ த்³வாத³ஶீக⁴ஸ்ரே பாரணார்த²ம் ஸமாயயௌ ॥ 31॥
து³ர்வாஸஸம் புநர்யாதம் தாத்³ரு’ஶம் வேஷமாஸ்தி²தம் ।
மஹதா ஹர்ஷயுக்தேநாऽபூஜயம் ச மஹாமுநிம் ॥ 32॥
ஸர்வாந்நம் பு⁴க்தவாந் ஸத்³ய ஏவம் ஷட்³வாரமாயயௌ ।
மம பா⁴வபரீக்ஷார்த²ம் தப:க²ண்ட³நகாரக: ॥ 33॥
பூர்வபுண்யப்ரபா⁴வேண ச்யாவிதோ ந மநாக³பி ।
த்ரிமாஸோபோஷிதோ பா⁴வயுக்தேந தபஸாऽப⁴வம் ॥ 34॥
தபஸா பா⁴வஶுத்³தே⁴ந பரிதுஷ்டோ மஹாமுநி: ।
ஸ்வரூபம் த³ர்ஶயாமாஸ யோக³ரூபம் மஹாத்³பு⁴தம் ॥ 35॥
உவாச ஶுத்³தி⁴மாபந்நோ முத்³க³ல த்வம் ந ஸம்ஶய: ।
க³ச்ச²ஸ்வர்க³ம் மஹாபா⁴க³அக்ஷயம் போ⁴க்துமர்ஹஸி ॥ 36॥
ஸ்வர்க³லோகா ஜிதா:ஸர்வே த்வயாऽக்ஷய்யப்ரகாஶகா: ।
தபஸா ஶுத்³த⁴பா⁴வேநாது⁴நா தாந் க³ச்ச²முத்³க³ல ॥ 37॥
இத்யுக்த்வா மாம் ஸ து³ர்வாஸா க³த:ஸ்வாஶ்ரமமண்ட³லே ।
தஸ்மிந்நேவ க்ஷணே ஸ்வர்கா³த்³விமாநம் தத்ர சாக³தம் ॥ 38॥
விமாநாத் புருஷோ தி³வ்யபூ⁴ஷணைர்பூ⁴ஷித: பர: ।
உத்தீர்ய மே ஸுஸாந்நித்⁴யமாக³த: பூஜிதோ மயா ॥ 39॥

உவாச மது⁴ரம் வாக்யம் சலேதி த்வம் மயாஸஹ ।
ஸ்வர்கா³தா³க³தவந்தம் வை வித்³தி⁴ முத்³க³ல மாம் ததா² ॥ 40॥
ப்³ரு’ஹஸ்பதிபுரோக:³ஸ தே³வ இந்த்³ர: ப்ரதாபவாந் ।
த்வத³ர்த²ம் ஸம்ஸ்தி²த:ஸ்வாமிந் தேநாஹம் ப்ரேஷிதோ முநே ॥ 41॥
இத³ம் விமாநமாருஹ்ய நாநாபோ⁴க³ஸமந்விதம் ।
மயா ஸார்த⁴ம் மஹாபா⁴க³ சல ஸ்வர்க³ம் ஸுபோ⁴க³த³ம் ॥ 42॥
ஸூத உவாச ।
தே³வதூ³தவசோ ரம்யம் ஶ்ருத்வைவம் முத்³க³லோ முநி: ।
விநயாவநதோ பூ⁴த்வா தம் பப்ரச்ச²முதா³ந்வித: ॥ 43॥
முத்³க³ல உவாச ।
ஸ்வர்கே³ஷு ஸர்வலோகேஷு கே கு³ணா:ஸந்தி தாந் வத³ ।
தோ³ஷா: கே தத்ர திஷ்ட²ந்தி ஶ்ருத்வா யாமி த்வராந்வித: ॥ 44॥
ஸூத உவாச ।
முத்³க³லஸ்ய வச: ஶ்ருத்வா தே³வதூ³தஸ்தமப்³ரவீத் ।
விநயேந ச ஸந்துஷ்டோ யதா²தத்²யம் விபா⁴க³ஶ: ॥ 45॥
தே³வதூ³த உவாச ।
கர்மபூ⁴மிரியம் ப்³ரஹ்மந் போ⁴க³பூ⁴மிஸ்து ஸா மதா ।
ஸ்வர்க³ரூபா நராதீ³நாம் கர்மபோ⁴க³ப்ரதா³யிநீ ॥ 46॥
நாநாஸுக²ப்ரத³ம் தத்ர கு³ணம் வக்தும் ந ஶக்யதே ।
ஈப்ஸிதம் லப⁴தே ஸர்வம் ஸதா³ யௌவநஸம்ஸ்தி²தி: ॥ 47॥
க்லம:ஸ்வேதா³தி³கம் தத்ர நைவ ஶீதோஷ்ணதா ததா² ।
அப்ஸரோபி⁴ர்விஹாராஶ்ச காமரூபா க³திர்ப⁴வேத் ॥ 48॥
ஸ்வகர்மதுல்யபோ⁴கா³ஶ்ச போ⁴க்தவ்யா:ஸர்வபா⁴வத: ।
யே யே போ⁴கா³ தே³ஹிநாம் ச தே தே தத்ர ஸமாஸ்தி²தா: ॥ 49॥
போ⁴க³பூ⁴மி:ஸமாக்²யாதா ஸ்வர்க³ரூபா மஹாமுநே ।
வத³ தத்ர ச கிம் ந்யூநம் யத: ப்ரு’ச்ச²ஸி மாம் ப்ரபோ⁴ ॥ 50॥
த்வயா நாநாவித⁴ம் கர்ம தபஸா ஸாதி⁴தம் முநே ।

ஸ்வர்க³லோகா: க்ரு’தா:ஸர்வேऽக்ஷயாஸ்தாந் போ⁴க்துமர்ஹஸி ॥ 51॥
தத்ர ஸ்வர்கே³ த்ரயோ தோ³ஷாஸ்தாந் ஶ‍்ரு’ணுஷ்வ மஹாமுநே ।
இஹ கர்ம க்ரு’தம் லோகைர்போ⁴க்தவ்யம் ஶுப⁴ரூபகம் ॥ 52॥
தத்ர கர்ம க்ரு’தம் லோகை: ததே³வ ப²லஹீநகம் ।
தேந லோகோ ஹி து:³க்²யஸ்தி தத³ந்தே கிம் ப⁴வேதி³தி ॥ 53॥
(Page க²ம். 1அ. 18-19 பாந 44)

ஏதாத்³ரு’ஶம் மயா கர்ம புண்யரூபம் க்ரு’தம் மஹத் ।
ஏதாவந்தம் ச காலம் மே ஸ்வர்க³வாஸோ ப⁴விஷ்யதி ॥ 54॥
ஏகம் தோ³ஷம் மஹாந்தம் ச ஜாநீஹி முநிஸத்தம ।
த்³விதீயம் ஶ‍்ரு’ணு தோ³ஷம் த்வம் கத²யாமி ஸவிஸ்தரம் ॥ 55॥
நாநா ஸ்வர்க³ஷு மித்ராணி நாநா ப்ரீதிவிவர்த⁴நா: ।
தே³வாஸ்தத்ர மஹாபா⁴க³ஸஹ தைர்மோத³தே ஸ்வயம் ॥ 56॥
ஸத்கர்ம தஸ்ய தேநைவ பு⁴க்தம் ஸ்வர்கே³ யதா²யத²ம் ।
பஶ்சாத் பதநகால து தமத: ⁴ பாதயந்தி தே ॥ 57॥
க்ஷணமேகம் ந தம் கோऽபி ஸ்நேஹம் பஶ்யதி லோகப: ।
பதநஸ்ய ப⁴யம் சித்தே தோ³ஷோऽயம் பாதரூபக: ॥ 58॥
த்ரு’தீயம் தோ³ஷரூபம் யச்ச்²ரு’ணு த்வம் பா⁴வபூர்வகம் ।
தத்³வதி³ஷ்யாமி தே ப்ரீத்யா யேந ஜ்ஞாநம் ப⁴வேத்பரம் ॥ 59॥
ஸத்கர்மகாரிணஸ்த்வந்யே மஹாபோ⁴க³கரா முநே ।
ஸந்தி ஸ்வர்கே³ஷு சாநேகே தாந் த்³ரு’ஷ்ட்வா தபதி ஸ்வயம் ॥ 60॥
தி⁴ங் மாம் ந்யூநவிஹாரேண திஷ்டா²மி ஸ்வல்பபுண்யத: ।
மஹாபுண்யகரா அந்யே அதி⁴கம் விஹரந்த்யுத ॥ 61॥
ஸதா³ஹ்ரு’தி³ தபத்யேவம் ஸ்வர்க³பூ⁴மிஸ்வபா⁴வத: ।
ஹ்ரு’தி³ தாபாத்மகோ தோ³ஷஸ்த்ரு’தீய: கதி²தோ மயா ॥ 62॥
அநந்தகு³ணஸம்யுக்தம் ஸ்வர்க³ம் ஜாநீஹி தாபஸ ।
தோ³ஷைஸ்த்ரிபி: ⁴ ஸமாயுக்தம் மஹாபுண்யப்ரபா⁴வத: ॥ 63॥
த⁴ந்யஸ்த்வம் முநிஶார்தூ³ல தத் ஸ்வர்கே³ விஜிதே த்வயா ।
பு⁴ங்க்ஷ்வ போ⁴கா³ந் மநோஜ்ஞாந் வை சல ஶீக்⁴ரம் மயா ஸஹ ॥ 64॥

॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதேமுத்³க³லதே³வதூ³தஸம்வாதோ³நாமாஷ்டாத³ஶோऽத்⁴யாய:
॥ 1.18

1.19அங்கி³ராமுத்³க³லஸம்வாதோ³ நாமைகோநவிம்ஶதிதமோऽத்⁴யாய:
॥ ஶ்ரீக³ணேஶாய நம: ॥
ஸூத உவாச ।
தே³வதூ³தவச: ஶ்ருத்வா முத்³க³லஸ்தமதா²ப்³ரவீத் ।
ஶ‍்ரு’ணு ஶௌநக மாஹாம்யம் முநேஸ்தஸ்ய ஸுயோகி³ந: ॥ 1॥
முத்³க³ல உவாச ।
தே³வதூ³த மயா ஸர்வ த்வயோக்தம் பு³த்³தி⁴பூர்வகம் ।
ஶ்ருதம் புந: ப்ரப்ரு’ச்சா²மி தந் மே வத³ மஹாமதே ॥ 2॥
தோ³ஷைஸ்த்ரிபி⁴விஹீநம் தம் கம் லோகம் வத³ மே ப்ரபோ⁴ ।
மநஸ்தாபவிஹீநாஶ்ச மோத³ந்தே யத்ர மாநவா: ॥ 3॥
ஸூத உவாச ।
முத்³க³லஸ்ய வச: ஶ்ருத்வா தே³வதூ³த உவாச ஹ ।
லோகம் ச தமஹம் துப்⁴யம் கத²யாமி ஸவிஸ்தரம் ॥ 4॥
தே³வதூ³த உவாச ।
நிஷ்காமகர்மணா விப்ர ப்³ரஹ்மலோக: ப்ரலப்⁴யதே ।
வைகுண்ட:² ஶிவலோகஶ்ச ஸௌர: ஶாக்தோ ஜநேந ச ॥ 5॥
தத்ராऽபி தோ³ஷயுக்தத்வம் வர்ததே முநிஸத்தம ।
ப்³ரஹ்மபூ⁴யபத³ம் யச்ச தோ³ஷஹீநம் ப்ரசக்ஷதே ॥ 6॥
தே³வதூ³தமுகா²தி³த்த²ம் ஶ்ருத்வா வை முத்³க³லோ முநி: ।
தம் பப்ரச்ச² புந:ஸாது⁴ர்ப⁴க்திநம்ராத்மகந்த⁴ர: ॥ 7॥
(Page க²ம். 1அ. 19 பாந 45)

முத்³க³ல உவாச ।
குத்ர தல்லப்⁴யதே ஸ்வாமிந் வத³ஸர்வமஶேஷத: ।
உபகாரபரோऽஸி த்வம் தேந ப்ரு’ச்சா²மி தத்த்வத: ॥ 8॥

தே³வதூ³த உவாச ।
கர்மபூ⁴மிரியம் ப்³ரஹ்மந்நத்ர வை லப்⁴யதே ஜநை: ।
த⁴ர்மார்த²காமமோக்ஷாதி³ ப்³ரஹ்மபூ⁴யம் ந ஸம்ஶய: ॥ 9॥
ஶ்ருத்வா தஸ்ய வசோ ரம்யம் முத்³க³லஸ்தமுவாச ஹ ।
க³ச்ச²தூ³த நமஸ்துப்⁴யம் ஸ்வர்க³ம் ப்ரதி நயாம்யஹம் ॥ 10॥
ஹ்ரு’தி³ஸந்தாபஸம்யுக்தம் புந: பாதப⁴யாத்மகம் ।
ஸ்வர்க³ம் நேச்சா²மி போ⁴ வித்³வந் ப்³ரஹ்ம தத்ஸாத⁴யாம்யஹம் ॥ 11॥
தே³வதூ³த உவாசேத³ம் முத்³க³லம் முநிஸத்தமம் ।
பா⁴க்³யஹீநோऽஸிநூநம் த்வம் ஸ்வர்க³ம் நைவாபி⁴நந்த³ஸி ॥ 12॥
ஸ்வர்கே³ச்சா² கஸ்ய நைவாஸ்தி நரஸ்ய வத³ மாம் முநே ।
உக்³ரைஸ்தபோபி⁴ர்தா³நைஶ்ச யஜ்ஞை:ஸ்வர்க³ஶ்ச லப்⁴யதே ॥ 13॥
நாநாபுண்யாதி³கம் க்ரு’த்வா ஸத்கர்மாதி³ஸுஸாத⁴நை: ।
இச்ச²ந்தி மநுஜா:ஸ்வர்க³ம் மஹாஸௌக்²யப்ரத³ம் பரம் ॥ 14॥
ஸ ஸ்வர்க³ஶ்ச த்வயா ப்ராப்தஸ்தபஸோக்³ரை:ஸுஸாத⁴நை: ।
நேச்ச²ஸி த்வம் மஹாமூட⁴ ஜ்ஞாநஹீநோऽஸி மே மதம் ॥ 15॥
தே³வதூ³தம் வத³ந்தம் தம் ததா³ புநரித³ம் வச: ।
முத்³க³ல:ஸ்நேஹஸம்யுக்த: ப்ரத்யுவாச ஹஸந்நிவ ॥ 16॥
முத்³க³ல உவாச ।
கிம் மாம் மோஹயஸி ப்ராஜ்ஞ தே³ஹோऽயம் ப³ந்த⁴நாத்மக: ।
தே³ஹஸௌக்²யகர:ஸ்வர்கோ³முக்திதோ³ ந பு³தை: ⁴ ஸ்ம்ரு’த: ॥ 17॥
தத்ராபி ஹ்ரு’தி³ஸந்தாபோ வர்ததே தூ³தஸத்தம ।
தாபத்ரயஸமாயுக்தம் வித்³வாந்நேச்ச²தி கர்ஹிசித் ॥ 18॥
க³ச்ச² த்வம் ச மஹாபா⁴க³ ப்³ரு’ஹஸ்பதிபுரோக³மம் ।
இந்த்³ரம் ப்ரணாமம் கத²ய நாऽऽக³தோ முநிரித்யபி ॥ 19॥
ஏவமுக்த்வா நமஸ்க்ரு’த்ய தே³வதூ³தமஹம் ப்ரபோ⁴ ।
அக்³நேஶ்ச க³தவாந் ஶாலாம் க³தோ தூ³தோ யதா²க³தம் ॥ 20॥
மயாऽபி ஸ்வாஶ்ரமே தத்ர ஸ்தி²தம் மநஸி தா⁴ரிதம் ।
விதி⁴நா ப்³ரஹ்மவேதே³ஷு நாநாரூபம் ப்ரகத்²யதே ॥ 21॥

கிம் ப்ரமாணம் ப⁴வேத்தேஷாம் ஸாத⁴நீயம் மயா கத²ம் ।
பூர்ணபா⁴வமவிஜ்ஞாய ப்⁴ராந்தோऽஹம் நாத்ர ஸம்ஶய: ॥ 22॥
அத:ஸம்ஶயநாஶார்த²ம் க³மிஷ்யாமி மஹாமுநிம் ।
யோகி³ஶ்ரேஷ்டை²ரங்கி³ரஸம் வந்த்³யம் வேத³ஜ்ஞமுத்தமம் ॥ 23॥
ஶப்³த³ப்³ரஹ்மணி நிஷ்ணாதம் பரே ப்³ரஹ்மணி தந்மயம் ।
அஸ்மாகம் மூலபுருஷம் ஸாக்ஷாத்³ ப்³ரஹ்மஶரீரகம் ॥ 24॥
இதி நிஶ்சிதவாம்ஸ்தத்ர க³தோऽஹம் முநிஸந்நிதௌ⁴ ।
ஆஶ்ரமோऽஸ்ய மயா த்³ரு’ஷ்ட:ஸர்வபூ⁴தாப⁴யப்ரத:³ ॥ 25॥
நாதபோ ந ச ஶீதத்வம் ந க்ரோத: ⁴ காமஸம்ப⁴வ: ।
ந மாத்ஸர்யாதி³கம் தத்ர ஸமகாலயுதோ ப³பௌ⁴ ॥ 26॥
நாவ்ரு’ஷ்டிர்நாதிவ்ரு’ஷ்டிஶ்ச ஹ்யகாலே மரணம் ந ச ।
ந க்³ரஹாதி³க்ரு’தா பீடா³ தத்ர ரக்ஷோப⁴யம் ந ச ॥ 27॥
ஸர்வஶாந்திப்ரத:³ பூர்ணஸ்தாபஸாநாம் ஹிதாவஹ: ।
விஸ்மிதேந ஸுபுண்யேந ப்ரவிஷ்டோ பா⁴க்³யயோக³த: ॥ 28॥
தத்ர நாநாமுநீநாம் ச வத்ஸா: பரமஶோப⁴நா: ।
மயா த்³ரு’ஷ்டா மஹாபா⁴க³ வேத³கோ⁴ஷநிநாதி³தா: ॥ 29॥
அக்³நிஹோத்ராதி³பி⁴ர்யுக்தா நாநாபக்ஷிநிநாதி³தா: ।
வ்ரு’க்ஷவல்லீஸமாயுக்தா நாநாபுஷ்பப²லாஶ்ரிதா: ॥ 30॥
நாநாஸரோவராண்யேவ ஹம்ஸகாரண்ட³வைர்ப³பு: ⁴ ।
நாநாபக்ஷிவ்ரு’தாந்யேவ ஸுதா⁴ரூபஜலாநி வை ॥ 31॥
ஸுநிர்மலபயாம்ஸ்யேவ மகராதி³யுதாநி ச ।
கமலை:குமுதை³ர்நாநாஶோப⁴மாநாநி ஷட்பதை:³ ॥ 32॥
ஸிம்ஹவ்யாக்⁴ரம்ரு’கா³ நாகா³ க³ஜா கா³வஶ்ச மூஷிகா: ।
(Page க²ம். 1அ. 19 பாந 46)

நிர்வைரா: ப்ராணிநஸ்தத்ர நிவஸந்தி ப்ரஜாபதே ॥ 33॥
ஏவம் த்³ரு’ஷ்ட்வா மஹாபா⁴க³ஆஶ்ரமம் ஹர்ஷஸம்யுத: ।
பஶ்யந் புநஶ்ச ஹ்யப⁴வம் விஸ்மிதோ நிஜசேதஸி ॥ 34॥
தம் வை குஶாஸநஸ்த²ம் ச ஸாக்ஷாத் ஸூர்யமிவாபரம் ।

தேஜஸா தீ³ப்யமாநம் த்வபஶ்யமங்கி³ரஸம் முநிம் ॥ 35॥
ஸித்³தை⁴ர்நாநாவிதை⁴ஶ்சைவ யோகி³பி⁴ர்முநிபி⁴ர்வ்ரு’தம் ।
ஶிஷ்யேப்⁴யோ ப்³ரஹ்மவித்³யாம் தாம் கத²யந்தம் யதா²ர்த²த: ॥ 36॥
த³ண்ட³வத்தம் ப்ரணம்யாதௌ³ ப⁴க்திபா⁴வயுதோऽப⁴வம் ।
ப்ராஞ்ஜலி: ப்ரயதோ பூ⁴த்வா ஸம்ஸ்தி²தோ முநிஸந்நிதௌ⁴ ॥ 37॥
தவ கோ³த்ரப⁴வம் ஸ்வாமிந் முத்³க³லம் முநிஸத்தம ।
த³ர்ஶநார்த²ம் ஸமாயாதம் வித்³தி⁴ மாம் ப்³ரஹ்மதா³யக ॥ 38॥
மதீ³யம் வசநம் ஶ்ருத்வா ப்ரஸந்ந: ப்ராஹ மாம் முநி: ।
வத்ஸ த்வமாக³தஸ்தாத திஷ்டா²ऽத்ர மம ஸந்ந்நிதௌ⁴ ॥ 39॥
அவிக்⁴நபா⁴வயுக்தேந தபஸ்தப்தம் த்வயா ஸுத ।
தேந மே த³ர்ஶநம் ப்ராப்தம் ஸத்புத்ரோऽஸி ந ஸம்ஶய: ॥ 40॥
முநேர்வசநமாகர்ண்ய ப்ராப்தோऽஹம் பரமாம் முத³ம் ।
தத்ர ஸ்தி²தோऽப⁴வம் த³க்ஷஸந்நிதௌ⁴ தஸ்ய தீ⁴மத: ॥ 41॥
கஸ்மிம்ஶ்சித்³ தி³வஸே தத்ர லப்³த்⁴வாऽவஸரமுத்தமம் ।
ப்ரு’ஷ்டோ மயா மஹாயோகீ³ ஶ‍்ரு’ண்வத்ஸு ச முநிஷ்வபி ॥ 42॥
ஜ்ஞாதுமிச்சா²மி போ⁴ ஸ்வாமிந் வத³ மாம் கருணாநிதே⁴ ।
அஸ்மாகம் த்வம் க³தி:ஸாக்ஷாத் ஸர்வேஷாம் சைவ ப⁴க்தித: ॥ 43॥
ஸூத உவாச ।
வசநம் முத்³க³லஸ்யாऽபி ஶ்ருத்வா தம் புநரப்³ரவீத் ।
அங்கி³ரா ப⁴க³வாந் யோகீ³ ப்ரஹஸம்ஸ்தம் ப்ரஹர்ஷயந் ॥ 44॥
அங்கி³ரா உவாச ।
மஹ்யம் ப்ரு’ச்ச²ஸி கிம் தாத தத்³ ப்³ரூஹி த்வம் மஹாத்³யுதே ।
பா⁴வதோ மந்த்ரகர்தா த்வம் புராணாசார்ய ஏவ ச ॥ 45॥
முத்³க³ல உவாச ।
கதி²தம் ப்³ரஹ்மவேதே³ஷு நாநாபா⁴வஸமந்விதம் ।
கிம் ப்ரமாணம் வேதி³தவ்யம் ப்³ரஹ்மபூ⁴யேப்ஸுபி: ⁴ ப்ரபோ⁴ ॥ 46॥
அங்கி³ரா உவாச ।
ஶ‍்ரு’ணு புத்ர ப்ரவக்ஷ்யாமி வேதா³ந்தையந்த்ப்ரபா⁴ஷிதம் ।

க்ரமேண ப்³ரஹ்மலாபா⁴ர்த²ம் நாநாப்³ரஹ்மநிரூபணம் ॥ 47॥
அந்நம் ப்³ரஹ்மேதி யத்ப்ரோக்தம் தத்ரோபாதி:⁴ ஸமாக³த: ।
அந்நரூபோ மஹாதேஜா அந்நகோஶமயம் தத: ॥ 48॥
ப்ராணோ ப்³ரஹ்மேதி யத்ப்ரோக்தம் ப்ராணகோஶப்ரகாஶகம் ।
மநோ ப்³ரஹ்மேதி ஜாநீஹி மந:கோஶமயம் ததா² ॥ 49॥
விஜ்ஞாநம் ப்³ரஹ்ம சோக்தம் விஜ்ஞாநகோஶப்ரதா⁴ரகம் ।
ஆநந்தோ³ ப்³ரஹ்ம ஸமதாநந்த³கோஶப்ரபா⁴ஸகம் ॥ 50॥
சைதந்யம் ப்³ரஹ்ம யத்ப்ரோக்தம் மஹாகாரணதா⁴ரகம் ।
பி³ந்து³ப்³ரஹ்ம யது³க்தம் தஜ்ஜ்ஞாநதே³ஹமயம் முநே ॥ 51॥
சித்³ப்³ரஹ்மேதி ஸமாக்²யாதம் ஸோऽஹம் மாத்ராத்மகம் மதம் ।
போ³தோ⁴ ப்³ரஹ்மேதி வேதே³ஷு ஸ்வத உத்தா²நவேத³கம் ॥ 52॥
ஸாங்க்²யம் ப்³ரஹ்மேதி யத்ப்ரோக்தம் விதே³ஹாதா⁴ரகம் ஸுத ।
கர்மஜ்ஞாநே து வேதே³ ச கதி²தே தே ததா³த்மகே ॥ 53॥
ஸமம் ப்³ரஹ்மேதி ஜாநீஹி கதி²தம் நந்த³நாத்மகம் ।
அவ்யக்தம் ஸஹஜம் ப்³ரஹ்ம ஜ்ஞாதவ்யம் நேதிரூபகம் ॥ 54॥
(Page க²ம். 1அ. 20 பாந 47)

ஶக்திப்³ரஹ்மேதி வேதே³ஷு ஹ்யஸத்³ரூபப்ரகாஶகம் ।
ஸூர்யோ ப்³ரஹ்மேதி யத்ப்ரோக்தமாத்மரூபம் ப்ரகீர்திதம் ॥ 55॥
விஷ்ணுர்ப்³ரஹ்மேதி யத்ப்ரோக்தமுப⁴யாத்மகதா⁴ரகம் ।
ஶிவோ ப்³ரஹ்மேதி ஶாஸ்த்ரேஷு நிர்மோஹஸ்ய ப்ரகாஶகம் ॥ 56॥
ஸ்வாநந்தோ³ ப்³ரஹ்மவேதே³ ச ஸம்யோக³மயமுத்தமம் ।
நிர்வ்ரு’த்திர்ப்³ரஹ்மஶாஸ்த்ரேஷு ஹ்யயோகா³தா⁴ரகம் பரம் ॥ 57॥
ஏவம் நாநாப்ரகாரைஶ்ச வேதா³தௌ³ ச ப்ரகத்²யதே ।
முநிபி⁴ர்ப்³ரஹ்மவாத³ஜ்ஞை:ஸர்வம் தத்²யம் ப்ரமாணத: ॥ 58॥
ப்³ரு’ம்ஹத்யதோ² ப்³ரு’ம்ஹயதி யத்³ப்³ரஹ்ம ஶ்ருதிவாக்யத: ।
ததே³வ ப்³ரஹ்மபூ⁴தத்வம் ஜ்ஞாதவ்யம் முநிபி: ⁴ ஸதா³ ॥ 59॥
அநாத்³யாத்மசிதா³த்³யைர்யத்³யுக்தம் ப்³ரஹ்ம ப்ரகத்²யதே ।
ததே³வோபாதி⁴யுக்தம் வை யோகி³பி:⁴ ஸுவிசாரிதம் ॥ 60॥

ப்³ரஹ்மேதி ப்³ரஹ்ம விஜ்ஞேயம் தச்ச யோகே³ந லப்⁴யதே ।
தத³ர்த²ம் மத²நம் ஸர்வம் கர்மஜ்ஞாநாதி³கஸ்ய ச ॥ 61॥
ததே³வ ப்³ரஹ்ம ப்ரத்யக்ஷம் ப்³ரஹ்மணஸ்பதிவாசகம் ।
ப்³ரஹ்மணாம் ப்³ரஹ்ம விக்²யாதம் வேத³ஸ்ம்ரு’திஸுபா⁴ஷிதம் ॥ 62॥
ப்³ரு’ம்ஹத்யதோ² ப்³ரு’ம்ஹயதி க³ணஶப்³த:³ ப்ரகீர்தித: ।
ஸமூஹே க³ணதா⁴துஶ்ச கவிபி:⁴ கதி²தோ ப⁴வேத் ॥ 63॥
பா³ஹ்யாந்தராதி³காநாம் ச ஸமூஹோ க³ண உச்யதே ।
தத்ராऽபே⁴தே³ந யோகே³ந ப்ராப்யதே யோகி³பி: ⁴ பர: ॥ 64॥
அந்நாநாம் ப³ஹவோ பே⁴தா³ பா³ஹ்யாந்தரவிபா⁴வத: ।
ததே³வ க³ணவாச்யம் ச ஜ்ஞாதவ்யம் விவுதை: ⁴ ஸதா³ ॥ 65॥
இத்யாத³யோ க³ணாஸ்தஸ்யாநந்தா ப்³ரஹ்மப்ரவாசகா: ।
தேஷாம் ஸ்வாமீ க³ணேஶாந:ஸ ஏவ ப்³ரஹ்மணஸ்பதி: ॥ 66॥
தம் ப⁴ஜஸ்வ மஹாபா⁴க³ ப்³ரஹ்மபூ⁴யம் யதீ³ச்ச²ஸி ।
தஸ்யாவதாரதே³ஹா யம் ஜ்ஞாநாதி³ப்³ரஹ்மஸம்ஜ்ஞிதா: ॥ 67॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுட³சரிதேஅங்கி³ராமுத்³க³லஸம்வாதோ³நாமைகோநவிம்ஶதிதமோऽத்⁴யாய:
॥ 1.19

1.20 க³ணேஶமுத்³க³லஸமாக³மோ நாம விம்ஶோऽத்⁴யாய:
॥ ஶ்ரீக³ணேஶாய நம: ॥
ஸூத உவாச ।
வச: ஶ்ருத்வா சாங்கி³ரஸோ ஹ்ரு’ஷ்டரோமா ஸ முத்³க³ல: ।
விநயாவநதோ பூ⁴த்வோவாச தம் விஸ்மயந்நிவ ॥ 1॥
முத்³க³ல உவாச ।
தஸ்யாவதாரமாஹாத்ம்யம் கத²யஸ்வ மஹாமுநே ।
தத்க்ரமேண ப⁴ஜிஷ்யாமி ப்³ரஹ்மபூ⁴யஸ்ய ஸித்³த⁴யே ॥ 2॥
அங்கி³ரா உவாச ।

அநந்தா ஹ்யவதாராஶ்ச க³ணேஶஸ்ய மஹாத்மந: ।
ந ஶக்யந்தே ச தே வக்தும் மயா வர்ஷஶதைரபி ॥ 3॥
ஸங்க்ஷேபேண ப்ரவக்ஷ்யாமி முக்²யாநாம் முக்²யதாம் க³தாந் ।
அவதாராம்ஶ்ச தஸ்யாஷ்டௌ விக்²யாதாந் ப்³ரஹ்மதா⁴ரகாந் ॥ 4॥
வக்ரதுண்டா³வதாரஶ்ச தே³ஹாநாம் ப்³ரஹ்மதா⁴ரக: ।
மத்ஸராஸுரஹந்தா ஸ ஸிம்ஹவாஹநக:³ஸ்ம்ரு’த: ॥ 5॥
ஏகத³ந்தாவதாரோ வை தே³ஹிநாம் ப்³ரஹ்மதா⁴ரக: ।
மதா³ஸுரஸ்ய ஹந்தா ஸ ஆகு²வாஹநக:³ஸ்ம்ரு’த: ॥ 6॥
மஹோத³ர இதி க்²யாதோ ஜ்ஞாநப்³ரஹ்மப்ரகாஶக: ।
மோஹாஸுரஸ்ய ஶத்ருர்வை ஆகு²வாஹநக:³ஸ்ம்ரு’த: ॥ 7॥
க³ஜாநந:ஸ விஜ்ஞேய:ஸாங்க்²யேப்⁴ய:ஸித்³தி⁴தா³யக: ।
(Page க²ம். 1அ. 20 பாந 48)

லோமாஸுரப்ரஹர்தா வை ஆகு²க³ஶ்ச ப்ரகீர்தித: ॥ 8॥
லம்போ³த³ராவதாரோ வை க்ரோதா⁴ஸுரநிப³ர்ஹண: ।
ஶக்திப்³ரஹ்மாகு²க:³ஸத்³யத்தஸ்ய தா⁴ரக உச்யதே ॥ 9॥
விகடோ நாம விக்²யாத: காமாஸுரவிதா³ஹக: ।
மயூரவாஹநஶ்சாऽயம் ஸௌரப்³ரஹ்மத⁴ர:ஸ்ம்ரு’த: ॥ 10॥
விக்⁴நராஜாவதாரஶ்ச ஶேஷவாஹந உச்யதே ।
மமதாஸுரஹந்தா ஸ விஷ்ணுப்³ரஹ்மேதி வாசக: ॥ 11॥
தூ⁴ம்ரவர்ணாவதாரஶ்சாபி⁴மாநாஸுரநாஶக: ।
ஆகு²வாஹந ஏவாऽஸௌ ஶிவாத்மா து ஸ உச்யதே ॥ 12॥
ஏதேऽஷ்டௌ தே மயா ப்ரோக்தா க³ணேஶாம்ஶா விநாயகா: ।
ஏதே ப⁴ஜநமாத்ரேண ஸ்வஸ்வப்³ரஹ்மப்ரதா³யகா: ॥ 13॥
ஸ்வாநந்த³வாஸகாரீ யோ க³ணேஶாந: ப்ரகத்²யதே ।
ஸ்வாநந்தே³ யோகி³பி⁴ர்த்³ரு’ஷ்டோ ப்³ரஹ்மண்யேவ ந ஸம்ஶய: ॥ 14॥
தஸ்யாவதாரபூ⁴தாஶ்சாऽஷ்டௌ விக்⁴நஹரணா:ஸ்ம்ரு’தா: ।
ஸ்வாநந்த³ப⁴ஜநேநைவ லீநாஸ்தத்ர ப⁴வந்தி தே ॥ 15॥
மாயா தத்ர ஸ்வயம் லீநா ப⁴விஷ்யதி ஸுபுத்ரக ।

ஸம்யோகே³ மௌநபா⁴வஶ்ச ஸமாதி: ⁴ ப்ராப்யதே ஜநை: ॥ 16॥
அயோகி³க³ணராஜஸ்ய ப⁴ஜநேந விநஶ்யதி ।
மாயாபே⁴த³மயம் ப்³ரஹ்ம நிவ்ரு’த்தி: ப்ராப்யதே பரா ॥ 17॥
யோகா³த்மகக³ணேஶாநோ ப்³ரஹ்மணஸ்பதிவாசக: ।
தத்ர ஶாந்தி:ஸமாக்²யாதா யோக³ரூபா ஜநை: க்ரு’தா ॥ 18॥
நாநாஶாந்திப்ரபே⁴த³ஶ்ச ஸ்தா²நே ஸ்தா²நே ப்ரகத்²யதே ।
ஶாந்தீநாம் ஶாந்திரூபா ஸா யோக³ஶாந்தி: ப்ரகீர்திதா ॥ 19॥
யோக³ஸ்ய யோக³தா த்³ரு’ஷ்டா ஸர்வப்³ரஹ்மஸுபுத்ரக ।
ந யோகா³த் பரமம் ப்³ரஹ்ம ப்³ரஹ்மபூ⁴தேந லப்⁴யதே ॥ 20॥
ஏததே³வ பரம் கு³ஹ்யம் கதி²தம் வத்ஸ தேऽகி²லம் ।
ப⁴ஜ த்வம் ஸர்வபா⁴வேந க³ணேஶம் ப்³ரஹ்மநாயகம் ॥ 21॥
மயா பூர்ணம் தபஶ்சீர்ணம் க³ணேஶஸ்ய மஹாத்மந: ।
மஹ்யம் த³த்தோ வரஸ்தேந வாஞ்சி²தோ ப⁴க்திதோஷத: ॥ 22॥
தவ வம்ஶே ச கா³ணேஶா ப⁴விஷ்யந்தி விஶேஷத: ।
தத்ராபி முத்³க³லோऽத்யந்தம் கா³ணபத்யோ ப⁴விஷ்யதி ॥ 23॥
ந முக³லஸமோ ப⁴க்தோ க³ணேஶஸ்ய ப்ரத்³ரு’ஶ்யதே ।
ந பூ⁴தோ ந ப⁴விஷ்யந் வா ப⁴க்தராஜ:ஸ ஏகராட் ॥ 24॥
முத்³க³லஸ்ய ப்ரணாமேந ஸ்பர்ஶபா⁴ஷணத³ர்ஶநை: ।
வாயுஸ்பர்ஶாதி³பி⁴ர்பா⁴வைருத்³த⁴ரிஷ்யந்தி ஜந்தவ: ॥ 25॥
மஹ்யமேவம் வரம் த³த்வா க³ணேஶோऽதர்த³தே⁴ ஸுத ।
ஸ த்வம் முத்³க³லநாமாஸி மம வம்ஶஸ்ய பூ⁴ஷணம் ॥ 26॥
த⁴ந்யோ வம்ஶோ மதீ³யோத்³ய கா³ணபத்யஶ்ச யத்ர வை ।
ஸமுத்பந்நா மஹாபா⁴கா³ ஜந்தூநாம் நாரகா:ஸ்ம்ரு’தா: ॥ 27॥
த்வம் ஸாக்ஷாந் மூர்திமாம்ஸ்தேஷு கா³ணபத்ய: ப்ரதாபவாந் ।
ஸமுத்பந்நோ மஹாயோகீ³ ப⁴விஷ்யஸி ந ஸம்ஶய: ॥ 28॥
முத்³க³லம் சைவமுக்த்வாதமங்கி³ரா உபதி³ஷ்டவாந் ।
ஏகாக்ஷரமஹாமந்த்ரம் க³ணேஶஸ்ய யதா²விதி⁴ ॥ 29॥

க³ச்ச² புத்ர த்வமத்³யைவ தபஸே வநமுத்தமம் ।
ஆராத⁴ய க³ணேஶம் ஸ த³ர்ஶநம் தே ப்ரதா³ஸ்யதி ॥ 30॥
ப்ரணம்யாऽஸௌ சாங்கி³ரஸம் முத்³க³ல: ப்ரயயௌ வநம் ।
ஏகநிஷ்ட²தயா தேபே தப: பூர்ண மஹாத்³பு⁴தம் ॥ 31॥
ஏகாக்ஷரவிதா⁴நேந ஸாங்கே³ந பரிதுஷ்டவாந் ।
க³ணேஶோऽப்³த³ஸஹஸ்ரேண தி³வ்யேந ச ஸமாக³த: ॥ 32॥
ஆகு²வாஹஶ்சதுர்பா³ஹு:ஸித்³தி⁴பு³த்³தி⁴ஸமந்வித: ।
ப்ரமோதா³மோத³காத்³யைஶ்ச ஸம்வ்ரு’தோ ப⁴க்தவத்ஸல: ॥ 33॥
நாநாபூ⁴ஷணஶோபா⁴ட⁴யோ க³ஜவக்த்ரோ மஹோத³ர: ।
(Page க²ம். 1அ. 21 பாந 49)

ஏகத³ந்தஸ்த்ரிநேத்ரஶ்ச சதுராயுத⁴பூ⁴ஷித: ॥ 34॥
சிந்தாமணிமணிம் பி³ப்⁴ரத்³ஹ்ரு’த³யே த்³யுதிஜாலகம் ।
மஹாப⁴க்தமுவாசேத்த²ம் ஹர்ஷயந் ஸர்வபா⁴வத: ॥ 35॥
ஶ்ரீக³ணேஶ உவாச ।
வரம் வ்ரு’ணு மஹாபா⁴க³முத்³க³ல ஸ்வேப்ஸிதம் ஹ்ரு’தி³ ।
தா³ஸ்யாமி பரமப்ரீத ஏகாக்ஷரவிதா⁴நத: ॥ 36॥
ஸூத உவாச ।
க³ணேஶவசநம் ஶ்ருத்வா முத்³க³ல: ப்ரணநாம தம் ।
ப³த்³தா⁴ஞ்ஜலிபுடோ பூ⁴த்வா பூஜயாமாஸ ப⁴க்தித: ॥ 37॥
பூஜயித்வா யதா²ந்யாயம் ப்ரஹ்ரு’ஷ்டஹ்ரு’த³யோ முநி: ।
புலகாங்கிதஸர்வாங்க:³ஸாஶ்ருநேத்ரோ ப³பூ⁴வ ஹ ॥ 38॥
ஸக³த்³க³த³முவாசாऽத² தம் ப்ரணம்ய புந: புந: ।
மஹதா ப⁴க்திபா⁴வேந ததா² சாங்கி³ரஸோ முநி: ॥ 39॥
முத்³க³ல உவாச ।
த⁴ந்யோ வம்ஶோ மதீ³யோऽத்³ய த⁴ந்யம் ஜந்ம வயோऽபி ச ।
வித்³யா ஜ்ஞாநம் தபஸ்தீர்த² த⁴ந்யம் த்வத³ர்ஶநாத் ப்ரபோ⁴ ॥ 40॥
இயம் த⁴ந்யாऽத்³ய ப்ரு’த்²வீ ச வ்ரு’க்ஷா: புஷ்பப²லாந்விதா: ।
பஶுபக்ஷிலதாத்³யா யே ஆக³தோऽத்ர மஹாப்ரபு:⁴ ॥ 41॥

இத்யுக்த்வா தம் ப்ரதுஷ்டாவ க³ணேஶம் ஸர்வஸித்³தி⁴த³ம் ।
ஸ்தோத்ரேண ஸ்வாத்மநிஷ்ட:²ஸந் ப⁴க்த்யா பரமயா யுத: ॥ 42॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே க³ணேஶமுத்³க³லஸமாக³மோ நாம
விம்ஶோऽத்⁴யாய: ॥ 1.20

1.21 க³ணேஶஸ்தோத்ரோத்தமவர்ணநே ஏகவிம்ஶதிதமோऽத்⁴யாய:
॥ ஶ்ரீக³ணேஶாய நம: ॥
ஶௌநக உவாச ।
கத²ம் ஸ்துதி: க்ரு’தா தேந க³ணேஶஸ்ய மஹாத்மந: ।
தாம் மே வத³ மஹாபா⁴க³ஸர்வஜ்ஞோऽஸி மதோ பு³தை:⁴ ॥ 1॥
ஸூத உவாச ।
ப⁴வதே கத²யிஷ்யாமி பா⁴வயுக்தேந சேதஸா ।
ஸ்துதிம் க்ரு’தாம் க³ணேஶஸ்ய முத்³க³லேந ச தாம் முநே ॥ 2॥
முத்³க³ல உவாச ।
கிம் ஸ்தௌமி த்வாம் க³ணாத்⁴யக்ஷ வேதை:³ஸ்தோதும் ந ஶக்யதே ।
ப்³ரஹ்மாதி³பி⁴ஶ்ச யோகீ³ந்த்³ரைர்யதா²மதி ச வச்மி போ: ⁴ ॥ 3॥
த்வத்³த³ர்ஶநப்ரபா⁴வேண ஶக்தோऽஸ்மி ந ச ஸம்ஶய: ।
த்வத³நுக்³ரஹத:ஸர்வே ஸ்தோதும் ஶக்தா ப⁴வந்தி வை ॥ 4॥
நமஸ்தே க³ணேஶாய ஸர்வாதி³பூ⁴ம்நே பரேஷாம் பரேஶாய வேதா³திகா³ய ।
பரம் மாயிநே மாயிநாம் மோஹதா³த்ரே ஹ்யக³ண்யாய க³ண்யாய தே வை நமஸ்தே ॥
5॥
புராணாதி³ஶாஸ்த்ரை: ஸதா³ ஸம்ஸ்துதாய ஶிவாத்³யை: ஸுரேந்த்³ரைர்நமஸ்தே
ஸ்துதாய ।
அநாத்³யந்தமத்⁴யாதி³பே⁴தை³ர்விஹீநாய நாநாமயாயாஸ்து ஸர்வேஶ்வராய ॥ 6॥
நமோ லக்ஷவேதா³ஷ்டயோநிப்ரசாரததா³காரரூபாய யோகே³ந யோகி³ந் ।
நமோ ஹ்யந்நபூ⁴தாய ஸர்வாகராய கலாநந்தரூபாய புஷ்டிப்ரதா³ய ॥ 7॥
நமோ பூ⁴மிரூபாய நாநாப்ரபே⁴த³த⁴ராயாத² தா⁴ராய நித்யாய தேऽஸ்து ।
ஜலாதி⁴ஸ்வரூபாய த்ரு’ப்திப்ரதா³ய ததா³காரஹீநாய ஸாராய தா⁴ம்நே ॥ 8॥

நமஸ்தேஜஸாம் த்³யோதரூபாய டு⁴ண்டே⁴ ப்ரகாஶாய போ⁴க்த்ரே ச ஸர்வஸ்தி²தாய ।
நமோ வாயுரூபாய தே சாலகாய ப்ரசாரஸ்வரூபாய பி⁴ந்நாய தஸ்மாத் ॥ 9॥
நம:ஸ்வஸ்வரூபாய தீ³ப்தாய பூர்ணப்ரகாஶாய பூ⁴தாதி³கப்³ரஹ்மதா³த்ரே ।
(Page க²ம். 1அ. 21 பாந 50)

நம:ஸ்தூ²லபோ⁴க³ஸ்வரூபாய ஜாக்³ரந்மயாய ப்ரபோ⁴ ராஜஸாயாத² தேऽஸ்து ॥ 10॥
நம:ஸ்வப்நமாயாமயாயாபி ஸூக்ஷ்மஸ்வரூபாய ஸர்வாந்தரே ஸம்ஸ்தி²தாய ।
நம: காரணாயோப⁴யப்³ரஹ்மதா³ய ஸமாயாபி ஸௌஷுப்தபோ⁴கி³ந்நமஸ்தே ॥ 11॥
நமஶ்சேதநாதா⁴ரரூபாய தேऽஸ்து ப்ரயத்நப்ரதா³ய த்ரிபோ⁴க³ப்ரதா³ய ।
கு³ணேஶாய சைதந்யதா⁴ராய தேऽஸ்து நமோ நாத³ரூபாய காலாய சாத்மந் ॥ 12॥
நமோ பி³ந்து³ரூபாய வக்ராநநாய நமோ தே³ஹமாயாவிஹாராய துப்⁴யம் ।
நமஶ்சித்ஸ்வரூபாய ஸோऽஹம் ப்ரதா³ய நிராகாரதே³ஹிஸ்வரூபாய தேऽஸ்து ॥ 13॥
ஸதா³ஹ்யேகத³ந்தாய ஜந்மாதிகா³ய பராயாத² ஶூந்யாய தை³த்யாந்தகாய ।
மதா³தே³ஶ்ச ஶத்ரோ மஹாகு²த்⁴வஜாய நமோऽநாதி³ஸித்³தா⁴ய மாயாத⁴ராய ॥ 14॥
நமோ ஜ்ஞாநரூபாய நாநாவிஹாரப்ரதா³யாத² பூர்ணாய ஸர்வத்ரகா³ய ।
நமோ மாயிமாயாதி³பே⁴தா³கராய ஸதா³ போ³த⁴ரூபாய தே வை மஹாத்மந் ॥ 15॥
நம:ஸாங்க்²யரூபாய வை தே³ஹிநாம் வை பராய ஸ்வஸம்போ⁴க³ஹீநாய தே³வ ।
ஸதா³ கேவலப்³ரஹ்மபூ⁴தாய தேऽஸ்து நமோ ஜ்ஞாநஹீநாய மேதா⁴மயாய ॥ 16॥
நம:ஸ்வஸ்வரூபாய சாநந்த³தா³ய ஸமாதி⁴ஸ்வரூபாய மௌநாத்மகாய ।
ஸ்வஸம்வேத்³யயோகே³ந லப்⁴யாய தேऽஸ்து விநாத்மப்ரபோ³தா⁴ய ஸர்வாதி⁴பாய ॥
17॥
நம: பஞ்சபஞ்சாதி³மாயாகராய சதுர்தா⁴ சதுர்தா⁴ விபி⁴ந்நாய த⁴ர்மிந் ।
அஸத்³ரூபகாயாऽத² ஶக்த்யாத்மகாய நமோऽபே⁴த³பே⁴தா³தி³நாநாத்மகாய ॥ 18॥
நம:ஸத்ஸ்வரூபாய ஸூர்யாத்மகாய ஸதா³த்மப்ரபோ³தா⁴ய மாயாத⁴ராய ।
அக²ண்டா³ம்ரு’தாயாத்³விதீயாய தேऽஸ்து ஸதா³ காலகாலாய மோக்ஷப்ரதா³ய ॥
19॥
நமோ விஷ்ணுரூபாய சாநந்த³தா³ய ஸமாய ஸ்வமாயோப⁴யஸ்ரஷ்ட்ர ஏவ ।
அநந்தாய பே⁴தா³தி³ஹீநாய பூ⁴ம்நே ஸதா³ பே⁴த³ரூபாய ஸர்வாத்மகாய ॥ 20॥

நம: ஶம்பு⁴ரூபாய நேதிப்ரதா³ய ஸதா³ மோஹஹீநாய ச த்ர்யம்ப³காய ।
த்ரிதா⁴ மாயயா பா⁴ஸிதுர்யஸ்வரூபபரப்³ரஹ்மரூபாய தே தூ⁴ம்ரவர்ண ॥ 21॥
சதுர்ணாமபே⁴தா³ய ஸம்யோக³காரிந் ஸ்வஸம்வேத்³யபா⁴வேந விக்⁴நாதி⁴பாய ।
ஸ்வப⁴க்தஸ்ய பக்ஷே ஸதா³ஸம்ஸ்தி²தாய க³ணாதீ⁴ஶ ஹந்த்ரே மஹாதை³த்யகாநாம்
॥ 22॥
நம: கர்மரூபாய கர்மாதி³கர்த்ரே ஜநாநாம் ஸ்வகர்மாதி³நா போ⁴க³தா³த்ரே ।
நமோ ஜ்ஞாநரூபாய நி:ஸங்க³தா³ய ஸதா³ கர்மஹீநாய தே கேவலாய ॥ 23॥
நமஸ்தே ஸமாநப்ரதா³யோப⁴யாய ஸமாயாऽத² யோகே³ந சாநந்த³தா³ய ।
நம:ஸாஹஜப்³ரஹ்மபூ⁴யப்ரதா³ய த்ரிதா⁴ம்நே த்ரிஹீநாய ஸந்தோஷதா³ய ॥ 24॥
சதுர்தா⁴ ஸ்தி²தீநாம் ஸதா³ பாலகாய நிஜாத்மஸ்வரூபாய ஸம்யோக³காரிந் ।
அபாராய நாநா சதுர்ணாம் ஸமூஹேஷ்வதீ⁴ஶாய ஹேரம்ப³ துப்⁴யம் நமஸ்தே ॥ 25॥
அயோகா³ய மாயாவிஹீநாய துப்⁴யம் நமஸ்தே நிராநந்த³ரூபாய நித்யம் ।
நிவ்ரு’த்திஸ்வரூபாய பி⁴ந்நாய தேऽஸ்து நமோ யோக³ரூபாஸமாதி⁴ஸ்தி²தாய ॥ 26॥
நமோ யோக³ஶாந்திஸ்வரூபாய ஶாந்திப்ரதா³த்ரே க³ணேஶாய யோகா³ய துப்⁴யம் ।
ஸதா³ ப்³ரஹ்மணாம் ப்³ரஹ்மதா³த்ரேऽகி²லேஶ க³ணாநாம் பதே ஜ்யேஷ்ட²ராஜாய
தேऽஸ்து ॥ 27॥

நமோ ப்³ரஹ்மணேஸ்ரு’ஷ்டிகர்த்ரேஸதா³வை ரஜோதா⁴ரிணே வேத³ஶாஸ்த்ராதி³கர்த்ரே
।
ஸதா³ஸ்ரு’ஷ்டிஹீநாய ஸாம்யாய தா⁴ம்நே நமோ மாயிநே மத்⁴யவ்ரு’த்திஸ்தி²தாய ॥
28॥
நம:ஸத்வரூபாய விஷ்ணுப்ரபே⁴தா³ஜ்ஜக³த்பாலகாயாத² மாயாத⁴ராய ।
நம:ஸத்த்வஹீநாய ஸர்வாதிகா³ய கவீநாம் பதே விக்⁴நஹந்த்ரே நமஸ்தே ॥ 29॥
நமஸ்தாமஸாயாऽத²ஸம்ஹாரகர்த்ரே த்ரிநேத்ரப்ரதீ³பாய ஶக்தேர்த⁴ராய ।
ஸதா³ காலரூபாய கைலாஸதா³ய தமோஹீநரூபாய லம்போ³த³ராய ॥ 30॥
நம: கர்மணாம் மூலபீ³ஜாய தேऽஸ்து நமோ பா⁴நுரூபாய தேஜோமயாய ।
த்ரிகாலாதி³போ³தா⁴ய ஸூர்யாய பூ⁴ம்நே ப்ரகாஶைர்விஹீநாய ஹேரம்ப³ தேऽஸ்து ॥
31॥

நம: ஶக்திரூபாய மோஹப்ரதா³ய க்ரியாதா⁴ரபூ⁴தாய நாநாப்⁴ரமாய ।
அநந்தஸ்வரூபாதி⁴லீலாத⁴ராய நம: ஶக்திஹீநாய ஸித்³தீ⁴ஶ துப்⁴யம் ॥ 32॥
நமஶ்சந்த்³ரரூபாய புஷ்டிப்ரதா³ய கலாபி⁴ஸ்த்ரிலோகஸ்த²பூ⁴தாதி³கேப்⁴ய: ।
ஸுதா⁴தா⁴ரகாயாऽத² நக்ஷத்ரகாதி³ப்ரகாஶாய தே ஹ்யந்நஹீநாய டு⁴ண்டே⁴ ॥ 33॥
நம: காமரூபாய காமாரயே தே நமஸ்தே க³ஜாகாரதுண்டா³ய துப்⁴யம் ।
ஹரீந்த்³ராதி³தே³வை: ஸதா³ ஸம்ஸ்துதாய ஶுகாத்³யைர்மஹத்³பி⁴ஶ்ச வந்த்³யாய
தேऽஸ்து ॥ 34॥
அநித்யாய நித்யாய தே³வேஶ தே³வ ஸகாமாய நிஷ்காமபா⁴வப்ரதா³ய ।
ஸதா³ஸர்வபூஜ்யாய ஸர்வாதி⁴பாய ஜலேஶேந்த்³ரஶேஷாதி³பி: ⁴ ஸம்ஸ்துதாய ॥ 35॥
நம: காஶ்யபாயாऽத²வை காபிலாய வரேண்யஸ்ய புத்ராய பாராஶராய ।
நம: ஶம்பு⁴புத்ராய பார்ஶ்வாத்மஜாய நமோ ப⁴க்திபோ⁴க்த்ரே க³ணாதீ⁴ஶ தேऽஸ்து ॥
36॥
நமோ மாத⁴வஸ்த்ரீஸுதாயாऽத² துப்⁴யம் நம:ஸர்வமாத்ரே நம:ஸர்வபித்ரே ।
நம:ஸர்வபுத்ராய ஸர்வாத்மகாய நம:ஸர்வஸர்வாய நாநாமயாய ॥ 37॥
நம: பாஶதா⁴ரிந் நமோ த³ந்ததா⁴ரிந் ஸ்ரு’ணிம் பி³ப்⁴ரு’தே வை ஸதா³நந்த³தா³யிந் ।
நம: புத்ரபௌத்ராதி³ ராஜ்யப்ரதா³த்ரே நமோ பு⁴க்திமுக்திப்ரதா³யாऽத²துப்⁴யம் ॥ 38॥
நமோऽநந்தஶக்தே கு³ணாநாமதீ⁴ஶ மயூரேஶ யோகே³ஶ மாயேஶ துப்⁴யம் ।
நமோऽவ்யக்தஸுவ்யக்தரூபாய த³ந்திந் க³ஜாகாரஸாகாரமோஹாய தேऽஸ்து ॥ 39॥
நமோ ஹ்யேகரூபாய நாநாப்ரபே⁴தா³த³யே விக்⁴நபாலாய ஶுண்டா³த⁴ராய ।
அநாதா²ய நாதா²ய தே³வாதி³காநாம் நிவாஸாய ஸர்வாத்மநாம் தே நமோ வை ॥
40॥
நமஸ்த்வம்பதா³காரதே³ஹாய துப்⁴யம் நமஸ்தத்பதா³காரதுண்டா³ய தேऽஸ்து ।
தயோரேகபா⁴வாऽஸிரூபப்ரயுக்தஶரீராய ஸாக்ஷாத் ஸுதா⁴ம்நே நமஸ்தே ॥ 41॥
நமோ வாமபா⁴கே³ந ஸித்³தி⁴ஸ்வரூபாத்⁴ரு’தாமோஹமாயாஜநாநாம் ஜநித்ரீ ।
ஸதா³ பு³த்³தி⁴ரூபா த்⁴ரு’தா த³க்ஷிணாங்கே³ ந பும்ஸ்த்ரீஸ்வரூபாऽஸிரூபாய தேऽஸ்து
॥ 42॥
நமோ ப்⁴ராமரீ த்வம்பதா³தா⁴ரஶக்தி:ஸதா³ தத்பதா³ காமதா³த்ரீ ஹ்யபே⁴தா³ ।

தயோரேகபா⁴வே ஸ்வஸம்வேத்³யநாம்நி புரே மஸ்தகே வாஸகாரிம்ஶ்ச தாஸாம் ॥
43॥
அக²ண்டா³ம்ரு’தம் யத்ர தோயம் ஸுதாம்ரம் ஸமுத்³ரே ஸ்தி²தம் சேக்ஷுஸம்ஜ்ஞே
நமஸ்தே ।
நிராதா⁴ரரூபே ச பாநேந தஸ்ய ந பும்ஸ்த்ரீப்ரதா³யாऽத்ர கே²லம்ஶ்ச தேऽஸ்து ॥ 44॥
ஜநாநாம் ஸதா³ த்ர்யக்ஷரம் ஶ‍்ரு’ண்வதாம் ச க³ணேஶேதி சாநந்த³தா³யிந்நமஸ்தே ।
ஸக்ரு’ஜ்ஜல்பதாம் ஜந்மம்ரு’த்யூ ந தேஷாமபாரப்ரதா⁴ம்நே ச டு⁴ண்டீ⁴ஶ்வராய ॥ 45॥
(Page க²ம். 1அ. 22 பாந 52)

தவோபாஸகா ப்³ரஹ்மபூ⁴தா ந சித்ரம் ஜநேப்⁴யஶ்ச ஸம்ஸ்பர்ஶநைர்ப்³ரஹ்மதா³ வை
।
ஸுரேந்த்³ராதி³பூஜ்யா க³ணேஶஸ்வரூபா ப⁴வேயுர்நமஸ்தே நமஸ்தே க³ணேஶ ॥ 46॥
ஸூத உவாச ।
இதி ஸ்துத்வா க³ணேஶாநம் முத்³க³லோ மௌநதா⁴ரக: ।
பாதௌ³ த்⁴ரு’த்வா க³ணேஶஸ்ய பதிதோ த³ண்ட³வத் க்ஷிதௌ ॥ 47॥
ஸமுத்தா²ப்ய ஸ்வப⁴க்தம் தம் ஸஸ்வஜே பரமாத³ராத் ।
க³ஜாநந: ப்ரஸந்நாத்மா தமுவாச மஹாமுநிம் ॥ 48॥
க³ணேஶ உவாச ।
த்வயா ஸ்தோத்ரம் க்ரு’தம் யச்ச மதீ³யம் மம ஸந்நிதௌ⁴ ।
ஸ்தோத்ரோத்தமம் ப்ரவிக்²யாதம் ப⁴விஷ்யதி ந ஸம்ஶய: ॥ 49॥
ஸ்தோத்ரோத்தமேந மாம் ஸ்தௌதி தஸ்மை முக்திம் ஸபு⁴க்திகாம் ।
த³தா³மி த்³ரு’ட⁴ப⁴க்திம் ச மதீ³யாம் நாத்ர ஸம்ஶய: ॥ 50॥
ந ஸங்கடம் ந ரோக³ம் ச ப்ராப்நோதி ஸ நரோத்தம: ।
புத்ரபௌத்ராதி³கம் ஸர்வம் த⁴நம் தா⁴ந்யம் த³தா³மி வை ॥ 51॥
மாரணோச்சாடநாதீ³நி நஶ்யந்தி பட²நேந ச ।
ஏகவிம்ஶதிவாரம் ச ததா² தாவத்³தி³நாவதி⁴ ॥ 52॥
காராக்³ரு’ஹாதி³ஜா: பீடா³ நஶ்யந்தி பட²நேந ச ।
மநஸேப்ஸிதமாப்நோதி நரோ மே பரமப்ரிய: ॥ 53॥
த்வம் து மத்தோ வராந் ப்³ரூஹி தா³ஸ்யேऽஹம் ப⁴க்தியந்த்ரித: ।

த்வத்ஸமோ நாஸ்தி பா⁴வஜ்ஞோ வஶே தேऽஹம் ஸதா³ஸ்தி²த: ॥ 54॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே க³ணேஶஸ்தோத்ரோத்தமவர்ணநே ஏகவிம்ஶதிதமோऽத்⁴யாய:
॥ 1.21

1.22முத்³க³லவரப்ரதா³நம் நாம த்³வாவிம்ஶோऽத்⁴யாய:
॥ ஶ்ரீக³ணேஶாய நம: ॥
ஸூத உவாச ।
க³ணேஶவசநம் ஶ்ருத்வா ப⁴க்திபா⁴வஸமந்வித: ।
முத்³க³ல: ப்ரணிபத்யைநமூசிவாந் ஹர்ஷபூரித: ॥ 1॥
முத்³க³ல உவாச ।
கிம் மாம் லோப⁴யஸே டு⁴ண்டே⁴ வ்ரு’ணோமி ச ந கிஞ்சந ।
தவ வாக்யாநுரோதே⁴ந வ்ரு’ணோமி த்வம் த³தா³ஸி சேத் ॥ 2॥
தவ ப⁴க்திம் த்³ரு’டா⁴ம் தே³ஹிஸதா³ऽக²ண்டா³த்மிகாம் ப்ரபோ⁴ ।
ஸம்பூர்ணா ப⁴க்திமிச்சா²மி கா³ணேஶீம் யத்ரகுத்ர ச ॥ 3॥
முத்³க³லஸ்ய வச: ஶ்ருத்வா விஸ்மிதோ க³ணராட் ஸ்வயம் ।
அஹோ ஸம்பூர்ணபா⁴வேந ப⁴க்திமேகாம்வ்ரு’ணோஷி யத் ॥ 4॥
க³ணேஶ உவாச ।
மதீ³யா த்வசலா ப⁴க்தி:ஸம்பூர்ணா ப்ரப⁴விஷ்யதி ।
த்ரைலோக்யே தவ பா⁴க்³யேந ஸமம் பா⁴க்³யம் ந வித்³யதே ॥ 5॥
ப⁴க்தி:ஸா நவதா⁴ விப்ர சித்தே தே ரஸதா³யிகா ।
த³ஶமம் நாஸ்தி ஸம்ஸ்தா²நம் சித்தஸ்ய ரஸதா⁴ரணே ॥ 6॥
ஶ்ரவணம் கீர்தநம் சைவ ஸ்மரணம் பாத³ஸேவநம் ।
அர்சநம் வந்த³ந தா³ஸ்யம் ஸக்²யம் தே³ஹநிவேத³நம் ॥ 7॥
நவசிஹ்நம் ப்ரவக்ஷ்யாமி ப⁴க்திமாஹாத்ம்யமுத்தமம் ।
தேநைவ ப்ராப்யதே ப⁴க்திர்ஜநைர்மே நாऽத்ர ஸம்ஶய: ॥ 8॥
ஶ்ரவணம் மத்³கு³ணாநாம் ச மநநம் தாத்³ரு’ஶம் புந: ।
(Page க²ம். 1அ. 22 பாந 53)

தஸ்யாநுகூலம் கர்தவ்யம் ஜாயதேऽநுப⁴வஸ்தத: ॥ 9॥
ரஸோத்பத்திஸ்த்வநுப⁴வே தத்ர ஸர்வா ப்ரஜாயதே ।
ஶ்ரவணம் மே தயா கார்யம் கு³ணாநாம் ஜந்துநா ஸதா³ ॥ 10॥
ப்ரியம் ப⁴வதி நாந்யச்ச மதே³கரஸபா⁴வத: ।
தேநாந்யஶ்ரவணே ப்ரீதிர்யதா³ நோத்பத்³யதே க்வசித் ॥ 11॥
ததா³ஸம்பூர்ணதாம் ப்ராப்தா ப⁴க்திர்மே ஶ்ரவணாத்மிகா ।
அஹம் வஸாமி தத்கர்ணே ஸதா³ தத்³ப⁴க்திலாலஸ: ॥ 12॥
மத்³கு³ணாநாம் ஸதா³ யஸ்ய கீர்தநம் ரஸதா³யகம் ।
நாந்யகீர்தநபா⁴வேஷு தஸ்ய வை மநஸோ ரஸ: ॥ 13॥
ததா³ ப⁴க்தி:ஸுஸம்பூர்ணா மதீ³யா கீர்தநாத்மிகா ।
ப்ராப்தா தேந ஸதா³ தஸ்ய ஜிஹ்வாக்³ரே ப்ரவஸாம்யஹம் ॥ 14॥
மதீ³யகார்யபா⁴வஸ்ய விஸ்ம்ரு’திர்நைவ ஜாயதே ।
ஸமயே ஸாவதா⁴நோ யோ வ்ரதபூஜாதி³மார்க³த: ॥ 15॥
தேந ஸ்மரணரூபா ஸா ப⁴க்தி: ப்ராப்தா மஹாமுநே ।
ஸ்ம்ரு’த்யாம் வஸாமி தஸ்யாऽஹம் ப⁴க்திபோ⁴கா³ர்த²மேவ ஹி ॥ 16॥
மதீ³யபாத³பத்³மம் யத்ஸத்யமந்யத³ஸத்யகம் ।
ஜ்ஞாத்வா தே³ஹஶ்ரமே வை யோ நாலஸ்யேந ப்ரவர்ததே ॥ 17॥
மம பாதா³ஶ்ரய: பூர்ண:ஸதா³ யேந க்ரு’தோ முநே ।
அந்யத்ராऽலஸ்யபா⁴வேந மித்²யாபூ⁴தே ஸ்தி²தேந ச ॥ 18॥
தஸ்ய ப⁴க்தி:ஸமுத்பந்நா பாத³ஸேவநரூபிகா ।
தஸ்யாऽலஸவிஹீநேऽஹம் தே³ஹே ஸ்தா²ஸ்யாமி நிஶ்சல: ॥ 19॥
ஸாங்கோ³பாங்க³ம் ப்ரகர்தவ்யம் மதீ³யம் கர்ம பா⁴வத: ।
அந்யச்ச யாத்³ரு’ஶம் ஜாதம் தாத்³ரு’ஶம் கில தத்³ப⁴வேத் ॥ 20॥
அர்சநாத்மகப⁴க்தி:ஸா ஸதா³ ப்ராப்தா நரேண வை ।
ஸாங்கோ³பாங்க³தயா தத்ர வஸேயம் ப⁴க்திபா⁴வித: ॥ 21॥
ந மத்ஸமம் ப⁴வேஜ்ஜாது வேதா³தி³ஷு விசாரத: ।
மயி ஶ்ரேஷ்ட²த்வமாபந்நம் ஶ்ரேஷ்ட²ம் மந்நமநம் ப⁴வேத் ॥ 22॥

யதா³வை மத்ஸமம் நாஸ்தி சித்தே யஸ்ய ப்ரதிஷ்டி²தம் ।
ததா³ வத³நஜா ப⁴க்தி: ப்ராப்தா தேந ந ஸம்ஶய: ॥ 23॥
தஸ்ய ஶ்ரேஷ்ட²த்வபா⁴வேऽஹம் ஸதா³ திஷ்டா²மி ஸர்வத: ।
ப⁴க்திபோ⁴க்தா ஸ்வயம் பூ⁴த்வாऽந்யத்ர ஶ்ரேஷ்ட²த்வநாஶக: ॥ 24॥
க³ணேஶோபாஸநாமார்கோ³ யதா² ஶாஸ்த்ரேஷு த்³ரு’ஶ்யதே ।
தம் த்³ரு’ஷ்ட்வா தாத்³ரு’ஶம் பூ⁴த்வா கா³ணபத்யோऽபி⁴மாநத: ॥ 25॥
மாம் ப⁴ஜேத் ய:ஸ்வபா⁴வேந கா³ணேஶாऽஹங்க்ரு’தேர்த⁴ர: ।
தேந தா³ஸ்யம் ஸமாபந்நம் ப⁴க்திபா⁴வேந பா⁴விதம் ॥ 26॥
கா³ணபத்யஸ்வபா⁴வேऽஹம் தம் ஸ்தா²ஸ்யாமி ஸ்வபா⁴வத: ।
தா³ஸ்யப⁴க்திவிபோ⁴கா³ர்த²மேகநிஷ்டா²ப்ரகாஶக: ॥ 27॥
மித்ரஸ்ய ஸந்நிதா⁴நே து யதா² கோ³ப்யம் ந வித்³யதே ।
பா³ஹ்யாந்தரம் ச மித்ரஸ்ய மித்ரம் ஜாநாதி ஸர்வத: ॥ 28॥
ததா² பா³ஹ்யாந்தரைர்ஹீநோ த³ம்ப⁴ஹீந:ஸ்வபா⁴வத: ।
ப⁴ஜதே மாம் நரோ யஸ்து ஸக்²யம் ப்ராப்தம் மதீ³யகம் ॥ 29॥
யத்ர குத்ர ஸ்தி²தேநைவ யத்³யந் மநமி ஸந்த்⁴ரு’தம் ।
க³ணேஶ்வரண தஜ்ஜ்ஞாதம் ஸர்வாந்தர்யாமிநாऽகி²லம் ॥ 30॥
ஏதாத்³ரு’ஶவிசாரேண ப⁴யயுக்தேந சேதஸா ।
ஸர்வபா⁴வேந மாம் யஸ்து ப⁴ஜதேऽநந்யசேதஸா ॥ 31॥
தஸ்ய ஸக்²யே ஸதா³ऽஹம் வை திஷ்டே²யம் ப⁴க்திலோலுப: ।
பா³ஹ்யாந்தரைகபா⁴வேஷு மோஹிதஸ்தஸ்ய சேஷ்டயா ॥ 32॥
பஞ்சதா⁴ சித்தபூ⁴மிர்யா தாம் த்யக்த்வாऽஹம் தயா விநா ।
க³ணேஶோऽஹம் ந ஸந்தே³ஹோ யேநாத்மேதி நிவேதி³த: ॥ 33॥
அஹம்பா⁴வவிஹீநேऽஹம் ப⁴க்திபா⁴வேந ஸம்ஸ்தி²த: ।
நைவ பி⁴ந்நோ ப⁴விஷ்யாமி தஸ்மாஜ்ஜாநீஹி போ⁴ முநே ॥ 34॥
(Page க²ம். 1அ. 22 பாந 54)

இத்யேவம் நவதா⁴ ப⁴க்திம் ரஸயுக்தாம் கரோதி ய: ।
ஸஹதே க்ஷணமாத்ரம் ந சித்தம் மத்³ரஸஹீநகம் ॥ 35॥
ததா³ஸம்பூர்ணப⁴க்தோ மே ஜாதோ வை நாத்ர ஸம்ஶய: ।

அஹம் மோஹேந ஸம்யுக்தஸ்தத்ர திஷ்டா²மி ஸர்வதா³ ॥ 36॥
ந க்ஷணம் தம் பரித்யக்தும் ஶக்தோऽஹம் ப⁴க்தியந்த்ரித: ।
நவதா⁴ சித்தபா⁴வேந தம் ரக்ஷிஷ்யாமி ஸர்வதா³ ॥ 37॥
ந ச ப⁴க்திஸமோ பா⁴வோ மம ப்ரீதிகர: கதா³ ।
தேந ப³த்³தோ⁴ ப⁴விஷ்யாமி ஹ்ரு’த³யே தஸ்ய தீ⁴மத: ॥ 38॥
நவதா⁴ மாம் ப⁴ஜந்தே யே நரா நாநாவிதா: ⁴ ஸதா³ ।
தேஷாம் யத்ராதி⁴கத்வம் ச ப⁴க்தாவேகஸ்வபா⁴வத: ॥ 39॥
அதி⁴கா ச ரஸோத்பத்திர்யத்ர ப⁴க்தௌ ஸமாக³தா ।
தஸ்யாம் முக்²யத்வமாபந்நம் நவதா⁴ ப⁴வநே ஸதி ॥ 40॥
தத்ர முக்²யஸ்வபா⁴வேந ப⁴க்தராஜாஶ்ச யே ஸ்தி²தா: ।
தாந் வதா³மி மஹாபா⁴க³ ஶ‍்ரு’ணு தத்த்வமித³ம் மஹத் ॥ 41॥
ஶ்ரவணே மத்³கு³ணாநாம் யதா³தி⁴க்யம் க²லு வித்³யதே ।
தத்ர வை கார்திகேயஶ்ச ப⁴க்தராஜ: ப்ரகீர்தித: ॥ 42॥
கீர்தநே ப⁴க்தராஜஸ்து ஸூர்ய ஆத்மா ஶரீரிணாம் ।
ஸ்மரணே ராமசந்த்³ரோ வை ப⁴க்தராஜ:ஸ்ம்ரு’தோ பு³தை: ⁴ ॥ 43॥
பார்வதீ பாத³ஸேவாயாம் ப⁴க்தாதீ⁴ஶா ச ஸம்ஸ்ம்ரு’தா ।
மஹாவிஷ்ணு:ஸ்வயம் ராஜா ப⁴ஜதாமர்சநே மம ॥ 44॥
வந்த³நே ப⁴க்தராஜேந்த்³ர: ஶங்கர:ஸர்வபா⁴வத: ।
தா³ஸ்யம் ப⁴க்தாதி⁴ப: ப்ரோக்தோ ராமோ வை ஜமத³க்³நிஜ: ॥ 45॥
ஸக்²யே சதுர்முக:²ஸாக்ஷாத்³ப⁴க்தாநாமதி⁴ப:ஸ்ம்ரு’த: ।
வையாஸகி: ஶுகோ பூ⁴போ மயி த்வாத்மநிவேதி³நாம் ॥ 46॥
ஏதே ப⁴க்தாதி⁴பா: ப்ரோக்தா அந்தராயவிஹீநகா: ।
மாம் ப⁴ஜந்தே மஹாபா⁴கா³ ப்³ரஹ்மபூ⁴தாஸ்ததோऽப்யஹோ ॥ 47॥
த்வம் தேஷாம் ச ஸதா³ ராஜா க்ரு’தோ மே நாத்ர ஸம்ஶய: ।
பூர்ணப⁴க்திஸ்வபா⁴வேந மாம் ப⁴ஜிஷ்யஸி யத்நத: ॥ 48॥
நவதா⁴ ப⁴க்திபா⁴வேஷு தவாதி⁴க்யம் ப⁴விஷ்யதி ।
பூர்ணப⁴க்தோ மதீ³யஸ்த்வம் ப⁴க்தேஶேஶ: க்ரு’தோ மயா ॥ 49॥

மத்³ப⁴க்தோ த்வத்ஸமோ நைவாப⁴வந்ந ப்ரப⁴விஷ்யதி ।
வர்ததே ந கதா³ விப்ர த்வத³தீ⁴நோऽஹமஞ்ஜஸா ॥ 50॥
தவாங்க³வாயுநா ஸ்ப்ரு’ஷ்டா: பூதா வை த³ர்ஶநாதி³பி:⁴ ।
ப⁴விஷ்யதி ந ஸந்தே³ஹோ ப்³ரஹ்மபு³த்³தி⁴யுதாஸ்ததா² ॥ 51॥
ஸூத உவாச ।
ஏவமுக்த்வாந்தர்த³தே⁴ऽஸௌ க³ணேஶோ ப்³ரஹ்மநாயக: ।
ததா³தி³ஸ முநி: ப்ரோக்த:ஸர்வேஷாம் வந்த்³யதாம் க³த: ॥ 52॥
முத்³க³லஸ்ய சரித்ரம் ய: ஶ‍்ரு’ணுயாத்³வா படே²ந்நர: ।
ஶ்ராவயேத்³பா⁴வயுக்தேப்⁴ய:ஸ வை ஸர்வார்த²ஸித்³தி⁴பா⁴க் ॥ 53॥
இஹ பு⁴க்த்வாऽகி²லாந் போ⁴கா³நந்தே ப்³ரஹ்மமயோ ப⁴வேத் ।
ப⁴க்தராஜேந்த்³ரதா தஸ்ய விக்⁴நேஶஸ்ய ப⁴விஷ்யதி ॥ 54॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதேமுத்³க³லவரப்ரதா³நம் நாம த்³வாவிம்ஶோऽத்⁴யாய:
॥ 1.22

(Page க²ம். 1அ. 23 பாந 55)

1.23 மத்ஸராஸுரதபோவர்ணநம் நாம த்ரயோவிம்ஶதிதமோऽத்⁴யாய:
॥ ஶ்ரீக³ணேஶாய நம: ॥
த³க்ஷ உவாச ।
த⁴ந்யோऽஸி யோகி³ராஜோऽஸி ப⁴க்தராஜேந்த்³ரதா ச தே ।
மதீ³யம் பா⁴க்³யயோகே³ந ஸம்ப்ராப்தம் த³ர்ஶநம் ப்ரபோ⁴ ॥ 1॥
அஷ்டௌ யே க³ணராஜஸ்ய ஹ்யவதாரா: ப்ரகீர்திதா: ।
தாந் மே கத²ய யோகீ³ஶ விஸ்தரேண மஹாமுநே ॥ 2॥
தை³த்யா:ஸந்நிஹிதாஸ்தைஸ்து தேஷாம் ஜந்மாதி³கம் பரம் ।
ஸகலம் யுத்³த⁴பா⁴க³ம் மாம் கத²யஸ்வ விஶேஷத: ॥ 3॥
ஏதாத்³ரு’ஶா மஹாதை³த்யா ந ஶ்ருதா:குத்ரசித்ப்ரபோ⁴ ।
விஸ்மாபயதி சேயம் மாம் கதா² பாபாபநோதி³நீ ॥ 4॥
முத்³க³ல உவாச ।

ப்ரஜாபதே கதா²ம் தி³வ்யாம் தவ பா⁴வநியந்த்ரித: ।
கத²யாமி ஸமாஸேந க³ணநாத²ப்ரமோதி³நீம் ॥ 5॥
ப்ரத²மம் வக்ரதுண்ட³ஸ்ய சரித்ரம் ஶ‍்ரு’ணு புண்யத³ம் ।
மத்ஸராஸுரயுத்³த⁴ம் ச க³ணேஶேந மஹாத்³பு⁴தம் ॥ 6॥
இந்த்³ரஸ்யேந்த்³ரபத³ப்ராப்திர்ஜாதா யஸ்மிந் தி³நே பரா ।
தஸ்மிந் தி³நே மஹோத்ஸாஹோ வார்ஷிக: க்ரியதே முநே ॥ 7॥
கதா³சித³மராவத்யாம் மஹோத்ஸவபராயண: ।
ஸுப⁴த்³ராஸநகோ³திஷ்ட²த்³தே³வேந்த்³ர:ஸர்வபூஜித: ॥ 8॥
தாவத்³தே³வா:ஸக³ந்த⁴ர்வா அப்ஸராபி: ⁴ ஸமாக³தா: ।
நாகா³ யக்ஷா முநீந்த்³ராஶ்ச ராக்ஷஸா தே³வயோஷித: ॥ 9॥
ஆக³தோ ப⁴க³வாம்ஸ்தத்ர ஸர்வபூ⁴தக³ணைர்வ்ரு’த: ।
ஸ்கந்த³நந்தீ³ஶ்வராத்³யைஶ்ச பார்வத்யா ஸஹ ஶங்கர: ॥ 10॥
லக்ஷ்ம்யா ஸஹ ஸ்வயம் விஷ்ணுர்விஷ்வக்ஸேநாதி³பி⁴ர்க³ணை: ।
வேதா³தி³பி⁴ர்வ்ரு’தோ ப்³ரஹ்மா ப்ரஜாபதிபி⁴ராயயௌ ॥ 11॥
ஸர்வக்³ரஹை:ஸமாயுக்தோ பா⁴நுஸ்தத்ராக³மத் ஸ்வயம் ।
அக்³நிஶ்ச த⁴ர்மராஜஶ்வ குபே³ரோ வருணஸ்ததா² ॥ 12॥
ஆதி³த்யா மநவஶ்சைவ வஸவோ ருத்³ரகாஸ்ததா² ।
ஸாத்⁴யா வித்³யாத⁴ரா விஶ்வேதே³வாஸ்தத்ராயயு: ப்ரபோ⁴ ॥ 13॥
அஶ்விநௌ ஶேஷநாக³ஶ்ச ப³ஹவஸ்தத்ர சாக³தா: ।
உபவிஷ்டா முதா³ யுக்தா உத்ஸவே வை ஶதக்ரதோ: ॥ 14॥
தத்ர நாநா கதா²ஶ்சக்ருராநந்த³பரிவர்தி⁴நீ: ।
முநயோ பா⁴வஸம்யுக்தா: புராதநப⁴வா முநே ॥ 15॥
ந்ரு’த்யமப்ஸரஸஶ்சக்ருர்க³ந்த⁴ர்வா லலிதம் ஜகு:³ ।
ஹாஹாஹூஹூமுகா²அந்யே தும்ப³ருநாரத³ஸ்ததா² ॥ 16॥
வாத³யந்தி ஸ்ம வாதி³த்ரம் தாந் ஸ்துவந்தி ஸ்ம சாரணா: ।
ஹ்ரு’ஷ்டா புஷ்டா ஜநாஸ்தத்ர ஸ்த்ரிய: பரமஹர்ஷிதா: ॥ 17॥
தத்ர ரம்பா⁴ விசித்ராணி ந்ரு’த்யாதீ³நி சகார ஹ ।
ஹாவபா⁴வப்ரயுக்தாநி சேஷ்டிதாநி ப்ரஜாபதே ॥ 18॥

கந்து³கக்ரீட³நோத்³யுக்தா ஸபா⁴யாம் யத்ர தத்ர ஸா ।
ப³ப்⁴ராம தாம் ப்ரபஶ்யந் ஸந்நிந்த்³ரோऽபூ⁴த் காமபீடி³த: ॥ 19॥
மோஹிதோ மஞ்ஜுளரவைர்ந்ரு’த்யாதி³கலயா ததா² ।
கர்தவ்யம் நைவ ஸஞ்ஜஜ்ஞௌ தந்மநா:ஸ ஸுரேஶ்வர: ॥ 20॥
ஶீக்⁴ரமேவ ஸமாப்தம் தமுத்ஸவம் க்ரு’தவாந் ஸ்வயம் ।
ஸர்வே ஸ்வஸ்வஸ்த²லம் ஜக்³முர்மாநிதா ஹர்ஷிதா விபோ⁴ ॥ 21॥
ரம்பா⁴ம் நிமந்த்ர்ய சேந்த்³ரஶ்ச ஜகா³ம வநமேகல: ।
நாநாபரிமலைர்யுக்தா யத்ர வ்ரு’க்ஷா:ஸுபுஷ்பிதா: ॥ 22॥
நாநாப்ரஸ்ரவயுக்தாநி நிர்மலாநி ஜலாநி ச ।
ஸுவர்ணபத்³மஶோபா⁴நி ஷட்பதை:³ ஶோபி⁴தாநி ச ॥ 23॥
இத்யாதி³காமபுஷ்டாநி நாநாவஸ்துயுதாநி ச ।
வநாநி தத்ர ரேமே ஸாவிந்த்³ர: காமவிமோஹித: ॥ 24॥
ரம்ப⁴யாஸக்தசித்தஸ்ய வஜ்ரிண: க்ரீட³தோ ப்⁴ரு’ஶம் ।
ந த்ரு’ப்திரப⁴வத்தத்ர க்⁴ரு’தேந த³ஹநஸ்ய வா ॥ 25॥
தத்ராஜகா³ம து³ர்வாஸா:ஸ்வேச்ச²யா விசரந் முநி: ।
தம் த்³ரு’ஷ்ட்வா லஜ்ஜிதோ ராஜா தே³வாநாம் விநயம் ஶ்ரித: ॥ 26॥
(Page க²ம். 1அ. 23 பாந 56)

த்யக்த்வா ரம்பா⁴ம் நமஸ்க்ரு’த்ய தம் முநிம் ப்ராஞ்ஜலி:ஸ்தி²த: ।
தாத்³ரு’ஶம் தம் பரித்யஜ்ய ஜகா³ம முநிஸத்தம: ॥ 27॥
அதிவிஹ்வலகா³த்ரத்வாச்சஸ்கந்த³ஸுரஶத்ருஹா ।
ரேதோऽபூ⁴த் பதிதம் பூ⁴மௌ தஸ்மாத்³தை³த்யஸமுத்³ப⁴வ: ॥ 28॥
இந்த்³ரோऽபி ஸ்வக்³ரு’ஹம் க³த்வா ரம்பா⁴ம் த்யக்த்வா சகார ஹ ।
ஸுராணாமகி²லம் ராஜ்யமாத்மாநம் நிந்த³யந்முஹு: ॥ 29॥
அஹோ தி⁴க் ப³த ராஜ்யம் மே ஸுராணாம் ஸ்த்ரீஜிதஸ்ய ச ।
அஸுராணாமிவாத்யந்தம் மநோ மே சஞ்சலம் ப்⁴ரு’ஶம் ॥ 30॥
பும்ஶ்சல்யா மோஹிதம் நித்யம் தி⁴ங் மாம் ஸாத்⁴வபி⁴நிந்தி³தம் ।
குகுர்மக்ரு’த்யதோ³ஷாச்ச ப⁴யமக்³ரே ப⁴விஷ்யதி ॥ 31॥

இத்யேவமாத்மநாத்மாநம் நிந்த³யாமாஸ தே³வப: ।
ஸ்வத⁴ரர்மே ஸம்ஸ்தி²தோ த³க்ஷ வ்ரு’த்ரஹா புநரேவ ச ॥ 32॥
இந்த்³ரவீர்யாச்ச காலேந பூ⁴ம்யாம் ஜாதோ மஹாஸுர: ।
தம் ப்ரு’த்²வீ பாலயாமாஸ ஸ்தநபாநாதி³நா ப்⁴ரு’ஶம் ॥ 33॥
ஸ து ஸம்வவ்ரு’தே⁴ தத்ர ஹிமாசல இவாபர: ।
ஆஜாநுபா³ஹுர்தீ³ர்கா⁴க்ஷோ மஹாவக்ஷா மஹாப³ல: ॥ 34॥
ரக்தவர்ண: க்ரூரகர்மா யதா²க்³நிர்ஜ்வலிதோ ப³பௌ⁴ ।
நாம தஸ்யாऽகரோத்³பூ⁴மிர்மத்ஸரேதி ஸ்வபா⁴வத: ॥ 35॥
பஞ்சவர்ஷவயோக³ஸ்ய சோபவீதப்ரதா³நகம் ।
ப்³ராஹ்மணை: காரயாமாஸ த⁴ரித்ரீ ஸ்நேஹபா⁴வத: ॥ 36॥
ஸ து வேதா³தி³கம் ஸர்வம் ஶிக்ஷிதும் கு³ருஸந்நிதௌ⁴ ।
ஸ்தி²த ஆர்ஜவஸம்யுக்தோ க்³ராஹக: ஶ்ரவணேந வை ॥ 37॥
மஹாபு³த்³தி: ⁴ ஸ காலேநால்பேந வேதா³தி³பாரக:³ ।
து³ர்பு³த்³தே: ⁴ கந்யகாம் ரம்யாம் தாமுவாஹ விலாஸிநீம் ॥ 38॥
நாம்நா மத³கராக்²யாதா ஸர்வாவயவஶோபி⁴நீ ।
சதுரா ஸர்வகார்யேஷு விஷயஸ்ய விவர்தி⁴நீ ॥ 39॥
ஏகஸ்மிந் தி³வஸே தஸ்ய மதிர்ஜாதா து³ராத்மந: ।
விபுலம் ஸுதபஸ்தப்த்வா ஜேயம் ப்³ரஹ்மாண்ட³மோஜஸா ॥ 40॥
ஸ ஶுக்ரமுபஸங்க³ம்ய வித்³யாம் பஞ்சாக்ஷரீமகா³த் ।
தபஸா ச தயா ஶம்பு⁴ம் தோஷயாமாஸ ப⁴க்தித: ॥ 41॥
நிர்ஜநே வந ஏகாந்தே புஷ்பபல்லவஶோபி⁴தே ।
கந்த³மூலப²லோபேதே ஸுஜலே ஸம்ஸ்தி²தோऽதபத் ॥ 42॥
தி³வ்யவர்ஷஸஹஸ்ரம் ஸ நிராஹாரதயா ஸ்தி²த: ।
ஜபந் பஞ்சாக்ஷரம் மந்த்ரம் த்⁴யாத்வா ஹ்ரு’தி³ஸதா³ஶிவம் ॥ 43॥
தீ³க்ஷாம் பாஶுபதீம் த்⁴ரு’த்வா தோஷயாமாஸ ஶங்கரம் ।
தஸ்ய ப்ரதபஸா தே³வா:க்ஷுபி⁴தாஶ்ச ஸமந்தத: ॥ 44॥
ந ப்ரகாஶோ ரவேராஸீந்நாக்³நிஜ்வால பா⁴ஸ்வர: ।
பூ⁴தாந்யாகுலதாம் தத்ர ப்ராப்தாநி தபஸோ ப³லாத் ॥ 45॥

தே³வா:ஸர்ஷிக³ணா:ஸர்வே ஶங்கரம் ஶரணம் யயு: ।
மத்ஸரஸ்ய தபஸ்தப்தாந் ரக்ஷ நோ ஜக³தீ³ஶ்வர ॥ 46॥
ஶங்கரஸ்தை:ஸமாயுக்த: பார்வத்யா ஸ்வக³ணை:ஸஹ ।
தம் தே³ஶமக³மத்³ஹ்ரு’ஷ்டோ ப⁴க்தம் ஜ்ஞாதும் மஹாத்³பு⁴தம் ॥ 47॥
அஸ்தி²த்வசாஸமாயுக்தம் ஶ்வாஸமாத்ராவஶேஷிதம் ।
ஹீநாங்க³மாவ்ரு’தம் தத்ர வல்மீகேந ஸமந்தத: ॥ 48॥
மஹோக்³ரதபஸா யுக்தம் தே³வா:ஸர்வே விஸிஸ்மிரே ।
ரு’ஷயோऽபி மஹாபா⁴கா³ த்³ரு’ஷ்ட்வா தம் தாபஸம் பரம் ॥ 49॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே மத்ஸராஸுரதபோவர்ணநம் நாம த்ரயோவிம்ஶதிதமோऽத்⁴யாய:
॥ 1.23

1.24 மத்ஸராஸுரஸமாக³மோ நாம சதுர்விம்ஶதிதமோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
மத்ஸராஸுரமுக்³ரம் தம் தாபஸம் ஶாம்ப⁴வம் ப்ரபோ⁴ ।
போ³த⁴யாமாஸ தம் ஶம்பு⁴ர்தா³நவேந்த்³ரம் மஹாப³லம் ॥ 1॥
ஶங்கர உவாச ।
போ⁴ போ⁴ மத்ஸர சோத்திஷ்ட² வராந் வரய ஸுவ்ரத ।
தவோக்³ரதபஸா ப⁴க்த்த்யா ஸந்துஷ்டோऽஹம் த³தா³மி தாந் ॥ 2॥
அஹோ தை⁴ர்யமஹோ தை⁴ர்யம் த⁴ந்யம் தே தாபஸோத்தம ।
தே³ஹபா⁴வமதிக்ரம்ய ஸ்தி²தோऽஸி த்³ரு’ட⁴ப⁴க்தித: ॥ 3॥
க்லேஶம் த்யஜ தபோ ஜாதம் ஸித்³தி⁴ம் ப்ராப்தாம் தபோபு⁴வம் ।
பஶ்யேச்ச²ஸி ததா² யம் யம் தம் தம் தா³ஸ்யாமி து³ர்லப⁴ம் ॥ 4॥
ஶிவஸ்ய வசநம் ஶ்ருத்வா ப்ரபு³த்³தோ⁴ மத்ஸராஸுர: ।
உந்மீல்ய லோசநேऽபஶ்யச்ச²ங்கரம் புரத:ஸ்தி²தம் ॥ 5॥

ஶிவத³ர்ஶநமாத்ரேண ஸத்தாவாநப⁴வத்கில ।
உத்தா²ய தம் நமஸ்க்ரு’த்ய விநம்ர: ப்ரேமவிஹ்வல: ॥ 6॥
உவாச தம் மஹாபு³த்³தி: ⁴ ஶிவம் கல்யாணகாரகம் ।
ப⁴க்தாநாம் கல்பவ்ரு’க்ஷம் ச பார்வதீஸஹிதம் ப்ரபு⁴ம் ॥ 7॥
மத்ஸராஸுர உவாச ।
த⁴ந்யோ வம்ஶோ மதீ³யோऽத்³ய ஜந்ம ஸம்பத்திஶாஸ்த்ரஜம் ।
ஜ்ஞாநம் மே ஜநகோ மாதா தபோ த⁴ந்யம் மஹத்ப்ரபோ⁴ ॥ 8॥
முநயோ யம் ந ஜாநந்தி யோகி³நோ த்⁴யாநஶாலிந: ।
வேதா:³ஸ்ம்ரு’திஸமாயுக்தாஸ்தம் பஶ்யாமி ஸதா³ஶிவம் ॥ 9॥
ஏவமுக்த்வா நமஸ்க்ரு’த்ய பூஜயாமாஸ ஹர்ஷத: ।
ரு’ஷிதே³வயுதம் ஶம்பு⁴ ப⁴க்திபா⁴வஸமந்வித: ॥ 10॥
யதா²விதி⁴ ஸ ஸம்பூஜ்ய ஶங்கரம் த³ண்ட³வத் க்ஷிதௌ ।
ப்ரணிபத்ய ஸமுத்தா²ய ப்ராஞ்ஜலி:ஸ்தோத்ரமாகரோத் ॥ 11॥
மத்ஸராஸுர உவாச ।
நமஸ்தே த்ரித³ஶேஶாய ஶங்கராய ஶிவாய ச ।
நிர்கு³ணாய கு³ணாநாம் சேஶாய ஸர்வகு³ணாய தே ॥ 12॥
அபாராய மஹாதே³வ பிநாகத⁴ர தே நம: ।
நமோ நமோ மஹேஶாய ஸர்வாதி⁴பதயே நம: ॥ 13॥
உமாகாந்த நமஸ்துப்⁴யம் ப⁴க்தஸம்ரக்ஷகாய ச ।
ப⁴க்திப்ரியாய தே³வாய ஸர்பஹாராய தே நம: ॥ 14॥
வ்ரு’ஷத்⁴வஜாய நந்தீ³ஶவாஹநாய த்ரிஶூலிநே ।
ப⁴ஸ்மாங்க³ராக³தா⁴ராய வ்யாக்⁴ராம்ப³ரத⁴ராய தே ॥ 15॥
பா⁴லசந்த்³ர நமஸ்துப்⁴யம் பஞ்சவக்த்ராய ஶம்ப⁴வே ।
த³ஶபா³ஹுத⁴ராயைவ த்ரிநேத்ராய கபாலிநே ॥ 16॥
ஜடாஜூடத⁴ராயைவ நமோ க³ங்கா³த⁴ராய தே ।
கி³ரிஶாய நமஸ்துப்⁴யம் க³ஜசர்மத⁴ராய தே ॥ 17॥
ஸதா³ ப்³ரஹ்மமயாயைவ நமோ ப்³ரஹ்மப்ரதா³யிநே ।
நிராதா⁴ராய நித்யாய ஸுயோகி³பதயே நம: ॥ 18॥

அபாரகு³ணதா⁴ராய ருத்³ராய து நமோ நம: ।
கிம் ஸ்தௌமி த்வாம் மஹாதே³வ யத்ர வேதா³ விகுண்டி²தா: ॥ 19॥
இதி ஸ்துத்வா மஹேஶாநம் மத்ஸர: ப்ரணநாம தம் ।
உத்தி²தம் தம் ஶிவ: ப்ராஹ வரம் வரய ஸுவ்ரத ॥ 20॥
இத³ம் த்வயா க்ரு’தம் ஸ்தோத்ரம் மம ப்ரீதிவிவர்த⁴நம் ।
பட²தே ஶ‍்ரு’ண்வதே ஸர்வகாமத³ம் ப்ரப⁴விஷ்யதி ॥ 21॥
வித்³யாமாயு:ஸுக²ம் ராஜ்யம் புத்ரபௌத்ராதி³கம் ச யத் ।
பு⁴க்திம் முக்திம் ப்ரதா³ஸ்யாமி ஸ்தோத்ரேண ஸ்துவதேऽஸுர ॥ 22॥
ஶ்ருத்வா ஶிவவசோ ரம்யம் ப்ரஹ்ரு’ஷ்டோ மத்ஸரோऽப்³ரவீத் ।
விநயாவநதோ பூ⁴த்வா ஶிவம் ப⁴க்தவரப்ரத³ம் ॥ 23॥
மத்ஸர உவாச ।
யதி³ தே³வேஶ துஷ்டோऽஸி யதி³ தா³ஸ்யஸி மே வராந் ।
ததா³ऽப⁴யம் தே ஸர்வத்ர ப⁴க்திம் தே³ஹிஸதா³ஶிவ ॥ 24॥
பஞ்சபூ⁴தாத்மகம் ஸர்வம் த்ரிகு³ணை:ஸுவிராஜிதம் ।
தஸ்மாந்மே மரணம் ஶம்போ⁴ ந கதா³சித்³ப⁴வேதி³ஹ ॥ 25॥
(Page க²ம். 1அ. 24 பாந 58)

ஆரோக்³யாதி³ஸமாயுக்தமைஶ்வர்யம் தே³ஹி ஶாஶ்வதம் ।
ப்³ரஹ்மாண்ட³ஸ்ய ச ராஜ்யம் மே தே³ஹி தே³ஹிஸதா³ஶிவ ॥ 26॥
முத்³க³ல உவாச ।
தஸ்யைதத்³வசந ஶ்ருத்வா ஶிவோ விஸ்மிதமாநஸ: ।
தே³வா:ஸர்ஷிக³ணா:ஸர்வே விஸ்மிதா: ப்ராப⁴வந் ததா³ ॥ 27॥
கிமுக்தம் மத்ஸரேணைவம் கா க³திர்வா ப⁴விஷ்யதி ।
தபஸோக்³ரேண ஸந்துஷ்ட: ஶிவஸ்தம் ப்ரத்யுவாச ஹ ॥ 28॥
ஶிவ உவாச ।
யத்த்வயா ப்ரார்தி²தம் தை³த்ய தத்ஸர்வம் தே ப⁴விஷ்யதி ।
உக்³ரேண தபஸா துப்⁴யம் மயா த³த்தம் ஸுது³ர்லப⁴ம் ॥ 29॥
முத்³க³ல உவாச ।
வராந் ஸுது³ர்லபா⁴ந் ப்ராப்ய மத்ஸரோ க்³ரு’ஹமாக³மத் ।

ஹர்ஷிதோ ஹர்ஷயந் ஸர்வாந் ஸுஹ்ரு’தோ³ மாதரம் ஸ்த்ரியம் ॥ 30॥
ஆஹ்லாதே³ந ஸதா³ தத்ர ஸ்தி²தோ மாந்யை:ஸ மாநித: ।
நாநாபோ⁴கா³ந் ப்ரபு⁴ஞ்ஜாந:ஸுஹ்ரு’த்³ப⁴ய:ஸுக²தா³யக: ॥ 31॥
புத்ரௌ மத³கராயாம் த்³வௌ ஜநயாமாஸ மத்ஸர: ।
அதிகாந்தியுதௌ துல்யௌ பித்ரா வீர்யேண தேஜஸா ॥ 32॥
ஸுந்த³ரப்ரிய இத்யேவம் நாம ஜ்யேஷ்ட²ஸ்ய ஸோऽகரோத் ।
விஷயப்ரியநாமாபூ⁴த்கநிஷ்ட:² ப்ரீதித:³ பர: ॥ 33॥
ஏகஸ்மிந் தி³வஸே தை³த்ய: ஶ்வஶுரஸ்ய க்³ரு’ஹம் க³த: ।
தத்ர நாநாவிதா⁴ தை³த்யா மிலிதாஸ்தமபோ³த⁴யந் ॥ 34॥
தை³த்யா ஊசு: ।
கிம் ஸ்தி²தோऽஸி மஹாதேஜஸ்த்வத்³தா³ஸ்யவஶகா³ வயம் ।
ஜேஷ்யாம:ஸர்வதே³வாதீ³ம்ஸ்த்வத்ஸாஹாய்யேந மத்ஸர ॥ 35॥
த்வத்ஸமோ நைவ வீரோऽஸ்தி ப்³ரஹ்மாண்டே³குத்ரசித்ப்ரபோ⁴ ।
வரதா³ந ப³லாட்⁴யஸ்த்வம் நிர்ப⁴யோऽஸி மஹாஸுர ॥ 36॥
ஆஜ்ஞாம் த³ஹி க³மிஷ்யாமோ ஜேதும் தே³வாந்ந ஸம்ஶய: ।
ஶஸ்த்ராஸ்த்ரைஸ்தாந்விநிர்பி⁴த்³ய ப⁴வாம ஸ்வர்க³போ⁴கி³ந: ॥ 37॥
முத்³க³ல உவாச ।
தை³த்யாநாம் வசநம் ஶ்ருத்வா மத்ஸரஸ்தாநுவாச ஹ ।
ப⁴வத்³பி: ⁴ கதி²தம் ஸர்வம் ஹிதகாரகமுத்தமம் ॥ 38॥
மமாபி ஹ்ரு’த³யே நித்யமேவம் வஸதி தா³நவா: ।
கிம் கரோமி ச மே மாதா நிவாரயதி மாம் ஸதா³ ॥ 39॥
இந்த்³ரஸ்தே ஸ பிதா புத்ர தே³வா: பூஜ்யா:ஸவாஸவா: ।
அதோ த⁴ர்மேண வர்தஸ்வ யேநேஹபரலோகபா⁴க் ॥ 40॥
மத்ஸரஸ்ய வச: ஶ்ருத்வா தை³த்யாஸ்தே த்வப்³ருவந் வச: ।
அகி²லம் த⁴ர்மகரணம் பா³தா⁴த³ம் பா⁴வபூர்வகம் ॥ 41॥
தை³த்யா ஊசு: ।
ஶ‍்ரு’ணு மத்ஸர வ்ரு’த்தாந்தம் புராபூ⁴தம் ஸ்வத⁴ர்மஜம் ।
அஸ்மாகமேவ மாந்யம் யத்தவ ஸம்ஶயநாஶகம் ॥ 42॥

ஜலந்த⁴ர:ஸமுத்பந்ந: ஶிவவீர்யாந்மஹாப³ல: ।
தேந ஶம்பு⁴ர்ஜித:ஸங்க்²யே தே³வா:ஸர்வே ச நிர்ஜிதா: ॥ 43॥
பார்வதீம் தா³ரபா⁴வார்த²ம் க்³ரஹீதும் தூத்³யதோऽப⁴வத் ।
தை³த்யா ஏதாத்³ரு’ஶா ஜாதா ப³ஹவோ மத்ஸராஸுர ॥ 44॥
யத்ர மாந்யா:ஸந்தி தே³வாஸ்தத்ர தை³த்யா: ப்ரதூ³ஷிதா: ।
தை³த்யா மாந்யாஸ்ததா³ தே³வா தூ³ஷிதா: ப்ரப⁴வந்தி வை ॥ 45॥
தே³வேந்த்³ரா: ஶத்ரவ:ஸந்தி தை³த்யாநாம் ஸததம் ப்ரபோ⁴ ।
அதஸ்த்யக்த்வா ஸ்வஸந்தே³ஹம் ஜய தே³வாந் மஹாப³ல ॥ 46॥
த்யஜ தாம் மாதரம் ப்ரு’த்²வீம் முநிதே³வஸஹாயிநீம் ।
வஸாத்ர த்வம் மஹாபா⁴க³அஸ்மாபி: ⁴ ஸஹித:ஸதா³ ॥ 47॥
தேஷாம் வசநமாகர்ண்ய மத்ஸரோऽஹிதகாரகம் ।
ததை²வ க்ரு’தவாம்ஸ்தத்ர த்யக்த்வா ப்ரு’த்²வீமுவாஸ ஹ ॥ 48॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே மத்ஸராஸுரஸமாக³மோ நாம சதுர்விம்ஶதிதமோऽத்⁴யாய:
॥ 1.24

1.25 மத்ஸராஸுரஸேநாவர்ணநம் நாம பஞ்சவிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
ஶ‍்ரு’ணு த³க்ஷ மஹாபா⁴க³ கதா²ம் பாபப்ரணாஶிநீம் ।
வக்ரதுண்டா³வதாரஸ்ய ப்ரயோஜநவிகாஶிநீம் ॥ 1॥
தை³த்யா:ஸம்பூ⁴ய ஸர்வே தே க³தா: ஶுக்ரம் மஹாமுநிம் ।
த³ண்ட³வத்தம் ப்ரணேமுஶ்ச மத்ஸரேண ஸமந்விதா: ॥ 2॥
ஶுக்ரஸ்தாந் மாநம்யாமாஸ கிமர்த²ம் யூயமாக³தா: ।
ப⁴வதா கார்யஸித்³தி⁴ர்யா தாம் கரிஷ்யாமி யத்நத: ॥ 3॥
ஶுக்ரஸ்ய வசநம் ஶ்ருத்வா ஸுதா⁴ரஸஸமம் முநே ।
ஹர்ஷிதா: ப்ரணிபத்யைநமூசு:ஸர்வே ஹிதாவஹம் ॥ 4॥

தவ ஸ்வாமிந் ப்ரஸாதே³ந மத்ஸர:குலதா⁴ரக: ।
அஸ்மாகம் ஸர்வபா⁴க³ஸ்ய ப²லரூபஸ்ததா² க்ரு’த: ॥ 5॥
வராந் ப்ராப்ய மஹாபா³ஹுரஸ்மாகம் ஹிதமாஶ்ரித: ।
தை³த்யாநாம் தா³நவாதீ³நாம் ராஜாऽயமிதி நிஶ்சிதம் ॥ 6॥
தஸ்ய ராஜ்யாபி⁴ஷேகார்த²ம் யாஹி த்வம் ஸர்வமாநத³ ।
அஸ்மாகம் தா⁴மஸர்வஸ்வம் த்வமேவ முநிஸத்தம ॥ 7॥
தை³த்யாநாம் வசநம் ஶ்ருத்வா ஶுக்ரோऽவாதீ³த் ததே²தி ச ।
அக³மத் ராஜ்யலாபா⁴ர்த²ம் மத்ஸரஸ்ய து³ராத்மந: ॥ 8॥
மிலிதாஸ்தத்ர ஸர்வே தே தை³த்யதா³நவராக்ஷஸா: ।
ஹர்ஷேண மஹதா யுக்தா மஹோத்ஸவபராயணா: ॥ 9॥
தேஷாம் முக்²யாந் மஹாபா⁴கா³ம்ஸ்தாந் ச்²ரு’ணுஷ்வ ப்ரஜாபதே ।
ஸங்க்ஷேபேண ப்ரவக்ஷ்யாமி ப்ராதா⁴ந்யேந மஹத்தமாந் ॥ 10॥
நமுசி: ஶம்ப³ர: ஶும்போ⁴ நிஶும்ப:⁴ காலபை⁴ரவ: ।
விரோசநோ விப்ரசித்தி: ப்ரஹ்ராதோ³ மஹிஷாஸுர: ॥ 11॥
அந்த⁴காஸுரநாமா ச ருருதை³த்ய: ப்ரதாபவாந் ।
இத்யாத்³யா ப³ஹவோ தை³த்யா மிலிதாஸ்தஸ்ய சோத்ஸவே ॥ 12॥
யதா²விதி⁴ ததா² தத்ர ப்³ராஹ்மணைர்வேத³பாரகை:³ ।
ரு’க்³யஜு:ஸாமமந்த்ரைஶ்சாபி⁴ஷிக்தோ மத்ஸரோऽப⁴வத் ॥ 13॥
உஶநா:ஸர்வகர்தாபூ⁴த்தேஷாம் மத்⁴யே ப்ரதாபவாந் ।
ஸாக்ஷாத்³யோகீ³ க³ணேஶஸ்ய மஹாப⁴க்தோ மஹாமுநி: ॥ 14॥
தை³த்யாதீ³நாம் ஸ ராஜாபூ⁴ந் மத்ஸர: பரவீரஹா ।
ஶுஶுபே⁴ऽதீவ தேஜஸ்வீ மத்⁴யாஹ்நார்க இவ ஶ்ரியா ॥ 15॥
ஸர்வே ஸ்வஸ்வக்³ரு’ஹம் ஜக்³மு:ஸநாதா²ஶ்ச வயம் க்ரு’தா: ।
ஶுக்ரேணேதி வத³ந்தஸ்தே ஹர்ஷயுக்தா ப்ரஜாபதே ॥ 16॥
க³தே கியதி காலே ச மத்ஸர:ஸ மநோ த³தே⁴ ।
ப்³ரஹ்மாண்ட³ஜயநே து³ஷ்டோ ஜுஹாவ ஸகலாஸுராந் ॥ 17॥
ஆக³தாஸ்தே த்வராபா⁴ஜ: கிம் கார்யம் வத³ மாநத³ ।
தாநுவாச ஜயாகாங்க்ஷீ த்ரைலோக்யம் வஶமாநயே ॥ 18॥

தஸ்ய தத்³ வசநம் ஶ்ருத்வா ஹ்ரு’ஷ்டா:ஸர்வே மஹாऽஸுரா: ।
நத³ந்தோ மேக⁴ஸந்நாதை:³ காலாநாம் கலநாத்மகை: ॥ 19॥
ஶஸ்த்ராஸ்த்ராணி ஹ்யமோகா⁴நி த்⁴ரு’த்வா வாஹநகா³ ப³பு: ⁴ ।
ஸந்நத்³தா: ⁴ ஸர்வபா⁴வேந சதுரங்க³ப³லாந்விதா: ॥ 20॥
பதா³தயோ ஹ்யஸங்க்²யாதா நாநாஶஸ்த்ரத⁴ராஸ்ததா² ।
பர்வதத்³ருமபாஷாணஹஸ்தா:ஸந்நி:ஸ்ரு’தா: ப்ரபோ⁴ ॥ 21॥
ஸிந்தூ³ராருணபா⁴லாஶ்ச முக்தகேஶா மஹாப³லா: ।
உட்³டீ³யோட்³டீ³ய தா⁴வந்த: ஶிக்ஷாயுத்³த⁴கராஸ்தத: ॥ 22॥
ஶஸ்த்ரயுத்³தே⁴ மல்லயுத்³தே⁴ க³தா³யுத்³தே⁴ விஶாரதா:³ ।
அஸ்த்ரயுத்³த⁴விசாரஜ்ஞா நி:ஸ்ரு’தா: ப்ராஸதா⁴ரகா: ॥ 23॥
தூ⁴லிவ்ரஜேந தேஷாம் து பா⁴ஸ்கரோ நிஷ்ப்ரப:⁴ க்ரு’த: ।
அக்³ரே தை³த்யஸ்ய ஸேநாயா பூ⁴ஷணாநி யதா² ப³பு:⁴ ॥ 24॥
ததா²ஹஸ்திஸஹஸ்ராணாம் ஸஹஸ்ராணி யயு: புர: ।
தா⁴துபீ⁴ ரஞ்ஜிதாந்யேவ நாநாசித்ரைர்மஹாமுநே ॥ 25॥
ஸிந்தூ³ராருணபா⁴லாநி லஸத்கும்ப⁴த⁴ராணி ச ।
(Page க²ம். 1அ. 26 பாந 60)

க⁴ண்டாஸாந்த்³ரநிநாதை³ஶ்ச நாதி³தாநி த்விதஸ்தத: ॥ 26॥
மஹாவீராஶ்ரிதாந்யேவ குந்தலாத்³யஸ்த்ரகைஸ்ததா² ।
பூர்ணாநி சஞ்சலாஶ்சைவ பர்வதா இவ ஶோபி⁴தா: ॥ 27॥
கி³ரீணாம் சைவ த³ந்தாக்³ரைர்பே⁴த³காநி ப்ரஜாபதே ।
ஶுண்டா³பி⁴ர்வ்ரு’க்ஷஜாலாநாம் சே²த³காநி மஹாந்தி ச ॥ 28॥
மதே³நாஸிக்தபா⁴லாநி ப்⁴ரமரைர்கு³ஞ்ஜிதாநி ச ।
ரணே ஶத்ருஸஹஸ்ராணாம் நாஶகாராணி ஸர்வஶ: ॥ 29॥
நி:ஸ்ரு’தாநி புரேப்⁴யஶ்ச ஸேநாஶோபா⁴கராணி ச ।
தை³த்யை:ஸுதா³ருணைஸ்தாநி ஸ்வாஶ்ரிதாநி ஸமந்தத: ॥ 30॥
ததோऽஶ்வாநாம் மஹாஸேநா நி:ஸ்ரு’தா ப³லவத்தரா: ।
சஞ்சலா வாயுவேகா³ஶ்ச தத்ராऽஶ்வா: பூர்ணபூ⁴ஷிதா: ॥ 31॥

சாமரைர்வீஜிதாஶ்சைவ மநோவேகா³ மஹாப³லா: ।
உட்³டீ³யோட்³டீ³ய தா⁴வந்த ஆகாஶே வாயவோ யதா² ॥ 32॥
கு²ராகா⁴தைர்விஸ்பு²லிங்கா³ந் ப்ரஸ்ரம்வத இதஸ்தத: ।
நாநாஶஸ்த்ரத⁴ராஸ்தத்ர தை³த்யா ரேஜுர்யதா² க⁴நா: ॥ 33॥
காலஸ்ய ப⁴யதா:³ஸர்வே நாநாயுத்³த⁴விஶாரதா:³ ।
அபாராஶ்ச ஸமாரூடா⁴ தா³ருணா: பாபநிஶ்சயா: ॥ 34॥
தத்ர கேசிந்மஹாதை³த்யா: க²ராரோஹா விநி:ஸ்ரு’தா: ।
அஜயாநாதி⁴ரூடா⁴ஶ்ச கோ³வாஹநவிராஜிதா: ॥ 35॥
மஹிஷாரூட⁴காஶ்சாந்யே வ்யாக்⁴ராரூடா⁴ மஹாப³லா: ।
ஸிம்ஹஶார்தூ³லவாஹாஶ்ச க²க³வாஹாஸ்ததா²பரே ॥ 36॥
இத்யாதி³சித்ரரூபேஷு வாஹநேஷு விராஜிதா: ।
நி:ஸ்ரு’தா அஸுரா:ஸர்வே யமமத்துமிவோத்³யதா: ॥ 37॥
ததோ ரத²ஸமாரூடா⁴ ரதி²நோ நி:ஸ்ரு’தா: ப்ரபோ⁴ ।
அபாராஶ்ச மஹாக்ரோதா⁴ருணநேத்ரா ப⁴யங்கரா: ॥ 38॥
ரதா²ஶ்வாலங்க்ரு’தாஸ்தத்ர மணிமுக்தாதி³பி: ⁴ பரை: ।
நாநாஶஸ்த்ராஸ்த்ரபா⁴ரைஶ்ச பூரிதா மேக⁴கோ⁴ஷிண: ॥ 39॥
த்⁴வஜைரலங்க்ரு’தா: பூர்ணா அஶ்வைர்ஜவநஶாலிபி:⁴ ।
ஸம்யுதாஶ்சதுரை:ஸூதைர்மஹாவீரை:ஸமாஶ்ரிதா: ॥ 40॥
ரதா:² க²ரயுதா: கேசித்³ வ்ரு’கைர்வை வாஹிதா: பரே ।
ஸிம்ஹைர்கோ³பி⁴ர்க³ஜைர்ரு’க்ஷைர்நாநாபஶுபி⁴ராப³பு:⁴ ॥ 41॥
தத்ர வஜ்ரஸமாங்கை³ஶ்ச க²ரை: ஶதமிதைர்யுதம் ।
அலங்க்ரு’தம் ரத²ம் தை³த்யோ மத்ஸர:ஸ ஸமாருஹத் ॥ 42॥
தஸ்யாऽக்³ரே தத்ஸுதௌ ஶூராவஶ்வாரூடௌ⁴ ப்ரஜக்³மது: ।
விரோசநாத³யோ தை³த்யா:ஸமந்தாஜ்ஜக்³முராஜிஷு ॥ 43॥
ப்ரு’தி²வ்யாம் தஸ்ய ஸைந்யம் தத் ஸமுத்³ர இவ ஸம்ப³பௌ⁴ ।
மஹாரத²மஹாவீரயுத்³த⁴பூ⁴ஷணபூ⁴ஷிதம் ॥ 44॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே

ப்ரத²மே க²ண்டே³ வக்ரதுண்ட³சரிதே மத்ஸராஸுரஸேநாவர்ணநம் நாம
பஞ்சவிம்ஶோऽத்⁴யாய: ॥ 1.25

1.26 பாதாலவிஜயோ நாம ஷட்³விம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
ததோ த³க்ஷ மஹத்ஸைந்யம் ப்ரு’தி²வீஜயநோத்³யதம் ।
ஹநநே க்ஷத்ரியாணாம் தத்ப்ரவ்ரு’த்தம் காலசக்ரவத் ॥ 1॥
விரோசநாத³யோ தை³த்யா:ஸ்தி²தா யத்ர யமோபமா: ।
யுத்³த⁴ம் தை:ஸஹ குர்வாண: க:ஸ்தா²ஸ்யதி புமாந் பு⁴வி ॥ 2॥
தை³த்யா: பாத³ப்ரஹாரேண சூர்ணயந்தோऽத்³ரிஸஞ்சயாந் ।
(Page க²ம். 1அ. 26 பாந 61)

ஶேஷமஸ்தகமாநம்ய பா⁴ரேணைவ ப்ரசக்ரிரே ॥ 3॥
தாந் மேக⁴ஸத்³ரு’ஶாந் த்³ரு’ஷ்ட்வா பர்வதாகாரஸம்ஸ்தி²தாந் ।
அப⁴வந் யமரூபாந் தே க்ஷத்ரியா க³தஜீவிந: ॥ 4॥
கேசித்பலாயிதாஸ்தத்ர கேசிச்ச ஶரணம் யயு: ।
மஹாவீராஸ்து தே யுத்³த⁴ம் க்ரு’த்வா ஸ்வர்க³ம் யயுர்மதா: ॥ 5॥
யே ம்ரு’தாஸ்தத்ஸுதாஸ்தைஸ்து ஸ்தா²பிதா: கரதா³யிந: ।
ஶரணாக³தராஜாந:ஸ்தா²பிதா:ஸ்வபதே³ ததா² ॥ 6॥
யச்ச ராஜவிஹீநம் து தை³த்யாஸ்தத்ராதி⁴பா: க்ரு’தா: ।
ராஜாந:ஸர்வவிஷயே ப³பூ⁴வுர்பா⁴க³ஸம்யுதா: ॥ 7॥
தே³ஶே தே³ஶே ததா²தை³த்யா:க்ஷத்ரியாணாம் ச ஸந்நிதௌ⁴ ।
ஸ்தா²பிதா பா⁴வபோ³தா⁴ர்த²மேவம் ஸர்வத்ர காரிதம் ॥ 8॥
ஸத்³வீபாம் வஸுதா⁴ம் ஸர்வாம் ஜித்வா தை³த்யோ நநந்த³ஹ ।
மத்ஸரோऽதிவஶாம் ப்ரு’த்²வீம் தத்ர த்³ரு’ஷ்ட்வா ப்ரஜாபதே ॥ 9॥
பாதாலமக³மத்³தை³த்யோ தை³த்யவ்ரு’ந்த³ஸமந்வித: ।
மத்ஸரோ நாக³ஸர்பாணாம் ஜயார்த²ம் ப³லவாம்ஸ்தத: ॥ 10॥
நாகோ³த்³யாநாநி க³த்வா தே ப³ப⁴ஞ்ஜுர்தி³திநந்த³நா: ।

தாந் த்³ரு’ஷ்ட்வா நாக³ராஜா வை யுத்³தா⁴ர்த²ம் ஸமுபாயயு: ॥ 11॥
வாஸுகிஸ்தக்ஷகஶ்சைவ கம்ப³லாஶ்வதரௌ ததா² ।
இத்யாத்³யா ப³ஹவோ நாகா³ நாக³ராஜா:ஸமாயயு: ॥ 12॥
ஸந்நத்³தா: ⁴ க்ரோத⁴யுக்தாஸ்தே மஹாபோ⁴கா³ மஹாப³லா: ।
ரதா²தி³ஷு ஸமாரூடா⁴ நாநாவாஹநகா³ ப³பு: ⁴ ॥ 13॥
ஶஸ்த்ராஸ்த்ரநிசயைர்பா³ணைர்தை³த்யாந் ஜக்⁴நுர்மஹாப³லாந் ।
தை³த்யாஸ்தாந் ஶஸ்த்ரஸங்கா⁴தை: பாதயாமாஸுரோஜஸா ॥ 14॥
நாகை³ர்மஹாபை³லஸ்தத்ர நிஹதா தை³த்யஸஞ்சயா: ।
ப⁴க்³நத³ர்பா: பலாயந்த த³ஶதி³க்ஷு ஸுவிஹ்வலா: ॥ 15॥
தை³த்யாநாம் கத³நம் த்³ரு’ஷ்ட்வா விரோசநமுகா²ऽऽயயு: ।
அஸுரா: க்ரோத⁴ஸம்யுக்தா நாகா³ம்ஶ்சாமர்த³யம்ஸ்து தே ॥ 16॥
ஶஸ்த்ராஸ்த்ரைர்விவிதை⁴ர்தை³த்யா மாரயாமாஸுரோஜஸா ।
கேஷாஞ்சிந் மஸ்தகா ப⁴க்³நா: பாத³ஹஸ்தோத³ரம் ததா² ॥ 17॥
ஶோணிதாநாம் மஹாநத்³ய: ப்ராஸ்ரவந் வை தி³ஶோ த³ஶ ।
ப⁴க்³நத³ர்பா ப⁴யாந்நாகா:³ பலாயநமகுர்வத ॥ 18॥
கேசித்தாந் ஶரணம் ஜக்³முர்தை³த்யாந் பரமதா³ருணாந் ।
ஹாஹாகாரரவைர்யுக்தா நாகா³ஸ்த்ராஸஸமந்விதா: ॥ 19॥
தை³த்யாநாம் பௌருஷம் த்³ரு’ஷ்ட்வா வாஸுகிப்ரமுகா²ऽऽயயு: ।
க்ரோதே⁴ந பரிதப்தாம்ஸ்தாந் வாரயாமாஸுரோஜஸா ॥ 20॥
தக்ஷகாதி³மஹாநாகா³ விஷம் க்ஷுப்³தா⁴ஶ்ச தத்யஜு: ।
விவரம் தத்³விஷை:ஸர்வம் வ்யாப்தம் தத்ர ப்ரஜாபதே ॥ 21॥
மஹாவிஷப⁴வா ஜ்வாலா த³தா³ஹாஸுரபுங்க³வாந் ।
ம்ரு’தா தை³த்யா அநேகே ச க³ரலேந ப்ரபீடி³தா: ॥ 22॥
ந ஸ்தா²தும் ஶக்யதே தத்ர தை³த்யை:ஸங்க்³ராமமண்ட³லே ।
ஶஸ்த்ராணி தேஷாம் ஸர்வாணி த³க்³தா⁴நி ச ததா³ கில ॥ 23॥
க³ஜாஶ்வரத²பாதா³தம் ம்ரு’தம் த³க்³த⁴ம் ச ஸர்வஶ: ।
மூர்சி²தா: பதிதா பூ⁴மௌ விரோசநமுகா²ஸ்தத: ॥ 24॥

நாகா³ மோத³ம் ப்ரசக்ருஸ்தே நாத³யந்தோ தி³ஶோ த³ஶ ।
ஹர்ஷேண மஹதா யுக்தா ந்ரு’த்யந்தி ஸ்ம ஸ்தி²தா: பரே ॥ 25॥
ஏதஸ்மிந்நந்தரே தத்ர ப்ரதாபீ ச விரோசந: ।
உத்தி²த:ஸமரஶ்லாகீ⁴ க³தபீடோ³ மஹாப³ல: ॥ 26॥
ஶுக்ரேண தத்ர தை³தேயா வித்³யயா நிர்விஷா: க்ரு’தா: ।
உத்தி²தா:ஸர்வத:ஸர்வே அந்த⁴கப்ரமுகா² ப³பு: ⁴ ॥ 27॥
அஸுரா: க்ரோத⁴ஸம்யுக்தா க³ருடா³ஸ்த்ரம் ச தத்யஜு: ।
தஸ்மாத்து க³ருடா³ ஜாதா நாகா³ந் ஸர்வாநபு⁴ஞ்ஜத ॥ 28॥
தத்ர வாஸுகிநா தேந விஷஜ்வாலா ப்ரவர்திதா ।
(Page க²ம். 1அ. 27 பாந 62)

க³ருடா³ஶ்ச தயா த³க்³தா⁴ க³ருடா³ஸ்த்ரம் ததா²ऽப⁴வத் ॥ 29॥
ஏதத் த்³ரு’ஷ்ட்வா மஹாஶ்சர்யம் வாஸுகே: பௌருஷம் மஹத் ।
விரோசநாத³ய:ஸர்வே க³ருடா³ மாயயாऽப⁴வந் ॥ 30॥
தை:ஸர்வைர்ப⁴க்ஷிதம் ஸைந்யம் நாகா³நாம் தத்³தி³ஶோ த³ஶ ।
பலாயந்த ப⁴யோத்³விக்³நா மஹாநாகா³ஶ்ச பீ⁴ரவ: ॥ 31॥
ஸர்பராட் தக்ஷகாத்³யா யே க³ருடை:³ பீடி³தா ப்⁴ரு’ஶம் ।
மூர்சி²தாஶ்ச ம்ரு’தப்ராயா ஜாதா யுத்³தே⁴ ச தா³ருணே ॥ 32॥
ஶேஷேண ஸர்வவ்ரு’த்தாந்தோ ஜ்ஞாதோ ஜ்ஞாதிப⁴யங்கர: ।
ஆயயௌ ஸாமபா⁴வேந ஶரணம் தை³த்யஸந்நிதௌ⁴ ॥ 33॥
கிமர்த²ம் க்ரோத⁴ஸம்யுக்தா தை³த்யா ப்³ரூத மஹாப³லா: ।
ப்⁴ராதரஸ்த்வஸுரா யூயம் மதீ³யா நாத்ர ஸம்ஶய: ॥ 34॥
கிமர்த²ம் யுத்³த⁴மாரப்³த⁴ம் வக்தவ்யம் தி³திநந்த³நா: ।
பாதாலவாஸிந:ஸர்வே ப⁴வந்தோ வயமேவ ச ॥ 35॥
முத்³க³ல உவாச ।
ஶேஷஸ்ய வசநம் ஶ்ருத்வா ப்ரதாபீ ச விரோசந: ।
உவாச தம் வசோ ரம்யம் தேஜோயுக்தம் ஸ்வபா⁴வத: ॥ 36॥
விரோசந உவாச ।
ஶேஷ ஶேஷ மஹாபா⁴க³ மாந்யோऽஸி ச மஹாமதே ।

ஸ்நேஹேந வத³ஸி ப்ராஜ்ஞ ஸத்யம் ஶ‍்ரு’ணு ச மத்³வச: ॥ 37॥
அஸ்மாகம் மத்ஸரோ ராஜா ப்³ரஹ்மாண்ட³ம் வஶமாத்மந: ।
இச்ச²த்யாஶாஸநம் தஸ்ய க்³ராஹ்யம் யுஷ்மாபி⁴ராத்³ரு’தை: ॥ 38॥
நோசேந்நாகா³ஸுராணாம் ச விநாஶ: ப்ரப⁴விஷ்யதி ।
த்வம் ஶ்ரேஷ்ட:²ஸர்வபா⁴வேந ஸர்வேஷாம் ஹிதமாசர ॥ 39॥
விரோசநவச: ஶ்ருத்வா ஶேஷ:ஸர்வார்த²கோவித:³ ।
ப்ரஹஸம்ஸ்தமுவாசேத³ம் ஸாமயுக்தம் மஹாமதி: ॥ 40॥
யதி³ச்ச²தி மஹாபா⁴கோ³ மத்ஸரஸ்தத் கரோம்யஹம் ।
இத்யுக்த்வா தா³துமுத்³யுக்த: கரபா⁴ரம் ச வார்ஷிகம் ॥ 41॥
நாநாரத்நாநி த³த்த்வா வை ஸாம சக்ரேऽஸுரை:ஸஹ ।
நாகா³ந் வாஸுகிமுக்²யாந் ஸ க்³ரு’ஹீத்வா ஸ்வஸ்த²லம் யயௌ ॥ 42॥
அஸுரா ஹர்ஷிதா:ஸர்வே ஜிதநாகா³ மஹாப³லா: ।
பாதாலஜயிநோ பூ⁴த்வா வருணம் ஜேதுமாயயு: ॥ 43॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே பாதாலவிஜயோ நாம ஷட்³விம்ஶோऽத்⁴யாய: ॥
1.26

1.27 மத்ஸராஸுரவிஜய இந்த்³ரபராஜயோ நாம ஸப்தவிம்ஶதிதமோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
அஸுரா ஜயஶோபா⁴ட்⁴யா வருணாலயமாக³தா: ।
தூ³தம் ஸம்ப்ரேஷயாமாஸுர்வருணஸ்ய ஸபா⁴ம் ப்ரதி ॥ 1॥
வருணஸ்ய ஸபா⁴ம் க³த்வா தூ³தோ வசநமப்³ரவீத் ।
ஶ‍்ரு’ணு தோயேந்த்³ர வாக்யம் மே ப்ரேஷிதோ மத்ஸரேண யத் ॥ 2॥
மம வை வஶகோ³ பூ⁴த்வா திஷ்ட²ஸ்தா²நே மஹாப³ல ।
நோசேத்ஸங்க்³ராமபூ⁴மௌ த்வாம் வதி⁴ஷ்யாமி ஸுராம்ஸ்ததா² ॥ 3॥
தூ³தஸ்ய வசநம் ஶ்ருத்வா வருண: க்ரோத⁴மூர்சி²த: ।
ஸங்க்³ராமாய ச ஸந்நத்³தோ⁴ ப³பூ⁴வாதிப⁴யாநக: ॥ 4॥

மகராரூட⁴ ஏவாऽஸௌ பாஶாத்³யஸ்த்ரப்ரதா⁴ரக: ।
யாதா³ம்ஸி தே³வரூபாணி க்³ரு’ஹீத்வா ப³ஹிராயயௌ ॥ 5॥
தூ³தேந கதி²த:ஸர்வோ வ்ரு’த்தாந்தோ வருணஸ்ய தம் ।
ஶ்ருத்வா மத்ஸரதை³தேயோ தை³த்யைர்யுத்³தோ⁴த்³யதோऽப⁴வத் ॥ 6॥
தே³வாநாமஸுராணாம் ச ஸைந்யே பரமதா³ருணே ।
(Page க²ம். 1அ. 27 பாந 63)

பரஸ்பரம் ஸுஸந்நத்³தே⁴ ரணபூ⁴மௌ ப்ரஜக்³மது: ॥ 7॥
தே³வாநாம் ஸைந்யமத்யுக்³ரம் த்³ரு’ஷ்ட்வா க²லு விரோசந: ।
மஹிஷாஸுரநாமா ச ஶும்ப⁴ஶ்சைவாந்த⁴காஸுர: ॥ 8॥
அந்யே தே ப³ஹவஸ்தத்ர தா⁴வந்தோ ரணமூர்த⁴நி ।
நாத³யந்தோ தி³ஶ:ஸர்வே ஜக்⁴நுர்தே³வாம்ஶ்ச ஸாஹஸாத் ॥ 9॥
மிலிதா தே³வதை³த்யாஸ்தே பரஸ்பரஜயேப்ஸவ: ।
ஶஸ்த்ராஸ்த்ரைர்வ்ரு’க்ஷபாஷாணைர்ஜக்⁴நுர்வீராநநேகஶ: ॥ 10॥
அப⁴வத்துமுலம் யுத்³த⁴ம் தை³த்யதே³வவிநாஶநம் ।
தி³நத்ரயம் மஹாகோ⁴ரம் தை³த்யா ப⁴க்³நாஸ்ததோऽப⁴வந் ॥ 11॥
ஜலஶாயிந ஏவம் ஸ்ம தே³வா க³ர்ஜந்தி பை⁴ரவம் ।
மூர்சி²தா தை³த்யபூ⁴பாஶ்ச விரோசநமுகா²ஸ்ததா² ॥ 12॥
தாந் காவ்ய:ஸாவதா⁴நாம்ஶ்ச சகார ஸ்வேந தேஜஸா ।
உத்தி²தா:ஸர்வவீராஸ்தே யுயுது⁴ஸ்த்வஸுரா: புந: ॥ 13॥
க்ரோதே⁴ந மஹதா யுக்தா ஜக்⁴நுர்தே³வாந் மஹாப³லாந் ।
புநஶ்ச துமுலம் யுத்³த⁴ம் ப³பூ⁴வாதிப⁴யாநகம் ॥ 14॥
யுத்³த⁴ம் சக்ருரஹோராத்ரம் ஸுரா:ஸர்வே ஜலௌகஸ: ।
யாத³ஸாம் ச க³ணா:ஸர்வே ம்ரு’தா ப⁴க்³நா: ப்ரசூர்ணிதா: ॥ 15॥
ஸர்வ தே³வக³ணாஸ்தத்ர வவ்ரஜு:ஸர்வதோதி³ஶம் ।
வருணம் ச த³தா⁴ராऽபி ப³லவாந் ஸ விரோசந: ॥ 16॥
த்⁴ரு’தம் வருணமாஶ்ருத்ய து³த்³ருவுஶ்ச ஜலௌகஸ: ।
ம்ரு’தா: கேசித் க்ஷதா: கேசிச்ச²ரணம் கே ச தாந் யயு: ॥ 17॥
ஹர்ஷிதா நாத³ஸம்யுக்தா தை³தேயா ஜக்³முராத்³ரு’தா: ।

உத்தரே த⁴நநாத²ம் தே ஜலமார்க³த ஏவ ச ॥ 18॥
குபே³ரேண ஸ வ்ரு’த்தாந்த: ஶ்ருதோ வருணலோகத: ।
பலாயநம் ஸமாலம்ப்³ய கைலாஸே ஶங்கரம் யயௌ ॥ 19॥
தம் ததா²க³தமாஶ்ருத்ய தை³த்யா பரமதா³ருணா: ।
அலகாயாம் ப்ரவேஶம் தே சக்ருஶ்ச ஜயஶாலிந: ॥ 20॥
ஏவம் ஜித்வா குபே³ரம் தம் வருணேந ஸமந்விதா: ।
த⁴ர்மராஜம் யயு:ஸர்வே தை³தேயா ம்ரு’த்யுரூபகம் ॥ 21॥
யமராஜஸ்து ஸந்நத்³த:⁴ ஶ்ருத்வா தூ³தமுகா²த் கதா²ம் ।
யமோ ராகை³ஶ்ச ரக்ஷோபி⁴ர்விவிதை: ⁴ பரிவாரித: ॥ 22॥
மஹிஷாரூட⁴ ஏவாऽஸௌ த³ண்ட³ஹஸ்தோ மஹாப³ல: ।
ஆயயௌ ரணபூ⁴மிம் ச மஹாம்ரு’த்யுஸமந்வித: ॥ 23॥
யமம் ஸமாக³தம் த்³ரு’ஷ்ட்வா ம்ரு’த்யுரோகா³தி³பி⁴ர்யுதம் ।
தை³தேயா: க்ரோத⁴ஸம்யுக்தா யுயுது: ⁴ ஸஹஸா ப³லாத் ॥ 24॥
தே³வாநாம் சைவ தை³த்யாநாம் வீராஶ்ச யுயுது⁴ர்ப்⁴ரு’ஶம் ।
பரஸ்பரம் போ³த⁴யந்தோ ஜக்⁴நுர்நாநாப்ரஹாரத: ॥ 25॥
மஹாத்³பு⁴தம் பஞ்சதி³நம் யுத்³த⁴ம் தா³ருணரூபகம் ।
நாஶகம் தே³வதை³த்யாநாம் ப³பூ⁴வைவம் ப்ரஜாபதே ॥ 26॥
யாம்யைஶ்ச மர்தி³தா தை³த்யா ம்ரு’தா: கேசித் க்ஷதா: பரே ।
வவ்ரஜு:ஸர்வஶஸ்தத்ர ம்ரு’த்யுஸந்த்ராஸதாபிதா: ॥ 27॥
ஏதஸ்மிந்நந்தரே தத்ர விஷயப்ரிய ஆக³த: ।
மத்ஸராஸுரபுத்ரஸ்து யுயுதே⁴ ம்ரு’த்யுநா ஸஹ ॥ 28॥
மத்ஸரப்ரேரணாத் ஶீக்⁴ரம் நராணாம் ஹ்ரு’த்³யதாட³யத் ।
தேநாஸ்த்ரேண ச ஶஸ்த்ரேண ரோகா:³ பரமபீடி³தா: ॥ 29॥
யாம்யாஸ்தே ம்ரு’த்யுரூபா வை பலாயநமகுர்வத ।
யமேந ப³ஹுதா⁴ ஶஸ்த்ரைர்யோத⁴யாமாஸ தா³ருணம் ।
மஹிஷம் மூர்சி²தம் க்ரு’த்வா பாதயாமாஸ வை யமம் ॥ 30॥
உத்தி²தோ த⁴ர்மராஜஶ்வ காலத³ண்டே³ந வேக³த: ।
அதாட³யத்³தை³த்யபுத்ரம் தம் க³ர்ஜந்விஷயப்ரியம் ॥ 31॥

காலத³ண்ட³ஸ்து தம் த்³ரு’ஷ்ட்வா பதிதோ த⁴ரணீதலே ।
ஆக³த்ய ஸஹஸா தேந ப்ரதாபேந த்⁴ரு’தோ யம: ॥ 32॥
தஸ்யைதச்ச மஹத்கர்ம தை³த்யபுத்ரஸ்ய தை³த்யபா: ।
துஷ்டுவு: பரமப்ரீதா த⁴ந்யம் த⁴ந்யம் தமப்³ருவந் ॥ 33॥

யமம் த்⁴ரு’த்வா ச தை³தேயா ஆயயுஶ்சாமராவதீம் ।
இந்த்³ரோऽபி தே³வஸங்கை⁴ஶ்ச ஸந்நத்³தோ⁴ வைரபா⁴வத: ॥ 34॥
அக்³நிர்வாயு: ப்ரஸந்நத்³தா⁴வாக³தௌ ப³லஸம்யுதௌ ।
தே³வா:ஸர்வே மஹாபா⁴கா:³ஸ்வஸ்வலோகாத் ஸமாயயு: ॥ 35॥
விஶ்வேதே³வாஶ்ச ஸாத்⁴யாஶ்ச ருத்³ரா வஸவ ஏவ ச ।
க³ந்த⁴ர்வாஶ்சைவ யக்ஷாஶ்ச வித்³யாத⁴ரஸமாயுதா: ॥ 36॥
க்³ரஹாஶ்சந்த்³ரஶ்ச ஸூர்யஶ்ச ஆதி³த்யா ப³லவத்தரா: ।
ஸந்நத்³தா: ⁴ ஸர்வதே³வாஸ்தே வஜ்ரிணம் ஜக்³முராத்³ரு’தா: ॥ 37॥
ஸர்வதே³வக³ணைரிந்த்³ரோ ரணபூ⁴மிம் ஸமாயயௌ ।
ஐராவதஸமாரூடோ⁴ வஜ்ரபாணிர்மஹாப³ல: ॥ 38॥
தே³வஸைந்யம் ஸுஸந்நத்³த⁴மாக³தம் ஸ்வப³லாந்விதம் ।
த்³ரு’ஷ்ட்வா தை³த்யக³ணா:ஸர்வே ஜக்⁴நு: ஶஸ்த்ரப்ரஹாரத: ॥ 39॥
தே³வா ஜக்⁴நுஶ்ச தாந் ஶஸ்த்ரைர்மஹாக்ரோத⁴ஸமந்விதா: ।
ஏவம் பரஸ்பரம் தத்ர துமுலம் யுத்³த⁴மப்யऽபூ⁴த் ॥ 40॥
ம்ரு’தா தை³த்யாஸ்ததா² தே³வஸ்தாடி³தா: ஶஸ்த்ரகா⁴தத: ।
தை³த்யைர்ஹதாஶ்ச தே³வாஸ்தே சி²ந்நா பி⁴ந்நா:ஸுமூர்சி²தா: ॥ 41॥
ஏவம் பரஸ்பரம் யுத்³த⁴ம் தே³வதை³த்யவிநாஶநம் ।
ஸப்தராத்ரமபூ⁴த்தீவ்ரம் ததோ தை³த்யா: பலாயிதா: ॥ 42॥
விரோசநாத³ய:ஸர்வே மூர்சி²தா த⁴ரணீதலே ।
ஜயவந்த:ஸுரேந்த்³ராஸ்தே வத³ந்த:ஸ்ம ப்ரஹர்ஷிதா: ॥ 43॥
ஏதத்³ த்³ரு’ஷ்ட்வா மஹாஶ்சர்யம் ஸுந்த³ரப்ரிய ஆக³த: ।
ஜ்யேஷ்ட²புத்ரோ மத்ஸரஸ்ய யுயுதே⁴ ஸர்வதை³வதை: ॥ 44॥

ஶஸ்த்ராஸ்த்ரைர்மல்லயுத்³தை⁴ஸ்தந் மர்தி³தம் தேந ஸர்வஶ: ।
தே³வஸைந்யம் தி³க்ஷு தத்ர பலாயத ப⁴யாதுரம் ॥ 45॥
ஶோணிதப்ரஸ்ரவாஸ்தத்ர நத்³யோ ஜாதா: ப்ரஜாபதே ।
இந்த்³ரோऽபி யுயுதே⁴ தேந தை³த்யபுத்ரேண தீ⁴மதா ॥ 46॥
வஜ்ரேண நிஹதஸ்தத்ரேந்த்³ரேண தை³த்யோ மஹாப³ல: ।
ந சசால ததா³ஶ்சார்யமிந்த்³ரசேதஸி ஸங்க³தம் ॥ 47॥
தை³த்யபுத்ர:ஸமாக³த்ய ஸ்வங்கே³நைராவதம் க³ஜம் ।
மூர்சி²தம் காரயாமாஸ வஜ்ரிணம் ச பதா³க்³ரஹீத் ॥ 48॥
மர்த³யித்வா ஸுரேஶாநம் ஸ்வவஶம் ச சகார ஹ ।
த்⁴ரு’த்வா புரந்த³ரம் ஸோऽபி ஸ்வஸ்தா²நமக³மந்முதா³ ॥ 49॥
தை³த்யை:ஸம்பூஜிதஸ்தத்ர மஹாப³லபராக்ரம: ।
ஸுந்த³ரப்ரியபுத்ரோऽபூ⁴ந் மத்ஸரஸ்ய ப்ரஹர்ஷித: ॥ 50॥
தே³வா: கேசித்³ த்⁴ரு’தாஸ்தத்ர கேசித்³வை மூர்சி²தா:குதா: ।
கேசித் பலாயிதா த³க்ஷ ப⁴க்³நா: கேऽபி விசூர்ணிதா: ॥ 51॥
ஏவம் ஸ ஸகலாந் தே³வாந் வஶாம்ஶ்சக்ரே மஹாப³ல: ।
மத்ஸராஸுர ஏவாऽயம் ஸ்வர்கா³தீ⁴ஶோ ப³பூ⁴வ ஹ ॥ 52॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே மத்ஸராஸுரவிஜய இந்த்³ரபராஜயோ நாம
ஸப்தவிம்ஶதிதமோऽத்⁴யாய: ॥ 1.27

1.28 மத்ஸராஸுரசேஷ்டிதகத²நம் நாம அஷ்டாவிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
தே³வாஶ்ச ஶரணம் கேசித் கஶ்யபாதீ³ந் ஸமாயயு: ।
விஹ்வலா ப⁴யபீ⁴தாஸ்தே ஶஶம்ஸுர்தை³த்யசேஷ்டிதம் ॥ 1॥
தே³வா ஊசு: ।
மத்ஸரேண ப்ரது³ஷ்டேந ஜிதா தே³வா:ஸவாஸவா: ।

இந்த்³ரோ த்⁴ரு’தோ மஹாபா⁴க³ வயம் ஶரணமாக³தா: ॥ 2॥
ரக்ஷ த்வம் முநிஶார்தூ³ல த்வம் பிதா ப⁴யவிஹ்வலாந் ।
ஜீவநாஶஸமாத்³ து:³கா²தி³ந்த்³ரம் மோசய மத்ஸராத் ॥ 3॥
தே³வாநாம் வசநம் ஶ்ருத்வா வஸிஷ்டா²தி³ஸமந்வித: ।
ப்³ரஹ்மாணம் ப்ரயயௌ தே³வை: கஶ்யபோ வம்ஶவ்ரு’த்³த⁴யே ॥ 4॥
ஸத்யலோகே ஸமாஸீநம் க³த்வா த்³ரு’ஷ்ட்வா நநாம ச ।
ஸ்துத்வா தம் விவிதை⁴ர்வாக்யை: ப்ராஞ்ஜலி: ப்ரத்யுவாச ஹ ॥ 5॥
கஶ்யப உவாச ।
மத்ஸரேண த்⁴ரு’த:ஸ்வாமிந்நிந்த்³ரோ தே³வவரை:ஸஹ ।
தே³வஸ்தா²நபதிர்ஜாதோ தை³த்ய: பரமதா³ருண: ॥ 6॥
தே³வா தை³த்யா: பதே³ஸ்வே ஸ்வே யதா²யோக்³யே வஸந்தி வை ।
ததா²குரு ஜக³ந்நாத² த்வம் தா⁴தா ச க³திர்ஹி ந: ॥ 7॥
கஶ்யபஸ்ய வச: ஶ்ருத்வா தே³வாம்ஶ்சர்ஷீநதா²ऽப்³ரவீத் ।
பிதாமஹ: ப்ரஜாநாத²ஹ்ரு’த³யேந விதூ³யதா ॥ 8॥
ப்³ரஹ்மோவாச ।
ஶ‍்ரு’ணுத்⁴வம் முநயோ தே³வா: ஶிவப்ராப்தவரோऽஸுர: ।
அஜேய:ஸர்வபூ⁴தாநாம் தே³வாதீ³நாம் விஶேஷத: ॥ 9॥
ந ஶக்தோऽஹம் கதா³ கர்தும் யதா²யோக்³யம் ஸ்வபா⁴வத: ।
க³ச்சா²மி ஶரணம் விஷ்ணும் ப⁴வத்³பி: ⁴ ஸஹ பாலகம் ॥ 10॥
வைகுண்ட²மக³மத்³ ப்³ரஹ்மா தே³வைஶ்ச முநிபி: ⁴ ஸஹ ।
க³த்வா விஷ்ணும் நமஸ்க்ரு’த்ய ஸ்துத்வோவாச ப்ரஜாபதி: ॥ 11॥
மத்ஸரேண த்⁴ரு’தோ யுத்³தே⁴ இந்த்³ரோ தே³வவர: ப்ரபோ⁴ ।
கிம் ஸ்தி²தோऽஸி மஹாவிஷ்ணோ த்வம் பாலக இதி ஶ்ருத: ॥ 12॥
ப்³ரஹ்மணோ வசநம் ஶ்ருத்வா விஷ்ணுஸ்தம் ப்ரத்யுவாச ஹ ।
ந ஶக்யதே மயா தா⁴தர்வஶம் கர்தும் மஹாஸுரம் ॥ 13॥
ஶிவஸ்ய வரதா³நேந மத்தோऽஸௌ தை³த்யபுங்க³வ: ।
தஸ்மாச்ச ஶரணம் யாம: ஶங்கரம் நாத்ர ஸம்ஶய: ॥ 14॥
ப்³ரஹ்மாதி³பி:⁴ ஸ்வயம் விஷ்ணு:கைலாஸமக³மத்கில ।

ஶங்கரம் ப்ரணிபத்யாऽஹ ஸர்வைர்முநிக³ணை:ஸஹ ॥ 15॥
விஷ்ணுருவாச ।
நமஸ்தே ப⁴க³வந் ஶம்போ⁴ நமஸ்தே ஶூலபாணயே ।
நமஸ்தே ஜக³தாம் நாத²ஸர்வஸாக்ஷிந்நமோஸ்து தே ॥ 16॥
நமோ நமோ மஹாதே³வ ஸ்ரஷ்ட்ரே ராஜஸரூபிணே ।
பாத்ரே விஷ்ணுஸ்வரூபாய ஹந்த்ரே ருத்³ரஸ்வரூபிணே ॥ 17॥
பஞ்சவக்த்ரத⁴ராயைவ யோகி³நே யோக³தா³யிநே ।
நிர்கு³ணாய நிரூபாய ப்³ரஹ்மபூ⁴தாய தே நம: ॥ 18॥
மத்ஸரேண மஹாதே³வ பீடி³தாஸ்தே ஸுரர்ஷய: ।
த்⁴ரு’த இந்த்³ர:ஸுராதீ⁴ஶோ மர்த³யித்வா ஸுராந் பரம் ॥ 19॥
ப⁴யபீ⁴தா வயம் தேந ஶரணம் த்வாமுபாக³தா: ।
ரக்ஷ நோ தே³வதே³வேஶ த்வம் ஶ்ரேஷ்டோ² தே³வபாலக ॥ 20॥
விஷ்ணோர்வசநமாகர்ண்ய ஶிவஶ்சிந்தாதுர:ஸ்வயம் ।
உவாச தாந் தே³வமுநீந் விஷ்ணுமுக்²யாந் மஹேஶ்வர: ॥ 21॥
ஶிவ உவாச ।
தபஸோக்³ரேண தே³வேஶ மயா தை³த்யோ விவர்தி⁴த: ।
வரைர்மஹாது³ர்லபை⁴ஶ்ச கிம் கரோமி ஜநார்த³ந ॥ 22॥
தை³த்யோ நாஶயிதும் விஷ்ணோ ந ஶக்ய:ஸ கதா³சந ।
விசாரம் குரு தே³வேஶ த்வம் பு³த்³தி⁴யுத ஏவ ஹி ॥ 23॥
ஶிவஸ்ய வசநம் ஶ்ருத்வா விஷ்ணு: பரமகம்பித: ।
உவாச து:³க²யுக்தேந ஹ்ரு’த³யேந ஸுரேஶ்வரம் ॥ 24॥
விஷ்ணுருவாச ।
கர்தா த்வமந்யதா² கர்தா ஹ்யகர்தா நாத்ர ஸம்ஶய: ।
விபரீதம் த்வயோக்தம் சேத்³வயம் கிம் கரவாமஹே ॥ 25॥
தவ வை ஸந்நிதௌ⁴ தே³வ வஸாமஶ்ச ஸதா³ஶிவ ।

வயம் தை³த்யவஶா நைவ சராம இதி மே மதி: ॥ 26॥
வைகுண்டா²தி³பத³ம் த்யக்த்வா தவ ஸந்நிதி⁴மாக³தா: ।

அது⁴நா மத்ஸரோ தை³த்ய ஆக³மிஷ்யதி தத்ர ஸ: ॥ 27॥
வைகுண்ட²ம் ஸத்யலோகம் ச க்³ரு’ஹீத்வா ஸுக²மேஷ்யதி ।
தவ ஸ்தா²நம் ந கைலாஸம் ப⁴க்தத்வாத்³வை க்³ரஹீஷ்யதி ॥ 28॥
விஷ்ணோஶ்ச வசநம் ஶ்ருத்வா ஶிவோ நி:ஶ்வாஸஸம்யுத: ।
ஸ்தி²தஸ்தத்ரைவ த³க்ஷ த்வம் ஶ‍்ரு’ணு மத்ஸரசேஷ்டிதம் ॥ 29॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே மத்ஸராஸுரசேஷ்டிதகத²நம் நாம
அஷ்டாவிம்ஶோऽத்⁴யாய: ॥ 1.28

1.29 ஶிவமத்ஸராஸுரஸமாக³மோ நாம ஏகோநத்ரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
இந்த்³ரம் த்⁴ரு’த்வா மஹாதை³த்யோ மத்ஸரோ ஹர்ஷஸம்யுத: ।
ஐராவதஸமாரூடோ⁴ யயௌ தாமமராவதீம் ॥ 1॥
விரோசநமுகை²ர்வீரை:ஸம்வ்ரு’தோ தை³த்யபுங்க³வ: ।
ஶுஶுபே⁴ தத்ர தேஜஸ்வீ ப்ரபா⁴வேண ப³லேந ச ॥ 2॥
இந்த்³ராஸநே ஸமாஸீநம் தம் யயுஶ்சாப்ஸரோக³ணா: ।
க³ம்ர்த⁴வாஶ்சாரணாஶ்சைவ ப⁴யபீ⁴தா:ஸமந்தத: ॥ 3॥
ஸிஷேவிரே மஹாபா⁴க³ம் மத்ஸரம் த்வமிதௌஜஸம் ।
ஸர்வபா⁴வேந தம் ஹ்ரு’ஷ்டம் சக்ரு:ஸர்வே ஸ்வவித்³யயா ॥ 4॥
தே³வோத்³யாநேஷு ஸர்வேஷு விசசார மஹாஸுர: ।
குஶலோ தே³வபோ⁴கே³ஷு போ⁴கா³ம்ஶ்ச பு³பு⁴ஜே பராந் ॥ 5॥
தே³வஸ்தா²நாநி ஸர்வாணி விப⁴ஜ்ய ப்ரத³தௌ³ஸ்வயம் ।
தை³த்யேப்⁴யோ முக்²யமுக்²யேப்⁴யோ ப³லேந ஸஹிதோ முநே ॥ 6॥
த³த்தாநி யாநி ஸ்தா²நாநி ஸ்தி²தாஸ்தேஷு மஹாஸுரா: ।
நாநாரூபாந் தே³வபோ⁴கா³ந் பு³பு⁴ஜுஸ்தத்ர ஸம்ஸ்தி²தா: ॥ 7॥
மத்ஸரம் ஸேவமாநாஸ்தே ஹ்யதித³ர்பேண ஸம்வ்ரு’தா: ।
ஏகஸ்மிந் தி³வஸே பௌ⁴ம இந்த்³ராஸநஸமாஶ்ரித: ।

மத்ஸரோ ஹர்ஷயுக்த:ஸந் தை³த்யாந் ப்ரோவாச க³ர்வித: ॥ 8॥
மத்ஸராஸுர உவாச ।
போ⁴ போ⁴ விரோசநாத்³யாஶ்ச ஶ‍்ரு’ணுத்⁴வம் ச வசோऽஸுரா: ।
ப்³ரஹ்மாத³யோ மஹாபா⁴கா:³ கத²மத்ரைவ நாக³தா: ॥ 9॥
நமஸ்யந்தி ந தே³வேஶா மாம் யதா³ மத்ஸராந்விதா: ।
ஸர்வம் மத³ம் ததா³ தேஷாம் ஹரிஷ்யாமி ந ஸம்ஶய: ॥ 10॥
மத்ஸரஸ்ய வச:ஸர்வே துஷ்டுவுர்தை³த்யதா³நவா: ।
தூ³தம் ஸம்ப்ரேஷயாமாஸ மத்ஸர: க்ரோத⁴ஸம்யுத: ॥ 11॥
க³ச்ச²தூ³த த்ரயாணாம் த்வம் ப்³ரஹ்மாதீ³நாம் பதே³ஷு வை ।
தே³வேஶாந் வத³ வாக்யம் மே ஸாவதா⁴நேந சேதஸா ॥ 12॥
த³ர்ஶநார்த²ம் மத்ஸரஸ்ய யாந்து தே³வா மயா ஸஹ ।
நோசேந்மத்ஸரதை³தேயஸ்தாட³யிஷ்யதி நிஶ்சிதம் ॥ 13॥
மத்ஸரஸ்ய வச: ஶ்ருத்வா க³தோ தூ³தோ ப³லாந்வித: ।
அந்த⁴கோ நாம தை³த்யேந்த்³ரோ மஹாவேக³ஸமந்வித: ॥ 14॥
ஸத்யலோகே ஸ தா⁴தாரம் ந த³த³ர்ஶ மஹாப³ல: ।
ஶூந்யாம் தாம் நக³ரீம் வீக்ஷ்ய க³தோ வைகுண்ட²மாத³ராத் ॥ 15॥
தத்ராபி தாத்³ரு’ஶம் த்³ரு’ஷ்ட்வா க³த:கைலாஸமேவ ஸ: ।
தத்ராநந்த³யுதாந் ஸர்வாந் தே³வாம்ஶ்சர்ஷீந் த³த³ர்ஶ ச ॥ 16॥
ஸபா⁴மத்⁴யக³தோ தை³த்ய: ஶிவசாரை: ப்ரவேஶித: ।
ஆஸநஸ்தே²ந ஶர்வேண ஆஸநே விநிவேஶித: ॥ 17॥
கைலாஸவிப⁴வம் த்³ரு’ஷ்ட்வா விஸ்மிதோ மாநஸேऽப⁴வத் ।
ஸதா³நந்த³மயம் த⁴ந்யம் மந்யமாந:ஸ்வசேதஸி ॥ 18॥
ப்ரு’ச்ச²ந்தம் ஶங்கரம் தை³த்ய உவாச ப³லக³ர்வித: ।
(Page க²ம். 1அ. 29 பாந 67)

த்ரு’ணீக்ரு’த்ய மஹேஶாநம் ஸர்வாந் தே³வாம்ஸ்ததா³ந்த⁴க: ॥ 19॥
அந்த⁴க உவாச ।
மத்ஸராஸுரவாக்யம் ச ஶ‍்ரு’ணுத்⁴வம் ஸுரஸத்தமா: ।
ஜித்வேந்த்³ர தே³வநாத²ம் ச ஜாதோऽஹம் ஜக³தீ³ஶ்வர: ॥ 20॥

அதோ மத்³த³ர்ஶநார்த²ம் ச ப⁴வந்தோऽபி ஸஹாநுகா:³ ।
ப்³ரஹ்மா விஷ்ணுஶ்ச ருத்³ரஶ்ச ஆக³ச்ச²ந்து மத³ந்திகம் ॥ 21॥
தஸ்மாத்³ப⁴வத்³பி⁴ரத்³யைவ மயா ஸஹ ஸுரேஶ்வரா: ।
ஆக³ந்தவ்யம் மத்ஸரஸ்ய த³ர்ஶநார்த²ம் து ஸத்வரம் ॥ 22॥
அந்த⁴கஸ்ய வச: ஶ்ருத்வா ஶிவ: க்ரோத⁴ஸமந்வித: ।
உவாச தம் மஹாதை³த்யம் முகா²த³க்³நிம் ஸமுத்³கி³ரந் ॥ 23॥
ஶிவ உவாச ।
கிம் மாம் வத³ஸி பாபிஷ்ட² த்ரு’ணீக்ரு’த்ய ச யத் வச: ।
மத்³வரஸ்ய ப்ரபா⁴வேண மத்ஸரோ விஜயீ த்⁴ருவம் ॥ 24॥
யதா³ऽஹம் க்ரோத⁴ஸம்யுக்தஸ்ததா³ ப⁴ஸ்மமயம் க²லம் ।
கரிஷ்யாமி ந ஸந்தே³ஹ:ஸாஸுரம் மத்ஸரம் க²லு ॥ 25॥
மத்ஸராஜ்ஞாவஶோऽஹம் ரே கிம் ப்ரஜாதோऽஸுராத⁴ம ।
மத்வா த்வாம் மூட⁴ தூ³தேதி மோசயாமி ந ஸம்ஶய: ॥ 26॥
க³ச்ச² தம் மத்ஸரம் தை³த்யம் வத³ வாணீம் மயேரிதாம் ।
நோசேத்த்வாம் ப⁴ஸ்மஸாத் குர்யாம் குபிதோऽஹம் க²லோத்தம ॥ 27॥
ஶிவஸ்ய வசநம் ஶ்ருத்வா மத்ஸரம் த்வந்த⁴கோ யயௌ ।
கத²யாமாஸ வ்ரு’த்தாந்தம் ஸர்வதை³த்யயுதாய ச ॥ 28॥
விப⁴வம் வர்ணயாமாஸ கைலாஸஸ்ய யதா²யத²ம் ।
ப்³ரஹ்மாண்டே³ ந ஸமம் கிஞ்சித் கைலாஸஸ்ய மஹாஸுரா: ॥ 29॥
அந்த⁴கஸ்ய வச: க்ரூரம் ஶ்ருத்வா தை³த்யா: மஹாப³லா: ।
விரோசநமுகா:²ஸர்வே மத்ஸரம் க்ரூரமப்³ருவந் ॥ 30॥
கிம் ஸ்தி²தோऽஸி மஹாபா³ஹோ ஜேஷ்யாமஸ்த்வத்ப்ரஸாத³த: ।
தே³வத்ரயம் ந ஸந்தே³ஹ ஆஜ்ஞாம் தே³ஹ்யஸுரேஶ்வர ॥ 31॥
தை³த்யாநாம் வசநம்ஶ்ருத்வா தேஜோயுக்தம் ஸ மத்ஸர: ।
உவாச க்ரோத⁴ஸம்யுக்தஸ்தாந் தை³த்யாந் ஹர்ஷயந்நிவ ॥ 32॥
மத்ஸர உவாச ।
மயா தப:ப்ரபா⁴வேண ப்ராப்தம் தேஜோ மஹாத்³பு⁴தம் ।
தத்ர ஶம்பு⁴ர்வ்ரு’தா² மாநீ ஸ்வாத்மாநம் மந்யதேऽர்த²த³ம் ॥ 33॥

தபோஹீநாய ராஜ்யம் வை ப்³ரஹ்மாண்ட³ஸ்ய த³தா³தி சேத் ।
ததா³யம் ஜக³தீ³ஶோ வை மந்யதே நாந்யதா² மயா ॥ 34॥
அத: ஶம்பு⁴ம் விஜேஷ்யாமஸ்தபஸ்தேஜ:ஸமந்வித: ।
த³ர்பம் தஸ்ய ஹரிஷ்யாமி வ்ரு’தா² ப்³ரஹ்மேதி மாநிநம் ॥ 35॥
வேதா³ந்தே ப்³ரஹ்மவேதே³ஷு கதி²தம் நிர்விகபல்கம் ।
ததே³வ ஸர்வமாந்யம் வை ஜக³தீ³ஶதயா ப³பௌ⁴ ॥ 36॥
ஸகாமகர்மணா ஸர்வம் ப்ராப்யதே மநுஜஸ்ததா² ।
ப்³ரஹ்மார்பணதயா கர்ம க்ரு’தம் சேந்முக்திராப்யதே ॥ 37॥
அகி²லம் கர்மணா ஸ்ரு’ஷ்டம் பாலிதம் ச ப்ரஹீயதே ।
தத்ர கிம் தைஸ்த்ரிபி⁴ர்தே³வை: க்ரியதே கர்மஜை: க²லு ॥ 38॥
கர்மணாऽஹம் ஸ்ரு’ஜாம்யேவ பாலயாமி ஹராமி ச ।
கர்மாதீ⁴நம் ஜக³த்ஸர்வம் ஸதே³வாஸுரமாநுஷம் ॥ 39॥
ஏவமுக்த்வா மஹாதை³த்யோ விரோசநமுகை²ர்வ்ரு’த: ।
ஆயயௌ ஶங்கரஸ்தா²நமாவேஶேந ஸமந்வித: ॥ 40॥
நாநாஶஸ்த்ராஸ்த்ரதா⁴ராபி⁴ர்ஹதாஸ்தத்ர ப³ஹி:ஸ்தி²தா: ।
ஶிவசாராஶ்ச தை:ஸர்வே பலாயந்த ச பீடி³தா: ॥ 41॥
சி²ந்நபி⁴ந்நாங்க³தே³ஹாஶ்ச யயு: ஶங்கரஸந்நிதௌ⁴ ।
ஊசு:ஸமாக³தோ தை³த்யை:ஸர்வை:ஸாகம் ஸ மத்ஸர: ॥ 42॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே ஶிவமத்ஸராஸுரஸமாக³மோ நாம
ஏகோநத்ரிம்ஶோऽத்⁴யாய: ॥ 1.29

(Page க²ம். 1அ. 30 பாந 68)

1.30 ஶிவாதி³பராஜயோ நாம த்ரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
க³ணாநாம் ச பிஶாசாநாம் வசநம் தா³ருணம் மஹத் ।
ஶ்ருத்வா ஶிவ:ஸ்வயம் தத்ர யுத்³தா⁴ர்த²ம் த³ம்ஶிதோऽப⁴வத் ॥ 1॥

ப்³ரஹ்மா விஷ்ணுஶ்ச காமஶ்ச வஸவோ த⁴நதோ³ऽப⁴வத் ।
சந்த்³ர:ஸூர்யஸ்ததா² வஹ்நிஸமீராத்³யாஶ்ச த³ம்ஶிதா: ॥ 2॥
காலாக்³நிருத்³ரமுக்²யா யே பை⁴ரவோ பூ⁴தநாயக: ।
க்ரு’த்வா யுத்³த⁴க்ஷமம் வேஷம் ஸ்தி²தா: ஶங்கரஸந்நிதௌ⁴ ॥ 3॥
அஷ்டபை⁴ரவமுக்²யாஶ்ச வீரப⁴த்³ராத³யோऽப⁴வந் ।
நந்தீ³ ப்⁴ரு’ங்கீ³ புஷ்பத³ந்தமஹாகாலரவா:ஸ்தி²தா: ॥ 4॥
மஹாகாலீமுகா²ஸ்தத்ர தே³வ்ய: ஶஸ்த்ரத⁴ராऽऽயயு: ।
ஏவம் நாநாவிதை: ⁴ ஸைந்யைர்வ்ரு’த: ஶம்பு⁴ர்மஹேஶ்வர: ॥ 5॥
வ்ரு’ஷாரூடோ⁴ மஹாதேஜா ஆயயௌ யுத்³த⁴லாலஸ: ।
யத்ர தை³த்யா:ஸ்தி²தாஸ்தத்ர கார்திகேயாதி³பி⁴ர்யுத: ॥ 6॥
ஶங்கரம் ஸைந்யஸம்யுக்தம் நாநாயுத்³த⁴விஶாரத³ம் ।
நாநாஶஸ்த்ரத⁴ரம் த்³ரு’ஷ்ட்வா தை³த்யேஶாஶ்சிக்ஷிபு: ஶராந் ॥ 7॥
தத்³ த்³ரு’ஷ்ட்வா குபிதா தே³வா: ஶஸ்த்ராஸ்த்ரைஸ்தாநதாட³யந் ।
ஏவம் பரஸ்பரம் யுத்³த⁴மப⁴வத்³தா³ருணம் மஹத் ॥ 8॥
தே³வாநாம் சைவ தை³த்யாநாமந்யோந்யஜயகாங்க்ஷிணாம் ।
ஶஸ்த்ராஸ்த்ரநிசயைர்பா³ணைரந்த⁴கார: ப்ரவர்தித: ॥ 9॥
ஸைந்யாநாம் ரஜஸா வ்யாப்தமாகாஶம் ஸர்வதோ ப³பௌ⁴ ।
ந ப்ராஜ்ஞாயத தத்ரைவ ஸ்வீயோ வாऽபர ஏவ ச ॥ 10॥
க⁴ண்டாநாம் ஶங்க²தூர்யாணாம் வீராணாம் ரதி²நாம் ததா² ।
ப்³ரு’ம்ஹிதாநாம் ஹேஷிதாநாம் ஶப்³தை³ஸ்தத்³வதி⁴ரீக்ரு’தம் ॥ 11॥
தே³வாந் த்³ரு’ஷ்ட்வா ஸுரா ஜக்⁴நுர்தை³த்யாந் தே³வாஸ்ததா²பரே ।
அஸம்ப³ந்த⁴ம் மஹாயுத்³த⁴ம் சக்ரிரே ஸுரதா³நவா: ॥ 12॥
ஶஸ்த்ரை: ஶஸ்த்ராணி ஸம்வார்ய ததா²ஸ்த்ரைரஸ்த்ரஸஞ்சயம் ।
மல்லயுத்³த⁴ம் மஹாவீராஶ்சக்ருஸ்தத்ர மதா³ந்விதா: ॥ 13॥
ஸங்க்³ராமே துமுலே தத்ர ப்ரவ்ரு’த்தே கோ⁴ரரூபிணி ।
ம்ரு’தா முமூர்ஷவ: கேசிச்சி²ந்நபி⁴ந்நாஸ்ததா²ऽப⁴வந் ॥ 14॥
நாநாஜந்துஶரீரேப்⁴ய: ப்ரவ்ரு’த்தா ரக்தஸம்ப⁴வா ।
நதீ³ ப³பௌ⁴ மஹாகோ⁴ரா மாம்ஸகர்த³மஶாலிநீ ॥ 15॥

ரக்தா சாஸ்தி²ப³லாகா ச கேஶஶைவாலஶோபி⁴தா ।
சாபஸர்பாஶிர:பத்³மாகப³ந்த⁴த்³ருமவாஹிநீ ॥ 16॥
ப⁴ல்லகாஷ்டா² மஹாகோ⁴ரா சாமரைஸ்த்ரு’ணகைர்யுதா ।
ச²த்ராவர்தா து³ர்க³மா ச சர்மபட்டிஶத³ர்து³ரா ॥ 17॥
பீ⁴ருபீ⁴திகரா சைவ வீரஹர்ஷப்ரவர்தி⁴நீ ।
தாம் த்³ரு’ஷ்ட்வா தை³த்யராஜாஸ்தே க்ரோத⁴யுக்தா:ஸமாயயு: ॥ 18॥
தை:ஸமந்தாத்³ப³லம் ப⁴க்³நம் தே³வாநாம் ஸர்வமஞ்ஜஸா ।
பா³ணஜாலைர்தி³ஶோ வ்யாப்தா க³ந்தும் மார்கோ³ ந வித்³யதே ॥ 19॥
பலாயநபரா தே³வா:ஸர்வே த³ஶதி³ஶோऽக³மந் ।
தத்³ த்³ரு’ஷ்ட்வா தே³வராஜாஸ்தாந் வாரயாமாஸுரோஜஸா ॥ 20॥
த்³வந்த்³வயுத்³த⁴ம் ச தத்ராஸீத்பரஸ்பரவிநாஶநம் ।
தே³வாநாம் முக்²யதை³த்யாநாம் கிஞ்சித்தேஷாம் வதா³மி தே ॥ 21॥
நமுசி: காமதே³வேந யுயுதே⁴ ப³லஸம்யுத: ।
ஶம்ப³ரோ வாயுநா ஸார்த்³த⁴ ஶும்போ⁴ தே³வ்யா மஹாப³ல: ॥ 22॥
சந்த்³ரேணாऽபி நிஶும்ப⁴ஶ்ச கு³ஹேந ச விரோசந: ।
காலபை⁴ரவதே³வேந காலபை⁴ரவதா³நவ: ॥ 23॥
மஹிஷாஸுரதை³தேய: காலாக்³ந்யாரூபஹரேண ச ।
ப்ரஹ்லாதோ³ விஷ்ணுநா ஸார்த⁴ம் விப்ரசித்திஶ்ச பா⁴நுநா ॥ 24॥
அந்த⁴காஸுரநாமா ச வீரப⁴த்³ரேண ஸம்யுத: ।
அக்³நிநா சைவ து³ர்பு³த்³தி⁴ர்யுயுதே⁴ ப³லஸம்யுத: ॥ 25॥
விஷயப்ரிய ஏவாऽஸௌ ப்³ரஹ்மணா யுயுதே⁴ ப்⁴ரு’ஶம் ।
ஶம்பு⁴நா யுயுதே⁴ தத்ர ஸுந்த³ரப்ரிய ஏவ ஸ: ॥ 26॥
(Page க²ம். 1அ. 30 பாந 69)

மத்ஸராஸுரதை³த்யேஶோ யுத்³த⁴ம் த்³ரஷ்டும் ஸ்தி²தோऽப⁴வத் ।
ஏவம் நாநாத்³வந்த்³வயுத்³த⁴ம் ஶதஶோத²ஸஹஸ்ரஶ: ॥ 27॥
ஸங்க்²யாதும் நைவ ஶக்யம் தத³பாரத்வாத் ப்ரஜாபதே ।
ஶஸ்த்ராஸ்த்ரைரஸுரா ஜக்⁴நு:ஸுராம்ஸ்தாநபி தே ஸுரா: ॥ 28॥

அக்³நிவாய்வாதி³காஸ்த்ராணி தத்யஜு: க்ரோத⁴ஸம்யுதா: ।
சகம்பே ச த்ரிபு⁴வநம் தா³ருணே ஸம்யுகே³ ததா³ ॥ 29॥
தே³வாஸுரப்ரணாஶஶ்ச மஹாம்ஸ்தத்ர ப்ரவர்தித: ।
ஶோணிதௌகை: ⁴ ப்ரவ்ரு’த்தாஸ்து நத்³ய: பரமதா³ருணா: ॥ 30॥
ஏவம் ஸப்த தி³வாநக்தம் க³தம் தேஷாம் ப்ரயுத்⁴யதாம் ।
நாஸுரா ந ச தே³வாஸ்தே விராமம் சக்ருரஞ்ஜஸா ॥ 31॥
ததஶ்ச குபிதா தே³வா அத்யந்தம் ஶங்கராத³ய: ।
தை³த்யாநாமஸ்த்ரஸங்கா⁴தாநஸ்த்ரை:ஸம்வார்ய தாந் புந: ॥ 32॥
தாட³யாமாஸுரவ்யக்³ரா அஸ்த்ரைர்நாநாவிதை: ⁴ பரம் ।
மூர்சி²தாந் பதிதாம்ஶ்சக்ருர்ம்ரு’தாந் ஸஞ்சூர்ணிதாந் பராந் ॥ 33॥
ததோ த³ஶ தி³ஶோ தை³த்யா வவ்ரஜுர்ப⁴யஸங்குலா: ।
த்ரிஶூலாதி³ மஹாஶஸ்த்ரைஸ்தத்ராபி து ஸுரா ப³பு:⁴ ॥ 34॥
ஸுந்த³ரப்ரியகாத்³யாஶ்ச மூர்ச்சி²தா த⁴ரணீம் க³தா: ।
ம்ரு’தப்ராயா: க்ரு’தாஸ்தைஸ்தே விஷ்ண்வாதி³பி⁴ரதோ²முநே ॥ 35॥
தத்³ த்³ரு’ஷ்ட்வா க்ரோத⁴ஸம்யுக்தோ மத்ஸர:ஸ்வயமாயயௌ ।
க்ரு’த்வா நாத³ம் மஹாகோ⁴ரம் ப்³ரஹ்மாண்ட³ கம்பயந்நிவ ॥ 36॥
த⁴நுஶ்சக்ரே ஸநாத³ம் வை தேந ஸம்ஶயிதா:ஸுரா: ।
பா³ணவ்ரு’ஷ்டிம் ஸஸர்ஜாஸௌ தா³ருணாம் ஶத்ருநாஶிநீம் ॥ 37॥
தஸ்ய பா³ணை:ஸுரா:ஸர்வே மர்தி³தா ப³லவத்தரம் ।
ம்ரு’தா: கேசித் க்ஷதா: கேசிந் மூர்ச்சி²தா பதிதா ம்ரு’தே⁴ ॥ 38॥
பஞ்சபா³ணைஶ்ச ஸேநாந்யம் தாட³யாமாஸ வக்ஷஸி ।
பதித:ஸ த⁴ராப்ரு’ஷ்டே²மூர்ச்சி²தோ ப்⁴ரு’ஶவிஹ்வல: ॥ 39॥
அக்³நிம் ச ஸப்தபி⁴ர்பா³ணைர்நந்தி³நம் த³ஶபி⁴ஸ்ததா² ।
தாட³யாமாஸ தை³த்யேந்த்³ர: பதிதம் ரணமூர்த⁴நி ॥ 40॥
த³ஶபி⁴ர்வீரப⁴த்³ரம் ஸ ஸவிதாரம் ததோஷ்டபி: ⁴ ।
சந்த்³ரம் ச ஸப்தபி⁴ர்பா³ணை: பாதயாமாஸ தை³த்யப: ॥ 41॥
அநிலம் நவபி⁴ஶ்சைவ காலாக்³நிம் ருத்³ரமஷ்டபி:⁴ ।
த³ஶபி⁴ஶ்ச மஹாகாலீம் தாட³யாமாஸ மத்ஸர: ॥ 42॥

பஞ்சபி:⁴ பஞ்சபி⁴ஶ்சைவ க³ணபாந் ப்⁴ரு’ங்கி³முக்²யகாந் ।
பா³ணை:ஸ பாதயாமாஸ ப்ரலயாக்³நிஸமத்³யுதி: ॥ 43॥
குபே³ரம் த³ஶபி⁴ஶ்சைவ தாட³யாமாஸ வக்ஷஸி ।
ப்³ரஹ்மாணம் ஶதபா³ணைஶ்ச பாதயாமாஸ பூ⁴தலே ॥ 44॥
ஏவம் தஸ்யாத்³பு⁴தம் கர்ம த்³ரு’ஷ்ட்வா விஷ்ணு:ஸமாயயௌ ।
பா³ணை:ஸஹஸ்ரஸங்க்²யாகைர்வவர்ஷே க⁴நவத்³ ப்⁴ரு’ஶம் ॥ 45॥
தை³த்யோ பா³ணாந்நிவார்யைவ தை: ஶரை: க்ரோத⁴ஸம்யுத: ।
ஶதேந தாட³யாமாஸ பதித:ஸ த⁴ராதலே ॥ 46॥
ததஶ்ச ஶங்கர: க்ருத்³த⁴ஸ்த்ரிஶூலேநாஹநத்³ ப்⁴ரு’ஶம் ।
த்ரிஶூலம் நிஷ்ப²லம் தத்ர பதிதம் த⁴ரணீதலே ॥ 47॥
பாஶம் தை³த்யபதி:க்ஷிப்த்வா ஸஹஸா ஶங்கரம் தத: ।
க்³ரு’ஹீத்வா பஶுவத் கண்டே²ஆநயாமாஸ ஸந்நிதௌ⁴ ॥ 48॥
த்⁴ரு’த்வா ஶம்பு⁴ம் மஹாபா³ஹுர்வத³தி ஸ்ம ச தம் முநே ।
அதுலம் கிம் த்வயா மேऽத்³ய த³த்தம் வத³ஸதா³ஶிவ ॥ 49॥
கர்மணா த்வம் ஸமர்த²ஶ்ச ததா²ஹம் கர்மணா கில ।
ஜக³தீ³ஶ்வரதாம் ப்ராப்தோ வ்ரு’தா²ஹங்காரவாநஸி ॥ 50॥
(Page க²ம். 1அ. 31 பாந 70)

க்ரமேண விஷ்ணுமுக்²யாஶ்ச தே³வாந் த்⁴ரு’த்வா மஹாப³ல: ।
கைலாஸஶிக²ரே ரம்யே ரேமே தை³த்யஸமந்வித: ॥ 51॥
ஸர்வபூஜ்யதமோ பூ⁴த்வா தை³த்ய: பரமஹர்ஷித: ।
நாநாகௌதுகயுக்தஶ்ச போ⁴கா³ம்ஶ்ச பு³பு⁴ஜே பராந் ॥ 52॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே ஶிவாதி³பராஜயோ நாம த்ரிம்ஶோऽத்⁴யாய: ॥
1.30

1.31 த³த்தாத்ரேயஸங்க³மோ நாமைகத்ரிம்ஶோऽத்⁴யாய:
॥ ஶ்ரீக³ணேஶாய நம: ॥

முத்³க³ல உவாச ।
ஶ‍்ரு’ணு த³க்ஷ மஹாஶ்சர்யம் தை³த்யஸ்ய ச விசேஷ்டிதம் ।
ப்³ரஹ்மாண்டா³தி⁴பதிர்ஜாதோ மத்ஸர: கர்மணா ஸ்வயம் ॥ 1॥
ஸுந்த³ரப்ரியபுத்ரம் ச கைலாஸாதி⁴பதிம் தத: ।
சக்ரே வைகுண்ட²நாத²ம் தம் புத்ரம் ஸ்வம் விஜயப்ரியம் ॥ 2॥
ப்ரஹ்லாத³ம் ஸத்யலோகேஶம் மாஹேந்த்³ரேஶம் விரோசநம் ।
ஏவம் சக்ரே ச ராஜேஶ:ஸ்வர்கா³தீ⁴ஶாந் ஸ தை³த்யபாந் ॥ 3॥
ஸ்வயம் பூ⁴மிம் ஸமாக³ம்ய நக³ரம் நிர்மமே தத: ।
மத்ஸராவாஸகம் நாம தத்ரைவ ந்யவஸந்முதா³ ॥ 4॥
த்ரைலோக்யம் வஶக³ம் ஸர்வம் சகார ஸ்வேந தேஜஸா ।
ஶிவாத³யஶ்ச தே³வேந்த்³ரா க்³ரு’ஹே தஸ்ய ஸமாஸ்தி²தா: ॥ 5॥
தாந் ஸமாநாய்ய தை³த்யேஶோ ஹர்ஷயுக்தேந சேதஸா ।
உவாச மது⁴ரம் வாக்யம் ஸாமயுக்தம் மஹாஸுர: ॥ 6॥
ஶ‍்ரு’ணு ஶம்போ⁴ மஹாபா⁴க³ தே³வேந்த்³ரை:ஸஹ தே³வப ।
யத்ரேச்சா² க³ச்ச² தத்ர த்வம் மதா³ஜ்ஞாம் பாலயந் ஸதா³ ॥ 7॥
ஏவமுக்த்வா ஸ தை³த்யேந்த்³ரோ மோசயாமாஸ ஶங்கரம் ।
தே³வை:ஸஹ மஹாபா⁴கோ³ மத்ஸரோ ஹர்ஷஸம்யுத: ॥ 8॥
ஶிவோऽபி தே³வஸங்கா⁴தை: பர்வதத்³ரோணிமாஶ்ரித: ।
சிந்தாவிஷ்டோ மஹாதே³வ: காலம் பஶ்யம்ஶ்ச ஸம்ஸ்தி²த: ॥ 9॥
யத்ர தத்ர கு³ஹாயாம் தே தே³வா விஷ்ணுபுரோக³மா: ।
ஸம்ஸ்தி²தா ப⁴யபீ⁴தாஶ்ச தி³வஸாநதிசக்ரமு: ॥ 10॥
ப்ரு’தி²வ்யாம் தை³த்யராஜேந ததோ த⁴ர்மஸ்ய க²ண்ட³நம் ।
க்ரு’தம் ஸர்வத்ர தேநைவ ஹாஹாகாரோऽப⁴வந் மஹாந் ॥ 11॥
தே³வாநாம் ப்ரதிமா யத்ர தாம் ப⁴ங்க்த்வா சிக்ஷிபுர்ஜலே ।
தை³த்யாஸ்ததா³ஜ்ஞயா த³க்ஷ த⁴ர்மலோபம் ப்ரசக்ரிரே ॥ 12॥
மத்ஸரஸ்ய ச தை³தேயா: ப்ரதிமா:ஸர்வபா⁴வத: ।
தே³ஶே தே³ஶே புரே க்³ராமே ஸ்தா²பயாமாஸுரஞ்ஜஸா ॥ 13॥
க்³ரு’ஹே க்³ரு’ஹே ச தே³வாநாம் ப்ரதிமாம் ஸம்ஸ்தி²தாம் பராம் ।

தாம் ப⁴ங்க்த்வா ஜலமத்⁴யே தே சிக்ஷிபுஶ்ச ப்ரஜாபதே ॥ 14॥
மத்ஸரப்ரதிமாம் க்ரு’த்வா ப்ரதிகே³ஹம் த³து³ஸ்தத: ।
தே³த்யா:ஸுதா³ருணா விஶ்வம் த்ராஸயாமாஸுரேவ ச ॥ 15॥
ப்³ராஹ்மணாம்ஶ்ச ஸமாநீய தாட³யாமாஸ மத்ஸர: ।
மமைவ மந்த்ரஸூக்தேந யஜ்ஞாதி³ க்ரியதாம் த்³விஜா: ॥ 16॥
மம நாம்நா ச கா³யத்ரீம் யுக்தாம் ஜபத மா சிரம் ।
அக்³நிஹோத்ராதி³கம் கர்ம குருத்⁴வம் மந்மதம் ததா² ॥ 17॥
அஹமேவேஶ்வரோ தே³வோ ப்³ராஹ்மணாதி³ ஜநஸ்ய ச ।
ப⁴ஜதாம் மம பாதௌ³ ச து³ர்லப⁴ம் கிம் ப⁴விஷ்யதி ॥ 18॥
த⁴நதா⁴ந்யாதி³கம் ஸர்வம் ஸ்வர்க³போ⁴கா³தி³ஸம்யுதம் ।
தா³ஸ்யாமி நாத்ர ஸந்தே³ஹோ மத³தீ⁴நம் ஜக³த்ஸதா³ ॥ 19॥

மம ப்ரீதிகரா யேந தை³த்யா போ⁴ஜ்யை: ப்ரபூஜிதா: ।
தேந ஸந்தர்பிதோ நூநம் வாஞ்சி²தம் பூரயாம்யஹம் ॥ 20॥
ஏவமாதி³ஸ ஸர்வத்ர நாநாத⁴ர்மநிக்ரு’ந்தநம் ।
காரயாமாஸ து³ர்பு³த்³தி⁴ர்மத்ஸரோ மத்ஸராந்வித: ॥ 21॥
கேசித்³ரு’ஷிக³ணா த³க்ஷ வநம் வ்யாக்⁴ராதி³ஸம்யுதம் ।
ஜக்³முஸ்தத்ர க்ரியா:ஸர்வாஶ்சக்ருர்த⁴ர்மபராயணா: ॥ 22॥
தே³ஹரக்ஷணஸக்தாஶ்ச முநயோ ப்⁴ரம்ஶமாக³தா: ।
ஸர்வவர்ணபரிப்⁴ரஷ்டா ஜநா ஜாதா: ப்ரஜாபதே ॥ 23॥
யஜநம் யாஜநம் தத்ர ஸ்வத⁴ர்மாதி³ஸ்வபா⁴வஜம் ।
கர்ம ஸர்வம் ந சக்ருஸ்தே ஜநாஸ்தத்³ப⁴யபா⁴விதா: ॥ 24॥
ந ஸ்வாஹா ந ஸ்வதா⁴ குத்ர ந வஷட்கார ஆப⁴வத் ।
வர்ணஸங்கரக்ரு’ல்லோகா:ஸ்தி²தா ப⁴யஸமந்விதா: ॥ 25॥
ஏவம் பாபஸ்ய வ்ரு’த்³தி⁴ஶ்ச ஸஞ்ஜாதா ப⁴யதா³யிநீ ।
ததோ தே³வக³ணா:ஸர்வே உபோஷணநிபீடி³தா: ॥ 26॥
விசாரம் தத்ர சக்ருஸ்தே மத்ஸரஸ்ய விநாஶநே ।
ந ச கிஞ்சித்³ப⁴யோத்³விக்³நா நாஶார்த²ம் ஶேகுரோஜஸா ॥ 27॥

ஏதஸ்மிந்நந்தரே தத்ர த³த்தாத்ரேய:ஸமாயயௌ ।
ஸாக்ஷாத்³ ப்³ரஹ்மமயோ யோகீ³ ந்யஸ்தஸ்வபரவிப்⁴ரம: ॥ 28॥
மலிநோ ஜட³வல்லோகே ப்⁴ரமதி ஸ்ம பிஶாசவத் ।
சேஷ்டிதைஶ்சேஷ்டதே நக்³நோ பா³லவத்³ த்³வந்த்³வகாரக: ॥ 29॥
உந்மத்தவந்மஹாபா⁴கோ³ ப⁴யம் நைவ ப்ரவிந்த³தி ।
ஆத்ரேயோ க³ணராஜஸ்ய ப⁴க்த: பரமஶோப⁴ந: ॥ 30॥
தம் த்³ரு’ஷ்ட்வா தே³வஸங்கா⁴ஸ்தே ஸமுத்தஸ்து:²ஸுஸாத³ரா: ।
ப்ரணேமு: கார்யஸித்⁴யர்த²ம் பூஜயாமாஸுரஞ்ஜஸா ॥ 31॥
பாத³ஸம்வாஹநம் தஸ்ய சக்ரு: கேசந பா⁴வத: ।
ப²லாதி³நா ச நைவேத்³யமர்பயாமாஸுராத³ராத் ॥ 32॥
பப்ரச்சு²ர்பு⁴க்தவந்தம் தம் விநயேந ஸமந்விதா: ।
ஶம்பு⁴விஷ்ணுமுகா:²ஸர்வே ப⁴யபீ⁴தா மஹாமுநிம் ॥ 33॥
ஶிவ உவாச ।
ஸ்வாமிம்ஸ்த்வம் த்³வந்த்³வஹீநஶ்ச நித்யமாநந்த³பா⁴க் பர: ।
ந்யஸ்தஸ்வபரபா⁴வஶ்ச ததா²ऽபி ஜநவத்ஸல: ॥ 34॥
க³ணேஶஸ்ய வரோ ப⁴க்த:ஸாக்ஷாத்³க³ணபதி:ஸ்வயம் ।
யோக³பா⁴வேந ஸம்பந்நோ யோகீ³ யோக³விதா³ம் வர: ॥ 35॥
ததா²பி து:³கி²தாந் த்³ரு’ஷ்ட்வா மநஸ்தே கலிலம் ப⁴வேத் ।
உபாதி⁴ஹீநபா⁴வேந து:³க²நாஶம் கரோஷி வை ॥ 36॥
அதோ வயம் மஹாபா⁴க³ பீடி³தா மத்ஸரேண வை ।
ப்⁴ரஷ்டஸ்தா²நா வநே ஸர்வே சராம: ஶ்வாபதா³இவ ॥ 37॥
அத்ராऽபி த⁴ர்மலோபேந பீடி³தா வயமுத்கடம் ।
உபோஷணபரா:ஸ்வாமிந் மரிஷ்யாமோ மஹாமதே ॥ 38॥
அத்ர தே த³ர்ஶநம் ப்ராப்தம் பூர்வபுண்யப³லேந போ: ⁴ ।
தேந து:³க²விஹீநாஶ்ச ப⁴விஷ்யாமோ ந ஸம்ஶய: ॥ 39॥
அதோ மத்ஸரதை³த்யஸ்ய நாஶோபாயம் வத³ ப்ரபோ⁴ ।
யேந ஸர்வம் ஜக³த்க்லிஷ்டம் தத் ஸுக²ம் குரு மாநத³ ॥ 40॥

ஏகஸ்ய தோ³ஷயோகே³ந ப³ஹவ: பீடி³தா யதி³ ।
அநுபாதி⁴தயா யோகீ³ தம் தோ³ஷம் நாஶயிஷ்யதி ॥ 41॥
ஶக்தஶ்சேத் ஸ்வஸ்வபா⁴வேந ஸர்வேப்⁴ய:ஸுக²தா³யக: ।
அதஸ்த்வம் ரக்ஷ யோகீ³ஶ ஜக³த் க்ரு’த்ஸ்நம் விஶேஷத: ॥ 42॥
முத்³க³ல உவாச ।
ஶிவஸ்ய வசநம் ஶ்ருத்வா தே³வாந் தீ³நதமாந் பராந் ।
த்³ரு’ஷ்ட்வா ஸ கருணாயுக்த: ப்ரத்யுவாச ச ஹர்ஷயந் ॥ 43॥
த³த்தாத்ரேய உவாச ।

ஶ‍்ரு’ணு ஶம்போ⁴ ஜக³ந்நாத² த்வம் ஸாக்ஷாதீ³ஶ்வர: ஶிவ: ।
தவாதீ⁴நமித³ம் ஸர்வம் த்வாம் ப்³ருவே கிம் மஹாமதே ॥ 44॥
ததா²பி வச்மி தே³வேஶ த்வதா³ஜ்ஞாஸம்ப்ரசோதி³த: ।
யேந த்வம் தே³வஸம்யுக்த:ஸுக²ம் விந்த³ஸி ஶாஶ்வதம் ॥ 45॥
த்வதீ³யே ஹ்ரு’த³யே ஶம்போ⁴ மத்ஸர:ஸம்ஸ்தி²தோऽது⁴நா ।
ஈஶ்வரோऽஹமித³ம் ஸர்வம் மத³தீ⁴நம் ப்ரவர்ததே ॥ 46॥
ந மத்ஸமஸ்த்ரிபு⁴வநே இதி யந் மத்ஸர:ஸ ச ।
ஜஹி தம் யோக³மார்கே³ண ஹ்ரு’த³யஸ்த²ம் மஹாஸுரம் ॥ 47॥
ஶ்ரேஷ்ட²ம் த்³ரு’ஷ்ட்வா மஹேர்ஷ்யா தே ஜாயதே யா மஹாமதே ।
ஜஹி தாம் தபஸா ஶம்போ⁴ க³ணேஶஸ்ய ப்ரஸேவயா ॥ 48॥
ஏகாக்ஷரவிதா⁴நேந மயாऽஸௌ ஸேவித: புரா ।
தேநாऽஹம் ச க³ணாதீ⁴ஶோ ந பி⁴ந்நௌ மயி திஷ்ட²த: ॥ 49॥
அதஸ்த்வம் யோக³மார்கே³ண க³ணேஶம் ஸர்வஸித்³தி⁴த³ம் ।
ஏகாக்ஷரவிதா⁴நேந தமாராத⁴ய யத்நத: ॥ 50॥
ஹ்ரு’தி³ஸ்த²ம் மத்ஸரம் ஹத்வா பஶ்சாத்தம் ஜஹி தா³நவம் ।
யோகே³ந த்வம் ஸமர்தோ²ஹி ப⁴விதாऽஸி ந ஸம்ஶய: ॥ 51॥
ஏவமுக்த்வா மஹாதே³வம் க³தோऽஸௌ முநிஸத்தம: ।
யத்³ரு’ச்ச²யா சரந் ஸந் வை ஸேவதே க³ணநாயகம் ॥ 52॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே

ப்ரத²மே க²ண்டே³வக்ரதுண்ட³சரிதே த³த்தாத்ரேயஸங்க³மோ நாமைகத்ரிம்ஶோऽத்⁴யாய:
॥ 1.31

1.32 வக்ரதுண்ட³ப்ராது³ர்பா⁴வோ நாம த்³வாத்ரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
ஶ‍்ரு’ணு த³க்ஷ மஹாப்ராஜ்ஞ சேஷ்டிதம் பரமம் மஹத் ।
யத்க்ரு’தம் ஸர்வதே³வைஸ்தத் கத²யாமி ஸமாஸத: ॥ 1॥
க³தே முநௌ மஹாபா⁴கே³ ஶிவோ ஹர்ஷஸமந்வித: ।
க³ணேஶம் ஹ்ரு’தி³ஸஞ்சிந்த்ய ப்³ரஹ்மாதீ³ம்ஶ்ச வசோऽப்³ரவீத் ॥ 2॥
ஶ‍்ரு’ணு விஷ்ணோ விதே⁴ தே³வா: ஶ‍்ரு’ணுத்⁴வம் ஸர்வதாபஸா: ।
ரு’ஷய:ஸம்ஸ்தி²தா அத்ர வசநம் ஹிதகாரகம் ॥ 3॥
ஆத்ரேயேண ச த³த்தேநம் கதி²தம் து:³க²நாஶநம் ।
அத ஏகாக்ஷரேணைவ ப்ரஸாத³யத விக்⁴நபம் ॥ 4॥
ஶம்போ⁴ர்வசநமாகயே முநயோ தே³வநாயகா: ।
ஸாது⁴ஸாத்⁴வப்³ருவந் ஸர்வே ப்ரஸந்நாஶ்ச ததா²ऽப⁴வந் ॥ 5॥
தத ஏகாக்ஷரேணைவ மந்த்ரேண க³ணபம் முநே ।
தே³வாஶ்ச முநய:ஸர்வே ஸேவயாமாஸுராத³ராத் ॥ 6॥
மஹோக்³ரதபஸா யுக்தா:ஸ்தி²தாஸ்தத்ர ஶிவாத³ய: ।
ஆராத⁴யம்ஸ்து தே³வேஶம் க³ணேஶம் ஸர்வநாயகம் ॥ 7॥
பத்³மாஸநக³தா: கேசித்³வீராஸநக³தா: பரே ।
ஸ்வஸ்திகாஸந ஆஸீநா ஏவம் நாநாஸநே ஸ்தி²தா: ॥ 8॥
நிராஹாரதயா கேசித் ஸ்தி²தாஸ்தத்ர ப்ரஜாபதே ।
பத்ரவாயுபு⁴ஜஶ்சாந்யே ப்ராணாயாமபராயணா: ॥ 9॥
ஜலப⁴க்ஷ்யா:ஸ்வபாதா³க்³ரஸ்தி²தா: கேசித்³ த்³ரு’டா⁴ஸநா: ।
கேசிந்மாநஸபூஜாபி:⁴ பூஜயாமாஸுரஞ்ஜஸா ॥ 10॥
(Page க²ம். 1அ. 32 பாந 73)

கேசித் புஷ்போபஹாராத்³யைர்யத்நத:ஸமபூஜயந் ।

ப்ரத³க்ஷிணாபரா: கேசிதே³வம் நாநாவிதா⁴நத: ॥ 11॥
தபந்தோ க³ணபம் சைவ மந்த்ரேண விதி⁴பூர்வகம் ।
ஏகசித்தேந ஸர்வே தே தோஷயாமாஸுரஞ்ஜஸா ॥ 12॥
ஏவம் வர்ஷஸஹஸ்ரேண தி³வ்யேந தபஸா ஸ்வயம் ।
ப்ரஸந்நோऽபூ⁴ந் மஹாதேஜா வக்ரதுண்ட:³ ப்ரதாபவாந் ॥ 13॥
தே³வாநாம் ச ரு’ஷீணாம் ச யயௌ சாக்³ரே க³ணாதி⁴பம் ।
தேஜஸா புஞ்ஜ ஏவாऽஸௌ ஸாக்ஷாத்³ ப்³ரஹ்மமயோ ப³பௌ⁴ ॥ 14॥
ஸிம்ஹகோ³ க³ஜவக்த்ரஶ்ச ஶூர்பகர்ணோ மஹோத³ர: ।
சதுர்பா³ஹுஶ்ச பாஶேநாங்குஶேந வரதே³ந ச ॥ 15॥
அப⁴யேந ஸமாயுக்தோ வாமாங்கே³ஸித்³தி⁴தா⁴ரக: ।
த³க்ஷிணாங்கே³ ச பு³த்³தி⁴ம் வை த³தா⁴நோ ப⁴க³வாந் பர: ॥ 16॥
நாபி⁴ஶேஷோ முகுடவாந் குண்ட³லீ கடகாந்வித: ।
சிந்தாமணிலஸத்³வக்ஷா வ்யாலயஜ்ஞோபவீதவாந் ॥ 17॥
நாநாபூ⁴ஷணஶோபா⁴ட்⁴யஸ்தேஜஸா ஜ்வலத³த்³பு⁴த: ।
புஷ்கரம் புஷ்கரே த்⁴ரு’த்வா ப்⁴ராமயந் ஸமுபாயயௌ ॥ 18॥
தம் த்³ரு’ஷ்ட்வா தே³வவிப்ராஸ்தே ப⁴யபீ⁴தா:ஸமந்தத: ।
உதி³தம் கிமித³ம் தேஜ: ப்ரலயாநலஸந்நிப⁴ம் ॥ 19॥
அத²வா க³ணராஜோऽயம் கிம் வா ஸ்வாமீ ஸமாக³த: ।
அத²வா ப்ரலயோ பா⁴வீ அகாலே தை³வநிர்மித: ॥ 20॥
இதி தர்கஸமாயுக்தாந் தே³வாந் முநிஸமந்விதாந் ।
உவாச வக்ரதுண்ட³ஸ்தாந் மேக⁴க³ம்பீ⁴ரநிஸ்வந: ॥ 21॥
வக்ரதுண்ட³ உவாச ।
போ⁴ போ⁴ முநிக³ணா தே³வா:ஸ ஏவாऽஹம் ஸமாக³த: ।
யம் த்⁴யாயத² மஹாபா⁴கா³ஸ்தம் ஜாநீத க³ணேஶ்வரம் ॥ 22॥
தபஸா மந்த்ரராஜேந மம த்⁴யாநேந ஸர்வஶ: ।
பரிதுஷ்டோ வரம் தா³துமாக³தோऽஹம் ந ஸம்ஶய: ॥ 23॥
முத்³க³ல உவாச ।
வக்ரதுண்ட³வச: ஶ்ருத்வா ஹர்ஷிதா அமரர்ஷய: ।

ப்ரணேமு: ப்ரார்த²யாமாஸு: ஸௌம்யபா⁴வம் ப்ரவிஹ்வலா: ॥ 24॥
தேஷாம் ப்ரார்தி²தமாகர்ண்ய ஸௌம்யதேஜா அபூ⁴த் ப்ரபு:⁴ ।
யதா² தம் முநயோ தே³வா அபஶ்யந் ஸ்வேந சக்ஷுஷா ॥ 25॥
ஸௌம்யபா⁴வேந ஸம்யுக்தம் வக்ரதுண்ட³ம் ஸுரேஶ்வரா: ।
முநயஸ்தம் ப்ரணம்யோசுர்த⁴ந்யா த⁴ந்யா வயம் ப்ரபோ⁴ ॥ 26॥
அபூஜயந் ப்ரயத்நேந பா⁴வேந ஸ்நேஹதஸ்ததா² ।
உபசாரை:ஷட்³த³ஶபி⁴ர்யதா²விதி⁴ மஹேஶ்வரா: ॥ 27॥
யதா²விதி⁴ ப்ரணம்யைவ துஷ்டுவு: க்ரு’தமங்க³ளா: ।
ப³த்³தா⁴ஞ்ஜலிபுடா:ஸர்வே ப⁴க்திநம்ராத்மகந்த⁴ரா: ॥ 28॥
ஸாஶ்ருநேத்ரா:ஸரோமாஞ்சாஸ்தத்³த³ர்ஶநமஹோத்ஸவா: ।
யதா²ஜ்ஞாநம் யதா²ந்யாயம் வக்ரதுண்ட³ம் மஹௌஜஸம் ॥ 29॥
தே³வர்ஷய ஊசு: ।
நமஸ்தே வக்ரதுண்டா³ய க³ஜவக்த்ராய தே நம: ।
ஏகத³ந்தாய தே³வாய ஸர்வாதி⁴பதயே நம: ॥ 30॥
நிர்கு³ணாய நிரூபாய சதுர்பா³ஹுத⁴ராய தே ।
ஸிம்ஹவாஹாய நாகா³நாம் பத்யுர்நாபௌ⁴ த⁴ராய ச ॥ 31॥
அநந்தாய ஹ்யபாராய து³ர்லக்ஷ்யாய நமோ நம: ।
பாஶாங்குஶத⁴ராயைவ நாக³யஜ்ஞோபவீதிநே ॥ 32॥
வரதா³ப⁴யஹஸ்தாய ஸித்³தி⁴பு³த்³தி⁴வராய ச ।
ப்³ரஹ்மபூ⁴தாய ப⁴க்தாநாம் ப்³ரஹ்மபூ⁴யகராய தே ॥ 33॥
நமஸ்தே ஶம்பு⁴ரூபாய விஷ்ணுரூபாய தே நம: ।
ஸூர்யரூபாய தா⁴த்ரே ச நம: ஶக்திமயாய ச ॥ 34॥
தை³த்யதா³நவரூபாய தே³வரூபத⁴ராய ச ।
நம: பக்ஷிஸ்வரூபாய ஶுகரூபாய தே நம: ॥ 35॥
க்³ரஹநக்ஷத்ரரூபாய லதாவ்ரு’க்ஷஸ்வரூபிணே ।
(Page க²ம். 1அ. 32 பாந 74)

பர்வதாய நமஸ்துப்⁴யம் ஸரித்ஸாக³ரரூபிணே ॥ 36॥
ஜலஜந்துஸ்வரூபாய ஸர்பரூபாய தே நம: ।

136 sanskritdocuments.org



முத்³க³லபுராணம் க²ண்ட:³ 1 வக்ரதுண்ட³சரிதம்

வேதா³தி⁴காஶீதிலக்ஷயோநிஸம்ஸ்தா²ய தே நம: ॥ 37॥
சராசரமயாயைவ நமோ நாநாப்ரபே⁴தி³நே ।
கர்மாகர்மஸ்வரூபாய நம: க²லு விகர்மணே ॥ 38॥
ஜ்ஞாநயோகா³ய தே³வாய ஸ்வாத்மரூபத⁴ராய தே ।
ஸ்வஸம்வேத்³யஸ்வரூபாய ஸதா³ யோக³மயாய தே ॥ 39॥
நாநாதா⁴ரப்ரதா⁴ராய ஶப்³த³ப்³ரஹ்மமயாய தே ।
மாயாரூபாய மாயாயை மாயாஹீநாய தே நம: ॥ 40॥
மாயிப்⁴யோ மோஹதா³த்ரே ச ஸர்வகாராய தே நம: ।
ஸ்தூ²லஸூக்ஷ்மாதி³பே⁴தா³ய பே⁴த³ஹீநாய தே நம: ॥ 41॥
பே⁴தா³பே⁴த³மயாயைவாநந்தபாராய தே நம: ।
ப⁴க்தேப்⁴யோ வரதா³த்ரே ச ப⁴க்தஸம்ரக்ஷகாய தே ॥ 42॥
நமோ நம: பரேஶாயாவ்யயாய ச நமோ நம: ।
க³ணேஶாய நமஸ்துப்⁴யம் யோகா³தீ⁴ஶாய தே நம: ॥ 43॥
யம் ஸ்தோதும் ந ஸமர்தா²ஶ்ச வேதா:³ஸாங்கா³ஶ்ச யோகி³ந: ।
தம் கிம் ஸ்துமோ க³ணேஶாநம் வக்ரதுண்ட³ஸ்வரூபிணம் ॥ 44॥
மாயாது:³க²ம் ச ஸர்வேஷாம் மநஸி ஜ்ஞாநகாரகம் ।
ப்³ரஹ்ம தஸ்மாத்ததா² வக்ரம் ஜ்ஞாநஹீநம் பு³தை: ⁴ ஸ்ம்ரு’தம் ॥ 45॥
மாயா ச ப்³ரஹ்மதுண்ட³ம் யத்³ த்³வயோர்யோகே³ ப⁴வேத்பரம் ।
யோக³ஶாந்திஶ்ச ஸர்வேஷாம் யோகி³நாம் ஹ்ரு’தி³ஸம்ஸ்தி²தா ॥ 46॥
மாயாதே³ஹஸ்வரூபா தே ப்³ரஹ்ம வக்ரம் ஸ்ம்ரு’தம் முக²ம் ।
உப⁴யோர்யோக³பா⁴வே த்வம் வக்ரதுண்ட:³ ப்ரகத்²யதே ॥ 47॥
தம் வக்ரதுண்ட³ம் பஶ்யாம:ஸாக்ஷாத்³ யோக³மயம் பரம் ।
த⁴ந்யா வயம் க³ணாத்⁴யக்ஷம் ஸ்துத்வா தம் ப்ரணதா:ஸ்தவை: ॥ 48॥
த⁴ந்யம் ஜந்ம த்வக்ஷி த⁴ந்யம் த⁴ந்யா:ஸம்பத³ ஏவ ச ।
ஜ்ஞாநம் த⁴ந்யம் தபஶ்சைவ யேந த்³ரு’ஷ்டோ க³ஜாநந: ॥ 49॥
ப்ரஸந்நோ யதி³ தே³வேஶ யதி³ தே³யோ வர: ஶுப: ⁴ ।
ததா³ த்வதீ³யபாதா³ப்³ஜே ப⁴க்திரஸ்து ஸதா³ ச ந: ॥ 50॥

ப்ரார்த²யாமோ வரம் சைதம் யதஸ்த்வம் சிந்திதார்த²த:³ ।
மத்ஸராஸுரநாஶம் ச வக்ரதுண்ட³குரு ப்ரபோ⁴ ॥ 51॥
ஜக³த்ஸர்வம் வயம் சைவ பீடி³தாஸ்தேந விக்⁴நப ।
ஸர்வேஷாமுபகாரார்த²ம் ஜஹி தை³த்யம் மஹாப³லம் ॥ 52॥
ஸ்துத்வைவம் ப்ரார்த²யித்வா தம் ப்ரணதாஸ்தே ஸுரர்ஷய: ।
தாநுத்தா²ப்ய ஸ்வயம் ஸாக்ஷாத்³வக்ரதுண்ட³ உவாச ஹ ॥ 53॥
வக்ரதுண்ட³ உவாச ।
ப⁴வத்க்ரு’தமித³ம் ஸ்தோத்ரம் ஸர்வஸித்³தி⁴ப்ரத³ம் பரம் ।
ப⁴விஷ்யதி மஹாபா⁴கா³ ஈப்ஸிதார்த²ப்ரத³ம் மஹத் ॥ 54॥
மத்ஸராஸுரநாஶம் ச கரிஷ்யாமி ஸுரர்ஷய: ।
ப⁴வதாம் ப⁴க்தியோகே³ந ப்ரஸந்ந: பூர்ணதாம் க³த: ॥ 55॥
பஞ்சபூ⁴தமயம் ஸர்வம் த்ரிகு³ணம் ஜக³து³ச்யதே ।
அஷ்டாவரணஸம்யுக்தம் ப்³ரஹ்மாண்ட³ம் ஹி ஸுரர்ஷய: ॥ 56॥
அஷ்டாவரணஸம்யுக்தா தே³வா:ஸர்வே ச மாநவா: ।
நாகா³ஶ்சராசரம் ஸர்வம் தஸ்ய தேப்⁴யோ ப⁴யம் நஹி ॥ 57॥
அதோ மத்ஸரதை³த்யஸ்ய நாஶஶ்ச கடி²நோ மஹாந் ।
ததா²பி ப⁴வதாம் தே³வா: கரிஷ்யாமி ப்ரியம் த்³விஜா: ॥ 58॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே வக்ரதுண்ட³ப்ராது³ர்பா⁴வோ நாம த்³வாத்ரிம்ஶோऽத்⁴யாய:
॥ 1.32

(Page க²ம். 1அ. 33 பாந 75)

1.33 மத்ஸராஸுரவிசாரணம் நாம த்ரயஸ்த்ரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
ஏவமுக்த்வா ஸுராந் விப்ராந் ஸஸ்மார ப³லமுத்கடம் ।
தஸ்ய ஸ்மரணமாத்ரேண ப்ராது³ர்பூ⁴தா க³ணா: ப்ரபோ: ⁴ ॥ 1॥
ப்ரமோதா³மோத³காத்³யாஶ்ச வக்ரதுண்டா³ க³ஜாநநா: ।

சதுர்பா³ஹுத⁴ரா:ஸர்வே நாநாஶஸ்த்ராஸ்த்ரபாணய: ॥ 2॥
கேசித் ஸிம்ஹஸமாரூடா: ⁴ கேசிந்மூஷகவாஹநா: ।
கேசிந்மயூரமாரூடா:⁴ ஶேஷாரூடா⁴ஸ்ததா²பரே ॥ 3॥
அஶ்வாரூடா⁴ஸ்ததா²ந்யே ச முகுடை:ஸுவிராஜிதா: ।
கடகை:குண்ட³லைஶ்சைவ நாநாபூ⁴ஷணராஜிதா: ॥ 4॥
ப⁴யங்கராஶ்ச ஶத்ரூணாம் ப⁴க்தேப்⁴ய:ஸுக²தா³யகா: ।
மஹாத்மாநோ மஹாஶப்³தா³ ப்³ரஹ்மாண்ட³ஸ்போ²டகாரகா: ॥ 5॥
நாநாக்ரீடா³ஸமாயுக்தா:ஸதா³ஸ்வாநந்த³பா⁴விதா: ।
க³ணேஶநாமமாஹாத்ம்யம் கத²யந்த: பரஸ்பரம் ॥ 6॥
வக்ரதுண்ட³ம் நமஸ்க்ரு’த்ய ஸ்தி²தா: ப்ராஞ்ஜலயோऽப⁴வந் ।
ஆஜ்ஞாம் குரு க³ணாத்⁴யக்ஷ கரவாமஸ்தவேப்ஸிதம் ॥ 7॥
அஸ்மாகம் ஸ்மரணம் தே³வ கிமர்த²ம் க்ரு’தமாத³ராத் ।
தா³ஸாந் த்வதீ³யபாத³ஸ்ய கரிஷ்யாமோऽகி²லாந் ஜநாந் ॥ 8॥
தேஷாம் வசநமாகர்ண்ய வக்ரதுண்ட:³ ப்ரதாபவாந் ।
உவாச தாந் மஹாபா⁴கா³ந் மேக⁴க³ம்பீ⁴ரநிஸ்வந: ॥ 9॥
வக்ரதுண்ட³ உவாச ।
ஶ‍்ரு’ணுத்⁴வம் மோத³காத்³யாஶ்ச மத்ஸராஸுரதை³த்யபம் ।
ஹநிஷ்யாமி மஹாவீர்யம் தேந யுத்³த⁴ம் ப⁴விஷ்யதி ॥ 10॥
அது⁴நா தா³ருணம் தத்ர மயா ஸஹ மஹாப³லா: ।
ஏதத³ர்த²ம் விஶேஷேண ஸ்மரணம் ப⁴வதாம் க்ரு’தம் ॥ 11॥
வக்ரதுண்ட³வச: ஶ்ருத்வா ஸர்வே ஹர்ஷஸமந்விதா: ।
க³ணாஊசு: ப்ரணம்யைநம் நிப³த்³த⁴கரஸம்புடா: ॥ 12॥
க³ணாஊசு: ।
ஸ்வாமிந் வத³ஸி யத்ஸர்வம் ததா³ஶ்சர்யமயம் ப³ஹு ।
மத்ஸராஸுரநாஶஶ்ச ஏகேந க்ரியதேऽது⁴நா ॥ 13॥
த்வத்ப்ரஸாதா³த் ஸதா³ஸர்வம் ஸுலப⁴ம் நோ க³ணாதி⁴ப ।
ஆஜ்ஞாம் குரு மஹாபா⁴க³ பஶ்ய சைகஸ்ய பௌருஷம் ॥ 14॥
க³ணாநாம் தத்³வசோ ரம்யம் ஶ்ருத்வா ப்ராஹ க³ணாதி⁴ப: ।

வக்ரதுண்ட:³ ப்ரஸந்நாத்மா ஹர்ஷயந் ஸகலாநிவ ॥ 15॥
வக்ரதுண்ட³ உவாச ।
ப⁴வத்³பி: ⁴ கதி²தம் ஸர்வம் தத்ததா² ந தத³ந்யதா² ।
க்ரீடா³ர்த²ம் நிர்மிதோ தை³த்யோ மயா மாயாப்ரபா⁴வத: ॥ 16॥
யதி³க்ஷணேந தம் தை³த்யம் நாஶயாமி ப்ரபா⁴வத: ।
ததா³ க்ரீடா³ கத²ம் தே³வா மயா ப்ரக்ரியதே பரா ॥ 17॥
அதஸ்தேந மஹாபா⁴கா³ யுத்⁴யத்⁴வம் மம ஸந்நிதௌ⁴ ।
அஷ்டாவரணஹீநேந ஹந்மி ரூபேண தம் க்ஷணாத் ॥ 18॥
இதி தஸ்ய வச: ஶ்ருத்வா க³ணாஹர்ஷஸமந்விதா: ।
ஜக³ர்ஜுர்நாத³யந்தஸ்தே தி³ஶோ விதி³ஶ ஏவ ச ॥ 19॥
தத்³ த்³ரு’ஷ்ட்வா பரமாஶ்சர்யம் விஸ்மிதாஸ்தே ஸுரர்ஷய: ।
ஹர்ஷேண மஹதா யுக்தா மேநிரே மத்ஸரம் ஹதம் ॥ 20॥
தத:ஸர்வாந் ஸமாதா³ய க³ணாந் தே³வாந் முநீநபி ।
வக்ரதுண்டோ³ யயௌ தாம் ச புரீமீர்ஷ்யாஹ்வயாம் பராம் ॥ 21॥
யத்ர ராஜ்யம் ச குருதே மத்ஸர:ஸ ப்ரதாபவாந் ।
ப்³ரஹ்மாண்ட³ஸ்ய மஹாவீரோ நாநாபோ⁴க³ஸமந்வித: ॥ 22॥
தே³வாங்க³நாபரிவ்ரு’த:ஸதா³ திஷ்ட²தி தை³த்யப: ।
மத்³யாதி³பாநஸம்யுக்தோ நாநாவீரபாலித: ॥ 23॥
யத்³யந்மநஸி தேநாபி சிந்திதம் ஸப²லம் ஸதா³ ।
தத்தத்³ப⁴வதி ஸர்வம் ஸ்ம தபஸா வரதா³நத: ॥ 24॥
(Page க²ம். 1அ. 33 பாந 76)

ந பு³போ³த⁴ க³தம் காலம் காலேநேவ ச வஞ்சித: ।
த⁴ந்யோऽஹம்மந்யமாநோ ந மத்ஸமோ மாநஸேऽபர: ॥ 25॥
ஏகஸ்மிந் தி³வஸே தத்ர ஸபா⁴யாம் ஸம்ஸ்தி²தோऽப⁴வத் ।
வீரை: பரிவ்ரு’தோ நாநா ந்ரு’த்யம் பஶ்யந் விநோத³த: ॥ 26॥
தத்ராகாஶாத்ததா³ வாணீ ப³பூ⁴வ ப⁴யதா³யிகா ।
ஆக³தோ மத்ஸரம் ஹந்தும் வக்ரதுண்டோ³ மஹாப³ல: ॥ 27॥
ஶ்ருத்வாऽऽகாஶப⁴வாம் வாணீம் மூர்ச்சி²தோ மத்ஸராஸுர: ।

பதித: ஶுஷ்ககண்ட²ஶ்ச கம்பமாநாங்க³விஹ்வல: ॥ 28॥
தம் ததா² பதிதம் த்³ரு’ஷ்ட்வாऽஸுரா:ஸர்வே ப⁴யாதுரா: ।
கேநோக்தம் பருஷம் வாக்யம் ஹந்மஸ்தம் த்வத்³ய நிஶ்சிதம் ॥ 29॥
தத: கேசிந்நபோ⁴மார்கே³ ப³ப்⁴ரமுர்யத்ர தத்ர தே ।
த³த்³ரு’ஶுஸ்தம் ந தத்ராபி ஸபா⁴யாம் புநராயயு: ॥ 30॥
ஸர்வை: க்ரு’த:ஸ தை³த்யேஶ:ஸாவதா⁴நோ யதா² புரா ।
உபவிஷ்ட:ஸபா⁴மத்⁴யே ஹ்ரு’த³யேந விதூ³யதா ॥ 31॥
உவாச ஹி ஸ்வதோ வாசம் மத்ஸரோ ப⁴யவிஹ்வல: ।
வசநம் கிமித³ம் ஸத்யமந்ரு’தம் வா ப⁴விஷ்யதி ॥ 32॥
காலஸ்ய காலரூபோऽஹம் மம ம்ரு’த்யு: கத²ம் ப⁴வேத் ।
அஸத்யா நப⁴ஸோ வாணீ ந ஜ்ஞாதா ந ஶ்ருதாऽபி ச ॥ 33॥
அஷ்டாவரணஸம்யுக்தம் ப்³ரஹ்மாண்ட³ம் ஸர்வமஞ்ஜஸா ।
அஷ்டாவரணயுக்தேப்⁴யோ மம ம்ரு’த்யுர்ந ஜாயதே ॥ 34॥
கோऽஸௌ வக்ராநநோ ஜந்து: கதி²த:குத்ர வர்ததே ।
தம் ஹநிஷ்யாமி த்³ரு’ஶ்யஶ்சேத் க்ஷணமாத்ராந்ந ஸம்ஶய: ॥ 35॥
இதி ஶ்ருத்வா வசஸ்தஸ்ய மத்ஸரஸ்ய து³ராத்மந: ।
ஊசு: ப்ரஹ்லாத³முக்²யாஸ்தம் விநயேந ஸமந்விதா: ॥ 36॥
ப்ரல்ஹாதா³த³ய ஊசு: ।
மா குருஷ்வ மஹாபா⁴க³ சிந்தாம் ஶத்ருநிஷூத³ந ।
தவ ம்ரு’த்யு: கத²ம் பா⁴வீ பஶ்சாத் ஸூர்யோத³ய: கத²ம் ॥ 37॥
அஸ்மாகம் ஶத்ருபா⁴வேந ஸ்தி²தா தே³வா:ஸஹேஶ்வரா: ।
ஜிதாஸ்தத³பி ஸர்வே தே சி²த்³ரத³ர்ஶிந ஏவ ச ॥ 38॥
தைஶ்ச மாயா க்ரு’தா ச ஸ்யாதீ³த்³ரு’ஶீ வாऽஸுரோத்தம ।
அந்யதா² தே மஹாம்ரு’த்யு: கத²ம் ப⁴வதி மாநத³ ॥ 39॥
நேயமாகாஶவாணீ போ⁴ஸ்தஸ்மாத்³தே³வாந் ஸஹேஶ்வராந் ।
ஹநிஷ்யாமோऽத்³ய தை³த்யேஶ ஶத்ருஹீநாஸ்ததா³ வயம் ॥ 40॥
தேஷாம் வசநமாகர்ண்ய மத்ஸரஶ்சைவ ஹர்ஷித: ।
ஸத்யமுக்தம் ப⁴வத்³பி⁴ர்யத்³க³ந்தவ்யம் வித்³விஷாம் வதே⁴ ॥ 41॥

மத்ஸராஜ்ஞாம் ஸமாதா³ய நி:ஸ்ரு’தா தை³த்யபுங்க³வா: ।
விசிந்வந்தி ஸ்ம ஸர்வத்ர தே³வாந் ஸர்வாந் ப்ரயத்நத: ॥ 42॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே மத்ஸராஸுரவிசாரணம் நாம த்ரயஸ்த்ரிம்ஶோऽத்⁴யாய:
॥ 1.33

(Page க²ம். 1அ. 34 பாந 77)

1.34 தே³வாஸுரயுத்³த⁴ப்ரஸங்கோ³ நாம சதுஸ்த்ரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
தை³த்யா ப்⁴ரமணயுக்தாஸ்தே ஆயயுர்டு⁴ண்டி⁴ஸந்நிதௌ⁴ ।
யத்ர தே³வக³ணைர்யுக்தோ வக்ரதுண்ட:³ ப்ரதாபவாந் ॥ 1॥
த்³ரு’ஷ்ட்வா தம் வக்ரதுண்ட³ம் தே ப⁴யபீ⁴தாஸ்ததா³ऽப⁴வந் ।
மஹாகாயம் மஹாவீர்யம் நரநாக³ஸ்வரூபிணம் ॥ 2॥
நாநாவீரை: பரிவ்ரு’தம் ப்ரலயாக்³நிஸமை: பரை: ।
தே³வைர்ஹர்ஷஸமாயுக்தை:ஸம்ஸ்துதம் ப⁴க்திபா⁴விதை: ॥ 3॥
மநஸா தை³த்யபா:ஸர்வே மேநிரே ம்ரு’த்யுமாத்மந: ।
ஸத்யாகாஶப⁴வா வாணீ ஸோऽயம் வக்ராநநோ ப⁴வேத் ॥ 4॥
வக்ரதுண்ட³ ஜய த்வம் வை ஜய த்வம் ஜய ஸர்வதா³ ।
தே³வை: ப்ரகத்²யதே தஸ்மாத்³வக்ரதுண்டோ³ऽயமாக³த: ॥ 5॥
யதி³ யுத்³த⁴ம் கரிஷ்யாமோऽநேந ஸார்த⁴ம் மஹாத்³பு⁴தம் ।
யுத்³தே⁴ வயம் ம்ரு’தாஶ்சேத்³வா வ்ரு’த்தாந்தம் கோ நிவேத³யேத் ॥ 6॥
அதோ மத்ஸரதை³த்யேஶம் க³மிஷ்யாமோ ஜவாந்விதா: ।
ஏவம் நிஶ்சயயுக்தாஸ்தே மத்ஸரம் ஜக்³முராத³ராத் ॥ 7॥
ஸ தே³வோ வக்ரதுண்ட³ஸ்து தூ³ரத: பஞ்சயோஜநம் ।
ஈர்ஷ்யாபூரம் பரித்யஜ்ய ஸ்தி²த: க்ரு’த்வா ஸபா⁴ம் ப்ரபு:⁴ ॥ 8॥
தை³த்யாஸ்தே மத்ஸரம் க³த்வா வ்ரு’த்தாந்தம் தம் ந்யவேத³யந் ।

போ⁴ராஜந் ஸத்யமேவேத³ம் வசநம் க²ஸமுத்³ப⁴வம் ॥ 9॥
நரகுஞ்ஜரரூபேண த்³ரு’ஷ்டோ வக்ராநந: ப்ரபு: ⁴ ।
தே³வை:ஸமாவ்ரு’தோ பூ⁴ப விசாரம் குரு ஸர்வதா² ॥ 10॥
தேஷாம் வசநமாகர்ண்ய மத்ஸரஶ்சிந்தயாந்வித: ।
ப³பூ⁴வ ம்லாநதுண்ட³ஶ்ச ஜ்ஞாத்வா ஶத்ரும் மஹாப³லம் ॥ 11॥
தத: க்ரோத⁴ஸமாவிஷ்டஸ்தம் ஹந்தும் க்ரு’தவாந் மந: ।
ஆஜ்ஞாபயத் ஸ தை³த்யேந்த்³ராந் ஸஜ்ஜிதா போ⁴ ப⁴வந்த்விதி ॥ 12॥
க³மிஷ்யாமி ரிபும் ஹந்தும் வக்ரதுண்ட³ம் மஹாப³லம் ।
ஸதே³வம் ஸபரீவாரம் ததோ ஹ்ரு’தி³ஸுக²ம் ப⁴வேத் ॥ 13॥
ஆஜ்ஞாமாத்ரேண தை³த்யேஶா:ஸந்நத்³தா: ⁴ ஸமுபாயயு: ।
ஹர்ஷேண மஹதா யுக்தா தே³வமர்த³நலாலஸா: ॥ 14॥
சதுரங்க³ம் மஹத்ஸைந்யம் நி:ஸ்ரு’தம் நக³ராத்³ப³ஹி: ।
தந்மத்⁴யே மத்ஸரோ வீர: ஶுஶுபே⁴ ரத²ஸங்க³த: ॥ 15॥
ஆக³தாஸ்தே த்வராபா⁴ஜோ வக்ரதுண்ட:³ஸ்தி²தோ யத: ।
தாந் த்³ரு’ஷ்ட்வா தே³வஸங்கா⁴ஸ்தம் ஶஶம்ஸுர்க³ணநாயகம் ॥ 16॥
ஸ்வாமிந் ஸமாக³தோ தை³த்ய:ஸ்வயமேவ மஹாப்ரபோ⁴ ।
யத்கரிஷ்யஸி தே³வஸ்த்வம் த்வரயா தத் குரு ப்ரபோ⁴ ॥ 17॥
அஸ்மாந்நோசேச்ச தை³தேயா ஹநிஷ்யந்தி மஹாப³லா: ।
மரணம் ப்ராப்தமஸ்மாபி: ⁴ குத்ர ஸ்தா²தும் ந ஶக்யதே ॥ 18॥
தே³வாநாம் வக்ரதுண்ட³ஶ்ச ஶ்ருத்வா வசநமாத³ராத் ।
உவாச விஸ்மிதோ பூ⁴த்வா மா ப⁴யம் குருத ப்ரியா: ॥ 19॥
ஸ தை³த்யம் மத்ஸரம் தே³வா ஹநிஷ்யாமி ந ஸம்ஶய: ।
பஶ்யந்து கௌதுகம் யுத்³தே⁴ மதீ³யம் பரமாத்³பு⁴தம் ॥ 20॥
இத்யுக்த்வா வக்ரதுண்ட:³ஸஸிம்ஹாரூடோ⁴ऽப⁴வத்ப்ரபு: ⁴ ।
பாஶாங்குஶகரோ க³ர்ஜந்மேக⁴நாத³ஸமஸ்வந: ॥ 21॥
தஸ்ய ஶப்³தே³ந ஸந்த்ரஸ்தம் த்ரைலோக்யம் ஸசராசரம் ।
ப⁴யபீ⁴தா தை³த்யக³ணா ப³பூ⁴வுஶ்ச ப்ரஜாபதே ॥ 22॥

மத்ஸரோ ஹ்ரு’தி³ஸந்த்ரஸ்தோ வசநம் சேத³மப்³ரவீத் ।
த்³ரு’ஶ்யதே ப்ரப³லா ஸேநா கிம் ப⁴விஷ்யதி தை³த்யபா: ॥ 23॥
ப⁴யயுக்தம் வசஸ்தஸ்ய ஶ்ருத்வா தம் தை³த்யபா ஜகு:³ ।
வயம் யோத்ஸ்யாமஹே ஸ்வாமிந் பஶ்ய த்வம் யுத்³த⁴ஜம் மஹ: ॥ 24॥
இத்யுக்த்வா மத்ஸரம் ஸர்வே ப்ரஹ்லாத³ப்ரமுகா:²ஸுரா: ।
வக்ரதுண்ட³ம் யயுர்வீரா நாத³யந்தஸ்த்ரிவிஷ்டபம் ॥ 25॥
(Page க²ம். 1அ. 34 பாந 78)

பா³ணவ்ரு’ஷ்டிம் மஹோக்³ராம் தே சக்ரு: க்ரோத⁴ஸமந்விதா: ।
வவர்ஷுரஸ்த்ரஶஸ்த்ராணி வர்ஷாகாலே க⁴நா இவ ॥ 26॥
தைரஸ்த்ரைர்தை³த்யராஜைஶ்ச ஹதா ஸேநா தி³வௌகஸாம் ।
தே³வா விஷ்ணுமுகா²ஸ்தத்ர யுயுது⁴ஸ்தாந ஸமாக³தாந் ॥ 27॥
கோ⁴ரயுத்³த⁴ம் ததஸ்தேஷாம் தே³வாஸுரவிநாஶநம் ।
அப⁴வத்³தா³ருணம் க்ரூரம் த்³ரஷ்டும் நைவ ப்ரஶக்யதே ॥ 28॥
தே³வாஶ்ச தா³நவாஶ்சைவ யுயுது: ⁴ ஶஸ்த்ரபாணய: ।
மரணே நிஶ்சயம் க்ரு’த்வா பரஸ்பரஜயேப்ஸவ: ॥ 29॥
கேசித்³பா³ணமயீம் வ்ரு’ஷ்டிம் சக்ரு: ஶக்தீஸ்து கேசந ।
சிக்ஷிபுர்பி⁴ந்தி³பாலாம்ஶ்ச க²ட்³கை³ர்வை சிச்சி²து:³ பரே ॥ 30॥
ப³ப³ந்து⁴ரபரே பாஶைர்ப⁴ல்லைர்வா விவ்யது:⁴ பரே ।
க³தா³யுத்³த⁴ம் மஹாகோ⁴ரம் சக்ரிரே வீரஸத்தமா: ॥ 31॥
முத்³க³ரைஶ்ச மஹாவீரா மாரயாமாஸுரோஜஸா ।
மல்லயுத்³த⁴ம் பரே சக்ருர்நாத³யந்தோ தி³ஶோ த³ஶ ॥ 32॥
ஸைந்யஸ்ய ரஜஸா ஸர்வம் வ்யாப்தமாஸீத்³ தி³க³ந்தரம் ।
நாபூ⁴த் ஸ்வபரபோ³தோ⁴ऽபி புரோகா³ந் ஜக்⁴நிரே ததா³ ॥ 33॥
ஶஸ்த்ரை: ஶஸ்த்ராணி ஸம்வார்ய ததா²ஸ்த்ரைரஸ்த்ரஸஞ்சயம் ।
பா³ணைர்பா³ணாந் ஸமாருஷ்டாஶ்சிச்சி²து³ஸ்தே பரஸ்பரம் ॥ 34॥
ஶஸ்த்ரே ப⁴க்³நே ச தே வீரா மல்லயுத்³த⁴ம் ஸுதா³ருணம் ।
சக்ரிரே க்ரோத⁴ஸம்யுக்தா மண்ட³லாநி ப்ரப³ப்⁴ரமு: ॥ 35॥
ஹஸ்தேந ஹஸ்தமாபீட்³ய பாதை:³ பாதா³ந் ப்ரக்³ரு’ஹ்ய ச ।

கூர்பரம் கூபரேணைவ மர்த³யாமாஸுரோஜஸா ॥ 36॥
மஸ்தகம் மஸ்தகேநைவ ஜாநுப்⁴யாம் ஜாநுநீ ததா² ।
லலாடேந லலாடம் ச ஸ்பா²லயாமாஸுரஞ்ஜஸா ॥ 37॥
ஏவம் யுத்³தே⁴ ப்ரவ்ரு’த்தே வை ம்ரு’தா:கைசித்து மூர்ச்சி²தா: ।
ப⁴க்³நா: கேऽபி க்ஷதா அந்யே நாநாஶஸ்த்ரப்ரஹாரத: ॥ 38॥
ஶோணிதௌக⁴வஹா கோ⁴ரா நதீ³ ஜாதா து³ரத்யயா ।
ரக்தேந ஸர்வதஸ்தத்ர ரேணவோ மஜ்ஜிதாஸ்தத: ॥ 39॥
தேந ப்ரகாஶிதாஸ்தத்ர தி³ஶ:ஸ்வபரபோ³தி⁴கா: ।
ததோऽபூ⁴த்துமுலம் யுத்³த⁴ம் யதா²யோக்³யம் ப்ரஜாபதே ॥ 40॥
ரதி²நோ ரதி²பி: ⁴ ஸார்த⁴ம் க³ஜிநோ க³ஜிபி⁴ஸ்ததா² ।
அஶ்வாரூடா⁴ ஹயாரூத்³வை: பதா³தாஶ்ச பதா³திபி: ⁴ ॥ 41॥
ஶ்ரேஷ்டா² யுயுதி⁴ரே ஶ்ரேஷ்டை²ர்மஹாப³லஸமந்விதை: ।
ப்ரபோ³த்⁴ய ஜக்⁴நிரே கேசித்³வீரா:ஸமரஶாலிந: ॥ 42॥
பரஸ்பரமபி⁴ந்த³ம்ஸ்தே ஶஸ்த்ராஸ்த்ரைர்மர்மபே⁴தி³பி: ⁴ ।
ஸர்வே ஶுஶுபி⁴ரே சைவ புஷ்பிதா: கிம்ஶுகா இவ ॥ 43॥
கதா³சிஜ்ஜயிநோ தே³வா: கதா³சித்³தா³நவாஸ்ததா² ।
ந ராத்ரௌ விஶ்ரமம் சக்ரு: க்ரோத⁴யுக்தா: பரஸ்பரம் ॥ 44॥
ஏவம் பஞ்சதி³நம் யுத்³த⁴மப⁴வத்தத்ர தா³ருணம் ।
ந ஜயம் ப்ராப்நுயுர்தே³வா தை³த்யாசாऽபி ப்ரஜாபதே ॥ 45॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே தே³வாஸுரயுத்³த⁴ப்ரஸங்கோ³ நாம
சதுஸ்த்ரிம்ஶோऽத்⁴யாய: ॥ 1.34

(Page க²ம். 1அ. 35 பாந 79)

1.35 ஶிவவிஜயோ நாம பஞ்சத்ரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
ஏவம் பரஸ்பரம் கோ⁴ரம் யுத்³த⁴ம் க்ரு’த்வா மஹாப³லா: ।

ந ஜயம் ப்ராப்நுவந்தி ஸ்ம கர்ம சைவ யதா²ஸுரம் ॥ 1॥
தம் த்³ரு’ஷ்ட்வா பரமாஶ்சர்யம் ப்ரஹ்லாத:³குபிதோऽப⁴வத் ।
த⁴நு:ஸஜ்ஜம் மஹாகோ⁴ரம் க்ரு’த்வா பா³ணாந் ஸமாத³தே³ ॥ 2॥
மந்த்ரயந்நநலாஸ்த்ரேண சிக்ஷேப ஸ ஶராந் ப³ஹூந் ।
தேப்⁴யோ ஜாதோ மஹாநக்³நி: ப்ரலயாநலஸந்நிப: ⁴ ॥ 3॥
த³தா³ஹ தே³வஸேநாம் ஸ ப்ரஹ்லாதோ³ऽஸுரஸத்தம: ।
ப⁴யபீ⁴தா:ஸுரா:ஸர்வே ஜஜ்வலுஶ்ச ஸமந்தத: ॥ 4॥
ஹாஹாகாரம் ப்ரகுர்வந்தோ த³க்³தா⁴ஸ்தே ஜாதவேத³ஸா ।
மர்யாதா³ம் ரணபூ⁴மிம் ச ததா² த்யக்த்வா பலாயிதா: ॥ 5॥
மஹாக்³நி:ஸர்வதஸ்தாந் வை ஸுராந் வாஹநஸம்யுதாந் ।
ப்ரப³லோ தா³ஹயாமாஸ ப்ரஹ்லாதே³ந ப்ரசோதி³த: ॥ 6॥
தேந தை³த்யக³ணா:ஸர்வே ஹர்ஷயுக்தா ப³பூ⁴விரே ।
ப்ரஹ்லாத³ம் பூஜயந்தஸ்தே ஸாது⁴ ஸாது⁴ க்ரு’தம் த்வயா ॥ 7॥
ஸர்வாந் பலாயமாநாந் ஸ ஸுராந் த்³ரு’ஷ்ட்வா புரந்த³ர: ।
மேகா⁴ஸ்த்ரம் யோஜயாமாஸ த⁴நுஷி க்ரோத⁴ஸம்யுத: ॥ 8॥
ஏதஸ்மிந்நந்தரே தத்ர ப்ரஹ்லாத:³ஸமுபாக³த: ।
க²ட்³கே³ந ஸஹஸேந்த்³ரஸ்ய த⁴நுஶ்சிச்சே²த³லாக⁴வாத் ॥ 9॥
தத இந்த்³ர: ப்ரகோபேந வஜ்ரம் தத்யாஜ தம் ப்ரதி ।
வஜ்ரேண நிஹதோ பூ⁴மௌ ப்ரஹ்லாத:³ஸ பபாத ஹ ॥ 10॥
பதிதம் தம் ததா² த்³ரு’ஷ்ட்வா மஹிஷாஸுர ஆக³த: ।
க³த³யா தே³வராஜம் தம் ஜகா⁴ந க²லு மஸ்தகே ॥ 11॥
க³த³யா நிஹத: ஸோऽபி பபாத ரணமூர்த⁴நி ।
மக⁴வா மூச்சி²தோऽத்யந்தம் முகா²த்³ரக்தம் ஸமுத்³வமந் ॥ 12॥
ததோऽக்³நி: பரமக்ருத்³தோ⁴ ஜஜ்வால ஜ்வாலயாஸுரம் ।
மஹிஷோ ஜலரூபோऽபூ⁴த் ப்லாவயாமாஸ தம் க்ஷணாத் ॥ 13॥
நிஸ்தேஜாஶ்சிந்தயா யுக்தா: ஶக்திம் சிக்ஷேப பாவக: ।
தாம் க²ட்³கே³ந மஹாதை³த்ய: பாதயாமாஸ பூ⁴தலே ॥ 14॥

ததோ மஹிஷரூபேண ஶ‍்ரு’ங்கா³ப்⁴யாம் த³ஹநம் புந: ।
சகார மூர்ச்சி²தம் க்ருத்³த:⁴ பபாத மஹஸாம் நிதி: ⁴ ॥ 15॥
ததோ யயௌ யமஸ்தம் வை த³ண்ட³கா⁴தேந ஸோऽஹநத் ।
ஜக்ரே ஸம்மூர்ச்சி²தம் தை³த்யம் மஹிஷம் ப⁴யதா³யகம் ॥ 16॥
ஏதஸ்மிந்நந்தரே தத்ர ப்ரதாபீ ச விரோசந: ।
க²ட்³கே³ந தம் ஜகா⁴நாஶு யமம் ஸர்வப⁴யங்கரம் ॥ 17॥
பபாத க²ட்³கா³கா⁴தேந யமோ யமவதாம் ப்ரபு: ⁴ ।
வருணஸ்தம் ப³ப³ந்தா⁴பி பாஶேந ச விரோசநம் ॥ 18॥
ததஸ்தம் மோசயாமாஸ பாஶம் சி²த்வா மஹாப³ல: ।
அந்த⁴க: க²ட்³கா³கா⁴தேந க³த³யா வருணம் ததா² ॥ 19॥
மூர்ச்சி²தம் ச சகாராऽபூ⁴து³த்தி²த:ஸ விரோசந: ।
ததோ வாயு:குபே³ரஶ்ச தாவுபௌ⁴ க்ரோத⁴மூச்சி²தௌ ॥ 20॥
வாயுநா க²ட்³க³கா⁴தேந மூர்ச்சி²தஸ்த்வமிதௌஜஸா ।
அந்த⁴காஸுரநாமாऽஸௌ பபாத த⁴ரணீதலே ॥ 21॥
ஶம்ப³ரேண ஹதோ வாயுர்முஸலேந மஹாப³ல: ।
ஸ பபாத ததா³ பூ⁴மௌ தே³வ:ஸர்வத⁴ரோऽபி ஸந் ॥ 22॥
விரோசநேநே பா³ணௌகை⁴ஸ்தாடி³தோ த⁴நரக்ஷக: ।
மர்மபே⁴தி³பி⁴ரத்யுக்³ரை: பபாதாऽஸௌ மஹாப³ல: ॥ 23॥
ஏதஸ்மிந்நந்தரே தத்ர விஷ்ணு:ஸ்வயமுபாக³த: ।
க³த³யா தம் ஜகா⁴நைவ விரோசநமதோ² ரிபும் ॥ 24॥
பி⁴ந்நோரஸம் ச தை³த்யேஶம் ம்ரு’ததுல்யம் சகார ஹ ।
அந்த⁴கம் சக்ரகா⁴தேந பாதயாமாஸ கேஶவ: ॥ 25॥
(Page க²ம். 1அ. 35 பாந 80)

ஶம்ப³ரம் பா³ணஜாலை:ஸம்பாதயாமாஸ பூ⁴தலே ।
குபிதோ மாத⁴வஸ்தத்ர சக்ரம் தத்யாஜ தா³ருணம் ॥ 26॥
சக்ரேண க்ஷுரதா⁴ரேண ஹதா தை³த்யா:ஸஹஸ்ரஶ: ।
க³த³யா மூர்ச்சி²தா: கேசிந் முக்²யா யே தத்ர ஸம்ஸ்தி²தா: ॥ 27॥
ஏதஸ்மிந் ஸமரே வீர: ப்ரஹ்லாத:³ஸம்ப³பூ⁴வ ஹ ।

ஸாவதா⁴நோ மஹாபா⁴க³ஸ்தம் யயௌ க்ரோத⁴தீ³பித: ॥ 28॥
பா³ணவ்ரு’ஷ்டிம் சகாராऽஸௌ மஹோக்³ராம் தே³வநாஶிநீம் ।
தயா தாஞ்ச்சி²ந்நபி⁴ந்நாங்கா³ந் தே³வாம்ஶ்சக்ரே த⁴ராதலே ॥ 29॥
க³த³யா தே³வதே³வேஶம் கேஶவம் யுயுதே⁴ ப்⁴ரு’ஶம் ।
க²ட்³கே³ந மூர்ச்சி²தம் சக்ரே க³ருட³ம் தை³த்யநாயக: ॥ 30॥
ததஶ்ச குபிதோ விஷ்ணுஸ்தம் ஹந்தும் சக்ரமாத³தே³ ।
ப³ஹுதா⁴ ப்⁴ராமயாமாஸ தத்த்யாஜ ஹ்யஸ்த்ரமுத்தமம் ॥ 31॥
தந்மஸ்தகாநி தை³த்யாநாம் சக்ரம் சிச்சே²த³ஸர்வத: ।
பா³ஹூத³ரபு⁴ஜாம்ஶ்சைவ சகார ஶகலீக்ரு’தாந் ॥ 32॥
ஸஹஸாऽஸுரராஜம் ச ப்ரஹ்லாத³ம் ஹந்துமாயயௌ ।
சக்ரம் தேஜோமயம் தி³வ்யம் ஸமீபே ஜ்வலநப்ரப⁴ம் ॥ 33॥
ப்ரஹ்லாத³ஸ்த்வரயாஸ்த்ரம் ச மஹாத⁴நுஷி ஸந்த³தே⁴ ।
நாராயணாத்மகம் சைவ ஹ்ரு’தி³ஸ்ம்ரு’த்வா ஜநார்த³நம் ॥ 34॥
முமோச தந் மஹாஸ்த்ரம் வை தேஜோரூபமமோக⁴கம் ।
அநிவார்யம் ஜக³த்³ப⁴ஸ்மகாரகம் குபித: பர: ॥ 35॥
நாராயணாஸ்த்ரவேகே³ந சக்ரம் ப்ரதிஹதம் தத: ।
தே³வாந் ஸர்வாந் த³தா³ஹாபி மஹாஸ்த்ரம் ஸர்வத: பரம் ॥ 36॥
ஹ்ரு’த³யே ஸஹஸாக³த்ய பதிதம் கேஶவஸ்ய தத் ।
மூர்ச்சி²தம் ம்ரு’ததுல்யம் தம் சகார ச ஜநார்த³நம் ॥ 37॥
ததோ மத³யுதா தை³த்யா ஜக³ர்ஜுர்ஹர்ஷஸம்யுதா: ।
ப்ரஶஶம்ஸுர்மஹாபா⁴க³ம் ப்ரஹ்லாத³ம் தேஜஸாந்விதம் ॥ 38॥
நாராயணாஸ்த்ரஸந்த³க்³தா⁴ந் தே³வர்ஷீந் வீக்ஷ்ய ஶங்கர: ।
க்ஷுபி⁴தோ தே³வரக்ஷார்த²ம் பிநாகம் ஸ்வகரே த³தௌ⁴ ॥ 39॥
மஹாஸ்த்ரம் தத் பாஶுபதம் ஸந்த³தே⁴ க்ரோத⁴ஸம்யுத: ।
ப³லேந மோசயாமாஸ த்வராவாந் ஶங்கரோऽப⁴வந் ॥ 40॥
மஹாஸ்த்ரம் வை பாஶுபதம் ததா² நாராயணாத்மகம் ।
உபே⁴ அஸ்த்ரே ஸம்யுகே³ தே யுயுதா⁴தே விஹாயஸி ॥ 41॥

தே³வா முநிக³ணாஸ்தத்ர ஹர்ஷயுக்தா ப³பூ⁴விரே ।
ப்ரஶஶம்ஸுர்மஹாதே³வம் தே³வதே³வம் ச ஶங்கரம் ॥ 42॥
தத: பஶுபதி: க்ருத்³த⁴ஸ்த்ரிஶூலம் ஸந்த³தே⁴ முநே ।
தத்யாஜ தை³த்யஸேநாயாம் குர்வாணம் ப்ரலயம் பரம் ॥ 43॥
த்ரிஶூலம் ச கரோதி ஸ்ம ம்ரு’தாந் தை³த்யாந் ஸஹஸ்ரஶ: ।
ப்ரஹ்லாத³ஹ்ரு’த³யேகஸ்மாத் பபாத யமஸந்நிப⁴ம் ॥ 44॥
தேநாऽஸௌ பதிதோ பூ⁴மௌ வாதாஹத இவ த்³ரும: ।
தை³த்யஸைந்யே மஹாநாஸீத்ததா³ கோலாஹல: பர: ॥ 45॥
ததஸ்த்ரிஶூலவேகே³ந ஶிதேந ஸஹஸாऽஸுரா: ।
மூர்ச்சி²தாஶ்ச க்ரு’தா: கேசித் கேசித்³வை மாரிதா முநே ॥ 46॥
ஸர்வேऽஸுரக³ணாஸ்தத்ர பதிதா ரணமூர்த⁴நி ।
ததோ மத்ஸரபுத்ரௌ த்³வௌ ஶங்கரம் ஜக்³மது: ப்ரபோ⁴ ॥ 47॥
ஸுந்த³ரப்ரியநாமா ச விஷயப்ரிய ஏவ ய: ।
ஊசது: ஶங்கரம் தத்ர க்ரோத⁴யுக்தௌ மஹாஸுரௌ ॥ 48॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே ஶிவவிஜயோ நாம பஞ்சத்ரிம்ஶோऽத்⁴யாய: ॥
1.35

1.36ஸுந்த³ரப்ரியவிஷயப்ரியவதோ⁴ நாம ஷட்த்ரிம்ஶோऽத்⁴யாய:
॥ ஶ்ரீக³ணேஶாய நம: ॥
த³க்ஷ உவாச ।
வத³ ப்³ரஹ்மந்விஶேஷேண மம ஹர்ஷகரீம் கதா²ம் ।
விஸ்தரேண மஹாபா⁴க³ வக்ரதுண்ட³ப்ரபா⁴வஜாம் ॥ 1॥
முத்³க³ல உவாச ।
ந ஶக்யதேऽக்³நிபுத்ரேண விஸ்தரேண பிநாகிநா ।
ஶேஷேண விதி⁴நா வக்தும் ஸங்க்ஷபேண ப்³ரவீம்யத: ॥ 2॥
த³க்ஷ உவாச ।

கிமுக்தம் தை³த்யபுத்ராப்⁴யாம் ஶங்கரேண ஶ்ருதம் வத³ ।
ஶ்ருத்வா தத் கிம் க்ரு’தம் தேந மஹாதே³வேந மாநத³ ॥ 3॥
தை³த்யாப்⁴யாம் கிம் க்ரு’தம் தத்ர தத்³வத³ த்வம் விஶேஷத: ।
ஶ்ருத்வா த்வத்³வத³நாம்போ⁴ஜாத் கதா²ம் த்ரு’ப்யாம்யஹம் ந ச ॥ 4॥
ஸூத உவாச ।
ஏவமாத³ரமாஜ்ஞாய த³க்ஷஸ்ய ப்ரயதாத்மந: ।
முத்³க³லஸ்தமுவாசாத²ஹர்ஷயுக்த:ஸ ஶௌநக ॥ 5॥
முத்³க³ல உவாச ।
தை³த்யபுத்ரௌ மஹாவீர்யௌ ஶங்கரம் க்ரோத⁴ஸம்யுதௌ ।
யதூ³சதுஶ்ச தத்ஸர்வம் ஶ‍்ரு’ணு த³க்ஷ ப்ரஜாபதே ॥ 6॥
மத்ஸரபுத்ராவூசது: ।
திஷ்ட² திஷ்ட² மஹாதே³வ பஶ்ய பௌருஷமாவயோ: ।
ஜ்ஞாதம் த்வதீ³யம் ஸாமர்த்²யம் ந ச க³ந்தும் த்வமர்ஹஸி ॥ 7॥
அஸ்மதீ³யா மஹாஸேநா ஹதா ஸர்வா ஸதா³ஶிவ ।
தை³த்யேந்த்³ரா: பாதிதா:ஸர்வே த்வயா ஶங்கர தேஜஸா ॥ 8॥
பௌருஷம் த³ர்ஶிதம் பூர்ணம் ஸர்வதே³வாதிக³ம் மஹத் ।
அது⁴நா த்வாம் ஹநிஷ்யாவோ வக்ரதுண்ட³ஸ்ய பஶ்யத: ॥ 9॥
த்வாம் ஹத்வா வக்ரதுண்ட³ம் ச ஹநிஷ்யாவோ ந ஸம்ஶய: ।
பஶ்சாத் ஸர்வாந் ஸுரேந்த்³ராம்ஶ்ச ததோ முநிக³ணாந் ஸுராந் ॥ 10॥
ஏவமுக்த்வா மஹாதே³வம் த⁴நு:ஸஜ்ஜம் ப்ரசக்ரது: ।
தாவுவாச மஹாதே³வ:ஸ்மயமாந இத³ம் வச: ॥ 11॥
ஶிவ உவாச ।
ப⁴வத்³ப்⁴யாம் க³தி³தம் க்ரூரம் தத்ஸர்வம் தத்²யமேவ ச ।
அது⁴நாऽயம் ஸமுத்பந்நோ வக்ரதுண்டோ³ மஹாப³ல: ॥ 12॥
பூ⁴பா⁴ரஹரணார்த²ம் வை ப⁴வதாம் நாஶநாய ச ।
அது⁴நா ஸ க³த: காலோ விபரீதேந கர்மணா ॥ 13॥
வக்ரதுண்ட³ப்ரஸாதே³ந ஹநிஷ்யாமி ஸமத்ஸரம் ।
அஸுரம் ப³லமத்யர்த²ம் பாபரூபம் ந ஸம்ஶய: ॥ 14॥

இத்யுக்த்வா பா³ணவ்ரு’ஷ்டிம் ஸ சக்ரே வை ஶங்கர: ப்ரபு: ⁴ ।
மஹோக்³ராம் காலரூபாம் வை ப்ரலயஸ்ய ப்ரகாஶிநீம் ॥ 15॥
தாம் ச சிச்சி²த³துர்தை³த்யோ ஸ்வஶரைரதிவகி³தை: ।
தௌ மண்ட³பம் க்ஷணேநைவ சக்ரது: ஶரஸம்ப⁴வம் ॥ 16॥
தத்³பா³ணைரபி தே தே³வாஶ்சி²ந்நா பி⁴ந்நா: க்ரு’தா முநே ।
ஶங்கரோ விஸ்மிதோ பூ⁴த்வா ஶூலமுக்³ரம் முமோச ஹ ॥ 17॥
ஆக³தம் காலரூபம் ச ஶூலம் த்³ரு’ஷ்ட்வா மஹாஸுரௌ ।
மஹாஸ்த்ரம் தௌ பாஶுபதம் மோசயாமாஸதுஸ்ததா³ ॥ 18॥
அநிவார்யம் மஹோக்³ரம் வை ஸர்வப⁴ஸ்மகரம் பரம் ।
ஜஜ்வால தேஜஸா ஸர்வம் ப்³ரஹ்மாண்ட³ம் வ்யாகுலம் தத: ॥ 19॥
த்ரிஶூலம் நிஷ்ப²லம் தேந மஹாஸ்த்ரேண க்ரு’தம் க்ஷணாத் ।
ஶிவஸ்ய ஹ்ரு’த³யே க³த்வா பபாத ப⁴யதா³யகம் ॥ 20॥
மூர்ச்சி²த: ஶங்கரஸ்தேந பதிதோ த⁴ரணீதலே ।
ஹாஹாகாரஶ்ச ஸர்வத்ர தே³வஸைந்யே ததோऽப⁴வத் ॥ 21॥
பதிதம் ஶங்கரம் த்³ரு’ஷ்ட்வா வக்ரதுண்டோ³ மஹாப³ல: ।
ஸ்வாம் ஸேநாம் ப்ரேரயாமாஸ தை³த்யமர்த³நலாலஸ: ॥ 22॥
க³ணேஶதூ³தமுக்²யாஸ்தேஷ்வஷ்டௌ தத்ராயயு: பரே ।
ஸ்வாம் ஸ்வாம் ஸேநாம் ஸமாதா³ய மஹாகாயா மஹாப³லா: ॥ 23॥
ப்ரமோத³ஶ்சைஷ ஆமோத³ஸ்ததா² ப்³ரஹ்மப்ரியோ முநே ।
யோக³ப்ரியஶ்ச ஸ்வாநந்த³போ⁴க்தா ஜ்ஞாநமயஶ்ச ஹி ॥ 24॥
ஸர்வக:³ஸர்வவிச்சைவ க்ரோத⁴யுக்தா:ஸமாயயு: ।
தை: ப்ரேக்ஷிதா:ஸுரா:ஸர்வே க³தமூர்ச்சா²ஸ்ததா³ऽப⁴வந் ॥ 25॥

ஶ்ரமஹீநா:க்ஷதாதி³ப்⁴யோ ஹீநா ஜாதா: ப்ரபா⁴வத: ।
தேஜஸா த்³விகு³ணாஶ்சைவ ஹ்ரு’ஷ்டபுஷ்டா யதா²முநே ॥ 26॥
ஏதஸ்மிந்நந்தரே தத்ர கவிநா ஜீவிதாஸ்ததா² ।
தை³த்யா:ஸமுத்தி²தா:ஸர்வே நீருஜஶ்ச மஹாப³லா: ॥ 27॥
ப்ரஹ்லாத³ப்ரமுகா² வீராஶ்சக்ருர்நாத³ம் ஸமந்தத: ।

ப்³ரஹ்மாண்ட³மகி²லம் தேந ஸநாத³மப⁴வத் பரம் ॥ 28॥
ததோ தே³வக³ணா:ஸர்வே ஶங்க²நாத³ம் ப்ரசக்ரிரே ।
தேந தை³த்யக³ணா பீ⁴தா ப³தி⁴ரா இவ தே ஸ்தி²தா: ॥ 29॥
ஶங்கா²நாம் சைவ பே⁴ரீணாம் து³ந்து³பீ⁴நாம் ஸ்வரை: பரை: ।
வீராணாம் க்ஷ்வேடி³தேநைவ ஹேஷிதைர்ப்³ரு’ம்ஹிதஸ்வநை: ॥ 30॥
ரத²நேமிஸ்வநை:ஸர்வம் வ்யாப்தமாஸீந்நபோ⁴ முநே ।
பரஸ்பரம் ஸம்பத³ம் ச வீக்ஷ்ய வீக்ஷ்ய ச விஸ்மிதா: ॥ 31॥
ஏதஸ்மிந்நேவ காலே தே ப்ரமோதா³த்³யா க³ணா யயு: ।
குபிதா: ஶஸ்த்ரஸம்வ்ரு’ஷ்டிம் சக்ரிரே தை³த்யமோஹிநீம் ॥ 32॥
தேஷாம் ஶஸ்த்ராணி ஸர்வாணி ஹ்யமோகா⁴நி மஹாமுநே ।
சிச்சி²து³ர்தை³த்யராஜாநாம் மஸ்தகாநி பு⁴ஜாதி³காந் ॥ 33॥
ப்³ரஹ்மப்ரியோ மஹாபா³ஹு: ஶுக்ரம் த்⁴ரு’த்வா ப்ரபஶ்யதாம் ।
அஸுராணாம் க³தோ தூ³ரம் கு³ஹாயாம் சாக்ஷிபந் முநிம் ॥ 34॥
க³தம் ஶுக்ரம் ததா³ த்³ரு’ஷ்ட்வா தை³த்யா:ஸர்வே ப⁴யாதுரா: ।
ஹாஹாகாரம் ப்ரசக்ருஸ்தே கிம் ப⁴விஷ்யதி விஹ்வலா: ॥ 35॥
ரக்ஷிதா கு³ருரத்யுக்³ர: பஶ்யதாம் நோ மஹாஸுரா: ।
நீதஶ்ச மரணம் தஸ்மாச்ச்²ரேஷ்ட²ம் கிம் ந ம்ரு’தா வயம் ॥ 36॥
அது⁴நா க்வ க³மிஷ்யாமஸ்தஸ்மாத்³யுத்³த்⁴யாமஹே வயம் ।
மரிஷ்யாமோऽத² வா மோசயிஷ்யாமஸ்தம் ஸ்வதேஜஸா ॥ 37॥
பரஸ்பரம் சேதி தை³த்யா உக்த்வா மரணநிஶ்சயா: ।
உதா³யுதா⁴ஶ்ச ஸர்வே தே யுயுது⁴ர்தே³வஸைநிகை: ॥ 38॥
வ்யங்கா³ தே³வா: க்ரு’தாஸ்தைஸ்தே பதிதா ரணமூர்த⁴நி ।
ஹாஹாகாரஶ்ச ஸர்வத்ர தே³வஸைந்யே ப்ரவர்தித: ॥ 39॥
ததோ ப்³ரஹ்மப்ரியாத்³யா யே குபிதா: ஶஸ்த்ரதா⁴ரிண: ।
பரஶுப்ரமுகை:² ஶஸ்த்ரைஸ்த்ரிஶூலாங்குஶபாஶகை: ॥ 40॥
ஶஸ்த்ரைர்தை³த்யாந்நிஜக்⁴நுஸ்தாந் காலருத்³ரா இவ ப்ரஜா: ।
தைரஸ்த்ரைர்தை³த்யஸேநாயா: கத³நம் க்ரு’தமஞ்ஜஸா ॥ 41॥

ப³ஹவஶ்வ ம்ரு’தா தை³த்யா மூர்ச்சி²தாஶ்சாபரேऽவநௌ ।
பேதுஸ்தே ஸர்வஶோ வீரா ப்ரஹ்லாத³ப்ரமுகா²முநே ॥ 42॥
ததோ தை³த்யகுமாரௌ தாவாக³தௌ ரணமூர்த⁴நி ।
ஊசதுஸ்தாந் க³ணாம்ஸ்தத்ர ப்ரமோதா³த்³யாந் மஹாஸுரௌ ॥ 43॥
தை³த்யபுத்ராவூசது: ।
ப்ரமோதா³மோத³காத்³யாஶ்ச ப⁴வத்³பி⁴ர்ப³லமஞ்ஜஸா ।
ஹதம் ஸர்வம் ச தை³த்யாநாம் தை³த்யஶ்ரேஷ்டா:² ப்ரமூர்ச்சி²தா: ॥ 44॥
அது⁴நா மரணம் ப்ராப்தம் ஸமீபே வ: ப்ரத்³ரு’ஶ்யதாம் ।
ஶஸ்த்ரைஸ்தீக்ஷ்ணைர்ஹநிஷ்யாவோ வக்ரதுண்ட³யுதாந் க²லாந் ॥ 45॥
ஏவமுக்த்வா ஸ்வபா³ணாம்ஸ்தௌ வவர்ஷதுரதா²ஸுரௌ ।
ததஸ்தயோர்ப³லம் வீக்ஷ்ய த்³வௌ வீரௌ ஸமுபஸ்தி²தௌ ॥ 46॥
ஸர்வக:³ஸர்வவிச்சைவ ஸப³லௌ த்⁴ரு’தகார்முகௌ ।
பா³ணவ்ரு’ஷ்டிம் து ஸம்வார்ய பா³ணாம்ஶ்சிக்ஷிபது: பராந் ॥ 47॥
அமோகா: ⁴ ஸர்வபா³ணாஸ்தே ஜக்³மு: காலயமோபமா: ।
தை³த்யாந் ஸர்வாந் ப்ரசகுஸ்தே சி²ந்நபி⁴ந்நாத்மகாந் முநே ॥ 48॥
ம்ரு’தா முமூர்ஷவ: கேசித்பதிதா த⁴ரணீதலே ।
அகஸ்மாத்³ரக்தஸம்பூ⁴தா நதீ³ தத்ர ப்ரவர்திதா ॥ 49॥
தயோர்ப³லம் நிரீக்ஷ்யைவ கம்பிதௌ தை³த்யுபுங்க³வௌ ।
அக்³ந்யஸ்த்ரம் த⁴நுஷி ஶ்ரேஷ்ட²ம் த³த⁴து: க்ரோத⁴ஸம்யுதௌ ॥ 50॥
யாவந் முமுசதுஸ்தாவத் பரஶூ யமஸந்நிபோ⁴ ।
(Page க²ம். 1அ. 37 பாந 83)

ஆக³தௌ ச ஶிரஶ்சே²த³ம் தை³த்யயோஶ்சக்ரது:க்ஷணாத் ॥ 51॥
மத்ஸரஸ்ய ஸுதௌ வீக்ஷ்ய ம்ரு’தௌ ஸர்வே ப⁴யாதுரா: ।
மத்ஸரம் ஶரணம் ஜக்³முரூசுர்வ்ரு’த்தாந்தமஞ்ஜஸா ॥ 52॥
தை³த்யா ஊசு: ।
ஶ‍்ரு’ணு தை³த்யேஶ வ்ரு’த்தாந்தம் ரணபூ⁴மிஸமுத்³ப⁴வம் ।
மஹாப⁴யங்கரம் கோ⁴ரம் கதி²தும் ஶக்யதே ந ச ॥ 53॥
ப்ரஹ்லாத³ப்ரமுகா:²ஸர்வே கா⁴திதா ரணமூர்த⁴நி ।

ம்ரு’ததுல்யா ம்ரு’தா வா கிமஸ்மாபி⁴ர்ஜ்ஞாயதே ந ச ॥ 54॥
தவ புத்ரௌ மஹாவீர்யௌ ம்ரு’தௌ ஸங்க்³ராமமண்ட³லே ।
க்ரு’த்வா யுத்³த⁴ம் மஹாகோ⁴ரம் பரஶுப்⁴யாம் மஹாமதே ॥ 55॥
அகஸ்மாத்³வக்ரதுண்ட³ஸ்ய க³ணௌ த்³வௌ ஸமுபஸ்தி²தௌ ।
தாப்⁴யாம் சைவ ஹதௌ வீரௌ ஸ்வல்பகாலேந தை³த்யப ॥ 56॥
வக்ரதுண்ட³ஸமஶ்சைவ ந பூ⁴தோ ந ப⁴விஷ்யதி ।
இதி ஸ்வாந்தே ச ஸம்ஜ்ஞாய தே³வம் தம் ஶரணம் வ்ரஜ ॥ 57॥
நோசேத்³தை³த்யக³ணா:ஸர்வே நாஶம் யாஸ்யந்தி நிஶ்சிதம் ।
மா க³ர்வம் குரு தை³த்யேஶ தை³த்யாந் ரக்ஷ மஹாமதே ॥ 58॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே ஸுந்த³ரப்ரியவிஷயப்ரியவதோ⁴ நாம
ஷட்த்ரிம்ஶோऽத்⁴யாய: ॥ 1.36

1.37 மத்ஸராஸுரஸமாக³மோ நாம ஸப்தத்ரிம்ஶோऽத்⁴யாய:
॥ ஶ்ரீக³ணேஶாய நம: ।
முத்³க³ல உவாச ।
தை³த்யாநாம் வசநம் ஶ்ருத்வா ஸ தை³த்யோ மத்ஸராஸுர: ।
மூர்ச்சி²த:ஸஹஸா பூ⁴மௌ பபாத ப⁴யவிஹ்வல: ॥ 1॥
அநிஶ்வஸந் தை³த்யபஸ்து தைராஶு வித்⁴ரு’தோ ந்ரு’ப: ।
ஸாவதா⁴நம் ப்ரசக்ருஸ்தம் ப்ரயத்நை: பரமைஸ்தத: ॥ 2॥
த்³விமுஹூர்தேந ஸம்பு³த்³தோ⁴ மத்ஸர: ப்ரலலாப ஹ ।
கிம் ஜாதம் பா⁴வி வா கிம் வா தை³வேந விப²லம் க்ரு’தம் ॥ 3॥
தபஸா த்வமரத்வம் ச ப்ரு’தி²வீராஜ்யமஞ்ஜஸா ।
மயா ப்ராப்தம் ஸ்வஸாமர்த்²யாத³துலம் தத்³ வ்ரு’தா² க்ரு’தம் ॥ 4॥
அஹோ ஹி ப³லவத்³தை³வம் ப்ரயத்நோ நிஷ்ப²லோ மத: ।
அசிந்த்யா மேऽப⁴யப்ராப்தி: பஶ்சாத் ஸூர்யோத³யோ யதா² ॥ 5॥
ம்ரு’தா தை³த்யா அஸங்க்²யாஶ்ச மத³ர்த²ம் நாத்ர ஸம்ஶய: ।
ம்ரு’தௌ புத்ரௌ மஹாகாலௌ காலஸ்ய கத²மத்³ய தௌ ॥ 6॥

அது⁴நா ஶோகஸந்தப்தோ மரிஷ்யாமி ந ஸம்ஶய: ।
ம்ரு’தௌ புத்ரௌ மஹாகாலௌ கிம் கார்யம் ஜீவிதேந மே ॥ 7॥
ப்³ரஹ்மாண்டா³தி⁴பதே: புத்ரௌ கத²ம் தோ நித⁴நம் க³தௌ ।
கத²ம் மித்²யா ஹி ஜாதம் மே வரதா³நம் மஹத்தரம் ॥ 8॥
அஹோ புத்ரௌ மஹாவீர்யௌ கத²ம் மரணமாபது: ।
யாப்⁴யாம் ஸ்வபு⁴ஜவீர்யேண ஜிதா விஷ்ணுமுகா:²ஸுரா: ॥ 9॥
அஹோ புத்ரௌ ச மாம் த்யக்த்வா கோ⁴ரே து:³கா²ர்ணவே பரே ।
க்வ க³தௌ வத³தம் வாக்யமபூ⁴தம் நிஷ்டு²ரௌ கத²ம் ॥ 10॥
ஸகீ²ம்ஶ்ச பிதரம் வ்ரு’த்³த⁴ம் த்யக்த்வா மாம் ஸுந்த³ரப்ரிய ।
விஷயப்ரிய மத்³ப³லௌ கத²ம் ம்ரு’த்யுமுபஸ்தி²தௌ ॥ 11॥
இதி நாநாவித⁴ம் ஶௌகம் சக்ரே தை³த்யேந்த்³ரபாலக: ।
தம் தே ஸப்⁴யவரா:ஸர்வே ஸாந்த்வயாமாஸுராத³ராத் ॥ 12॥
வ்ரு’த்³தா⁴ ஊசு: ।
ந ரோத³நம் ப்ரகர்தவ்யம் த்வயா தை³த்யேந்த்³ரநாயக ।
ரணே ம்ரு’தௌ மஹாவீர்யௌ கீர்திம் க்ரு’த்வா மஹத்தராம் ॥ 13॥
தே³ஹஸ்ய மரணம் நித்யம் ஜந்ம சைவ ததா² ப்ரபோ⁴ ।
கிம் சித்ரம் தச்ச ஸஞ்ஜாதம் யேந ஶோசஸி தை³த்யப ॥ 14॥
(Page க²ம். 1அ. 37 பாந 84)

ஆத்மநோ மரணம் நைவ ஜந்மஶாஸ்த்ரேஷு கத்²யதே ।
மாயாமோஹம் பரித்யஜ்ய ஸ்வஸ்தோ² ப⁴வ மஹாமதே ॥ 15॥
ஜந்தோரூர்த்⁴வக்ரியா ஸர்வா கர்தவ்யா ஸ்வஜநைரபி ।
அதஸ்த்வம் தை³த்யராஜேந்த்³ர ஸார்த²கம் த்வேதயோ:குரு ॥ 16॥
அத²வா தௌ பரித்யஜ்ய வக்ரதுண்ட³ம் ஜஹி ப்ரபோ⁴ ।
அத²வா ஶரணம் யாஹி யேநைவ குஶலம் ப⁴வேத் ॥ 17॥
வீரா ருத³ந்தி குத்ராபி நைவ ஜாநீஹி தை³த்யப ।
ஸபத்நாந் ஹர்ஷஸம்யுக்தாந் மா குருஷ்வாது⁴நா பராந் ॥ 18॥
ஏவம் ப்ரபோ³தி⁴தோ தை³த்யோ மத்ஸர: க்ரோத⁴ஸம்யுத: ।
ஆதா³ய ஸகலம் ஸைந்யம் யயௌ ஸங்க்³ராமமண்ட³லம் ॥ 19॥

மத்ஸராஸுரமாயாந்தம் த்³ரு’ஷ்ட்வா ஶம்ப்⁴வாத³ய:ஸுரா: ।
ப⁴யபீ⁴தாஶ்ச தம் ப்ரோசுர்வக்ரதுண்ட³ம் ப்ரணம்ய தே ॥ 20॥
ஸ்வாமிந் ஸமாக³தோ தை³த்யோ மத்ஸர:ஸ ப்ரதாபவாந் ।
யஸ்யாக்³ரே மஶகா தே³வாஸ்த்ரு’ணரூபா நராத³ய: ॥ 21॥
யஸ்யாக்³ரே வஶவர்திந்ய: ஶ்ரிய:ஸர்வார்த²தா³யிகா: ।
ப்³ரஹ்மாண்ட³ம் கம்பதே யஸ்ய ப⁴யாத்ஸோऽயம் ஸமாக³த: ॥ 22॥
யஸ்ய ராஜ்யே மஹாபா⁴கா³ ஜநா து:³க²விவர்ஜிதா: ।
ஸர்வர்துப²லதா³ வ்ரு’க்ஷா மேகா: ⁴ காலப்ரவர்ஷிண: ॥ 23॥
யஸ்யாஜ்ஞா வஶக³ஶ்வாஸௌ தபத்யேவ தி³வாகர: ।
ந ஶீதம் ப்ரப³லம் தத்ர மத்ஸரே ராஜ்யபோ⁴கி³நி ॥ 24॥
ந ரோகா:³ ப்ரசரந்தீஹ ப⁴யபீ⁴தா:ஸம்மதத: ।
ந ச சோராதி³ஸந்த்ரஸ்தம் ஜக³த்³ராஜ்யம் ப்ரஶாஸதி ॥ 25॥
யஸ்ய பூஜா ச ஸர்வத்ர ஜக³தி க்ரியதே ஜநை: ।
யஜ்ஞாதி³ஸர்வமகி²லம் பு⁴க்தம் யேந மஹாத்மநா ॥ 26॥
காலோ பி³பே⁴தி யம் த்³ரு’ஷ்ட்வா ததா³ஜ்ஞா பாலகோऽப⁴வத் ।
கர்மக²ண்ட³நமப்யத்ர க்ரு’தம் யேந ஸுராரிணா ॥ 27॥
ந ஸ்வாஹா ந ஸ்வதா⁴ யத்ர ந வஷட்கார ஏவ ச ।
ந வேதா³த்⁴யயநாசாரோ மத்ஸரே ராஜ்யகர்தரி ॥ 28॥
ந ஸ்நாநாதி³க்ரியா யத்ர ந ஸ்வத⁴ர்ம:ஸ்வபா⁴வஜ: ।
ந வர்ணாஶ்ரமயோர்த⁴ர்மோ மத்ஸரே ராஜ்யகர்தரி ॥ 29॥
தே³வா: ஶ்வாபத³துல்யா வை ப்⁴ரமந்தி வநகோ³சரா: ।
அந்நவஸ்த்ராதி³ஸம்ஹீநா: க்ரு’தா தை³த்யேந்த்³ரகேண போ: ⁴ ॥ 30॥
முநயஸ்தபஸா ஹீநா: ஶாபஸாமர்த்²யஹீநகா: ।
க்ரு’தா மத்ஸரதை³த்யேந ஸோऽயம் ஸ்வாமிந் ஸமாக³த: ॥ 31॥
தே³வாங்க³நாஶ்ச தத்கந்யா நாக³கந்யா மஹாத்மநா ।
பு⁴க்தா நாநாவிதா⁴ போ⁴கா:³ ஸோऽயம் மத்ஸர ஆக³த: ॥ 32॥
நரகந்யா: பஶோ:கந்யா முநிகந்யா:ஸமாஹ்ரு’தா: ।
ப³லேந ந ஸமம் யஸ்ய ப்³ரஹ்மாண்டே³ ஸோऽயமாக³த: ॥ 33॥

156 sanskritdocuments.org



முத்³க³லபுராணம் க²ண்ட:³ 1 வக்ரதுண்ட³சரிதம்

யஸ்யாஷ்டாவரணைர்ம்ரு’த்யுர்ந ப⁴வேச்ச கதா³சந ।
ஸோऽயம் ஸமாக³தோ தை³த்ய: பஶ்ய பஶ்ய க³ணாதி⁴ப ॥ 34॥
இத்யேவம் ப்³ருவதோ தே³வாந் வக்ரதுண்டோ³ மஹாப³ல: ।
மா ப⁴யம் குருத ப்ராஜ்ஞா ஹநிஷ்யாமீதி ஸோऽப்³ரவீத் ॥ 35॥
ஸிம்ஹாரூடோ⁴ மஹாபா³ஹுரேகத³ந்தவிராஜித: ।
பாஶாங்குஶத⁴ரோ பூ⁴த்வா யயௌ ஸங்க்³ராமமண்ட³லம் ॥ 36॥
ப்ரமோதா³மோத³காத்³யைஶ்ச ஸம்வ்ரு’தம் யுத்³த⁴லாலஸம் ।
தம் த்³ரு’ஷ்ட்வா க்ரோத⁴ஸம்யுக்தோ மத்ஸர: ப்ராஹ ப⁴ர்த்ஸயந் ॥ 37॥
மத்ஸராஸுர உவாச ।
கிமர்த²மாக³தஸ்த்வம் மே வக்ரதுண்ட³ ரணேऽக்³ரத: ।
அத்³யைவ த்வாம் ஹநிஷ்யாமி மா முக²ம் த³ர்ஶயஸ்வ ரே ॥ 38॥
மூடோ⁴ऽஸி யேந ஸங்க்³ராமம் கர்துமாக³த ஏவ ச ।
ந மே ம்ரு’த்யுர்ப⁴வேத³ஷ்டாவரணைர்தே³ஹதா⁴ரிபி: ⁴ ॥ 39॥
(Page க²ம். 1அ. 38 பாந 85)

ஶம்பு⁴விஷ்ணுமுகை²ர்தே³வை: ப்ரேரிதஸ்த்வம் ந பு³த்⁴யஸே ।
மோஹபா⁴வேந ஸம்யாதோ மத்ஸரேண யுயுத்ஸுநா ॥ 40॥
ஹந்மி த்வாமேகபா³ணேந ஸஸைந்யம் நாத்ர ஸம்ஶய: ।
பதா³கா⁴தேந மே பூ⁴மிர்விஶீர்ணா ஜாயதே க²ல ॥ 41॥
தலப்ரஹாரஸம்யுக்தா: பர்வதாஶ்சூர்ணதாம் க³தா: ।
தஸ்யாऽக்³ரே கத²மாயாத: காலேந ப்ரேரிதோऽத²வா ॥ 42॥
ஶப்³த³க³ர்ஜநமாத்ரேண கம்பதே ஸசராசரம் ।
தஸ்யாக்³ரே த்வம் ஸுஸங்க்³ராமம் கிம் கரிஷ்யஸி தத்³வத³ ॥ 43॥
ப்³ரஹ்மாண்ட³ம் ஸகலம் யுத்³தே⁴ ஜிதம் யேந ப்ரபா⁴வத: ।
ததா³ த்வம் குத்ர கு³ப்த:ஸந் ஸ்தி²தோऽஸி ப⁴யபா⁴வித: ॥ 44॥
ஸமீசீநமித³ம் மூடா⁴ऽது⁴நா க²ல க்ரு’தம் த்வயா ।
த்³ரு’ஷ்டே:ஸமீபகோ³ ஜாதோ ஹதோ மம ப⁴விஷ்யஸி ॥ 45॥
ஶரணம் யாஹி மே து³ஷ்ட ஜீவிதும் யதி³ சேச்ச²ஸி ।

மதா³ஜ்ஞாவஶகோ³ பூ⁴த்வா வநே திஷ்ட² யதா²ஸுக²ம் ॥ 46॥
மூட⁴பா⁴வேந ஸம்யாதம் த்வாம் ந ஹந்மி ச நிர்ப³லம் ।
ப்ரேரகாந் முநிதே³வாம்ஸ்தே தாந் ஹநிஷ்யாமி நிஶ்சிதம் ॥ 47॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே மத்ஸராஸுரஸமாக³மோ நாமஸப்தத்ரிம்ஶோऽத்⁴யாய:
॥ 1.37

1.38 வக்ரதுண்ட³விஜயோ நாமாஷ்டத்ரிம்ஶோऽத்⁴யாய:
॥ ஶ்ரீக³ணேஶாய நம: ।
முத்³க³ல உவாச ।
ஏவம் ப்³ருப³ந்தமத்யந்தம் மத்ஸரம் க்ரோத⁴ஸம்யுதம் ।
வக்ரதுண்ட:³ ப்ரஸந்நாத்மா ஸ்மயந்நிவ ஜகா³த³ தம் ॥ 1॥
வக்ரதுண்ட³ உவாச ।
மா க³ர்வம் குரு தை³த்யேஶ நாஹம் தே³வோ ந மாநுஷ: ।
நாஸுரோ நைவ நாக³ஶ்ச ந க³ந்த⁴ர்வோ ந பர்வத: ॥ 2॥
ந நாநாயோநிஜோ ஜந்துர்நாஷ்டாவரணஜஸ்ததா² ।
ப்³ரஹ்மரூபோऽஹமாநந்தா³நந்த³காரக ஏவ ச ॥ 3॥
த்வாம் ஹந்தும் முநிதே³வாநாம் ஸ்தா²பநார்த²மிஹாக³த: ।
ஹநிஷ்யாமி த்வஸந்தே³ஹாத³ தே³த்யநாயக து³ர்மதே ॥ 4॥
ஶிதி²லம் வரபுண்யம் தே ஸாம்ப்ரதம் பாபஸஞ்சயாத் ।
நாநாபாபப²லார்த²ஸ்ய தா³தா தேऽஹம் ஸமாக³த: ॥ 5॥
அகர்தும் கர்துமீஶம் மாமந்யதா²கர்துமாத³ராத் ।
ஜாநீஹி மத்ஸர த்வம் வை கிம் கரிஷ்யஸி தத்³வத³ ॥ 6॥
ஜீவிதும் சேச்ச²ஸி ப்ராஜ்ஞ ததா³ மாம் ஶரணம் வ்ரஜ ।
ஸ்வஸ்தா²நே த⁴ர்மவித்³வேஷம் த்யக்த்வா த்வம் து ஸுகீ² ப⁴வ ॥ 7॥
தே³வாதீ³நாம் ச வித்³வேஷம் த்யக்த்வா திஷ்ட²ஸி தை³த்ய சேத் ।
ததா³ த்வாம் ந ஹநிஷ்யாமி ஜாநீஹி த்வம் மதம் மம ॥ 8॥
முத்³க³ல உவாச ।

வக்ரதுண்ட³வச: ஶ்ருத்வா மத்ஸரோ விஸ்மிதோऽப⁴வத் ।
உவாச தம் ப்ரஸந்நாத்மா ப⁴க்திபா⁴வேந யந்த்ரித: ॥ 9॥
மத்ஸர உவாச ।
வக்ரதுண்ட³ நமஸ்துப்⁴யம் வத³ மே ஸகலம் ப்ரபோ⁴ ।
ஸம்ஶயம் சி²ந்தி⁴ தம் பூர்வம் ஹ்ரு’தி³ஸ்த²ம் க³ணநாயக ॥ 10॥
யதி³ த்வம் ஸகு³ணோ நாஸி நிர்கு³ணோऽபி ந வர்தஸே ।
ப்³ரஹ்மரூபோऽஸிஸர்வேஶ ததா³காரத⁴ர: கத²ம் ॥ 11॥
அந்யச்ச த்வம் மஹாபா⁴க³ ப்³ரஹ்மபா⁴வேந ஸம்ஸ்தி²த: ।
ஸுராஸுரஸமம் ப்³ரஹ்ம கத²மேகம் ஸமாஶ்ரித: ॥ 12॥
அஸுராணாம் நிஹந்தா த்வம் ஸுராணாம் பாலகோऽது⁴நா ।
ஏதம் மே ஸம்ஶயம் ப்³ரஹ்மந் சே²த்துமர்ஹஸி விக்⁴நப ॥ 13॥
மத்ஸரஸ்ய வச: ஶ்ருத்வா வக்ரதுண்ட:³ ப்ரதாபவாந் ।
உவாச தம் மஹாவீரம் பா⁴வம் த்³ரு’ஷ்ட்வா ஹ்ரு’தி³ஸ்தி²தம் ॥ 14॥
(Page க²ம். 1அ. 38 பாந 86)

வக்ரதுண்ட³ உவாச ।
ஶ‍்ரு’ணு மத்ஸர யத்ப்ரு’ஷ்டம் த்வயா பு³த்³தி⁴விஶாரத³ ।
தத்ஸர்வம் கத²யிஷ்யாமி ஸம்ஶயச்சே²த³நாய தே ॥ 15॥
அகி²லம் ப்³ரஹ்மரூபேண மயா ஸ்ரு’ஷ்டம் சராசரம் ।
லீலார்த²ம் ப³ந்த⁴ஹீநேந ஸ்வஸ்வத⁴ர்மயுதம் பரம் ॥ 16॥
புருஷப்ரக்ரு’திப்⁴யாம் தத் பால்யதே ஹ்ரியதே மயா ।
தயோர்ஹ்ரு’தி³ஸ்தி²தேநைவ சிந்தாமணிஸ்வரூபிணா ॥ 17॥
ஸர்வேஷாம் சித்தவ்ரு’த்தேஶ்ச சாலகோऽஹம் ந ஸம்ஶய: ।
மதா³ஜ்ஞாவஶக³ம் ஸர்வம் வர்ததே தை³த்யபுங்க³வ ॥ 18॥
யதா³ஸ்வத⁴ர்மமத்யந்தம் த்யக்த்வா தே³வக³ணேஶ்வரா: ।
தை³த்யாநாம் நித⁴நார்த²ம் ச யதந்தே மூலநாஶகா: ॥ 19॥
ததா³தை³த்யஹ்ரு’தி³ஸ்தோ²ऽஹம் தபஸி ப்ரேரகோஸ்ம்யத: ।
தை³த்யா:குர்வந்தி ச தபோ தே³வாநாம் ப்ரஜிகா⁴ம்ஸயா ॥ 20॥
தபஸா வரலாபே⁴ந தே³வாந் க்⁴நந்தி மஹாப³லா: ।

ததஸ்தே ஸததம் தே³வா:ஸத்தாஹீநா ப⁴வந்தி வை ॥ 21॥
ததோऽஹம் தே³வஸங்கா⁴நாம் விபரீதோ ந ஸம்ஶய: ।
ப⁴வாமி சாஸுராணாம் வை ஸித்³தி⁴தா³தா மஹாஸுர ॥ 22॥
யதி³தை³த்யா மஹாது³ஷ்டாஸ்த்யக்த்வா க்⁴நந்தி ஸ்வத⁴ர்மகம் ।
தே³வாந் மூலவிஹீநாம்ஶ்ச கர்துமிச்ச²ந்தி தா³நவ ॥ 23॥
ததா³ऽஹம் தே³வரூபேண தேஷாம் ஹ்ரு’தி³ஸமாஸ்தி²த: ।
சி²த்³ரம் ப்ரகாஶயாம்யாதௌ³ஹநநே தை³த்யரக்ஷஸாம் ॥ 24॥
ததஸ்தேநைவ தே³வேந்த்³ரா மார்கே³ண ஸுரவித்³விஷ: ।
க்⁴நந்தி மத்ஸர தே ஸர்வம் கதி²தம் மே சரித்ரகம் ॥ 25॥
யதி³ஸ்வஹ்ரு’த³யே தே³வா நிஶ்சயம் குர்வதே பரம் ।
தை³த்யாநாம் தபஸாம் விக்⁴நம் கர்தவ்யமிதி ஸாம்ப்ரதம் ॥ 26॥
ததா³ऽஹம் வரதா³தா ச ப⁴வாம்யஸுரநாயக ।
தை³த்யேப்⁴யோ நாத்ர ஸந்தே³ஹோ தே³வக³ர்வப்ரஹாரக: ॥ 27॥
யதி³தை³த்யா மஹாபா⁴கா³ தே³வைர்ஜாதா து³ராஸதா:³ ।
ததா³ऽஹம் தை³த்யநாஶாய ப⁴வாமி தநுதா⁴ரக: ॥ 28॥
யதா³தை³த்யாஶ்ச தே³வாஶ்ச ஸ்வஸ்வத⁴ர்மபராயணா: ।
ததா³ऽஹம் ப்³ரஹ்மபா⁴வேந ஸ்தி²தஸ்தேஷாம் ஹ்ரு’தி³ஹ்யஹோ ॥ 29॥
த்வயா ப்ரபீடி³தா தே³வாஸ்த்யக்த்வா த⁴ர்மம் ஸ்வபா⁴வஜம் ।
அதஸ்த்வாம் ஹந்துமாயாதோ தை³த்யராஜ மஹாமதே ॥ 30॥
இத்யுக்த்வா நிஜரூபம் தத்³த³ர்ஶயாமாஸ விக்⁴நப: ।
பி³ந்து³மாத்ரே ப்³ரஹ்மணி ஸ்வே ஸம்ஸ்தி²தம் ஸுந்த³ரம் முநே ॥ 31॥
வக்ரதுண்ட³ப்ரஸாதே³ந தஸ்ய த³ர்ஶநஜேந ச ।
ப²லேந தை³த்யராஜோऽபி தி³வ்யம் சக்ஷுரவாப்தவாந் ॥ 32॥
தேநைவ சக்ஷுஷா தேந தை³த்யேந பரமாத்³பு⁴தம் ।
த்³ரு’ஷ்டம் ரூபம் க³ணேஶஸ்ய ப்³ரஹ்மாகாரம் ப்ரஜாபதே ॥ 33॥
ந ந்யூநம் நாதி⁴கம் தத்ர ந ஸமம் சாத்மநா ந ச ।
சதுஷ்பாத³மயம் ப்³ரஹ்ம பாத³ஹீநம் ஸ்வபா⁴வத: ॥ 34॥

ந தே³ஹோ ந ச தே³ஹ்யத்ர ஸகு³ணோ நிர்கு³ணோ ந ச ।
ந மாயாமாயிகோ பா⁴தி வக்ரதுண்டோ³ க³ஜாநந: ॥ 35॥
தே³ஹம் ஸகு³ணரூபம் ச நிர்கு³ணம் மஸ்தகம் முநே ।
க³ஜவக்த்ரமயம் தேந த்³ரு’ஷ்டம் பி⁴ந்நம் ப்ரபா⁴வத: ॥ 36॥
தயோர்யோக³கர:ஸாக்ஷாத்³ வக்ரதுண்ட:³ ப்ரதாபவாந் ।
ஸம்யுக்தோऽவயவாத்³யைஶ்ச ஜ்ஞாதோ தை³த்யாதி⁴பேந ஸ: ॥ 37॥
ததஸ்தம் ப்ரணநாமாத² ப⁴க்தியுக்தேந சேதஸா ।
துஷ்டாவ பரயா ப⁴க்த்யா ப³த்³தா⁴ஞ்ஜலிபுடோऽஸுர: ॥ 38॥
மத்ஸராஸுர உவாச ।
நமாமி வக்ரதுண்ட³ம் ச சதுஷ்பாத³ம் சது:பரம் ।
சதுர்தே³ஹவிஹீநம் ச பி³ந்து³மாத்ரே வ்யவஸ்தி²தம் ॥ 39॥
ஸாகாரம் ச நிராகாரம் மாயாரூபத⁴ரம் ப்ரபு⁴ம் ।
(Page க²ம். 1அ. 38 பாந 87)

நமாமி மாயிநம் தம் ச மாயாஹீநஸ்வரூபகம் ॥ 40॥
ஜக³ந்மயம் ச தத்³தீ⁴நம் ஸர்வகாமப்ரபூரகம் ।
ப்³ரஹ்மபூ⁴யப்ரத³ம் சைவ நமாமி க³ணநாயகம் ॥ 41॥
ஸிம்ஹாரூட⁴ம் சதுர்பா³ஹும் விக்⁴நநாஶம் நமாமி ச ।
ஸித்³தி⁴பு³த்³தி⁴பதிம் சைவ ஸித்³தி⁴பு³த்³தி⁴ப்ரதா³யகம் ॥ 42॥
அநந்தலீலயா யுக்தம் லீலாஹீநம் நமாமி தம் ।
அவ்யக்தம் வ்யக்தரூபம் வை நமாமி ஸ்வஹ்ரு’தி³ஸ்தி²தம் ॥ 43॥
வேதா³ந்தவேத்³யம் ஸஜ்யோதிர்ஜ்யோதிஷாமபி பா⁴ஸகம் ।
நமாமி ஸச்சிதா³நந்த³தே³ஹரூபம் க³ஜாநநம் ॥ 44॥
யோகி³நாம் ஹ்ரு’தி³ஸம்ஸ்த²ம் ச யோகி³ப்⁴யோ யோக³தா³யகம் ।
பா⁴வாபா⁴வமயம் தே³வம் நமாமி ப⁴வவர்ஜிதம் ॥ 45॥
ஸர்வத்ர பக்ஷஹீநம் தம் ஸர்வபக்ஷத⁴ரம் ப்ரபு⁴ம் ।
நமாமி வக்ரதுண்டா³க்²யம் ப்³ரஹ்மப்³ரஹ்மாதி⁴பம் விபு⁴ம் ॥ 46॥
அஹோ பா⁴க்³யமஹோ பா⁴க்³யம் யேந த்³ரு’ஷ்டோ க³ஜாநந: ।
ஸர்வாகாரநிராகாரஹீநோऽயம் வக்ரதுண்ட³க: ॥ 47॥

ஶரணம் தே ப்ரபந்நோऽஸ்மி பாஹி மாம் ப⁴க்தவத்ஸல ।
ப்ரவணம் த்வத்பதே³ நித்யம் ஸம்ஸாரோத்தாரணைஷிணம் ॥ 48॥
ஏவம் ஸ்துத்வா வக்ரதுண்ட³ம் பாத³யோர்நிபபாத ஹ ।
புந: புந: ப்ரணம்யாऽஸௌ ப³த்³தா⁴ஞ்ஜலிபுட:ஸ்தி²த: ॥ 49॥
ஸ த்³ரு’ஷ்ட்வா தாத்³ரு’ஶம் தை³த்யம் ப⁴க்தியுக்தம் க³ஜாநந: ।
ஜகா³த³ தம் மஹாபா⁴க³ம் ப⁴க்தேஶோ பா⁴வதோஷித: ॥ 50॥
வக்ரதுண்ட³ உவாச ।
மத்ஸர த்வத்³விநாஶாய குபிதோऽஹம் ந ஸம்ஶய: ।
ஶரணாக³தநாஶம் ச நேச்சா²மி வ்ரு’ணு வாஞ்சி²தம் ॥ 51॥
இத³ம் த்வயா க்ரு’தம் ஸ்தோத்ரம் மத்ப்ரீதர்வர்த⁴நம் மஹத் ।
மஹைஶ்வர்யாயுராரோக்³யதா³யகம் த⁴நதா⁴ந்யத³ம் ॥ 52॥
புத்ரபௌத்ரகலத்ராதி³நாநாஸம்பத்கரம் பரம் ।
த⁴ர்மார்த²காமமோக்ஷாணாம் தா³யகம் ப்ரப⁴விஷ்யதி ॥ 53॥
முத்³க³ல உவாச ।
வக்ரதுண்ட³வச: ஶ்ருத்வா மத்ஸரோ ப⁴க்திஸம்யுத: ।
ஜகா³த³ வசநம் தத்ர வக்ரதுண்ட³ம் க்ரு’தாஞ்ஜலி: ॥ 54॥
மத்ஸர உவாச ।
ப்ரஸந்நோ யதி³ஸர்வேஶ மஹ்யம் தே³யோ வரோ யதி³ ।
ஸுத்³ரு’டா⁴ம் ச ததா³ ப⁴க்திம் த்வதீ³யாம் தே³ஹி விக்⁴நப ॥ 55॥
அந்யம் த்வம் மே வரம் தே³ஹி த்வத்³ப⁴க்தாஸ்தே ச மே ப்ரியா: ।
ஸ்தா²நம் தே³ஹி ததா² வ்ரு’த்திம் யோக³க்ஷேமகரீம் ப்ரபோ⁴ ॥ 56॥
மத்ஸரஸ்ய வச: ஶ்ருத்வா வக்ரதுண்ட³ஸ்தமப்³ரவீத் ।
அசலா பதி³ மே ப⁴க்திரத்³ய தே ஸம்ப⁴விஷ்யதி ॥ 57॥
ஸ்வஸ்வத⁴ர்மரதாந் ஜந்தூம்ஸ்தாந் ரக்ஷஸ்வ ச மத்ஸர ।
மதீ³யாந் ப்ரவராந் ப⁴க்தாம்ஸ்தாந பாலய ச யத்நத: ॥ 58॥
மதீ³யமூர்திபூஜா ச யத்ராதௌ³ஸ்மரணம் ப⁴வேத் ।
ஸர்வாரம்பே⁴ஷு தத்ர த்வம் மா விக்⁴நம் குரு தை³த்யப ॥ 59॥
அந்யத்ர ஸர்வபா⁴வேஷு கர்மஜ்ஞாநாதி³கர்த்ரு’ஷு ।

ஆஸுரேணைவ வர்தஸ்வ ப²லம் க்³ராஹ்யம் த்வயாऽஸுர ॥ 60॥
தேஷாம் ஹ்ரு’தி³ஸமாவிஶ்ய குரு ராஜ்யம் மஹாமதே ।
மத்³ப⁴க்த்யாதி³ஷு பா⁴வேஷு தா³ஸவத்த்வம் ஸதா³ ப⁴வ ॥ 61॥
ஏவமுக்தோ மஹாதை³த்யஸ்ததே²தி தமுவாச ஹ ।
ப்ரணிபத்ய க³ணேஶாநம் ஹர்ஷயுக்தேந சேதஸா ॥ 62॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே வக்ரதுண்ட³விஜயோ நாமாஷ்டத்ரிம்ஶோऽத்⁴யாய:
॥ 1.38

(Page க²ம். 1அ. 39 பாந 88)

1.39 வக்ரதுண்டா³ந்தர்தா⁴நம் நாமைகோநசத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
மத்ஸரம் ஶாந்திமாபந்நம் த்³ரு’ஷ்ட்வா தே³வர்ஷயஸ்ததா³ ।
ப்ரஹ்ரு’ஷ்டமநஸோ ஜாதாஸ்துஷ்டுவுஸ்தம் க³ஜாநநம் ॥ 1॥
தே³வர்ஷய ஊசு: ।
ஸதா³ ப்³ரஹ்மபூ⁴தம் விகாராதி³ஹீநம் விகாராதி³பூ⁴தம் மஹேஶாதி³வந்த்³யம் ।
அபாரஸ்வரூபம் ஸ்வஸம்வேத்³யமேகம் நமாம:ஸதா³ வக்ரதுண்ட³ம் ப⁴ஜாம: ॥ 2॥
அஜம் நிர்விகல்பம் கலாகாலஹீநம் ஹ்ரு’தி³ஸ்த²ம் ஸதா³ஸாக்ஷிரூபம் பரேஶம் ।
ஜநஜ்ஞாநகாரம் ப்ரகாஶைர்விஹீநம் நமாம:ஸதா³ வக்ரதுண்ட³ம் ப⁴ஜாம: ॥ 3॥
அநந்தஸ்வரூபம் ஸதா³நந்த³கந்த³ம் ப்ரகாஶஸ்வரூபம் ஸதா³ஸர்வக³ம் தம் ।
அநாதி³ம் கு³ணாதி³ம் கு³ணாதா⁴ரபூ⁴தம் நமாம:ஸதா³ வக்ரதுண்ட³ம் ப⁴ஜாம: ॥ 4॥
த⁴ராவாயுதேஜோமயம் தோயபா⁴வம் ஸதா³காஶரூபம் மஹாபூ⁴தஸம்ஸ்த²ம் ।
அஹங்காரதா⁴ரம் தமோமாத்ரஸம்ஸ்த²ம் நமாம:ஸதா³வக்ரதுண்ட³ம் ப⁴ஜாம: ॥ 5॥
ரவிப்ராணவிஷ்ணுப்ரசேதோயமேஶவிதா⁴த்ரஶ்விவைஶ்வாநரேந்த்³ரப்ரகாஶம் ।
தி³ஶாம் போ³த⁴கம் ஸர்வதே³வாதி⁴ரூபம் நமாம:ஸதா³ வக்ரதுண்ட³ம் ப⁴ஜாம: ॥ 6॥
உபஸ்த²த்வகு³க்தீக்ஷணஸ்த²ப்ரகாஶம் கராங்க்⁴ரிஸ்வரூபம் க்ரு’தக்⁴ராணஜிஹ்வம் ।

கு³த³ஸ்த²ம் ஶ்ருதிஸ்த²ம் மஹாக²ப்ரகாஶம் நமாம:ஸதா³ வக்ரதுண்ட³ம் ப⁴ஜாம: ॥
7॥
ரஜோரூபஸ்ரு’ஷ்டிப்ரகாஶே விதி⁴ம் தம் ஸதா³ பாலநே கேஶவம் ஸத்த்வஸம்ஸ்த²ம் ।
தமோரூபதா⁴ரம் ஹரம் ஸம்ஹரம் தம் நமாம:ஸதா³ வக்ரதுண்ட³ம் ப⁴ஜாம: ॥ 8॥
தி³ஶாதீ⁴ஶரூபம் ஸதா³ஶாஸ்வரூபம் க்³ரஹாதி³ப்ரகாஶம் த்⁴ருவாதி³ம் க²க³ஸ்த²ம் ।
அநந்தோடு³ரூபம் ததா³காரஹீநம் நமாம:ஸதா³ வக்ரதுண்ட³ம் ப⁴ஜாம: ॥ 9॥
மஹத்தத்வரூபம் ப்ரதா⁴நஸ்வரூபமஹங்காரதா⁴ரம் த்ரயீபோ³த⁴காரம் ।
அநாத்³யந்தமாயம் ததா³தா⁴ரபுச்ச²ம் நமாம:ஸதா³ வக்ரதுண்ட³ம் ப⁴ஜாம: ॥ 10॥
ஸதா³ கர்மதா⁴ரம் ப²லை:ஸ்வர்க³த³ம் தமகர்மப்ரகாஶேந முக்திப்ரத³ம் தம் ।
விகர்மாதி³நா யாதநாதா⁴ரபூ⁴தம் நமாம:ஸதா³ வக்ரதுண்ட³ம் ப⁴ஜாம: ॥ 11॥
அலோப⁴ஸ்வரூபம் ஸதா³ லோப⁴தா⁴ரம் ஜநஜ்ஞாநகாரம் ஜநாதீ⁴ஶபாலம் ।
ந்ரு’ணாம்ஸித்³தி⁴த³ம் மாநவம் மாநவஸ்த²ம் நமாம:ஸதா³வக்ரதுண்ட³ம் ப⁴ஜாம: ॥
12॥
லதாவ்ரு’க்ஷரூபம் ஸதா³ பக்ஷிரூபம் த⁴நாதி³ப்ரகாஶம் ஸதா³ தா⁴ந்யரூபம் ।
ப்ரஸூபுத்ரபௌத்ராதி³நாநாஸ்வரூபம் நமாம:ஸதா³ வக்ரதுண்ட³ம் ப⁴ஜாம: ॥ 13॥
க²கே³ஶஸ்வரூபம்வ்ரு’ஷாதி³ப்ரஸம்ஸ்த²ம் ம்ரு’கே³ந்த்³ராதி³போ³த⁴ம் ம்ரு’கே³ந்த்³ரஸ்வரூபம்
।
த⁴ராதா⁴ரஹேமாத்³ரிமேருஸ்வரூபம் நமாம:ஸதா³ வக்ரதுண்ட³ம் ப⁴ஜாம: ॥ 14॥
ஸுவர்ணாதி³தா⁴துஸ்த²ஸத்³ரங்க³ஸம்ஸ்த²ம் ஸமுத்³ராதி³மேக⁴ஸ்வரூபம்
ஜலஸ்த²ம் ।
ஜலே ஜந்துமத்ஸ்யாதி³நாநாவிபே⁴த³ம் நமாம:ஸதா³ வக்ரதுண்ட³ம் ப⁴ஜாம: ॥ 15॥
ஸதா³ ஶேஷநாகா³தி³நாக³ஸ்வரூபம் ஸதா³ நாக³பூ⁴ஷம் ச லீலாகரம் தை: ।
ஸுராரிஸ்வரூபம் ச தை³த்யாதி³பூ⁴தம் நமாம:ஸதா³ வக்ரதுண்ட³ம் ப⁴ஜாம: ॥ 16॥
வரம் பாஶதா⁴ரம் ஸதா³ ப⁴க்தபோஷம் மஹாபௌருஷம் மாயிநம் ஸிம்ஹஸம்ஸ்த²ம்
।
சதுர்பா³ஹுதா⁴ரம் ஸதா³ விக்⁴நநாஶம் நமாம:ஸதா³ வக்ரதுண்ட³ம் ப⁴ஜாம: ॥ 17॥
க³ணேஶம் க³ணேஶாதி³வந்த்³யம் ஸுரேஶம் பரம் ஸர்வபூஜ்யம் ஸுபோ³தா⁴தி³க³ம்யம்
।

மஹாவாக்யவேதா³ந்தவேத்³யம் பரேஶம் நமாம:ஸதா³வக்ரதுண்ட³ம் ப⁴ஜாம: ॥ 18॥
அநந்தாவதாரை:ஸதா³ பாலயந்தம் ஸ்வத⁴ர்மாதி³ஸம்ஸ்த²ம் ஜநம் காரயந்தம் ।
ஸுரைர்தை³த்யபைர்வந்த்³யமேகம் ஸமம் த்வாம் நமாம: ஸதா³ வக்ரதுண்ட³ம்
ப⁴ஜாம: ॥ 19॥
(Page க²ம். 1அ. 39 பாந 89)

த்வயா நாஶிதோऽயம் மஹாதை³த்யபூ⁴ப: ஸுஶாந்தேர்த⁴ரோऽயம் க்ரு’தஸ்தேந
விஶ்வம் ।
அக²ண்ட³ப்ரஹர்ஷேண யுக்தம் ச தம் வை நமாம:ஸதா³ வக்ரதுண்ட³ம் ப⁴ஜாம: ॥
20॥
ந விந்த³ந்தி யம் வேத³வேத³ஜ்ஞமர்த்யா ந விந்த³ந்தி யம் ஶாஸ்த்ரஶாஸ்த்ரஜ்ஞபூ⁴பா:
।
ந விந்த³ந்தி யம் யோக³யோகீ³ஶகாத்³யா நமாம:ஸதா³வக்ரதுண்ட³ம் ப⁴ஜாம: ॥ 21॥
ந வேதா³ விது³ர்யம் ச தே³வேந்த்³ரமுக்²யா ந யோகை³ர்முநீந்த்³ரா வயம் கிம்
ஸ்துமஶ்ச ।
ததா²ऽபி ஸ்வபு³த்⁴யா ஸ்துதம் வக்ரதுண்ட³ம் நமாம:ஸதா³வக்ரதுண்ட³ம் ப⁴ஜாம: ॥
22॥
முத்³க³ல உவாச ।
ஏவம் ஸ்துத்வா வக்ரதுண்ட³ம் ஸ்தி²தா தே³வஷர்ய: ப்ரபோ⁴ ।
ப³த்³தா⁴ஞ்ஜலிபுடா:ஸர்வே தூஷ்ணீம்பா⁴வேந மாநத³ ॥ 23॥
தே³வாநாம் ச முநீநாம் ஸ ஸ்துதிம் ஶ்ருத்வா க³ஜாநந: ।
உவாச தாந் ப்ரஸந்நாத்மா ஹஷர்யந் வசநம் மஹத் ॥ 24॥
வக்ரதுண்ட³ உவாச ।
ஶ‍்ரு’ணுத்⁴வம் முநய:ஸர்வே தே³வா மே வசநம் மஹத் ।
ப⁴வத்க்ரு’தமித³ம் ஸ்தோத்ரம் மத்ப்ரீதேர்வத⁴நம் ப⁴வேத் ॥ 25॥
அநந ஸ்தௌதி யோ நித்யம் மாம் தஸ்ய பரிபூரயே ।
போ⁴கா³ந்நாநாவிதா⁴ம்ஶ்சைவ புத்ரபௌத்ராதி³ஸம்பத:³ ॥ 26॥
யம் யமிச்ச²தி தம் தம் ச தா³ஸ்யேऽஹம் நாத்ர ஸம்ஶய: ।
பு⁴க்திமுக்திப்ரத³ம் சைதத்³ப்³ரஹ்மபூ⁴யகரம் ப⁴வேத் ॥ 27॥
நாநாஸித்³தி⁴ப்ரத³ம் சைவ ஹ்ரு’தி³ பு³த்³தி⁴ப்ரகாஶகம் ।

ஸுரேந்த்³ரைர்வந்த்³யதாம் யாதி யோ மாம் ஸ்தௌதி த்வநேந ஸ: ॥ 28॥
ஸஹஸ்ராவர்தநாந் மர்த்ய: காராக்³ரு’ஹக³தம் நரம் ।
மோசயேந்நாத்ர ஸந்தே³ஹோ மத்ப்ரிய:ஸர்வதா³ ப⁴வேத் ॥ 29॥
அபராத⁴ஶதைர்யுக்தோ யோ வை ப⁴வதி மாநவ: ।
தஸ்யாபராத⁴ஸஹநம் கரோமி ஸ்தோத்ரபாட²த: ॥ 30॥
ஏகவிம்ஶதிவாரம் ய ஏகவிம்ஶத்³தி³நாநி வை ।
படி²ஷ்யதி ஸதா³ தஸ்மை சிந்திதம் ப்ரத³தா³ம்யஹம் ॥ 31॥
ஏகவிம்ஶதிகா: ஶ்லோகா ப⁴வத்³பி⁴ர்மத்ப்ரியாத்மகை: ।
க்ரு’தாஸ்தைர்மாம் ஸ தே³வாஸ்து ஸ்துதா வை முநயோऽகி²லா: ॥ 32॥
தேந விக்⁴நவிஹீநாஶ்ச ஸ்வத⁴ர்மருசயஸ்ததா² ।
ப⁴விஷ்யத² மஹாபா⁴கா³ பு⁴க்திமுக்திப்ரதா³ஸ்ததா² ॥ 33॥
வரம் ப்³ரூத மஹாபா⁴கா³ யேஷாம் யந்மநஸி ஸ்தி²தம் ।
தத்³தா³ஸ்யாமி ந ஸந்தே³ஹ:ஸ்தோத்ரஸந்தோஷிதோ ஹ்யஹம் ॥ 34॥
முத்³க³ல உவாச ।
ஏவமுக்தா:ஸுரா:ஸர்வே முநயஸ்தம் ப்ரணம்ய ச ।
ப்ரஹ்ரு’ஷ்டமாநஸா ஊசுர்வக்ரதுண்ட³ம் மஹாப³லம் ॥ 35॥
தே³வர்ஷய ஊசு: ।
யதி³ ப்ரஸந்நதாம் யாதோ வக்ரதுண்ட³ த³தா³ஸி சேத் ।
த்வதீ³யாமசலாம் ப⁴க்திம் தே³ஹி நாத² த³யாநிதே⁴ ॥ 36॥
யதி³ ப்ராப்தா த்வதீ³யா ச ப⁴க்திர்ஜந்தோஸ்ததா³ ப்ரபோ⁴ ।
கிம் து³ர்லப⁴ம் ப⁴வேத்தஸ்ய ஹஸ்தகா:³ஸர்வஸித்³த⁴ய: ॥ 37॥
அதோ ப⁴க்திம் மஹாபா⁴க³ தே³ஹி நோ விக்⁴நநாயக ।
தயா த்ரு’ப்தா ப⁴விஷ்யாமஸ்த்வத்பாத³ப்ரவணா வயம் ॥ 38॥
தேஷாம் வசநமாகர்ண்ய தே³வதே³வோ க³ஜாநந: ।
ஜகா³த³ பா⁴வக³ம்பீ⁴ரம் ஜ்ஞாதா விஜ்ஞஜநப்ரிய: ॥ 39॥
வக்ரதுண்ட³ உவாச ।
மதீ³யா ப⁴க்திரசலா ப⁴விஷ்யதி ந ஸம்ஶய: ।
ப⁴வதாம் பா⁴வயுக்தாநாம் போ⁴ போ⁴ தே³வர்ஷய: க²லு ॥ 40॥

அந்தர்த³தே⁴ ஸ உக்தைவம் வக்ரதுண்டோ³ க³ணேஶ்வர: ।
பஶ்யதாம் முநிதே³வாநாம் ஸ்வாநந்த³ஸ்தோ² ப³பூ⁴வ ஹ ॥ 41॥
ததோ தே³வர்ஷய:ஸர்வே கி²ந்நா:ஸ்வஸ்வபத³ம் யயு: ।
(Page க²ம். 1அ. 40 பாந 90)

த்⁴யாயந்தஶ்ச தமேவைதே வக்ரதுண்ட³ம் ஸுஸித்³தி⁴த³ம் ॥ 42॥
மத்ஸரோऽபி தத:ஸர்வைர்தை³த்யை: பரிவ்ரு’தோ யயௌ ।
ஸ்வம் பத³ம் பாலயந் ஶீக்⁴ரம் ஸுஶாந்தோ ஹ்யப⁴வத் ஸதா³ ॥ 43॥
தம் த்யக்த்வா தை³த்யஸங்கா⁴ஸ்தே யயு:ஸ்வம் ஸ்வம் க்³ரு’ஹம் முநே ।
ஏவம் மத்ஸரமாஹாத்ம்யம் வக்ரதுண்டே³ந காரிதம் ॥ 44॥
ஸ ஏவ வக்ரதுண்ட³ஸ்து ஸ்ரு’ஜத்யவதி ச ப்ரபு: ⁴ ।
ஹரதே பா⁴வஹீந:ஸந் நாத்³யமத்⁴யாந்தக:³ஸ்வயம் ॥ 45॥
ஏவம் நாநாவதாரேண ஸ்வஸ்வத⁴ர்மரதாந் ஸுராந் ।
அஸுராந் மாநவாதீ³ம்ஶ்ச குருதே வக்ரதுண்ட³க: ॥ 46॥
அவதாரா அநந்தாஶ்ச வக்ரதுண்ட³ஸ்ய போ⁴ விபோ⁴ ।
சரித்ரமகி²லம் தேஷாம் கதி²தும் ஶக்யதே ந வை ॥ 47॥
ப்³ரஹ்மணா ஷண்முகே²நாऽபி விஷ்ணுநா ஶங்கரேண ச ।
ஶேஷேண முநிபி⁴ஶ்சைவ வேதை:³ காஹம் ச தத்ர வை ॥ 48॥
தி³வோதா³ஸஶமார்தா²ய ஸ ஏவம் வக்ரதுண்ட³க: ।
ஶிவபுத்ரத்வமாபந்நோ டு⁴ண்டி⁴ராஜேதி நாமத: ॥ 49॥
வாமநஸ்ய வரம் தா³தும் ஸ ஏவ க³ணநாயக: ।
ப்ரகடோऽபூ⁴ந் மஹாதேஜாஸ்தஸ்யாக்³ரே ப⁴க்தபாலக: ॥ 50॥
ஏவம் நாநாவதாரைஶ்ச ப⁴க்தரக்ஷணலாலஸ: ।
கரோதி ப⁴க்தஸம்ரக்ஷாம் ஜாநீஹி த்வம் ப்ரஜாபதே ॥ 51॥
ப்³ரஹ்மணா ஸ்ரு’ஷ்டிகார்யார்த²ம் வ்யாகுலேந ஸ ந ஸ்ம்ரு’த: ।
வக்ரதுண்ட³ஸ்ததோ தை³த்யோ மத்ஸர: ப்ரவிவேஶ தம் ॥ 52॥
தேநாஸுரஸ்வபா⁴வேந பீடி³தோ விதி⁴ரத்³பு⁴தம் ।
விக்⁴நயுக்தோऽப⁴வத்தத்ர ஸ்ரு’ஷ்டிம் கர்தும் ந ஸ க்ஷம: ॥ 53॥
புராதநம் வச:ஸ்ம்ரு’த்வா புநஸ்தம் ஶரணம் யயௌ ।

mudgalapurANam1.pdf 167



முத்³க³லபுராணம் க²ண்ட:³ 1 வக்ரதுண்ட³சரிதம்

விதி⁴ர்விக்⁴நவிஹீந:ஸ ஸஸர்ஜ ஸகலம் ஜக³த் ॥ 54॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே வக்ரதுண்டா³ந்தர்தா⁴நம் நாமைகோநசத்வாரிம்ஶோऽத்⁴யாய:
॥ 1.39

1.40 ப்³ரஹ்மணஸ்தபஶ்சரணம் நாம சத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
த³க்ஷ உவாச ।
த⁴ந்யோऽஸ்ம்யநுக்³ரு’ஹீதோऽஸ்மி யத்த்வயா ஶ்ராவிதம் மஹத் ।
சரித்ரம் வக்ரதுண்ட³ஸ்ய ப்³ரஹ்மபூ⁴யகரம் மஹத் ॥ 1॥
ஶ்ருத்வா ஶ்ருத்வா ந மே த்ரு’ப்திர்ஜாயதேऽம்ரு’ததோ யதா² ।
இச்சா²மி தத்புந: ஶ்ரோதும் பூஜிதோ விதி⁴நா கத²ம் ॥ 2॥
விஸ்தரேண ச மே ப்³ரூஹி கதா²ம் பாபாபநோதி³நீம் ।
ஶ்ரோது: ப்ரஷ்டுஶ்ச வக்துஶ்ச த்ரயாணாம் ஸர்வஸித்³தி⁴தா³ம் ॥ 3॥
ஸூத உவாச ।
த³க்ஷஸ்ய வசநம் ஶ்ருத்வா முத்³க³லஸ்தமுவாச ஹ ।
உத்பு²ல்லநயநோ ஹர்ஷாத்³கா³ணேஶேந்த்³ர:ஸ ஶௌநக ॥ 4॥
முத்³க³ல உவாச ।
ஶ‍்ரு’ணு த³க்ஷ மஹாபா⁴க³ த⁴ந்யோऽஸி ந ச ஸம்ஶய: ।
யேந தே க³ணராஜஸ்ய கதா²யாம் ப்ரீதிரத்³பு⁴தா ॥ 5॥
அல்பபுண்யவதோ டு⁴ண்டி⁴கதா²யா அவதா⁴ரணே ।
ஶ்ரவணே ச ததா² ப்ரீதிர்ஜாயதே ந கதா³சந ॥ 6॥
அதஸ்தேஹம் ப்ரவக்ஷ்யாமி த்வதா³த³ரஸுதோஷித: ।
ஸங்க்ஷேபேண கதா²ம் தி³வ்யாம் க³ணேஶஸ்ய மஹாத்மந: ॥ 7॥
ப்ரலயாதௌ³ க³ணேஶேந ஸ்ரு’ஷ்டா: பஞ்ச ஸுராதி⁴பா: ।
தேஷாம் தப:ப்ரபா⁴வேண ப்ரஸந்நோ வரதோ³ऽப⁴வத் ॥ 8॥
வரஸ்யைவ ப்ரபா⁴வேண ஸமர்தா²ஸ்தே ப³பூ⁴விரே ।
(Page க²ம். 1அ. 40 பாந 91)

ஸ்வஸ்வகார்யே ப்ரவ்ரு’த்தாஶ்ச ஸாவதா⁴நேந சேதஸா ॥ 9॥
ஸ்ரு’ஷ்டிப்ரகரணே ப்³ரஹ்மா ப்ரவ்ரு’த்தோ ஜக³தோऽப⁴வத் ।
ந ஸஸ்மார க³ணேஶாநம் விஸ்ம்ரு’த்யாதௌ³ தத³ர்சநம் ॥ 10॥
தேந ப்⁴ராந்தோऽப⁴வத் ஸத்³யோ மாநஸே க³ர்வமாத³தே⁴ ।
த்ரிலோகே நைவ மத்துல்ய:ஸ்ரஷ்டாऽஹம் நாத்ர ஸம்ஶய: ॥ 11॥
ஸ்ரு’ஜாமி ஸகலம் விஶ்வம் ததா³ விஷ்ணுஶ்ச பாதி வை ।
ருத்³ர:ஸம்ஹரதே தச்ச ஶக்திர்மோஹம் கரோதி ச ॥ 12॥
ஸூர்ய: கர்மப்ரகாஶம் ச கரோதி ஜக³தி ப்ரபு: ⁴ ।
ந ஸ்ரு’ஷ்டம் சேந் மயா விஶ்வம் தே³வத்வம் து நிரர்த²கம் ॥ 13॥
மமாஜ்ஞாதௌ³ க³ணேஶேந க்ரு’தா ஸ்ரு’ஷ்டௌ விஶேஷத: ।
மதீ³யாம் பாத்ரதாம் த்³ரு’ஷ்ட்வா தஸ்மாந்நாந்யோऽஸ்தி மத்ஸம: ॥ 14॥
இதி க³ர்வேண மநஸி மோஹிதோऽபூ⁴த் பிதாமஹ: ।
ததோ விக்⁴நக³ணாஸ்தத்ர ப்ரப³பூ⁴வுரநேகஶ: ॥ 15॥
ஸ்ரு’ஷ்டிம் விரசயந்தம் தம் ப்³ரஹ்மாணம் ப்ராப்ய தா³ருண: ।
நாநாரூபா மஹாவீர்யாஸ்தாட³யாமாஸுரோஜஸா ॥ 16॥
த்ரிநேத்ரா: பஞ்சநேத்ராஶ்ச ப்ரு’ஷ்ட²நேத்ரா மஹாப³லா: ।
த³ஶதுண்டா³ஸஹஸ்ரம் ச முகா²நி த³த⁴த: பரே ॥ 17॥
ஏவம் நாநாஸ்வரூபாஸ்தே விதி⁴ம் த்⁴ரு’த்வா ப்ரரேமிரே ।
பா³லக்ரீட³நகம் க்ரு’த்வா து:³க²யுக்தம் மஹாப³லா: ॥ 18॥
ஏவம் ஸ பரவாந் ப்³ரஹ்மா க³ர்வம் ஸர்வம் ப்ரமுச்ய வை ।
ஜகா³ம ஶரணம் தே³வம் க³ணேஶம் விக்⁴நநாயகம் ॥ 19॥
க³தக³ர்வோ ஹ்ரு’தி³ஸ்ம்ரு’த்வா துஷ்டாவ க³ணநாயகம் ।
தேந விக்⁴நக³ணா:ஸர்வேம்ऽதர்தா⁴நம் தத்ர சக்ரிரே ॥ 20॥
முக்தோ விக்⁴நைஸ்ததா³ ப்³ரஹ்மா ததாப பரமம் தப: ।
ஷட³க்ஷரேண மந்த்ரேண வக்ரதுண்ட³மதோஷயத் ॥ 21॥
வாயுப⁴க்ஷோऽப⁴வத்³ப்³ரஹ்மா பாதா³ங்கு³ஷ்டா²க்³ரஸம்ஸ்தி²த: ।
சகார தேஜஸா வ்ரு’த்திம் க³ணேஶே நிஶ்சலாம் தத: ॥ 22॥

ஏவம் தி³வ்யஸஹஸ்ரம் ஸ தபஸ்தேபே ஸுதா³ருணம் ।
ததோ பூ⁴தாநி ஸர்வாநி வ்யாகுலாணி ததா³ऽப⁴வந் ॥ 23॥
ததஸ்தஸ்யோக்³ரதபஸா ப்ரஸந்நோ வக்ரதுண்ட³க: ।
ஆயயௌ ப⁴க்தராஜம் தம் ப⁴க்திபா⁴வேந தோஷித: ॥ 24॥
தேஜோரூபீ மஹாகாயோ வக்ரதுண்ட³ஶ்சதுர்பு⁴ஜ: ।
ஸிம்ஹாரூட⁴ஸ்த்ரிநேத்ரஶ்ச பாஶாங்குஶத⁴ரோ விபு: ⁴ ॥ 25॥
வரதா³ப⁴யஹஸ்தஶ்ச ப்ரு’து²வக்ஷா மஹோத³ர: ।
ஸித்³தி⁴பு³த்³தி⁴யுதஶ்சிந்தாமணிநா ச விராஜித: ॥ 26॥
நாநாலங்காரஸம்யுக்த: ஶேஷநாபி⁴ர்க³ஜாநந: ।
ஸிந்தூ³ராருணதே³ஹஶ்ச நாநாவஸ்த்ரத⁴ர: ப்ரபு: ⁴ ॥ 27॥
தம் த்³ரு’ஷ்ட்வா ப⁴யபீ⁴தோऽஸௌ விதா⁴தா ஸ்தௌதி தம் பரம் ।
க³ணேஶம் ஹ்ரு’தி³ஸஞ்சிந்த்ய நாநாஸ்தோத்ரைர்விதா⁴நத: ॥ 28॥
வக்ரதுண்ட:³ஸ்துவந்தம் தமுவாச க⁴நநிஸ்வந: ।
வரம் வ்ரு’ணு விதா⁴தஸ்த்வம் தா³ஸ்யாமி து ந ஸம்ஶய: ॥ 29॥
இதி தஸ்ய வச: ஶ்ருத்வா ப்³ரஹ்மா தம் ப்ரணநாம ச ।
உவாச ஸௌம்யரூபேண வரம் தே³ஹி க³ஜாநந ॥ 30॥
ப்³ரஹ்மணோ கி³ரமாகர்ண்ய ஸௌம்யதேஜா க³ஜாநந: ।
உவாச தம் மஹாபா⁴க³ம் ப⁴க்திபா⁴வேந தோஷித: ॥ 31॥
வக்ரதுண்ட³ உவாச ।
ஸ்வாநந்த³நக³ரே ஸம்ஸ்த²ம் ஸதை³தாத்³ரு’ஶரூபகம் ।
ம்ரு’த்யுலோகே ஸ்தி²தஸ்த்வம் ச கத²ம் த்³ரக்ஷ்யஸி மாநத³ ॥ 32॥
தபஸா ப⁴க்திபா⁴வேந தோஷிதோऽஹம் த்வயா விதே⁴ ।
தேந ஸௌம்யஸ்வரூபேண த்வத³க்³ரே ஸம்ஸ்தி²தோऽப⁴வம் ॥ 33॥
த்வம் து மத்தோ வராந் ப்³ரூஹி தா³ஸ்யேऽஹம் வாஞ்சி²தாந் பராந் ।
(Page க²ம். 1அ. 41 பாந 92)

மயி ப்ரஸந்நதாம் யாதே து³ர்லப⁴ம் ந ப⁴விஷ்யதி ॥ 34॥
க³ணேஶவசநம் ஶ்ருத்வா ப்³ரஹ்மா தம் ப்ரணநாம ச ।
ப³த்³தா⁴ஞ்ஜலிபுடோ பூ⁴த்வா ஸ்தோதும் தமுபசக்ரமே ॥ 35॥

॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே ப்³ரஹ்மணஸ்தபஶ்சரணம் நாம சத்வாரிம்ஶோऽத்⁴யாய:
॥ 1.40

1.41 த³ம்பா⁴ஸுரராஜ்யாபி⁴ஷேகோ நாம ஏகசத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
ப்³ரஹ்மோவாச ।
நமஸ்தே வக்ரதுண்டா³ய க³ணேஶாய மஹாத்மநே ।
அநந்தாநந்தபாராய விக்⁴நேஶாய நமோ நம: ॥ 1॥
நமோ ப⁴க்திப்ரியாயைவ ப⁴க்தஸம்ரக்ஷகாய தே ।
அப⁴க்தகாமநாஶாய ஸர்வதா³த்ரே நமோ நம: ॥ 2॥
நிர்கு³ணாய நிரூபாய நிர்மலாய கு³ணாத்மநே ।
அநந்தாநநதா⁴ராய ஸிம்ஹவாஹாய தே நம: ॥ 3॥
அநாதி³ரூபகாயைவ நம:ஸர்வப்ரியங்கர ।
வேதா³ந்தவேத்³யதே³ஹாய க³ஜவக்த்ராய தே நம: ॥ 4॥
அநந்தோத³ரஸம்ஸ்தா²ய நாநாபோ⁴க³கராய தே ।
மாயாதா⁴ராய மாயாயா மோஹகாய நமோ நம: ॥ 5॥
அமேயஶக்தயே துப்⁴யமநாதா⁴ராய த³ம்ஷ்ட்ரிணே ।
சதுர்பா³ஹுயுதாயைவ ஸ்வாநந்த³பதயே நம: ॥ 6॥
ஸித்³தி⁴பு³த்³தி⁴ப்ரதா³யைவ ஸித்³தி⁴பு³த்³தி⁴த⁴ராய ச ।
ப்³ரஹ்மபூ⁴தாய தே³வாய விக்⁴நஹர்த்ரே நமோऽஸ்து தே ॥ 7॥
வக்ரதுண்ட³ ப்ரஸந்நஸ்த்வம் மஹ்யம் தே³ஹி ததா³நக⁴ ।
த்வதீ³யாமசலாம் ப⁴க்திம் யயா ப³ந்தோ⁴ ந வித்³யதே ॥ 8॥
த்வதா³ஜ்ஞயா ப்ரவ்ரு’த்தோऽஹம் தத்ர ஸாமர்த்²யமத்³பு⁴தம் ।
ஸ்ரு’ஷ்டௌ தே³ஹி க³ணாதீ⁴ஶ விக்⁴நஹீநம் ச மே ஸதா³ ॥ 9॥
அஹம் ஸ்ரஷ்டா ச ஸர்வேஷாம் த்வயா ப்ரோக்தோ க³ஜாநந ।
அதஸ்த்வம் புத்ரபா⁴வேந க்³ரு’ஹே மே திஷ்ட² மாயயா ॥ 10॥
த்வம் ஸாக்ஷாத்³ப்³ரஹ்மபூ⁴தஶ்சேத்³யதி³ புத்ரோ ப⁴விஷ்யஸி ।

ததா³ஹம் ப³ந்த⁴நாந்முக்தோ ப⁴விஷ்யாமி ச ராஜஸாத் ॥ 11॥
தவ மாதா பிதா ஸ்வாமிந் ப³ந்த⁴யுக்தௌ க்ரு’தௌ யதி³ ।
ததா³ வேதா³தி³கம் ஸர்வம் மித்²யாபூ⁴தம் ப⁴விஷ்யதி ॥ 12॥
நாமக்³ரஹணமாத்ரேண ப்³ரஹ்மபூ⁴யப்ரதோ³ ப⁴வாந் ।
கிம் புந: புத்ரபா⁴வேந த்வம் சேத் ஸ்தா²ஸ்யஸி மே க்³ரு’ஹே ॥ 13॥
அந்யச்ச லாலநம் குர்யாம் ஸேவநம் பூஜநம் ததா² ।
நிரந்தரம் ப்ரபஶ்யேயம் ப⁴வேயமதுலஸ்தத: ॥ 14॥
ப்³ரஹ்மணோ வசநம் தஸ்ய ஶ்ருத்வா க³ணபதி:ஸ்வயம் ।
ஜகா³த³ தம் மஹாபா⁴க³ம் ஹர்ஷயந் ஸர்வபா⁴வவித் ॥ 15॥
வக்ரதுண்ட³ உவாச ।
த்வயா யத் ப்ரார்தி²தம் ப்³ரஹ்மந் தத³ஸ்து ஸகலம் கில ।
ஸ்ரு’ஷ்டிகத்ரு’ர்த்வஸாமர்த்²யமத்³பு⁴தம் தே ப⁴விஷ்யதி ॥ 16॥
நிர்விக்⁴நம் ஸர்வகார்யேஷு மத்ஸ்ம்ரு’த்யா ப்ரப⁴விஷ்யதி ।
யம் யமிச்ச²ஸி தம் தம் த்வம் காமம் ப்ராப்ஸ்யஸி ஸர்வதா³ ॥ 17॥
தவ புத்ரோ ப⁴விஷ்யாமி தாரகோ மாயயாம்ஶத: ।
வாஞ்சி²தம் பூரயிஷ்யாமி ப⁴க்திபா⁴வேந தோஷித: ॥ 18॥
த்வயா க்ரு’தமித³ம் ஸ்தோத்ரம் ஸர்வத³ம் ப்ரப⁴விஷ்யதி ।
மம ப்ரீதிகரம் ப்³ரஹ்மந் ப்³ரஹ்மபூ⁴யப்ரத³ம் ததா² ॥ 19॥
(Page க²ம். 1அ. 41 பாந 93)

இத்யுக்த்வாந்தர்த³தே⁴ த³க்ஷ வக்ரதுண்ட:³ ப்ரதாபவாந் ।
ப்³ரஹ்மாऽபி விமநா பூ⁴த்வா தத்ர வை ஸம்ஸ்தி²தோऽப⁴வத் ॥ 20॥
வக்ரதுண்ட³ப்ரஸாதே³ந நிர்மமே ஸகலம் ஜக³த் ।
சராசரமயம் ஸர்வம் யதா²யோக்³யம் சகார ஹ ॥ 21॥
ஸ்ரு’ஷ்ட்வா த்ரிபு⁴வநம் ஸர்வம் க்ரு’தக்ரு’த்ய இவாऽப⁴வத் ।
ஸ்தி²த:ஸ்வஸுக²நிஷ்ட:²ஸந் வக்ரதுண்ட³ம் ஸ ஸம்ஸ்மரந் ॥ 22॥
ஏகதா³ வாயுவேகே³ந கம்பித:ஸ ப்ரஜாபதி: ।
தஸ்மாத் புருஷரூபேண த³ம்ப⁴ஶ்ச ப்ரகடோऽப⁴வத் ॥ 23॥
தத்புர: புருஷஶ்ரேஷ்ட²ஶ்சதுர்பா³ஹுத⁴ர: க²ல: ।

க³தா³சக்ரத்ரிஶூலாஸ்த்ரத⁴நுர்பா³ணத⁴ரோ ப³பௌ⁴ ॥ 24॥
ரூபேண தேஜஸா பூர்ணோ வீர்யேண ஹ்யதுல: பர: ।
மஹாகாயோ மஹாபா³ஹு:ஸ்தி²த: பர்வதஸந்நிப: ⁴ ॥ 25॥
தம் த்³ரு’ஷ்ட்வா விஸ்மிதோ ப்³ரஹ்மா பப்ரச்ச² ச நரம் தத: ।
கஸ்ய த்வம் குத ஆயாத: கிம் கார்யம் தேऽத்ர வர்ததே ॥ 26॥
வத³ மே ப்ரு’ச்ச²தே ஸர்வம் மஹாப³லபராக்ரம ।
த⁴ந்யோऽஸி ரூபலாவண்யயுக்த: பரமஶோப⁴ந: ॥ 27॥
ப்³ரஹ்மணோ வச ஆகர்ண்ய மேக⁴க³ம்பீ⁴ரயா கி³ரா ।
உவாச தம் விதா⁴தாரம் ஸ்மயமாந இத³ம் வச: ॥ 28॥
புருஷ உவாச ।
விதே⁴ऽஹம் த்வாம் ப்ரஜாநாமி ப்ரபா⁴வாந் மே ச மாநத³ ।
தவாங்க³கம்பஸம்பூ⁴தம் மாம் ஜாநீஹி ப்ரஜாபதே ॥ 29॥
தே³ஹி மே நாம யோக்³யம் த்வம் புத்ரோऽஹம் தே ச ஸுவ்ரத ।
ஸ்தா²நம் தே³ஹி ததா² வ்ரு’த்திம் யோக³க்ஷேமகரீம் பராம் ॥ 30॥
வசஸ்தஸ்ய ஸமாகர்ண்ய தமூசே பத்³மஸம்ப⁴வ: ।
ஹாஸ்யம் க்ரு’த்வா மஹாபா³ஹு: ப்ரீணயந் வாக்யமாத³ராத் ॥ 31॥
ப்³ரஹ்மோவாச ।
கிம் மாம் ஜாநாஸி புத்ர த்வம் த³ம்பே⁴ந ப்ரப்³ரவீஷி ரே ।
அதஸ்த்வம் த³ம்ப⁴நாமா வை ப⁴விஷ்யஸி மஹாக²ல: ॥ 32॥
யத்ர தத்ர க³திஸ்தே வை ப⁴விஷ்யதி மஹாஸுர ।
போ⁴கா³ந்நாநாவிதா⁴ந் பு⁴ங்க்ஷ்வ யதா²ருசி யதா²ஸுக²ம் ॥ 33॥
ஏவமுக்தோ மஹாபா³ஹுஸ்தம் ஜகா³ம ப்ரணம்ய ஸ: ।
ப்ரத³க்ஷிணீக்ரு’த்ய விதி⁴ம் க்ஷிதிமண்ட³லமாத³ராத் ॥ 34॥
தத்ராக³த்ய விசாரம் ஸ க்ரு’தவாந் மாநஸே க²ல: ।
ப்³ரஹ்மணாऽஸத்க்ரு’தோऽஹம் வை தஸ்ய க³ர்வம் ஹராம்யஹம் ॥ 35॥
விசார்ய ஸஹஸா த³ம்போ⁴ ஜகா³ம ஶரணம் கவிம் ।
தேநோபதி³ஷ்டமந்த்ரேண ப்³ரஹ்மாணம் ஸமதோஷயத் ॥ 36॥
ஏகபாதே³ந திஷ்ட²ந் ஸந்நிராஹாரபராயண: ।

ததாப தப உக்³ரம் வை வர்ஷாணாமயுதம் க³தம் ॥ 37॥
தஸ்யைவ தபஸா ஸர்வம் வ்யாகுலம் ஸசராசரம் ।
ந ஸ்தா²துமஶகத் ஸ்தா²நே ப⁴யபீ⁴தம் ப³பூ⁴வ ஹ ॥ 38॥
தத் த்³ரு’ஷ்ட்வா பரமாஶ்சர்யம் ப்³ரஹ்மா தே³வக³ணை:ஸஹ ।
ஆயயௌ தம் வரம் தா³தும் தபஸா தோஷித: ப்ரபு: ⁴ ॥ 39॥
காஷ்ட²வத்தம் ஸ்தி²தம் வீக்ஷ்ய விஸ்மித: கமலாஸந: ।
ஜகா³த³ தம் மஹாபா⁴க³ம் ஹர்ஷயந்நிவ பா⁴ஷயா ॥ 40॥
ப்³ரஹ்மோவாச ।
வரம் வ்ரு’ணு மஹாபா⁴க³ யம் யம் மநஸி ஸம்ஸ்தி²தம் ।
ஈப்ஸிதம் பூரயிஷ்யாமி நாத்ர கார்யா விசாரணா ॥ 41॥
ப்³ரஹ்மணோ வசநம் ஶ்ருத்வா த³ம்ப: ⁴ பரமஹர்ஷித: ।
தம் ப்ரணம்ய ப்ரதுஷ்டாவ ப³த்³தா⁴ஞ்ஜலிபுடோ ப³லீ ॥ 42॥
த³ம்ப⁴ உவாச ।
நமஸ்தே ஸ்ரு’ஷ்டிகர்த்ரே வை ஸ்ரு’ஷ்டிபாத்ரே ப்ரஜாபதே ।
ஸ்ரு’ஷ்டிஹர்த்ரே த்ரிரூபாய ப்³ரஹ்மவிஷ்ணுஶிவாத்மநே ॥ 43॥
த்வயா ததமித³ம் ஸர்வம் த்வதா³தா⁴ரம் மஹாப்ரபோ⁴ ।
(Page க²ம். 1அ. 42 பாந 94)

த்வயி ஸுப்தே ஜக³ந்நஷ்டம் ப⁴விஷ்யதி ந ஸம்ஶய: ॥ 44॥
சராசமயோ பூ⁴த்வா க்ரீட³ஸி த்வம் பிதாமஹ ।
ஏகாநேகப்ரபே⁴தே³ந த்வம் ஸ்தி²தோऽஸி ஜக³த்ப்ரபோ⁴ ॥ 45॥
அணுப்⁴யோऽணுதரஸ்த்வம் ச மஹத்³ப்⁴யஶ்ச மஹாந் கில ।
கஸ்த்வாம் ஸ்தோதும் ஸமர்த:²ஸ்யாத்³ ப்³ரஹ்மாகாரேண ஸம்ஸ்தி²தம் ॥ 46॥
மஹத்³பா⁴க்³யம் விபோ⁴ மேऽத்³ய யேந தே த³ர்ஶநம் பரம் ।
ப்ராப்தம் ஸகலபாபக்⁴நமக்³ரே ஶுப⁴கரம் ததா² ॥ 47॥
யதி³ ப்ரஸந்நதாம் யாதோ யதி³ தே³யோ வரோ மஹாந் ।
ததா³ மே வாஞ்சி²தம் ஸர்வம் பூரயஸ்வ ப்ரஜாபதே ॥ 48॥
ராஜ்யம் த்ரைலோக்யஸ்ய ததா² மஹ்யம் தே³ஹி பிதாமஹ ।
பஞ்சபூ⁴தாத்மகேப்⁴யஶ்ச ம்ரு’த்யுர்ந ச கதா³ ப⁴வேத் ॥ 49॥

ஸங்க்³ராமே மத்ஸம: கஶ்சிந்நாந்ய:ஸ்யாந் மாம் குரு ப்ரபோ⁴ ।
அக²ண்டை³ஶ்வர்யஸம்யுக்தமாரோக்³யாதி³ஸமந்விதம் ॥ 50॥
இதி தஸ்ய வச: ஶ்ருத்வா ப்³ரஹ்மா தம் ப்ரத்யுவாச ஹ ।
தபஸா தோஷிதஸ்தஸ்மை தா³துமுத்ஸுகதாம் க³த: ॥ 51॥
ப்³ரஹ்மோவாச ।
த்வயா யத்ப்ரார்தி²தம் த³ம்ப⁴ தத்ஸர்வம் ப்ரப⁴விஷ்யதி ।
அந்யத்³யச்சிந்திதம் தத்தே ஸித்³த⁴ரூபம் ப⁴விஷ்யதி ॥ 52॥
இத்யுக்த்வாந்தர்த³தே⁴ ப்³ரஹ்மா த³ம்ப: ⁴ ஸம்ஹர்ஷிதோऽப⁴வத் ।
ஸ்வக்³ரு’ஹம் ப்ரஜகா³மாஸௌ மஹாப³லபராக்ரம: ॥ 53॥
நக³ரம் ஶோப⁴நம் நாம காரயாமாஸ த³ர்பித: ।
ப்ரு’தி²வ்யாம் ஸர்வஶோபா⁴ட்⁴யம் வாஸம் தத்ர சகார ஹ ॥ 54॥
ததோ தை³த்யக³ணா:ஸர்வே ஶுக்ரேந ப்ரேரிதா முநே ।
ஆயயுஸ்தத்ர த³ம்ப⁴ஸ்ய நக³ரே ஹர்ஷிதா ப்⁴ரு’ஶம் ॥ 55॥
ஶுக்ர:ஸமாக³தஸ்தத்ர முநிபி⁴ர்ப்³ரஹ்மவாதி³பி: ⁴ ।
தை³த்யராஜ்யம் ஸ த³ம்பா⁴யாऽப⁴வத்³தா³தும் ஸ உத்³யத: ॥ 56॥
ஶுபே⁴ லக்³நே முஹூர்தே ச ஸோऽபி⁴ஷேகமகாரயத் ।
ப்³ராஹ்மணைர்தை³த்யராஜாநாம் ராஜா த³ம்போ⁴ ப³பூ⁴வ ஹ ॥ 57॥
மஹோத்ஸவம் ஹர்ஷிதாஸ்தே சக்ரு:ஸர்வே ஸமாக³தா: ।
ஹ்ரு’ஷ்டபுஷ்டஜநாகீர்ணம் நக³ரம் ஶுஶுபே⁴ ப்⁴ரு’ஶம் ॥ 58॥
ஸர்வே ஸ்வஸ்வக்³ரு’ஹே ஜக்³முஸ்ததோ ஹர்ஷஸமந்விதா: ।
முக்²யாஶ்ச ஸம்ஸ்தி²தாஸ்தத்ர தே³த்யா: பரமதா³ருணா: ॥ 59॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே த³ம்பா⁴ஸுரராஜ்யாபி⁴ஷேகோ நாம
ஏகசத்வாரிம்ஶோऽத்⁴யாய: ॥ 1.41

1.42 த³ம்பா⁴ஸுரவிஜயோ நாம த்³விசத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।

நக³ரே த³ம்ப⁴தை³த்யஸ்ய மஹோத்ஸவயுதா ப³பு: ⁴ ।
ஜநா:ஸர்வே மஹாபா⁴கா:³ கஞ்சித்காலம் ப்ரஜாபதே ॥ 1॥
ஏகதா³தை³த்யபா:ஸர்வே யயுஸ்தத்ர மஹாப³லம் ।
ஸுஹுண்ட³ஶ்ச ததா²ஹுண்டோ³ ருக்மகேதுர்மஹாப³ல: ॥ 2॥
மத்³யபஶ்ச ஸகோபஶ்ச ததா² க்ரோதா⁴ஸுரோ மஹாந் ।
காமாஸுரோ ப³லாட⁴யஶ்ச ராஸபா⁴ஸுர ஏவ ச ॥ 3॥
இத்யாத்³யா ப³ஹவஶ்சாந்யே த³ம்ப⁴ம் ஶோபா⁴ஸமந்விதம் ।
ப்ரணம்யோசுர்மஹாத்மாந உத்ஸுகா தே³வநாஶநே ॥ 4॥
தை³த்யேஶா ஊசு: ।
கிம் ஸ்தி²தோऽஸி மஹாராஜ வயம் தா³ஸா:ஸமாக³தா: ।
த்ரிபு⁴வநம் ப்ரஜேஷ்யாமோ தே³வமர்த³நலாலஸா: ॥ 5॥
(Page க²ம். 1அ. 42 பாந 95)

தவாஜ்ஞாவஶகா:³ஸர்வே தை³த்யதா³நவராக்ஷஸா: ।
ப்³ரஹ்மாண்டே³ ந ப⁴வேத்துல்யஸ்தவ த³ம்ப⁴ ப³லேந வா ॥ 6॥
யஶஸா தேஜஸா சைவ ந ஸமஸ்தே ஸுராதி⁴ப ।
ஆஜ்ஞாபய மஹாபா³ஹோ ஜேஷ்யாம:ஸகலம் ஜக³த் ॥ 7॥
தை³த்யேஶாநாம் வச: ஶ்ருத்வா த³ம்ப⁴தை³த்ய: ப்ரஹர்ஷித: ।
உவாச தாந் மஹாபா⁴கா³ந் பா⁴வயுக்தேந சேதஸா ॥ 8॥
த³ம்பா⁴ஸுர உவாச ।
ஸம்யகு³க்தம் மஹாபா⁴கா³ மமாபி ஹ்ரு’த³யே ஸ்தி²தம் ।
ப⁴வத்³பி: ⁴ ஸஹிதோऽஹம் வை ஜேஷ்யாமி ஸசராசரம் ॥ 9॥
ஏவமுக்த்வா ஸ தை³த்யேஶ: ஶுக்ரம் தத்ராநயந்முநே ।
மதம் தஸ்ய ஸமாதா³ய நிர்ஜகா³ம தத: புராத் ॥ 10॥
அபாரஸேநயா ஸார்த⁴ம் சதுரங்க³ஸுயுக்தயா ।
ஸர்வே ப்ரு’தி²வ்யாம் ராஜாநோ ஜிதா தை³த்யைர்மஹாப³லை: ॥ 11॥
பாதாலேஷு ச ஸர்வாந் வை நாகா³ந் ஜித்வா தி³வம் யயு: ।
தத்ரேந்த்³ரோ தே³வதே³வேந்த்³ரைர்யுயுதே⁴ ஸோऽஸுரை:ஸஹ ॥ 12॥
தேந தை³த்யக³ணா:ஸர்வே ப⁴யபீ⁴தா:ஸமந்தத: ।

வஜ்ரபாதைர்மஹாகோ⁴ரைஶ்சூர்ணிதா ஜ்வாலிதாஸ்ததா² ॥ 13॥
அஸுரா ரணபூ⁴மிம் ச த்யக்த்வா ஸர்வே பலாயிதா: ।
ததோ த³ம்பா⁴ஸுரஸ்தத்ர யுயுதே⁴ ப³லக³ர்வித: ॥ 14॥
சக்ரபாதேந தே³வேந்த்³ரம் மூர்ச்சி²தம் ச சகார ஹ ।
தே³வாந் பா³ணார்தி³தாந் ஸர்வாந் காரயாமாஸ தை³த்யப: ॥ 15॥
லப்³த்⁴வா ஸம்ஜ்ஞாம் ஸுரேந்த்³ரோ வை பலாயத ஜிஜீவிஷு: ।
ததோ தே³வக³ணாஸ்தம் சாந்வகு:³ஸர்வே ப⁴யாதுரா: ॥ 16॥
தை³த்ய ஐராவதாரூடோ⁴ தே³வேந்த்³ரஸ்யாஸநே ஸ்தி²த: ।
அமராணாம் புரீம் க³த்வா ஹர்ஷிதோ ஹர்ஷயந் ஸ்வகாந் ॥ 17॥
இந்த்³ரோ தே³வக³ணை:ஸர்வைர்ப்³ரஹ்மாணம் ஶரணம் யயௌ ।
ப்³ரஹ்மணா ஸஹ விஷ்ணும் ச தேந ஸார்த்³த⁴ம் ஶிவம் யயௌ ॥ 18॥
ஶிவ: க்ரோத⁴ஸமாயுக்த ஆயயௌ ரணமூர்த⁴நி ।
ஜுஹாவ தை³த்யராஜம் தம் ஸங்க்³ராமாய மஹாப³லம் ॥ 19॥
ததோ தை³த்யேஶஸம்யுக்தோ த³ம்ப⁴தை³த்ய:ஸமாயயௌ ।
க்ரோத⁴ஸம்ரக்தசக்ஷுஸ்தம் ஸந்நத்³தோ⁴ ப³லஸம்யுத: ॥ 20॥
தத:ஸமப⁴வத்³யுத்³த⁴ம் தா³ருணம் ரோமஹர்ஷணம் ।
தை³த்யாநாம் சைவ தே³வாநாம் பரஸ்பரவிநாஶநம் ॥ 21॥
சத்வாரிம்ஶத்³தி³நாந்யத்ர துமுலம் நீதிஸம்யுதம் ।
ஶோணிதௌகா⁴ மஹாநத்³யோ ஜாதா: ப்ரேதஸமாகுலா: ॥ 22॥
ததோ த³ம்ப: ⁴ ஸ்வயம் க்ருத்³தோ⁴ பா³ணைர்தே³வாநமர்த³யத் ।
சகார தே³வராஜாம்ஸ்தாந் மூர்ச்சி²தாந் த⁴ரணிம் க³தாந் ॥ 23॥
தத: ஶம்பு⁴ஸ்த்ரிஶூலேந தம் ஜகா⁴ந மஹாப³லம் ।
பபாத மூர்ச்ச²யா தை³த்ய:க்ஷணாது³த்தி²தவாந் புந: ॥ 24॥
தத்யாஜ ப³லவாம்ஶ்சகம் பாதயாமாஸ ஶங்கரம் ।
மூர்ச்சி²தம் ப்ரஹரார்த்³த⁴ம் ச த³ம்ப⁴தை³த்ய: ப்ரதாபவாந் ॥ 25॥
த்³ரு’ஷ்ட்வாऽத்³பு⁴தம் மஹாவீர்யம் தை³த்யராஜஸ்ய ஶங்கர: ।
பலாயத ஸஸம்ஜ்ஞ:ஸந் வநே வை தே³வஸம்யுத: ॥ 26॥

தே³வேந்த்³ராந் க³ச்ச²தோ த்³ரு’ஷ்ட்வா ஜஹஸுர்தை³த்யநாயகா: ।
ஆநந்தே³ந ஸமாயுக்தா விவிஶுஸ்த்வமராவதீம் ॥ 27॥
தத:ஸ ஸத்யலோகே ச வைகுண்டே²தை³த்யநாயகாந் ।
கைலாஸே சாமராவத்யாம் ஸ்தா²பயாமாஸ யத்நத: ॥ 28॥
நாநாதே³வபுரே ரம்யே ஸ்தா²பயாமாஸ தா³நவாந் ।
ஆயயௌ ஶோப⁴நாயாம் ஸ ஸ்வபுர்யாம் ப³லஸம்யுத: ॥ 29॥
சகார ராஜ்யமுந்மத்தஸ்த்ரைலோகஸ்ய மஹாப³ல: ।
தத: கர்மவிநாஶார்த²மாஜ்ஞாபயத தை³த்யபாந் ॥ 30॥
(Page க²ம். 1அ. 43 பாந 96)

ததா³ஜ்ஞயா யயு:ஸர்வே தை³த்யா: பரமதா³ருணா: ।
ப்³ராஹ்மணாதீ³ந் ப³ப³ந்து⁴ஸ்தே தாட³யாமாஸுரோஜஸா ॥ 31॥
யஜ்ஞவாடாந் ப³ப⁴ஞ்ஜுஸ்தே யஜ்ஞவ்ரு’க்ஷாதி³காந் க²லா: ।
தீர்தா²நி லோபயாமாஸுர்தே³வதாயதநாநி ச ॥ 32॥
ஏவம் நாநாவிதை⁴ர்யத்நை: கர்மலோபம் ப்ரசக்ரிரே ।
கேசித்³ப்⁴ரஷ்டா த்³விஜாஸ்தத்ர ம்ரு’தா: கேசித்ததா³ऽப⁴வந் ॥ 33॥
கேசித்³வநம் யயுஸ்தத்ர ஸிம்ஹவ்யாக்⁴ராதி³ஸங்குலம் ।
ஸந்த்⁴யாதி³பி⁴ர்விஹீநாஸ்தே த்³விஜாஸ்தத்ராऽப⁴வந் கில ॥ 34॥
ந ஸ்வாஹா ந ஸ்வதா⁴ தத்ர ந வஷட்கார ஏவ ச ।
ந வர்ணாஶ்ரமத⁴ர்மஶ்ச த³ம்பே⁴ ராஜ்யம் ப்ரகுர்வதி ॥ 35॥
வர்ணஸங்கரரூபா வை ப்ரஜா ஜாதா மஹீதலே ।
ததா³ தே³வக³ணா:ஸர்வே ப⁴யபீ⁴தா ப³பூ⁴விரே ॥ 36॥
கர்மபோ⁴க³கரா தே³வா நஷ்டே கர்மணி ஶௌநக ।
ம்ரு’தப்ராயா ம்ரு’தா:ஸர்வ இவ ப்³ரஹ்மாணமப்³ருவந் ॥ 37॥
தே³வா ஊசு: ।
ஶரணம் த்வத்³ரு’தே தே³வ கம் யாம கமலாஸந ।
த்வம் தா⁴தா த்வம் விதா⁴தா ச ஸர்வேஷாம் ப்ராணதா⁴ரக: ॥ 38॥
த்வம் க³தி:ஸர்வதே³வாநாம் த்வமேவ ப்³ரஹ்மபா⁴வித: ।
அதோऽஸ்மாந் ரக்ஷ தே³வேஶ த³ம்பா⁴ஸுரப⁴யாத் பராத் ॥ 39॥

கர்மஹீநம் க்ரு’தம் தேந த்ரைலோக்யம் ஸசராசரம் ।
தே³வா: கர்மாந்நபோ⁴க்தாரோ மஹாபு³த்³தே⁴ க்ரு’தாஸ்த்வயா ॥ 40॥
கர்மாபா⁴வேந ஜக³தி மரிஷ்யாமோ ந ஸம்ஶய: ।
அதஸ்த்வம் ஸர்வதே³வாம்ஶ்ச ரக்ஷஸ்வ ப்ரபிதாமஹ ॥ 41॥
த்வயைவ சாப⁴யம் த³த்தம் பாலிதாஶ்ச த்வயா வயம் ।
அது⁴நா க்ஷுத⁴யாऽऽவிஷ்டா மரிஷ்யாமஸ்த்வத³க்³ரத: ॥ 42॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²ம க²ண்டே³வக்ரதுண்ட³சரிதே த³ம்பா⁴ஸுரவிஜயோ நாம த்³விசத்வாரிம்ஶோऽத்⁴யாய:
॥ 1.42

1.43 த³ம்பா⁴ஸுரதூ³தஸம்வாதோ³ நாம த்ரிசத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
தே³வேந்த்³ராணாம் வச: க்ரூரம் ஶ்ருத்வா சிந்தாதுரோऽப⁴வத் ।
சர்துமுகோ² விசாரம் ஸ சகாராऽத்ர து ஶோப⁴நம் ॥ 1॥
நாவாப தே³வரக்ஷார்த²ம் பு³த்³தி⁴ம் பு³த்³தி⁴விஶாரத:³ ।
ததஶ்சிந்தாம் து³ரந்தாம் வை ஜகா³ம கமலாஸந: ॥ 2॥
ஜகா³த³ தே³வமுக்²யாம்ஸ்து ப⁴யேந கமலாஸந: ।
அஹம் யூயம் ச ஸர்வேऽபி ப்ரார்த²யாமோ க³ஜாநநம் ॥ 3॥
ஸ வை ஸர்வவிசாரஜ்ஞ: கரிஷ்யதி ஶுப⁴ம் மஹத் ।
அதஸ்தத் த்⁴யாநகௌஶல்யாத் த்⁴யாயேம ச விநாயகம் ॥ 4॥
ஏகாக்ஷரவிதா⁴நேந வக்ரதுண்ட³ம் யஜாமஹே ।
ஶரணம் ஸர்வதே³வாநாம் ப⁴விஷ்யதி ந ஸம்ஶய: ॥ 5॥
முத்³க³ல உவாச ।
ப்³ரஹ்மணோ கி³ரமாகர்ண்ய தே³வா முநிக³ணை:ஸஹ ।
பூஜயாமாஸுரவ்யக்³ரா வக்ரதுண்ட³ம் விதா⁴நத: ॥ 6॥
ப்³ரஹ்மாऽபி த்⁴யாநஸம்யுக்தஸ்தோஷயாமாஸ விக்⁴நபம் ।
புரா த்³ரு’ஷ்டம் ததா² சித்தே ஸித்³தி⁴பு³த்³தி⁴யுதம் முநே ॥ 7॥

க³தேஷு ஶதவர்ஷேஷு ப்³ரஹ்மாऽபஶ்யச்ச தம் ஹ்ரு’தி³ ।
ஸாகாரம் கு³ணஸம்யுக்தம் வத³ந்தம் மஞ்ஜுளா கி³ர: ॥ 8॥
த்³ரு’ஷ்ட்வா விஸ்மிதசித்தோऽஸௌ யாவத்ப்ரு’ச்ச²தி தம் ப்ரபு⁴ம் ।
(Page க²ம். 1அ. 43 பாந 97)

தாவத் ஸோऽபி ப³ஹிர்யாத:ஸித்³தி⁴பு³த்³தி⁴ஸமந்வித: ॥ 9॥
ப்³ரஹ்மாணம் போ³த⁴யாமாஸ வக்ரதுண்டோ³ மஹாப³ல: ।
ஸுப்ரஸந்நதரோ ஜாதஸ்தபஸா த்⁴யாநஶாலிநா ॥ 10॥
வக்ரதுண்ட³ உவாச ।
பஶ்ய மாம் புத்ரபா⁴வேந பிதாமஹ க³ணாதி⁴பம் ।
தவ த்⁴யாநாத் ஸமுத்பந்நம் த்⁴யாநஜம் ப்ரவத³ந்த்யத: ॥ 11॥
தபஸா பூர்வகாலே மாம் த்வயா புத்ரத்வமாத³ராத் ।
யாசிதம் ஸப²லம் தச்ச க்ரு’தம் தவ மயாऽது⁴நா ॥ 12॥
வசநம் வக்ரதுண்ட³ஸ்ய ஶ்ருத்வா ப்³ரஹ்மா முதா³ யுத: ।
ப³ஹிர்வீக்ஷ்ய க³ணேஶாநம் ஸித்³தி⁴பு³த்³தி⁴விராஜிதம் ॥ 13॥
ப்ரணநாம ஸ ஸாஷ்டாங்க³ வக்ரதுண்ட³ம் க³ஜாநநம் ।
ஸித்³தி⁴ம் பு³த்³தி⁴ம் விதா⁴நேந பூஜயாமாஸ யத்நத: ॥ 14॥
தத்³ த்³ரு’ஷ்ட்வா பரமாஶ்சர்யம் தே³வா:ஸர்வே ஸமாக³தா: ।
ரு’ஷயஸ்தம் மஹாபா⁴கா:³ ப்ரணேமுர்ப⁴க்திபா⁴வத: ॥ 15॥
ஸுதம் மாநஸிகம் த்³ரு’ஷ்ட்வா ஸித்³தி⁴ம் பு³த்³தி⁴ம் ததா²த்மஜே ।
தாப்⁴யாம் ஸஹ விநீதாஸ்தே துஷ்டுவுர்ப³த்³த⁴பாணய: ॥ 16॥
ப்³ரஹ்மாऽபி பூஜநம் க்ரு’த்வா ஸ்தோதும் ஸர்வை:ஸமந்வித: ।
உத்³யதோऽபூ⁴ந் மஹாதேஜா வக்ரதுண்ட³ம் ஸபா⁴ர்யகம் ॥ 17॥
ஸதே³வர்ஷிப்³ரஹ்மோவாச ।
நமஸ்தே ப்³ரஹ்மபூ⁴தாய வக்ரதுண்டா³ய ஸாக்ஷிணே ।
ஸித்³தி⁴பு³த்³தி⁴யுதாயைவ க³ணேஶாய நமோ நம: ॥ 18॥
விக்⁴நேஶாய நமஸ்துப்⁴யம் நிர்கு³ணாய கு³ணாத்மநே ।
அநாத³யே ச ஸர்வஜ்ஞ பாலகாய நமோऽஸ்து தே ॥ 19॥
நமஸ்தே ஸர்வரூபாய ஸர்வாத்⁴யக்ஷாய தீ⁴மதே ।

ஆதி³மத்⁴யாந்தஹீநாய ஸாக்ஷாத்³தே³வாய தே நம: ॥ 20॥
அமேயஶக்தயே துப்⁴யம் மாயிப்⁴யோ மோஹதா³ய ச ।
அமாயிநே ச மாயாயா ஆதா⁴ராய நமோ நம: ॥ 21॥
ஸத்யாய ஸத்யரூபாய ஸத்யபாலக ரக்ஷிணே ।
ஜ்ஞாநாய ஜ்ஞாநதா³த்ரே ச ஜ்ஞாநக³ம்யாய தே நம: ॥ 22॥
லம்போ³த³ராய தே³வாய க³ணாநாம் பதயே நம: ।
க³ணேஶாய கு³ணாதா⁴ர ஹேரம்பா³ய நமோ நம: ॥ 23॥
த்வாம் ஸ்தோதும் ந ஸமர்தா²ஶ்ச வேதா:³ ஶாஸ்த்ரஸமந்விதா: ।
யோகீ³ந்த்³ரா தே³வமுக்²யாஶ்ச தத்ர கோऽஹம் க³ஜாநந ॥ 24॥
யதா²பு³த்³தி⁴ ப்ரமோதே³ந ஸம்ஸ்துதோऽஸி க³ணேஶ்வர ।
தேந மே ஸப²லம் ஸர்வம் ஜாதம் லம்போ³த³ராது⁴நா ॥ 25॥
ப்³ரஹ்மாண்டா³நாமநந்தாநாம் காரகஸ்த்வம் ந ஸம்ஶய: ।
கத²ம் மே புத்ரதாம் யாத:ஸித்³தி⁴பு³த்³தி⁴ஸமந்வித: ॥ 26॥
ஸித்³தி⁴பு³த்³தி⁴யுதம் ப்³ரஹ்ம ஹ்ரு’தி³ த்⁴யாதம் விஶேஷத: ।
ததே³வ ப³ஹிராயாதம் தாரிதும் மாம் ந ஸம்ஶய: ॥ 27॥
இத்யுக்த்வா ப்³ராஹ்மணை:ஸார்த⁴ம் ஜாதகர்மாதி³காம் க்ரியாம் ।
சகார ச ஸ்வயம் ப்³ரஹ்மா பரமாநந்த³ஸம்யுத: ॥ 28॥
ஏகாத³ஶதி³நே தஸ்ய ஸித்³தி⁴பு³த்³தி⁴பதிஸ்த்விதி ।
நாம ஸம்ஸ்தா²பயாமாஸ த்³விஜை:ஸஹ பிதாமஹ: ॥ 29॥
பா³லக்ரீட³நபா⁴வேந க்ரீட³தி ஸ்ம விநாயக: ।
ஸாவித்ரீ ஸ்தநபாநம் ஸா காரயாமாஸ பா⁴வத: ॥ 30॥
தி³நே தி³நேऽத² பா³லோऽஸௌ வவ்ரு’தே⁴ ஶுக்லசந்த்³ரவத் ।
ஆநந்த³ம் ஜநயந் மாது: பிதுஶ்ச சரிதை:ஸ்வகை: ॥ 31॥
ஸித்³தி⁴பு³த்³தி⁴யுதோ த³க்ஷ வர்ஷத்³வயவயா:ஸ்தி²த: ।
ஏகதா³ தம் விதா⁴தாரம் பப்ரச்ச² விநயாந்வித: ॥ 32॥
ஸித்³தி⁴பு³த்³தி⁴பதிருவாச ।
தாத கிம் வநவாஸம் த்வம் கரோஷி முநிபி: ⁴ ஸஹ ।
தே³வை: பரமது:³கா²ர்தோ மம கிம் பா⁴ஸஸே ப்ரபோ⁴ ॥ 33॥

தஸ்ய தத்³வசநம் ஶ்ருத்வா ப்³ரஹ்மா ஹர்ஷஸமந்வித: ।
ஜகா³த³ க³ணபம் ஸர்வம் வ்ரு’த்தாந்தம் தை³த்யஸம்ப⁴வம் ॥ 34॥
(Page க²ம். 1அ. 44 பாந 98)

தச்ச்²ருத்வா கோபதீ³ப்தோऽஸௌ வக்ரதுண்ட³ஸ்தமப்³ரவீத் ।
ஹர்ஷயந் தே³வவிப்ராதீ³ந் மேக⁴க³ம்பீ⁴ரநிஸ்வந: ॥ 35॥
வக்ரதுண்ட³ உவாச ।
த³ம்பா⁴ஸுரம் மஹாவீர்யம் ஹநிஷ்யாமி ந ஸம்ஶய: ।
தே³வேப்⁴யோ ப்³ராஹ்மணேப்⁴யஶ்ச ஸ்வபதா³நி த³தா³ம்யஹம் ॥ 36॥
ஏவமுக்த்வா ஸமாரூட:⁴ ஸிம்ஹம் ஶஸ்த்ரத⁴ர: ப்ரபு:⁴ ।
ஸித்³தி⁴பு³த்³தி⁴யுதஸ்தத்ர ஜகா³மாஸுரவேஶ்மநி ॥ 37॥
நக³ரப்ராந்தபா⁴கே³ஸ ஸம்ஸ்தி²தோ ஜக³தீ³ஶ்வர: ।
தம் தே³வமுநய:ஸர்வே யயுர்ஹர்ஷஸமந்விதா: ॥ 38॥
தூ³தமிந்த்³ரம் க³ணேஶஶ்ச ப்ரேஷயாமாஸ ஸத்வர: ।
ஸ்வத⁴ர்மே திஷ்ட²தை³த்யேந்த்³ர நோ சேத்³த⁴ந்மி ந ஸம்ஶய: ॥ 39॥
இந்த்³ரோ க³த்வா மஹாதை³த்யம் ஸாமபூர்வமித³ம் வச: ।
உவாச ஸர்வபா⁴வஜ்ஞோ பா⁴வபூர்வம் ஸுரத்³விஷம் ॥ 40॥
இந்த்³ர உவாச ।
ப்³ரஹ்மண: புத்ரதாம் யாதம் பூர்ணம் ப்³ரஹ்ம ஸநாதநம் ।
ஸித்³தி⁴பு³த்³தி⁴பதிம் வித்³தி⁴ மாநஸம் த்⁴யாநயோக³த: ॥ 41॥
ஸ ஏவ முநிபி⁴ர்தே³வைராக³த: புரஸந்நிதௌ⁴ ।
மாம் தூ³தம் ப்ரேஷயாமாஸ ஸாமார்த²ம் தவ ஸந்நிதௌ⁴ ॥ 42॥
ஸ்வத⁴ர்மே த்வம் ஸமாதிஷ்ட² தே³வா:ஸந்து ஹவிர்பு⁴ஜ: ।
வர்ணாஶ்ரமயுதா லோகாஸ்திஷ்ட²ந்து விக³தஜ்வரா: ॥ 43॥
இந்த்³ரஸ்ய வசநம் ஶ்ருத்வா குபிதோऽதிதராம் முநே ।
த³ம்பா⁴ஸுர உவாசாऽத² தமித்³ரம் ப்ரத³ஹந்நிவ ॥ 44॥
த³ம்பா⁴ஸுர உவாச ।
கிம் கரோமி ஸமாயாதோ தூ³தரூபேண மே க்³ரு’ஹே ।

நோ சேத்த்வாம் ப³ந்த⁴யித்வா து காராகா³ரே க்ஷிபாம்யஹம் ॥ 45॥
இந்த்³ர க³ச்ச² மஹாபா⁴க³ வத³ தம் க³ணநாயகம் ।
பஞ்சமே தி³வஸே த்வாம் ச யோத⁴யாமி ந ஸம்ஶய: ॥ 46॥
தத இந்த்³ர:ஸமாயாத:ஸித்³தி⁴பு³த்³தி⁴பதிம் ப்ரதி ।
கத²யாமாஸ வ்ரு’த்தாந்தம் விஸ்தரேண யதா²யத²ம் ॥ 47॥
ஶ்ருத்வா க³ணபதி: ப்ரீதஸ்தமுவாச மஹாமதிம் ।
ஸமீசீநம் த்வயா தத்ர க்ரு’தம் தே³வபதே யதா² ॥ 48॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே த³ம்பா⁴ஸுரதூ³தஸம்வாதோ³ நாம
த்ரிசத்வாரிம்ஶோऽத்⁴யாய: ॥ 1.43

1.44 த³ம்பா⁴ஸுரவிசாரோ நாம சதுஶ்சத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
தே³வேந்த்³ரே ப்ரஸ்தி²தே தத்ர க³ணேஶஸ்யைவ ஸந்நிதௌ⁴ ।
த³ம்பா⁴ஸுர: கவிம் விப்ரமாஹ்வயாமாஸ ஸந்நிதௌ⁴ ॥ 1॥
ஸமாக³தம் மஹாபு³த்³தி⁴ம் ஶுக்ரம் முநிவரம் ப்ரபோ⁴ ।
ப்ரணநாம ஸஸாஷ்டாங்க³ம் ப³த்³தா⁴ஞ்ஜலிபுட:ஸ்தி²த: ॥ 2॥
தம் காவ்ய:ஸ்தா²பயாமாஸ காஞ்சநோத்தர ஆஸநே ।
பப்ரச்ச² மாமாஹ்வயஸே கிமர்த²மிதி தா³நவம் ॥ 3॥
ஶுக்ரஸ்ய வசநம் ஶ்ருத்வா ப⁴யஹர்ஷஸமந்வித: ।
உவாச தம் மஹாபா⁴க³ம் ப⁴க்தியுக்தேந சேதஸா ॥ 4॥
த³ம்பா⁴ஸுர உவாச ।
ஸ்வாமிந் யோத்³து⁴ம் ஸமாயாத:ஸித்³தி⁴பு³த்³தி⁴பதி: ப்ரபு: ⁴ ।
ப்³ரஹ்மணோ மாநஸ: புத்ரஸ்தபஸா தேந நிர்மித: ॥ 5॥
பரிப்ரு’ச்சா²மி தத்ர த்வாம் ஸர்வஜ்ஞம் முநிஸத்தமம் ।
யேந தம் ஸர்வபா⁴வேந ஜாநாமி க²லு தத்த்வத: ॥ 6॥
(Page க²ம். 1அ. 44 பாந 99)

கா ஸித்³தி: ⁴ கா ததா² பு³த்³தி⁴ஸ்தயோ: கோऽஸௌ பதி: ப்ரபோ⁴ ।
கிம் ஸாமர்த்²யத⁴ரோ பா⁴தி வத³ஸர்வம் ச மேऽக்³ரத: ॥ 7॥
த³ம்ப⁴ஸ்ய வசநம் ஶ்ருத்வா ஶுக்ரஸ்தம் புநரப்³ரவீத் ।
யேந தத்த்வே ப்ரவிஜ்ஞாதே க³ணேஶே ஜாயதே மதி: ॥ 8॥
ஶுக்ர உவாச ।
ஶ‍்ரு’ணு தை³த்யேந்த்³ர தஸ்யாபி மஹிமாநம் மஹாத்³பு⁴தம் ।
யேந த்வம் கா³ணபத்யே ச தத்த்வே ப்ரநிபுணோ ப⁴வே: ॥ 9॥
ஸித்³தி⁴ர்மோஹகரீ மாயா ஸர்வத்ரைவ ப்ரத்³ரு’ஶ்யதே ।
ஸித்⁴யர்த²ம் ஸர்வலோகாஶ்ச யத்நவந்தோ ப⁴வந்த்யத: ॥ 10॥
இஹலோகே ஸ்வபோ⁴கா³ர்தீ²ஸித்³தி⁴மிச்ச²தி தா³நவ ।
பரலோகஸ்ய ஸித்⁴யர்த²ம் ஜநஸ்தத்ப்ரஸமாகுல: ॥ 11॥
ப்³ரஹ்மபூ⁴யபத³ப்ராப்திமிச்சே²த்³வை ஸித்³தி⁴ரூபிகாம் ।
இஹ ப்³ரஹ்மபரப்ராப்திஸ்த்ரிவிதா⁴ மோஹஸம்ஜ்ஞிதா ॥ 12॥
மாயா க³ணபதே: ப்ரோக்தா ப்⁴ராந்திரூபா மஹாமதே ।
வாமபா⁴க³ஸ்த²யா தே³வ்யா க்ரீட³தேऽஸௌ க³ஜாநந: ॥ 13॥
ப்⁴ராமயந் ப்³ரஹ்மவிஷ்ண்வாதீ³ந் யோகி³நோ மாநவாதி³காந் ।
ப்³ரஹ்மபூ⁴தஸ்வரூபத்வாத் ஸ்வாதீ⁴ந:ஸததம் மத: ॥ 14॥
த்³விதீயா பு³த்³தி⁴ரூபா ச மாயா தஸ்ய மஹாத்மந: ।
தாம் ஶ‍்ரு’ணுஷ்வ மஹாதை³த்ய யேந த்வம் ஸர்வவித்³ப⁴வே: ॥ 15॥
யத்கிஞ்சித்³ த்³ரு’ஶ்யதே ஸர்வம் மநோவாணீமயம் ஜக³த் ।
மநோவாணீவிஹீநம் யத் ஸர்வம் பு³த்³தி⁴மயம் ப³பௌ⁴ ॥ 16॥
க்ஷிப்தம் மூட⁴ம் ச விக்ஷிப்தமேகாக்³ரம் ச நிரோத⁴கம் ।
சித்தம் பஞ்சவித⁴ம் ப்ரோக்தம் பு³த்³தி⁴ரூபம் ததே³வ ச ॥ 17॥
பஞ்சாநாம் ப³ஹவோ பே⁴தா³ வக்தும் தாந் நைவ ஶக்யதே ।
ஏவமேகாப்யநேகாऽஸௌ பு³த்³தி: ⁴ ஸர்வத்ர த்³ரு’ஶ்யதே ॥ 18॥
மோஹதா⁴ரகரூபாம் தா ஸுப்⁴ராந்தாம் பு³த்³தி⁴மாத³ராத் ।
ஜ்ஞாநரூபாம் ஹ்ரு’தி³ஸ்தா²ம் து ப்³ரஹ்மாகாராம் ப்ரவித்³தி⁴ ஹி ॥ 19॥
பு³த்³தி⁴யுக்தநரேணைவ பரத்ரேஹ ப்ரலப்⁴யதே ।

பு³த்⁴யா ப்³ரஹ்மமயோ யோகோ³ யுஜ்யதே ஜ்ஞாநிபி: ⁴ பர: ॥ 20॥
ஏதாத்³ரு’ஶீ மஹாபா⁴கா³ த³க்ஷிணாங்க³த⁴ராऽஸுர ।
தஸ்ய யோகே³ஶ்வரஸ்யாऽபி க³ணேஶஸ்ய மஹாத்மந: ॥ 21॥
க்ரீடா³ர்த²ம் ரசிதே மாயே ஸ்வஸ்யாங்கா³த்தேந தை³த்யப ।
ப்³ரஹ்மரூபம் ச தம் வித்³தி⁴ யோகே³ந லப⁴தே நர: ॥ 22॥
ஸ்வாநந்தா³க்²யம் பரம் ப்³ரஹ்ம ததே³வ நக³ரம் மதம் ।
தத்ர நித்யம் வஸதி ய:ஸித்³தி⁴பு³த்³தி⁴ஸமந்வித: ॥ 23॥
ப்³ரஹ்மணாராதி⁴தம் ப்³ரஹ்ம புத்ரபா⁴வார்த²மாத³ராத் ।
ததே³வ க³ணராஜோऽயமாக³தோ ப்³ரஹ்மண:ஸுத: ॥ 24॥
மாது: பிதுஶ்ச ப³ந்த⁴ம் ச புத்ரௌ ஹரதி யத்த்விதி ।
தத³ர்த²ம் புத்ரபா⁴வேந ப்³ரஹ்மணா ப்ரார்தி²தோ விபு:⁴ ॥ 25॥
த⁴ர்மஸம்ரக்ஷணார்தா²ய த்வாம் ஹநிஷ்யதி நிஶ்சிதம் ।
அதஸ்த்வம் ஶரணம் க³ச்ச² ப்ரபு⁴மிச்ச²ஸி ஜீவிதும் ॥ 26॥
முத்³க³ல உவாச ।
காவ்யஸ்ய முநிமுக்²யஸ்ய வசநம் ப்³ரஹ்மதா³யகம் ।
வேதா³ந்தஸாரஸம்பூ⁴தம் ஶ்ருத்வா த³ம்ப⁴ உவாச ஹ ॥ 27॥
த³ம்ப⁴ உவாச ।
ஸ்வாமிந் ஶ்ருதம் மயா வாக்யம் த்வதீ³யம் யோக³ஸம்யுதம் ।
பரம் து ஸம்ஶயம் சி²ந்தி⁴ ஹ்ரு’தி³ஸ்த²ம் கத²யாமி தே ॥ 28॥
ஏதாத்³ரு’ஶம் பரம் ப்³ரஹ்ம கா³ணேஶம் சேந் மஹாமுநே ।
த⁴ர்மாத⁴ர்மாவதஸ்தஸ்மாத் ஸம்பூ⁴தௌ நாத்ர ஸம்ஶய: ॥ 29॥
யோக³ரூபேண ஸர்வத்ர க³ணேஶஸ்திஷ்ட²தி ப்ரபோ⁴ ।
த⁴ர்மஸ்ய ரக்ஷணம் ஸோऽபி கிம் கரோதி விகாரத: ॥ 30॥
அத⁴ர்மஸ்ய ததா² நாஶம் கிமர்த²ம் ப்ரகரோதி ஸ: ।
ஏதம் ஸம்ஶயஜாதம் மே சே²த்துமர்ஹஸி ஸாம்ப்ரதம் ॥ 31॥
(Page க²ம். 1அ. 45 பாந 100)

காவ்ய உவாச ।
ஶ‍்ரு’ணு த³ம்ப⁴ க³ணேஶஸ்ய சேஷ்டிதம் ஸர்வத³ம் பரம் ।

யேந தே ஸம்ஶய:ஸர்வோ நாஶம் யாஸ்யதி தத்க்ஷணாத் ॥ 32॥
இத³ம் ஸ்ரு’ஷ்டம் க³ணேஶேந நாநாபே⁴த³மயம் ஜக³த் ।
தத்ர ஸ்வஸ்வபதே³சைவ ஸ்தா²பிதா ஜந்தவோऽப⁴வந் ॥ 33॥
அத⁴ர்மஸ்ய ச த⁴ர்மஸ்ய வ்யவஸ்தா² தேந ஸா க்ரு’தா ।
தத்ர லோப⁴ந வை த⁴ர்மமத⁴ர்மோ ஜயதே யதா³ ॥ 34॥
ஸுராணாம் வை ததா³ தேஜ:க்ஷீணம் ப⁴வதி ஸர்வத: ।
அஸுராணாம் மஹத்தேஜோ வர்த⁴தே ச தி³நே தி³நே ॥ 35॥
யதா³ऽயம் க³ணராஜஸ்து தே³வாநாம் பக்ஷவர்த⁴ந: ।
அஸுராணாம் விநாஶாய ஸ்வயம் ப⁴வதி சோத்³யத: ॥ 36॥
ஹத்வா தே³வக³ணை:ஸர்வைரஸுராணாம் ப³லம் மஹத் ।
ஸ்வஸ்தா²நே ஸ்தா²பயத்யேவ த⁴ர்மம் ஸர்வப்ரயத்நத: ॥ 37॥
த⁴ர்மேண ஸகலம் தை³த்ய ஹ்யத⁴ர்மஸ்ய ப³லம் ஹதம் ।
ததா³தை³த்யாதி³காநாம் து மூலச்சே²தோ³ ப⁴விஷ்யதி ॥ 38॥
தே³வாநாமுதி³தம் தேஜோ ப⁴வேத்³யதி³ மஹாத்³பு⁴தம் ।
தை³த்யாய வரத³ஸ்தர்ஹி ப⁴வேச்சாநேகரூபவாந் ॥ 39॥
அஸுரைர்வரஸம்யுக்தைர்த⁴ர்மே க்ஷீணே ஸமந்தத: ।
அத⁴ர்மஸ்ய ஸ ஸம்ஸ்தா²ம் வை யதா²பூர்வமகல்பயத் ॥ 40॥
ஏவம் லோப⁴ஸமாயுக்தா:ஸுரா தை³த்யா ப⁴வந்தி சேத் ।
ததா³ தேஷாம் விநாஶாய க³ணேஶோ யததேऽஸுர ॥ 41॥
நாஸ்தி தஸ்ய விசாரேண ஸ்வ: பர: க்வசிதே³வ ச ।
க்ரீடா³ர்த²ம் ஸ்வாத்மபா⁴வேஷு ஸ்தா²பயத்யேவ வை ஜநாந் ॥ 42॥
முத்³க³ல உவாச ।
ஶுக்ரஸ்ய வசநம் ரம்யம் ஶ்ருத்வா த³ம்ப: ⁴ ப்ரதாபவாந் ।
க³ணேஶம் மநஸா த்⁴யாயந் ஸம்ஸ்தி²தோ நக³ரே ஸ்வகே ॥ 43॥
ஏகாந்தேऽஸௌ மஹாதேஜா விசாரம் ப்ரசகார ஹ ।
அயம் க³ணேஶநாமா வை பூர்ணம் ப்³ரஹ்ம ஸநாதநம் ॥ 44॥
தமேவ ஶரணம் க³ச்ச²ந் யஶஸ்வீ ஸ ப⁴விஷ்யதி ।
ஸர்வேஷு ஸமரூபேண ஸ்தி²தோऽயம் நாத்ர ஸம்ஶய: ॥ 45॥

த்யக்த்வா ஸித்³தி⁴பதிம் ஸித்³தி⁴மிச்சே²த்³யோ து³ர்மதி: பரம் ।
அஸித்³தி⁴ர்ப⁴விதா தஸ்ய ஸுஹ்ரு’த்³பி⁴ர்நாத்ர ஸம்ஶய: ॥ 46॥
பு³த்³தே: ⁴ பதிம் க³ணேஶம் யஸ்த்யக்த்வா குஶலமிச்ச²தி ।
தஸ்யாऽகுஶலமவம் ச ப⁴விதா து³ஷ்டபா⁴வத: ॥ 47॥
ஸித்³தி⁴பு³த்³தி⁴விஹீநம் து நா கிஞ்சித்³ த்³ரு’ஶ்யதே மயா ।
அதஸ்தம் ஶரணம் யாமி ஸுராஸுரஸமம் விபு⁴ம் ॥ 48॥
இதி நிஶ்சிதஸங்கல்போ த³ம்ப: ⁴ ஸுஷ்வாப நிர்ப⁴ய: ।
க³ணேஶம் ஹ்ரு’தி³ விந்யஸ்ய ப⁴க்திபா⁴வேந பா⁴விதம் ॥ 49॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே த³ம்பா⁴ஸுரவிசாரோ நாம சதுஶ்சத்வாரிம்ஶோऽத்⁴யாய:
॥ 1.44

1.45 த³ம்பா⁴ஸுரஶாந்திகத²நம் நாம பஞ்சசத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
ஶ‍்ரு’ணு த³க்ஷ மஹாப்ராஜ்ஞ மஹத்³ த³ம்ப⁴ஸ்ய கௌஶலம் ।
த்யக்த்வாऽऽஸுரஸ்வபா⁴வம் ஸ ஸம்ஸ்தி²தோ விக³தஜ்வர: ॥ 1॥
ப்ராதருத்தா²ய தை³த்யாந் ஸ ஸர்வாநாகாரயத் ஸ்வயம் ।
உவாச தாந் மஹாதேஜா வசநம் ஶுக்ரஸந்நிதௌ⁴ ॥ 2॥
த³ம்பா⁴ஸுர உவாச ।
ஶ‍்ரு’ணுத்⁴வமஸுரா:ஸர்வே கு³ருணாऽஹம் ப்ரபோ³தி⁴த: ।
ஶரணம் வக்ரதுண்ட³ம் ச யாமி தத்ர ந ஸம்ஶய: ॥ 3॥
ஸுராணாமதி⁴போ நாऽயம் நாயம் தை³த்யாதி⁴ப: கதா³ ।
(Page க²ம். 1அ. 45 பாந 101)

ப்³ரஹ்மாகாரேண ஸர்வத்ர ஸித்³தி⁴பு³த்³தி⁴பதி:ஸ்தி²த: ॥ 4॥
தஸ்ய தத்³வசநம் ஶ்ருத்வா குபிதா தா³நவாஸ்ததா³ ।
யயு:ஸ்வம் ஸ்வம் க்³ரு’ஹம் ஸர்வே த்யக்த்வா த³ம்பா⁴ஸுரம் க²லா: ॥ 5॥

த³ம்பா⁴ஸுர: ப்ரஸந்நாத்மா காவ்யேந ஸஹித:ஸ்வயம் ।
ஶரணம் க³ணநாத²ம் ச யயௌ ஹர்ஷஸமந்வித: ॥ 6॥
நக³ராத்³ப³ஹிராக³த்ய யயௌ தே³வஸ்ய ஸந்நிதி⁴ம் ।
த³ண்ட³வத்பதித: ப்ரு’த்²வ்யாம் க்ரு’தாஞ்ஜலிருபஸ்தி²த: ॥ 7॥
துஷ்டாவ தம் க³ணாத்⁴யக்ஷம் தத்³த³ர்ஶநமஹோத்ஸவ: ।
யதா²ந்யாயம் பூஜயித்வா நிப³த்³த⁴கரஸம்புட: ॥ 8॥
த³ம்பா⁴ஸுர உவாச ।
நமஸ்தே ப்³ரஹ்மரூபாய ப்³ரஹ்மாகாரஶரீரிணே ।
ப்³ரஹ்மணே ப்³ரஹ்மதா³த்ரே ச க³ணேஶாய நமோ நம: ॥ 9॥
நமஸ்தே த்ரித³ஶேஶாய தை³த்யதா³நவபாய ச ।
ஸர்வத்ர யோக³ரூபாய பா⁴வஹீநாய தே நம: ॥ 10॥
ஸித்³தி⁴பு³த்³தி⁴பதே துப்⁴யம் நம:ஸிம்ஹத்⁴வஜாய ச ।
க³ணாநாம் பதயே துப்⁴யம் ஹேரம்பா³ய நமோ நம: ॥ 11॥
ஏகத³ந்தாய தே³வாய ஹ்யநந்தவிப⁴வாய தே ।
விக்⁴நேஶாய மஹாவிக்⁴நநாஶநாய நமோ நம: ॥ 12॥
அபாரகு³ணதா⁴ராய தை³த்யதா³நவமர்தி³நே ।
மநோவாணீமயாயைவ ஸர்வரூபாய தே நம: ॥ 13॥
மநோவாணீவிஹீநாய யோகி³ப்⁴யோ யோக³தா³யிநே ।
யோகா³ய யோக³நாதா²ய விஶ்வபாய நமோ நம: ॥ 14॥
மாயாதா⁴ராய மாயாயாஶ்சாலகாய நமோ நம: ।
மாயாஹீநாய ஸர்வத்ர ஸமபா⁴வத⁴ராய தே ॥ 15॥
அவ்யக்தாய நமஸ்துப்⁴யம் வ்யக்திமூலத⁴ராய ச ।
நிர்மோஹாய ஸமோஹாய லம்போ³த³ர நமோ நம: ॥ 16॥
யம் ஸ்தோதும் ந ஸமர்தா²ஶ்ச வேதா:³ஸாங்கா³ மஹர்ஷய: ।
யோகீ³ந்த்³ரா ப்³ரஹ்மவிஷ்ண்வாத்³யாஸ்தம் கிம் ஸ்தௌமி பராத் பரம் ॥ 17॥
இத்யுக்த்வா பதித: ப்ரு’த்²வ்யாம் த³ம்போ⁴ ப⁴க்திஸமந்வித: ।
தமுத்தா²ப்ய க³ணாதீ⁴ஶ ஊசிவாந் ப⁴க்திபா⁴வித: ॥ 18॥
க³ணேஶ உவாச ।

த்வயா த³ம்ப⁴ க்ரு’தம் ஸ்தோத்ரம் மம ஸந்தோஷவர்த⁴நம் ।
ய: படே²த் பாட²யேத்தத்³வா ஸ ஸர்வம் ஸுக²மாப்நுயாத் ॥ 19॥
புத்ரபௌத்ரகலத்ராதி³ த⁴நதா⁴ந்யப்ரத³ம் ப⁴வேத் ।
ஆதி⁴வ்யாதி⁴ஹரம் சைவ ஸர்வோபத்³ரவநாஶநம் ॥ 20॥
ஏககாலம் த்³விகாலம் வா த்ரிகாலம் ஸததம் ததா² ।
ய: படே²த் ஸ நரோऽத்யந்தம் மம ப்ரீதிகரோ ப⁴வேத் ॥ 21॥
த்வாம் ஹந்தும் க்ரோத⁴ஸம்யுக்த ஆக³தோऽஹம் ந ஸம்ஶய: ।
அது⁴நா ஶரணம் யாதஸ்ததோ ஹந்மி ந நிஶ்சிதம் ॥ 22॥
வரம் வரய மத்தஸ்த்வம் யத்த்வச்சித்தே ஸ்தி²தம் பரம் ।
ஸ்தோத்ரேண ப⁴க்திபா⁴வேந ஸந்துஷ்டோऽஹம் த³தா³மி தே ॥ 23॥
க³ணேஶவசநம் ஶ்ருத்வா த³ம்போ⁴ ஹர்ஷஸமந்வித: ।
உவாச க³ணபம் தத்ர ப⁴க்திநம்ராத்மகந்த⁴ர: ॥ 24॥
த³ம்பா⁴ஸுர உவாச ।
யதி³ தே³வேஶ துஷ்டோऽஸி யதி³ தே³யோ வரோ ஹி மே ।
அசலாம் தே³ஹி தே ப⁴க்திம் ததா³ நாத² நமோऽஸ்து தே ॥ 25॥
ஆஜ்ஞாம் த்வம் ஜ்ஞாபய விபோ⁴ வ்ரு’த்யர்த²ம் மே ச ஸாம்ப்ரதம் ।
ஸ்தா²நம் தே³ஹி க³ணாத்⁴யக்ஷ தத்ர ஸ்தா²ஸ்யாமி நிஶ்சல: ॥ 26॥
த³ம்ப⁴ஸ்ய வசநம் ஶ்ருத்வா க³ணேஶஸ்தமுவாச ஹ ।
ஸுப்ரஸந்நதயா த³க்ஷ ப⁴க்தம் க³ம்பீ⁴ரநிஸ்வந: ॥ 27॥
ஸித்³தி⁴பு³த்³தி⁴பதிருவாச ।
ப⁴விதா மயி ப⁴க்திஸ்தே த்³ரு’டா⁴ ஹ்யவ்யபி⁴சாரிணீ ।
திஷ்ட²ஸ்தா²நே ஸ்வகே த்வம் வை த³ம்ப⁴ ஹர்ஷஸமந்வித: ॥ 28॥
ந த்வம் ந்யூநோऽஸி மே க்வாபி தே³வா நைவாதி⁴கா மதா: ।
ஸ்வஸ்வத⁴ர்மே ஸ்தி²தா:ஸர்வே மம ப்ரீதிவிவர்த⁴நா: ॥ 29॥
ஸ்வத⁴ர்மத்யாக³தோ³ஷேண க்ருத்³தோ⁴ऽஹம் நாஶயாமி தாந் ।
அதஸ்த்வம் நிர்ப⁴யோ பூ⁴த்வா சிரம் திஷ்ட² மஹாஸுர ॥ 30॥
யத்ர மே ஸ்மரணம் நாஸ்தி கார்யாதௌ³தை³த்யஸத்தம ।
தத்ர த்வம் த³ம்ப⁴பா⁴வேந கார்யநாஶம் ஸதா³குரு ॥ 31॥

கர்மாதௌ³ பூஜநம் யத்ர மம நாஸ்தி யதா³ஸுர ।
ததா³ தத்³ப்⁴ரம்ஶபா⁴வேந நிஷ்ப²லம் குரு ஸர்வதா³ ॥ 32॥
மம ப⁴க்திஸமாயுக்தா யே நரா:ஸததம் ப்ரியா: ।
தாந் பாலய ப்ரயத்நேந த³ம்ப⁴ ஹீநஸ்வபா⁴வத: ॥ 33॥
யத்ர மே ஸ்மரணம் நாஸ்தி பூஜநம் ச மஹாமதே ।
ஆதௌ³ தத்ர ச தே பா⁴க:³ கர்மரூபோ மயா க்ரு’த: ॥ 34॥
ஏவமுக்த்வா ஸ தம் த³ம்ப⁴ம் க³ணேஶோம்ऽதர்த³தே⁴ ஸ்வயம் ।
தே³வாஶ்ச முநய:ஸர்வே ஜயேத்யுக்த்வா யயுஸ்தத: ॥ 35॥
ஸ்வஸ்வஸ்தா²நேஷு தீ³ப்தாஸ்தே ஸ்தி²தா ப⁴யவிவர்ஜிதா: ।
பாதாலவிவரே தை³த்யா:ஸ்தி²தா நிர்வ்யாகுலா: ப்ரபோ⁴ ॥ 36॥
ஏவம் த³ம்பா⁴ஸுரம் ஶாந்தம் ஸ சகார க³ஜாநந: ।
ப்³ரஹ்மபுத்ரத்வமாபந்நஸ்தத³ப்யுக்தம் மயா பரம் ॥ 37॥
ய ஏதச்ச்²ருணுயாந்நித்யம் ஶ்ராவயேத்³வா ஸமாஹித: ।
ஸ த³ம்ப⁴ப⁴யநிர்முக்தோ யாதி ப்³ரஹ்ம ஸநாதநம் ॥ 38॥
யம் யம் சிந்தயதே காமம் தம் தம் ப்ராப்நோதி மாநவ: ।
ஸர்வஸம்பத்ஸமாயுக்தஸ்திஷ்டே²த்³வை விக்⁴நவர்ஜித: ॥ 39॥
அது⁴நா வாமநஸ்தா²பி கத²யாமி ஸமாஸத: ।
சரித்ரம் க³ணநாத²ஸ்ய ப⁴க்த்யா யுக்தம் மஹாத்³ப⁴தம் ॥ 40॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே த³ம்பா⁴ஸுரஶாந்திகத²நம் நாம பஞ்சசத்வாரிம்ஶோऽத்⁴யாய:
॥ 1.45

1.46 வாமநவரப்ரதா³நம் நாம ஷட்சத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
த³க்ஷ உவாச ।
ஶ்ருத்வா கதா²ம் க³ணேஶஸ்ய ஹர்ஷஶ்சேதஸி வர்த⁴தே ।
அத: கத²ய ஸர்வஜ்ஞ சரித்ரம் வாமநஸ்ய யத் ॥ 1॥
முத்³க³ல உவாச ।

கஶ்யபோ முநிஶார்தூ³ல: ப்ரஜாபதிஸமோऽப⁴வத் ।
அதி³திஸ்தஸ்ய பத்ந்யாஸீத் ஜ்யேஷ்டா² பரமதா⁴ர்மிகா ॥ 2॥
தஸ்யாம் ச கஶ்யபாத்³தே³வா இந்த்³ராத்³யா ஜஜ்ஞிரே ப்ரபோ⁴ ।
தேஷாம் விருத்³த⁴பா⁴வேந ஸ்தி²தா தை³த்யா முநே:ஸுதா: ॥ 3॥
ப³லேந வரக³ர்வேண தே³வாந் ஹந்தும் ஸமுத்³யதா: ।
அப⁴வந் விஷ்ணுநா தே வை நாநாரூபேண நாஶிதா: ॥ 4॥
ந ப்ராபு:ஸ்வர்க³ராஜ்யம் தே ஸர்வமாந்யம் யதா³ ததா³ ।
காவ்யம் ஸகலநீதிஜ்ஞம் ஶரணம் ப்ரயயு: புந: ॥ 5॥
தேஷாம் ஸர்வம் ஸ வ்ரு’த்தாந்தம் விதி³த்வா முநிபுங்க³வ: ।
தை³த்யாநுவாச ஸர்வஜ்ஞ: காவ்யோ வேத³விதா³ம் வர: ॥ 6॥
காவ்ய உவாச ।
ப³லிதா³நவமுக்²யா வை ஶ‍்ரு’ணுத்⁴வம் மே வசோ ஹிதம் ।
யஜ்ஞே தே³வா:ஸமுத்பந்நா யஜ்ஞாதா⁴ராஸ்தத:ஸுரா: ॥ 7॥
அதோऽஶ்வமேத⁴யஜ்ஞைஶ்ச யஜத்⁴வம் ஶதஸங்க்²யகை: ।
ப³லிரிந்த்³ரோ மஹாபா³ஹுர்ப⁴விதா நாத்ர ஸம்ஶய: ॥ 8॥
த்³வேஷபா⁴வம் ச தே³வாநாம் ஸதா³ஸஞ்சா²த்³ய யத்நத: ।
(Page க²ம். 1அ. 46 பாந 103)

தேந ஸ்வர்க³பு⁴ஜோ தை³த்யா யூயம் ஸர்வத்ர பூஜிதா: ॥ 9॥
ப⁴விஷ்யத² மஹாபா⁴கா³ஸ்தஸ்மாத் குருத மத்³வச: ।
ஸர்வே ஹ்ரு’ஷ்டாஶ்ச தம் தத்ர ஸாது⁴ ஸாத்⁴வப்³ருவந் ஸ்தி²தா: ॥ 10॥
ததஸ்தே ப³லிராஜம் ச முக்²யம் க்ரு’த்வா மஹாப³லா: ।
த்வரிதா அஶ்வமேதே⁴ஷு தீ³க்ஷிதம் சக்ருராத³ராத் ॥ 11॥
ப³லிர்விரோசநாஜ்ஜாதோ விஷ்ணுப⁴க்திபராயண: ।
அத⁴ர்மே ந ருசிஸ்தஸ்ய ஜாயதே ஹி கதா³சந ॥ 12॥
ஆதௌ³ த்யக்த்வா க³ணேஶாநம் விஷ்ணும் ஸ்ம்ரு’த்வா மஹாஸுர: ।
ஆத்³யம் தம் யஜ்ஞமாரேபே⁴ விஷ்ணுப⁴க்ததயா க²ல: ॥ 13॥
தஸ்ய சேஷ்டிதமாஜ்ஞாய விக்⁴ந: பரமஹர்ஷித: ।
உவாச ஸத³ஸிஹ்யாதௌ³ பூஜிதோ ந க³ணாதி⁴ப: ॥ 14॥

பு⁴க்திமுக்திப்ரதா³தா ய:ஸர்வஸித்³தி⁴கரோ விபு: ⁴ ।
ஸித்³தி⁴மிச்ச²ந்தி தம் த்யக்த்வா தேऽஸித்³தா: ⁴ ப்ரப⁴வந்தி ஹி ॥ 15॥
விஷ்ணோர்ப³லேந தை³த்யஸ்ய ப⁴வேத் ஸித்³தி⁴ஶ்ச கீத்³ரு’ஶீ ।
ப⁴க்ஷயிஷ்யாமி தத்ஸர்வம் கர்ம தேந மகே² க்ரு’தம் ॥ 16॥
இத்யுக்த்வா ஸ ஸ்வயம் விக்⁴ந ஆயயௌ க்ரோத⁴ஸம்யுத: ।
ப்ரவிஶ்ய தே³வராஜஸ்ய ஹ்ரு’த³யே ஸம்ஸ்தி²தோऽப⁴வத் ॥ 17॥
யஜ்ஞா:ஸங்கல்பிதாஸ்தஸ்ய விப்ரைஸ்து ஶதஸங்க்²யகா: ।
ஆத்³யே யஜ்ஞே ஸமாரப்³தே⁴ இந்த்³ரஶ்சிந்தாதுரோऽப⁴வத் ॥ 18॥
ஶதயஜ்ஞப்ரபா⁴வேண ப³லிரிந்த்³ரோ ப⁴விஷ்யதி ।
தத:ஸ ஶரணம் விஷ்ணும் ஜகா³ம ஸுரநாயக: ॥ 19॥
நத்வா ஸ்துத்வா மஹாதேஜா: ப்ரார்த²யாமாஸ ஸாத³ரம் ।
விஷ்ணும் தே³வவரம் தத்ர ப³லியஜ்ஞவிநாஶநே ॥ 20॥
ஏதஸ்மிந்நந்தரே தத்ர விக்⁴ந: காலஸ்வரூபத்⁴ரு’க் ।
ப³லவாந் விஷ்ணுமாவிஶ்ய ஸம்ஸ்தி²தோ ஹ்ரு’த³யேऽப⁴வத் ॥ 21॥
ப³லே: ப்ரசேஷ்டிதம் பூர்ணம் கதி²தம் வஜ்ரபாணிநா ।
தஜ்ஜ்ஞாத்வா ஸகலம் விஷ்ணுரிந்த்³ரம் ப்ரோவாச ஸத்வரம் ॥ 22॥
விஷ்ணுருவாச ।
அதி³த்யா கஶ்யபேநாபி தபஸ்தப்தம் ஸுதா³ருணம் ।
ஶதவர்ஷம் மத³ர்த²ம் ச தஸ்மிந் காலே ஸுராதி⁴ப ॥ 23॥
தயோரஹம் ப்ரஸந்நாத்மா வரத³ஶ்ச புராऽப⁴வம் ।
தாப்⁴யாம் த்வம் புத்ரதாம் யாஹி யாசிதம் ஸர்வபா⁴வத: ॥ 24॥
ஓமித்யுக்தம் மயா தத்ர தம் வரம் ஸப²லம் ப்ரபோ⁴ ।
அது⁴நாऽஹம் கரிஷ்யாமி ப³லேர்யஜ்ஞஸ்ய நாஶநே ॥ 25॥
விஸ்ம்ரு’தா விஷ்ணுநாऽத்யந்தம் ப³லேர்ப⁴க்திர்மஹாத்³ப⁴தா ।
ஸ ப³லேநிக்³ரஹார்த²ம் ச ஸ்வயமவோத்³யதோऽப⁴வத் ॥ 26॥
ஸ விஷ்ணு: கஶ்யபாஜ்ஜாதோ ஹ்யதி³த்யாம் வாமந: ப்ரபு: ⁴ ।
ப³லேர்ப³லம் நிரீக்ஷ்யைவ ந ஶஶாக ப்ரசாலிதும் ॥ 27॥
மநஸிக்ஷுபி⁴தோ விஷ்ணு: கஶ்யபம் பிதரம் ததா³ ।

பப்ரச்ச² ப³லிநாஶாய வதோ³பாயம் மஹாமுநே ॥ 28॥
ஷட³க்ஷரம் மஹாமந்த்ரம் வக்ரதுண்ட³ஸ்ய தம் த³தௌ³ ।
ததோऽஸௌ ச வித³ர்பே⁴ஷு க³த்வா தபஸி ஸம்ஸ்தி²த: ॥ 29॥
த³ஶவர்ஷம் மஹோக்³ரம் ஸ தபஸ்தேபே ஸுதா³ருணம் ।
நிராஹாரதயா த³க்ஷ க³ணேஶம் ஹ்ரு’தி³ சிந்தயந் ॥ 30॥
உக்³ரேண தபஸா தஸ்ய ப்ரத்யக்ஷ:ஸிம்ஹவாஹந: ।
ஷட³க்ஷரப்ரபா⁴வேண தம் யயௌ ப⁴க்தவத்ஸல: ॥ 31॥
சதுர்பா³ஹுத⁴ர: பூர்ண:ஸித்³தி⁴பு³த்³தி⁴ஸமந்வித: ।
ஏகத³ந்தோ க³ஜாகாரமுக:² பாஶாங்குஶாதி³த்⁴ரு’க் ॥ 32॥
ஸிந்தூ³ராருணதே³ஹஶ்ச ஶூர்பகர்ணோ மஹோத³ர: ।
கோடிஸூர்யஸமாநேந தேஜஸா ஸுவிராஜித: ॥ 33॥
தம் த்³ரு’ஷ்ட்வா ஸஹஸோத்தா²ய வாமந: ப்ரணநாம ஸ: ।
க²ம் 1அ 43 பாந 104

ப³த்³தா⁴ஞ்ஜலிபுடோ பூ⁴த்வா ஸ்தோதும் ஸமுபசக்ரமே ॥ 34॥
வாமந உவாச ।
நமோ விக்⁴நபதே துப்⁴யம் ப⁴க்தவிக்⁴நவிநாஶிநே ।
அப⁴க்தவிக்⁴நாதா³த்ரே ச க³ணேஶாய நமோ நம: ॥ 35॥
வக்ரதுண்டா³ய ஸர்வேஶ பாலகாய நமோ நம: ।
நாநாரூபத⁴ராயைவ ஸர்வாந்தர்யாமிணே நம: ॥ 36॥
ஸர்வம் சராசரம் ஸ்வாமிம்ஸ்த்வதா³ஜ்ஞா வஶவர்தி ச ।
விபூ⁴திபி⁴ர்மஹாராஜ குருஷே ஸர்வமஞ்ஜஸா ॥ 37॥
ப்³ரஹ்மா ப்ரஜாபதீநாம் த்வம் யஜ்ஞாநாம் விஷ்ணுரேவ ச ।
ஈஶ்வராணாம் ஸ்வயம் ஶம்பு⁴ர்தே³வாநாம் த்வம் புரந்த³ர: ॥ 38॥
ப்ரகாஶாநாம் ரவிஸ்த்வம் ச சந்த்³ரோऽந்நேஷு க³ணாதி⁴ப ।
யமோ யமவதாம் த்வம் வை வருணோ யாத³ஸாம் ப்ரபோ⁴ ॥ 39॥
வாயுர்ப³லவதாம் த்வம் ச நிதீ⁴நாம் த⁴நப:ஸ்வயம் ।
அக்³நிர்வை தா³ஹகாநாம் த்வம் ரக்ஷஸாம் நிர்ரு’தி:ஸ்வயம் ॥ 40॥
நாகா³நாம் ஶேஷரூபோऽஸி யோகி³நாம் ஶுக்ர ஏவ ச ।

குமாராணாம் த்வம் ச ஸநத்குமாரோऽஸி ந ஸம்ஶய: ॥ 41॥
கு³ஹ: ஸேநாபதீநாம் த்வம் ம்ரு’கா³ணாம் ஸிம்ஹவேஷப்⁴ரு’த் ।
ஏவம் நாநாஸ்வரூபைஸ்த்வம் ஜக³த்³ரக்ஷணதத்பர: ॥ 42॥
த்வாம் ஸ்தோதும் க:ஸமர்த:²ஸ்யாத்³யோக³ரூபம் ஸநாதநம் ।
வேதா:³ ஶேஷஶ்ச வேதா⁴ ச ஶக்தா ந ஸ்தவநேऽப⁴வந் ॥ 43॥
தத்ர மந்த³மதி: க்வாஹம் பாரம் க³ந்தும் தவ ஸ்துதே: ।
ததா²பி ச யதா²பு³த்³தி⁴ ஸம்ஸ்துதோऽஸி ச விக்⁴நப ॥ 44॥
தவ த³ர்ஶநமாத்ரேண க்ரு’தக்ரு’த்யோऽஸ்மி ஸாம்ப்ரதம் ।
த⁴ந்யம் ஜந்ம மதீ³யம் வை யேந த்³ரு’ஷ்டோ க³ஜாநந: ॥ 45॥
த⁴ந்யௌ மாதா பிதா மேऽத்³ய ஸ்த²லம் த⁴ந்யம் தபோऽபி ச ।
ஷட³க்ஷரஶ்ச மந்த்ரோऽயம் த⁴ந்யோ யேந த்வமாக³த: ॥ 46॥
ஏவமுக்த்வா நநர்தாऽஸௌ ப⁴க்திபா⁴வபரிப்லுத: ।
ரோமாஞ்சிதஶரீரோऽபூ⁴தா³நந்தா³ஶ்ரு ஸ்ரு’ஜந்முஹ: ॥ 47॥
தே³ஹபா⁴வம் பரித்யஜ்ய வாமநோ ஹர்ஷஸம்யுத: ।
ததே³கநிஷ்ட²தாம் ப்ராப்தோ மஹாபா⁴க:³ ப்ரஜாபதே ॥ 48॥
தம் தாத்³ரு’ஶம் க³ணாதீ⁴ஶோ த்³ரு’ஷ்ட்வா ப்ரேமபரிப்லுதம் ।
ஜகா³த³ பரமாத்மாऽஸௌ வாமநம் ப⁴க்தவத்ஸல: ॥ 49॥
க³ணேஶ உவாச ।
ஶ‍்ரு’ணு வாமந மே வாக்யம் வரம் வ்ரு’ணுஹ்ரு’தீ³ப்ஸிதம் ।
தவ ப⁴க்த்யா தபோயுக்த்யா ஸ்துத்யா வை துஷ்டிமாக³த: ॥ 50॥
தா³ஸ்யாமி ஸகலம் துப்⁴யம் யத்³யபி ஸ்யாத் ஸுது³ஷ்கரம் ।
த⁴ந்யோऽஸி பா³லபா⁴வேऽபி ப⁴க்திஸ்தே மே பராபதி³ ॥ 51॥
த்வயா க்ரு’தமித³ம் ஸ்தோத்ரம் ஸர்வத³ம் ப்ரப⁴விஷ்யதி ।
ய: படே²ச்ச்²ராவயேத்³வாபி தஸ்ய ஸித்³தி⁴ர்ப⁴விஷ்யதி ॥ 52॥
யம் யம் சிந்தயதே காமம் தம் தம் தா³ஸ்யாமி து³ர்லப⁴ம் ।
அந்தே மோக்ஷம் மஹாவிஷ்ணோ ஸ்வாநந்தே³ ப்ரத³தா³ம்யஹம் ॥ 53॥
இதி தஸ்ய வச: ஶ்ருத்வா வக்ரதுண்ட³ஸ்ய ஶோப⁴நம் ।
வாமந: ப்ரணதோ பூ⁴த்வா தம் ஜகா³த³ க³ஜாநநம் ॥ 54॥

ப்ரஸந்நோ யதி³ தே³வேஶ தே³ஹி ப⁴க்திம் த்³ரு’டா⁴ம் ச தே ।
ப³லிம் தே³வரிபும் டு⁴ண்டே⁴ மத்ஸாத்⁴யம் குரு தை³த்யபம் ॥ 55॥
யதா³ஹம் த்வாம் ஸ்மரிஷ்யாமி ததா³த்மாநம் ப்ரத³ர்ஶய ।
யதா² ந மாம் ப⁴வேத்³விக்⁴நோ வரம் தே³ஹி க³ஜாநந ॥ 56॥
ததே²தி தமதோ²க்த்வாऽஸௌ க³ணேஶோம்ऽதர்த³தே⁴ ஸ்வயம் ।
(Page க²ம். 1அ. 47 பாந 105)

வாமநஸ்தத்ர தே³வேஶம் ஸ்தா²பயாமாஸ ஹர்ஷத: ॥ 57॥
அதோ³ஷாக்²யம் மஹாக்ஷேத்ரம் வித³ர்பே⁴ ஸ்தா²நமுத்தமம் ।
வக்ரதுண்ட³ஸ்ய ஸம்பூ⁴தம் நராணாம் ஸர்வஸித்³தி⁴த³ம் ॥ 58॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே வாமநவரப்ரதா³நம் நாமஷட்சத்வாரிம்ஶோऽத்⁴யாய:
॥ 1.46

1.47 வாமநசரிதம் நாம ஸப்தசத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
வரம் லப்³த்⁴வா ஸ ஸம்பூஜ்ய வக்ரதுண்ட³ம் ச வாமந: ।
கஶ்யபம் ப்ரணதோ பூ⁴த்வா யயௌ யஜ்ஞம் ப³லேரபி ॥ 1॥
தம் த்³ரு’ஷ்ட்வா ஸூர்யஸங்காஶம் வேதா³த்⁴யயநஸம்யுதம் ।
ஹ்ரஸ்வாக்ரு’தி முநிஶ்ரேஷ்ட²ம் விஸ்மிதா முநயோऽப⁴வந் ॥ 2॥
ப³லிருத்தா²ய தம் நத்வா பூஜயாமாஸ ப⁴க்தித: ।
பப்ரச்ச² கிம் த³தே³ துப்⁴யம் மாம் தத்³ ப்³ரூஹி மஹாமுநே ॥ 3॥
தத: ஶுக்ரேண ஸர்வம் தஜ்ஜ்ஞாதம் தஸ்ய ப்ரயோஜநம் ।
க³ணேஶபூஜநம் சாதௌ³ ந க்ரு’தம் து³ஷ்டபு³த்³தி⁴நா ॥ 4॥
தேந விக்⁴நஸ்வரூபம் ச விஷ்ணுரூபேண ஸம்ஸ்தி²தம் ।
அது⁴நா யாத்³ரு’ஶம் பா⁴வி ததா² ப⁴வது தாத்³ரு’ஶம் ॥ 5॥
ப³லேர்வசநமாகர்ண்ய வாமந: ப்ராஹ தம் தத: ।

தே³ஹி த்ரிபத³ரூபாம் மே பூ⁴மிம் தை³த்யபதே கில ॥ 6॥
த³தௌ³ ப³லிர்மஹாப⁴க்த்யா தாம் பூ⁴மிம் ஸாத³ரோ யதா² ।
ததா² வாமநதே³வோऽபி க³ணேஶம் மநஸாऽஸ்மரத் ॥ 7॥
விராட்³ரூபம் ததோ த்⁴ரு’த்வா பாத³ம் சிக்ஷேப தே³வப: ।
ஏகேந ஸகலம் ஸ்வர்க³ம் பாதே³நாவ்ரு’த்ய ஸத்வர: ॥ 8॥
த்³விதீயேந ஸ பூ⁴மிம் வை ஸர்வாமாவ்ரு’த்ய வாமந: ।
உவாச தை³த்யபம் தே³ஹி த்ரு’தீயஸ்ய ஸ்த²லம் ப்ரபோ⁴ ॥ 9॥
ப³லிர்விஸ்மயமாபந்நோ ப்⁴ராந்த: ஶோகாகுலோ ப⁴வத் ।
கிஞ்சிந்நோவாச தம் தத்ர கிம் த³தா³மீதி விஹ்வல: ॥ 10॥
ததோ விஷ்ணு: ப்ரகோபேந தம் ப³ப³ந்த⁴ மஹாஸுரம் ।
விப்ரஸ்ய த்வம்ரு’ணீ ஜாதோ நரகம் க³ச்ச²தை³த்யப ॥ 11॥
விஷ்ணோர்வசநமாகர்ண்ய ப³லிர்வை து:³கி²தோऽப⁴வத் ।
நரகம் விஷ்ணுப⁴க்தாய த³த்தே வை விஷ்ணுரத்³பு⁴தம் ॥ 12॥
அஹோ மோஹோ மஹாந்மேऽபூ⁴த்³யேந வேத³விவர்ஜிதம் ।
க்ரு’தம் கர்ம விநா பூஜ்யம் க³ணேஶம் விக்⁴நநாயகம் ॥ 13॥
தஸ்யேத³ம் ஹி ப²லம் ப்ராப்தம் விஷ்ணுப⁴க்தஸ்ய விஷ்ணுத: ।
அதஸ்தம் ஶரணம் யாமி ஸ ரக்ஷிஷ்யதி மாம் ப்ரபு:⁴ ॥ 14॥
ஏவம் விசார்ய தஸ்யைவ மநஸி த்⁴யாநமாத³தே⁴ ।
டு⁴ண்டி⁴ம் துஷ்டாவ தை³த்யேஶ:ஸர்வபா⁴வஸமந்வித: ॥ 15॥
ப³லிருவாச ।
நமஸ்தே விக்⁴நராஜாய ப⁴க்தாநாம் விக்⁴நஹாரிணே ।
அப⁴க்தாநாம் விஶேஷேண விக்⁴நகர்த்ரே நமோ நம: ॥ 16॥
ஸர்வாகாராய தே³வாய க³ம்யாக³ம்யஸ்வரூபிணே ।
ஸ்வாநந்த³பதயே துப்⁴யம் ஹேரம்பா³ய நமோ நம: ॥ 17॥
நமோ ப்³ரஹ்மபதே துப்⁴யம் க³ணாத்⁴யக்ஷாய தே நம: ।
ஸித்³தி⁴பு³த்³தி⁴பதே துப்⁴யம் நமோ விஶ்வம்ப⁴ராய தே ॥ 18॥
அபாராய நமஸ்துப்⁴யம் நாநாமாயாஶ்ரயாய ச ।
(Page க²ம். 1அ. 47 பாந 106)

மாயாமோஹஹராயைவ க³ணேஶாய நமோ நம: ॥ 19॥
ஸர்வாந்தர்யாமிணே துப்⁴யம் சிந்தாமணிஸுரூபிணே ।
ஸததம் ப்³ரஹ்மபூ⁴தாய நமஸ்தே ஜக³தா³த³யே ॥ 20॥
அந்தே மத்⁴யே ச ஸர்வத்ர ஸம்ஸ்தி²தாய நமோ நம: ।
ஆதி³மத்⁴யாந்தஹீநாய ஸிம்ஹவாஹாய தே நம: ॥ 21॥
அபராதா⁴நஸங்க்²யாதாந் மதீ³யாந் ஜக³தீ³ஶ்வர ।
க்ஷந்த்வா பாஹி க³ணாதீ⁴ஶ பதந்தம் நரகே ச மாம் ॥ 22॥
த்வந்மாயாமோஹயோகே³ந மோஹிதோऽஹம் ந ஸம்ஶய: ।
தேந மத்ஸரபா⁴வேந த்வாம் த்யக்த்வா விஷ்ணுமாஶ்ரித: ॥ 23॥
ஸகலம் விக்⁴நஸம்யுக்தம் ஜக³தே³தச்சராசரம் ।
ஶிவவிஷ்ண்வாதி³பி:⁴ ஸார்த⁴ம் தவ மாயாவிமோஹிதம் ॥ 24॥
யதி³ த்வாம் ஶரணம் டு⁴ண்டே⁴ ஶிவவிஷ்ண்வாத³ய: ப்ரபோ⁴ ।
க³ச்ச²ந்தி மோஹஹீநா வை நிர்விக்⁴நாஸ்தே ப⁴வந்தி ச ॥ 25॥
அந்யதா² ப்⁴ரஷ்டரூபாஸ்தே பத³ஹீநா ப⁴வந்தி ச ।
அதஸ்த்வம் ஸர்வதே³வாநாம் தா⁴ரகோ நாத்ர ஸம்ஶய: ॥ 26॥
ஸத்தாரூபா மஹாவிக்⁴நாஸ்தேஷாம் ஸ்வாமீ ப⁴வாந் மத: ।
ஸர்வேஷாம் ஸ்தா²பகாஶ்சைவ ததோ²த்தா²பநகாரகா: ॥ 27॥
அது⁴நா த்வத்ப்ரஸாதே³ந மயா பு³த்³த⁴ம் க³ஜாநந ।
அதஸ்த்வாம் ஶரணம் யாதோ தீ³நோऽநாத²ஶ்ச ஸாம்ப்ரதம் ॥ 28॥
ரக்ஷ ரக்ஷ க³ணாத்⁴யாக்ஷ நரகாந்மாம் த³யாநிதே⁴ ।
த்வத்ஸ்ம்ரு’த்யா சைவ ப⁴வதி ஜந:ஸர்வார்த²ஸித்³தி⁴பா⁴க் ॥ 29॥
ஏவம் நாநாவிதை: ⁴ ஸ்தோத்ரைஸ்துஷ்டாவ த³நுஜேஶ்வர: ।
ததை³வாகாஶஜாம் வாணீம் ஶுஶ்ராவ பரமாத்³பு⁴தாம் ॥ 30॥
மா ப⁴யம் குரு தை³த்யேந்த்³ர ரக்ஷாமி ஶரணாக³தம் ।
நரகாத்தே ப⁴யம் நாஸ்தி மத்ஸ்ம்ரு’தே: கரணாத் கதா³ ॥ 31॥
த்வயா க்ரு’தமித³ம் ஸ்தோத்ரம் நரகஸ்ய ஹரம் ப⁴வேத் ।
ய: படே²ச்ச்²ராவயேத்³வாபி நரகாத்தஸ்ய நோப⁴யம் ॥ 32॥

த⁴ர்மார்த²காமமோக்ஷாணாம் ஸாத⁴நம் ப்ரப⁴விஷ்யதி ।
மத்³ப⁴க்திவர்த⁴நம் சைவ ப³லே ப⁴வதி நிஶ்சிதம் ॥ 33॥
ஶ்ருத்வாऽऽகாஶப⁴வாம் வாணீம் ப³லிர்ஹ்ரு’ஷ்டோ ப³பூ⁴வ ஹ ।
தமேவ க³ணபம் சித்தே த்⁴யாயம்ஸ்தத்ரைவ ஸம்ஸ்தி²த: ॥ 34॥
ஏதஸ்மிந்நந்தரே விக்⁴நோ விஷ்ணும் தத்யாஜ வை யத: ।
ததோ பு³த்³தி⁴ப்ரகாஶஶ்ச விஷ்ணோர்ஜாதஸ்து தத்க்ஷணாத் ॥ 35॥
வாமநோ மநஸா தத்ர த்⁴யாயதி ஸ்ம ப்ரஜாபதே ।
மம ப⁴க்தோ ப³லி: பூர்ணஸ்தஸ்ய ப்ராப்தம் மஹத்³ப⁴யம் ॥ 36॥
விப்ரஸ்ய ரு’ணமுக்³ரம் யத்தேநாயம் நாரகீ ப⁴வேத் ।
அஹோ மயாதிமூர்கே²ண மம ப⁴க்த: ப்ரபீடி³த: ॥ 37॥
வேத³பா³ஹ்ய க்ரு’தம் கர்ம ப³லிநா மத்ஸராந் மகே² ।
ந பூஜிதோ க³ணாத்⁴யக்ஷ: ப²லஹீநோऽப⁴வத்தத: ॥ 38॥
அது⁴நா ப⁴க்தரக்ஷார்த²ம் கிம் கரோமி விசாரத: ।
க³ணேஶம் ஶரணம் யாமி தத: ஸௌக்²யம் ப⁴விஷ்யதி ॥ 39॥
ஏவம் விசார்ய தே³வேஶோ க³ணேஶம் ஹ்ரு’தி³ ஸோऽஸ்மரத் ।
ஸ்ம்ரு’திமாத்ரேண தஸ்யாऽக்³ரே ப்ரகடோऽபூ⁴த்³க³ஜாநந: ॥ 40॥
தம் த்³ரு’ஷ்ட்வா ப்ரணநாமாதௌ³ பூஜயாமாஸ ப⁴க்தித: ।
ஸர்வே தே³வக³ணாஸ்தத்ர முநயஸ்தமபூஜயந் ॥ 41॥
ஏதஸ்மிந்நந்தரே தத்ர ப³லி: ப்ரோவாச வாமநம் ।
க³ணேஶத³ர்ஶநேநைவ ப்ராப்தபு³த்³தி⁴ர்மஹாயஶா: ॥ 42॥
ப³லிருவாச ।
ப்³ரஹ்மந் தே³ஹி த்ரு’தீயம் தே பாத³ம் ஶிரஸி சாஶு மே ।
தே³ஹோऽயம் தா³நரூபேண மயா த³த்தோ ந ஸம்ஶய: ॥ 43॥
தச்ச்²ருத்வா ஹர்ஷிதோ விஷ்ணுஸ்ததே²தி ஸ சகார ஹ ।
(Page க²ம். 1அ. 47 பாந 107)

ப்³ராஹ்மணஸ்யர்ணநிர்முக்தம் ப⁴க்தம் க்ரு’த்வா ச ஸம்ஸ்தி²த: ॥ 44॥
ததஸ்தம் முநிபி⁴ர்தே³வை:ஸஹிதோऽஸௌ ஜநார்த³ந: ।
துஷ்டாவ ப்ராஞ்ஜலிம் ப³த்⁴வா க³ணேஶம் ஸர்வஸித்³தி⁴த³ம் ॥ 45॥

வாமந உவாச ।
நமஸ்தே க³ணநாதா²ய ஸர்வேஷாம் பதயே நம: ।
நாநாக³ணவிப⁴க்தாய ஜக³த்கர்த்ரே நமோऽஸ்து தே ॥ 46॥
விக்⁴நாநாம் பதயே துப்⁴யம் நமஶ்சந்த்³ரார்த⁴தா⁴ரிணே ।
த்ரிநேத்ராய நமஸ்துப்⁴யம் ப⁴க்தஸம்ரக்ஷகாய ச ॥ 47॥
அமேயமாயயா தே³வ தவேத³ம் ரசிதம் ஜக³த் ।
தவ மாயாவிமோஹேந மோஹிதாந் ரக்ஷ விக்⁴நப ॥ 48॥
தவ மாயாப்ரபா⁴வம் ச கோ ஜாநாதி க³ஜாநந ।
வயம் யோகி³க³ணாஶ்சாந்யே ந தம் வேத்தும் க்ஷமா: கதா³ ॥ 49॥
அதோऽபராத⁴ம் ஜாதம் மே க்ஷந்துமர்ஹஸி மாநத³ ।
தவ ப⁴க்தா வயம் நாத² தே³வதே³வ நமோऽஸ்து தே ॥ 50॥
ப³லிஸ்த்வயம் மதீ³யஶ்ச ப⁴க்த: பரமபா⁴விக: ।
மச்ச்²ரேஷ்ட²த்வேந தே³வேஶ ஜாதோऽஸௌ மத்ஸராந்வித: ॥ 51॥
தேந வேத³விருத்³த⁴ம் ச க்ரு’தம் கர்ம மஹாத்³பு⁴தம் ।
த்வாம் விநா யஜ்ஞமாரேபே⁴ ப²லஹீநோऽப⁴வத்க்ரது: ॥ 52॥
அது⁴நா முநிபி⁴ர்தே³வை:ஸஹிதோऽஹம் க³ஜாநந ।
ப்ரார்த²யாமி தத³ர்த²ம் த்வாம் ஸப²லம் குரு தா³நவம் ॥ 53॥
த்வம் விநாயகநாமாऽஸி த்வயா யத்க்ரு’தமாத³ராத் ।
ததே³வ மாந்யதாம் யாதி வேதா³தி³ஷு ந ஸம்ஶய: ॥ 54॥
வயம் நாயகஸம்யுக்தா வேத³பா³ஹ்யம் யதா³ ப்ரபோ⁴ ।
குர்மஶ்சேத்³வை பத³ப்⁴ரஷ்டா: க்ரியந்தே ச த்வயா ததா³ ॥ 55॥
யஜ்ஞஸ்ய ப²லஸம்யுக்தமதோ ப⁴க்தம் குரு ப்ரபோ⁴ ।
இத்யுக்த்வா பாத³யோஸ்தஸ்ய பபாத க³ணபஸ்ய ஸ: ॥ 56॥
தமுத்தா²ப்ய க³ணாதீ⁴ஶோ ஜகா³த³ வசநம் ஹரிம் ।
கிம் கரோமி புரா சைவம் வரதோ³ऽஹம் ப³பூ⁴வ தே ॥ 57॥
த்வதீ³யஹஸ்ததோ தை³த்யம் நரகே பாதயாம்யஹம் ।
இதி க்ரோத⁴ஸமாவிஷ்டோऽது⁴நா ஸ்மரதி மாம் க²ல: ॥ 58॥
காயேந மநஸா வாசா தை³த்யோ மாம் ஶரணம் க³த: ।

த்வம் ச ப்ரார்த²யஸே விஷ்ணோ வாஞ்சி²தம் ச கரோமி தே ॥ 59॥
அது⁴நா மாம் புரஸ்க்ரு’த்ய ஏதம் யஜ்ஞம் ஸமாபய ।
தேநாऽயம் ஸகலாநாம் ச யஜ்ஞாநாம் ப²லமஶ்நுதே ॥ 60॥
அபராத⁴ஸ்ய மாஹாத்ம்யம் கிஞ்சித்பஶ்யது கேஶவ ।
இந்த்³ரே நிவ்ரு’த்தேஸ்மிந்நேஷ இந்த்³ர: பஶ்சாத்³ ப⁴விஷ்யதி ॥ 61॥
பாதாலே ஸ்தா²பயஸ்வைநம் நாத்ர கார்யா விசாரணா ।
அது⁴நா ப²லஹீநத்வம் ஜநார்த³ந க்ரு’தம் மயா ॥ 62॥
க³ணேஶவசநம் ஶ்ருத்வா ஸர்வே ஹர்ஷஸமந்விதா: ।
ஸாது⁴ ஸாது⁴ மஹாராஜ க³ஜாநந க்ரு’தம் த்வயா ॥ 63॥
இத்யுக்தஸ்தம் புரஸ்க்ரு’த்ய யஜ்ஞம் சக்ரே ப³லிஸ்தத: ।
அந்திமம் பா⁴வயுக்த:ஸந் க்ரு’தக்ரு’த்யோऽப⁴வத்³யதா² ॥ 64॥
க³ணேஶோம்ऽதர்த³தே⁴ தத்ர தே³வா:ஸ்வம் ஸ்வம் பத³ம் யயு: ।
ஏவம் வாமநமாஹாத்ம்யம் கதி²தம் தே ப்ரஜாபதே ॥ 65॥
ய:ஶ‍்ரு’ணோதி நரோ ப⁴க்த்யா வாஞ்சி²தம் லப⁴தே த்⁴ருவம் ।
ஶ்ராவயேச்ச்²ருணுயாத்³வா யஸ்தஸ்ய ஸர்வம் ந து³ர்லப⁴ம் ॥ 66॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே வாமநசரிதம் நாம ஸப்தசத்வாரிம்ஶோऽத்⁴யாய:
॥ 1.47

(Page க²ம். 1அ. 48 பாந 108)

1.48 ரு’சீகக்³ரு’ஹஸ்தா²ஶ்ரமவர்ணநம் நாம அஷ்டசத்வாரிம்ஶோऽத்⁴யாய:
॥ ஶ்ரீக³ணேஶாய நம: ॥
ஶௌநக உவாச ।
த்வயா ப்ரகதி²தம் ஸூத வக்ரதுண்ட³ஸ்ய தீ⁴மதா ।
மத்ஸராஸுரநாஶாக்²யம் சரித்ரம் ஸர்வஸித்³தி⁴த³ம் ॥ 1॥
ஸ ஸ்தி²த:குத்ர தத் க்ஷேத்ரஸ்தா²நம் ப்³ரூஹி மஹாத்மந: ।
ஆதௌ³ தஸ்யாவதாரஸ்ய திதி²முத்ஸவவர்தி⁴நீம் ॥ 2॥
ஸூத உவாச ।

ப்ராசீதி³க³ந்தஸம்ஸ்தா²நே ஸ்தா²பிதோऽஸௌ மஹர்ஷிபி: ⁴ ।
தே³வைஶ்ச க³ணஸம்யுக்தைர்மஹோத்ஸவபராயணை: ॥ 3॥
பா⁴த்³ரஶுக்லசதுர்த்²யாம் வை ப்ரகடோऽபூ⁴த்ஸ தே³வராட் ।
வக்ரதுண்ட:³ ப்ரஸந்நாத்மா ஸா திதி:² பரமா மதா ॥ 4॥
மத்⁴யாஹ்நஸமயே தஸ்ய பூஜநம் ஸுக²தா³யகம் ।
அபாரஸித்³தி⁴த³ம் ப்ரோக்தமாத்³யந்தே ஸ்வல்பஸித்³தி⁴த³ம் ॥ 5॥
த்³வீபே த்³வீபே ச க²ண்டே³ஷு ஸ்வஸ்வபூர்வதி³க³ந்தரே ।
ப்ரதிமா வக்ரதுண்ட³ஸ்ய ஸ்தா²பிதா முநிபி:⁴புரா ॥ 6॥
தத்ர க்ஷேத்ரம் ஸமாக்²யாதம் த³ஶயோஜநமாத்ரகம் ।
சதுரஸ்ரம் மஹாபுண்யம் பு⁴க்திமுக்திப்ரத³ம் பரம் ॥ 7॥
மத்⁴யே ஸ ஸம்ஸ்தி²தோ தே³வோ வக்ரதுண்டோ³ க³ணேஶ்வர: ।
வாமாங்கே³ஸித்³தி⁴ராத்³யா ஸா பு³த்³தி⁴ர்வே த³க்ஷிணாங்க³கே ॥ 8॥
ஸம்முகே²ஸிம்ஹரூபம் ச வாஹநம் தஸ்ய ஶோப⁴நம் ।
அஷ்டதி³க்ஷு ஸ்தி²தாஸ்தஸ்ய ஸித்³த⁴யோऽஷ்டௌ ச ஶௌநக ॥ 9॥
க³ணா அஷ்டௌ ததா² ஜ்ஞேயாஶ்சதுர்தி³க்ஷு க்ரமேண தே ।
ஶிவோ விஷ்ணூ ரவி: ஶக்திர்ப⁴க்தியுக்தா:ஸ்தி²தா இமே ॥ 10॥
ப்³ரஹ்மாத்³யா தே³வதா:ஸர்வாஸ்தத்பஶ்சாத் பூர்வத:ஸ்தி²தா: ।
க³ங்கா³த்³யா:ஸரித:ஸர்வா த³க்ஷிணே ஸம்ஸ்தி²தா: ப்ரபோ⁴ ॥ 11॥
க்ஷேத்ராணி காஶிகாதீ³நி பஶ்சிமே ஸம்ஸ்தி²தாநி ச ।
வஸிஷ்டா²த்³யா முநிஶ்ரேஷ்டா:²ஸம்ஸ்தி²தாஸ்தத்ர சோத்தரே ॥ 12॥
ஶேஷாத்³யா நாக³பூ⁴பாஶ்ச க³ந்த⁴ர்வா: பர்வதாஸ்ததா² ।
ஸித்³தா⁴ அப்ஸரஸஶ்சைவ வித்³யாத்⁴ரா: கிந்நரா க³ணா: ॥ 13॥
நாநாஜாதிஷு யே ஶ்ரேஷ்டா²அப⁴வம்ஸ்தத்ர ஸம்ஸ்தி²தா: ।
ந வக்தும் ஶக்யதே ஸ்வாமிந் மயா வர்ஷஶதைரபி ॥ 14॥
ஸேவார்த²ம் வக்ரதுண்ட³ஸ்ய லாலஸாதா⁴ரிண: ப்ரபோ: ⁴ ।
ஹ்ரு’ஷ்டா: ப்ரமுதி³தாஸ்தத்ர பரஸ்பரஹிதே ரதா: ॥ 15॥
வக்ரதுண்ட³சரித்ராணி கத²யந்தி பரஸ்பரம் ।
ஹ்ரு’ஷ்டரோமாண ஏவம் தே ப⁴வந்தோ பா⁴வத: புந: ॥ 16॥

ஸமுத்³ரே ஸ்நாநகர்தாரஸ்தத்ர தீர்தா²நி சக்ரிரே ।
ஸ்வஸ்வநாம்நாங்கிதாந்யேவ ஸ்வல்பதே³ஹத⁴ரா முநே ॥ 17॥
க³ணேஶதீர்த²ம் தத்ரைவ வக்ரதுண்ட³ஸ்ய ஹர்ஷத³ம் ।
க்ரு’தக்ரு’த்யா ப⁴வந்த்யத்ர ஸ்நாநமாத்ரேண ஜந்தவ: ॥ 18॥
யாத்ராமாத்ரேண தத்ரைவ ஜந ஈப்ஸிதமாப்நுயாத் ।
க்ஷேத்ரே மரணதோ ஜந்துர்ப்³ரஹ்மபூ⁴தஶ்ச ஜாயதே ॥ 19॥
தூ³ரே ஸ்தி²த்வா நரோ யஸ்து ஸ்மரணம் ப்ரகரோதி சேத் ।
தஸ்யாபி ஶுக்லக³த்யா ஸா முக்திர்ப⁴வதி ஶாஶ்வதீ ॥ 20॥
வக்ரதுண்ட³ஸ்ய யே ப⁴க்தா யத்ர குத்ர ஸ்தி²தா முநே ।
ப்³ரஹ்மபூ⁴தா ந ஸந்தே³ஹ: பாவநா த³ர்ஶநாந்ந்ரு’ணாம் ॥ 21॥
ஸங்க்ஷேபேண மயா தஸ்ய ஸ்தா²நம் தே கதி²தம் முநே ।
விஸ்தரேண ந ஶேஷோऽபி ப்³ரஹ்மவிஷ்ணுமஹேஶ்வரா: ॥ 22॥
வேதா:³ஸஸ்ம்ரு’தய:ஸர்வே ஸ்கந்தோ³ யோகி³ந ஏவ ச ।
அயுதாயுதவர்ஷைஸ்தே கதி²தும் ந க்ஷமா: கதா³ ॥ 23॥
முத்³க³லேந யதா² ப்ரோக்தம் த³க்ஷாக்³ரே தந்மயா ததா² ।
கதி²தம் பா⁴வயுக்தேந கிமந்யச்ச்²ரோதுமிச்ச²ஸி ॥ 24॥
ஶௌநக உவாச ।
ஸூத ஸூத மஹாபா⁴க³ த⁴ந்யம் க்ஷேத்ரஸமுத்³ப⁴வம் ।
மாஹாத்ம்யம் ஶ்ருதமஸ்மாபி⁴ர்ப்³ரஹ்மஸாயுஜ்யதா³யகம் ॥ 25॥
அது⁴நா ப்³ரூஹி த⁴ர்மஜ்ஞ யத்³த³க்ஷேண ச ஸம்ஶ்ருதம் ।
(Page க²ம். 1அ. 48 பாந 109)

முத்³க³லாத்தேந கதி²தமக்³ரே யத் கீத்³ரு’ஶம் ச தத் ॥ 26॥
ஸூத உவாச ।
க்ஷேத்ரஸ்ய சரிதம் ஶ்ருத்வா த³க்ஷோ ஹர்ஷஸமந்வித: ।
உவாச முத்³க³லம் விப்ரம் ப⁴க்திநம்ராத்மகந்த⁴ர: ॥ 27॥
த³க்ஷ உவாச ।
டு⁴ண்டி⁴ராஜாவதாரஸ்ய சரிதம் வத³ விஸ்தராத் ।

வக்ரதுண்ட:³ஸ்வயம் ஸாக்ஷாத் கத²ம் ஶங்கரதே³ஹஜ: ॥ 28॥
முத்³க³ல உவாச ।
ஶ‍்ரு’ணு த³க்ஷ மஹாபா⁴க³ கத²யாமி புராதநம் ।
இதிஹாஸம் க³ணேஶஸ்ய கு³ணயுக்தம் மஹாத்³பு⁴தம் ॥ 29॥
யாஜ்ஞவல்க்யமுநீந்த்³ரேண கதி²தம் கௌஶிகாய யத் ।
தத³ஹம் ஸம்ப்ரவக்ஷ்யாமி ப்³ராஹ்மணத்வப்ரகாஶகம் ॥ 30॥
பா⁴ர்க³வோ முநிமுக்²யோ ய ரு’சீகஸ்தபஸி ஸ்தி²த: ।
ப³ஹுகாலே வ்யதிக்ராந்தே தபஸா ஜீர்ணதாம் யயௌ ॥ 31॥
வ்ரு’த்³த⁴த்வம் பரிபூர்ணம் ச ப்ராப்தம் தஸ்ய மஹாத்மந: ।
வநேஷு ம்ரு’க³யூதா²நி ஸ பஶ்யந் விஸ்மிதோऽப⁴வத் ॥ 32॥
ம்ரு’கீ³ஸம்ஸக்தசித்தஶ்ச ம்ரு’க:³ஸ்வாதீ⁴நதாம் க³த: ।
புத்ரபௌத்ராதி³ஸம்யுக்தோ ப³ப்⁴ராம வநகோ³சர: ॥ 33॥
ஏகைகாஶ்ரிதசித்தாஸ்தே க்ரீடா³ம் சக்ரு: பரஸ்பரம் ।
த்³ரு’ஷ்ட்வா ப்⁴ரு’கு³வரஸ்தத்ர ஸகாம:ஸம்ப³பூ⁴வ ஹ ॥ 34॥
உவாச ஸ்வயமேவேத³ம் த⁴ந்யம் கா³ர்ஹஸ்த்²யமேவ ச ।
இத்த²ம் விசார்ய விப்ரஸ்து யயௌ கா³தி⁴ம் நராதி⁴பம் ॥ 35॥
ஸ த்³ரு’ஷ்ட்வா ஸஹஸோத்தா²ய முநிம் கா³தி⁴ரபூஜயத் ।
பு⁴க்த்வாऽயாசத தத்கந்யாம் பா⁴ர்யார்த²ம் ந்ரு’பஸத்தமம் ॥ 36॥
ராஜா வ்ரு’த்³த⁴ம் ஸமாலோக்ய தம் ஜகா³த³ மஹாமுநிம் ।
ஶ்யாமகர்ணயுதாஶ்வாநாம் ஸஹஸ்ரம் தே³ஹி மே முநே ॥ 37॥
ஶுல்கம் க்³ராஹ்யம் மயா சைவம் நிஶ்சய: ப்ராக்க்ரு’தோ முநே ।
அதஸ்த்வாம் ப்ரார்த²யே விப்ர பஶ்சாத்கந்யாம் த³தா³மி தே ॥ 38॥
ஶ்ருத்வா முநிர்க³த:ஸத்³யோ வருணஸ்ய க்³ரு’ஹம் ப்ரதி ।
க்³ரு’ஹீத்வாऽஶ்வஸஹஸ்ரம் ச தஸ்மாத்தம் ப்ரயயௌ த³தௌ³ ॥ 39॥
ராஜா கந்யாம் த³தௌ³ தஸ்மை பா⁴ர்க³வாய மஹாத்மநே ।
விதி⁴வத்³ப⁴யபீ⁴த:ஸ தாம் ப்ரக்³ரு’ஹ்ய யயௌ வநம் ॥ 40॥
ராஜபத்நீ ஸுதாம் ப்ராஹ த்வதீ³யம் பா⁴க்³யமீத்³ரு’ஶம் ।
அஸ்மாபி:⁴ கிம் ப்ரகர்தவ்யம் வநவாஸம் ஸுதே குரு ॥ 41॥

விலப்ய த்³ரவ்யவஸ்த்ராதீ³ந் த³த்வா புத்ரீகரே ததா³ ।
ஸ்வகே³ஹம் ஸா ஜகா³மாபி வநே ப்ரஸ்தா²ப்ய தாம் முநே ॥ 42॥
ராஜபுத்ரீ மஹாபா⁴கா³ ரு’சீகம் ப்ராப்ய ஸம்ஸ்தி²தா ।
ஸேவாமநலஸத்வேந க்ரு’த்வா தத்³ப⁴க்திதத்பரா ॥ 43॥
தாம் த்³ரு’ஷ்ட்வா ஶீலஸம்யுக்தாம் ப்ரஸந்நோ முநிஸத்தம: ।
தத³ர்த²ம் தபஸா ஸ்வேந நிர்மமே நக³ரம் வநே ॥ 44॥
சாதுர்வர்ண்யஸமாயுக்தம் ஹேமரத்நவிபூ⁴ஷிதம் ।
தா³ஸீதா³ஸாதி³ஸம்யுக்தம் நாநாவிப⁴வத³ம் பரம் ॥ 45॥
ஸ்வயம் தப:ப்ரபா⁴வேண யௌவநம் ரூபமாத³தே⁴ ।
ரேமே தயா யதா²ந்யாயம் தே³வேந்த்³ரேண ஸம: ப்ரபோ⁴ ॥ 46॥
நி:ஸ்ப்ரு’ஹோ போ⁴க³ராகே³ஷு த்³ரு’ஷ்ட்வா ஸ்த்ரீஸுக²மல்பகம் ।
மாநஸே தா⁴ரயாமாஸ வ்யர்த²ம் பத்நீப⁴வம் ஸுக²ம் ॥ 47॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே ரு’சீகக்³ரு’ஹஸ்தா²ஶ்ரமவர்ணநம் நாம
அஷ்டசத்வாரிம்ஶோऽத்⁴யாய: ॥ 1.48

1.49
யாஜ்ஞவல்க்யவிஶ்வாமித்ரஸமாக³மோநாமைகோநபஞ்சாஶத்தமோऽத்⁴யாய:

॥ ஶ்ரீக³ணேஶாய நம: ॥
முத்³க³ல உவாச ।
ஏகதா³ ராஜபத்நீ ஸா வநம் ஶோகஸமாகுலா ।
ஆயயௌ த³ர்ஶநார்த²ம் தாம் புத்ரீம் வஸ்த்ரத⁴நாந்விதா ॥ 1॥
ரு’சீகஸ்யாஶ்ரமம் தத்ர ந த³த³ர்ஶ ரதே²ஸ்தி²தா ।
நக³ரம் ஹேமஶோபா⁴ட்⁴யம் த்³ரு’ஷ்ட்வா ஸா விஸ்மிதாऽப⁴வத் ॥ 2॥
கஸ்யேத³ம் நக³ரம் தி³வ்யம் தே³வைர்வா நிர்மிதம் ப⁴வேத் ।
க்வ க³தோ முநிஶார்தூ³லோ ஜாமாதா மே ஸ பா⁴ர்க³வ: ॥ 3॥
ஏவம் ஶோகஸமாயுக்தா விசாரமகரோத்³ஹ்ரு’தி³ ।

204 sanskritdocuments.org



முத்³க³லபுராணம் க²ண்ட:³ 1 வக்ரதுண்ட³சரிதம்

த³த³ர்ஶ புருஷம் கஞ்சித்தம் பப்ரச்ச² ப⁴யாதுரா ॥ 4॥
கஸ்யேத³ம் நக³ரம் ப்³ரூஹி ஸ ஜகா³த³ ச தாம் முநே ।
ரு’சீகஸ்ய புரம் தே³வி வயம் தஸ்ய ப்ரமார்ஜகா: ॥ 5॥
புநஸ்தம் விஸ்மிதா ராஜ்ஞீ ஜகா³த³ வத³ஸாம்ப்ரதம் ।
ரு’ஷிபத்நீம் ச மே புத்ரீமாக³தாம் ஜநநீம் புரே ॥ 6॥
ததே²தி புருஷோ க³த்வா கத²யாமாஸ தாம் தத: ।
ஸா ஸ்வமாதரமாக³ம்ய நிநாய ஸ்வக்³ரு’ஹம் புரே ॥ 7॥
ஜாமாதரம் ஶ்ரியா யுக்தம் த்³ரு’ஷ்ட்வா விஸ்மிதமாநஸா ।
உவாச ஸ்வஸுதாம் ராஜ்ஞீ புத்ரார்த²ம் பா⁴வஸம்யுதா ॥ 8॥
மம புத்ரார்த²மேவம் ச தவ புத்ரார்த²மாத³ராத் ।
யாசஸ்வ ஸ்வாமிநம் புத்ரி ஸமர்த²ம் முநிபுங்க³வம் ॥ 9॥
ரு’ஷிபத்நீ பதிம் தத்ர யாசயாமாஸ தத்ததா² ।
த்³வௌ சரூ ஹ்யக்³நிகுண்டே³ஸ சகார ஸுதலிப்ஸயா ॥ 10॥
த்³விவித⁴ம் ஸ புரோடா³ஶம் ப்³ரஹ்மக்ஷத்ரப்ரகாஶகம் ।
அதுலம் தேஜ ஆவாஹ்ய த³தௌ³ பத்நீகரே முநி: ॥ 11॥
ஜகா³த³ தாம் முநிஶ்ரேஷ்டோ² ப⁴க்ஷிதவ்யஸ்த்வயா ஹ்யயம் ।
தவ மாத்ரா ததா²ऽந்யோ வை ப⁴க்ஷிதவ்ய: ஶுசிஸ்மிதே ॥ 12॥
ததா³ புத்ரஸமாயுக்தே யுவாம் கில ப⁴விஷ்யத:² ।
ஏவமுக்த்வா முநிஸ்தீர்தே² மாத்⁴யாஹ்வார்த²ம் யயௌ கில ॥ 13॥
புத்ர்யா மாத்ரே ஸ வ்ரு’த்தாந்த: கதி²த:ஸாऽப்³ரவீத் ஸுதாம் ।
த்வதீ³யோ ப⁴க்ஷிதவ்யோ மே மதீ³யம் த்வம் ப்ரபு⁴ங்க்ஷ்வ வை ॥ 14॥
ததா² புத்ர்யா க்ரு’தம் ஸர்வம் க³தா மாதா ஸ்வமாலயம் ।
ராஜ்ஞீ க³ர்ப⁴வதீ ஜாதா ப்³ராஹ்மணீ ச ப்ரஜாபதே ॥ 15॥
ஏகதா³முநிநா த்³ரு’ஷ்டா ஸ்த்ர்யுக்³ரதேஜோத⁴ரா ப³பௌ⁴ ।
உவாச பா⁴ர்க³வ: பத்நீம் கிம் க்ரு’த:க்ஷாத்ர ஆத³ர: ॥ 16॥
ஸோவாச ப⁴யபீ⁴தா தம் வ்யதிக்ரமமமும் சரோ: ।
தாமுவாச முநிஸ்தத்ர விஸ்மிதோ மாநஸேऽப⁴வத் ॥ 17॥

தவ ப்⁴ராதா தபஸ்வீ ச ப⁴விஷ்யதி ந ஸம்ஶய: ।
தவ புத்ரோ த⁴நுர்தா⁴ரீ தா³ருண: ப்ரப⁴விஷ்யதி ॥ 18॥
ஸோவாச ஸ்வாமிநம் பீ⁴தா த்³விஜம் புத்ரம் து மே ப்ரபோ⁴ ।
தே³ஹி நோசேஜ்ஜீவகா⁴தம் கரிஷ்யாமி ந ஸம்ஶய: ॥ 19॥
ததோ முநி:ஸ்வயம் ப்ராஹ புத்ரபுத்ரோ ப⁴வேத்ததா² ।
க³ர்ப⁴ம் விஜ்ஞாப்ய விஷ்ணும் வை தபஸா ஸ ததா²ऽகரோத் ॥ 20॥
ததஸ்தஸ்யாऽப⁴வத்புத்ரோ ஜமத³க்³நிர்மஹாதபா: ।
தஸ்ய புத்ரத்வமாபேதே³ ராம: ஶஸ்த்ரப்⁴ரு’தாம்வர: ॥ 21॥
நவமே கா³தி⁴பத்நீ ஸா மாஸே புத்ரம் தபோநிதி⁴ம் ।
விஶ்வாமித்ரம் மஹாபா⁴க³ம் ஸுஷுவே ப்ரேமவிஹ்வலா ॥ 22॥
ஸ து யௌவநமாபந்நம் ஸம்ஸ்தா²ப்ய வநமாத³ராத் ।
கா³தி⁴ர்யயௌ ஸ்வராஜ்யே ச தபஸே க்ரு’தநிஶ்சய: ॥ 23॥
தத்³ராஜ்யமகரோத் ஸர்வ விஶ்வாமித்ர: ப்ரதாபவாந் ।
ஏகதா³ ம்ரு’க³யார்த²ம் வை வநேஷு ப்ரஜகா³ம ஹ ॥ 24॥
ம்ரு’க³யித்வாம்ரு’கா³ந் ராஜா க்ஷுதி⁴தஸ்த்ரு’ஷிதோऽப⁴வத் ।
ப்⁴ரமந் ஸமாயயௌ ஸோऽபி வஸிஷ்டா²ஶ்ரமமுத்தமம் ॥ 25॥
ப்ரவிஶ்ய தத்ர தம் ராஜா நநாம ப⁴க்திஸம்யுத: ।
(Page க²ம். 1அ. 49 பாந 111)

ஸஸைந்யோ போ⁴ஜிதஸ்தேந காமதே⁴நுப³லேந ஸ: ॥ 26॥
பு⁴க்த்வா தம் ப்ரார்த²யாமாஸ நந்தி³நீம் தே³ஹி மே முநே ।
விஶ்வாமித்ரஸ்ததஸ்தஸ்மை ந த³தௌ³ தாம் மஹாமுநி: ॥ 27॥
ததோ ராஜா ப³லாந்நேதும் தூ³தாநாஜ்ஞாபயத் க²ல: ।
தே⁴ந்வா தே நாஶிதா:ஸர்வே தத:ஸ்வயமுபாயயௌ ॥ 28॥
கஶாகா⁴தைஶ்ச தாம் தே⁴நும் தாட³யாமாஸுராக்³ரஹாத் ।
கேசித்ததோ மஹத்ஸைந்யம் நிர்மமே தத்ர தே⁴நுகா ॥ 29॥
ததோ யுத்³த⁴மபூ⁴த்³தோ⁴ரம் ஸைந்யயோருப⁴யோர்மஹத் ।
நஷ்டம் ஸைந்யம் ச ஸம்பூர்ணம் விஶ்வாமித்ரஸ்ய தத்க்ஷணாத் ॥ 30॥
ஸோऽபி ப⁴க்³நோ க்³ரு’ஹம் க³த்வா ராஜ்யம் ந்யஸ்ய யயௌ வநம் ।

ப்ரதா⁴நேஷு தபஸ்தேபே ஶங்கரஸ்ய மஹாத்மந: ॥ 31॥
ஶதவர்ஷேஷு பூர்ணேஷு ப்ரஸந்நஶ்ச த³தௌ³ ஶிவ: ।
அஸ்த்ரவித்³யாம் ஸுஸம்பூர்ணாம் தாம் ப்ராப்ய ஸ்வக்³ரு’ஹம் யயௌ ॥ 32॥
புநர்வஸிஷ்ட²மாக³ம்ய ஶஸ்த்ராஸ்த்ரைர்ப³லஸம்யுத: ।
விஶ்வாமித்ரோ மமார்தா³ஸாவக்³ந்யஸ்த்ரேண ததா³ஶ்ரமம் ॥ 33॥
வஸிஷ்ட²ஸ்தம் ததஸ்தத்ர யோத⁴யாமாஸ ஶௌநக ।
ப்³ரஹ்மத³ண்ட³த⁴ர:ஶ்ரீமாந் ஸர்வாஸ்த்ராணி வ்யமர்த³யத் ॥ 34॥
ப்³ரஹ்மத³ண்டே³ந தஸ்யாபி க்ரு’தஸ்தேந பராஜய: ।
விஶ்வாமித்ர: பலாயிஷ்ட ப⁴யபீ⁴த:ஸமந்தத: ॥ 35॥
தத:ஸுஸாந்த்விதோ விப்ரோ வஸிஷ்டோ² ப்³ராஹ்மணைஸ்ததா³ ।
ஸ்வாஶ்ரமம் ப்ரவிவேஶாத² விஶ்வாமித்ரோ க்³ரு’ஹம் யயௌ ॥ 36॥
அஹோ ப்³ராஹ்மம் ப³லம் தீ³ப்தம் க்ஷாத்ரம் துச்ச²ம் விஶேஷத: ।
ப்³ரஹ்மத³ண்டே³ந ஸர்வாணி மமாஸ்த்ராணி ஹதாநி ச ॥ 37॥
ஏவம் ஸ நிஶ்சயம் க்ரு’த்வா ராஜ்யம் த்யக்த்வா யயௌ வநம் ।
ப்³ராஹ்மணத்வப்ரஸித்³த⁴யர்த²ம் ததாப பரமம் தப: ॥ 38॥
கா³யத்ரீமந்த்ரஜாப்யேந புரஶ்சரணமார்க³த: ।
நிராஹாரேண ராஜர்ஷிஸ்தாபயாமாஸ விஷ்டபம் ॥ 39॥
ஏவம் த³ஶஸஹஸ்ராணி வர்ஷாணி ஜபதோ யயு: ।
ததோ ஜகா³த³ தம் ப்³ரஹ்மா வரம் ப்³ரூஹி மஹாமதே ॥ 40॥
ஸ வவ்ரே ப்³ராஹ்மணத்வம் மே தே³ஹி தே³வ நமோऽஸ்து தே ।
ததா³ ப்³ரஹ்மா புந: ப்ராஹ தபஸ்வேதி ச கா³தி⁴ஜம் ॥ 41॥
த³ஶவாரம் விதௌ⁴ தத்ர ஸமாக³த்ய ச தம் முநிம் ।
அந்யம் வரம் த³தா³நே ஸ ந ஜக்³ராஹ ஸ பு³த்³தி⁴மாந் ॥ 42॥
தப:ப்ரபா⁴வதஸ்தஸ்ய வ்யாப்தமாஸீத்³தி³க³ந்தரம் ।
தே³வாத்³யா அப⁴வந்ஸர்வே ததா³ஜ்ஞாவஶவர்திந: ॥ 43॥
ஸ்வப்ரதாபேந ராஜர்ஷிர்ப்³ராஹ்மணாந் ப்ராஹ கா³தி⁴ஜ: ।
அஹம் ப்³ரஹ்மர்ஷிமுக்²யோ வை ஜாதஸ்து தபஸோ ப³லாத் ॥ 44॥

ப⁴யபீ⁴தாஶ்ச தே ஸர்வே ததே²த்யூசு: ப்ரணம்ய தம் ।
வஸிஷ்டோ²முநிவர்ய:ஸ தம் ராஜர்ஷிம் ஜகா³த³ஹ ॥ 45॥
விஶ்வாமித்ர:ஸங்க்ஷுபி⁴தோ வஸிஷ்ட²ஹநநாய ச ।
நாநாயத்நாம்ஶ்சகாராபி ந மமார மஹாமுநி: ॥ 46॥
ததோऽதிது:³கி²தோ பூ⁴த்வா ஸம்ஸ்தி²த:ஸ்வாஶ்ரமே முநி: ।
விஶ்வாமித்ரோ மஹாபா⁴க³ஸ்தபஸ்தேஜோவிராஜித: ॥ 47॥
தமாயயௌ மஹாதேஜா யாஜ்ஞவல்க்ய: ப்ரதாபவாந் ।
ப்³ரஹ்மணோம்ऽக³ஸமுத்பந்ந:ஸாக்ஷாத்³யோகீ³ஶ்வரோ மஹாந் ॥ 48॥
தம் நநாம யதா²ந்யாயம் பூஜயாமாஸ ப⁴க்தித: ।
விஶ்வாமித்ரோ மஹாதேஜா உவாச ப்ரக்ரு’தாஞ்ஜலி: ॥ 49॥
அத்³ய மே ஸப²லம் ஜந்ம தப:ஸ்வாத்⁴யாய ஏவ ச ।
யேந தே த³ர்ஶநம் ஜாதம் ப்³ரஹ்மபூ⁴தஸ்ய மாநத³ ॥ 50॥
(Page க²ம். 1அ. 50 பாந 112)

கிமர்த²மாக³தோ ப்³ரஹ்மஸ்தத்³வத³ஸ்வ மஹாமுநே ।
தவாஜ்ஞாம் கர்துமிச்சா²மி தா³ஸோऽஹம் ஶாதி⁴ மாம் ப்ரபோ⁴ ॥ 51॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே யாஜ்ஞவல்க்யவிஶ்வாமித்ரஸமாக³மோநாமைகோநபஞ்சாஶத்தமோऽத்⁴யாய:
॥ 1.49

1.50 தி³வோதா³ஸமஹிமவர்ணநம் நாம பஞ்சாஶத்தமோऽத்⁴யாய:
॥ ஶ்ரீக³ணேஶாய நம: ॥
முத்³க³ல உவாச ।
விஶ்வாமித்ரஸ்ய பா⁴வேந ஸந்துஷ்டோ முநிபுங்க³வ: ।
தமுவாச மஹாயோகீ³ யாஜ்ஞவல்க்யோ மஹாமுநி: ॥ 1॥
யாஜ்ஞவல்க்ய உவாச ।
து:³கி²தம் த்வாம் விதி³த்வாஹமாக³தோ முநிபுங்க³வ ।
ந கார்யமபரம் கிஞ்சிஜ்ஜாநீஹி த்வம் மஹாமதே ॥ 2॥
வத³ கிம் காரணம் ப்³ரஹ்மந் து:³க²ஸ்ய தவ தாபஸ ।

பஶ்சாத்தந்நாஶயிஷ்யாமி யுக்த்யா ஜ்ஞாநோபதே³ஶத: ॥ 3॥
விஶ்வாமித்ர உவாச ।
தபஸ்தப்தம் மயா கோ⁴ரம் ப்³ரஹ்மா மே ந த³தௌ³ வரம் ।
வஸிஷ்டோ² மாம் ச ராஜர்ஷிம் ஜகா³த³ ஜநஸந்நிதௌ⁴ ॥ 4॥
கேநோபாயேந யோகீ³ந்த்³ர ப்³ராஹ்மணோऽஹம் ப⁴வாமி ச ।
ஸர்வமாந்யோ மஹாபா⁴க³ஸ்தம் கரிஷ்யாமி யத்நத: ॥ 5॥
ததஸ்தம் முநிஶார்தூ³லோ யாஜ்ஞவல்க்ய உவாச ஹ ।
ந சிந்தாம் குரு ராஜர்ஷே ப்³ரஹ்மர்ஷிஸ்த்வம் ப⁴விஷ்யஸி ॥ 6॥
அபி⁴மாநம் மஹாகோ⁴ரம் த்யஜ த்வம் மே ஸுவாக்யத: ।
மத்ஸரம் த்யஜ து³ஷ்டம் ச தத: க்ஷேமம் ப⁴விஷ்யதி ॥ 7॥
கதா²ம் ஶ‍்ரு’ணு மஹாரம்யாம் காஶீவிஶ்வேஶஸம்ஶ்ரிதாம் ।
யேந த்வம் நிர்மலோ பூ⁴த்வா ப்³ராஹ்மணோऽபி ப⁴விஷ்யஸி ॥ 8॥
காஶீவிஶ்வேஶ்வரேணைவ ந த்யக்தா ப்ரலயேऽபி ச ।
ந வியோக:³க்ஷணம் தஸ்யா: காஶ்யா: ஶம்போ: ⁴ கதா³சந ॥ 9॥
தேநாஹங்காரஸம்யுக்தௌ ஜாதௌ காஶீமஹேஶ்வரௌ ।
விக்⁴ந:ஸமப⁴வத்தத்ர தா³ருண: ப்ரவியோக³க்ரு’த் ॥ 10॥
முத்³க³ல உவாச ।
யாஜ்ஞவல்க்யவச: ஶ்ருத்வா ஹர்ஷித: கௌஶிகோ முநி: ।
உவாச தம் மஹாபா⁴க³ம் ப்ரேமயுக்தேந சேதஸா ॥ 11॥
விஶ்வாமித்ர உவாச ।
கீத்³ரு’ஶம் விக்⁴நரூபம் சாவிமுக்தஸ்ய ஶிவஸ்ய யத் ।
ஸமுத்பந்ந மஹாபா⁴க³ தத்³வத³ த்வம் விஶேஷத: ॥ 12॥
யாஜ்ஞவல்க்ய உவாச ।
ஷஷ்டிவர்ஷாணி பர்ஜந்யோ ந வவர்ஷ மஹீதலே ।
தேந நஷ்டம் ஜக³த்ஸர்வம் பூ⁴மிஸ்த²ம் ஸசராசரம் ॥ 13॥
ப்ரஜாக்ஷயம் ததோ த்³ரு’ஷ்ட்வா ப்³ரஹ்மா லோகபிதாமஹ: ।
ஆயயௌ ராஜஶார்தூ³லம் தி³வோதா³ஸம் தப:ஸ்தி²தம் ॥ 14॥
ராஜ்யம் த்யக்த்வா ஸ ராஜர்ஷிஸ்ததாப பரமம் தப: ।

மோக்ஷார்த²ம் ப⁴க்திபா⁴வேந ஸூர்யவம்ஶஸமுத்³ப⁴வ: ॥ 15॥
தபஸா யோக³பா⁴வேந ப³பௌ⁴ ஸூர்ய இவாபர: ।
தம் ப்³ரஹ்மா ஸ்வயமேவேத³ம் வசநம் ப்ரஜகா³த³ஹ ॥ 16॥
ப்³ரஹ்மோவாச ।
தி³வோதா³ஸ மஹாபா⁴க³ ஶ‍்ரு’ணு மே வசநம் ஹிதம் ।
காஶீராஜ்யம் க்³ரு’ஹாண த்வம் மயா த³த்தம் மஹாமதே ॥ 17॥
ப்³ரஹ்மாணம் ஸ உவாசாத² ந ராஜ்யம் பரிபாலயே ।
மோக்ஷார்தீ² வாஸநாஹீநோ மோக்ஷம் தே³ஹி ப்ரஜாபதே ॥ 18॥
தம் புந:ப்ரத்யுவாசேத³ம் ப்³ரஹ்மா லோகஹிதாய ச ।
குரு ராஜ்யம் மஹாபா⁴க³ மயா த³த்தம் மஹாமதே ॥ 19॥
த்வயி ராஜ்யே ஸ்தி²தே வ்ரு’ஷ்டிர்ப⁴விஷ்யதி மஹாத்³பு⁴தா ।

அந்யதா² லோகநாஶ:ஸ்யாத்தஸ்மாத் குரு வசோ மஹத் ॥ 20॥
லோகஸம்ரக்ஷணார்தா²ய த³யாயுக்தோ மஹாமதி: ।
ராஜ்யம் ஜக்³ராஹ காஶ்யாஶ்ச தே³வவர்ஜிதமுத்தமம் ॥ 21॥
தே³வாநாமகி²லம் ராஜ்யம் ஸதா³ஸ்வர்கே³ஷு வர்ததே ।
மநுஷ்யாணாம் ப்ரு’தி²வ்யாம் வை பாதாலே நாக³ரக்ஷஸாம் ॥ 22॥
அதோ தே³வதயா ஶம்பு⁴ம் பூஜயிஷ்யாமி மாநத³ ।
ஸர்வை:ஸ்வத⁴ர்மே ஸ்தா²தவ்யம் மயி ராஜ்யம் ப்ரஶாஸதி ॥ 23॥
ததே²தி தமுவாசாத² ப்³ரஹ்மா லோகபிதாமஹ: ।
காஶீராஜ்யம் த³தௌ³ தஸ்மை தி³வோதா³ஸாய தீ⁴மதே ॥ 24॥
ததோ ப்³ரஹ்மா யயௌ காஶ்யாம் ஶங்கரம் ப்ரணிபத்ய ஸ: ।
உவாச தம் விஶேஷஜ்ஞோ மந்த³ரம் க³ச்ச² ஶங்கர ॥ 25॥
மரீசிநா தபஸ்தேபே தஸ்மை தே³ஹி வரம் ஶிவ ।
நோ சேந்மரிஷ்யதி ஸ வை தஸ்மாத்³க³ச்ச² ஜக³த்³கு³ரோ ॥ 26॥
ப்³ரஹ்மணோ கி³ரமாகர்ண்ய தேந ஸார்த⁴ம் யயௌ ஶிவ: ।
தே³வர்ஷிக³ணஸம்யுக்தோ வரார்த²ம் ப்³ராஹ்மணஸ்ய ச ॥ 27॥
தம் த்³ரு’ஷ்ட்வேதி வரம் ப்³ரூஹி ஶிவோ வசநமப்³ரவீத் ।

ஸ உவாச ஶிவம் தத்ர முக்திம் தே³ஹிஸதா³ஶிவ ॥ 28॥
இத்யுக்த்வா தபஸோ து:³கா²ஜ்ஜஹௌ ப்ராணாந் மஹாமுநி: ।
ப்ராப்த: ஶிவஸ்ய ஸாரூப்யம் கைலாஸம் ஸ க³தோ முநி: ॥ 29॥
ஏதஸ்மிந்நந்தரே ஶம்பு⁴ம் ப்³ரஹ்மோவாச க்ரு’தாஞ்ஜலி: ।
வஸ த்வம் மந்த³ரே ஶம்போ⁴ த்யஜ காஶீம் மஹாபுரீம் ॥ 30॥
அநாவ்ரு’ஷ்டிப⁴வம் து:³க²ம் தந்நிவ்ரு’த்யர்த²மாத³ராத் ।
ராஜ்யம் த³த்தம் மயா தே³வ தி³வோதா³ஸாய ஶங்கர ॥ 31॥
தேநாபி கதி²தம் தே³வராஜ்யம் ப்ரு’த்²வ்யாம் ந சேத்³ப⁴வேத் ।
ததா³ ராஜ்யம் கரிஷ்யாமி நாந்யதா²ऽஹம் கதா³சந ॥ 32॥
மயா லோகஸ்ய ரக்ஷார்த²ம் த³த்தம் ராஜ்யம் ச தஸ்ய ஹி ।
க்ஷமஸ்வ சாபராத⁴ம் மே மஹாதே³வ நமோऽஸ்து தே ॥ 33॥
ததே²தி ஶிவ ஊசே தம் நி:ஶ்வஸ்ய பரமம் ப்ரபு:⁴ ।
பார்வத்யா க³ணஸம்யுக்த உவாஸ ஸ ச மந்த³ரே ॥ 34॥
அவிமுக்தம் மஹாக்ஷேத்ரம் தை³வேந த்யாஜிதம் மம ।
அது⁴நா முக்ததா கேந கர்மணா ப⁴விதா மம ॥ 35॥
ந ப்³ரஹ்மணோ வசோ மித்²யா ப⁴விஷ்யதி கதா³சந ।
அது⁴நா கிம் கரிஷ்யாமி காஶீவிரஹது:³கி²த: ॥ 36॥
அஹம் விஶ்வேஶ்வரஶ்வாऽஸ்மி மத³தீ⁴நம் ந கிஞ்சந ।
விஶ்வநாதே²தி நாமேத³ம் வ்யர்த²ரூபம் ந ஸம்ஶய: ॥ 37॥
அகி²லப்ராணிதுல்யோऽஹம் க்ரு’தோ யேந மஹாத்மநா ।
ஶரணம் விக்⁴நராஜம் தம் க³ச்சா²மி ந ச ஸம்ஶய: ॥ 38॥
மமாபி விக்⁴நரூபம் யத் ஸமுத்பந்நம் மஹாத்³பு⁴தம் ।
அஹங்காரவிஹீநோऽஹம் க்ரு’தஸ்தேந மஹாத்மநா ॥ 39॥
இத்யேவம் நிஶ்சயம் க்ரு’த்வா ஶிவஸ்தத்ராசலே தப: ।
ததாப க³ணபம் த்⁴யாத்வா காஶீப்ராப்த்யர்த²மாத³ராத் ॥ 40॥
காஶீ ச து:³க²ஸம்யுக்தா ஶ்ருத்வா ஶம்போ⁴ர்விநிர்க³திம் ।
தபஸ்ததாப விக்⁴நேஶம் த்⁴யாத்வா நிஶ்சலசதேஸா ॥ 41॥

அஹங்காரவிநிர்முக்தா காஶீ து:³கி²தமாநஸா ।
ஶிவப்ராப்த்யர்த²மதுலம் ததாப பரமம் தப: ॥ 42॥
தி³வோதா³ஸஸ்து தத்³ராஜ்யமகரோத்³த⁴ர்மத:ஸ்வயம் ।
ததோ வ்ரு’ஷ்டி:ஸமுத்பந்நா ஸர்வேஷாம் ஸுக²தா³யிகா ॥ 43॥
ஸகலம் வ்ரு’ஷ்டியோகே³ந ஜக³த்ஸ்தா²வரஜங்க³மம் ।
மோத³யுக்தம் ததா³ ஜாதம் தஸ்மிந் ராஜ்யம் ப்ரஶாஸதி ॥ 44॥
ஸ்வஸ்வத⁴ர்மரதா:ஸர்வே வர்ணாஶ்ரமவிபா⁴க³ஶ: ।
பாபலேஶோ ந தத்ராஸீத்தஸ்மிந் ராஜ்யம் ப்ரஶாஸதி ॥ 45॥

ஹ்ரு’ஷ்டபுஷ்டஜநா:ஸர்வே வ்ரு’க்ஷா: புஷ்பப²லாந்விதா: ।
க⁴டது³க்³தா⁴ஸ்ததா³ கா³வஸ்தஸ்மிந் ராஜ்யம் ப்ரஶாஸதி ॥ 46॥
ஸ்வாஹாஸ்வதா⁴யுதா தே³வா: பிதரஶ்ச முதா³ யுதா: ।
யஜ்ஞாத³யோ ப³பூ⁴வுஶ்ச தஸ்மிந் ராஜ்யம் ப்ரஶாஸதி ॥ 47॥
ஏவம் நாநாவிதை⁴ர்போ⁴கை³ர்யுதா:ஸர்வே மஹாமுநே ।
தி³வோதா³ஸ:ஸ்வயம் ராஜா நித்யயாத்ராம் சகார ஹ ॥ 48॥
ஆதௌ³டு⁴ண்டி⁴ம் புபூஜாऽஸௌ பஶ்சாத்³விஶ்வேஶ்வரம் முநே ।
ஜக³த³ம்பா³ம் ச காஶீம் வை மணிகார்ணிம் தத: பரம் ॥ 49॥
பா⁴கீ³ரதீ²ம் மாத⁴வம் ச ஜைகீ³ஷவ்யகு³ஹாம் தத: ।
காலபை⁴ரவமேவம் ச த³ண்ட³பாணிம் மஹாப³லம் ॥ 50॥
ஜநை:ஸ மதிமாந் ராஜா காரயாமாஸ ஸர்வதா³ ।
த⁴ர்மஹீநம் ஜநம் ஹந்தும் த³ண்ட³பாணிரிவ ஸ்தி²த: ॥ 51॥
அஶீதிவர்ஷஸாஹஸ்ரம் க³தம் தத்ர மஹாமுநே ।
ந கிஞ்சித்ஸ்வல்பபாபஸ்ய ப்ரவேஶோऽபி ப³பூ⁴வ ஹ ॥ 52॥
ததோ தே³வா விசாரம் தே சக்ரு:ஸ்வர்கே³ஷு விஸ்மிதா: ।
ப்ரு’தி²வ்யாம் தே³வராஜ்யம் து விநஷ்டம் தேந காரிதம் ॥ 53॥
அதோ வயம் கிமர்த²ம் ச ஸ்தா²ஸ்யாம: ப்ரு’தி²வீதலே ।
ஸ்பர்த⁴தே ந:ஸ ராஜர்ஷிஶ்ச²லயாமஸ்ததோ வயம் ॥ 54॥
தத இந்த்³ரோऽக்³நிமாஹூய ஜகா³த³ க்ரோத⁴ஸம்யுத: ।

தி³வோதா³ஸஸ்ய ராஜ்யே தே ஸ்தா²நம் மாஸ்து ப³ஹிஸ்த்விதி ॥ 55॥
இந்த்³ரஸ்ய வசநம் ஶ்ருத்வா வஹ்நிரந்தர்த³தே⁴ ததா³ ।
ப்ரு’தி²வ்யாம் வஹ்நிஹீநாஸ்தே ஜநா:ஸர்வே தமந்வயு: ॥ 56॥
தாந் த்³ரு’ஷ்ட்வா ஸ தி³வோதா³ஸோ வஹ்நிரூபேண ஸம்ஸ்தி²த: ।
ப்ரு’தி²வ்யாம் யத்ர குத்ராபி தபோ ப³லஸமந்வித: ॥ 57॥
ஏவம் நாநாவிதை⁴ர்பா⁴வைர்தே³வா:ஸர்வே க்ரமேண ச ।
க³தாஸ்தத்ர ஸ்வயம் ராஜா தேஷாம் ரூபத⁴ரோ ப³பௌ⁴ ॥ 58॥
வாய்வாதி³ரூபமாஸ்தா²ய ஸ ராஜா தே³வக்ரு’த்யவித் ।
ப்ரு’தி²வ்யாம் யே ஜநா:ஸர்வே ந தம் ஜாநந்தி கௌஶிக ॥ 59॥
ஏவம் ப³ஹௌ க³தே காலே தே³வா:ஸர்வே விஸிஸ்மிரே ।
தே³வக்ரு’த்யம் க்ரு’தம் ஸர்வம் ராஜ்ஞாப்யாஶ்சர்யமுத்தமம் ॥ 60॥
ததோ தே³வக³ணா:ஸர்வே ப்³ரஹ்மாணம் ஶரணம் யயு: ।
தி³வோதா³ஸஸ்ய மோஹார்த²ம் ப்ரு’த்²வீ த்யக்தா ச நிர்ஜரை: ॥ 61॥
ஸ தபோப³லயுக்தஸ்து தே³வாநாம் க்ரு’த்யமாத³ராத் ।
ஸ்வயம் தே³வஸ்வரூபைஸ்தைஶ்சகார பரமாத்³பு⁴தம் ॥ 62॥
வயம் விஹாரஹீநாஶ்ச கிம் குர்மோ வத³ போ⁴ விமோ ।
தேஷாம் வசநமாகர்ண்ய ப்³ரஹ்மா ப்ரோவாச தாம்ஸ்ததா³ ॥ 33॥
ப⁴வத்³பி⁴ஸ்தத்ர க³ந்தவ்யம் ப்ரார்த²நீயோ நராதி⁴ப: ।
ஸ தா³ஸ்யதி ஸ்வகம் ஸ்தா²நம் தே³வாநாம் நாத்ர ஸம்ஶய: ॥ 64॥
ததோ தே³வா தி³வோதா³ஸமாயயுஶ்சேந்த்³ரமுக்²யகா: ।
தாந் த்³ரு’ஷ்ட்வா ஸஹஸோத்தா²ய நநாம விநயாந்வித: ॥ 65॥
தமுத்தா²ப்ய ததோ தே³வாஸ்துஷ்டுவுஸ்தம் நராதி⁴பம் ।
ஸோऽபி தே³வாந் ப்ரதுஷ்டாவ ஸ்வபதா³நி த³தௌ³ தத: ॥ 66॥
ஸ்வயம் நரஸ்வரூபேண சைகதே³ஹேந ஸம்ஸ்தி²த: ।
அக்³ந்யாத³யோ நிஜஸ்தா²நே தே³வா:ஸர்வே ஸுஸம்ஸ்தி²தா: ॥ 67॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே தி³வோதா³ஸமஹிமவர்ணநம் நாம
பஞ்சாஶத்தமோऽத்⁴யாய: ॥ 1.50

1.51 காஶீஶிவவரப்ரதா³நம் நாமைகபஞ்சாஶத்தமோऽத்⁴யாய:
॥ ஶ்ரீக³ணேஶாய நம: ॥
யாஜ்ஞவல்க்ய உவாச ।
தத: ஶம்பு: ⁴ பராம் சிந்தாமாபேதே³ மநஸா முநே ।
தே³வா ஹதோத்³யமா ஜாதாஸ்தபஸா தஸ்ய தீ⁴மத: ॥ 1॥
ஸ்வத⁴ர்மபர ஏவாயம் தபஸா ச ஸமந்வித: ।
நோச்சாலிதும் ப⁴வேச்ச²க்ய: கிம் ப⁴விஷ்யதி வை தத: ॥ 2॥
மயா காஶீ கதா³லப்⁴யா த³க்³தோ⁴ऽஹம் விரஹாக்³நிநா ।
மரிஷ்யாமி ந ஸந்தே³ஹோ விலலாப மஹேஶ்வர: ॥ 3॥
அஸ்தி²சர்மாவஶேஷோऽபி ஶுஶோச ப³ஹுதா⁴ ஶிவ: ।
தம் தே³வா முநய:ஸர்வே ஸாந்த்வயாமாஸுராத³ராத் ॥ 4॥
தே³வர்ஷய ஊசு: ।
மா குருஷ்வ வ்ரு’தா² சிந்தாம் த்வம் ஸமர்தோ² மஹேஶ்வர ।
தவ ப்ரஸாத³யோகே³ந க³ச்சா²ம: காஶிகாம் வயம் ॥ 5॥
நாநாஸித்³தி⁴பி⁴ராலோப்⁴ய லோகாம்ஸ்தத்ர ஸமந்தத: ।
தத்பாபபா⁴கி³நம் பூ⁴பம் தி³வோதா³ஸம் ச குர்மஹே ॥ 6॥
ததஸ்த்வயா விஶேஷண காஶீ க்³ராஹ்யா ஸதா³ஶிவ ।
ஏவமுக்த்வா யயுஸ்தத்ர தே³வா:ஸர்வே ப்ரஹர்ஷிதா: ॥ 7॥
தத்ராப⁴வந் க³தா: காஶ்யாம் நாநாரூபத⁴ரா:ஸுரா: ।
ஜநாந் ஸம்மோஹயாமாஸு:ஸித்³தி⁴ம் க்ரு’த்வா விஶேஷத: ॥ 8॥
த⁴மஶீலா ஜநா:ஸர்வே தேஷாம் வாக்யம் ந சக்ரிரே ।
ஏகவர்ஷம் ப்ரயத்நம் தே க்ரு’த்வா ஶாந்திம் ப்ரலேபி⁴ரே ॥ 9॥
தத:ஸதா³ஶிவஸ்தத்ர ப்ரேரயாமாஸ பை⁴ரவாந் ।
தேऽபி யத்நைஶ்ச விவிதை⁴ர்ந ஸமர்தா² ப³பூ⁴விரே ॥ 10॥
ஏவம் க்ரமேண ஆதி³த்யா வஸவஶ்சர்ஷய: பரா: ।
யோகி³ந்யஶ்ச க³ணா:ஸர்வே ஹதோத்³யோகா³ஸ்ததா²ऽப⁴வந் ॥ 11॥

ததோ ப்³ரஹ்மாணமாபோ³த்⁴ய ப்ரேஷயாமாஸ ஶங்கர: ।
த³ஶாஶ்வமேதா⁴ஶ்ச க்ரு’தாஸ்தேந ஶாந்திம் ஜகா³ம ஸ: ॥ 12॥
ததஸ்து ஶங்கரஸ்தத்ர த்⁴யாநநிஷ்டோ² ப³பூ⁴வ ஹ ।
சரணே விக்⁴நராஜஸ்ய ஸர்வாஶாபூரகே பரே ॥ 13॥
ஸவிக்⁴நம் மாம் க³ணாத்⁴யக்ஷ நிர்விக்⁴நம் குரு ஸர்வதா³ ।
தா³ஸோऽஹம் தேऽவிமுக்தஸ்ய ஸம்ரக்ஷ விரஹாத்ப்ரபோ⁴ ॥ 14॥
ஏவம் நிஶ்சிதசித்தஸ்து வர்ஷமேகம் க³ஜாநநம் ।
த்⁴யாநேந தோஷயாமாஸ ஶங்கர: கார்யஸித்³த⁴யே ॥ 15॥
த்³ரு’ஷ்ட்வாऽஹங்காரநிர்முக்தமத்யந்த ஶங்கரம் ப்ரபு: ⁴ ।
த³ர்ஶயாமாஸ ரூபம் ஸ்வம் யோகி³த்⁴யேயமநுத்தமம் ॥ 16॥
ஸிம்ஹாரூட⁴ம் சதுர்பா³ஹும் பாஶாங்குஶத⁴ரம் ப்ரபு⁴ம் ।
வரதா³ப⁴யஹஸ்தம் ச ஸித்³தி⁴பு³த்³தி⁴ஸமந்விதம் ॥ 17॥
ரக்தவர்ணம் ஸுஶோபா⁴ட⁴யம் க³ஜவக்த்ரம் மஹோத³ரம் ।
விவிதை: ⁴ ஶேஷநாபி⁴ம் தம் பூ⁴ஷணை:ஸுவிராஜிதம் ॥ 18॥
சிந்தாமணித⁴ரம் பூர்ணம் தேஜோராஶிம் மஹாப்ரப⁴ம் ।
த்³ரு’ஷ்ட்வா தே³வம் முதா³ யுக்த: ஶங்கர: ப்ரணநாம ஹ ॥ 19॥
ததஸ்தம் பூஜயாமாஸ துஷ்டாவ ஸ யதா²மதி ।
தே³வதே³வம் க³ணாத்⁴யக்ஷம் வக்ரதுண்ட³ம் விதா⁴நத: ॥ 20॥
ஶிவ உவாச ।
நமஸ்தே வக்ரதுண்டா³ய ஸர்வஸித்³தி⁴ப்ரதா³ய ச ।
நிராகாராய தே³வாய ஸாகாராய நமோ நம: ॥ 21॥
நம:ஸர்வப்ரபோ³தா⁴ய நம:ஸர்வப்ரியங்கர ।
க³ணாநாம் பதயே துப்⁴யம் க³ணேஶாய நமோ நம: ॥ 22॥
ப்³ரஹ்மணே ஸ்ரு’ஷ்டிகர்த்ரே தே பாலகாய ச விஷ்ணவே ।
ஸம்ஹர்த்ரே தே ஹராயைவ கு³ணேஶாய நமோ நம: ॥ 23॥
ப்³ரஹ்மாகாராய வை துப்⁴யம் ப்³ரஹ்மபூ⁴தாய தே நம: ।
நம: ப்ரபஞ்சரூபாய ப்ரபஞ்சாநாம் ப்ரசாலக ॥ 24॥
அநந்தகு³ணதா⁴ராய ஹ்யநந்தவிப⁴வாய தே ।

அநந்தோத³ரரூபாய ஹேரம்பா³ய நமோ நம: ॥ 25॥
(Page க²ம். 1அ. 51 பாந 116)

காரணாநாம் பராயைவ காரணாய நமோ நம: ।
அகாரணாய வை துப்⁴யம் ஸிம்ஹவாஹாய தே நம: ॥ 26॥
அஹம் ஜீவஸமாநஶ்ச ஸஞ்ஜாதோ நாத்ர ஸம்ஶய: ।
அவிமுக்தம் விமுக்தம் மே ஜாதம் தே³வ த³யாநிதே⁴ ॥ 27॥
அதஸ்த்வாம் ஶரணம் யாதோ நிர்விக்⁴நம் குரு மாம் ப்ரபோ⁴ ।
தே³ஹி காஶீம் க³ணாத்⁴யக்ஷ அவிமுக்ததயா ச மே ॥ 28॥
த்வயா புரா வரோ த³த்த:ஸ்மரணேந த்வத³க்³ரத: ।
ஸ்தா²ஸ்யாமி புத்ரபா⁴வேந தம் பாலய க³ஜாநந ॥ 29॥
இத்யுக்த்வா பாத³யோஸ்தஸ்ய ப்ரணநாம மஹேஶ்வர: ।
தமுத்தா²ப்ய க³ணாத்⁴யக்ஷ உவாச ப்ரஹஸந்நிவ ॥ 30॥
வக்ரதுண்ட³ உவாச ।
த்வயா க்ரு’தமித³ம் ஸ்தோத்ரம் ஸர்வஸித்³தி⁴கரம் ப⁴வேத் ।
பட²தே ஶ‍்ரு’ண்வதே சைவ பு⁴க்திமுக்திப்ரத³ம் ஶிவ ॥ 31॥
அந்யத்³யத்ப்ரார்தி²தம் ஸர்வம் கரிஷ்யாமி ஸதா³ஶிவ ।
அவிமுக்தம் ப்ரதா³ஸ்யாமி ஸார்த²கம் தே ச ஸாம்ப்ரதம் ॥ 32॥
இத்யுக்த்வா நிர்மமே தே³ஹாத்³ப்³ராஹ்மணம் ஸர்வஸுந்த³ரம் ।
ஸர்வஜ்ஞம் ச கு³ணேஶஸ்ய தேஜோயுக்தம் ப்ரபா⁴விணம் ॥ 33॥
ஆஜ்ஞாபயச்ச தம் தே³வோ க³ச்ச² த்வம் ஶிவஸித்³த⁴யே ।
காஶ்யாம் தும் பு³த்³தி⁴ஸம்மோஹம் ஜநாநாம் குரு ஸத்வரம் ॥ 34॥
மோஹயித்வா தி³வோதா³ஸம் காஶீராஜ்யம் ஶிவாய ச ।
மமாஜ்ஞயா தே³ஹ்யத்³ய த்வம் ஸர்வபூஜ்யோ ப⁴விஷ்யஸி ॥ 35॥
டு⁴ண்டி⁴ம் ஜ்யோதிர்வித³ம் த்வாம் து வதி³ஷ்யந்தி ஜநா த்³விஜா: ।
த்வதீ³யவம்ஶகா:³ஸர்வே ப⁴விஷ்யந்தி ந ஸம்ஶய: ॥ 36॥
இதி ஶ்ருத்வா த்³விஜோ டு⁴ண்டி⁴ம் ப்ரணநாம முதா³ யுத: ।
யயௌ ப்ரத³க்ஷிணீக்ரு’த்ய காஶீம் ஸ க³ணபம் ஸ்மரந் ॥ 37॥
ததோ விஷ்ணும் ஸமாஹூய தம் ஜகா³த³ க³ஜாநந: ।

பௌ³த்³த⁴ரூபேண விஷ்ணோ த்வம் காஶீம் க³ச்ச² மதா³ஜ்ஞயா ॥ 38॥
த்³விஜேந டு⁴ண்டி⁴நா ஸர்வம் மோஹிதம் நக³ரம் ப⁴வேத் ।
குரு த்வமது⁴நா ப்⁴ரஷ்டம் மம வாக்யாஜ்ஜநார்த³ந ॥ 39॥
ப்ரணம்ய தம் ததா³ விஷ்ணுர்க³ணேஶம் பௌ³த்³த⁴ரூபத்⁴ரு’க் ।
யயௌ காஶீம் மஹாபா⁴கோ³ வக்ரதுண்ட³ம் ஹ்ரு’தி³ஸ்மரந் ॥ 40॥
தௌ யதா² க³ணராஜேந கதி²தம் சக்ரதுஸ்ததா² ।
மோஹயுக்தம் புநர்ப்⁴ரஷ்டம் நக³ரம் ஸர்வமஞ்ஜஸா ॥ 41॥
அந்யச்ச்²ரு’ணு சரித்ரம் த்வம் விஶ்வாமித்ர தபோத⁴ந ।
காஶீத்⁴யாநயுதா தத்ர ஸம்ஸ்தி²தா க³ணபஸ்ய து ॥ 42॥
ஸஹஸ்ரம் தத்ர வர்ஷாணாம் க³தமேகம் மஹாமுநே ।
தஸ்யாஸ்தப:ப்ரபா⁴வேண ஸந்துஷ்டோऽபூ⁴த்³க³ஜாநந: ॥ 43॥
வரம் தா³தும் ஸமாயாத: காஶ்யை மூர்தித⁴ர: ப்ரபு:⁴ ।
ஸிம்ஹாரூட: ⁴ ப்ரஸந்நாத்மா நாநாபூ⁴ஷணபூ⁴ஷித: ॥ 44॥
தம் த்³ரு’ஷ்ட்வா ஸஹஸோத்தா²ய காஶீ பரமபாவநீ ।
பாத³யோ: ப்ரணநாமாத² கர்ஷிதா விஹ்வலா ப்⁴ரு’ஶம் ॥ 45॥
புநருத்தா²ய தம் தே³வம் பூஜயாமாஸ ப⁴க்தித: ।
துஷ்டாவ ஸுஸ்தி²ரா பூ⁴த்வா நிப³த்³த⁴கரஸம்புடா ॥ 46॥
காஶ்யுவாச ।
நமஸ்தே க³ணநாதா²ய நமஸ்தேऽநந்தரூபிணே ।
நமஸ்தே ஸர்வதா³த்ரை வை மாயாதா⁴ராய தே நம: ॥ 47॥
க³ஜவக்த்ரத⁴ராயைவ ஶூர்பகர்ணாய தே நம: ।
ஸர்வபூ⁴ஷாய வை துப்⁴யம் வக்ரதுண்ட³ நமோऽஸ்து தே ॥ 48॥
நிராகாராய நித்யாய நிர்கு³ணாய கு³ணாத்மநே ।
வேத³வேத்³யாய ஸததம் ப்³ரஹ்மணே தே நமோ நம: ॥ 49॥
ப்³ரஹ்மணாம் ப்³ரஹ்மதா³த்ரே ச ஸிம்ஹாரூடா⁴ய தே நம: ।
ஸித்³தி⁴பு³த்³தி⁴பதே துப்⁴யம் நம:ஸர்வாப⁴யங்கர ॥ 50॥
அநாதா²ய ச நாதா²ய ஸர்வேஷாம் பாலகாய ச ।
ப⁴க்தேப்⁴ய:ஸர்வதா³த்ரே தே விக்⁴நஹர்த்ரே நமோऽஸ்து தே ॥ 51॥

விக்⁴நகர்த்ரே ஹ்யப⁴க்தாநாம் பு⁴க்திமுக்திப்ரதா³ய ச ।
யோகி³நாம் ஹ்ரு’தி³ஸம்ஸ்தா²ய யோக³க³ம்யாய தே நம: ॥ 52॥
மநோவாணீவிஹீநாய ஶாந்திரூபாய தே நம: ।
ஶாந்தேப்⁴ய: ஶாந்திதா³த்ரே ச க³ணேஶாய நமோ நம: ॥ 53॥
கிம் ஸ்தௌமி த்வாம் க³ணாத்⁴யக்ஷ யத்ர வேதா:³ஸஶாஸ்த்ரகா: ।
ஶாந்திம் ப்ராப்தா மஹாபா⁴கா³அதஸ்த்வாம் ப்ரணமாமி வை ॥ 54॥
ரக்ஷ ரக்ஷ ச தா³ஸீம் தே விரஹேண ப்ரபீடி³தாம் ।
அவிமுக்தா ஶிவேநைவம் நாம வ்யர்த²ம் ப³பூ⁴வ மே ॥ 55॥
ஶிவஹீநா க்ரு’தா தே³வ தை³வம் து பரமாத்³பு⁴தம் ।
அதஸ்தே ஶரணம் ப்ராப்தா ஶங்கரம் த³ர்ஶயஸ்வ மாம் ॥ 56॥
இத்யுக்த்வா பதிதா தஸ்ய பாத³யுக்³மே மஹாமுநே ।
தாமுத்தா²ப்ய க³ணாதீ⁴ஶோ ஜகௌ³ மது⁴ரயா கி³ரா ॥ 57॥
க³ணேஶ உவாச ।
மா ஶோகம் குரு கல்யாணி ஶங்கரம் த³ர்ஶயாமி தே ।
அவிமுக்தமித³ம் நாம ஸார்த²கம் ப்ரப⁴விஷ்யதி ॥ 58॥
த்வயா க்ரு’தமித³ம் ஸ்தோத்ரம் வியோக³ஹரணம் ப⁴வேத் ।
ய: படி²ஷ்யதி ப⁴க்த்யா ச ஶ்ரோஷ்யதே தஸ்ய ஸுந்த³ரி ॥ 59॥
யம் யமிச்ச²தி பா⁴வேந தம் தம் தா³ஸ்யாமி ஸர்வக:³ ।
ப்³ரஹ்மபூ⁴யகரம் ஸ்தோத்ரம் ப⁴விஷ்யதி ந ஸம்ஶய: ॥ 60॥
இத்யுக்த்வா க³ணநாத²ஶ்ச தத்ரைவாந்தரதீ⁴யத ।
தமேவ ஸாபி த்⁴யாயந்தீ ஸ்தி²தா காலப்ரதீக்ஷிகா ॥ 61॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே காஶீஶிவவரப்ரதா³நம் நாமைகபஞ்சாஶத்தமோऽத்⁴யாய:
॥ 1.51

1.52 நாராயணஸம்ப்ரஶ்நவர்ணநம் நாம த்³விபஞ்சாஶத்தமோऽத்⁴யாய:
॥ ஶ்ரீக³ணேஶாய நம: ॥
யாஜ்ஞவல்க்ய உவாச ।
ஏதஸ்மிந்நந்தரே தத்ர யயௌ ஜ்யோதிர்விது³த்தம: ।
டு⁴ண்டி⁴நாமா த்³விஜோ யஸ்து புரா ப்ரோக்தோ மயாऽநக⁴ ॥ 1॥
ஸர்வம் தந்நக³ரம் தேந மோஹிதம் தத்க்ஷணாந் முநே ।
பஶ்சாத்ஸமாக³தோ பு³த்³தோ⁴ விஷ்ணுர்ப்⁴ரஷ்டம் ததா²ऽகரோத் ॥ 2॥
டு⁴ண்டி⁴நா ஸ தி³வோதா³ஸோ போ³தி⁴த:ஸ ச த்யக்தவாந் ।
ராஜ்யம் பௌ³த்³தே⁴ந ஸந்தஸ்தௌ² ப்ரதீக்ஷந் ஶிவத³ர்ஶநம் ॥ 3॥
தாப்⁴யாமாகாரித: ஶம்பு:⁴ ப்ரயயௌ க³ணபம் புர: ।
க்ரு’த்வா ஸம்பூஜ்ய தம் காஶ்யாமாதௌ³ சக்ரே ஹி வாஸிநம் ॥ 4॥
ஸ்வயம் தே³வக³ணை: பஶ்சாத்³ரு’ஷிபி⁴ஶ்ச விவேஶ ஹ ।
நநாம சரணே காஶீ விக்⁴நபஸ்ய ஶிவஸ்ய ச ॥ 5॥
யதா²ஸ்தா²நம் ஸ்தி²தா:ஸர்வே தே³வா ரு’ஷிக³ணா:ஸுக²ம் ।
தி³வோதா³ஸாய மோக்ஷம் ஸ ஶங்கர: ப்ரத³தௌ³ தத: ॥ 6॥
தத: கதா³சித்³தே³வேஶோ ஜகா³த³ கி³ரிஶம் வச: ।
துப்⁴யம் த³த்தா மயா காஶீ க்ரு’தம் ஸர்வம் யதா²யத²ம் ॥ 7॥
அது⁴நாऽஹம் மஹாதே³வ யாஸ்யே ஸ்வம் தா⁴ம ஶோப⁴நம் ।
யதா³ மே ஸ்மரணம் குர்யாஸ்ததா³ த்³ரக்ஷ்யஸி மாம் ஶிவ ॥ 8॥
இத்யுக்த்வா டு⁴ண்டி⁴விப்ரேண ஸஹிதோऽஸௌ க³ஜாநந: ।
அந்தர்தா⁴நம் யயௌ தத்ர தே³வாநாம் பஶ்யதாம் முநே ॥ 9॥
தத:ஸ்வயம் விஶ்வநாத²ஸ்தஸ்ய மூர்திம் விதா⁴ய ஸ: ।
ஸ்தா²பயாமாஸ யத்நேந தே³வைஶ்வ ப்³ராஹ்மணை:ஸஹ ॥ 10॥
விதி⁴வத்பூஜயாமாஸ சோபசாரைர்மநோரமை: ।
ஸர்வை: க்ரு’த்வா நமஸ்காரம் ப்ராத³க்ஷிண்யம் சகார ஸ: ॥ 11॥
ஸர்வாந் ஜகா³த³ விஶ்வேஶோ ஹிதம் ஶ‍்ரு’ணுத மே வச: ।
ஆதௌ³டு⁴ண்டி⁴ம் ஸமப்⁴யர்ச்ய யே மாம் தோஷ்யதி தத்த்வத: ॥ 12॥

தேப்⁴யோ பு⁴க்திம் ததா²முக்திம் தா³ஸ்யாமி த்வந்யதா² ந ச ।
காஶீவாஸப²லஸ்யாऽபி தா³தாऽயம் வக்ரதுண்ட³க: ॥ 13॥
வேதா³தீ³நாம் ரஹஸ்யம் யத³ந்விஷ்டம் து மயா ப³ஹு ।
தந்மூலோऽயம் ஹ்ரு’தி³ ப்ராப்த:ஸாக்ஷாத்³ப்³ரஹ்மபதி: ப்ரபு:⁴ ॥ 14॥
அதோऽயம் டு⁴ண்டி⁴ராஜேதி நாம்நா க்²யாதோ மயா க்ரு’த: ।
த⁴ர்மார்த²காமமோக்ஷாணாம் தா³தா க்ஷேத்ரே ந ஸம்ஶய: ॥ 15॥
ஏவமுக்த்வா மஹாதே³வோ நித்யம் பூஜாபராயண: ।
டு⁴ண்டி⁴ராஜஸ்ய ஸேவாயாம் ஸாவதா⁴நோ ப³பூ⁴வ ஹ ॥ 16॥
ததா² த்வமபி தே³வேஶம் விக்⁴நராஜம் ப⁴ஜ ப்ரபோ⁴ ।
த்யக்த்வாஹங்காரபா⁴வம் து ப்³ராஹ்மண: ப்ரப⁴விஷ்யஸி ॥ 17॥
முத்³க³ல உவாச ।
யாஜ்ஞவல்க்யவச: ஶ்ருத்வா விஶ்வாமித்ரோ மஹாதபா: ।
ஜகா³த³ தம் மஹாபா⁴க³ம் விநயேந ஸமந்வித: ॥ 18॥
விஶ்வாமித்ர உவாச ।
யாஜ்ஞவல்க்ய மஹாபா⁴க³ த்வயாऽஹம் போ³தி⁴த: க²லு ।
அது⁴நா வத³ மே ஜ்ஞாநம் ஸர்வஜ்ஞோऽஸி மஹாமுநே ॥ 19॥
அஹங்காரோ மயா த்யாஜ்ய: கேந மார்கே³ண தத்³வத³ ।
கீத்³ரு’ஶோ மே ஶரீரேऽஸௌ வத³ திஷ்ட²தி ஸாம்ப்ரதம் ॥ 20॥
க³ணேஶாநமஹம் கேந ப⁴ஜேயம் விதி⁴நா வத³ ।
ஸ்வரூபம் ச கத²ம் தஸ்ய யோகீ³ந்த்³ரோऽஸி யத:ஸ்வயம் ॥ 21॥
யாஜ்ஞவல்க்ய உவாச ।
ஶ‍்ரு’ணு த்வம் கௌஶிக ப்³ரஹ்மந்நஹங்காரம் வதா³மி தே ।
தபஸா ப்³ராஹ்மணத்வம் வை ப்ராப்ஸ்யாமி ந ஹி ஸம்ஶய: ॥ 22॥
ஏநமேவ விஜாநீஹ்யஹங்காரம் து மஹாமதே ।
தஸ்ய த்யாகே³ விதி⁴ம் வக்ஷ்யே தம் ஶ‍்ரு’ணுஷ்வ யதா²யத²ம் ॥ 23॥
ப்ராப்தயே ப்³ராஹ்மணத்வஸ்ய தபேயம் தப உத்தமம் ।
யதா³ தா³ஸ்யதி தே³வோऽஸௌ ததா³ ப்³ராஹ்மணதா ப⁴வேத் ॥ 24॥
யதா³ ந த³த்தா தே³வேந ராஜர்ஷித்வம் ததா³ க²லு ।

அஸ்து மே ஸததம் தச்ச கோऽஹம் மே கீத்³ரு’ஶம் தப: ॥ 25॥
அஹம் ஸதா³ பராதீ⁴நோ தே³ஹதா⁴ரீ ந ஸம்ஶய: ।
கரோமி யத்நமத்யந்தம் தை³வம் சேத்ப்ரப⁴விஷ்யதி ॥ 26॥
அநேந விதி⁴நா விப்ர தபஸ்வ த்வம் மஹாமுநே ।
ததா³ ப்ரப⁴விதா ஸர்வம் க³தாஹங்காரபா⁴வத: ॥ 27॥
அந்யத்த்வம் ஶ‍்ரு’ணு மே வாக்யம் மத்ஸரம் த்யஜ கௌஶிக ।
ஶரணம் க³ணராஜம் தம் யாஹி தேந ஸுக²ம் ப⁴வேத் ॥ 28॥
ந மத்ஸமம் தப: கஸ்ய ஸ்பர்த⁴ஸே தேந வை த்³விஜாந் ।
மத்ஸரேண ஸமாவிஷ்ட:குதஸ்த்வம் ப்³ராஹ்மணோ ப⁴வே: ॥ 29॥
த்வயா மத்ஸரபா⁴வேந வஸிஷ்ட²ஸ்ய மஹாத்மந: ।
புத்ராணாம் ச ஶதம் பூர்ணம் நாஶிதம் ரக்ஷஸா யதா² ॥ 30॥
அபரா ஸ்ரு’ஷ்டிராரப்³தா⁴ த்ரிஶங்க்வர்த²ம் புரா த்வயா ।
வஸிஷ்ட²ஹநநே யத்நம் நாநாரூபம் கரோஷி வை ॥ 31॥
தம் மத்ஸரம் த்யஜ த்வம் வை விதி⁴ம் ச ஶணு தத்த்வத: ।
நீசோऽஹம் ஸர்வவிப்ரேப்⁴யஸ்தபஸ்விப்⁴யோ ந ஸம்ஶய: ॥ 32॥
மயா கிம்வா தப: கார்யமேப்⁴யஶ்சாதி⁴கமாத³ராத் ।
ஏஷாம் தப:ப்ரபா⁴வோऽபி மநஸா க³ம்யதே ந ச ॥ 33॥
ஏவம் ஜ்ஞாத்வா தபஸ்வ த்வம் ப்³ராஹ்மண: ப்ரப⁴விஷ்யஸி ।
அந்யதா² யுக³ஸாஹஸ்ரம் தபஸ்தப்த்வா மரிஷ்யாஸி ॥ 34॥
(Page க²ம். 1அ. 53 பாந 119)

ஸர்வேப்⁴யோ நமநம் விப்ர ஹ்ரு’தி³ பா⁴வஸமந்விதம் ।
கர்தவ்யம் ச த்வயா நித்யம் ராஜர்ஷிவந்மஹாமதே ॥ 35॥
ஏவமுக்த்வா மஹாயோகீ³ வக்ரதுண்ட³ப்ரபா⁴வஜாம் ।
கதா²ம் ஸம்ஶ்ராவயாமாஸ பூர்வஜாதாம் மஹாயஶா: ॥ 36॥
கதா²ம் ஶ்ருத்வா மஹாபா⁴கோ³ விஶ்வாமித்ர:ஸுவிஸ்மித: ।
உவாச தம் நமஸ்க்ரு’த்ய யாஜ்ஞவல்க்யம் தபோத⁴நம் ॥ 37॥
விஶ்வாமித்ர உவாச ।
வக்ரதுண்ட³ஸ்ய யோகீ³ந்த்³ர சரித்ரம் ஸம்ஶ்ருதம் மயா ।

அது⁴நா வத³ மே ப்³ரஹ்மந் தஸ்யாநுப⁴வரூபகம் ॥ 38॥
யாஜ்ஞவல்க்ய உவாச ।
ஶ‍்ரு’ணு யத்நேந மாஹாத்ம்யம் புராவ்ரு’த்தம் கதா²நகம் ।
கத²யாமி ச தே ப்ரீத்யா மதீ³யம் ஜ்ஞாநதா³யகம் ॥ 39॥
ஏகதா³ऽஹம் க³தோ ப்³ரஹ்மந் வைகுண்ட²ம் ஸ்வர்க³முத்தமம் ।
தத்ர நாராயணம் நத்வாऽப்ரு’ச்ச²ம் தம் ஜக³தீ³ஶ்வரம் ॥ 40॥
கிம் ஸாரம் ஸர்வபூ⁴தேஷு கஸ்யாதா⁴ரேண ஸம்ஸ்தி²தம் ।
மஹ்யம் வத³ மஹாபா⁴க³ஸாக்ஷாத்த்வம் ஜக³தீ³ஶ்வர: ॥ 41॥
இத³ம் ஸர்வம் த்வதா³தா⁴ரம் பா⁴ஸதே ஹ்ரு’தி³ஸர்வதா³ ।
ததா²பி ப்ரஷ்டுமிச்சா²மி ஶ்ரவணார்த²ம் யதா²யத²ம் ॥ 42॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே யாஜ்ஞவல்க்ய -

நாராயணஸம்ப்ரஶ்நவர்ணநம் நாம த்³விபஞ்சாஶத்தமோऽத்⁴யாய: ॥ 1.52

1.53 நாராயண-யாஜ்ஞவல்க்யஸம்வாதோ³ நாம த்ரிபஞ்சாஶத்தமோऽத்⁴யாய:
॥ ஶ்ரீக³ணேஶாய நம: ॥
நாராயண உவாச ।
க³ணேஶாதா⁴ரமேதத்த்வம் ஜாநீஹி ப்³ராஹ்மணோத்தம ।
ஹ்ரு’தி³ பு³த்³தி⁴ப்ரதா³த்ரு’த்வாத்³ப³ஹி:ஸித்³தி⁴ப்ரதா³நத: ॥ 1॥
அதோऽஸ்மாபி:⁴ ஸதா³ தே³வ ஆதௌ³ பூஜ்யோ மஹாமுநே ।
ஆதௌ³ஸ ஏவ மத்⁴யேऽபி திஷ்ட²த்யந்தே ந ஸம்ஶய: ॥ 2॥
கு³ணரூபா வயம் ஸர்வே ப்³ரஹ்மாகாரோ க³ணேஶ்வர: ।
ஸித்³தி⁴பு³த்³தி⁴பதி: ஸோ ஹி ஸர்வபூஜ்யஶ்ச போ⁴ முநே ॥ 3॥
ஸ்வாநந்தோ³ யஸ்ய லோகோபூ⁴த்³பா⁴வாபா⁴வவிவர்ஜித: ।
அக³ம்யோ முநிதே³வாநாம் த்³வந்த்³வஹீந: பராத்பர: ॥ 4॥
ஏவம் க³ணபதிம் ஜ்ஞாத்வா முச்யதே ஸர்வப³ந்த⁴நாத் ।
ததா³தா⁴ரமித³ம் ஸர்வம் ஜக³த்³ப்³ரஹ்ம மஹாமதே ॥ 5॥
ஸர்வைரப்யேகதா³ தத்த்வைர்மத்ஸரேண ஸமந்விதை: ।

வாத:³ க்ரு’தோ மஹாபா⁴க³அஹம் ஶ்ரேஷ்ட²இதி த்⁴ருவம் ॥ 6॥
மதா³தா⁴ரமித³ம் ஸர்வம் பாலயாமி ஸ்ரு’ஜாம்யஹம் ।
ஹராமி மாயயா தஸ்மாத் ஸ்வேச்சா²ரூபோऽஹமேவ ச ॥ 7॥
ஏவம் பரஸ்பரம் ஸர்வே தத்த்வாத்மாநோ மஹாப³லா: ।
விவாத³ம் சக்ரிரே தத்ர ஸாமர்த்²யேந விமோஹிதா: ॥ 8॥
ததஸ்தத்ர கு³ணாதீ⁴ஶோ ப்³ராஹ்மணஸ்ய ச வேஷப்⁴ரு’த் ।
ஆயயௌ வாத³ஶாந்த்யர்த²ம் ஜ்ஞாநதா³நார்த²மாத³ராத் ॥ 9॥
தம் த்³ரு’ஷ்ட்வா விஸ்மிதா தே³வா: கோऽயமத்ர ஸமாக³த: ।
ஆத்மாகாரா வயம் ஸர்வே தத்ராஸ்ய ச க³தி: கத²ம் ॥ 10॥
ததஸ்தம் ஸர்வதத்த்வாநி பப்ரச்சு:² கோ ப⁴வாநிதி ।
கத²ம் மார்க³ஸ்த்வயா ப்ராப்தோ ப்³ரஹ்மாகாரேஷு வர்த்மஸு ॥ 11॥
ததஸ்தாந் ஸ த்³விஜோ ஹ்ரு’ஷ்டோ ஜகௌ³வை யோக³மாயயா ।
மயா மார்க:³ க்ரு’தோ ஹ்யத்ர ப்³ராஹ்மணேந ஸுயோகி³நா ॥ 12॥
கிமர்த²ம் வை யூயமபி விவாத³ம் குருத²ஸ்வயம் ।
தந்மே வத³த தத்த்வாநி கரிஷ்யாமி ஹிதம் மஹத் ॥ 13॥
(Page க²ம். 1அ. 53 பாந 120)

ததோ ஹ்ரு’ஷ்டாநி தத்த்வாநி தமூசு: ஶ்ரேஷ்ட²பா⁴வத: ।
கஸ்திஷ்ட²தி வத³ ப்ராஜ்ஞ தத்த்வேஷ்வஸ்மத்ஸு வை ப்ரபோ⁴ ॥ 14॥
தேஷாம் வசநமாகர்ண்ய தாநுவாச த்³விஜோத்தம: ।
தத்த்வாதா⁴ரமித³ம் ஸர்வம் வித்³யதே நாத்ர ஸம்ஶய: ॥ 15॥
விஶ்வம் த்யக்த்வா யூயமபி பஶ்யதோ மம திஷ்ட²த ।
விஶ்வம் விதீ³ர்யதே ஸர்வம் யேந த்யக்தம் ஸ வை ப்ரபு: ⁴ ॥ 16॥
இதி ஶ்ருத்வா வச:ஸர்வைஸ்ததே²தி ப்ரதிபாத்³ய தம் ।
க்ரமேண த்யக்துமாரேபே⁴ ஆத்மாகாரா மஹாப³லா: ॥ 17॥
ப்³ரஹ்மாகாரா ச யா ப்ரு’த்²வீ விஶ்வம் த்யக்த்வா ஸ்தி²தாऽப⁴வத் ।
ததே²த³மகி²லம் விஶ்வம் ந விநஷ்டம் து பா⁴வத: ॥ 18॥
ததோ ஜலேந தத்த்யக்தம் ததா²வை தாத்³ரு’ஶம் ஸ்தி²தம் ।
ததஸ்து தேஜஸா த்யக்தம் ந விநஷ்டம் ததா²பி ச ॥ 19॥

ததோ வாயுஶ்ச தத்த்யக்த்வா ஸ்தி²தோ தூ³ரம் மஹாமுநே ।
ததா²பி ஸகலம் விஶ்வம் பூர்வவத் ஸம்ஸ்தி²தம் ப³பௌ⁴ ॥ 20॥
ஆகாஶேந ச ஸந்த்த்யக்தம் ததா²வை தாத்³ரு’ஶம் ப³பௌ⁴ ।
தந்மாத்ராபி⁴ஸ்ததஸ்த்யக்தம் ததா²வை பூர்வவத்³ப³பௌ⁴ ॥ 21॥
தந்மாத்ராபி:⁴ ஸஹைதாநி பூ⁴தாநி ச மஹாமுநே ।
பஞ்சாபி தூ³ரத:ஸ்தி²த்வா ஶுஶுசுர்விப்ரபா⁴ணி ச ॥ 22॥
ததோ ஜ்ஞாநேந்த்³ரியைஸ்த்யக்தம் பஞ்சபி⁴ஸ்தத்ததா² ப³பௌ⁴ ।
தத: கர்மமயைஸ்த்யக்தம் ததா²பி தாத்³ரு’ஶம் ப³பௌ⁴ ॥ 23॥
தத இந்த்³ராத்மகம் ப்³ரஹ்ம த்யக்த்வா தூ³ரே ஸ்தி²தம் முநே ।
ததா²பி விஶ்வமேவேத³ம் பூர்வவத்ஸம்ஸ்தி²தம் கில ॥ 24॥
ஏவம் தே³வக³ணா:ஸர்வே இந்த்³ரியாணாம் ப்ரகாஶகா: ।
ஆத்மாகாரா:ஸ்தி²தா:தூ³ரம் த்யக்த்வா விஶ்வம் மஹாமுநே ॥ 25॥
ததா²பி ஸகலம் விஶ்வம் ப³பௌ⁴ தேऽபி ஸுவிஹ்வலா: ।
நிஸ்தேஜஸோऽப⁴வம்ஸ்தத்ர ஸ்தி²தாஸ்தத்த்வஸமந்விதா: ॥ 26॥
ததோऽந்நப்³ரஹ்மணா த்யக்தம் விஶ்வம் தத³பி ஸம்ப³பௌ⁴ ।
ப்ராணாத்மகேந ஸந்த்யக்தம் ததா²வை தாத்³ரு’ஶம் ப³பௌ⁴ ॥ 27॥
ததோ மநோமயேநைவ ப்³ரஹ்மணா த்யக்தமாத³ராத் ।
ததா²பி ஸம்ப³பௌ⁴ விஶ்வம் பூரிதம் கேநசிந்முநே ॥ 28॥
ததோ விஜ்ஞாநரூபேண த்யக்தம் தத³பி தத்³ப³பௌ⁴ ।
தத ஆநந்த³ரூபேண த்யக்தம் விஶ்வம் ப³பௌ⁴ ததா³ ॥ 29॥
ததோ நாதா³த்மகேநைவ ப்³ரஹ்மணா த்யக்தமாத³ராத் ।
ததோ பி³ந்து³மயேநைவ த்யக்தம் விஶ்வம் ப³பௌ⁴ முநே ॥ 30॥
ஸோऽஹம்ப்³ரஹ்மாத்மகேநாபி த்யக்தம் விஶ்வம் ப³பௌ⁴ முநே ।
ததோ போ³தா⁴த்மநா த்யக்தம் ததா² விஶ்வம் ச ஸம்ப³பௌ⁴ ॥ 31॥
ததோ விதே³ஹரூபேண த்யக்தம் தத³பி ஸம்ப³பௌ⁴ ।
ததோऽப்யஸத்ஸ்வரூபேண த்யக்தம் தத³பி ஸம்ப³பௌ⁴ ॥ 32॥
ததோऽபி ஸத்ஸ்வரூபேண த்யக்தம் விஶ்வம் ப³பௌ⁴ முநே ।

தத:ஸமஸ்வவேத்³யேந த்யக்தம் விஶ்வம் ஸமாவபௌ⁴ ॥ 33॥
ததோ நேதிஸ்வவேத்³யேந த்யக்தம் வை விஶ்வமாப³பௌ⁴ ।
தத:ஸ்வாநந்த³ரூபேண த்யக்தம் விஶ்வம் லயம் யயௌ ॥ 34॥
ததஸ்தே விஸ்மிதா:ஸர்வே ஸ்வாநந்த³ம் துஷ்டுவுர்முநே ।
ப்ரஹ்ரு’ஷ்டமநஸோ பூ⁴த்வா ப்ரார்த²யாமாஸுராத³ராத் ॥ 35॥
ஸகலம் யத்த்வதா³தா⁴ரமஸ்மாகம் த்வம் விஶேஷத: ।
நாயக:ஸர்வதத்த்வாநாமதோ ப⁴வ விநாயக: ॥ 36॥
விநாயக நமஸ்துப்⁴யம் புநர்விஶ்வம் ஸ்ரு’ஜ ப்ரபோ⁴ ।
யதா² பூர்வ ஸ்தி²தம் ஸ்வாமிம்ஸ்ததா²குரு ஜக³த்பதே ॥ 37॥
ஏவம் தை: ப்ரார்தி²தோ தே³வோ விஶேஷேண விநாயக: ।
நிர்மமே ஸகலம் விஶ்வம் யதா²பூர்வ முநீஶ்வர ॥ 38॥
ததஸ்தே ப்³ரஹ்மரூபத்வாத்தத்³விஶ்வம் விவிஶு: புந: ।
யதா²ஸ்வஸ்தா²நமாத்மாநமாஶ்ரித்ய முமுது³ஸ்தத: ॥ 39॥
(Page க²ம். 1அ. 53 பாந 121)

ஜக³தீ³ஶ்வரநாமாந:ஸர்வேஶாஸ்தே ப்ரகீர்திதா: ।
அநேந விதி⁴நா ப்³ரஹ்மந் ஜ்ஞாதவ்யம் தத்³விஶேஷத: ॥ 40॥
ஸ விநாயக இத்யுக்தோ த்³விவிதோ⁴ யாஜ்ஞவல்க்யக ।
ஸம்யோகே³ந நிஜாநந்தோ³ நிராநந்தோ³ஹ்யயோக³த: ॥ 41॥
த்³விவிதே⁴ நாஶபூ⁴தே ச யோக³ரூபோऽயமுச்யதே ।
விநாயகோ மஹாதேஜா ப்³ரஹ்மணாம் நாயக:ஸ்ம்ரு’த: ॥ 42॥
தம் விதி³த்வா தத: ஶாந்திம் வயம் ப்ராப்தா மஹாமுநே ।
அத: ஶாந்த்யர்த²மத்யந்தம் தமாராத⁴ய போ⁴ த்³விஜ ॥ 43॥
மாயா ப்⁴ராந்திகரீ ஜந்தோர்வக்ரா ஸங்கதி²தா முநே ।
துண்டே³ந ஹந்தி தாம் ப⁴க்த்யா தேநாऽயம் வக்ரதுண்ட³க: ॥ 44॥
வக்ரதுண்ட³ம் ச ஸர்வேஶம் ஶரணம் யாஹி போ⁴ முநே ।
ததா³ யோகீ³ந்த்³ரஸேவ்யஸ்த்வம் ப⁴விஷ்யஸி ந ஸம்ஶய: ॥ 45॥
மநோவாணீமயம் ஸர்வம் க³காராக்ஷரமேவ ச ।
மநோவாணீவிஹீநம் ச ணகாரம் வித்³தி⁴ மாநத³ ॥ 46॥

தயோ:ஸ்வாமீ க³ணேஶோऽயம் யோக³ரூப: ப்ரகீர்தித: ।
தம் ப்ராப்ய ப்³ரஹ்மபூ⁴தாஶ்ச ப⁴வந்தி க²லு ஜந்தவ: ॥ 47॥
இத³ம் வேதா³ந்தஸம்பூ⁴தம் ரஹஸ்யம் கதி²தம் முநே ।
கோ³பநீயம் ப்ரயத்நேந தேந ஸித்³தி⁴மவாப்ஸ்யஸி ॥ 48॥
இத்யுக்த்வா விரராமாத² ததா³ நாராயண:ஸ்வயம் ।
க³ணேஶாய நமஸ்துப்⁴யமித்யுவாச புந: புந: ॥ 49॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³ வக்ரதுண்ட³சரிதே நாராயண-யாஜ்ஞவல்க்யஸம்வாதோ³ நாம
த்ரிபஞ்சாஶத்தமோऽத்⁴யாய: ॥ 1.53

1.54 வக்ரதுண்ட³சரித்ரஸமாப்திர்நாம சது:பஞ்சாஶத்தமோऽத்⁴யாய:
॥ ஶ்ரீக³ணேஶாய நம: ॥
யாஜ்ஞவல்க்ய உவாச ।
ததோऽஹம் பரமப்ரீதஸ்தம் ப்ரணம்ய ஜநார்த³நம் ।
க³தஸ்தபோவநம் தாத யோகா³ப்⁴யாஸம் ஸமாரபை⁴ ॥ 1॥
க்ரமேண பஞ்சதா⁴ வ்ரு’த்திம் ஜித்வா சித்தஸ்ய ஸாத⁴நை: ।
க³ணபம் ஶாந்தியோகே³ந ப்ராப்தோऽஹம் தத³நுக்³ரஹாத் ॥ 2॥
அதஸ்த்வம் ஶரணம் யாஹி வக்ரதுண்ட³ம் விஶேஷத: ।
தேந ப்³ராஹ்மணஸம்வந்த்³யோ ப⁴விஷ்யஸி ந ஸம்ஶய: ॥ 3॥
கா³யத்ரீஜபஸம்பூ⁴தம் ஶ்ரேயோ தே³ஹி மஹாமுநே ।
க³ஜாநநாய தேந த்வம் விக்⁴நஹீநோ ப⁴விஷ்யஸி ॥ 4॥
விஶ்வஸ்மிந் மித்ரபா⁴வம் த்வம் ப்ரகுருஷ்வ ஸதா³தநம் ।
விஶ்வாமித்ரஶ்ச தே நாம ததா³ஸார்த²த்வமேஷ்யதி ॥ 5॥
முத்³க³ல உவாச ।
இத்யுக்த்வா யாஜ்ஞவல்க்ய:ஸ யயௌ தேந ப்ரபூஜித: ।
க³ணேஶாய நமஶ்சேதி நாமமந்த்ரம் ஸதா³ ஜபந் ॥ 6॥
ததா³ ப்ரப்⁴ரு’தி கா³யத்ரீம் விஶ்வாமித்ர:ஸ த⁴ர்மவித் ।

த்யக்த்வாऽஹங்காரமத்யந்த மத்ஸரம் ச ததா²ऽஜபத் ॥ 7॥
க³ணேஶார்பணபா⁴வேந கா³யத்ரீம் ச ஜஜாப ஹ ।
தபஸ்ததாப விப்ரோऽஸௌ த்⁴யாத்வா ஹ்ரு’தி³ க³ஜாநநம் ॥ 8॥
கா³யத்ரீ வேத³மாதேயம் பிதா ப்ரணவ உச்யதே ।
ஸ ஏவ க³ணநாதோ²ऽயமோங்காராக்ரு’திமஸ்தக: ॥ 9॥
ஸகு³ணோ க³ணராஜோऽயமோங்கார இதி கத்²யதே ।
(Page க²ம். 1அ. 54 பாந 122)

தஸ்மை ஸமர்ப்ய யோகீ³ஸ கா³யத்ரீம் யோக³மாப்நுவாந் ॥ 10॥
தத:ஸ்வல்பேந காலேந ப்³ரஹ்மா லோகபிதாமஹ: ।
விஶ்வாமித்ரம் யயௌ த³க்ஷ ப்³ராஹ்மணத்வம் த³தௌ³ பரம் ॥ 11॥
வஸிஷ்ட²முநிநா தத்ர ப்³ராஹ்மணை:ஸஹ பூஜித: ।
விஶ்வாமித்ரோ மஹாதேஜா ப்³ராஹ்மணோऽயம் ப்ரகீர்தித: ॥ 12॥
ஸப்தர்ஷீணாம் மஹாதேஜா மத்⁴யே ப்ரோக்தோ மஹர்ஷிபி: ⁴ ।
ததா² க³ணேஶப⁴க்தேஷு முக்²யோऽபூ⁴த்ஸ ப்ரதாபவாந் ॥ 13॥
நித்யம் பூஜாப்ரகாரேண பூஜயாமாஸ தம் முநி: ।
துஷ்டாவ ஸுஸ்தி²ரோ பூ⁴த்வா யதா²மதி க³ஜாநநம் ॥ 14॥
விஶ்வாமித்ர உவாச ।
நமஸ்தே க³ணநாதா²ய விக்⁴நேஶாய நமோ நம: ।
நிர்கு³ணாய கு³ணாநாம் ச பதே வை தே நமோ நம: ॥ 15॥
நம:ஸர்வவிதா³ம் ஶ்ரேஷ்ட² நம:ஸர்வப்ரியங்கர ।
க³ஜாகாராய தே³வாய க³ணேஶாய நமோ நம: ॥ 16॥
க³ஜவக்த்ர நமஸ்துப்⁴யம் ப்³ரஹ்மணாம் ச பதே நம: ।
அநாத³யே ச ஸததமாதி³பூஜ்யாய தே நம: ॥ 17॥
ஸர்வஸித்³தி⁴ப்ரதா³த்ரே தே நாநாமாயாத⁴ராய ச ।
மாயிப்⁴யோ மோஹதா³த்ரே வை தத்³தீ⁴நாய நமோ நம: ॥ 18॥
பு³த்³தே: ⁴ பதே நமஸ்துப்⁴யம் பு³த்³தி⁴பஞ்சகதா⁴ரிணே ।
மநோவாணீமயாயைவ தத்³தீ⁴நாய நமோ நம: ॥ 19॥
ஸிம்ஹாரூடா⁴ய தே³வாய தே³வாநாம் ச பதே நம: ।

தே³வதே³வேஶஸேவ்யாயாநாதி³ஸித்³தா⁴ய தே நம: ॥ 20॥
நமஶ்சதுர்பு⁴ஜாயைவ மூஷகத்⁴வஜதா⁴ரிணே ।
நமோ மூஷகவாஹாய ஹேரம்பா³ய நமோ நம: ॥ 21॥
லம்போ³த³ர நமஸ்துப்⁴யம் ஶூர்பகர்ணாய தே நம: ।
யோகி³நாம் குலதே³வாய யோகி³நாம் ச பதே நம: ॥ 22॥
ஏவம் தஸ்மிந் ஸம்ஸ்துவதி ப்ராது³ர்பூ⁴தோ க³ஜாநந: ।
அநந்தாதி³த்யஸங்காஶ:ஸிம்ஹாரூடோ⁴ மஹோத³ர: ॥ 23॥
தம் த்³ரு’ஷ்ட்வா நிபபாதோர்வ்யாம் ஸாஶ்ருநேத்ரோ மஹாமுநி: ।
புலகாங்கிதஸர்வாங்கோ³ ப⁴க்திபா⁴வேந ஸம்ப்லுத: ॥ 24॥
தம் த்³ரு’ஷ்ட்வா க³ணராஜஸ்து ஜகா³த³முநிஸத்தமம் ।
த்வயா க்ரு’தமித³ம் ஸ்தோத்ரம் மம ப்ரீதிகரம் ப⁴வேத் ॥ 25॥
ய: படே²ச்ச்²ருணுயாத்³யோऽபி ஸ மே மாந்யோ ப⁴விஷ்யதி ।
பு⁴க்திம் முக்திம் ச தா³ஸ்யாமீப்ஸிதம் தஸ்மை ந ஸம்ஶய: ॥ 26॥
த்வம் து மத்தோ வராந் ப்³ரூஹி ஸர்வாந் தா³ஸ்யாமி து³ர்லபா⁴ந் ।
ப⁴க்திபா⁴வேந ஸந்துஷ்டஸ்தவ யோகீ³ஶ்வராது⁴நா ॥ 27॥
முத்³க³ல உவாச ।
க³ணேஶவசநம் ஶ்ருத்வா ஸாவதா⁴நோऽப⁴வந்முநி: ।
தம் ப்ரணம்ய மஹாப⁴க்த்யா ஜகௌ³வை ஹர்ஷஸம்யுத: ॥ 28॥
விஶ்வாமித்ர உவாச ।
த⁴ந்யோ வம்ஶோ மதீ³யோऽத்³ய த⁴ந்யம் ஜந்ம தபோ யஶ: ।
த⁴ந்யௌ மே ஜநகௌ தே³வ த்வத³ங்க்⁴ரியுக³த³ர்ஶநாத் ॥ 29॥
கிம் வாஞ்சா²மி க³ணாதீ⁴ஶ ஸர்வம் மாயாத்மகம் ப்ரபோ⁴ ।
அதோ ப⁴க்திம் த்வதீ³யாம் மே தே³ஹி நாத² நமோऽஸ்து தே ॥ 30॥
கா³ணபத்யேஷு மே தே³ஹிஸம்வாஸம் ச க³ஜாநந ।
அமுமேவ வரம் ப்³ரஹ்மந்மாயாமோஹவிநாஶநம் ॥ 31॥
ஏவமஸ்த்விதி தம் ப்ரோச்ய ஸோऽந்தர்தா⁴நம் யயௌ ப்ரபு: ⁴ ।
விஶ்வாமித்ரஸ்ததா³ரப்⁴ய கா³ணபத்யோ ப³பூ⁴வ ஹ ॥ 32॥
ஏவம் நாநாவதாராஶ்ச வக்ரதுண்ட³ஸ்ய தீ⁴மத: ।

ப⁴க்தாநாம் ஸித்³தி⁴தா³தாரோ தா³நவாநாம் விநாஶகா: ॥ 33॥
சரித்ரமகி²லம் தேஷாம் வக்தம் நைவ ப்ரஶக்யதே ।
அத:ஸங்க்ஷேபதோ வித்³தி⁴ கதி²தம் ஸுகதா²நகம் ॥ 34॥
ஏதத்³வை வக்ரதுண்ட³ஸ்ய சரிதம் பாபநாஶநம் ।
பு⁴க்திமுக்திப்ரத³ம் பூர்ணம் கதி²தம் தே ப்ரஜாபதே ॥ 35॥
(Page க²ம். 1அ. 54 பாந 123)

ய: ஶ‍்ரு’ணோதி நரோ ப⁴க்த்யா ஸம்ஶ்ராவயதி ய: புமாந் ।
படே²த்³ய: க்ரு’தக்ரு’த்ய:ஸ ப⁴விதா நாத்ர ஸம்ஶய: ॥ 36॥
புத்ரபௌத்ரப்ரத³ம் சைவ த⁴நதா⁴ந்யகரம் பரம் ।
வித்³யாயுஷ்யப்ரத³ம் த³க்ஷ சரிதம் கதி²தம் பரம் ॥ 37॥
ஸஹஸ்ரமாக⁴மாஸாந் ய: ப்ரயாகே³ஸ்நாதி மாநவ: ।
வக்ரதுண்ட³சரித்ரஸ்ய ஶ்ரவணேந ச தத்ப²லம் ॥ 38॥
ஆஜந்மமரணாந்தம் ய: காஶீவாஸம் கரோதி ச ।
யதா²விதி⁴ யதா²ஶாஸ்த்ரம் ஶ்ரவணாத³ஸ்ய தத்ப²லம் ॥ 39॥
இஷ்டாபூர்தாதி³கம் யஸ்து லக்ஷவாரம் கரோதி ச ।
ஸம்பூர்ணபா⁴வயுக்தாச ஶ்ரவணாத³ஸ்ய தத்ப²லம் ॥ 40॥
யஜ்ஞாநாம் சைவ ஸாங்கா³நாம் ப²லம் ப்ராப்நோதி மாநவ: ।
அஸ்ய ஶ்ரவணமாத்ரேண ஸம்பூர்ணம் தத்ப்ரஜாபதே ॥ 41॥
ப³ஹுநாऽத்ர கிமுக்தேந ப்³ரஹ்மபூ⁴யபத³ப்ரத³ம் ।
ஶ்ரவணேந ந ஸந்தே³ஹோ ஜாநீஹி த்வம் மஹாமதே ॥ 42॥
ஸூத உவாச ।
ஏவமுக்த்வா மஹாயோகீ³முத்³க³லோ விரராம ஹ ।
ததே³தத³கி²லம் தேऽத்³ய மயாऽபி கதி²தம் முநே ॥ 43॥
வக்ரதுண்ட³ஸ்ய மாஹாத்ம்யம் ஸங்க்ஷேபேண ச ஶௌநக ।
கதி²தம் தே மயா விப்ர பா⁴வம் ஜ்ஞாத்வா விஶேஷத: ॥ 44॥
ஶ்ரோதுமிச்சா² புந: கிம் தே வர்ததே முநிஸத்தம ।
தவாऽஹம் ஸுப்ரஸாதே³ந ஸந்துஷ்டாऽஸ்மி ந ஸம்ஶய: ॥ 45॥
வக்ரதுண்ட³ஸ்ய மாஹாத்ம்யம் கு³ஹ்யம் வேத³ரஹஸ்யகம் ।

கோ³பநீயம் விஶேஷேண தேந ஸித்³தி⁴ம் லபே⁴ந்நர: ॥ 46॥
ந ஶ்ராவயேத் து³ர்ஜநேப்⁴யோ க³ணேஶத்³விஷதே ததா² ।
பாபகர்மப்⁴ய ஏவேத³ம் விஷயிப்⁴ய: கதா³சந ॥ 47॥
யதி³ தேஷாம் புரஶ்சேத³ம் ஶ்ராவிதம் ச மஹாமுநே ।
ததா³ கோப: ப்ரப⁴விதா வக்ரதுண்ட³ஸ்ய நிஶ்சிதம் ॥ 48॥
ஸ சாநாத³ரமாத்ரேண த³ஶபூர்வாந் த³ஶாபராந் ।
நரகம் ச ஶ்ராவயத: ப்ராபயத்யேஷ பூருஷாந் ॥ 49॥
அத:ஸாது⁴ஜநேப்⁴யஶ்ச கா³ணபத்யேப்⁴ய ஏவ ச ।
ப்ரயத்நேந ஶ்ராவயேத்³ய:ஸ்வாநாம் கோடிம் ஸமுத்³த⁴ரேத் ॥ 50॥
அதோ ய: ப்ரு’ச்ச²கோ வக்தா ஸ்வஸ்வகோடிகுலோத்³ப⁴வம் ।
புருஷாணாம் ஸமூஹம் ஸ உத்³த⁴ரேந்நாத்ர ஸம்ஶய: ॥ 51॥
கலிகல்மஷதா³ஹக்⁴நம் வக்ரதுண்ட³சரித்ரகம் ।
க்ரு’தாதி³ஷு கிமாஶ்சர்யம் த³ஹேத்பாபக³ணாநிதி ॥ 52॥
அஹோ கலௌ விகுண்ட²ம் ச ஸர்வதே³வசரித்ரகம் ।
கா³ணபத்யம் விஶேஷேண க³தித³ம் ச ஸதா³ ப⁴வேத் ॥ 53॥
இத³ம் முநே சரித்ரம் தே வக்ரதுண்ட³ஸ்ய பா⁴வத: ।
கதி²தம் தேந விப்ரர்ஷே க்ரு’தக்ரு’த்யோऽஸ்மி ஸாம்ப்ரதம் ॥ 54॥
த⁴ந்யோऽஹம் ப⁴வதாம் ஸங்கா³த்³யேந ஸம்ஸ்மரணம் க்ரு’தம் ।
க³ணேஶஸ்ய பரேஶஸ்ய ஸப²லோ மே ப⁴வோऽப⁴வத் ॥ 55॥
॥ ௐ தத்ஸதி³தி ஶ்ரீமதா³ந்த்யே புராணோபநிஷதி³ஶ்ரீமந்மௌத்³க³லே மஹாபுராணே
ப்ரத²மே க²ண்டே³வக்ரதுண்ட³சரிதே வக்ரதுண்ட³சரித்ரஸமாப்திர்நாம சது:பஞ்சாஶத்தமோऽத்⁴யாய:
॥ 1.54

॥ ஶ்ரீக³ஜாநநார்பணமஸ்து ।
॥ இதி ஶ்ரீமுத்³க³லபுராணே ப்ரத²ம: க²ண்ட:³ஸமாப்த: ॥

